
  
    
      
    
  

თითქმის პიკასო და ცოტა ბოსხი, მარჯვნიდან


    მიხო მოსულიშვილი
 

თითქმის პიკასო და ცოტა ბოსხი, მარჯვნიდან...

(შვიდი პიესა)


    

    

    შინაარსი

    

     

    

    ·         საშობაო ბატი კომშით (კომიკური თრილერი ერთ მოქმედებად და თერთმეტ სცენად)

    

    ·         ცეკვა მკვდრებით (კომიკური თრილერი ორ მოქმედებად და თექვმეტ სცენად)

    

    ·         ფლიუგერი არსაით (ერთმოქმედებიანი პიესა ფლიუგერის ოვდათერთმეტ შემობრუნებად, ესე იგი, ეპიზოდად)

    

    ·         თეთრი ლაშქარი (პიესა ორ მოქმედებად)

    

    ·         ბედის საზღვარი (ტრაგიკომედია ორ მოქმედებად და თორმეტ სურათად)

    

    ·         მთვარიანი დღე (ფსიქოდრამა ერთ მოქმედებად და შვიდ ნახატ-მონოლოგად)

    

    ·         სიმულაციური მოდელირება თამაშისათვის: „ხაპრა-თაგვობანა“ (ტრაგიკომიკური კოშმარი ერთ მოქმედებად და შვიდ სცენად, „გორან ბრეგოვიჩი და დამკრძალავი ორკესტრის“ მუსიკის თანხლებით)

    

    ·         ბოლოთქმის მაგიერ: ჟიკჟიკობა ღამე (მენიპეა ერთ სცენად)

    

     

    

     

    

     

    

     

    

     

    

    
      საშობაო ბატი კომშით
    

    

    (კომიკური თრილერი ერთ მოქმედებად და თერთმეტ სცენად)

    

     

    

     

    

    მოქმედებენ:

    

     

    

    1. ელენა ქვინსი - ცოლი ოცდაათ წლამდე, მარკეტინგის მენეჯერი რომელიღაც კონსორციუმში.

    

    2. მაიკლ დანსერი - ქმარი ოცდათორმეტ წლამდე, წამყვანი დიზაინერი იმავე კონსორციუმში, საერთოდ კი, მხატვარი.

    

    3. კარლი - ელენას მამამთილი სამოცდასამ წლამდე, მაიკლის მამა.

    

    4. როზალია - ელენას დედამთილი სამოც წლამდე, მაიკლის დედა..

    

    5. გებრიელ ბონიფაციუსი - სტუმარი გაურკვეველი ასაკით, სწორედ იმ რომელიღაც კონსორციუმის მფლობელი.

    

    6. ცხენი ტელევიზორიდან - სამი წლის.

    

     

    

    მოქმედების დრო: ოცდამეერთე საუკუნის დასაწყისი.

    

    მოქმედების ადგილი: ევროპის რომელიღაც ქვეყნის დედაქალაქი.

    

     

    

    დეკორაცია:

    

    ქალაქის იმ უბანში, სადაც ეგრეთ წოდებული "საშუალო ფენა“ სახლობს, არის ერთი პატარა, მაგრამ თანამედროვე დიზანში გადაწყვეტილი, ერთოთახიანი ბინა; მინის ტიხრით გამოყოფილი მიმდებარე სამზარეულოთი და საშხაპეთი. ბინა საკმაოდ დიდია, იტევს ტახტს და სავარძელებს, დიდ მაგიდას, ავანგარდული სტილის საათს, ფართოეკრანიან პლაზმურ ტელევიზორს... სამზარეულოს შესასვლელთან არის ისეთი ვიწრო სვეტი, რომ ხელი მოეკიდება და ძალიან ბრჭყვიალებს... ერთ კუთხეში, სადაც ნახატები ჰკიდია, დგას მოლბერტი სამუშაო მდგომარეობაში.

    

     

    

     

    

    პირველი სცენა

    

     

    

    (მაიკლი და ელენა ჩაცუცქულები არიან და დიდხანს უყურებენ მაყურებელს, მერე ორივე გაიცინებენ).

    

     

    

    მაიკლი - საშობაო ბატი..!

    

    ელენა - კომშით!

    

    მაიკლი - (სიცილს მოსხეპს და საჩვენებელი თითით ემუქრება მაყურებელს) საშობაო ბატი კომშით!

    

    ელენა - (წარბშეკრული) პიესა ერთ მოქმედებად და თერთმეტ სცენად.

    

     

    

    (ორივენი წამოხტებიან, მუსიკა).

    

     

    

    მაიკლი - ჩვენ ვიმყოფებით ევროსტანდატრებით გამართულ, ევრორემონტიან ბინაში. აქ არის SONY-KDL-40XBR9... და მერე ვეღარ ვკითხულობ... მოკლედ, "სონის“ ტელევიზორი! მოცისფრო-მონაცრისფრო მეტალიკი! ათას შვიდას ას სამოცდაჩვიდმეტ ევროიანი! პლაზმური! პლაზმურ-კრისტალური ეკრანით! შიდა ავტონომიური კვებით! უერთდება ინტერნეტს და BRAVIA-ს ვიდეოზე თქვენ ხედავთ უნაკლო გამოსახულებას, მაქსიმალურ დეტალებში! ეს მხოლოდ ტელევიზორი კი არა, ოჯახის წევრია! ირეალური ხდება რეალური! შონყ ჩემი ოჯახის წევრია!..

    

    ელენა - სააბაზანო! ფირმა "იმოლას“ ყვითელი კაფელით - "პიკასო“! მართლაც რომ პიკასოს ყვითელია!

    

    მაიკლი - Aსუს ტეკ-ის ერთ-ერთი მრავალ ფუნქციური ნოუთბუქი V1 სერიიდან - Aსუს V1შნ - ყველაზე პრეტენზიული პროფესიონალი მომხმარებლის არჩევანი! მაქსიმალური წარმადობით! იდეალურია პროფესიონალურ, ასევე სხვადასხვა გასართობ პროგრამებთან მუშაობისას!.. გამოირჩევა ეკონომიური და ფრიად ხანგრძლივი ავტონომიური მუშაობის დროით.

    

    ელენა - და მაღალი ფასითაც - ათას შვიდას ორმოცდაცხრა ევრო!..

    

    მაიკლი - და არც საშხაპე გამოდის იაფი... თავისი ჯაკუზით და შეკიდული ჭერით!..

    

    ელენა - ეს ყველაფერი ერთად ქმნის ამ იდილიას...

    

    მაიკლი - სადაც რეალური ხდება ირეალური!

    

    ელენა - იწყება!

    

    მაიკლი - წარმოდგენა?

    

    ელენა - წარმოდგენა!

    

    მაიკლი - ჰო, წარმოდგენა იწყება!

    

     

    

    (სიბნელე.

    

    უკანა მხარეს ნათდება ჩვენგან ზურგშექცევით მდგარი მაიკლი - შხაპის ქვეშ დგას და ბანაობს.

    

    ელენა მაგიდასთან ზის, ლეპტოპი გაუხსნია და იმას უყურებს.

    

    მაიკლი შხაპს გამორთავს, პირსახოცს აიღებს და ტანს იმშრალებს. ფლოსტები ვერ იპოვა და ფეხისწვერებზე მოაბიჯებს).

    

     

    

    მაიკლი - ჩემი ფლოსტები სად არის?

    

    ელენა - ფლოსტები არ ვიცი, მაგრამ ეს რა არის? (ლეპტოპის ეკრანზე მიუთითებს).

    

    მაიკლი - (ფლოსტებს ეძებს) აბა, მე რა ვიცი, რომელ საიტზე ხარ? (მაგიდის ქვეშ იყურება). იქ დამრჩებოდა, სააბაზანოში...

    

    ელენა - აი, ეს! (ჩართავს ვინდოუს პლეიერს და იქიდან ისმის ხმები პორნოვარსკვლავ ტერა პატრიკის ერთ-ერთი სუპერ-სექსუალური სცენიდან). ისევ ტერა პატრიკს უყურებდი, არა?

    

    მაიკლი - მე... (გადის საშხაპეში და იქიდან ისევ ფეხშიშველი ბრუნდება) არც იქ არის...

    

    ელენა - კარგი რა, კარგი რა... ეს მერამდენედ უნდა გადაწერო და წაშალო, მერამდენედ?! მანიაკი ხარ?..

    

    მაიკლი - მანიაკი კი არა, ფლოსტებს ვეძებ.

    

    ელენა - ფლოსტები კი არა, დანა მოძებნე და შენი ხელით მოიჭერი!.. (მიდის მაიკლთან, ფეხს მიადგამს მკერდზე და უკან გადააგდებს) მაინც აღარაფერში გამოგადგება, ისე დაგიქვეითდებოდა პოტენცია...

    

    მაიკლი - მე ხომ დაგპირდი, არც ერთ პორნოვარსკვლავს აღარ შევხედავ მეთქი... (კვნესით წამოდგება) ეს მე არ გადამიწერია...

    

    ელენა - არ გადაუწერია!.. მერე, მერე?

    

    მაიკლი - ჰოდა, არც შემიხდავს!..

    

    ელენა - აბა, ვინ გადაწერა პირდაპირ ჩვენს ვინდოუს პლეირში?

    

    მაიკლი - აბა, მე რა ვიცი? ათასი გაიძვერა ჰაკერი დაძვრება ინტერნეტში...

    

    ელენა - შენ ხარ პირველი და მთავარი გაიძვერა! შენ!.. და რომ წამოვა ნიკაპში ჩემი წვეტიანი ფეხსაცმელი, მერე ნახავ, როგორ უნდა ვირტუალური ღალატი!

    

    მაიკლი - კარგი რა... ეს შობა საღამო ხომ არ უნდა ჩამაშხამო? ვირტუალური ღალატი აღარ გამიგია!..

    

    ელენა - მაშ, მე ამ შენ ტერა პატრიკზე უკეთესი ეს არა მაქვს?! (ხალათით დაიფარავს მაყურებლისგან და მაიკლს უკანალს გაუქან-გამოუქანებს).

    

    მაიკლი - უჰ!.. უჰ!...

    

    ელენა - ჰა?

    

    მაიკლი - გაქვს, როგორ არა გაქვს... თანაც, ძალიან...

    

    ელენა - მილიონჯერ ვჯობივარ მაგ შენს ტერას, აბა, შემხედე!

    

    მაიკლი - მე კი შეგხედავდი, მაგრამ ჯერ ფლოსტები უნდა ვიპოვნო და მერე ბატი არ გავაკეთო? (ერთ-ერთ პუფთან პოულობს თავის ფლოსტებს) აი, სად ყოფილა!.. (ჩაიცმევს, ეშმაკური ღიმილით) არადა, ახლად ნაბანავებ ქალს არაფერი სჯობია!.. და, მით უმეტს შენ, ჩემო კომშო! სულ კომშის სურნელი გიდის ხოლმე...

    

    ელენა - (ბრაზით). მიდი, მიდი და ბატი გაპუტე!.. შე მართლა ბატო!.. მომინდომა კომშის სურნელი!..

    

    მაიკლი - (ელენასკენ მიდის) კომშს აგდებით ნუ შეხედავ, საყვარელო!.. ოთხასი ათასი წელიწადია, რაც არსებობს! შუა საუკუნეების ევროპაში კომში დიდი სიყვარულის სიმბოლოდ ითვლებოდა...

    

    ელენა - წადი რა, წადი და იმას უძახე კომში...

    

    მაიკლი - კომშში შედის პროვიტამინი ა, ვიტამინები: ბე, ბე-ერთი, ცე, პე-პე... (უფრო უახლოვდება)...

    

    ელენა - არ მომეკარო მეთქი!..

    

    მაიკლი - და ორგანული მჟავების კომპლექსები... (შემობრუნდება და სამზარეულოში შედის).

    

    ელენა - მიდი, მიდი და ეგ შენი ტერა პატრიკი წარმოიდიგინე ხოლმე...

    

     

    

     

    

    მეორე სცენა

    

     

    

    (მაიკლი სამზარეულში დიდი დანით დაკლავს ბატს, გაფუფქავს, დიდ ჯამში ჩადებს, და იმით და სანაგვე ვედროთი შემოვა ოთახში. ერთ პუფზე დაჯდება და ბატის გაპუტვას იწყებს და ბუმბულს ნაგვის ვედროში ყრის).

    

     

    

    მაიკლი - ეეეჰ... (ჩქარ-ჩქარა აცლის ბუმბულს). ტყუილად კი არ თვლიდა პლუტარქე, რასაც თვლიდა...

    

    ელენა - რას თვლიდა?

    

    მაიკლი - ქორწინება კომშივით რამეაო...

    

    ელენა - როგორ თუ კომშივით?

    

    მაიკლი - ბევრი კარგი რამე აქვსო და ტკბილიაო, მაგრამ...

    

    ელენა - მაგრამ, რაო?

    

    მაიკლი - არ აკლია სიმჟავე და გულზე დადგომაც იცისო...

    

    ელენა - გულზე დადგომაცო, არა?!

    

    მაიკლი - სხვათა შორის, შენი გვარი - კომშს ნიშნავს...

    

    ელენა - შენი კი - ბატს, ლათინურად... და მეც გეძახო ბატი?

    

     

    

    (საათიდან ცხრაჯერ რეკავს).

    

     

    

    მაიკლი - რამდენჯერ დაიძახა? რვაჯერ?

    

    ელენა - არა, ცხრაჯერ!

    

    მაიკლი - ვაი, გვაგვიანდება! (უფრო გამალებით პუტავს ბატს) სამ საათში შობა მოვა.

    

    ელენა - მორჩი ეგ ბატი დროზე და ლეპტოპთან გამოცხადდი...

    

    მაიკლი - ისევ პირობა უნდა დამადებნო, რომ ტერა პატრიკს აღარ ვუყურებ?

    

    ელენა - არა, აერღუმელში შედგი ეგ ბატი, დაიბანე ხელები და მოდი!

    

    მაიკლი - რატომ, მიწისძვრა მოვაწყოთ?

    

    ელენა - ლეპტოპთან უნდა დავსხდეთ, წარსული შევაჯამოთ და მომავალი დავგეგმოთ...

    

    მაიკლი - ვერა, ასე ჩქარა ვერ მოვრჩები - ჯერ ეს ბატი უნდა გავტუსო, მერე გამოვშიგნო, მერე კარგად უნდა გავრეცხო, მერე გარედან და შიგნიდან დავამარილო. მერე კომში დავჭრა საფარშედ, მერე შიგნით ჩავუდო ფარში და, მერე კისერი და მკერდი ამოვუკერო და, მერე უნდა შევდგა შესაწვავად.

    

    ელენა - ჰოდა, ბატს რომ მოამზადებ, კომში აქ გაარჩიე...

    

     

    

    (მაიკლი ბატს აიღებს და ბუმბულით სავსე ნაგვის ვედროს, გადის სამზარეულოში. მინის ტიხრის მიღმა მოჩანს, როგორ ტუსავს ბატს ცეცხლზე, მერე რეცხავს, მერე დიდი, ნაჯახისმაგვარი დანით გამოშიგნავს, ისევ რეცხავს და ახლა კომშებს აწყობს თასში. იმასაც გარეცხავს, ზედ იმ დიდ დანას დაადებს და გამოდის.

    

    ამასობაში ელენა ამოიცმევს ტანგას, პისახოცის ხალათს შეინახავს, თავს გაყოფს დიდ, კომშისფრ სვიტერს და იმის ქვეშ ჩაიცმევს ბიუსჰალტერს, მერე მწვანე ქვედაბოლოსაც მოირგებს და სარკეში ათვალიერებს საკუთარ თავს).

    

     

    

    ელენა - შენებმა ხომ არ დარეკეს?

    

    მაიკლი - (შემოდის კომშებით ავსებული თასით, რომელსაც ზედ დიდი დანა ადევს). რატომ უნდა დაერეკათ?

    

    ელენა - რა ვიცი, იქნებ მოსვლა გადაიფიქრეს?

    

    მაიკლი - კარგი რა, კომშო! (დაჯდება, კომშის გათლას იწყებს). რატომ არ გიყვარს ჩემი მშობლები? (ბრაზით ფცქვნის კომშს).

    

    ელენა - მშობლები არა, მშო-ბე-ლი... (ლეპტოპზე წერს რაღაცას). მამაშენმა რა დამიშავა?

    

    მაიკლი - არც დედას უწყენინებია შენთვის არაფერი...

    

    ელენა - (ჰბაძავს დედამთილს) შვილიკო! თქვენ ღირსეული კაცი უნდა იყოთ!.. თქვენც და თქვენი შვილიც! ზოგიერთი კომშისგან გასხვავებით!.. (თავისი ხმით) და მე მიყურებს ხოლმე ზიზღით...

    

    მაიკლი - აბა, როდის გიყურებს ხოლმე... უბრალოდ, კომში არ უყვარს, გულზე მადგებაო და იმიტომ ამბობს ხოლმე...

    

    ელენა - მიყურებს, მიყურებს...

    

    მაიკლი - მე ამ ნათქვამში ცუდს ვერაფერს ვხედავ... და მე, მართლაცდა - ღირსეული პიროვნება ვარ!..

    

    ელენა - ჰო?.. ეგ იმ დროს გაიხსენე, სუპერ სექსუალურ სცენებს რომ უყურებ ხოლმე!..

    

    მაიკლი - კარგი რა, მართლა და მართლა, სულ ნუ ჩამაშხამე ეს საღამო!.. ხომ გითხარი, აღარ გადმოვიწერ მეთქი!.. მეტი რა ვქნა, მართლა ხომ არ მოვიჭრი?

    

    ელენა - ჯერ ნუ იჩქარებ... რა იცი, რაში დაგვჭირდეს... მოდი აქ, უნდა შევაჯამოთ...

    

    მიკლი - შევაჯამოთ კი არა, შენ თვითონ მოდი და ამ კომშის გარჩევაში მაინც მომეხმარე... (მომდევნო კომშს აჭრის გულს). ბატი ხომ მარტომ გავპუტე!..

    

    ელენა - მე რატომ უნდა გავარჩიო? მე ხომ გითხარი, რესტორნიდან მოვიტანოთ მეთქი...

    

    მაიკლი - მითხარი, როგორ არ მითხრი, მაგრამ...

    

    ელენა - ჰოდა, როგორც ღვიძლის პაშტეტი მოვიტანეთ, ლაპლატურად; როგორც შემჭვარი გოჭი ცხარე საწებლით, ბავარიულად; როგორც საშობაო პუდინგი და ყველი ქვემო ბეარნულად, ასევე მოგვეტანა ეგ შენი საშობაო ბატი კომშით.

    

    მაიკლი - (აღშფოთებული) აბა, მითხარი, რომელ რესტორანში გააკეთებენ ჩემნაირად? რომელში? გერმანელებთან თუ დანიელებთან?

    

    ელენა - თუ არ შეგეძლო, არ გაგეშვა მაშინ ჩვენი მოსამსახურე ჟოზეფინა და ის მოგეხმარებოდა... აბა, მე რა ვიცი კომშის დაჭრა? თავად კომში ვარ, კომშის სურნელით...

    

    მაიკლი - აი, სულ ასე იცი! შენ მაშინაც არ მომაწოდე მიქსერი!

    

    ელენა - აბა, როდის?

    

    მაიკლი - როდის და, "ნაპოლეონს“ რომ ვაცხობდი!

    

    ელენა - აუ, ეგ როდის იყო!..

    

    მაიკლი - როდის და, აქვე, წინა საუკუნეში!

    

    ელენა - შენ არ ამბობდი, მხატვარი ვარ და ფერწერულად უნდა გამოგიცხოო?! და თანაც "ნაპოლეონს“ კი არა, "ჟოზეფინას“ აცხობდი! "ჟოზეფინას“!

    

    მაიკლი - საბრალო, საბრალო მოხუცი ჟოზეფინა... განა არ ეკუთვნოდა საშობაო დასვენება, როცა მანამდე მთელი წელიწადი ჩვენ გვემსახურა?

    

    ელენა - ჰოდა, თუ ეკუთვნოდა, დაჭერი ეგ შენი კომშები და ისე მომისმინე!

    

    მაიკლი - (ტელევიზორის გადასართავ პულტს დაეძებს) პულტი რა იქნა?

    

    ელენა - (ლეპტოპის კლავიატურაზე კრეფს რაღაცას) აი, შეხედე, რა ტრაკობას აქვს ადგილი...

    

    მაიკლი - აბა? (ელენას უყურებს უკანალზე).

    

    ელენა - სად იყურები, ბანკებზე ვთქვი... (რაღაცას ანგარიშობს). აი, უყურე... მე ახლა ვაკეთებ დეკემბრის მდგომარეობით და ნახე, რა გამოდის...

    

    მიაკლი - (კომშის დაჭრას თავს ანებებს და რაღაცის ძებნას იწყებს) სად ოხრობაშია?.. სადაცაა დოღები დაიწყება...

    

    ელენა - რა დოღი, აქ უყურე მეთქი!.. ამ ბანკში აგარაკის ვალი არის სამოცდაექვსი ათას შვიდას ორმოცდაცხრამეტი ევრო და ოთხმოცდაშვდი ევროცენტი...

    

    მაიკლი - დოღები... (ისევ პულტს დაეძებს) დოღები "ევროსპორტზე“...

    

    ელენა - მოეშვი მაგ დოღებს, მაიკლ!.. მაინც სულ აგებ და აგებ...

    

    მაიკლი - ჯერ ვაგებ, მაგრამ ერთხელაც იქნება და გამიმართლებს, ძალიან გამიმართლებს და მერე ნახე...

    

    ელენა - შენი მოგებული მე ჯერ არ მინახავს და...

    

    მაიკლი - იმიტომ, რომ ჩაწყობილია... თორემ, მე ცხენების პროფესორი ვარ... ხომ მოგიყევი, კინაღამ რომ ჟოკეი გავხდი...

    

    ელენა - ბატმა გინდა ღობის იქით იყიყინოს, გინდა ღობის აქეთ, მაინც ბატია.

    

    მაიკლი - (პოულობს პულტს და ტელევიზორს გადართავს) მაგასაც ვნახავთ!.. თან გისმენ, ჩემო სურნელოვანო, ჩემო მშვენიერო კომშო!

    

    ელენა - აი, ნახე!..

    

    მაიკლი - აბა?

    

    ელენა - თვეში რომ შეგვაქვს ხუთი ათას სამას სამოცი ევრო და სამოცდაშვიდი ევროცენტი, აქედან ძირის დაფარვა ხდება ათას ასი ევროთი და დანარჩენი სულ პროცენტში მიდის!.. წარმოგიდგენია? (მაიკლს ხელში შეჰყინვია ნახევრად გათლილი კომში და დანა და, პირდაღებული უყურებს დოღს). უჰ, შე მართლა ბატო!

    

    მაიკლი - ფუჰ, შენი!.. ფუჰ!

    

    ელენა - ისევ წააგე?!

    

    მაიკლი - ბევრი არა, ცოტა... ჩემი სიგარეტის ფულს მოვაკლებდი ხოლმე, იმას ვაგროვებდი და იმით ვითამაშე... და, ესე იგი, ძირი უფრო მეტია, ვიდრე პროცენტი?

    

    ელენა - პირიქით, სულ პირიქით. პროცენტში გაცილებით მეტი ფული მიდის შენატანიდან, ვიდრე ძირის დაფარვაზე...

    

    მაიკლი - ჯანდაბა!.. აი, ისევ!...

    

    ელენა - და, აბა, მოდი, ვნახოთ, რა ხდება ამ ჩვენი ბინის გადასახდთან დაკავშირებთ მეორე ბანკში? აქ ათწლიანი კრედიტი გვაქვს, ათწლიანი და ეს არის ორას ოცი ათასი ევრო.

    

    მაიკლი - ორას ოცი ათასი!

    

    ელენა - და აქაც ძირითადი ვალი ცოტა ფულით იფარება და დანარჩენი სულ პროცენტის დასაფარად მიდის...

    

    მაიკლი - ეს ბინა... (გაფცქვნილ კომშს თხელ ნაჭრებად ჭრის და რომ ბრაზდება, სიჩქარეს უმატებს) აბა, ის პირველი ბანკი რით ჩამორჩებოდა ამ მეორეს?..

    

    ელენა - და მანქანას უყურე ახლა...

    

    მაიკლი - ო, ღმერთო, ჩვენი მანქანა... გვეყიდა რაიმე ძველი...

    

    ელენა - როგორ, ვიღაცეების ნახმარი ავტომობილით გვევლო ამ გაქანებულ ოცდამეერთე საუკუნეში? ის ხომ კარგია, სულ ახალთახალი "რეინჯ-როვერი“ რომ გყავს?

    

    მაიკლი - მაგარია! ძალიან მაგარი! (უფრო გაცხარებული ჭრის კომშს და ტელევიზორს უყურებს). ფუჰ, შენი! ფუუუ, შენ ცხენი კი არა, ვირი უნდა ყოფილიყავი, ვირი!

    

    ცხენი ტელევიზორიდან - კარგი რა, ნუ მაგინებ! ჩემი ბრალი არ არის!

    

    მაიკლი - როგორ არ არის, პირველი უნდა ყოფილიყავი და მესამე მოხვედი! მესამე!

    

    ცხენი ტელევიზორიდან - ან მესამე როგორ ვიყავი, ეგეც კი მიკვირს!

    

    მაიკლი - რა არის საკვირველი, არაბული ჯიშის ცხენი ხარ, სამი წლის ცხენი! შენზე დიდი აღარ ვარგა და შენზე პატარა! პირველი უნდა ყოფილიყავი!

    

    ცხენი ტელევიზორიდან - ხომ გითხარი, ჩემი ბრალი არ არის მეთქი!

    

    მაიკლი - აბა, ვისი ბრალია? ისევ ჩააწყვეს?

    

    ცხენი ტელევიზორიდან - არა, არა, აქ ჩაწყობა არ შეიძლება, ყველას ციხეში ამოგვაყოფინებენ თავს.

    

    მაიკლი - აბა, რა გეტაკა! გუნებაზე ვერა ხარ?

    

    ცხენი ტელევიზორიდან - მოსახვევში ცუდად შევედი და ფეხი გადამიბრუნდა!

    

    მაიკლი - გადაბრუნებული ფეხის არაფერი გეტყობა, მშვენივრად დადიხარ!@

    

    ცხენი ტელევიზორიდან - მთლად კი არ მიღრძვია, მაგრამ არც არაფერი დამკლებია...

    

    მაიკლი - არაბული ჯიშის კი არა, ვირი ხარ და მეტი არაფერი!..

    

    ცხენი ტელევიზორიდან - გამოთქმები შეარჩიე, გეთაყვა, თუ შეიძლება!.. ახალ ისეთ რამეს გეტყვი, რომ ცხენად ყოფნა მოგენატრება!

    

    მაიკლი - მე - ცხენად? არც კი იოცნებო!

    

    ცხენი ტელევიზორიდან - მე ისეთი ვინმე მაზის ხოლმე ზურგზე, რომ იმის შემოჯდომას ყველა ინატრებდა!

    

    მაიკლი - მაგალითად, ვინ? კერძოდ?!

    

    ცხენი ტელევიზორიდან - ტერა პატრიკი!

    

    მაიკლი - თვითონ ის?!

    

    ცხენი ტელევიზორიდან - ჰო, თავად ტერა პატრიკი!

    

    მაიკლი - (მწარედ იმედგაცრუებული) ცხენად ყოფნაც რომ სანატრელი გაგიხდება, ეს არის ცხოვრება?

    

    ელენა - მოეშვი მეთქი მაგ დოღს... მაინც სულ აგებ და აქ მიყურე...

    

    მაიკლი - გიყურებ, აბა, რას ვაკეთებ?

    

    ელენა - ამ მესამე ბანკმა მოგვცა კრედიტი ას ოცი ათასი, მაგრამ, აბა, წარმოიდგინე, ახლა რომ კრიზისია და "რეინჯ-როვერებიც“ გახდა ოთხმოცი ათასები... აი, ახლა რომ გამოგვეყვანა მანქანა, მთელი ორმოცი ათასი ევროს დანაზოგი გამოვიდოდა, მაგრამ არაუშავს! ამასაც დავფარავთ!

    

    მაიკლი - შვიდ წელიწადში?

    

    ელენა - არა, ესეც ათწლიანია. რით ვეღარ დაიმახსოვრე, რომ მარტო აგარაკია შვიდწლიანი! და აქ რაღა ხდება პირველი დეკემბრის მდგომარეობით?

    

    მაიკლი - რა უნდა ხდებოდეს? რაც სხვაგან ხდება, მანდაც ის მოხდება... წავედი, ფარში უნდა გავაკეთო, ბატს შიგნით ჩავუდო, მერე ყელი და კისერი გავუკერო და ღუმელში შევდგა... ხომ იცი, დედაჩემს როგორი გაკეთებული უყვარს? (გადის თავისი დაჭრილი კომშის თასით. მერე ისევ შემოყოფს თავს). როგორი, როგორი და - კარგი! ჩვენი ოჯახის პატარა, სულ ერთი ციცქნა საფირმო საიდუმლოთი!

    

    ელენა - რით ვეღარ მორჩი ეს ბატი, ამხელა მხატვარი კაცი ხარ... და ამათი გამომძალველი დედაც რააა... აქ უარესია... ხედავ? პროცენტი ძირის ვალზე ამათთან შვიდჯერ მეტია! შვიდჯერ!

    

    მაიკლი - (შემოდის აღელვებული) აბა, არ იცოდი, რომ ეს ბანკები ერთი-მეორეზე უფრო სისხლისმწოველი წურბელები არიან? რად გვინდოდა ამდენი კრედიტები? ეს კრედიტები ხომ ჩვენნაირებისთვის არის სულ გამოგონილი...

    

    ელენა - მოიცა, მოიცა... არ ამირიო ანგარიში... ფერმის ვალი, იმ ფერმისა, სადაც ევროპული სტანდარტების აუზი გვაქვს, ოთხმოცი ათასი ევრო დაჯდა მთელი თავისი მიწის გადასახადებით და ევრორემონტებით. გვინდოდა?

    

    მაიკლი - გვინდოდა! ეს - ერთი!

    

    ელენა - ამ ბინის ვალი, ესეც მოდერნში გადაწყვეტილი და ესეც ქალაქის საუკეთესო არქიტექტორის დაგეგმილი და თანაც სად? - ჯვაროსნების ბულვარზე! ანუ სწორედ იქ, სადაც პრესტიჟული სამსახურების ცხვირაბზუებული ხალხი ცხოვრობს სულ! საშუალო ფენა! თავიანთი შინა მოსამსახურეებით, გარაჟებით და ბრჭყვიალ-ბრჭყვიალა ავტოებით!.. ჰო, ამ ბინის ვალი - ორას ოცი ათასი ევროა და "რეინჯ-როვერი“, სულ ახალთ-ახალი - ას ოცი ათასი ევრო.

    

    მაიკლი - სულ რამდენი გამოვიდა? (ისევ გადის სამზარეულოში).

    

    ელენა - ნეტავ როგორმე დაიმახსოვრებდე, რომ სულ ოთხას ოცი ათასი ევროს კრედიტი ავიღეთ, ოთხას ოცი ათასის!

    

    მაიკლი - ლამის ნახევარი მილიონი ევრო! (შემოდის ბატის მკერდის კერვით)... ეს - ორი!.. და მესამე კიდევ ის, რომ - რად გვინდოდა ამხელა კრედიტები, რად გვინდოდა?! (ნემსს იჩხვლიტავს თითში) ახ!.. ჯანდაბა!

    

    ელენა - მოიცა, კომშის არომატს შეგიბერავ და გაგივლის! (სულს უბერავს).

    

    მაიკლი - არ შეიძლებოდა ჩვენც სხვებივით წყნარად გვეცხოვრა?

    

    ელენა - დაგავიწყდა, საიდან ამოგიყვანე? მე რომ შენთვის მესმინა, ისევ იმ ჩამონგრეულ ოროთახიანში იჯდებოდი ქვემო უბნის ჯურღმულში და ბედნიერად იგრძნობდი თავს იმ მათხოვრებში! ხუთი ევრო, ხუთი ევრო ვერ გასესხა ვერვინ, რომ ტელეფონზე დამერეკა!..

    

    მაიკლი - მარტო ჩემზე რომ ყოფილიყო, მე კრედიტს არ ავიღებდი. როცა მექნებოდა, მარტო მაშინ დავხარჯავდი...

    

    ელენა - ეს კრედიტები ჩემი კაბებისთვის და ძვირფასეულობისთვის არ ამიღია!.. რა, არა ვარ მართალი? არა ვარ?

    

    მაიკლი - მართალი ხარ, მაგრამ შენთვის არ უნდა დამეჯერებინა... (გადის გაკერილი ბატით).

    

    ელენა - (ატირდება) მარტო ჩემთვის მინდოდა?!. ჩემთვის? სამას სამოცი ევრო ღირს ჩემი სათვალე და ის ვერ მიყიდია, მთელი ჩემი ხელფასი სულ ამ კრედიტის დასაფარად მიდის...

    

    მაიკლი - (შემოდის სამზარეულოდან) ჰო, მარტო შენთვის არა, ორივესთვის გვინდოდა... და გვინდა კიდევაც... არ იდარდო, კომშო, ყველაფერი იქნება კარგად...

    

    ელენა - დეგენერატი და დამპალი ხარ... დეგენერატი და დამპალი...

    

    მაიკლი - (მიდის და ყნოსავს) უჰ! უჰ!

    

    ელენა - უჰ და ჯანდაბა!

    

    მაიკლი - როგორი კომშის არომატი გაქვს მართლა...

    

    ელენა - თავი დამანებე!..

    

    მაიკლი - ახლავე შემირიგდი, ახლავე, თორემ დამეწვება ის ბატი!.. ხომ იცი, თავისივე წვენი უნდა მოვასხა ხოლმე... (მოეხვევა).

    

    ელენა - ჰო, დედიკო და მამიკო არ გაანაწყენო! შობას უბატოდ ხვდებიანო!

    

    მაიკლი - ჰო, უბატისკომშოდო!.. (იცინის). ძალიან ლამაზი ხარ!

    

    ელენა - ვარ, როგორ არა ვარ!.. და იმ შენ ინტერნეტის ბოზებს მილიონჯერ ვჯონბივარ!

    

    მაიკლი - ჰო, კომშო! მილიარდჯერაც სჯობიხარ და უფრო მეტჯერაც... (მიდის სამზარეულოსკენ, შეჩერდება). ისე კი, შეჩვევა სცოდნია ვალებს... და... მთელი ცხოვრება რომ ვალებში გადის, უკვე ამასაც მივეჩვიე...

    

    ელენა - შენ არ იდარდო!.. რაღა დარჩა, შვიდი წელი და ცხრა თვე და მორჩება. აგარაკიც ჩვენი იქნება, ეს ბინაც და "რეინჯ-როვერიც“...

    

    მაიკლი - (გამოდის) ჰო, ჩვენი იქნება, თუ სამსახურიდან არ გამოგვყარეს და ბანკებმა აუქციონზე არ გაგვიყიდეს ყველაფერი...

    

    ელენა - მაგისი მეც მეშინია... მეც ძალიან მეშინია, მაგრამ ვცდილობ, არ ვიფიქრო ხოლმე ამაზე... (ყურზე ნიჟარას მიიდებს) ზღვა, ზღვა... გახსოვს პალმა დე მალიორკა?

    

    მაიკლი - (შემობრუნდება) იცი, რა, კომშო? აღარ მინდა მუშაობა... ჩვენ ფერმაში მინდა...

    

    ელენა - (ზღვის ტალღებივით ლაპარაკობს) ეეეგ ააარ იფიქროო, არაა... ეგ ხომ ღალატი იქნება... ღალატი და ასეთ არომატულ კომშს მარტო ხომ არ დამტოვებ ამხელა ვალებთან? შენ ხომ მხააატვარი ხარ! თითქმის პიკასო, კუბისტური პერიოდის მერე და ცოტა ბოსხი, მარჯვნიდან...

    

    მაიკლი - შენი წყალობით, დიდი ხანია მხატვარი აღარ ვარ!

    

    ელენა - არც ყოფილხარ!

    

    მაიკლი - სამაგიეროდ, წამყვანი დიზაინერი ვარ ჩვენ კორპორაციაში!

    

    ელენა - მერე, ცუდია? და არ დაივიწყო, ვისი დამსახურებით მოხვდი იქ!

    

    მაიკლი - იცი რა, კომშო? მე დავიღალე უკვე! ჩვენ ფერმაში მინდა, ჩვენ აუზთან! დავიდგამდი მოლბერტს, ერთ ბოთლ შავ ღვინოს...

    

    ელენა - მე მზეს მივეფიცხებოდი, შენ კი კრემს წამისვამდი!

    

    მაიკლი - არა, კრემს კი არ წაგისვამდი, მე დაგხატავდი!.. (თავის მოლბერთთან მიდის, ფუნჯს აიღებს) დაგხატავდი იისფერ ტონებში!.. წარმოიდგინე, რა ლამაზი იქნებოდი - იისფერი და ცოტა მწვანე!

    

    ელენა - და ყველა იკითხავდა, ვინ არის ეს ქალი ასეთი იისფერიო?! და ცოტა მწვანეო?!

    

    მაიკლი - და იქნებოდა დიდი მზე, დიიიდი!.. ალივლივებული ჩვენ აუზში... დიდი იდილია და... გაკვირვებული ფუტკრები იფრენდნენ ნახატთან...

    

    ელენა - ბზზზ...

    

    მაიკლი - ბზზზ...

    

     

    

    (ისმის ზარის ხმა).

    

     

    

    მაიკლი - წავიოცნებეთ... (შედის სამზარეულოში) შენ გააღებ, ხომ?..

    

     

    

    (ზარი მეორდება).

    

     

    

    ელენა - (დაადევნებს) მაცივარში ერთი ბოთლი ბურგუნდული ღვინოა - შენი ბატისთვის მოგიტანე...

    

     

    

     

    

    მესამე სცენა

    

     

    

    (ელენა კარს გააღებს.

    

    კარს მიღმა მოჩანს გრძლად გაჭიმული ხალიჩა - თითქოს პოდიუმიაო. იმ ხალიჩის ბოლოში დგას უცნაურ ტანსაცმელში გამოწყობილი ადამიანის სილუეტი.

    

    ელენა იკივლებს და გულწასული დაეცემა.

    

    მაიკლი მორბის, ისიც დაინახავს მოსულს და ახლა იმას წაუვა გული.

    

    სცენაზე შემოდის სტუმარი, მოათვალიერებს ოთახს, მერე შამპანურის ბოთლს დაავლებს ხელს, გახსნის და გულწასულების მოსულიერებას ცდილობს იმით).

    

     

    

    ბონიფაციუსი - ქალბატონო! ქალბატონო! (უყვირის). გონს მოდი! (ხელში აიყვანს ელენას, შემოდის და ტახტზე დააწვენს და შამპანურს აპკურებს სახეზე, მერე ცოტას დაალევინებს კიდეც. ელენა ახველებს და თვალებს გაახელს).

    

    ელენა - ბატ... ბატ... ონო...

    

    ბონიფაციუსი - (ყნოსავს) საღამო მშვიდობისა, კომშო!

    

    ელენა - თქვენ... ჩვენთან... თქვენ აქ... ონო, ონო... ბატ, ბატ...

    

    ბონიფაციუსი - კი, და რატომაც არ უნდა მოვსულიყავი?

    

    მიკლი - (ბარბაცით შემოვა ისიც, ბონიფაციუსს შამპანურს გამოართმევს და პირდაპირ ბოთლიდან მოსვამს) თქვენ გამარჯვებისა იყოს, პატივცემულო ბატონო...

    

    ბონიფაციუსი - სალუტ!..

    

    მაიკლი - (ბოთლს ბონიფაციუსს გაუწვდის) თქვენც ხომ არ გასინჯავდით?

    

    ელენა - რას ამბობ!..

    

    მაიკლი - უკაცრავდ, ჩემი ნაპირალია... სხვა ბოთლს მოგართმევთ ახლავე... (წასვლას დაპირებს).

    

     

    

    ბონიფციუსი - არ არის საჭირო... ახლა იქნება მთავარი შემოსვლა!

    

     

    

    (ბონიფაციუსი პოდიუმის ხალიჩაზე მოაბიჯებს - გგონება, ახალი მოდის ჩვენებააო. ისმის შესაბამისი მუსიკა და ბონიფაციუსი გზადაგზა იხდის სრულ ლაბადას, მერე სრულ პიჯაკს, მერე ისევ სრულ ჯემპრს, და ტანზე შემოკვალთულ, ჭრელა-ჭრულა ტანსაცმელში რჩება).

    

     

    

    მაიკლი - აი, შემოსვლაც ამას ჰქვია!

    

    ბონიფაციუსი - (ელენას) აბა, კომშო, თავს როგორ გრძნობთ?

    

    ელენა - კარგად... ახლა უკვე კარგად... მაგრამ ვერაფრით წარმოვიდგენდი, თუ ამხელა კორპორაციის...

    

    მაიკლი - ახლა უკვე კონსორციუმის...

    

    ელენა - ჰო, ახლა უკვე კონსორციუმის მფლობელი ჩვენთან მოსვლას იკადრებდა.

    

    მაიკლი - მოხარული ვართ თქვენი სტუმრობის!..

    

    ბონიფაციუსი - იცით, ჩვენი კორპორაციის კონსორციუმად გარდაქმნასთან დაკავშირებით ახალი შიდა სამსახურეობრივი ურთიერთობების დამყარება იწყება მომავალი წლიდან. დირექტორთა საბჭომ გადაწყვეტილება მიიღო, რომ ჩვენი ათი ათასი თანამშრომელიდან სამი განსაკუთრებით საუკეთესო ამოგვერჩია და საშობაო საღამოს მათ ვწვეოდით. პირველობა კი თქვენ გერგოთ!..

    

    ელენა - ვაი!

    

    მაიკლი - მართლა?!

    

    ბონიფაციუსი - და ეს სამივე ოჯახი, თქვენი ჩათვლით, მიიღებენ საუცხოო ტორტებს!.. და რაკი თავს გამონაკლისად ვერ ჩავთვლიდი, ამ აქციაში მეც ვმონაწილეობ!..

    

    მაიკლი - ბედიც ამას ჰქვია!

    

    ბონიფაციუსი - ალბათ!

    

    ელენა - ძალიან სასიამოვნოა!..

    

    მაიკლი - სუფრასთან მობრძანდით და მალე...

    

    ელენა - ვაიმე, ბატი!.. ბატი არ დაიწვას!

    

    მაიკლი - ჰო, ბატი უნდა გადავაბრუნო!.. (გარბის სამზარეულოში) და მალე საშობაო ბატსაც შემოვიტან, კომშით...

    

    ელენა - სუფრასთან მობრძანდით. აქ დაბრძანდით, ან აქ! ან სადაც უფრო მოხერხებულად იქნებით!

    

    ბონიფაციუსი - (გასასვლელისკენ მიდის) მე ახლავე დავბრუნდები...

    

    ელენა - როგორ, უკვე მიდიხართ? ერთი ფუჟერით მაინც არ გვადღეგრძელებთ?

    

    ბონიფაციუსი - არა, არ მივდივარ, ახლავე შემოვალ... (გადის და ცოტა ხანში ლამაზად გაფორმებული ლანგრით შემოაქვს ტორტი) საით წავიღო?

    

    ელენა - მაგიდაზე დადგით!

    

    ბონიფაციუსი - ეს ჩვენი სინდიკატის საჩუქარია საუკეთესო თანამშრომლებისთვის. საშობაო ტორტი.

    

    ელენა - დიდ მადლობას მოგახსენებთ, დაბრძანდით. სადაც გნებავთ.

    

    ბონიფციუსი - ძალიან რომ მეჩქარება? კიდევ რამდენიმე ადგილას მისვლა უნდა მოვასწრო თორმეტ საათამდე.

    

    ელენა - იცით, ჩვენს განყოფილებაში როგორ უყვარხართ ყველას?

    

    ბონიფაციუსი - როგორ?

    

    ელენა - ძალიან!.. და რას წარმოვდგენდი, თუ აქ მოხვიდოდით...

    

    მაიკლი - (შემოაქვს ახლად შემწვარი ბატი ლანგრით) ესეც ჩვენი საფირმო, დიდებული, ლამაზი და მშვენიერი...

    

    ელენა - საშობაო ბატი კომშით!

    

    ბონიფაციუსი - (მაიკლს) თქვენი გვარი ლათინურად ბატს ნიშნავს, ხოლო თქვენი კი (ელენას) კი კომშს!.. ასე რომ, თქვენც ბატი კომშით ხართ და სუფრაზეც ბატი კომშით გაქვთ...

    

    მაიკლი - ჰო, ეს არის ბატი კომშის ფარშით და ერთი პატარა, სუუულ პატარა და სუუულ ციცქნა და სუუუულ ცეროდენა ჩვენი საოჯახო საიდუმლოთი...

    

    ელენა - საუცხოო კერძია, სრულიად... დიახ!

    

    მაიკლი - აუცილებლად უნდა გასინჯოთ (დანას აიღებს და დაჭრას დაუპირებს ბატს).

    

    ბონიფაციუსი - მაგრამ ჯერ თორმეტი საათი არ მოსულა... ამიტომაც არ იცით, როგორ უნდა გაკეთდეს საშობაო ბატი თაფლიანი კომშით! მოდით, ჯერ ნუ იჩქარებთ...

    

    მაიკლი - თუ იკადრებთ, ამნაირ შესანიშნავ ბატს, სწორედ ამნაირ ბატს ხვალვე მოგრთმევთ საჩუქრად.

    

    ბონიფაციუსი - (წამოდგება, ათვალიერებს ოთახს). როგორც დავრწმუნდი, ჩვენი კონსორციუმის თანამშრომლები მშვენიერ ბინებში ცხოვრობენ, პირდაპირ დიდებულ დარბაზებში... მანქანა? აგარაკი?

    

    ელენა - დიახ, ფერმაც გვაქვს, ათმეტრიანი აუზით და...

    

    მაიკლი - "რეინჯ-როვერი“ გვყავს...

    

    ელენა - წითელი... არა!..

    

    მაიკლი - მწვანე!..

    

    ბონიფაციუსი - ყავის...

    

    ელენა და მაიკლი ერთად - ყავა ახლავე! (ორივენი ერთად ცდილობენ სამზარეულოს კარში შესვლას).

    

    ბონიფაციუსი - მოიცა!.. მანქანაზე ვამბობ! ყავისფერი ჯიპი, არა?

    

    ელენა - დიახ... (უკან გამოვა, მაიკლს მუჯლუგუნს ურტყამს). ტოსტი! ტოსტი უთხარი!

    

    მაიკლი - (შამპანურს გახსნის და ფუჟერებში დაასხამს). ჩვენი კონსორციუმის სადღეგრძელო იყოს, პატივცემულო ბატონო!

    

    ელენა - წინსვლა და გამაჯვება ჩვენს კორპორაციას! (ფუჟერებს უჭახუბენებენ და სვამენ).

    

    ბონიფაციუსი - თქვენს ოჯახს ვადღეგრძელებ, ჩემო მშვენივრებო!

    

    ელენა - თქვენ გაგიმარჯოთ!

    

    მაიკლი - დიდი სიხარული, ჯანმრთელობა და უამრავი წარმატება როგორც პირად, ასევე სინდიკატის ცხოვრებაში!

    

    ბონიფაციუსი - (ელენას) თუ არ შეწუხდებით, მეშვიდე არხზე გადამირთეთ, დოღები იწყება.

    

    მაიკლი - როგორ? თქვენც თამაშობთ? (ელენას) აი, ხომ გითხარი, რომ ყველა ნამდვილი მამაკაცი დოღზე ჩამოდის მეთქი და გვარიანადაც!

    

    ელენა - მანდ თამაში რაში გჭირდებათ, მთელი ეგ იპოდრომი ხომ თქვენია?

    

    ბონიფაციუსი - კი, ჩემია, მაგრამ ვერთობი ხოლმე და ფსონებსაც კი ჩავდივარ... თან მაგალითსაც ვაძლევ სხვებს... (ჯიბიდან ლეპტოპს ამოიღებს და ჩართავს) ოღონდ, მხოლოდ ჩემი ლეპტოპიდან...

    

    ცხენი ტელევიზორიდან - ამ დოღზე ვერ გამოვალ... სამწუხაროდ...

    

    ბონიფაციუსი - რატომ?

    

    ცხენი ტელევიზორიდან - მოსახვევში ფეხი გადამიბრუნდა და... კინაღამ ვიღრძე.

    

    ბონიფაციუსი - ვერ გამოხვალ და ტერა პატრიკს სხვა ცხენზე შევსვამ!

    

    ცხენი ტელევიზორიდან - მოიცა, მოიცა, გამოვდივარ მაშინ!

    

    ბონიფაციუსი - კარგი, არ გინდა. ახლა დაისვენე და მომდევნოზე გამოდი.

    

    ცხენი ტელევიზორიდან - ახლაც გამოვალ, ოღონდ აი, ეგ ქალი შემასვი ზურგზე!

    

    ბონიფაციუსი - (ელენას შეათვალიერებს) მოგეწონა?

    

    ცხენი ტელევიზორიდან - რით არის ტერაზე ნაკლები?

    

    ბონიფაციუსი - (მივა ელენასთან, შემოუვლის გარშემო) არაფრით!

    

    ელენა - იცით, ესეც (მაიკლისკენ მიუთითებს) სულ ცდილობს, მაგრამ წარუმატებლად.

    

    ბონიფაციუსი - რას ცდილობს, ზურგზე რომ შეგისვას?

    

    ელენა - არა, თამაშს...

    

    მაიკლი - მაგრამ მე პატარა თანხას ჩამოვდივარ...

    

    ელენა - არადა, ისე განვიცდი, ისე განვიცდი...

    

    ბონიფაციუსი - რას?

    

    ელენა - რაც არ უნდა იყოს, ეს ყველაფერი, რასაც აქ ხედავთ და რაც აუზიან ფერმაზე მოგახსენეთ და ყავისფერ "რეინჯ-როვერზე“ - ეს ყველაფერი...

    

    მაიკლი - ჩუმად, კომშო!

    

    ელენა - ჰო, ჰო, კარგი... გავჩუმდი...

    

    ბონიფაციუსი - ეს ყველაფერი სულ კრედიტით გაქვთ გამოტანილი... ვიცი...

    

    ელენა - ღმერთო, რა გულისხმიერი ბრძანდებით...

    

    ბონიფაციუსი - იცით, მე უკვე მაგვიანდება, მაგრამ... (საათზე დაიხდავს) არაუშავს, თხუთმეტი წუთი გინდა აქეთ იყო და გინდა იქით.

    

    ელენა - დარჩით, ბატონო, დარჩით და ერთად მოვილხინოთ...

    

    მაიკლი - მოვილხინოთ და მოვისმინოთ თუნდაც კალსიკური მუსიკა... ბეთჰოვენი...

    

    ბონიფაციუსი - (ამრეზით) ბეთჰოვენი?

    

    მაიკლი - ბახი!

    

    ბონიფაციუსი - ბახი?

    

    მაიკლი - მაშინ, ჩაიკოვსკი!

    

    ბონიფაციუსი - უჰ, უჰ...

    

    ელენა - როგორ ვერ ხვდები, რომ ჩვენ სტუმარს თანამედროვე უყვარს! (პულტით ჩართავს მაგნიტოფონს) ჯგუფი "განგმირვა“! The Pierces! The Pierces! (ისმის ამ ჯგუფის სიმღერა "Boring" და ელენა ეცეკვება ბონიფაციუსს).

    

    მაიკლი - (ადგილზე დგას და აჰყვება იმათ ცეკვას. ბონიფაციუსი და ელენა რომ დაამთავრებენ, ბონიფაცუისს მიმართავს) მაგარი ჯგუფია, ელისონ და კეტრინ პიესიზები!

    

    ელენა - დები არიან...

    

    ბონიფაციუსი - (მიდის მაიკლთან, ღიპზე მოუთათუნებს ხელს და იცინის) ეს რა არის!

    

    მაიკლი - (ღიპს შეიწევს) არაფერი...

    

    ბონიფაციუსი - აბა, ვის გაუგონია კონსორციუმ "ბონიფაციუსის“ ღიპიანი თანამშრომელი?

    

    ელენა - ვაიმე! უდიზაინეროდ ნუ დაგვტოვებთ, თორემ აზიის ბაზარზე შესვლა ისევ გაგვიძნელდება!

    

    მაიკლი - არა, იცით, ეს ისე... (ბატისკენ მიუთითებს) საშობაოდ...

    

    ბონიფაციუსი - უკანასკნელ ღიპიანს სამი თვის წინ დავატოვებინე სამსახური!

    

    ელენა - მაგრამ ჩვენ ყოველდღე ვვარჯიშობთ!

    

    მაიკლი - ყოველ დილა-საღამოს!

    

    ელენა - და ზოგჯერ შუაღამისასაც კი!

    

    მაიკლი - აბა, რა! ძალიან!

    

    ბონიფაციუსი - გეთანხმებით, მაგრამ შუაღამისას რომ ვარჯიშობდეთ, აქ ერთი ბავშვი მაინც ირბენდა!..

    

    მაიკლი - ერთიც ირბენს და მეტიც!

    

    ელენა - ეს ჩვენი გადასწყვეტი, სულ პატარა ოჯახური საკითხია!

    

    ბონიფაციუსი - რასაკვირველია!..

    

    ელენა - (მაიკლს) ხომ ხედავ, ჩვენ სტუმარს თანამედროვე მუსიკა უყვარს... მოდი, თან ვივარჯიშოთ და ვიცეკვოთ კიდეც...

    

     

    

    (ორივენი ცეკვავენ და ვარჯიშობენ. აჰყვებათ ბონიფაციუსიც. მერე ყველანი დაიღლებიან და ჩერდებიან).

    

     

    

    ბონიფაციუსი - (ჯიბიდან ჩეკების წიგნაკს ამოიღებს) თქვენი გვარი?

    

    მაიკლი - ჩემი?

    

    ბონიფაციუსი - თქვენი არა, (ელენას) თქვენი...

    

    ელენა - (გარუკვევლად) დაბა-დუბა დიბ-დიბი.

    

    ბონიფაციუსი - (იცინის) თქვენ კომში ყოფილხართ მართლა... (წერს მაიკლის ზურგზე) აჰა... და ესეც... ჰმ-ჰმ-ჰმ... ჰა-ჰა!.. (ჩეკს შეავსებს) ესეც ასეე...

    

    ელენა - (მუსიკას ჩართავს) ვიცეკვოთ?

    

    ბონიფაციუსი - გამორთეთ!

    

    ელენა - (გამორთავს) კი, ბატონო.

    

    ბონიფაციუსი - რამდენია თქვენი მთლიანი კრედიტი? თუ საიდუმლო არ არის?

    

    მაიკლი - არც ისე ბევრი...

    

    ელენა - ოთხას ოცი ათასი ევრო! ათი წლით!..

    

    მაიკლი - (წყენით, ელენას) ესეც ჩვენი გადასწყვეტი, სულ პატარა ოჯახური საკითხია!

    

    ბონიფაციუსი - (მაიკლს) ნუ ნერვიულობთ... (ელენას) მეც ასე ვივარაუდე... აი, ეს ჩეკი თქვენ სახელზეა გამოწერილი!

    

    ელენა - უკვე მივხვდი...

    

    ბონიფაციუსი - აქ ორასი ათასი ევრო ჩავწერე - თქვენი კრედიტის ნახევარს ამით დაფარავთ.

    

    მაიკლი - დიახ, ძალიან!..

    

    ელენა - დიდი მადლობა, ძალიან დიდი...

    

    ბონიფაციუსი - მადლობას ნაადრევად ნუ მომიხდით...

    

    მაიკლი - რატომ ნაადრევად?

    

    ბონიფაციუსი - მე ორმოცი წელიწადია ბიზნესში ვარ და ამხელა თანხას ტყუილად არავის ვაჩუქებ. არც თქვენ!

    

    ელენა - აბა, რას ითხოვთ ჩემგან?

    

    ბონიფაციუსი - რაც ვითხოვ და... (სიგარას ამოიღებს, შესთავაზებს მაიკლს, მერე თავადაც მოუკიდებს და მაიკლიც). დიზაინერო, თქვენ ხომ მშვიდი და გაწონასწორებული კაცი ხართ?

    

    მაიკლი - დიახ, სრულიად აუცილებლად და ყოველ მიზეზ გარეშე!..

    

    ბონიფაციუსი - (თავის სანთებელას მისცემს) თვენთვის მიჩუქნია!

    

    მაიკლი - (გაღიმებული უყურებს სანთებელას) ეს "ზიპო“ არის და... და ამას რომ აანთებ, ქარიც კი ვერ აქრობს!..

    

    ბონიფაციუსი - (ელენას მოუტრიალდება) აი, ამ მაგიდაზე უნდა ახვიდეთ და ტრაკი მაჩვენოთ... (პაუზა). ერთი, ორი, სამი, ოთხი, ხუთი. სულ ხუთამდე დავითვლი და მორჩა, ეს ჩეკი თქვენია!

    

    ელენა - არა!

    

    მაიკლი - მე აღშფოთებული ვარ!

    

    ელენა - (მაიკლს) დაწყნარდი! შენ დაწყნარდი! დაწყნარდი და დამშვიდდი!..

    

    მაიკლი - როგორ დავწყნარდე, როცა აღშფოთებული ვარ!.. (ბონიფაციუსს) როგორ კადრულობთ ამას?

    

    ბონიფაციუსი - როგორ და, ისე, როგორც ბატი გავსინჯე კომშით!.. (ჯიბიდან ისევ ლეპტოპს ამოიღებს, გადაშლის, ჩართავს) მე აქ მესამე დოღს ვუყურებ და სანამ დამთავრდება, მოიფიქრეთ. ამ ჩეკში თქვენი კრედიტის ნახევარი წერია! ნა-ხე-ვა-რი!

    

     

    

     

    

    მეოთხე სცენა

    

     

    

    (ელენა და მაიკლი ცალკე გამოდიან).

    

     

    

    მაიკლი - მე რომ დაჭერის არ მეშინოდეს, რადგან იქ... ეეე... რადგან უშენოდ ვერ გავძლებ ციხეში, გამოვიტანდი იმ დიდი, ნაჯახივით დანას, რითაც ბატი დავჭერი და აი, ამ შენ სტუმარსაც კომშით შეგიწვავდი საშობაოდ.

    

    ელენა - (გაიცინებს) და მაგის შემწვარ ხორცს აჭმევდი დედაშენს?!.. მაგრამ შენ რომ კაციჭამია არა ხარ?

    

    მიკლი - არა, მაგრამ მაგან შეურაცხყოფა მოგვაყენა! ისეთი შეურაცხყოფა, რომ მე საშინლად აღშფოთებული ვარ...

    

    ელენა - მეც!..

    

    მაიკლი - (პაუზის შემდეგ) როგორ მოვიქცეთ?

    

    ელენა - არ ვიცი...

    

    მაიკლი - მე რომ ავდგე და გავაპანღურო აქედან იმ თავისი ტორტიანად?.. ტორტი ხომ მაინც არც მე მიყვარს და არც შენ...

    

    ელენა - გაგიჟდი? გინდა სამსახური დაკარგო და მართლა ციხეში ამოყო თავი?

    

    მაიკლი - ციხეში - არა, არ მინდა...

    

    ელენა - შენ უნდა გეთქვა, ტორტიანად და ორასი ათასის ჩეკიანად გავაგდებ თქო. და რაკი ჩეკზე ხმა არ ამოგიღია, ესე იგი, ის ჩეკი გინდა!

    

    მიკლი - მინდა, ძალიან მინდა, მაგრამ...

    

    ელენა - არა, თუ არ გინდა, ჩაიდებს ჯიბეში და წავა, რა პრობლემაა?

    

    მაიკლი - არც არაფერი... მაგრამ შენ... შენ...

    

    ელენა - კარგი რა, კარგი რა... ის შენი ტერა პატრიკი მთელი სამყაროს დასანახად იხდის...

    

    მაიკლი - ის კი...

    

    ელენა - მარტო იხდის კი არა, ყველაფერს აკეთებს ყველას დასანახად და თანაც, ამდენ ფულს, მე მგონი, არც უხდიან...

    

    მაიკლი - ბოლო ფილმში ნახევარი მილიონი დოლარი გადაუხადეს... ოღონდ იქ ყველანაირი სექსია...

    

    ელენა - და ეს ფული, ამან რომ ჩეკში ჩაგვიწერა, შენ ნაკლები გგონია? ევრო ხომ უფრო ძვირია, ვიდრე დოლარი!

    

    მაიკლი - კი, ძვირია...

    

    ელენა - ჰოდა, ყოველგვარი სექსის გარეშე ჩვენი კონსოსრციუმის პატრონი მილიონის მეხუთედს იხდის, თანაც ევროთი... დამინახავს და სულ ეგ არის...

    

    მაიკლი - რას ამბობ, რას?! შენ მარტო ჩემი ხარ და მეტი არავისი...

    

    ელენა - ისევ შენი ვიქნები... დამინახავს და დამინახოს...

    

    მაიკლი - ისეთს რას ნახავს, რაც არ უნახავს?

    

    ელენა - უნახავს, მაგრამ ჩემნაირი ის - არსად ექნება ნანახი...

    

    მაიკლი - ჰო, არ ექნება...

    

    ელენა - უნდა გიხაროდეს კიდეც, რომ შენი ცოლი, შენი არომატული და მშვენიერი კომში შენს გარდა კიდევ სხვასაც მოსწონს.

    

    მაიკლი - ეგ არ მიხარია...

    

    ელენა - ის ხომ გიხარია, კრედიტის ნახევარს რომ გავისტუმრებთ?

    

    მაიკლი - ეგ - კი, ეგ - ძალიან კი!

    

    ელენა - მაშინ, შენ გადაწყვიტე! შენ როგორც იტყვი, ისე მოვიქცევი...

    

    მაიკლი - შენი ტრაკი თუ ორასი ათასი?

    

    ელენა - ოღონდ დანახვით, მხოლოდ და მხოლოდ დანახვით. სხვანაირად - არა! არაფრისდიდებით!

    

    მიკლი - აბა, მაგ ავადმყოფს შენ თავს როგორ დავუთმობ?

    

    ელენა - არ დაუთმობ, ხომ? (ნაწყენი) და ეს დათმობა არ არის?.. (პაუზა).

    

    მაიკლი - შენ თვითონ გინდოდა!

    

    ელენა - ვაიმე, რომ არ შემიძლია?

    

    მაიკლი - შენი ვერაფერი გამიგია...

    

    ელენა - შენთან შემიძლია, მაგრამ ის უცხოა!.. ძალიან უცხო... და შენც კაი დეგენერატი ხარ, რომ დამეთანხმე...

    

    მაიკლი - რა ვქნა, ციხეში მე არ შემიძლია და... თორემ დიდი სიამოვნებით მოვკლავდი!

    

    ელენა - მოკლავდი კი არა, შენც მაგნაირი იდიოტი ხარ და ფული რომ გქონდეს, შენც მასე მოიქცეოდი!

    

    მაიკლი - სამაგიეროდ, ნახევარი კრედიტი დაიფარება, ნახევარი!

    

     

    

     

    

    მეხუთე სცენა

    

     

    

    ბონიფაციუსი - სალუტ, ფავორიტო! შენ მოიგე!

    

    ცხენი ტელევიზორიდან - მე კი გავიმარჯვე, მაგრამ ეს ქალი არ გაიხდის!

    

    ბონიფაციუსი - ისე გაიხდის, რომ შენი მოწონებული!

    

    ცხენი ტელევიზორიდან - (ხვიხვინებს) ნუ მაცინებ!

    

    ბონიფაციუსი - გაიხდის მეთქი!

    

    ცხენი ტელევიზორიდან - ქმრის თვალწინ? ეგ ქალი ქმრის თვალწინ გაიხდის? და იმ თავის იმას გვაჩვენებს?

    

    ბონიფაციუსი - აუცილებლად! რადგან მე ზუსტად გადავიხადე - არც მეტი და არც ნაკლები!

    

    ცხენი ტელევიზორიდან - მაგასაც ვნახავთ!

    

    ბონიფაციუსი - (მაიკლს) ჩემმა ცხენმა მოიგო!

    

    მაიკლ - გილოცავთ!

    

    ელენა - სულ თქვენი ფავორიტები იმარჯვებენ... (ფუჟერს აიღებს, დაისხამს შამპანურს და ასწევს) გილოცავთ! (სკამზე ადის, შამპანურს სულ გამოცლის და ფუჟერს მაიკლს გადმოუგდებს. მაიკლი ფუჟერს დაიჭრს და მაგიდაზე დადგამს).

    

    ბონიფაციუსი - მოხარული ვარ!

    

    ელენა - მერაია ქერი! ან თუნდაც სელინ დიონი!

    

     

    

    (მაიკლი ჩართავს მუსიკას. ელენა იწყებს ცეკვას სკამზე და ნელ-ნელა იხდის. სულ რომ გაიხდის, ბონიფაციუსი ჯერ ითვლის).

    

     

    

    ბონიფაციუსი - ერთი!.. ორი!.. სამი!.. ოთხიიიი...

    

     

    

    (პაუზა).

    

     

    

    მაიკლი - ხუთი, პატივცემულო! ხუთი!

    

    ბონიფაციუსი - ბრავო! (ტაშს დაუკრავს).

    

     

    

    (მაიკლი პლედს მოახურებს ელენას და წამოკრეფილ ტანსაცმელს მიაწვდის. სანამ ელენა სამზარეულოში გავა ჩასაცმელად, ბონიფაციუსი მივა მასთან).

    

     

    

    ბონიფაციუსი - (ჩეკს მისცემს) ეს ფული თქვენია! (ხელზე აკოცებს) დიდი მადლობა! (ისევ იმავე ხელზე აკოცებს და მეორეზეც წაეპოტინება).

    

    მაიკლი - სდექ! (ბრაზით) ერთი ხელი საკმარისია! ალბათ!..

    

    ბონიფაციუსი - აბა, კარგად ბრძანდებოდეთ, ჩემო გულუხვებო! (წასვლას დააპირებს).

    

    მაიკლი - ერთი წუთით!

    

    ბონიფაციუსი - დიახ, გისმენთ.

    

    მაიკლი - ხომ არაფერი გეწყინათ? ამ ბატს კიდევ ხომ არ გასინჯავდით? მაინც?

    

    ბონიფაციუსი - (ათვალიერებს ელენას) კომში უკვე გავსინჯე... უნდა გითხრათ, რომ მართლა ძალიან არომატული და გემრიელი ჩანს...

    

    ცხენი ტელევიზორიდან - ტერა პატრიკზეც კი?

    

    ბონიფაციუსი - შესაძლებელია!

    

    ცხენი ტელევიზორიდან - ელისონ და ქეთრინ პიესებზეც?

    

    ბონიფაციუისი - ალბათ!

    

    ელენა - ფრთხილად იყავით, კომშმა გულზე იცის დადგომა!

    

    მაიკლი - (დიდ დანას აიღებს და ისე ჩეხავს ბატს, თითქოს ბონიფაციუსს ურტყამსო) გასინჯეთ მაინც კიდევ ერთხელ...

    

    ელენა - თანაც კომშით...

    

    მაიკლი - და ჩემი ოჯახის ერთი პატარა საიდუმოთი... საგვრეულო საიდუმლოა და არავის ვეუბნებით... (მაიკლი თეფშზე გადაუღებს ბარკალს).

    

    ბონიფაციუსი - კი, ბატონო, რაკი თქვენსას არ იშლით... ცოტა ფარშიც, თუ არ შეწუხდებით... (მაიკლი გადაუღებს ფარშსაც). დიდი მადლობა! (ჭამს. გულს წამოაზიდებს, სააბაზანოში შევარდება. იქიდან ისმის გულისრევის ხმა. შემოდის). ძალიან გემრილია!

    

    ელენა - სასიამოვნოა, რომ მოგეწონათ.

    

    ბონიფაციუსი - კი, ძალიან... (ფუჟერს აიღებს) თქვენ გაგიმარჯოთ...

    

    ელენა - გაგიმარჯოთ...

    

    მაიკლი - თითქოს... მაინც... რაღაცნაირად... და ცოტათი...

    

    ბონიფაციუსი - წავედი, წავედი... ძალიან დავიგვიანე უკვე... (კართან მისული უკან შემობრუნდება) არა, უბატოდ არ შეიძლება! (ჯიბიდნ ისევ ამოიღებს ჩეკის წიგნაკს).

    

    ელენა - (გაოცებული) ისევ ჩეკი უნდა გამოწეროთ?

    

    ბონიფაციუსი - თქვენ სწორად ჩაწვდით საქმის არსს... (მაგიდასთან ჯდება და წერას იწყებს).

    

    მაიკლი - არა, ოღონდ ეგ არა!..

    

    ელენა - რა - არა?

    

    მაიკლი - ისევ ჩემ ცოლს თუ შეეხება, ეს უკვე მეტისმეტია!

    

    ელენა - შენ რა იცი, რომ ისევ მე შემეხება?

    

    მაიკლი - აბა, სხვას ვის შეეხება?! ვის?.. ჯერ გნახა და მერე კიდევ... ისიც მოუნდა... მთლად ისიც...

    

    ელენა - (სილას გააწნავს) შე ავადმყოფო!.. მე აღარ მეკითხებით?

    

    ბონიფაციუსი - (გაიცინებს) სილას ვეთანხმები... თქვენი გვარი?

    

    მაიკლი - (ყვრილით) ვისი?

    

    ელენა - ჩემი?

    

    ბონიფაციუსი - არა, თქვენი გვარი უკვე ვიცი. ამჯერდ თქვენი ქმრის გვარი მაინტერესებს.

    

    მაიკლი - ჩემი?

    

    ელენა - (გადაიკისკისებს) აბა-დუბა-დი აი-ბადი!..

    

    ბონიფაციუსი - ჰოდა, ახლა ბატიც გავსინჯოთ...

    

    მაიკლი - რა ბრძანეთ?

    

    იოლნტა - Alea Jacta Est! (მაიკლს) გამაგრდი!

    

    მაიკლი - მე წავალ!... სულ წავალ აქედან და ისევ ჩემუბნელ ლოთებთან დავჯდები...

    

    ბონიფაციუსი - Alea Jacta Est! ანუ - წილი ნაყარიაო!

    

    მაიკლი - არ ვიცი მე წილი! არა!

    

    ბონიფაციუსი - თქვენი კრედიტი მთლიანად რომ დაიფაროს, ორას ოცი ათასი კიდევ არის საჭირო...

    

    ელენა - კი, მაგრამ სულ ვერ დაიფარება...

    

    ბონიფასიუსი - მაგრამ... ოცი ათასის გადახდა არ გაგიჭირდებათ, ჩემი კონსორციუმის წამყვანი სპეციალისტები ხართ!.. ამიტომ მე აქ ისევ ორასი ათასი ჩავწერე თქვენ სახელზე.

    

    მაიკლი - არა, არა და არა...

    

    ელენა - და სამაგიეროდ?

    

    ბონიფაციუსი - უნდა გაიხადოთ...

    

    მაიკლი - არა, არა ვარ მე მასეთი! არა!

    

    ელენა - ამანაც?

    

    ბონიფაციუსი - მარტო კომში კი არა, ბატიც ხომ უნდა გავსინჯო?!

    

    მაიკლი - არა... არა და ვერა... ვერანაირად ვერა...

    

    ბონიფაციუსი - დარწმუნებული ვარ, მშვენივრად იცეკვებთ...

    

    მაიკლი - გეხვეწებით, არა და ვერა.. გეხვეწებით...

    

    ბონიფაციუსი - კარგი, შეგიძლიათ, ტრუსი დაიტოვოთ...

    

    ელენა - რა კეთილი ხართ! რა კეთილი!

    

    მაიკლი - არა, არა, მე... მე არ ვიცი, მე არ შემიძლია...

    

    ელენა - (ბონიფაციუსს) თქვენ ცოტა ხანს მომდევნო დოღს შეხედეთ და ჩვენ მოვიფიქრებთ, კარგი?

    

    ბონიფაციუსი - დიდი სიამოვნებით...

    

     

    

     

    

    მეექვსე სცენა

    

     

    

    (ელენა და მაიკლი ცალკე ლაპარაკობენ).

    

     

    

    მაიკლი - უნდა წავიდე, სულ უნდა წავიდე ამ სახლიდან... წავიდე და გადავიკარგო!..

    

    ელენა - კარგი, კარგი! მორჩი ეგ ისტერიკა!..

    

    მაიკლი - რა ისტერიკა, ქალი კი არა ვარ!

    

    ელენა - ჰო, არა ხარ!.. და, დამშვიდდი...

    

    მაიკლი - ძალიან შეურაცხყოფილი ვარ! შეურაცხყოფილი და აღელვებული!

    

    ელენა - მე უარესად ვიყავი...

    

    მაიკლი - მე არ შემიძლია...

    

    ელენა - მე შემეძლო, რომ გავიხადე? მეხალისებოდა?

    

    მაიკლი - არ გეხალისებოდა, მაგრამ მე - არა, ვერა... ვერანაირად...

    

    ელენა - მე აკი სულ გავიხადე და შენ ხომ მთლიანად გახდას არა გთხოვს, ტრუსიკის დატოვება შეგიძლიაო! მეტი რაღა გინდა?

    

    მაიკლი - ის მინდა, რომ ავიღებ იმ დიდ დანას და ჯერ იმას მოვჭრი თავს, მერე კიდევ - შენ!

    

    ელენა - მეც?

    

    მაიკლი - ჰო, შენც! იმიტომ, რომ ამხელა ვალები აიღე და სულ სტრესებში მაცხოვრებ!.. ამდენი ხანი! მთელი ათი წელი უნდა ვინერვიულო და ამისთანა ღორები როცა მომაკითხავან, ამათ დაკრულზე უნდა ვათამაშო ერთი ადგილი...

    

    ელენა - არავინაც აღარ მოგაკითხავს!.. ხვალვე გავისტუმრებთ ყველა კრედიტს! ოთხასი ათას ევროს გავისტუმრებთ და მშვიდად ვიქნებით. ამაზე იოლი რა არის?

    

    მაიკლი - მე ცისფერი არა ვარ, არა! რომ ვიყო, კიდევ ჰო!

    

    ელენა - მერე, ვინ გითხრა, გეი ხარო?

    

    მაიკლი - მე რა ვიცი, როგორ უნდა სტრიპტიზში ცეკვა? და თან გახდა?

    

    ელენა - მე რომ გავიხადე, ბოზი ვიყავი?..

    

    მაიკლი - არ იყავი, მაგრამ...

    

    ელენა - კიდევ კარგი, მაგას მაინც ხვდები, რომ ჩვენი ოჯახისთვის გავიხადე!.. თუ ვერ ხვდები?

    

    მაიკლი - ვხვდები!..

    

    ელენა - კარგია, რომ ხვდები...

    

    მაიკლი - მე ვერ გავიხდი. თან მუსიკაზე... არა, უნდა წავიდე... სულ უნდა წავიდე აქედან...

    

    ელენა - დაიცადე!..

    

    მაიკლი - დავიცადე, აჰა... მერე რა?

    

    ელენა - მოდი, აბა, შენი მხატვრის კუთხეში დადექი. (მიჰყავს მაიკლი მოლბერტთან) აი, ხომ ხედავ, რა მშვენიერი კუთხე მოგიწყვე, როგორი თანამედროვე მოლბერტი დაგიდგი და შენც ხომ დიდებულ ნახატებს ხატავ!.. თითქმის პიკასო და ცოტა ბოსხი, მარჯვნიდან...

    

    მაიკლი - ჰო, ყოველთვის მარჯვნიდან!

    

    ელენა - ეს ნახატები შედევრებია, ჩემო კარგო და დრო მოვა, დიდ ფასად გაიყიდება! აურაცხელ ფასად! სოთბის აუქციონზე! და სოთბის აუქციონს შენ ნუ ეხუმრები! შენი ერთი ნახატით ამ ჩვენი სტუმრის მთელი კონსორციუმი მოგვივა, რომ მოვინდომოთ!

    

    მაიკლი - (მოლბერტთან მიდის, ფუნჯს აიღებს და ხატვას იწყებს ნერვიულად) მოგვივა, აუცილებლად მოგვივა, მაგრამ ჩვენ არ ვიყიდით, არა?

    

    ელენა - თუ დაგვჭირდება, ვიყიდით კიდეც! ჩვენი ნება არ იქნება?!

    

    მაიკლი - ჰო... ჩვენი... და მაგაზე უკეთეს სიგარებს მოვწევთ! და დოღსაც თავისუფლად ვითამაშებ!

    

    ელენა - რა თქმა უნდა, სიგარებსაც მოწევ და საკუთარი იპოდრომიც გვექნება!

    

    მაიკლი - (ხატვას შეწყვეტს) ვერა რა, მაინც ვერ გავიხდი!

    

    ელენა - ნუ გაიხდი, მაგრამ ყველაფერს დავკარგავთ ამ უბრალო სისულელის გამო. მე ხომ უკვე გავიხადე და აბა, რა დამაკლდა?

    

    მაიკლი - არაფერი, მაგრამ...

    

    ელენა - (პაუზის შემდეგ). თუ ჩვენი კრედიტი დაიფარება, შვილს გაგიჩენ! ხომ გინდა შვილი?

    

    მაიკლი - ჰო, შვილის მინდა და სოთბის აუქციონიც ძალიან მინდა... და სიგარებიც... და იპოდრომიც...

    

    ელენა - ჰოდა, მიდი, თუ გინდა...

    

    მაიკლი - მივალ, მაგრამ მე რომ გეი არა ვარ?

    

    ელენა - მიდი და, ცისფერივით კი ნუ იცეკვებ, მაგარი კაცივით იცეკვე...

    

    მაიკლი - კაცივით?

    

    ელენა - რა თქმა უნდა!

    

    მაიკლი - ეგ შემიძლია... მე ადრე ცეკვაზეც კი ვიარე სამ-ნახევარი თვე... (გამალებული ხატავს).

    

    ელენა - ჰოდა, ერთი კაი სიმღერა ჩემზე იყოს. ახლა კი მოეშვი მაგ ხატვას და წამოდი!

    

     

    

     

    

    მეშვიდე სცენა

    

     

    

    (საათი ათჯერ რეკავს).

    

     

    

    ცხენი ტელევიზორიდან - შენი არ ვიცი, მაგრამ მე არა მჯერა!

    

    ბონიფაციუსი - ქმარიც თუ გაიხდის?

    

    ცხენი ტელევიზორიდან - ჰო, მხატვარია, ბოლოს და ბოლოს! თან ცოლის თვალწინ!

    

    ბონიფაციუსი - მერე რა? ცოლმა ისედაც იცის ქმრის ვირტუალურ ღალატზე!

    

    ცხენი ტელევიზორიდან - არ გაიხდის, არა.

    

    ბონიფაციუსი - აი, ნახავ, თუ არ გაიხდის.

    

    ცხენი ტელევიზორიდან - (სინანულით) ნუთუ ამათი ფასი მხოლოდ ორას-ორასი ათასი ევროა და მეტი არა?!

    

    ელენა - (ბონიფაციუსს) როგორ ბრძანდებით, ხომ არ მოიწყინეთ?

    

    ბონიფაციუსი - არც ისე...

    

    ელენა - ხომ ისევ მოიგო თქვენმა ფავორიტმა ცხენმა?

    

    ბონიფაციუსი - (გაკვირვებული) აბა, რა უნდა ექნა?

    

    მაიკლი - (ბოღმით) ჩემნაირების ფავორიტები ვერ მოიგებენ, თორემ...

    

    ბონიფაციუსი - თქვენ რა გადაწყვიტეთ?

    

    ელენა - უვალოდ ცხოვრება!

    

     

    

    (ელენა მუსკას ჩართავს. მაიკლი ძელის გარშემო ცეკვავს და ნელ-ნელა იხდის. ბოლოს მხოლოდ ტრუსიღა აცვია, რომელსაც ევროგაერთიანების დროშა ახატია.

    

    ელენა შეგროვილ ტანსაცმელს მისცემს ბოლოს და მაიკლი იცმევს).

    

     

    

    ბონიფაციუსი - თქვენ ტალანტი ხართ, მხატვარო, დიდი ტალანტი!.. (მაიკლს ჩეკს მისცემს) ეს ფული სულ თქვენია!@(მაგრად ჩამოართმევს ხელს) დიდი მადლობა!

    

    ელენა - (მაიკლს) "არაფერს“ უნდა უთხრა!

    

    მაიკლი - არაფერს...

    

    ელენა - პირიქით, მე ვარ მადლობელი თქო!

    

    მაიკლი - პირიქით, მე ვარ მადლობელი...

    

    ბონიფაციუსი - სალუტ!

    

    მაიკლი - გაგიმარჯოს... მაგრამ...

    

    ელენა - რა მოგივიდა?

    

    მაიკლი - არაფერი, ვშფოთავ!..

    

    ელენა - ჩემი ნიჟარა მოგიტანო?

    

    მაიკლი - ბალეარის კუნძულები... პალმა დე მალორკა...

    

    ელენა - (ბარიდან ნიჟარას მიუტანს) ზღვა, ზღვა, თოლია...

    

    მაიკლი - (ყურზე ნიჟარას მიიდებს და ქანაობას იწყებს). ბალეარის კუნძულები... პალმა დე მალორკა... პალმა დე მალორკა...

    

    ბონიფაციუსი - ეს რა კარგი დამშვიდების ხერხი გაქვთ...

    

    მაიკლი - არა, არა... (ნიჟარას მოიშორებს ყურიდან და ისევ ელენას მიაწვდის) მე არა მშველის...

    

    ელენა - კარგი, ამ ერთხელ უფლებას მოგცემ და "ინ-ტერა-ქტივს“ უყურე...

    

    მაიკლი - მხოლოდ ცოტას შევხედავ რა... (გამოიღებს დამალულ დისკს და თავიანთ ლეპტოპში ჩადებს, მერე ჩართავს და უყურებს).

    

    ბონიფაციუსი - ესეც დამშვიდებაა?

    

    ელენა - ალბათ, ესეც...

    

    ბონიფაციუსი - რამდენადაც ვიცი, ინტერაქტივი, იგივე ინტერაქტიურობა არის ცნება, რომელიც ხსნის ობიექტებს შორის დამოკიდებულების ხასიათს და ხარისხს...

    

    ელენა - კი, მაგრამ ეს მაინც... ცოტა ისეთი რამე გახლავთ... ცოტა ისეთი და იმისთანა!

    

    ბონიფაციუსი - (ამ ლაპარაკისას ბონიფაციუსი მიიწევს მაიკლის ლეპტოპში ჩასახედად, ხოლო ელენა კი წინ ეღობება) როგორი ცოტა ისეთი და იმისთანა? ინტერაქტივი ფართო გაგებით აპროქსიმირებული ცნებაა! ეს ობიექტის იმანენტური თვისებაა. თუნდაც ტრანსლაციის ექსტრავერტული პოზიცირება იყოს. და მატერიალიზებას ახდენს სისტემური ინერციის დანაგროვების მიზეზ-შედეგობრივი კონტინუუმისა, როგორებიც გახლავთ ხარისხობრივი, რეაქტიული და დიალოგური! და თანაც აღბეჭდილია ფაქტორიზაციის ინტერნალურ ლოკუსში! (ესმის პორნოვარსკვლავ ტერა პატრიკის ვნებიანი კვნესა სექსუალური აქტის დროს, გაჩუმდება).

    

    ელენა - (იცინის) აი, ხომ გაიგონეთ, რა არის აღბეჭდილი ფაქტორიზაციის ინტერნალურ ლოკუსში...

    

    ბონიფაციუსი - ეს პორნოფილმია?

    

    ელენა - კი... ტერა პატრიკი თამაშობს და "ინ-ტერა-ქტივი“ ჰქვია...

    

    ბონიფაციუსი - უჰ, მე კიდევ სად წავედი!.. (ეცინება). ეგეც ჰასტლერის სტუდიამ გადაიღო?

    

    ელენა - არ ვიცი, მაგრამ ახლავე გავიგებ... (მაიკლს ლეპტოპს გამოურთვს). გეყოფა!..

    

    მაიკლი - მაგარია!..

    

    ელენა - მაგარია, არა? (დისკს ამოიღებს ლეპტოპიდან).

    

    მაიკლი - ჰო, ეს წინა ფილმზე უფრო მაგარია!

    

    ელენა - სტუმარი კითხულობს, ესეც ჰასტლერის სტუდიამ გადაიღოო?

    

    მაიკლი - დიახ, ჰასტლერის სტუდიამ... (გაახსენდება, სტრიპტიზი რომ იცეკვა და თავზე შემოიწყობს ხელებს).

    

    ელენა - ჩვენი კონსორციუმის პატრონმა ბრძანა, - ეს ფილმი ჯერ არ მინახავსო! - და ვაჩუქებ, კარგი?

    

    მაიკლი - ვერა, მაგრამ... კარგი, ჰო...

    

    ელენა - ესეც თქვენ, ბატონო! ჩვენგან, სამახსოვროდ... (ბონიფაციუსს აძლევს დისკს).

    

     

    

     

    

    მერვე სცენა

    

     

    

    ბონიფაციუსი - ესოდენ დიდი ვნებათღელვისგან ისე მომშივდა, ისე მომშივდა, რომ მგელსაც კი შევჭამ...

    

    ელენა - მგელისა რა მოგახსენოთ და, - საშობაო სუფრა გაშლილია, არჩევანი კი თქვენზეა.

    

    ბონიფაციუსი - ჩემი მოტანილი ტორტი თქვენთვის დამითმია და, თუ წინააღმდეგი არ იქნებით, ბოლო დოღი დამრჩა სანახავი, თან ამას ვუყურებ და ბატსაც შევჭამ - ძალიან გემრიელი და არომატულია შემწვარი კომშით!

    

    ელენა - მიირთვით.

    

     

    

    (ელენა მიდის მაიკლთან, რომელსაც თავზე შემოუწყვია ხელები).

    

     

    

    მაიკლი - (ჩეკს მისცემს) აჰა და, გაიხარე!

    

    ელენა - (სიხარულით) სულაც არ მიხარია!

    

    მაიკლი - სამაგიროდ, მე მიხარია - ჩვენი კრედიტი დაფარულია, თუ იმ საცოდავ ოცი ათას ევროს არ ჩავთვლით...

    

    ელენა - დაფარულია, მაგრამ რის ფასად... რამდენი ვინერვიულეთ...

    

    მაიკლი - ჩვენს ღირსებაზე გადავლის ფასად.

    

    ელენა - ოჰ, ეს ფულიანი ტირანი, ეს მანიაკი!

    

    მაიკლი - მანიაკი ეგ კი არა, მე ვარ, იმის თამაშს რომ ავყევი... როგორც დოღებს იგებს იმ თავისი ლეპტოპიდან, ისე გაიმარჯვებდა აქაც, არ უნდა მცოდნოდა?

    

    ელენა - მარტო შენ კი არა, მეც მანიაკი ვარ, რომ ავყევი.

    

    მაიკლი - ფულიანია. მოვიდა. ორივეს სულში ჩაგვაფურთხა, სტრიპტიზი გვაცეკვა, შამპანური დაგვილია, საშობაო ბატი კომშით სულ შეგვიჭამა და...

    

    ელენა - უფრო გაამაყებული წავა თავის გზაზე...

    

    მაიკლი - ჩვენი სისუსტით ისარგებლა.

    

    ელენა - და გაჭირვებით... იმით ისარგებლა, რომ ჩვენც გვინდოდა უკეთესი ცხოვრება და კრედიტი გვქონდა აღებული...

    

    მაიკლი - როგორც უამრავ სხვას... მთელი ჩვენი ქალაქი ხომ კრედიტორია.

    

    ელენა - მარტო ჩვენი ქალაქი? მთელი ქვეყანა!.. მთელი ევროპა მევალეა... მევალე და სამსახურის დაკრგვისა ეშინია...

    

    მაიკლი - ვალო, საიდან მოდიხარო და, - მდიდრებიდან მოვდივარო და საშუალო შეძლების ხალხთან ვჩერდები, ღარიბებთან ვეღარ მივსულვარო.

    

    ელენა - ესენი ჩვენით ცხოვრობენ, ჩვენით მდიდრდებიან!..

    

    მაიკლი - და მოგვადგებიან მერე ტორტებით და ჩეკის წიგნაკებით.

    

    ელენა - საშობაო ბატსაც შეგიჭამენ!

    

    მაიკლი - კომშით.

    

    ელენა - კომშის სურნელით...

    

    მაიკლი - ჰო, კომშის სურნელით.

    

    ელენა - და სუუულ პაწაწკინტელა ოჯახური საიდუმლოთი...

    

    მაიკლი - (პაუზის შემდეგ).მე აღარ მეშინია ციხისა...

    

    ელენა - მე ადრეც არ მეშინოდა.

    

    მაიკლი - მაშინ შენ ხერხი-დანა აიღე. იცი, რა კარგად ჭრის?

    

    იოლნტა - შენ კი ეს დიდი, ნაჯახივით დანა.

    

    მაიკლი - ჰო, ეს ახლა ბედნიერად და ამაყად აპირებს აქედან წასვლას და...

    

    ელენა - ვეღარ წავა...

    

    მაიკლი - შენ იქიდან მიეპარე...

    

    ელენა - შენ აქედან...

    

    ცხენი ტელევიზორიდან - ფრთხილად! მოკვლას გიპირებენ!

    

    ბონიფაციუსი - აი, ორას-ორას ათას ევროზე მეტნი თუ არ ღირებულან!

    

     

    

    (ისმის ანსამბლ The Pierces სიმღერა: "Kill! Kill! Kill!".

    

    შედიან ოთახში, მიეპარებიან ბონიფაციუსს და დაუშენენ დანებს.

    

    ბონიფაციუსი სკამიდან რომ გადმოვარდება, ბატის ბარკლით ხელში, მინის ტიხრის მიღმა გადაათრევენ და იქ ჩეხავენ და ხერხავენ ნაწილ-ნაწილ).

    

     

    

    მაიკლი - პატარა ნაჭრებად, ელენა!

    

    ელენა - ჰო, კარგი! კარგი!

    

    მაიკლი - პატარა ნაჭრებად! მაცივარში რომ შეეტიოს!

    

    ელენა - ჰო...

    

    მაიკლი - სახსარში გადახერხე, სახსარში! უფრო ადვილია!

    

    ელენა - მომეშველე! მარტო მითითებებს რომ იძლევი!

    

    მაიკლი - გეხმარები, აბა, რას ვაკეთებ?!

    

     

    

     

    

    მეცხრე სცენა

    

     

    

    (საათი თერთმეტჯერ რეკავს.

    

    სისხლში ამოსვრილი მაიკლი და ელენა მაცივარში აწყობენ ნაწილ-ნაწილ დაჭრილ ბონიფაციუსის გვამს, მერე კარებს ძლივს მიკეტავენ).

    

     

    

    ელენა - ვაი...

    

    მაიკლი - უჰ...

    

     

    

    (ორივენი დასხდებიან).

    

     

    

    ელენა - მე დავიღალე. შენ?

    

    მაიკლი - მეც...

    

    ელენა - (პაუზის შემდეგ). საათმა რამდენჯერ ჩამორეკა?

    

    მაიკლი - ვერ დავითვალე...

    

    ელენა - თერთმეტი ხდება... მალე შობას მოგილოცავ...

    

    მაიკლი - მეც, კომშო...

    

    ელენა - ეს რა ხდებოდა, არა?

    

    მაიკლი - შობა ღამის სიზმარი...

    

    ელენა - სიზმარი კი არა, კოშმარი...

    

    ელენა - არ გავახარეთ მაინც... ხომ მაინც გადავუხადეთ სამაგიერო...

    

    მაიკლი - იმიტომ, რომ ჩვენ ადამიანები ვართ და ეგ კიდევ - ურჩხული იყო...

    

    ელენა - ჰო, ადამიანები... და აი, ახლა ენერგია მომაწვა! ძალიან დიდი ენერგია!

    

    მაიკლი - მართლა?

    

    ელენა - ჰო, ისეთი ენერგია მომივიდა, რომ რამდენიმე ამისთანას კიდევ შევინახავ ჩვენ მაცივრში!

    

    მაიკლი - არ ჩაეტევა იმდენი!

    

    ელენა - ჩავტევ!..

    

    მაიკლი - ჩვენ ძლიერები ვართ!

    

    ელენა - მაგარი კაცი ხარ, ძალიან მაგარი! (ლოყაზე მიშხეფებულ სისხლს ენით აულოკავს).

    

    მაიკლი - შენ კიდევ უფრო მეტად გიდის კომშის სურნელი!... ჩემი საყვარელი კომშისა! (მოეხვევა და ჰკოცნის).

    

    ელენა - მოდი ჩემთან! მოდი!

    

    მაიკლი - აკი სტრიპტიზს ვერ ვცეკვავო!.. შენნაირად ვერავინ ცეკვავს!

    

    ელენა - მოდი მეთქი, მოდი! მიწისძვრა მოვაწყოთ!

    

    მაიკლი - ათბალიანი მიწისძვრა!

    

     

    

    (მაიკლი და ელენა ერთმანეთს მოეხვევიან.

    

    ოთახი მართლა იწყებს ზანზარს).

    

     

    

     

    

    მეათე სცენა

    

     

    

    (მაიკლი და ელენა ზურგებით ერთმანეთს მიყრდნობილნი სხედან და ბონიფაციუსის სიგარებს აბოლებენ.

    

    კარზე ისმის ზარი).

    

     

    

    ელენა - ვაიმე!

    

    მაიკლი - რა იყო?

    

    ელენა - მოვიდნენ!

    

    მაიკლი - ვინ?

    

    ელენა - პოლიცია იქნება.

    

    მაიკლი - ჯერ არ ეცოდინებათ.

    

    ელენა - როგორ არ ეცოდინებათ, ამ ჩვენ სტუმარს დაცვა მოჰყვებოდა ჩვენ სახლამდე...

    

    მაიკლი - (აქეთ-იქით მიიხედ-მოიხედავს და ტახტის ქვეშ ძვრება) არ მინდა ციხეში! არა!

    

    ელენა - (მაგიდის ქვეშ იმალება ისიც). არც მე მინდა!

    

     

    

    (ზარი მეორდება).

    

     

    

    მაიკლი - სულ შენი ბრალია...

    

    ელენა - ჩემი კი არა, შენი!

    

    მაიკლი - მე რა შუაში ვარ?

    

    ელენა - ვინ ემუქრებოდა ნაჯახივით დიდი დანით?

    

    მაიკლი - და ხერხი-დანა ვის ეჭირა?

    

    ელენა - სახსრებში გადახერხე, უფრო ადვილიაო? - ვინ მეუბნეოდა?

    

    მაიკლი - მომეშველეო, - ამას ვინღა მეუბნეოდა?

    

    ელენა - ო, რა ფლიდი ხარ! ფლიდი და გაიძვერა!

    

    მაიკლი - პირველი ვინ დაეთანხმა? პირველმა ვინ იცეკვა?

    

    ელენა - რა მნიშვნლობა აქვს, პირველი ვიყავი თუ მეორე? შენ არ იცეკვე? თანაც შენ შეღავათი მოგცა და ტრუსი დაგატოვინა!

    

    მაიკლი - ახლა არ მითხრა, შეკრული იყო შენთანო!

    

    ელენა - არც მაგას გამოვრიცხავ!

    

    მაიკლი - ჩემ ადვოკათან ერთად დაგელაპარაკები!

    

    ელენა - მეც ჩემ ადვოკათტან ერთად დაგელაპარაკები!

    

    მაიკლი - ვიცოდი, გაქანებული ბოზი რომ იყავი და ეს სტუმრობაც სულ შენი ჩაწყობლია!

    

    ელენა - ჩემი კი არა, შენი ჩაწყობილია... შენ უპრაწავ ხოლმე თვალებს იმ ქალბატონს, მწვანე თვალებით...

    

    მაიკლი - და შენ რომ იმ დიდბეჭდიან დირექტორს უღიმი ხოლმე?!

    

     

    

    (ზარი მეორდება).

    

     

    

    ელენა - დაიცადე! ეს ხომ ჩემი დედამთილი და მამამთილი არიან!

    

    მაიკლი - ჰო, ახლა უნდა მოსულიყვნენ. გაუღებ?

    

    ელენა - მე რატომ უნდა გავუღო? შენ გაუღე.

    

    მაიკლი - არა, შენი გაღებული უფრო ესიამოვნებათ.

    

    ელენა - მე რა შუაში ვარ?

    

    მიკლი - არც მე ვარ შუაში.

    

    ელენა - ჩემი მშობლები აქ ვეღარ მოვლენ, ცოცხლები აღარ არიან...

    

    მაიკლი - პოლიცია რომ იყოს?

    

    ელენა - ასე მალე ვერ მოვიდოდნენ...

    

    მაიკლი - გაუღებ?

    

    ელენა - მე ვერა... შენ?

    

    მაიკლი - ვერც მე... და საერთოდ, მამაჩემს ჩვენი კარის გასაღები აქვს და თვითონვე შემოვა...

    

     

    

    (ისმის საკეტის ჩხაკუნი, საშობაო საჩუქრებით ხელში შემოდიან კარლი და როზალია).

    

     

    

    კარლი - სადა ხართ, ბავშვებოოო?

    

    როზალია - რაღა დროს ამათი ბავშვობაა? შვილიკო!.. საით ხარ? (დანახავს ტახტის ქვეშ შემძვრალ მაიკლს). აბა, გამოდი ჩქარა! ეს რა ბავშვური თამაშია, შვილიკო?

    

    კარლი - (ის კიდევ მაგიდის ქვეშ დამალულ ელენას გამოიყვანს) რატომ გვემალებით?

    

    ელენა - რა ვიცი, ისე... შობაა და...

    

    კარლი - შობას გილოცავ, შვილო! (ელენას მისცემს საჩუქარს). ეს - დიდი სიყვარულის ნიშნად.

    

    ელენა - დიდი მადლობა!

    

    როზალია - შობას გილოცავ, შვილიკო! (საჩუქარს გაუწვდის).

    

    მაიკლი - დიდი მადლობა, დედა!

    

    ელენა - სუფრასთან მობრძანდით...

    

    კარლი - (შეცბუნებული ათვალიერებს სისხლიან კედლებს) ჩვენებური ანდაზა არის ასეთი...

    

    როზალია - ძველისძველი ანდაზა, სხვათაშორის...

    

    კარლი - როგორც არწივის ბუდეზე მაღალი ბუდე არ არსებობს, ისე შობაზე დიდი დღესასწაულიც არ არისო...

    

    როზალია - ამბობენ, ცხოველები ამ დროს ადამიანური ენით ელაპარაკებიან ეთმანეთსო...

    

    კარლი - მცენარეები მღერიან და...

    

    როზალია - მდინარეებში კი თაფლი და რძე მოდისო...

    

    კარლი - თაფლი და ღვინოოო, რძე კი არა...

    

    როზალია - რძეო, რადგან რძე უფრო სასარგებლოა.

    

    კარლი - ღვინოო, ღვინო...

    

    როზალია - რძეო!

    

    კარლი - ღვინოო!

    

    როზალია - რძე!

    

    კარლი - ღვინო!

    

    ელენა - და თუ ასეთი ჰარმონიაა, საშობაო ბატებმა, ინდაურებმა და გოჭებმა რა დააშავეს, ყველას რომ დავკლავთ ხოლმე და შევწვამთ?

    

    მაიკლი - ჰო, აი, კედლები რა დღეშია...

    

    როზალია - აქ დაკალით, შვილიკო, ბატები და გოჭები?

    

    მაიკლი - თითქმის...

    

    კარლი - საკვირველი ამბავია! ძალიან საკვირველი... რესტორანში ვერ შეუკვეთეთ?

    

    ელენა - ჩვენი ხელით გაკეთებული გვინდოდა...

    

    კარლი - და ახლა გედარდება, ბატი რომ დაკალი?

    

    ელენა - ძალიან...

    

    კარლი - ჩემი მშვენიერო რძალო, საშობაო ბატების და გოჭების ამბავი ის არის, რომ თავის დროზე ძალიან ხმაურობდნენ და ჩვილ იესოს არ აძინებდნენ.

    

    როზალია - მართალია. და ამის სამაგიროს ზღავენ ხოლმე საშობაოდ...

    

    ელენა - იცით რა?

    

    მაიკლი - არ დაუჯეროთ!

    

    ელენა - ეს ადამიანის სისხლია!

    

    როზალია - მართლა?

    

    კარლი - ხუმრობთ?

    

    ელენა - არა.

    

    მაიკლი - ჰო, ვხუმრობთ...

    

    ელენა - რა მეხუმრება, ამ თქვენმა შვილმა დიდი, ნაჯახივით დანა აიღო და იმ ჩვენ სტუმარს შიგ კისერში ჩაარტყა მთელი ძალით...

    

    მაიკლი - და შენ რომ ზურგში გაუყარე ხერხი-დანა? ისიც მე ვიყავი?

    

    როზალია - ვაიმე! ეს რა მესმის, კარლ!

    

    კარლი - მართალს ამბობთ?

    

    მაიკლი - მერე სახსრებში ვინ ჭრიდა პატარ-პატარა ნაჭრებად?

    

    ელენა - თავი ვინ მოაჭრა, თავი! და მთელი ძალით ვინ ჩეხავდა?!

    

    მაიკლი - პირველმა ვინ იცეკვა?

    

    ელენა - მეორედ კიდევ შენ იცეკვე! შენ შეკრული იყავი იმასთან, ტრუსიც იმიტომ დაგატოვინა!

    

    კარლი - რა ტრუსი?

    

    როზალია - ვერაფრი გავიგე!

    

    ელენა - ამას ორასი ათასი ევროს ჩეკი გამოუწერა, ოღონდ იცეკვეო...

    

    მაიკლი - მე კი არა, შენ გამოგიწერა...

    

    ელენა - ვინ ამბობდა, აღარ მეშინია ციხეში ჩაჯდომისო? ჰოდა, ჩაჯექი ახლა და იყავი იქ!

    

    მიკლი - შენც გვერდით მოგისვამ, ქალბატონო! აბა, ხომ არ გგონია, რომ სულ ჩემ თავზე ავიღებ მთელ დანაშაულს...

    

    ელენა - ვინ იძახდა, დავჭრათ და მაცივარში შევინახოთ, რომ სუნი არ აუვიდეს, სანამ ბინიდან გავიტნთო?

    

    მაიკლი - და ვინ ახერხავდა იმ საწყალს ხელ-ფეხს, ვინ?

    

    ელენა - მე მხოლოდ ჩემი ადვოკატის თანდასწრებით დაგელაპარაკები!

    

    მაიკლი - მეც!

    

    ელენა - ან დამელაპარაკები, ან ვერა!..

    

    მაიკლი - აი, სულ ასე იცი!.. შენ მაშინაც არ მომაწოდე მიქსერი!

    

    ელენა - აბა, როდის?

    

    მაიკლი - როდის და, "ნაპოლეონს“ რომ ვაცხობდი!

    

    ელენა - ეგ ხომ წინა საუკუნეში იყო! და თანაც "ნაპოლეონს“ კი არა, "ჟოზეფინას“ აცხობდი! "ჟოზეფინას“!

    

    მაიკლი - მე თვითონ როგორმე შენზე უკეთესად ვიცი, რასაც ვაცხობდი!

    

    ელენა - შენ არაფერიც არ იცი!

    

    მაიკლი - ვიცი!

    

    ელენა - არ იცი!

    

    მაიკლი - ვიცი მეთქი!

    

    ელენა - არაფერიც არ იცი!

    

    მაიკლი - ჰო, ჰო, მხოლოდ შენ იცი ყველაფერი!..

    

    კარლი - (როზალიას) საყვარელო, მე უკვე ძალიან ავღელდი!..

    

    როზალია - ძვირფასო, მე უფრო ადრე ვღელავდი!.. ამას გასწავლიდი, შვილიკო, ამას?

    

    კარლი - ეს როგორ ჩაიდინეთ, როგორ?

    

    ელენა - მოვიდა და სულში ჩაგვფურთხაო, ეს ამბობდა...

    

    მაიკლი - შენ არ ამბობდი? და პასუხიც მიიღოო, - ამასაც შენ არ ამბობდი?

    

    კარლი - (მუშტს დაარტყამს მაგიდაზე) გაჩუმდით ყველანი! თქვენი ხმა არ გავიგო!

    

     

    

    (პაუზა).

    

     

    

    როზალია - (შიშით, კარლს) ახლა რა ვქნათ, ძვირფასო?

    

    კარლი - არ ვიცი, საყვარელო...

    

    როზალია - ძვირფასო, რომ გაიქცნენ და დაიმალონ სადმე?

    

    კარლი - კარგი იქნება, ძვირფასო!.. სადმე მთებში, მიუვალ ადგილზე... რამდენიმე წლით... და მერე გაუხსნელ საქმეებში გადადებენ და მორჩა...

    

    როზალია - სხვათაშორის, იმდენი გაუხსნელი საქმეა პოლიციაში, იმდენი, რომ!..

    

    კარლი - თავზესაყრელი, საყვარელო!.. ხოლო ამათი არამზადა სტუმარი მართლა ღირსი იყო!

    

    როზალია - ის მოუვიდა, რაც დაიმსახურა! მოვიდა და, სტრიპტიზი აცეკვა! (წაუცეკვებს).

    

    კარლი - ეჰ, საყვარელო! ჩვენ ამდენს არ გვიხდიდნენ...

    

    როზალია - ნეტავი, ჩვენთანაც მოსულიყო ამისთანა ვინმე, არა, ძვრიფასო?

    

    კარლი - ჰო, საყვარელო! ორი ათას ევროდ მე სტრიპტიზსაც ვიცეკვებდი და ნიფხავსაც კი გავიხდიდი!

    

    როზალია - მეც, ძვირფასო! და ოთხასი ათასი ევრო მოგვიგროვდებოდა!@ მთელი ნახევარი მილიონი!

    

    კარლი - ლამის, საყვარელო! ლამის ნახევარი მილიონი!.. რადგან ასი ათასი დააკლდებოდა! ასი ათასი კი უსერიოზულესი თანხაა!

    

    როზალია - ჰო, ძვირფასო!.. და იქნებ ჩვენც მოგვეკლა, არა, ძვირფასო?

    

    კარლი - გააჩნია, ვინ იქნებოდა, საყვარელო!

    

    როზალია - თქვენ ვინ მოკალით?

    

    ელენა - ჩვენი კონსორციუმის პატრონი!

    

    მაიკლი - ჰო, იმისი იყო მთელი ჩვენი კონსორციუმი.

    

    კარლი - კონსორციუმი?

    

    როზალია - პატრონი?

    

    კარლი - (პაუზის შემდეგ). ურთულესი მდგომარეობაა... გამოსავალს ვერ ვხედავ, საყვარელო!..

    

    როზალია - ჩვენ რომ ამათ ხელი დავაფაროთ, თანამონაწილეები გამოვდივართ, არა, ძვირფასო?

    

    კარლი - რასაკვირველია, საყვარელო, რასაკვირველია!.. კანონის წინაშე პირნათლად უნდა მოიხადონ სასჯელი...

    

    მაიკლი - მე ციხეში არ მინდა, მამა!

    

    ელენა - არც მე არ მინდა!

    

    როზალია - ადრე უნდა გეფიქრათ მაგაზე... როგორ შეიძლება ადამიანის მოკვლა?

    

    კარლი - და მით უმეტეს, ამხელა კონსორციუმის მფლობელისა!

    

    როზალია - საშინელებაა!

    

    კარლი - კოშმარია!

    

    როზალია - რატომ დავდექი ასეთ ცუდ გუნებაზე, ძვირფასო?

    

    კარლი - არ ვიცი, საყვარელო...

    

    როზალია - შენ არაფერი იცი, ძვირფასო...

    

    კარლი - ნუ მეჩხუბები, საყვარელო!.. (მაიკლს და ელენას) უნდა აღიაროთ დანაშაული და სასჯელი შეგიმსუბუქდებათ...

    

    მაიკლი - ვაღიარებ, რომ ნაჯახივით დიდი დანით დავჩეხე კორპორაციის მფლობელი...

    

    ელენა - კორპორაციის კი არა, უკვე კონსორციუმის!

    

    კარლი - ამხელა კონსორციუმის პატრონი!

    

    როზალია - თვითონ ის!

    

    ელენა - მე კი - ხერხ-დანით დავხერხე და მაცივარში შევინახეთ ნაჭრები!..

    

    როზალია - ვაი, თქვე უბედურებო...

    

    კარლი - ვინ, ვინ შეინახეთ მაცივარში?

    

    მაიკლი - სტუმარი.

    

    ელენა - კორპორაციის მფლობელი...

    

    მაიკლი - კორპორაცია კი არა, კონსორციუმი!.. და ჩვენი ბრალი არ იყო...

    

    ელენა - თავად მოგვაკვლევინა თავი...

    

    როზალია - პოლიციას უნდა ჩაბარდეთ, შვილებო... აღიაროთ დანაშაული და სასჯელი შეგიმსუბუქდებათ... სხვა გზა არ არის...

    

     

    

    (უცებ კარლს ხარხარი აუტყდება).

    

     

    

    მაიკლი - რა გაცინებს, მამა?

    

    როზალია - გაგიჟდი, ძვირფასო?

    

    ელენა - ვაიმე, მართლა?

    

    კარლი - (ძლივს ითქვამს სულს) მოიცადეთ...

    

    როზალია - რაღა მოვიცადო, პოლიციაში ვრეკავ... ეს რა საშინელი შობა დაგვიდგა...

    

    მაიკლი - უსაშინლესი...

    

    ელენა - ძალიან... კოშმარული...

    

    კარლი - ბავშვები ხუმრობენ!

    

    როზალია - საიდან დაასკვენი?

    

    კარლი - სანამ აქ წამოვიდოდი, ტელევიზორში აჩვენებდნენ იმ თქვენი კორპორაციის პატრონს...

    

    მაიკლი - კონსორციუმის!..

    

    ელენა - მართლა ის იყო?

    

    როზალია - დარწმუნებული ხარ, ძვირფასო?

    

    კარლი - დიახ, დარწმუნებული ვარ, საყვარელო. უპატრონო ბავშვთა სახლში არიგებდა საჩუქრებს...

    

    მაიკლი - მართლა, მამა?

    

    კარლი - ჰო, ჩემი ორივე თვალით ვუყურე...

    

    როზალია - ტელევიზორს ძლივს ავგლიჯე, სანამ აქ წამოვიდოდით...

    

    კარლი - და ისიც თქვეს, მთელ ევროპას უნდა მიულოცოს შობაო!

    

    მაიკლი - (პაუზის შემდეგ) აბა, ჩვენ ვინ მოვკალით?

    

    ელენა - (დანანებით, ჩეკებს ამოიღებს) ნუთუ ეს ჩეკები ყალბია?

    

    კარლი - შობა ღამეა და ყველაფერი შეიძლება მოხდეს... აბა, მაჩვენე...

    

    როზალია - (ჰაერიდან ჩამოვარდნილ ბუმბულს დაიჭრს) ეს ბატის ბუმბული არ არის...

    

     

    

     

    

    მეთერთმეტე სცენა

    

     

    

    (საათის დიდი ისარი თორმეტს უახლოვდება.

    

    გაისმის კათოლიკური "შობა ღამის მესსა“ - Ad Misssam in Vigilia.

    

    იღება მაცივრის კარი და იქიდან გამოდის ვიღაც უხილავი. ისმის ნაბიჯების ხმა და თავისით ჩაირთვება პლაზმური ტელევიზორი.

    

    ტელევიზორში ბარდნის, - იმხელა ფანტელები მოდის, გეგონება ბუმბული ცვივაო და იმ ფიფქების ფონზე გამოჩნდება ბონიფაციუსი.

    

    ოღონდ, მთლად ბონიფაციუსიც არ არის - ჰგავს და არც ჰგავს...).

    

     

    

    ბონიფაციუსი - (ისმის ევროპის ჰიმნი - ლუდვიგ ვან ბეთჰოვენის მეცხრე სიმფონიის უკანასკნელი ნაწილი). მთელ ჩემ საყვარელ და ძალიან ძვირფას ევროპას, ამ კეთილშობილ კონტინენტს, რომელიც წარმოადგენს დასავლეთის სამყაროს მშობელი რასების სამშობლოს, ქრისტიანული სარწმუნოებისა და ეთიკის ფუძემდებელს, ძველი და თანამედროვე დროის კულტურის, ხელოვნების, ფილოსოფიისა და მეცნიერების აკვანს, მთელ რვაას მილიონ ევროპელს მინდა მივულოცო შობის დიდი და ნათელი დღესასწაული, მინდა ვუსურვო მშვიდობა, კეთილდღეობა, აღმშენებლობა, დემოკრატია და თავისუფლება. ჩვენი არსებობის ქვაკუთხედი არის ადამიანის უფლებების განუხრელი და მიზანმიმართული დაცვა! დიახ, ქალბატონებო და ბატონებო, ჩვენ გვიჯობს უმალ დავიხოცოთ, ვიდრე შევეგუოთ ტირანიას! და მე ბედნიერი გახლავართ, რომ ჩემი და ჩემი კონსორციუმის სახელით ჩემს საყვარელ რვაას მილიონ ევროპელს, ხაზს ვუსვამ, რვაას მილიონ თავისუფალ ევროპელს ვულოცავ შობის ბრწყინვალე დღესასწაულს...

    

    მაიკლი - ჩვენ სწორედ ეს მოვკალით!

    

    ელენა - ჰო, ეს! ნამდვილად!

    

    მაიკლი - და დავხერხეთ...

    

    ელენა - და მაცივარში შევინახეთ!

    

    როზალია - (კარლს) რა ხდება, ძვირფასო, ვერაფერი გამიგია!

    

    მაიკლი - (თვალებს მოისრესავს) არ მეჩვენება, ნამდვილია!

    

    ბონიფაციუსი - (ტელევიზორიდან) იქით გაიწიეთ!..

    

    მაიკლი - მე?

    

    ბონიფაციუსი - ჰო, თქვენ!

    

    როზალია - რა ხდება, ძვირფასო? შენ ხომ ეს ტელევიზორში ნახე?..

    

    კარლი - ჰო, საჩუქრებს არიგებდა.

    

    როზალია - ამ ჩვენმა ბავშვებმა კი მოკლეს!.. ხომ ასეა, ბავშვებო?

    

    ელენა - დაახლოებით...

    

    მაიკლი - თითქმის...

    

    როზალია - ჰოდა, რა ხდება, ძვირფასო?

    

    კარლი - ჯერ ვერ ვხვდები, საყვარელო.

    

    როზალია - არა, ნამდვილად რაღაც ხდება, რაღაც და, რა ხდება, უნდა ამიხსნა, ძვირფასო!

    

    კარლი - აბა, მე რა ვიცი, რა ხდება?! საყვარელო?!

    

    ბონიფაციუსი - (ჯიბეებიდან ყინულებს ამოიღებს და ტელევიზორიდან ოთახში გადმოყრის) რა მოგივიდათ, ადამიანებო... ეს ხომ შობის ჯადოსნური ღამეა...

    

    მაიკლი - ჰო, აი! ჯადოსნურიო!

    

    ელენა - ეს გველაპარაკება კიდეც!

    

    მაიკლი - ტელევიზორიდან!

    

    კარლი - ჯადოსნურიო, საყვარელო! ჯადოსნური!

    

    ელენა - ჯადოსნური? (ჩეკებს დანანებით დაჰყურებს) და ეს ჩეკები ყალბია?!.

    

    მაიკლი - აბა, სულ ტყუილად გავმართეთ სტრიპრიზები?!

    

    ბონიფაციუსი - (გადმოდის ტელევიზორიდან) ნამდვილია, ეგ ჩეკები ნამდვილია!

    

    მაიკლი - ნამდვილიაო, ნამდვილი!

    

    ელენა - ნამდვილია, მაგრამ ჩემი ეს (თავის უკანალზე მიუთითებს) ამისაზე მეტი ღირდა!

    

    მაიკლი - ან ღირდა, ან არა! ჩემი რა ნაკლებია?!

    

    ბონიფაციუსი - ჩეკები ნამდვილია... (ელენას) ორასი ათასი თქვენ გადაგიხადეთ და (მაიკლს) თქვენც ამდენი!

    

    ელენა - მე უნდა დამიმატო!

    

    მაიკლი - მეც!

    

    ბონიფაციუსი - რაც ღირდა, ის გადაგიხადეთ... და სანამ მოკვლის საფასურში არ გამოგიქვითავთ, არ გაჩუმდებით?

    

    ელენა - გავჩუმდი!

    

    მაიკლი - მეც!

    

    როზალია - (კარლს) ეს თუ მოკლეს, ცოცხალი როგორღაა, ძვირფასო?

    

    კარლი - არა ვიცი, საყვარელო, არაფერი არ ვიცი!

    

    ბონიფაციუსი - სადაცაა შობა დადგება!.. აბა, პუფებზე ადით ყველანი! ჩქარა! ჩქარა! (ყველანი ადიან სკამებზე). აი, ახლა დადგებით მანდ და თქვენ ზურგს უკან დარჩება ყველაფერი ცუდი, რაც აქ მოხდა და ისიც, რაც იმის წინ მოხდა!.. სულ ტყუილი იყო ყველაფერი!

    

    ელენა - ეს ჩეკებიც?

    

    მაიკლი - ჩვენი ჩეკები!

    

    ბონიფაციუსი - არა, ჩეკები ნამდვილია!.. ხომ გითხარით! და როგორც კი საათი თორმეტჯერ დარეკავს, ყველანი წინ გადმოხტებით, ახალ წელიწადში!.. გესმით? ოღონდ... სანამ რამეს ჩაიდენდეთ, სულ ცოტა, სულ პატარა, სულ ციცქნა, სულ ოდნავ, სულ ერთი ციდა დაფიქრდით ხოლმე...

    

    როზალია - სულ ცოტა...

    

    კარლი - სულ ერთი ციდა...

    

    ბონიფაციუსი - ჰო, დაფიქრდით ხოლმე... გესმით?.. სანამ რამეს ჩაიდენდეთ, მანამდე დაფიქრდით... იმაზე დაფიქრდით, რომ რასაც აპირებთ, ის კარგია თუ ცუდი... ის, რაც კარგი გგონია შენთვის, იქნებ სხვისთვის არის ცუდი... მოდით, ისე მოვიქცეთ ხოლმე, რომ ყველასთვის იყოს კარგი... გაიგონეთ, ადამიანებო?

    

    როზალია - მე, კი! ძალიან! შენ, ძვირფასო?

    

    კარლი - კი, საყვარელო, მეც ძალიან!

    

    ბონიფაციუსი - აბა, ერთი, ორიი და სამი!

    

     

    

    (საათი თორმეტჯერ რეკავს. ოთხივენი წინ გადმოხტებიან სკამებიდან და უკან იყურებიან შიშით. ისმის სიმღერა Bob Marley And The Wailers - White Christmas - ეს სიმღერა იძებნება აქ  - http://www.youtube.com/watch?v=hEfGeOcQiQM).

    

     

    

    ბონიფაციუსი - ამ თქვენ შემწვარ ბატს, იცით, რა აკლდა? გარშემო შემოწყობილი, მთლიანი კომშები. ძველი ბერძნების წესით შემწვარი კომშები.

    

    როზალია - (კარლს) მთლიანი კომშებით უფრო გემრიელი იქნება, ძვირფასო?

    

    კარლი - ძალიან, საყვარელო!..

    

    როზალია - ჩვენ რომ არ ვიცით, ძველი ბერძნები კომშს რა წესით შეწვავდნენ ხოლმე, ძვირფასო?

    

    კარლი - რაც არ ვიცით, ის უნდა ვიკითხოთ, საყვარელო.

    

    ბონიფაციუსი - კომშს გულს გამოაჭრიდნენ, მერე იმ გამოჭრილში თაფლს ჩაასხამდნენ და ისე შეწვავდნენ ხოლმე... (პაუზა). და ესეც თქვენი საშობაო ბატი თაფლიანი კომშით!..

    

    შობას გილოცავთ ყველას...

    

     

    

    (ოთხი განცვიფრებული და ენაჩავარდნილი პერსონაჟის მზერა მიაცილებს ტელევიზორიდან გამოსულ და პოდიუმივით ხალიჩით მოგებულ და განათებულ გზაზე, დიდი ფანტელების თოვაში მიმავალ სტუმარს - თან არის და თან არც არის ბონიფაციუსი.

    

    პაუზა).

    

     

    

    როზალია - აი, მაშინ რომ ავღელდი, ძვირფასო, იმაზე გაცილებით მეტად ვღელავ! და რატომ?

    

    კარლი - სასწაული შობა ღამეა, საყვარელო, სასწაული და შენ კი არა, მეც კი დავლევდი ახლა ორიოდე ფუჟერს - მღელვარების ნიადაგზე!

    

    როზალია - ერთსაც ვერ დალევ!

    

    კარლი - აბა, რომ ვღელავ?!

    

    როზალია - შენთვის არ შეიძლება!..

    

    კარლი - მაშინ ვიღელვებ!..

    

    ელენა - აღელვება ისეთი უნდა, მე რომ ვღელავ!.. (ჩეკებს ათამაშებს ხელში) აი, ჩვენი თაფლიანი კომშები!..

    

    მაიკლი - ეგ ჩეკებია და არა თაფლიანი კომშები!

    

    ელენა - ან არის და ან არა!..

    

    მაიკლი - შენ რომ ეჭვი არ შეგეპაროს, ისე ხომ არ იქნება!

    

    ელენა - იქნება, იქნება...

    

    მაიკლი - კარგი ერთი რა... შენ მაშინაც არ მომაწოდე მიქსერი!

    

    ელენა - აბა, როდის?

    

    მაიკლი - როდის და, "ნაპოლეონს“ რომ ვაცხობდი!

    

    ელენა - ეგ ხომ წინა საუკუნეში იყო! და თანაც "ნაპოლეონს“ კი არა, "ჟოზეფინას“ აცხობდი!

    

    მაიკლი - "ნაპოლეონს“!

    

    ელენა - "ჟოზეფინას“!

    

    მაიკლი - "ნაპოლეონს“ მეთქი!..

    

    ელენა - "ჟოზეფინას“! "ჟოზეფინას“ მეთქი!..

    

     

    

     

    

    დასასრული

    

     

    

    2010 წელი.

    

     

    

     

    

     

    

     

    

     

    

     

    

     

    

    ცეკვა მკვდრებით

    

    (კომიკური თრილერი ორ მოქმედებად და თექვსმეტ სურათად)

    

     

    

     

    

    მოქმედებენ:

    

    1. დევი - ქმარი. აჭიმებს ატკაცუნებს.

    

    2. ბოა - ცოლი. საბალეტო პუანტებით დაბაკუნობს.

    

    3. ტატუ - სხვა ქმარი. კრიალოსნის მარცვლებს არაკუნებს.

    

    4. ლილი - სხვა ცოლი. ვერცხლის მონეტებივით მძივები უჩხრიალებს.

    

    5. პატრონი - რომელიღაც ძალოვანი უწყების გენერალი. უხმაუროდ დადის.

    

     

    

    მთელი პიესის განმავლობაში მთების გადაღმა, არცთუ შორს მიმდინარე საომარი მოქმედებების ხმები მოისმის: აფეთქებები, მოიერიშე თვითმფრინავების გრიალი, ავტომატების და ტყვიამფრქვევების კაკანი, - მაგრამ ამაზე პერსონაჟებს რეაქცია აღარ აქვთ - ეს მათთვის ჩვეულებრივიფაა.

    

     

    

     

    

    1. ოტელის წინ, გზაზე

    

     

    

    (ისმის მთის ჩქარი მდინარის შხუილი და ვერტმფრენის ხმა, რომელიც თანდათან გვშორდება).

    

     

    

    პატრონი - (ასანთს გააჩხაკუნებს, სიგარას უკიდებს). თქვენ ესეც უსმა ბენ ლადენის ნაჩუქარი არ გეგონოთ... როგორც იმ ჩიბუხზე დამაბრალეს. არა, ეს შვეიცარიიდან გამოგზავნილი ექსტრაკლასის სიგარაა...

    

     

    

    (პაუზა. პატრონი მოსასმენ აპარატს გაურკვეველი ტკაცუნით ჩართავს. შემოდიან ლილი და დევი, პატრონი შეუმჩნევლად უსმენს მათ დიალოგს).

    

     

    

    ლილი - (მისი ვერცხლის მძივები ყოველ ნაბიჯზე ჩხრიალებენ მთელი პიესის განმავლობაში). Hi!

    

    დევი - რა თქვი? (აჭიმს გაატკაცუნებს და ასე იქცევა დროდადრო მთელი პიესის განმავლობაში). მე თავიდანვე ვამბობდი, რომ ეს ადგილი არ უნდა გვეყიდა!

    

    ლილი - რატომ არ უნდა გვეყიდა, მშვენიერი ხედებია და დიდებული უფსკრული! ფერთა შეხამება გინდა, კოლორიტი თუ კომპოზიცია, ყველაფერია! შენ მარტო ხატე და ხატე!

    

    დევი - გეთანხმები, როგორ არ გეთანხმები: კოლორიტიც არის, დიდებულიც და კომპოზიციაც ზედ სამხედრო გზაზე, მაგრამ მაინც არ უნდა გვეყიდა. ჩემი სახელით ძალიან ფრთხილ ბოდიშს ვიხდი, მაგრამ მაინც არ უნდა გვეყიდა! ეს შენი და შენი მეექვსე ქმრის იდეა იყო!

    

    ლილი - ჩემს ტატუზე ამბობ?! შენ იცი, რომ ტატუს მარჯვენა ხელის შუათითზე აგურის ტუზი ახატია?! და ზურგზე კიდევ - შიშველი ქალი, რომელსაც გველი აქვს შემოხვეული! და ტატუ რომ მირბის, ის ქალიც მირბის, ოღონდ უფრო ჩქარა!

    

    დევი - აბა, ტატუ რომ წავა, ქალი შენთან ხომ არ დარჩება და გინდა დარჩეს, რად გინდა გველშემოხვეული ქალი... ისე, ლამაზი მაინც არის?

    

    ლილი - ძალიან!.. და ის აღარ მათქმევინო, რომ ხშირად ჩემი ტატუ პირდაპირ სროლისგან გავარვარებული ავტომატის ლულიდან უკიდებს სიგარეტს და თუკი დასჭირდა, პირდაპირ ჯიბიდან ამოუღებლადაც ისვრის!.. პისტოლეტს!

    

    დევი - არა, რა თქმა უნდა, მაგრამ მე მაშინაც ვთქვი და ახლაც ვამბობ, რომ ეს სულაც არ არის ცუდი ადგილი...

    

    ლილი - მაშ, შენთვის და შენი განგსტერი ცოლისთვის დაგვეჯერენიბა და გოგირდიანი ცხელი წყლის საუნა აგვეშენებინა დედაქალაქის ძველ უბანში?!

    

    დევი - სხვათაშორის, ჩემმა მეუღლემ შუაგულ ვალსების დედაქალაქ ვენაში გააგორებინა თავისი ძმის მკვლელი!.. ჰო... ის უბედურიც გახურებული ავტომატის ლულიდან უკიდებდა სიგარეტს და პირდაპირ ჯიბიდანაც ზუსტად ისროდა! მაგრამ ტატუები ჰქონდა თუ არა, ვეღარ გავიგეთ - უცებ ჩაფლეს მატლებითა და ჭია-ღუებით სავსე მიწაში!

    

    ლილი - დედაქალაქის ძველ უბანში საუნის ასაშენებლად ჩვენ ვინ მიგვიშვებდა, რომელი ჩვენგანი იყო გვიდო არეცოელი!

    

    დევი - გვიდო არეცოელი არ ვიცი, მაგრამ მე სრულიად შოტლანდიის გოლფის ფედერაციის ნამდვილი წევრი და ადგილობრივი გოლფის ასოციაციის გენერალური კონსულტანტი ვარ, ვიღაც ის კი არა!

    

    ლილი - მეც სულელი ვარ და ამ ლაპარაკსაც აზრი არა აქვს, სიტყვებით სასწაულს ხომ ვერ ჩაიდენ?

    

    დევი - მაშინ გავაგზავნოთ განცხადებები. გაზეთებშიც და ტელევიზიების მორბენალ სტრიქონებშიც. იქნებ იყიდოს ვინმემ...

    

    ლილი - ხომ გავაგზანეთ!.. გამოგვეცხადნენ ვიღაც-ვიღაცეები პუდრიანი ცოლებით და მსუქანი სიდედრებით, მთელი ჩვენი ყავა გამოწრუპეს და უგზო-უკვლოდ გაქრნენ!

    

    დევი - რა ვქნათ, თავი გაკოტრებულად ვცნოთ და ქალაქში დავბრუნდეთ? ვთქვათ, რომ დავმარცხდით?

    

    პატრონი - უკაცრავად, მოსასმენი აპარატურა ჩამერთო... (პაუზა. გაურკვეველი ტკაცუნით გამორთავს მოსასმენ აპარატს). ნეტავ, რას იტყვის ამაზე რიჩარდ, მთავარი გლოსტერისა?! (ჩაიხითხითებს). ეს ისტორია ერთ მთაგორიან ქვეყანაში მოხდა... მაშინ, როცა გერმანული პერეზერვატივი „სიკო“ შემოიტანეს ჩვენთან და აქაურმა საეჭვო მეწარმეებმა საეჭვო მასალისგან მაშინვე დაამზადეს ფალსიფიცირებული „სიკო“, და ისიც გასაყიდად გამოიტანეს. და რადგანაც ეს „სიკო“ მამრობითი სქესის არსების სახელიცაა ჩვენში, ამ პიესის ერთმა პერსონაჟმა, სახელად სიკო-ტორპედომ სტრასბურგის საერთაშორისო სასამართლოშიც შეიტანა საჩივარი საავტორო უფლებების დარღვევის გამო... თუმცა, სხვები ურჩევდნენ, რომ ლონდონის საარბიტრაჟო სასამართლოში შეეტანა... და, როგორც თვითონ ირწმუნება, პროცესიც მოიგო და ასე გამდიდრდა, მართლა ჩემი ფული კი არ მოუპარავს!.. მე მაგას მოვუვლი, როგორც საჭიროა!.. აჰ, უკაცრავად, სიგარა ჩამიქრა... (ისევ გააჩხაკუნებს ასანთს). არა, ეს მართლა ექსტრაკლასის სიგარაა, მაგრამ ამ მთებში ნესტი იცის და, ეტყობა... ჰო, აი, უკვე შემოგაპარეთ, რომ ვიმყოფებით მთებში.

    

     

    

    (ისმის შორეული აფეთქებისა და გრგვინვა-გრუხუნის ხმა, რომელსაც ისევ მოყვება გაურკვეველი ტკაცუნი. პატრონი  მომდევნო დიალოგს ისმენს. ტატუ და ბოა ერთად წვანან).

    

     

    

    ტატუ - (მთელი პიესის განმავლობაში ტატუს რეპლიკებს თან სდევს მისი კრიალოსანის მარცვლების კაკუნი). ბოა, შენ როგორ ფიქრობ, ეს ჩვენი მეორე ნახევრები ხომ არ დაგვცინიან და ჩვენ რომ გამოგვიცილებენ, სიყვარულს ხომ არ ეძლევიან?!

    

    ბოა - (საწოლიდან წამოდგება, ზეწარს მოიხურავს და საბალეტო პუანტებს იცმევს. მთელი პიესის განმავლობაში ბოას სიარულს თან სდევს საბალეტო პუანტების ბაკუნი. გაიცინებს). ჩვენი ნაყიდი „სიკოებით“?! სადა აქვს დევის ორი ქალის მიხედვის თავი?!

    

    ტატუ - (ისიც საწოლიდან წამოდგება, ტრუსის ჩაცმას აპირებს) პირდაპირ ჯიბიდან ხომ არ ვესროლო, MAN ?!

    

    ბოა - მოიცა, მოიცა, ეგ არ ჩაიცვა! ეგ ჩემი ბიკინია!

    

    პატრონი - აჰჰ, ისევ ბოდიშს გიხდით... ახლავე გამოვრთავ!.. (პაუზა. გაურკვეველი ტკაცუნით გამორთავს მოსასმენ აპარატს). აქ ერთი სათხილამურო კურორტის მახლობლად, არის ოტელი „Dream-Land of Mountains“, სადაც ახლა შევალთ. (ჭრიალით აღებს კარს, შედის ბარში). აი, ჩვენ ვიმყოფებით ოტელის ორიგინალურ ბარში. ამ გულშავი ბუხრის ზემოთ, კედელზე გოლფის სხვადასხვა ზომის კლებებია მიმაგრებული თავ-თავისი წარწერით: „დრაივერი“, „ბრასსი“, „კლიკი“, „მიდაირონი“, „მეში“, „ნიბლიკი“ და „პუტერი“... (გადაიხითხითებს). და, იცით, რატომ არის ორიგინალური ბარი? დახლის, თაროების, მბრუნავი სკამების, თეთრი როიალის, პირშავი ბუხრის, მეორე სართულზე ამავალი კიბის... მოკლედ, ყველა ატრიბუტის, როგორც თავისებური სირთულის გამოყენებით, აქ მოწყობილია გოლფის მიკრო-მოედანი, თავისი ბურთულების ჩასაგდები ფოსოებით... კიდევ რა? ჰო, ბარის თაროები ცარიელია. კედლებზე კი არაუშავს ნახატებია. სხვა? ბუხართან დგას მოლბერტი, რომელსაც თეთრი ნაჭერი აფარია. (ისმის ნაბიჯების ხმა). უკაცრავად, ვიღაც მოდის და პიესის ჟანრი რომ არ დავარღვიო, სასწრაფოდ უნდა გავიქცე... მაგრამ, არ იდარდოთ, კიდევ შეგხვდებოთ... (ჩქარი ნაბიჯით გადის).

    

     

    

     

    

    2. ჩაი სტაფილოთი

    

     

    

    (დევი აუჩქარებელი ნაბიჯებით შემოდის. გაიხრიგინებს სკამი, ზედ ვიღაც ჯდება და ჩაის ფინჯანს რაკა-რუკით ურევს კოვზს. მერე სტაფილოს მოკბეჩავს და ხრამუნით ჭამს).

    

     

    

    ლილი - (ამოიკვნესებს). ოჰჰ!

    

    დევი - რა ბრძანეთ? (სტაფილოს ხრამუნს შეწყვეტს, წამოდგება, დადის. ისევ ჯდება, ჩაის ხმაურით მოხვრეპს ფინჯანიდან და სტაფილოს ხრამუნს განაგრძობს). ვაი, ვაი, როგორ მექავება ზურგი! (ისევ წამოდგება, იმ კედელთან მივა, სადაც კლებების არის მიმაგრებული). რომელი კლებით აჯობებს? აი, „პუტერს“ ავიღებ, მოკლეა და მოხერხებული ზურგის მოსაფხანად...

    

    ლილი - შენ რას აკეთებ?!

    

    დევი - მე? მე არაფერს! უფრო სწორად, ჩაის შევექცეოდი სტაფილოთი! (ჩაის მოხვრეპს და სტაფილოს ხრამუნით მიატანს).

    

    ლილი - სირცხვილი შენ!

    

    დევი - სტაფილოს რომ ვჭამ? ამ ერთ სტაფილოში ვიტამინების მთელი საწყობია!

    

    ლილი - და მე კი - ეს სუსტი და სიფრიფანა არსება ძირს ვაგდივარ და იმის მაგიერ, რომ წამომაყენო, მანდ ზიხარ და საწყობებით ვახშმობ! ჯენტლმენიც ასეთი უნდა!

    

    დევი - (წამოხტება, მიირბენს, წამოაყენებს). მეგონა, ისე წამოწექი! აი, ესეც შენი ფუნჯი!

    

    ლილი - მაგიდასთან დამსვი!

    

    დევი - აგიყვანო და ისე?!

    

    ლილი - ნამდვილი ჯენტლმენი მაგას არასოდეს იკითხავს!

    

    დევი - ჰო! (ხვნეშით აიყვანს და მაგიდასთან დასვამს). ესეც ასე! (ბერეტს მოუტანს). ესეც შენი ბერეტი!

    

    ლილი - გმადლობ... ზურგი გექავებოდა?

    

    დევი - არა!

    

    ლილი - აბა, ამ ბუხრის საჩხრეკით რას აკეთებდი?

    

    დევი - (წყენით). ეს ბუხრის საჩხრეკი არ არის! ეს არის გოლფის კლები! აგერ, იქ, ბუხრის თავზე აწერია კიდეც „პუტერი“!

    

    ლილი - შენ რომ გიყურებ, მე ეგ „პუტერი“ ზურგს მოსაფხანი მგონია!

    

    დევი - ეს ხომ გოლფის ერთ-ერთი ვარჯიშია...

    

    ლილი - მაშინ მათხოვე და მეც ვივარჯიშებ!

    

    დევი - ინებე! გიყვარს გოლფი?

    

    ლილი - (ზურგს იფხანს კლებით). უუჰ, ძალიან! ძალიან!

    

    დევი - თქვენც ხომ გაჩუქეთ კლებების მთელი კომპლექტი თავისი ფუტლიარით, სად გაქვთ?

    

    ლილი - მე მგონი, ტატუ თაგვებს დასდევს ხოლმე იმ კეტებით.

    

    დევი - კეტებით კი არა, კლებებით! კლე-ბე-ბით!

    

    ლილი - ჰო, კლებებით და პუტერებითაც! აქ ძალიან ბევრი თაგვებია!

    

    დევი - არ ვიცი, მე არ მინახავს!

    

    ლილი - არც მე მინახავს, მაგრამ აი, იქ, როიალთან სოროები გამოუღრღნიათ!

    

    დევი - რას ამბობ, ეს თაგვის სოროები კი არა, ფოსოებია!

    

    ლილი - რეები?

    

    დევი - ფოსოები! გოლფის ბურთის ჩასაგდებად!

    

    ლილი - აბა, მე რომ ჩაიდანიდან ადუღებულ წყალს ვასხამ მაგეებში!

    

    დევი - (აღშფოთებული). რატომ?!

    

    ლილი - თაგვების მოსაკლავად!

    

    დევი - (უფრო აღშფოთებული). მეც არ მიკვირდა?

    

    ლილი -რა გიკვირდა?

    

    დევი -შენ იცი, რომ მაგ წყალს მე ყოველ დილით ძლივს ვიღებდი კლიზმებით?!

    

    ლილი -რა კარგი სანახავი იქნები მაგ კლიზმებით?!

    

    დევი -აქ თაგვებს რა უნდათ, სტაფილოზე მოვლენ თუ ჩაიზე?

    

    ლილი - შაქარზე! აი, რაზე!

    

    დევი - რაც შაქარი დაგვრჩა, ლითონის კოლოფშია და თუ შეიძლება, ნუ მიფუჭებთ ამ შესანიშნავ გოლფის მოედანს! მომინდომეს თაგვები!

    

    ლილი - გოლფის მოედანი, თორემ...

    

    დევი - რა, „თორემ“? შენ იცი, რომ მალე აქ გოლფის კლუბსაც კი გავხსნი?!

    

    ლილი - არ ვიცი, გახსნი თუ არა, მაგრამ ეს მაგიდები ისევ ჯიუტად ელიან კლიენტებს... ჯი-უ-ტად!

    

    დევი - ეს შესანიშნავი ადგილია! სამი ნომერი - პირველი, მეხუთე და მეშვიდე - მდინარის ხეობას გადაჰყურებს, ხუთი ნომერი კი - კავკასიონის მომხიბვლელ მწვერვალებს... ერთი ეს არის, რომ გარეთ ვერ მოვაწყობ გოლფის ნატურალურ მოედანს, რადგან უფსკრულმა დამაღალატა... ვერაგულად მიმტრო... რაღა აქ გაჩნდა, სხვა ადგილი ვეღარ მონახა?

    

    ლილი - უფსკრულის სახელით ბოდიშს გიხდი, მაგრამ ის სხვაგან ვეღრ წავა. ამიტომ ისევ შენ უნდა მონახო სხვა ადგილი!

    

    დევი - პუტერი მომეცი, ზურგი უნდა მოვიფხანო! (პუტერით იფხანს ზურგს). რას მიყურებ, მე ალერგია მაქვს. კრაზანას ნაკბენზე. ერთგან რომ მიკბენს, მერე ყველგან დამაყრის!

    

    ლილი - დამიბრუნე პუტერი! (ახლა ის იფხანს პუტერით ზურგს). რას მიყურებ, მეც დამაყრის ხოლმე! მეც ალერგია მაქვს!

    

    დევი - მარტო კრაზანებზე თუ ფუტკრებზეც?

    

    ლილი - ორივეზე...

    

     

    

     

    

    3. გოლფის გაკვეთილი

    

     

    

    დევი - (ხრამუნით ამთავრებს სტაფილო ჭამას). იცი, ვის ველაპარაკე? ბებიაჩემ პაშას, მე ფაშას ვეძახდი...

    

    ლილი - (ისიც სტაფილოს ჭამს). პაშა აღარ გამაგონო! ისედაც ცუდად ვარ... ოკეანის ზღვასავით ვღელავ...

    

     

    

    (პაუზა).

    

     

    

    დევი - აქ რომ ეგ უფსკრული არ ყოფილიყო, ისეთ მოედანს მოვაწყობდი, რომ უილიამ შექსპირიც კი აქ ივლიდა სათამაშოდ.

    

    ლილი - მაგრამ ის ხომ უკვე ცაში თამაშობს...

    

    დევი - მერე ციდან ამ მთებამდე ხომ ერთი პატარა ნაბიჯია!

    

    ლილი - ეჰ!

    

    დევი - ცოტა გაგიარა თუ ისევ ოკეანის ზღვასავით ხარ?

    

    ლილი - მე მგონი, მთლად ოკეანის ზღვასავით აღარ, მაგრამ ამ ჩვენ მდინარესავით კი ნამდვილად ვარ...

    

    დევი - მე გოლფის დარტყმებს გასწავლი და ისეთი გახდები, ისეთი, როგორიც არის მთის ანკარა ტბა! (გაიქცევა, ცოტა ხანში მოირბენს).

    

    აი, ეს არის ბურთი! აი, აქ დავდებთ... აი, ხედავ?

    

    ლილი - ჰო!

    

    დევი - ისე, ცოტა იმისთანა ის რაღაცა ამასაც უნდა... და რომ მოუქნევ, მაშინ უნდა თქვა „ვაუ!“

    

    ლილი - რატომ?

    

    დევი - ასეა საჭირო! და დარტყმის მერე უნდა თქვა „ჰაი!“ ეს შეძახილები იცი, რატოა საჭირო? დარტყმის კორექციისთვის! მერე ჩემს სამტომიან გამოკვლევასაც გათხოვებ წასაკითხად, ოღონდ არ უნდა დამიკარგო!

    

    ლილი - მოკლედ რომ მომიყვე?

    

    დევი - ეგეც შეიძლება... ახლა წარმოიდგინე, შენს წინ მწვანე მინდორია, გორაკებით, ალაგ-ალაგ ბუჩქებით, ზოგგან ხეებიც შეიძლება და ღრმულებიც... და კამკამა ტბაც, შიგ გედები რომ დაცურავენ... წარმოიდგინე?

    

    ლილი - რა კარგია!

    

    დევი - და იმ ტბის გადაღმა სპეციალური ალმებია ჩარჭობილი. იმ სპეციალური ალმებით ბურთების ჩასაგდები ფოსოებია მონიშნული. და იმ ფოსოებში ადუღებული წყალი კი არ უნდა ჩაასხა, არამედ ბურთი უნდა ჩააგდო რაც შეიძლება ნაკლები დარტყმებით... გოლფში და საერთოდ, ცხოვრებაშიც ყველა დარტყმა გადამწყვეტია!

    

    ლილი - ამას რა უნდა! მომეცი პუტერი! (კლებს ჰაერში გააშხუილებს).

    

    ეჰ!

    

    დევი - აი, ხო ხედავ, ააცდინე!

    

    ლილი - „ჰაი“ უნდა მეთქვა, ხომ?

    

    დევი - ჯერ „ვაუ!“ და მერე „ჰაი!“

    

    ლილი - ვაუ და ჰაი! ვაუ და ჰაი! არაფერი გამომდის და სულიც მეხუთება...

    

    დევი - კარგი, მე ფანჯარას გავაღებ და მერე ერთად ვცადოთ! (მიდის, აღებს ფანჯარას. ისმის მთის მდინარის შხული).

    

    ლილი - ვაუ და ჰაი! ვაუ და ჰაი!

    

    დევი - არა, არა, მასე კი არა!.. მოიცა! აი, ასე დავუმიზნოთ... დავუმიზნოთ... მეორე ხელიც მომაკიდებინე პუტერზე...

    

    ლილი - მოკიდე, მაგრამ მე არ შემავიწროვო... ოოჰჰ!

    

    დევი - აი, ასე და ჯანდაბაში წასულა ყველა ოკენის ზღვა... აი, ასე ვუმიზნებთ... კიდევ ვუმიზნებთ... კიდევ...

    

    ლილი - და მაინც რამდენი ხანი აპირებ ამ დამიზნებას?

    

    დევი - ლაღად... ნუ ხარ დაძაბული, თორემ არაფერი გამოვა... ასე...

    

    (მდინარის შხუილთან ერთად ისმის კრაზანების ზუზუნი).

    

    ლილი - (კივის). კრაზანები! ვაიმე, კრაზანები!

    

    დევი - ჩაიზე მოფრინდნენ! (ისმის კრაზანების გამწარებული ზუზუნი, დევი შხუილით იქნევს კლებს). ვაუ და ჰაი! ვაუ და ჰაი! ლილი, რას შვრები! ლილი, სად მოძვრები!

    

    ლილი - შენი პიჯაკის ქვეშ!

    

    დევი - მაშინ... კარგი, ამოძვერი! ოოჰ!.. (ბარში შემოდიან ბოა და ტატუ). ...მაგრამ მე არ შემავიწროვო! მე ჩემი ბოას ერთგული ვარ! და ვიქნები კიდეც!

    

     

    

     

    

    4. უანგელოზო ჩემოდანი  გოლფ-ბარში

    

     

    

    ლილი - ვაი, ვაი, ვაი! სულ დამკბენენ!

    

    დევი - მეც!

    

    ტატუ - მე აქ ვინმე მყავს მოსაკლავი თუ აქ სხვა ამბავია, MAN ?!

    

    ბოა - ახლა, ამ ჩაის ფანჯარაში გადავღვრი! (გადაღვრის. მერე კრაზანების ზუზუნი შეწყდება). აი, კრაზანებიც წავიდნენ! (ფანჯარას დახურავს. მდინარის შხუილი შეწყდება).

    

    ლილი - რას აკეთებ, ბოა ? ჩვენს გაჭირვებას ამ ჩაის გადაღვრა აკლდა?

    

    ბოა - აბა, ჩვენს გაჭირვებას ის მოუხდება, რომ სხვის ქმრებს მივეტმასნოთ? აჰა, ფინჯნები და ამ ფინჯნებს გარეცხვა უნდა!

    

    ლილი - ჯერ... ჯერ ეს ფინჯნები გამომართვი, დევი!

    

    დევი - მომეცი!

    

    ლილი - და მერე, ვინ ეტმასნება? შენ გეკითხები, შე მახრჩობელა გველო!

    

    ბოა - მე ვეტმასნები! ექვსი ქმარი არ მეყო და მეშვიდე უნდა გამოვიჭირო!

    

    ლილი - როგორ, შენც ექვსი გყავდა და აქამდე არ მითხარი?

    

    დევი - მე წავალ და სულ დავაკრიალებ ამ ფინჯნებს!

    

    ბოა - მოიცა, სად მიიპარები!

    

    დევი - კარგი რა, ბოა! მე მხოლოდ გოლფის თამაშს ვასწავლიდი! მერე კი კრაზანები მოფრინდნენ! და მე ხომ კრაზანებზე მაქვს ალერგია და ფუტკრებზეც!

    

    ტატუ - ამისთანა გოლფის მეცადინეობა მეტად აღარ ვნახო, MAN , თორემ...

    

    ლილი - ჩემო ბაკიბუკა ბოა, ესე იგი, შენი ექვსი ქმარი ირონია იყო? მასხარად ამიგდე?! დამცინე? ახლა დაცინვა ჩემგან ნახე!

    

    ბოა - აბა, მიდი!

    

    ლილი - მე... შენ... იცი, რომ... მეც ალერგია მაქვს და გოლფის თამაშს მასწავლიდა! თორემ, ბოლოსდაბოლოს, რომელი გვიდო არეცოელი მყავს შენი ქმარი!

    

    ბოა - ასე დაუნდობლად არავის დაუცინია ჩემთვის! მით უმეტეს იმათ, ვისაც ლატექსზე აქვთ ალერგია, სწორედ იმ ლატექსზე, რომლისგანაც პრეზერვატივებს ამზადებენ.

    

    ლილი - რა შუაშია აქ ლატექსი! რა შუაშია!

    

    ბოა - მეც ვიტყვი, თაგვმა შემაშინა მეთქი და შენს ქმარს დავახტები! მოგეწონება?

    

    ლილი - არა! მაგრამ მე შენს ქმარს არ... არ... მაგ სიტყვას ვერ გავიმეორებ!

    

    ბოა - იცი, რას გეტყვი?

    

    ლილი - რას?

    

    ბოა - კოლას იცნობ?

    

    ლილი - რომელ კოლას?

    

    ბოა - ჰოდა, მიდი რა, კოლას დაახტი!

    

    ტატუ - კარგი! რაც იყო, იყო! დამთავრდა, MAN !

    

    ლილი - თუ ეს ბოლო განცხადებაც შენი შავ-ბნელი იუმორის ნიმუშებს მიეკუთვნება, მაშინ იცოდე, ჩემო კარგო, რომ ასი წელი არ მჭირდება ის ვიღაც სპიტით აქოთებული კოლა! და არც ასი წლის შემდეგ!.. დეგენერატი!.. ტატუ! ტატუ მეთქი!

    

    ტატუ - რა იყო, MAN ?

    

    ლილი - რატომ მაყენებენ ასეთ საშინელ შეურაცხყოფას შენს გვერდით? იცი, რომ თვალები დამაწყდა შენს ლოდინში? იცი, რომ გახეხილი სტაფილოსა და ჩაის მეტი არაფერი მიჭამია? რა ვჭამოთ, რა მომიტანე? მერე კიდევ ვიღაც საზარელი პიროვნება გამოგვეცხადა მაჰაგონის ლაქებით და მე შემეშინდა!

    

    ტატუ - დევი აქ არ იყო, MAN ?

    

    ლილი - ბებიამის პაშას ელაპარაკებოდა... ხოლო ის საზარელი პიროვნება უშველებელ გომბეშოს ჰგავდა! სულ მიქსერივით ზუზუნებდა!

    

    დევი - მე წავალ და ამ ფინჯნებს სასტიკად გავრეცხავ!

    

    ბოა - მოიცა! შენ უკვე გარდაცვლილი - პაშაც გელანდება?

    

  
    დევი - არა, სიზმარში ვნახე... ბაყაყები ჩავუსვი კალოშებში, რადგან სამი პარტია მომიგო გოლფში!..

    

    ტატუ - რა მიქსერი, რომელი პაშას კალოშები... ვერაფერი გამიგია, MAN !

    

    ლილი - რა ვერ გაგიგია, ეგეც გვიდო არეცოელია? დო-რე-მი-ფა-სოლ-ლა-სი? მე შენ გითხარი ოფიციალურად, რომ გვესტუმრა ვიღაც პიროვნება, რომელიც რაღაცნაირად ჩამოჰგავდა უშველებელ გომბეშოს, მაჰაგონის ლაქებით... სხვანაირად როგორ აგიხსნა? უფრო სწორად, ჩვენ რომ როტვეილერი „დევი“ გვყავდა და მერე კორეელმა მუშებმა შეგვიჭამეს, აი, იმასავით დაკუთხული იყო, საბაზისო შავი ფერით და მაჰაგონის ლაქებით, თანაც გომბეშოსავით... მიხვდი?

    

    ტატუ - მოკლედ, იმ ჩვენ როტვეილერს რომ თავი მოვაჭრათ და ზედ დიდი ბაყაყი დავადგათ, ასეთი ტიპი, MAN ?

    

    ბოა - რა თქვა, ვინა ვარო?

    

    დევი - მე არ ვიცი. მაგ დროს პაშა მესამე პარტიას მიგებდა სიზმარში. მე ხომ ტაზეპამი დავლიე და სუპრასტინიც დავაყოლე.

    

    ბოა - ის გაიძვერა იქნებოდა!

    

    ტატუ - კახპის გაგდებული დამიძახე, თუ მართლა სიკო-ტორპედო არ იყოს! და ბაყაყსაც ხომ ჰგავს, MAN !.. მერე, ლილი, რა მინდაო?

    

    ლილი - მე არაფერი გამიგონია, ნახატზე ვმუშაობდი და საშინელი ხილვა მქონდა. ისეთი საშინელი, რომ ახლაც ოკეანის ზღვასავით ვღელავ. ააააა! (დაიკივლებს).

    

    ბოა - სიგარეტის მოწევით გაფუჭებული სოპრანო!

    

    ტატუ - ეგ „სოპრანო“ ვინღაა, MAN ?!

    

    ბოა - არავინ. ეს ისე, ძველი პროფესია გამახსენდა. მე ხომ ბალერინა ვიყავი!

    

    ლილი - რა თქმა უნდა, სოპრანო!.. სულ დედაჩემის ბრალია ყველაფერი, თორემ მე უკვე ლა-სკალაში ვიმღერბდი. ამ დედაჩემს ხომ კონსერვატორიის გაგონებაც არ უნდოდა. გაიძახოდა, არავითარი მუსიკა არ არსებობს, არსებობს დიდი და პატარა ხმაურიო... არა, მე ცუდი მხატვარი სულაც არა ვარ, მაგრამ გაცილებით უკეთესი დრამატული სოპრანო ვიქნებოდი!.. და დიდი ამბავი, თუ აქ ზოგიერთს კარმენი უცეკვია პრეისტორიულ წარსულში! გამომივიდა ნინა ანანიაშვილი!

    

    (პაუზა). ჰოდა, ვიკივლე და გულიც წამივიდა!..

    

    ტატუ - და, ბოლობოლო, რა თქვა სიკო-ტორპედომ, MAN ?

    

    ლილი - ვინ?

    

    ტატუ - აი, იმ ხვლიკმა თუ ალიგატორმა, MAN !

    

    ლილი - როგორ, აქ ალიგატორებიც არიან?! შენ არ მითხარი, მარტო მექსიკაშიო? და ბრაზილიაშიო?

    

    ტატუ - იმაზე გეკითხები, აქ რომ მოვიდა, MAN !

    

    ლილი - ალიგატორს კი არა, ის გომბეშოს ჰგავდა!

    

    ტატუ - და რა თქვა, MAN ?

    

    ლილი - ვერ გავიგე, მიქსერივით ზუზუნებდა რაღაცას...

    

    ბოა - შენ ხომ კარგი სოპრანო ხარ, იმ ზუზუნში სიტყვები ვერ გაარჩიე?

    

    ლილი - ვარ, როგორ არა ვარ! გასკდნენ გულზე ბოროტი და შურიანი მეზობლები!

    

    ტატუ - და, რა თქვა, MAN ?!

    

    ლილი - რაო და... ბიგ-მაკებსაც მიყიდით და კოკა-კოლებსაც?!

    

    ბოა - ჰო!

    

    ლილი - რა თქვა და... იმ ბიგ-მაკებს თავისი კეტჩუპიც ექნება?

    

    ბოა - აუუ, ამან გვიხმარა რა!

    

    ლილი - ჩვენ ავტოსადგომზე რომ სპირტით აქოთებული კოლა მუშაობს, იმას იცნობ?

    

    ბოა - კაი, იმ შენ კოლასაც მივცემ და კიდევ ხუთ კაცსაც, ოღონდ გვითხარი!

    

    ლილი - აი, ხომ გაიგონეთ? კოლასაცო და ხუთ კაცსაცო! სულ ექვსი გამოდის!

    

    ტატუ - (დაუყვირებს). რა თქვა, ქალო, სიკო-ტორპედომ!

    

    ლილი - რაო და, აიო, ორი ლიმონი მოვიტანეო.

    

    დევი - რად გვინდოდა ლიმონები? ფორთოხლები მაინც მოეტანა, ტკბილია.

    

    ბოა - მერე, სად არის ის ლიმონები?

    

    ლილი - მოწითალო ჩემოდანში.

    

    სიკო - და ის მოწითალო ჩემოდანი სადღაა, ფისუნია?

    

    ლილი - მე ფისუნია არა ვარ!

    

    დევი - ჩაედო ცელოფანის პარკში და ისე მოეტანა, ჩემოდანი რად უნდოდა?!

    

    ბოა - სად არის ჩემოდანი?

    

    ლილი - გზაზე მოვისრიალე!

    

    ბოა - ესე იგი, ჩვენ სიკო-ტორპედოს მოტანილი ჩემოდანი ვიპოვეთ წეღან?!

    

    ტატუ - წამოდი, MAN !

    

     

    

    (ტატუ და ბოა გადიან).

    

     

    

    ლილი - სად გაიქცნენ, ბიგ-მაკები და კეტჩუპები და კოკა-კოლები უნდა მომიტანონ?

    

    დევი - შენ ისეთი მხატვარი ხარ, რომ მე მოგიტან!

    

    ლილი - მართლა მომიტან?

    

    დევი - ჰო, აუცილებლად მოგიტან, ოღონდ მერე!

    

    ლილი - და შენ რომ ეს ახალი ნახატი განახა, ისე გააფრენ, რომ ეხლავე ბიგ-მაკებზე და კოკა-კოლებზე გავარდები!

    

    დევი - ეჰ, ეგ უფსკრული რომ არ ყოფილიყო, მსოფლიოში პირველ სამთო გოლფის მოედანს მოვაწყობდი!

    

     

    

    (შემოდიან ტატუ  და ბოა).

    

     

    

    ტატუ - ეს ჩემოდანი იყო, ფისუნია, MAN ?

    

    ლილი - მე ფისუნია არა ვარ, მაგრამ ეგ იყო!

    

    დევი - შენ იმ ლიმონების სანახავად წახვალ თუ ჩემი ახალი ნახატის ნახვა გირჩევნია?

    

    დევი - ნუ, ცოტა თავისებური იმისთანა ის რაღაცა მაგასაც ხომ უნდა...

    

     

    

     

    

    5. ლილის ახალ  ნახატთან

    

     

    

    ლილი - მტერიო, გაიძახი, მაგრამ შენ არ იცი, რა გენიალური ადგილია! მზე რომ ჩადის, სხივები განსაცვიფრებელი ფერებით ამშვენებენ ამ უფსკრულის იმეებს, რა ჰქვია, გაშვერილ-გამოშვერილებს... ასეთი ტონალობა ყველა მხატვრის ოცნებაა!

    

    დევი - აი, გოლფის ბურთი რომ დაეცეს იმ იმეებზე, გაშვერილ-გამოშვერილებზე, ზედ გაჩერდება თუ ჩამოვარდება?

    

    ლილი - ბურთი არ ვიცი, მაგრამ სადაც შიგნით შეწეულებია, იქ არის ხვრელები...

    

    დევი - გოლფის ბურთი შეეტევა?

    

    ლილი - არ ვიცი, მაგრამ იმ ხვრელების გარშემო მთის ბალახია ამოსული, თავად ხვრელებში კი მტაცებელი ფრინველები ბუდობენ... აი, ჩვენი როტვეილერ „დევის“ ლეკვები რომ მოიტაცეს, იმისთანა კლანჭიანი ფრინველები, მოკაუჭებული ნისკარტებით.

    

    დევი - მაშინ ეგენი არწივები ყოფილან და გოლფის ბურთზე ლაპარაკიც აღარ შეიძლება.

    

    ლილი - ბურთი არ ვიცი, მაგრამ მუსიკა გიყვარს?

    

    დევი - ჰო! მარტო ამ საკითხში შეცდა დედაშენი!

    

    ლილი - და მდინარის ხმა იქ ისე ისმის, თითქოს მოცარტის რომელიღაც სონატაა... გესმის? არა, სონატა კი არა, ფუგა. ბახის რომელიმე ფუგა. ორგანები.

    

    დევი - მე რომ ორგანები მომესმინა, ბებიაჩემი პაშა სამ პარტიას ვერ მომიგებდა!

    

    ლილი - ეს, იცი, როგორი შეგრძნებაა? გაუგონარი! ფანტასტიკური, როგორც თაფლობის თვე!

    

    დევი - შენი ექვსივე თაფლობის თვე?

    

    ლილი - ჰო, ჰო, ჰო! პირდაპირ უფსკრული, უკანიდან მდინარის ხმა და ზემოთ ის კლანჭებიანი მტაცებლები დაფრინავენ თავიაანთ საქმეებზე... რა ფერებია!.. ერთად აღებული ექვსი თაფლობის თვე და შეიძლება მეტიც!.. (ისმის მუსიკა). ჰო, ეს სიყვარულის პრელუდიას ჰგავს, შენს საყვარელ ადამიანს რომ ეალერსები...

    

    დევი - კარგია!

    

    ლილი - აღგზნებული ხარ... ბავშვივით კვნესი... ოჰ-ოჰ-ოჰ!.. ფოთოლივით თრთი და ცახცახებ...

    

    დევი - სულ ერთიანად ვიბრირებ და თითქოს კუნთებში სანეტარო სპაზმები გეწყება...

    

    ლილი - სპაზმები კი არა, სასიამოვნო ქავილი... თაფლივით სასიამოვნო... ძალიან მძაფრი!..

    

    დევი - მე ვიტყოდი, უმძაფრესი!

    

    ლილი - ჰო, უმძაფრესი შეგრძნებაა! ნუ მაწყვეტინებ!.. ეს გვიდო არეცოელია, (მღერის). დო-რე-მი-ფა-სოლ-ლა-სი! ნეტარების სიტკბოება ზენიტისკენ მიდის. მიდის და მიდის, არა ჩერდება! ეს კრეშჩენდოა! (ისევ მღერის). დო-რე-მი-ფა-სოლ-ლა-სი! მიდის, მიდის და...

    

    დევი - და, რა?!

    

    ლილი - სიყვარულის მწვერვალზე ადის, თავის პიკს აღწევს... ეს სფორცანდოა - მოულოდნელი მახვილი რომელიმე ბგერაზე... ოოო, სფორცანდო!

    

    დევი - ჰო, ჰო, ჰო!

    

    ლილი - მერე ადვილია, ძალიან ადვილი! ადიხარ და ჩამოდიხარ! ადიხარ და ჩამოდიხარ! ისევ და ისევ!

    

    დევი - სად ადიხარ?

    

    ლილი - იმ მწვერვალზე!

    

    დევი - სფორცანდო!

    

    ლილი - ეს ისეთი შეგრძნებაა, რომ ვერც ალკოჰოლი შეედრება და ვერც ნარკოტიკული ეიფორია!

    

    დევი - ჰო!

    

    ლილი - ეს არის ყველა მაჟორის და ყველა მინორის ფანტასტიკური თაიგული, თავისი დიეზებით და ბემოლებით... მთელი კვინტური წრე!

    

    დევი - ნუ, მე ეგ კვინტური არ ვიცი, მაგრამ ბობ მარლიც რა საყვარელია, ბუფალოელ ჯარისკაცზე რომ მღერის და კიდევ ფაფ დედი... გინდა ჩვენი მაგნიტოფონი დავატრიალოთ?

    

    ლილი - მოკლედ, აი, ესე გავათავე!

    

    დევი - ჰოო?

    

    ლილი - ჰო, გავათავე და დავხატე უფსკრული და მერე შინ მოვიტანე... აბა, შენ რა გეგონა, ვერ გავათავებდი?

    

    დევი - ნუ, ეხლა, ცოტა ნამეტანი ის რაღაცა მაგასაც უნდა, მაგრამ გამოცდილება მაინც თავისას აკეთებს,

    

    ხმადაბლა.

    

    ცოტა ხომ არ არის ექვსი ქმარი ტატუს ჩათვლით.

    

    ლილი - ჰოდა, დღეს ნაჭერი მოვხსენი, რაღაცეები უნდა შემესწორებინა. უცებ ის გომბეშო მოვიდა, მაჰაგონის ლაქებით. რაღაცას მეზუზუნება ორ ლიმონზე და არაფრით ჰგავს გვიდო არეცოელს... და უცებ დავინახე, რომ ამ დიდებულ უფსკრულში თეთრი მანქანა მიფრინავს, ჩვენი თეთრი მანქანა!

    

    დევი - მერე, ძალიან დაიმტვრა?

    

    ლილი - არა, ჩვენი თეთრი მანქანა ნამდვილ უფსკრულში კი არა, ჩემს ნახატზე ვარდება! მაგრამ, მე არ დამიხატია!

    

    დევი - აბა, ის... კვინტური წრის თაიგულიო და სპაზმებიო... ის უფსკრული ხომ შენ დახატე?

    

    ლილი - უფსკრული დავხატე, მაგრამ ჩვენი თეთრი მანქანა მე არ დამიხატია! და ჩემს ნახატზე ვხედავ, უფსკრულში მიფრინავს!

    

    დევი - ნუ, ეხლა, ნახატზე თუა, რა უჭირს?

    

    ლილი - მე არ დამიხატია და მაინც ხატია!

    

    დევი - შენ რომ გრძნობა დაკარგე, იმან ხომ არ დახატა, იმ ლიმონებიანმა მებუხრემ?

    

    ლილი - მაჰაგონის ლაქებით?

    

    დევი - ჰო, იმან!

    

    ლილი - არა, ის რა შუაშია, ის რომ მოვიდა, უკვე ეხატა. ბებიაშენი პაშა ხომ ვერ ადგებოდა საფლავიდან?

    

    დევი - გინდაც ამდგარიყო, იმან ხატვა არ იცოდა!

    

    ლილი - და უცებ გავიაზრე, რომ აქ არავინ ხატავს ჩემს გარდა! და ისე შემეშინდა, რომ მთელი ძალით ვიკივლე და იცი, რატომ?

    

    დევი - არა.

    

    ლილი - იმიტომ, რომ ამ აუხსნელ მოვლენას მოულოდნელი აქცენტის დასმა სჭირდებოდა! და მერე ხომ სფორცანდო პიანო უნდა ყოფილიყო, ჩუმი ბგერა, რომელიც მოულოდნელ აქცენტს ასევე მოულოდნელად მოყვება და ამიტომაც წამივიდა გული...

    

    დევი - ნუ, ეხლა, ეგ სფორცანდოებიც კარგია, პიანოებიც და აქცენტებიც, მაგრამ მაგ უფსკრულში რომ არც ერთი მანქანა არ გადავარდნილა?

    

    ლილი - ჰოდა, სწორედ მაგიტომაც ვღელავდი ზღვის ოკეანესავით!

    

    დევი - იქნებ მოგეჩვენა, აბა, მანახე!

    

    ბოა - (პაუზის შემდეგ) აკლია!

    

    ტატუ - რამდენი აკლია, MAN ?

    

    ბოა - ხუთასი ათასი!

    

    დევი - ხუთასი ათასი კი არა, ეს ნახატი მეტიც ეღირება!

    

    ლილი - ვითომ?

    

    ბოა - რა „ვითომ“, გეუბნები, ნახევარი მილიონო მეთქი!

    

    ტატუ - ორი უნდა ყოფილიყო, ორი მილიონი, MAN !

    

    დევი - ნუ, ორი მილიონი კარგი ფასია! მე ვიყიდიდი, რომ მქონდეს!

    

    ლილი - ესე იგი, ეს უკვე პიკასოს დონეზეა!

    

    ბოა - დევი, რას ბოდიალობ?

    

    ტატუ - ფისუნია, ჩემოდანში ორი ლიმონი - ნამდვილი ამბავია, MAN ?!

    

    ლილი - ჰო, ნამდვილი! ტატუს და ბოას მიეცი და თვითონ იციან, ვისაც უნდა მიუტანონო!

    

    ბოა - რა გათახსირებული აფერისტია ეს სიკო-ტორპედო!

    

    ტატუ - აქ ორი ვარიანტია: ან ამათ მოიპარეს, ან სიკო-ტორპედომ, MAN !

    

    ბოა - მესამე ვარიანტი არ არსებობს - თუ გზაზე ვინმე ჩემოდანს იპოვნიდა, მარტო ნახევარ ლიმონს ხომ არ წაიღებდა?

    

    ტატუ - ლილი, მოდი აქ, MAN !

    

    ლილი - (შემოდის ვერცხლის მძივების აკომპანიმენტით). ღმერთო ჩემო! ღმერთო ჩემო! ეს რამდენი დოლარების შეკვრებია! ნუთუ ჩემი ნახატის საყიდლად მოიტანეს?! ამით რამდენი ბიგ-მაკი მოგვივა, არა, ტატუ?!

    

    ბოა - ეს ის ჩემოდანია, შენ რომ გზაზე მოისრიალე!

    

    ლილი - ღმერთო ჩემო, ღმერთო ჩემო! კიდევ კარგი, არ დაიკარგა!

    

    დევი - რა შენი ბრალია, შენ მართლა ლიმონები გეგონა! ვერ გითხრა ადამიანურად, რომ ორი მილიონია? რა კავშირი აქვს მილიონს ლიმონთან?

    

    ბოა - ქურდულ ჟარგონზე რომ მილიონს „ლიმონი“ ჰქვია, ეხლა უნდა გაიგოთ?!

    

    ლილი - სულ რამდენია, ტატუ?

    

    ტატუ - ორს ნახევარი ლიმონი აკლია, MAN .

    

    ლილი - მე თქვენი ლიმონები არ ვიცი და ერთი მილიონი და კიდევ რაღაც გამოდის, ხომ?

    

    ტატუ - ბიგ-მაკების საყიდლად ნახევარი მილიონი ხომ არ აგიღია, MAN ?

    

    ლილი - მე? მე ხომ მართლა ლიმონები მეგონა და გზაზე მოვისროლე! მილიონი და რაღაც! ღმერთო ჩემო, ღმერთო ჩემო! აი, ეს არის ზეცის ანგელოზის გამოგზვნილი! ანდა, იქნებ გვიდო არეცოელმა გამოგვიგზავნა?!

    

    ტატუ - აი, გაფრთხილებ: ეგ ბაყაყიჭამია გვიდოა თუ ვიღაცა, მეორედ აღარ მიხსენო, თორემ გავაგორებ ბოზი კურდღელივით, MAN !

    

    ლილი - ჰო, მაგრამ... ბაყაყებს ხომ ფრანგები ჭამენ?!

    

    ტატუ - აბა, იტალიელები რას ჭამენ, MAN ?

    

    ლილი - სპაგეტის!

    

    ტატუ - და მორჩა მაგ სპაგეტიჭამიაზე ლაპარაკი, MAN !

    

    დევი - აი, მე კი წავალ და იმ ფინჯნებს სულ დავაკრიალებ!

    

    ბოა - მოიცა! შენ ხომ არ გაგიხსნია ეს ჩემოდანი?

    

    დევი - არა, მე ხომ ბებიაჩემ პაშას ბაყაყებს ვუსვამდი კალოშებში, რადგან სამი პარტია მომიგო!

    

    ტატუ - (ხმას დაიბოხებს). შენც კაი ბლომად პეპლები გყავს, პაშას მხრივ, MAN !

    

    ბოა - ტატუ, ძმაო, ხმას ნუ დაიბოხებ და, იცი, კიდევ რას გეტყვი?

    

    ტატუ - მაინც რას, MAN ?!

    

    ბოა - შენ კოლას ხომ არ იცნობ?!

    

    ტატუ - ვერ გავიგე, MAN ?

    

    ბოა - წამლები დალია და ეძინა! ეხლა გაიგე?

    

    ტატუ - კარგი, წამო, ლილის ახალ ნახატს შევხედოთ, MAN .

    

     

    

     

    

    6. ჩემოდანთან

    

     

    

    ლილი - ესე იგი, აქ რამდენია? მილიონ-ნახევარი, ხომ?

    

    დევი - ჰო.

    

    ლილი - ეს ძალიან ბევრია თუ მხოლოდ ბევრი?

    

    დევი - ძალიან!

    

    ლილი - კიდევ კარგი, გზიდან არავინ მოიპარა!

    

    დევი - ბედი გვქონია!

    

    ლილი - ძალიან!

    

    დევი - ამ ფულით სულ ამოვავსებ იმ უფსკრულს და სამთო გოლფის მოედანსაც გავმართავთ, ხომ სწორეა, ბოა?!

    

    ბოა - მართლა კარგად არის დახატული!

    

    ლილი - თქვენ რას გააკეთებთ, მე და ტატუს არ გვაინტერესებს! არა, ტატუ?

    

    ტატუ - მე ეს თეთრი მანქანა მომწონს, სასიკვდილო ნახტომში, MAN !

    

    დევი - აბა, რა ვქნათ?

    

    ლილი - შუაზე გავიყოთ.

    

    დევი - შვიდასი ათასი თქვენ, რვაასი ათასი ჩვენ!

    

    ლილი - თქვენ რატო რვაასი ათასი?

    

    დევი - ეს გოლფ-ბარი სულ ჩემი ხარჯით მოვაწყე და იმიტომ!

    

    ლილი - სამაგიეროდ, ეს ნახატები ჩემი ხარჯით დავხატე! და ტატუმ კიდევ ერთი ტონა დიზელის საწვავი ჩაასხა ავზში, რომ წყლის გამაცხელებელი ჩაგერთო და აბაზანები მიგეღოთ შენ და შენს ქალბატონს!

    

    დევი - უკან წაიღეთ, ბატონო!

    

    ლილი - თქვენ წაიღეთ, თუ კარგია!

    

    დევი - ეს მიკრო-მოედანი როგორ წავიღო?

    

    ლილი - მაშინ, შვიდას ორმოცდაათი ჩვენ, შვიდას ორმოცდაათი თქვენ!

    

    დევი - მაგრამ ჩვენი ხარჯები თქვენსაზე გაცილებით მეტია!

    

    ლილი - საიდან არის მეტი? საღებავები, ფერები, ჩარჩოები, ტილოების დაგრუნტვა. ახლა ხელობა? ცალკე ჩემი და ცალკე ტატუსი. აბა, შენ წადი შენ წაართვი ვინმეს ერთი ტონა დიზელი!

    

    დევი - დიდი ამბავი, წყალგარეული დიზელი! ჩემი ხელობა ნაკლებია? ჯერ მარტო ხის მასალა დამიჯდა ნახევარი ლიმონი!

    

    ლილი - ნუ დაგავიწყდება, რომ ჩემი ტატუ გახურებული ავტომატიდან უკიდებს სიგარეტს!

    

    დევი - კარგი, გავიყოთ შუაზე, მაგრამ ისიც არ დაივიწყო, რომ ჩემმა ბოამ შუაგულ ვენაში ბოზი კურდღელივით მოახრჩო შენი ტატუს მსგავსი კლიენტი!

    

    ლილი - მაშინ მე გავყოფ! ამ ერთში რამდენი დოლარი იქნება?

    

    დევი - მე რა ვიცი?! აქ სულ ასდოლარიანებია!

    

    ლილი - (ხელზე ხელს დაარტყამს). დადე!

    

    დევი - ერთში თუ ასი ცალი კუპიურია, სულ რამდენი გამოვა?

    

    ლილი - მე რა ვიცი?!

    

    დევი - ესე იგი, ასს უნდა მივუწეროთ კიდევ ორი ნული... თუ სამი?

    

    ლილი - იმდენი და ცოტა მეტი!

    

    დევი - მაშინ, გავხსნი და დავითვლი!

    

    ლილი - (სილას ჩაარტყამს ხელზე). ხელი არ ახლო!

    

    დევი - რატო?

    

    ლილი - მე არ გენდობი!

    

    დევი - არც მე გენდობი!

    

    ლილი - მე მხატვარი ვარ და შესაძლოა, სოპრანოც ვყოფილიყავი ლა-სკალაში!

    

    დევი - მე კი სრულიად შოტლანდიის გოლფის ფედერაციის ნამდვილი წევრი და აქაური გოლფის ასოციაციის გენერალური კონსულტანტი!

    

    ლილი - არ მაინტერესებს!

    

    დევი - არც მე!

    

    ლილი - ამას მე თვითონ დავითვლი!

    

    დევი - დადე შეკვრა, არც მე გენდობი!

    

    ლილი - არ დავდებ!

    

    დევი - ბოა, დადოს ფულის შეკვრა, მე უნდა დავითვალო!

    

    ბოა - თქვენ იცით, რას გეტყვით?

    

    ლილი - მე სულ არ ვიცნობ იმ სპირტით აქოთებულ კოლას!

    

    ტატუ - უშვილო ქალების დაორსულებას თავი დავანებოთ, MAN !

    

    ბოა - ჩვენი არ არის, გაიგეთ? (ჩემოდანს ჩაკეტავს).

    

    ტატუ - მე ამ ჩემოდანს ბუხრის თავზე დავდგამ და ხვალ პატრონს ჩავაბარებთ მე და ბოა, MAN !

    

    ბოა - ჰო, ხვალ ჩავუტანთ და ვეტყვით, რომ ნახევარი ლიმონი აკლდა! სულ არ მედარდება!

    

    ტატუ - იმ კახპის გაგდებულმა სიკო-ტორპედომ იდარდოს, MAN !

    

    ლილი - იმ გომბეშოსავით ვიღაცამ?

    

    ტატუ - ჰო, MAN .

    

    ლილი - ის რომ ვეღარ იდარდებს? სრული ექვსი თვე ვეღარ იდარდებს!

    

    ტატუ - რატომ, ფისუნია, MAN ?

    

    ლილი - რატომ და, ბაჰამა სად არის?

    

    ტატუ - ბაჰამა... ბაჰამა... არა, ეგეთი მეტსახელი არც ნიუ-იორკის ჯამაიკის ციხეში ერქვა ვინმეს და არც ჩემს უბანში! და არც აფხაზეთის ომში, MAN !

    

    ლილი - ეს მეტსახელი კი არა, კუნძულია. ჰო, ბაჰამის კუნძულზე მივდივარო...

    

    ტატუ - მერე არ იცის, რომ მე გახურებული ავტომატიდან...

    

    ბოა - უკიდე მაგ შენს მყრალ პაპიროსებს და იყავი, სიკო-ტორპედო კი გაიპარა!

    

    ლილი - არა, არ გაიპარა! სტრასბურგის სასამართლოში პროცესი მოვიგეო...

    

    ტატუ - რა პროცესი, MAN ?

    

    ლილი - გერმანულ პრეზერვატივებსაც სიკო ჰქვია და მეც პასპორტში სიკო მიწერიაო. საავტორო უფლება ამ სახელზე მე მეკუთვნისო. და სტრასბურგში დიდი ფული მოვიგე, ახლა ბაჰამაზე დავისვენებ და მერე კიდევ ლონდონის საარბიტრაჟო სასამართლოშიც შევიტან საჩივარსო და გერმანელებს კიდევ დიდ ფულს ავაფცქვნიო!

    

    დევი - რა კარგი იქნებოდა, ჩემთვისაც რომ სიკო დაერქმიათ?!

    

    ტატუ - სად არის ის კუნძული, MAN ?!

    

    დევი - ეგ არ ვიცი, მაგრამ იქ საუკეთესო მოედნები აქვთ! გოლფის!

    

    ბოა - ყველაფერი გაირკვევა. მანამდე რაც არის, ეს ფული უნდა მივაწოდოთ პატრონს.

    

    ტატუ - ჰო, MAN .

    

    ლილი - ეგ "MAN " მეტად აღარ თქვა, თუ გიყვარვარ?!

    

    ბოა - დევი, შეწვი კარტოფილი?

    

    დევი - ბოლო პორცია იყო დარჩენილი და ისიც დამეწვა!

    

    ტატუ - აბა, რა ვჭამოთ, ლილი?

    

    ლილი - ჩვენ სტაფილოთი და ჩაით ვივახშმეთ.

    

    ტატუ - (კიბეზე ადის). ჩვენს ნომერში ამომიტანე! ოღონდ ბოზი კურდღლის გარეშე, MAN . ბოდიში, "MAN " არ უნდა მეთქვა!

    

    ლილი - ესე იგი, როგორ?

    

    ბოა - მარტო ჩაი! და შენც, დევი, შენც ჩვენ ნომერში მომიტანე თავისი ბოზი კურდრლიანად.

    

    გადის.

    

    დევი - ესე იგი, სტაფილოთი.

    

    ლილი - შენ წყლის გამაცხელებელს ჩართავ, მე კი ჩაის მოვადუღებ!

    

    დევი - ბოლო ათი ლიტრიღა დარჩა!

    

    ლილი - დიზელის საწვავი?

    

    დევი - ჰო. იქნებ დღეს თავი შეგეკავებინათ?!

    

    ლილი - ეგ ვერ მოხერხდება, უნდა ჩართო!

    

    დევი - ესე იგი, კუნთებში სასიამოვნო სპაზმები და ზემოთ მწვერვალი, არა?!

    

    ლილი - მიდი რა, გაიფანტე!

    

    დევი - როგორ გავიფანტო?

    

    ლილი - დაბნეული ბრინჯივით!

    

     

    

     

    

    7. დიალოგები პარალელურად

    

     

    

    (ოტელის ქვედა ნომერში არიან ბოა და დევი, ხოლო ზედა ნომერში კი ტატუ და ლილი).

    

     

    

    ქვედა ნომერში:

    

    ბოა - (ბოლთას სცემს). რამ გაგთიშა, შე იდიოტო!

    

    დევი - რა ვიცი!

    

    ბოა - მერე, მაინცდამაინც მაშინ უნდა გექნა, როცა ის კახპის გაგდებული სიკო-ტორპედო მოვიდა?

    

    დევი - მე რა ვიცოდი, თუ მოვიდოდა?!

    

    ბოა - როგორ ვერ გაიგონე, ჰა?

    

    დევი - ვერ გავიგე და რა ვქნა? კარგი რა!

    

    ბოა - შენ რომ მაგ დროს ვიღაცამ გიხმაროს, ვერაფერს გაიგებ!

    

    დევი - მე მასეთი არა ვარ და თუ შეიძლება, ცოტა კულტურულად მელაპარაკე!

    

    ბოა - შენ კულტურაზე ხმა ამოგეღება? შენ არ იყავი, „გედების ტბაზე“ წავიდეთ მეთქი, რომ გითხარი და საღამოს ანკესებით და ჭიაყელებით გამომეცხადე? რეზინის ჩექმებში?

    

    დევი - მაშ, რა მექნა, თოფით მოვსულიყავი და ის მშვენიერი თეთრი გედები დამეხოცა? ამიტომ, ისევ თევზაობა ვამჯობინე და კიდევ მე ვარ დამნაშავე?!

    

    ბოა - მიდი რა, კოლას მიეცი!

    

    დევი - მოიცა, შენ მართლა ეგეთი გგონივარ?!

    

    ბოა - მე არ მგონიხარ, მაგრამ ეგრე გამოდის!

    

    დევი - რა გამოდის, გაგიჟდი?

    

    ბოა - იცი, რა ჩაიდინე? იცი, რამხელა საქმე გააფუჭე?! იცი?!

    

    დევი - არა, მაგრამ...@

    

    ბოა - საიდან უნდა იცოდე?! ყველაფერი ჩემი თავში სახლელია! შენ მარტო შენს დაწყევლილ ინტერესებს ემსახურები!

    

    დევი - კარგი რა, ერთ გათიშვაზე მეჩხუბები?!

    

    ბოა - გათიშვაზე კი არა, გაფუჭებულ საქმეზე გეჩხუბები!

    

    დევი - კაი რა, ამასაც იმ გედების ტბასავით აზვიადებ!

    

    ბოა - მე ვაზვიადებ?! ეხლა იცი, რა მოხდება?

    

    დევი - არაფერიც არ მოხდება!

    

    ბოა - გახსოვს, ცოლ-ქმარი კალაშნილოვის ავტომატებით რომ ჩაცხრილეს მანქანაში, ორი ბავშვით... ჩვენნაირი სასტუმრო რომ ჰქონდათ, გახსოვს?

    

    დევი - რატომ უნდა ჩაგვცხრილონ?

    

    ბოა - ესეც არ გესმის, რა უნდა გელაპარაკო!.. ღმერთო, რატო ის დღე არ დაიქცა, ამ დამპალ ცოლ-ქმართან ერთად რომ შემოვედით ნახევარ წილში და ეს მიყრუებული სასტუმრო ვიყიდეთ!.. ჰო, ჰო, რას მიყურებ?

    

    დევი - მაშინ ეგ ცოლ-ქმარი პარტნიორები კი არა...

    

    ლილი - დამბეზღებლები არიან და პატრონმა იმიტომ შემოიყვანა წილში, რომ ჩვენ გვაკონტროლონ! მიხვდი?!

    

    დევი - არადა, ერთი ვითომ უწყინარი ადამიანია და მეორე კიდევ - უწყინარი რეციდივისტი!

    

    ლილი - ერთი შეხედვით ეგრე ჩანს!

    

    დევი - მაგრამ ისინი თუ გვაკონტროლებენ, ჩვენ რა, არ ვაკონტროლებთ?!

    

    ლილი - ვერ ვაკონტროლებთ, გათიშულები ვართ.

    

    დევი - კარგი რა, ისევ გათიშვაზე ვიწყებთ!

    

    ბოა - მაშინ, უშვილო ქალების დაორსულებას მოვეშვათ!

    

    დევი - ისე, ცოტა ნამეტანი იმისთანა ის რაღაცა ამასაც უნდა...

    

    ბოა - (ხელზე ჩაარტყამს). მორჩი!.. მაგას, მაგ პარტონს შვილი მოუკლეს საძაგლად, დანა-ჩანგლით! ღმერთმა მეტი რით უნდა მიგახვედროს, რომ დამნაშავე ხარ ამ ცხოვრებაში! და ამის მერე, კიდევ რომ ვერ მიხვდები და ეგეთი დამპლური სასტუმროების ქსელს რომ გამართავ მთელი საზღვრის გასწვრივ, ჰეროინით დაიწყებ ვაჭრობას და ყველგან ისე დააბალანსებ, რომ პარტნიორებმა ერთმანეთი დააბეზღონ შენთან, საცოდავი ხარ, მართლა ძალიან საცოდავი... გინდა კაგებეს გენერალი იყავი და გინდა კიდევ მარშალი!

    

    დევი - მერე, სადღაა კაგებე?!

    

    ბოა - ეს სულ კაგებეს მეთოდებია!

    

    დევი - მაშინ, მე ვიყოდი, რომ ძალინ ჰყვარებია დაბალანსება!

    

    ბოა - და მე გეტყვი, ეხლა რა ხდება!

    

    დევი - რა?

    

    ბოა - აი, ამ დაბალანსებულ სისტემაში ნახევარი ლიმონი აორთქლდა! მთელი ხუთასი ათასი ბაქსი! ათასი გრამი ჰეროინის ფული! შენ რომ პატრონი - იყო, რას იფიქრებდი?

    

    დევი - რა უნდა მეფიქრა?

    

    ბოა - მომისმინე! სიკო-ტორპედოს ჩვენთვის უნდა მოეტანა ორი ლიმონი. მთელი დღე ვუცადეთ გუდაურში. კარგი, იქ ვერ მოვიდა, აქ მოიტანა. დავუშვათ, რაღაც მოხდა, არა?

    

    დევი - ალბათ.

    

    ბოა - და, რა მოხდა, არ ვიცით! ხილვები გვქონდა ან გვეძინა!

    

    დევი - ჰო, აბა, ამეების დრო იყო?

    

    ბოა - და ნახევარი მილიონი გაქრა!

    

    დევი - ჰო.

    

    ბოა - და როგორ გაქრა, როგორ! ტრანშია? თუ მსოფლიო ბანკის კრედიტი ან ჰუმანიტარული დახმარება, რომ არავინ აგოს პასუხი?! ჰოდა, შენ რომ პატრონი - იყო, რას იფიქრებდი?

    

    დევი - სიკო-ტორპედომ ამწაპნა მეთქი და ბაჰამის ოფშორ ზონისკენ გასწია! სხვა რა უნდა მეფიქრა?

    

    ბოა - გამორიცხულია!.. ნახევარი ლიმონი წაიღო? წამღები ორივე ლიმონს წაიღებდა!

    

    დევი - ეგ აღარ მიფიქრია.

    

    ბოა - თან მაგ სიკო-ტორპედოს ამ სასტუმროების ქსელში ოთხ ლიმონამდე აქვს ჩადებული, გიჟია ბაჰამაზე მოხიოს ნახევარი ლიმონით?

    

    დევი - ჰო, არა. გიჟი რატოა?

    

    ბოა - მოკლედ, ან ჩვენ ავიღეთ, მე და შენ! ან ამათ! ეგრეა!

    

    დევი - შენ თავს გეფიცები, თუ მე ამეღოს!

    

    ბოა - ესე იგი, იმათკენ ბუდეა!

    

    დევი - რა ბუდე, მერცხლების?

    

    ბოა - შხამიანი გველების!

    

    დევი - აქ გველები არ არიან...

    

    ბოა - ვერ ხვდები, რომ იმ გველის აღებულია?!

    

    დევი - რა ვიცი, მაგასაც ყველაფერი ექავებოდა და...

    

    ბოა - ალბათ, მაგათაც ფალსიფიცირებული „სიკოთი“ იჟიმავეს და ალერგია მისცა, დიდი ამბავი!

    

    დევი - აბა, რა მოხდა?

    

    ბოა - გეტყვი! სიკო-ტორპედო რომ წავიდა, ფრთხილად მოსრიალდა შენამდე, გნახა, მართლა გათიშული იყავი თუ არა და მერე იმ უანგელოზო ჩემოდნიდან ნახევარი მილიონი ამოიღო - ბევრი რა საჭიროა, ეს კი შემრჩებაო და გადამალა.

    

    დევი - ვითომ?!

    

    ბოა - ოხხ, თქვე ბოზებო! მე ადამიანი არ ვიყო, თუ თქვენი სისხლისგან კუპატები არ გავაკეთო და იმ სიმულიანტ სიკო-ტორპედოს არ ვაჭამო!

    

    დევი - ეხლა კარგი იქნებოდა შებოლილი - კუპატი, მაგრამ, ვაითუ, იმას არ წაუღია?!

    

    ბოა - მაშინ შენ წაგიღია!

    

    დევი - გეფიცები, რომ მე არ ამიღია!

    

    ბოა - ჰოდა, თავიდანვე ჩაწყობილი ამბავია! ეხლა ეგენი იცი რას აკეთებენ?

    

    დევი - მე რა ვიცი?

    

    ბოა - პატრონს ურეკავენ სასწრაფოდ, ის ხუთასი ათასი ამათ მოიპარესო!

    

    დევი - დავიჯერო, ეგეთ ფლიდობას ჩაიდენენ?

    

    ბოა - ჩემი მობილი მომაწოდე და ახლავე დაგიმტკიცებ! (მობილურ ტელეფონზე ნომრებს აკრეფს, პაუზა). აი, ხედავ, არ გადის! დაკავებაა!

    

    დევი - აბა, კიდევ სცადე!

    

    ბოა - (კიდევ ცდის დარეკვას). დაკავებაა! აი, ესაა ზურგში დანა!

    

    დევი - კიდევ სცადე, კიდევ დაურეკე და უთხარი, ჩვენ კი არა, მაგათ მოიპარეს თქო! მიდი, მიდი! ფლიდებს ფლიდურად უნდა მოექცე!

    

     

    

    ზედა ნომერში:

    

    ტატუ - (ბოლთას სცემს). რამ გაგთიშა, შე იდიოტო!

    

    ლილი - რა ვიცი!

    

    ტატუ - მერე, მაინცდამაინც მაშინ უნდა გექნა, როცა ის კახპის გაგდებული სიკო-ტორპედო მოვიდა?

    

    ლილი - მე რა ვიცოდი, თუ მოვიდოდა?!

    

    ტატუ - როგორ ვერ გაიგონე, ჰა?

    

    ლილი - ვერ გავიგე და რა ვქნა? კარგი რა!

    

    ტატუ - შენ რომ მაგ დროს ვიღაცამ გიხმაროს, ვერაფერს გაიგებ!

    

    ლილი - მე მასეთი არა ვარ და თუ შეიძლება, ცოტა კულტურულად მელაპარაკე!

    

    ტატუ - შენ კულტურაზე ხმა ამოგეღება? შენ არ იყავი, „გედების ტბაზე“ წავიდეთ მეთქი, რომ გითხარი და საღამოს ანკესებით და ჭიაყელებით გამომეცხადე? რეზინის ჩექმებში?

    

    ლილი - მაშ, რა მექნა, თოფით მოვსულიყავი და ის მშვენიერი თეთრი გედები დამეხოცა? ამიტომ, ისევ თევზაობა ვამჯობინე და კიდევ მე ვარ დამნაშავე?!

    

    ტატუ - მიდი რა, კოლას მიეცი!

    

    ლილი - მოიცა, შენ მართლა ეგეთი გგონივარ?!

    

    ტატუ - მე არ მგონიხარ, მაგრამ ეგრე გამოდის!

    

    ლილი - რა გამოდის, გაგიჟდი?

    

    ტატუ - იცი, რა ჩაიდინე? იცი, რამხელა საქმე გააფუჭე?! იცი?!

    

    ლილი - არა, მაგრამ...

    

    ტატუ - საიდან უნდა იცოდე?! ყველაფერი ჩემი თავში სახლელია! შენ მარტო შენს დაწყევლილ ინტერესებს ემსახურები!

    

    ლილი - კარგი რა, ერთ გათიშვაზე მეჩხუბები?!

    

    ტატუ - გათიშვაზე კი არა, გაფუჭებულ საქმეზე გეჩხუბები!

    

    ლილი - კაი რა, ამასაც იმ გედების ტბასავით აზვიადებ!

    

    ტატუ - მე ვაზვიადებ?! ეხლა იცი, რა მოხდება?

    

    ლილი - არაფერიც არ მოხდება!

    

    ტატუ - გახსოვს, ცოლ-ქმარი კალაშნილოვის ავტომატებით რომ ჩაცხრილეს მანქანაში, ორი ბავშვით... ჩვენნაირი სასტუმრო რომ ჰქონდათ, გახსოვს?

    

    ლილი - რატომ უნდა ჩაგვცხრილონ?

    

    ტატუ - ესეც არ გესმის, რა უნდა გელაპარაკო!.. ღმერთო, რატო ის დღე არ დაიქცა, ამ დამპალ ცოლ-ქმართან ერთად რომ შემოვედით ნახევარ წილში და ეს მიყრუებული სასტუმრო ვიყიდეთ!.. ჰო, ჰო, რას მიყურებ?

    

    ლილი - მაშინ ეგ ცოლ-ქმარი პარტნიორები კი არა...

    

    ტატუ - დამბეზღებლები არიან და პატრონმა იმიტომ შემოიყვანა წილში, რომ ჩვენ გვაკონტროლონ! მიხვდი?!

    

    ლილი - არადა, ერთი ვითომ უწყინარი ადამიანია და მეორე კიდევ - უწყინარი რეციდივისტი!

    

    ტატუ - ერთი შეხედვით ეგრე ჩანს!

    

    ლილი - მაგრამ ისინი თუ გვაკონტროლებენ, ჩვენ რა, არ ვაკონტროლებთ?!

    

    ტატუ - ვერ ვაკონტროლებთ, გათიშულები ვართ.

    

    ლილი - კარგი რა, ისევ გათიშვაზე ვიწყებთ!

    

    ტატუ - მაშინ, უშვილო ქალების დაორსულებას მოვეშვათ!

    

    ლილი - ისე, ცოტა ნამეტანი იმისთანა ის რაღაცა ამასაც უნდა...

    

    ტატუ - (ხელზე ჩაარტყამს). მორჩი!.. მაგას, მაგ პარტონს შვილი მოუკლეს საძაგლად, დანა-ჩანგლით! ღმერთმა მეტი რით უნდა მიგახვედროს, რომ დამნაშავე ხარ ამ ცხოვრებაში! და ამის მერე, კიდევ რომ ვერ მიხვდები და ეგეთი დამპლური სასტუმროების ქსელს რომ გამართავ მთელი საზღვრის გასწვრივ, ჰეროინით დაიწყებ ვაჭრობას და ყველგან ისე დააბალანსებ, რომ პარტნიორებმა ერთმანეთი დააბეზღონ შენთან, საცოდავი ხარ, მართლა ძალიან საცოდავი... გინდა კაგებეს გენერალი იყავი და გინდა კიდევ მარშალი!

    

    ლილი - მერე, სადღაა კაგებე?!

    

    ტატუ - ეს სულ კაგებეს მეთოდებია!

    

    ლილი - მაშინ, მე ვიყოდი, რომ ძალინ ჰყვარებია დაბალანსება!

    

    ტატუ - და მე გეტყვი, ეხლა რა ხდება!

    

    ლილი - რა?

    

    ტატუ - აი, ამ დაბალანსებულ სისტემაში ნახევარი ლიმონი აორთქლდა! მთელი ხუთასი ათასი ბაქსი! ათასი გრამი ჰეროინის ფული! შენ რომ პატრონი - იყო, რას იფიქრებდი?

    

    ლილი - რა უნდა მეფიქრა?

    

    ტატუ - მომისმინე! სიკო-ტორპედოს ჩვენთვის უნდა მოეტანა ორი ლიმონი. მთელი დღე ვუცადეთ გუდაურში. კარგი, იქ ვერ მოვიდა, აქ მოიტანა. დავუშვათ, რაღაც მოხდა, არა?

    

    ლილი - ალბათ.

    

    ტატუ - და, რა მოხდა, არ ვიცით! ხილვები გვქონდა ან გვეძინა!

    

    ლილი - ჰო, აბა, ამეების დრო იყო?

    

    ტატუ - და ნახევარი მილიონი გაქრა!

    

    ლილი - ჰო.

    

    ტატუ - და როგორ გაქრა, როგორ! ტრანშია? თუ მსოფლიო ბანკის კრედიტი ან ჰუმანიტარული დახმარება, რომ არავინ აგოს პასუხი?! ჰოდა, შენ რომ პატრონი - იყო, რას იფიქრებდი?

    

    ლილი - სიკო-ტორპედომ ამწაპნა მეთქი და ბაჰამის ოფშორ ზონისკენ გასწია! სხვა რა უნდა მეფიქრა?

    

    ტატუ - გამორიცხულია!.. ნახევარი ლიმონი წაიღო? წამღები ორივე ლიმონს წაიღებდა!

    

    ლილი - ეგ აღარ მიფიქრია.

    

    ტატუ - თან მაგ სიკო-ტორპედოს ამ სასტუმროების ქსელში ოთხ ლიმონამდე აქვს ჩადებული, გიჟია ბაჰამაზე მოხიოს ნახევარი ლიმონით?

    

    ლილი - ჰო, არა. გიჟი რატოა?

    

    ტატუ - მოკლედ, ან ჩვენ ავიღეთ, მე და შენ! ან ამათ! ეგრეა!

    

    ლილი - შენ თავს გეფიცები, თუ მე ამეღოს!

    

    ტატუ - ესე იგი, იმათკენ ბუდეა!

    

    ლილი - რა ბუდე, მერცხლების?

    

    ტატუ - შხამიანი გველების!

    

    ლილი - აქ გველები არ არიან...

    

    ტატუ - ვერ ხვდები, რომ იმ გველის აღებულია?!

    

    ლილი - რა ვიცი, მაგასაც ყველაფერი ექავებოდა და...

    

    ტატუ - ალბათ, მაგათაც ფალსიფიცირებული „სიკოთი“ იჟიმავეს და ალერგია მისცა, დიდი ამბავი!

    

    ლილი - აბა, რა მოხდა?

    

    ტატუ - გეტყვი! სიკო-ტორპედო რომ წავიდა, ფრთხილად მოსრიალდა შენამდე, გნახა, მართლა გათიშული იყავი თუ არა და მერე იმ უანგელოზო ჩემოდნიდან ნახევარი მილიონი ამოიღო - ბევრი რა საჭიროა, ეს კი შემრჩებაო და გადამალა.

    

    ლილი - ვითომ?!

    

    ტატუ - ოხხ, თქვე ბოზებო! მე ადამიანი არ ვიყო, თუ თქვენი სისხლისგან კუპატები არ გავაკეთო და იმ სიმულიანტ სიკო-ტორპედოს არ ვაჭამო!

    

    ლილი - ეხლა კარგი იქნებოდა შებოლილი - კუპატი, მაგრამ, ვაითუ, იმას არ წაუღია?!

    

    ტატუ - მაშინ შენ წაგიღია!

    

    ლილი - გეფიცები, რომ მე არ ამიღია!

    

    ტატუ - ჰოდა, თავიდანვე ჩაწყობილი ამბავია! ეხლა ეგენი იცი რას აკეთებენ?

    

    ლილი - მე რა ვიცი?

    

    ტატუ - პატრონს ურეკავენ სასწრაფოდ, ის ხუთასი ათასი ამათ მოიპარესო!

    

    ლილი - დავიჯერო, ეგეთ ფლიდობას ჩაიდენენ?

    

    ტატუ - ჩემი მობილი მომაწოდე და ახლავე დაგიმტკიცებ! (მობილურ ტელეფონზე ნომრებს აკრეფს, პაუზა). აი, ხედავ, არ გადის! დაკავებაა!

    

    ლილი - აბა, კიდევ სცადე!

    

    ტატუ - (კიდევ ცდის დარეკვას). დაკავებაა! აი, ესაა ზურგში დანა!

    

    ლილი - კიდევ სცადე, კიდევ დაურეკე და უთხარი, ჩვენ კი არა, მაგათ მოიპარეს თქო! მიდი, მიდი! ფლიდებს ფლიდურად უნდა მოექცე!

    

     

    

     

    

    8. დიალოგები ყირამალა

    

     

    

    ქვედა ნომერში:

    

    (დევი ჭიქას მიუწკარუნებს ბოას).

    

    დევი - გაგვიმარჯოს!

    

    ბოა - მაგათი დედა ვატირე და ჩვენ გაგვიმარჯოს!

    

    (სვამენ).

    

     

    

    დევი - ახლა რა ვქნათ?

    

    ბოა - თითო მოვწიოთ.

    

    დევი - რას ვეწევით?

    

    ბოა - იაფფასიანს.

    

    დევი - მეც მოვწიო?

    

    ბოა - ჰო, ოღონდ ბევრი არა! (სანთებელას გააჩხაკუნებს).

    

    დევი - კარგია! მოდი, თავზე ხელი გადაგისვა, შენს ლოდინში თვალები ამომიღამდა!

    

    ბოა - (ჰკოცნის). ჩემი ლამაზი თვალები!

    

    დევი - თითებიც დავიწვი!

    

    ბოა - (ჰკოცნის). ჩემი ლამაზი თითები!

    

    დევი - იქ კიდევ კრაზანამ მიკბინა!

    

    ბოა - სად?

    

    დევი - „დრაივერზე“ თუ „პუტერზე“.

    

    ბოა - ჩემი ნაკბენი „დრაივერი“ და „პუტერი“!

    

    დევი - არ მაკოცო!

    

    ბოა - მაშინ ღამით, ჩვენ რომ ვიცით!.. ხომ იქნება ცხელი წყალი?

    

    დევი - ათი ლიტრი დიზელი დაგვრჩა და იმასაც ვწვავთ!

    

    ბოა - ჰოდა, შხაპის მერე!

    

    დევი - მარტო მაგისთვის გინდივარ!.. (ბოლთას სცემს). ისე მოფერება არ შეიძლება...

    

    ბოა - რა მოგივიდა?

    

    დევი - არაფერი... აბა, კიდევ დარეკე!

    

    ბოა - აზრი აღარ აქვს, უკვე ყველაფერი ჩაუკაკლეს!

    

    დევი - აბა, რა ვქნათ?

    

    ბოა - ეჰ, იმ ჩემოდანში რომ ორი ლიმონი ყოფილიყო, ჩავუტანდით პატრონს და ჩვენი პროცენტის გადაწევასაც ვთხოვდით სამიოდე კვირით.

    

    დევი - ახლა რომ ვთხოვოთ პროცენტის გადაწევა?

    

    ბოა - მეტყვის, ჯერ იმ ნახევარი მილიონის დაკარგვაზე რას ფიქრობო?!

    

    დევი - დამპალი!

    

    ბოა - წადიო, ჯერ ის ფული მოიტანე, თორემ სასტუმროსაც დაკარგავო!..

    

    დევი - დეგენერატი!

    

    ბოა - ...და თავსაც ზედ მიაყოლებო!

    

    დევი - კრეტინი!

    

    ბოა - აბა, მარტო გოლფის თამაში და ხატვა კი არ არის საქმეო!

    

    დევი - იმბეცილი!

    

    ბოა - და თუ ის ფული არ მოგიტანიათო, მე პატრონი - არ ვიყო, თუ იმას არ ვუთხრაო!

    

    დევი - გველი! დედალიც და მამალიც!

    

    ბოა - და იმან თუ გაიგო, ხომ იციო, რომ მაგ შენი „დრაივერით“ თუ „პუტერით“ დაგკიდებს ხეზეო!

    

    დევი - ვინ იმან?

    

    ბოა - მთლად იმან რა, სულ მთავარმა!.. კიდევ კარგი, ჯერ შვილები მაინც არა გვყავს!

    

    დევი - ისინი კიდევ შვილებიანად ჩაცხრილეს, ის ცოლ-ქმარი...

    

    ბოა - რა გაიხარებენ შურიანი და ბოროტი მეზობლები?!

    

    დევი - ამისთანა სიფლიდე როგორ უნდა იკისრო, ჰა?! რა გვეშველება?

    

    ბოა - რა ვიცი, აღარ შემიძლია ამდენი ნერვიულობა! სულ ვალებში და პროცენტებში გავიდა ეს იდიოტური ცხოვრება!

    

    დევი - კაი, კაი, ყურებს ნუ ჩამოვყრით!

    

    ბოა - ჩვენ თავიდანვე ვჭამეთ! ეს ოტელი არ უნდა გვეყიდა იმ ნასესხები ფულით! არა, გეთანხმები, ლამაზია, მშვენიერია, სამი ნომერი მდინარეს გადაჰყურებს, ხუთი - კავკასიონის მწვერვალებს, ზედ სამხედრო გზაზეა... მაგრამ მაინც არ უნდა გვეყიდა...

    

     

    

    ზედა ნომერში:

    

    (ლილი  ჭიქას მიუწკარუნებს ტატუს).

    

    ლილი - გაგვიმარჯოს!

    

    ტატუ - მაგათი დედა ვატირე და ჩვენ გაგვიმარჯოს!

    

     

    

    (სვამენ).

    

     

    

    ლილი - ახლა რა ვქნათ?

    

    ტატუ - თითო მოვწიოთ.

    

    ლილი - რას ვეწევით?

    

    ტატუ - იაფფასიანს.

    

    ლილი - მეც მოვწიო?

    

    ტატუ - ჰო, ოღონდ ბევრი არა! (სანთებელას გააჩხაკუნებს).

    

    დევი - კარგია! მოდი, თავზე ხელი გადაგისვა, შენს ლოდინში თვალები ამომიღამდა!

    

    ტატუ - (ჰკოცნის). ჩემი ლამაზი თვალები!

    

    დევი - თითებიც დავიწვი!

    

    ტატუ - (ჰკოცნის). ჩემი ლამაზი თითები!

    

    დევი - იქ კიდევ კრაზანამ მიკბინა!

    

    ტატუ - სად?

    

    დევი - „დრაივერზე“ თუ „პუტერზე“.

    

    ტატუ - ჩემი ნაკბენი „დრაივერი“ და „პუტერი“!

    

    დევი - არ მაკოცო!

    

    ტატუ - მაშინ ღამით, ჩვენ რომ ვიცით!.. ხომ იქნება ცხელი წყალი?

    

    დევი - ათი ლიტრი დიზელი დაგვრჩა და იმასაც ვწვავთ!

    

    ტატუ - ჰოდა, შხაპის მერე!

    

    დევი - მარტო მაგისთვის გინდივარ!.. (ბოლთას სცემს). ისე მოფერება არ შეიძლება...

    

    ტატუ - რა მოგივიდა?

    

    დევი - არაფერი... აბა, კიდევ დარეკე!

    

    ტატუ - აზრი აღარ აქვს, უკვე ყველაფერი ჩაუკაკლეს!

    

    დევი - აბა, რა ვქნათ?

    

    ტატუ - ეჰ, იმ ჩემოდანში რომ ორი ლიმონი ყოფილიყო, ჩავუტანდით პატრონს და ჩვენი პროცენტის გადაწევასაც ვთხოვდით სამიოდე კვირით.

    

    დევი - ახლა რომ ვთხოვოთ პროცენტის გადაწევა?

    

    ტატუ - მეტყვის, ჯერ იმ ნახევარი მილიონის დაკარგვაზე რას ფიქრობო?!

    

    დევი - დამპალი!

    

    ტატუ - წადიო, ჯერ ის ფული მოიტანე, თორემ სასტუმროსაც დაკარგავო!..

    

    დევი - დეგენერატი!

    

    ტატუ - ...და თავსაც ზედ მიაყოლებო!

    

    დევი - კრეტინი!

    

    ტატუ - აბა, მარტო გოლფის თამაში და ხატვა კი არ არის საქმეო!

    

    დევი - იმბეცილი!

    

    ტატუ - და თუ ის ფული არ მოგიტანიათო, მე პატრონი არ ვიყო, თუ იმას არ ვუთხრაო!

    

    დევი - გველი! დედალიც და მამალიც!

    

    ტატუ - და იმან თუ გაიგო, ხომ იციო, რომ მაგ შენი „დრაივერით“ თუ „პუტერით“ დაგკიდებს ხეზეო!

    

    დევი - ვინ იმან?

    

    ტატუ - მთლად იმან რა, სულ მთავარმა!.. კიდევ კარგი, ჯერ შვილები მაინც არა გვყავს!

    

    დევი - ისინი კიდევ შვილებიანად ჩაცხრილეს, ის ცოლ-ქმარი...

    

    ტატუ - რა გაიხარებენ შურიანი და ბოროტი მეზობლები?!

    

    დევი - ამისთანა სიფლიდე როგორ უნდა იკისრო, ჰა?! რა გვეშველება?

    

    ტატუ - რა ვიცი, აღარ შემიძლია ამდენი ნერვიულობა! სულ ვალებში და პროცენტებში გავიდა ეს იდიოტური ცხოვრება!

    

    დევი - კაი, კაი, ყურებს ნუ ჩამოვყრით!

    

    ტატუ - ჩვენ თავიდანვე ვჭამეთ! ეს ოტელი არ უნდა გვეყიდა იმ ნასესხები ფულით! არა, გეთანხმები, ლამაზია, მშვენიერია, სამი ნომერი მდინარეს გადაჰყურებს, ხუთი - კავკასიონის მწვერვალებს, ზედ სამხედრო გზაზეა... მაგრამ მაინც არ უნდა გვეყიდა...

    

     

    

     

    

    9. დიალოგები „მორევი“

    

     

    

    ზედა ნომერში:

    

    ლილი - დენის მომწოდებელი მოტორი გავყიდეთ. დიზელიც მეტი აღარ გვაქვს. სტაფილოს ვჭამთ ჩაითი. დენი რომ ჩაქრება, რა ვქნათ? სად ვიბანაოთ? სტაფილო და ჩაი მალე გათავდება, რა უნდა ვჭამოთ?

    

    ტატუ - კარგი, კარგი, ნუღარ წუწუნებ!

    

    ლილი - არადა, იმ ფულით, იმ უანგელოზო ჩემოდანში რომ არის, იცი, როგორ მოვაწყობდით ამ ოტელს?! ვერტმფრენსაც ვიყიდიდით და მდიდარ კლიენტებს კავკასიონს დავათვალიერებინებდით, ოღონდ სამხედრო ვერტმფრენს, რომ სტრინგერებით არ ჩამოვეგდეთ უსამა ბენ ლადენის გიჟებს... რა ეღირება ერთი კარგი ამერიკული „აპაჩი“?

    

    ტატუ - შეიძლება, რატომაც არა... (რეკავს მობილური). დიახ, გისმენთ... შენ ვინ ხარ, რომ ჩემს საქმეში ერევი?! ადიუტანტი? ვისი ადიუტანტი? აა, გენერლის? უკაცრავად, ვერ გიცანი! როგორ ბრძანდება პატრონი?! რატომ არის ცუდ ხასიათზე? არა, არა, ჩვენ არ აგვიღია! ის ნახევარი მილიონი იმათ აიღეს! ჰო, არის ფაქტები და მტკიცებულებები! პატრონი როდის ჩამობრძანდება? არა, ახლა ვერ გამოფრინდებით, აქ საშინელი ნისლია!.. ჰო, დილით გელოდებით! (მობილურს გამორთავს). ხედავ, რა ჩაიდინეს?

    

    ლილი - დაგვაბეზღეს!

    

    ტატუ - ეხლავე მოვფრინავთო, მაგრამ ნისლი მოვიმიზეზე!

    

    ლილი - ხვალ დილით პატრონი აქ იქნება! (პაუზა). არადა, საწყენია, კარგი მგზავრები არიან.

    

    ტატუ - ვინ, ეგენი? ჰო, კარგები არიან, მაგრამ გაფრთხილებ - შენ მე მაგათ ვერ შემაბრალებ! მოსახდენი უნდა მოხდეს!

    

    ლილი - რა უნდა მოხდეს?

    

    ტატუ - თუ ბედნიერების ფრინველი მხარზე შემოგასკუპდა, არ უნდა გააგდო!.. თანაც იძულებულნი ვართ!

    

    ლილი - რაზე ამბობ?

    

    ტატუ - ვითომ ვერ ხვდები, არა?!

    

    ლილი - რას უნდა მივხვდე?

    

    ტატუ - თუ ხელსაყრელი შემთხვევა მოგეცა, ხელიდან არ უნდა გაუშვა! გაიგე?

    

    ლილი - ვერა!

    

    ტატუ - (ჩურჩულით). ბედის ლურჯი ფრინველი არ უნდა გააგდო!

    

    (იწყებენ ნერვიულ სიარულს, რის გამოც ისმის იატაკის ჭრიალი).

    

     

    

    ქვედა ნომერში:

    

    დევი - დენის მომწოდებელი მოტორი გავყიდეთ. დიზელიც მეტი აღარ გვაქვს. სტაფილოს ვჭამთ ჩაითი. დენი რომ ჩაქრება, რა ვქნათ? სად ვიბანაოთ? სტაფილო და ჩაი მალე გათავდება, რა უნდა ვჭამოთ?

    

    ბოა - კარგი, კარგი, ნუღარ წუწუნებ!

    

    დევი - არადა, იმ ფულით, იმ უანგელოზო ჩემოდანში რომ არის, იცი, როგორ მოვაწყობდით ამ ოტელს?! ვერტმფრენსაც ვიყიდიდით და მდიდარ კლიენტებს კავკასიონს დავათვალიერებინებდით, ოღონდ სამხედრო ვერტმფრენს, რომ სტრინგერებით არ ჩამოვეგდეთ უსამა ბენ ლადენის გიჟებს... რა ეღირება ერთი კარგი ამერიკული „აპაჩი“?

    

    ბოა - შეიძლება, რატომაც არა... (რეკავს მობილური). დიახ, გისმენთ... შენ ვინ ხარ, რომ ჩემს საქმეში ერევი?! ადიუტანტი? ვისი ადიუტანტი? აა, გენერლის? უკაცრავად, ვერ გიცანი! როგორ ბრძანდება პატრონი?! რატომ არის ცუდ ხასიათზე? არა, არა, ჩვენ არ აგვიღია! ის ნახევარი მილიონი იმათ აიღეს! ჰო, არის ფაქტები და მტკიცებულებები! პატრონი როდის ჩამობრძანდება? არა, ახლა ვერ გამოფრინდებით, აქ საშინელი ნისლია!.. ჰო, დილით გელოდებით! (მობილურს გამორთავს). ხედავ, რა ჩაიდინეს?

    

    დევი - დაგვაბეზღეს!

    

    ბოა - ეხლავე მოვფრინავთო, მაგრამ ნისლი მოვიმიზეზე!

    

    დევი - ხვალ დილით პატრონი აქ იქნება! (პაუზა). არადა, საწყენია, კარგი მგზავრები არიან.

    

    ბოა - ვინ, ეგენი? ჰო, კარგები არიან, მაგრამ გაფრთხილებ - შენ მე მაგათ ვერ შემაბრალებ! მოსახდენი უნდა მოხდეს!

    

    დევი - რა უნდა მოხდეს?

    

    ბოა - თუ ბედნიერების ფრინველი მხარზე შემოგასკუპდა, არ უნდა გააგდო!.. თანაც იძულებულნი ვართ!

    

    დევი - რაზე ამბობ?

    

    ბოა - ვითომ ვერ ხვდები, არა?!

    

    დევი - რას უნდა მივხვდე?

    

    ბოა - თუ ხელსაყრელი შემთხვევა მოგეცა, ხელიდან არ უნდა გაუშვა! გაიგე?

    

    დევი - ვერა!

    

    ბოა - (ჩურჩულით). ბედის ლურჯი ფრინველი არ უნდა გააგდო!

    

    (იწყებენ ნერვიულ სიარულს, რის გამოც ისმის იატაკის ჭრიალი).

    

     

    

    ზედა ნომერში:

    

    ლილი - ჩვენი ცხელი წყლით იბანავეს და ახლა ჟიმაობენ!

    

    ტატუ - „სიკოს“ პრეზერვატივით. დამზადებულია ნატურალური ლატექსისაგან. თითოელმა კონდომმა გაიარა ელექტრონული ტესტირება... ეგ მაინც შერჩებათ!

    

    ლილი - იმასაც ალერგია აქვს ლატექსზე!

    

    ტატუ - ექიმს მიმართოს და ტაზეპამს გამოუწერს.

    

    ლილი - სუპრასტინიც შეიძლება.

    

    ტატუ - ჰო, თუ წამლები არ დალია, ყველგან დააყრის.

    

    ლილი - ფუჰ!

    

    ტატუ - ჯერ გენიტალიის მიდამოებში და მერე ყველგან მოედება!

    

    ლილი - კარგი რა, კარგი!

    

    ტატუ - მაგრამ ყველგან რომ დააყაროს, აღარ დავაცდით!

    

    ლილი - და ვერც ის დეგენერატი იჟიმავებს მომდევნო ღამით!

    

    ტატუ - აი, ნელ-ნელა შენც კი ხვდები!

    

    ლილი - (ბობ მარლის სიმღერას ჩართავს). რა ვქნათ, დავხოცოთ?

    

    ტატუ - რა თქმა უნდა. პატრონს ჩვენი ერთგულება უნდა დავუმტკიცოთ. დილაზე მოვა და ვეტყვით, ამათ მოიპარეს ნახევარი მილიონი და იმიტომ მოუვიდათ ეს ამბავიო!

    

    ლილი - მაგათაც ბობ მარლეი ჩართეს! უკვე შემეცოდნენ, საწყლები! გესმის, რა დღეში არიან?! მოიცა, შენ რა, გინდა, რომ მართლა დავხოცოთ?!

    

     

    

    ქვედა ნომერში:

    

    დევი - ჩვენი ცხელი წყლით იბანავეს და ახლა ჟიმაობენ!

    

    ბოა - „სიკოს“ პრეზერვატივით. დამზადებულია ნატურალური ლატექსისაგან. თითოელმა კონდომმა გაიარა ელექტრონული ტესტირება... ეგ მაინც შერჩებათ!

    

    დევი - იმასაც ალერგია აქვს ლატექსზე!

    

    ბოა - ექიმს მიმართოს და ტაზეპამს გამოუწერს.

    

    დევი - სუპრასტინიც შეიძლება.

    

    ბოა - ჰო, თუ წამლები არ დალია, ყველგან დააყრის.

    

    დევი - ფუჰ!

    

    ბოა - ჯერ გენიტალიის მიდამოებში და მერე ყველგან მოედება!

    

    დევი - კარგი რა, კარგი!

    

    ბოა - მაგრამ ყველგან რომ დააყაროს, აღარ დავაცდით!

    

    დევი - და ვერც ის დეგენერატი იჟიმავებს მომდევნო ღამით!

    

    ბოა - აი, ნელ-ნელა შენც კი ხვდები!

    

    დევი - (ბობ მარლის სიმღერას ჩართავს). რა ვქნათ, დავხოცოთ?

    

    ბოა - რა თქმა უნდა. პატრონს ჩვენი ერთგულება უნდა დავუმტკიცოთ. დილაზე მოვა და ვეტყვით, ამათ მოიპარეს ნახევარი მილიონი და იმიტომ მოუვიდათ ეს ამბავიო!

    

    დევი - მაგათაც ბობ მარლი ჩართეს! უკვე შემეცოდნენ, საწყლები! გესმის, რა დღეში არიან?! მოიცა, შენ რა, გინდა, რომ მართლა დავხოცოთ?!

    

     

    

    ქვედა ნომერში:

    

    ბოა - ეგ სიტყვები პირველად მაშინ გავიგონე, როცა ქათმის დასაკლავად გაგიშვი... იმის მერე რამდენი ქათამი დაკალი?

    

    დევი - ნაჯახი ავიღო და თავები გადავუჩეხო? ადამიანის სისხლმა შადრევანივით რომ გადმოხეთქოს?!

    

    ბოა - არა მგონია, ადამიანის სისხლი ქათმის სისხლისგან გაარჩიო.

    

    დევი - ჰო.

    

    ბოა - ხომ არ გგონია, რომ მაგათ ანგელოზების სისხლი ექნებათ?!

    

    დევი - ანგელოზებს სისხლი არა აქვთ, მე კი სისხლი არ შემიძლია, არა!

    

    ბოა - შენ ნუ იდარდებ, სისხლი არ იქნება!

    

    დევი - აბა, რა ვქნათ, ჰეროინი გავუკეთოთ დიდი დოზა?

    

    ბოა - როცა დაიძინებენ, ის ბუხრის საჩხრეკი უნდა აიღო და კეტივით მოიმარჯვო!

    

    დევი - ბუხრის საჩხრეკი კი არა, ეს „დრაივერია“ თუ „პუტერი“! ვეღარ გამირჩევია! მაგრამ კლებია!

    

    ბოა - იყოს კლები! გოლფის ბურთს დაარტყამ თუ ადამიანის თავს, შენთვის სულ ერთი არ არის, ძმაო?!

    

    დევი - (კლებს აშხუვლებს ჰაერში). ვაუ და ჰაი! ვაუ და ჰაი! (გაჩერდება). არა, არ შემიძლია!

    

    ბოა - აი, გეუბნები - ან ეგენი, ან ჩვენ! სხვა გზა არ არის! აგიხსნა ჩემი გეგმა?

    

     

    

    ზედა ნომერში:

    

    ტატუ - ეგ სიტყვები პირველად მაშინ გავიგონე, როცა ქათმის დასაკლავად გაგიშვი... იმის მერე რამდენი ქათამი დაკალი?

    

    ლილი - ნაჯახი ავიღო და თავები გადავუჩეხო? ადამიანის სისხლმა შადრევანივით რომ გადმოხეთქოს?!

    

    ტატუ - არა მგონია, ადამიანის სისხლი ქათმის სისხლისგან გაარჩიო.

    

    ლილი - ჰო.

    

    ტატუ - ხომ არ გგონია, რომ მაგათ ანგელოზების სისხლი ექნებათ?!

    

    ლილი - ანგელოზებს სისხლი არა აქვთ, მე კი სისხლი არ შემიძლია, არა!

    

    ტატუ - შენ ნუ იდარდებ, სისხლი არ იქნება!

    

    ლილი - აბა, რა ვქნათ, ჰეროინი გავუკეთოთ დიდი დოზა?

    

    ტატუ - როცა დაიძინებენ, ის ბუხრის საჩხრეკი უნდა აიღო და კეტივით მოიმარჯვო!

    

    ლილი - ბუხრის საჩხრეკი კი არა, ეს „დრაივერია“ თუ „პუტერი“! ვეღარ გამირჩევია! მაგრამ კლებია!

    

    ტატუ - იყოს კლები! გოლფის ბურთს დაარტყამ თუ ადამიანის თავს, შენთვის სულ ერთი არ არის, ძმაო?!

    

    ლილი - (კლებს აშხუვლებს ჰაერში). ვაუ და ჰაი! ვაუ და ჰაი! (გაჩერდება). არა, არ შემიძლია!

    

    ტატუ - აი, გეუბნები - ან ეგენი, ან ჩვენ! სხვა გზა არ არის! აგიხსნა ჩემი გეგმა?

    

     

    

    ქვედა ნომერში:

    

    დევი - მე მგონი, დაიძინეს.

    

    ბოა - ჰოდა, აგიხსნი ჩემ გეგმას.

    

    დევი - არა, არ მინდა, რამე წარმოვიდგინო! მერე შემეცოდება და ვეღარ შევძლებ. სემ მითხარი და მე გავაკეთებ!

    

    ბოა - მაშ კარგი! ჯერ ყველაფერი დაკეტე!

    

    დევი - კარგი, თან ტუალეტშიც შევალ ბარემ.

    

     

    

    ზედა ნომერში:

    

    ლილი - მე მგონი, დაიძინეს.

    

    ტატუ - ჰოდა, აგიხსნი ჩემ გეგმას.

    

    ლილი - არა, არ მინდა, რამე წარმოვიდგინო! მერე შემეცოდება და ვეღარ შევძლებ. სემ მითხარი და მე გავაკეთებ!

    

    ტატუ - მაშ კარგი! ჯერ ყველაფერი დაკეტე!

    

    ლილი - კარგი, თან ტუალეტშიც შევალ ბარემ.

    

     

    

     ქვედა ნომერში:

    

    დევი - რა სიჩუმეა, მდინარის ხმაც აღარ ისმის!

    

    ბოა - კარგია!

    

    დევი - ახლა წარმოიდგინე, რომ იმათ კიდევ ჩვენი დახოცვა უნდათ!

    

    ბოა - რა სისულელეა?!

    

    დევი - არ მესმის, რატომ არ არის სხვა გამოსავალი?

    

    ბოა - (სილას გააწნავს). სხვა გამოსავალი მართლა არ არის!

    

    დევი - არ ვიცი, ჩვენ ბედნიერები ვიყავით!

    

    ბოა - რა ბედნიერები?! კიდევ კარგი, სიკო-ტორპედომ ეს მოგვიწყო, თორემ როდემდე უნდა გვეყიდა პატრონის ჰეროინი და თან შიმშილით სული ამოგვსვლოდა?! აღარ მოგბეზრდა?!

    

    დევი - ჰო. (ისევ იწყებს ნერვიულ სიარულს, იატაკი ისევ ჭრიალებს). ერთხელაც იქნებოდა და გავებმებოდით!

    

     

    

    ზედა ნომერში:

    

    ლილი - რა სიჩუმეა, მდინარის ხმაც აღარ ისმის!

    

    ტატუ - კარგია!

    

    ლილი - ახლა წარმოიდგინე, რომ იმათ კიდევ ჩვენი დახოცვა უნდათ!

    

    ტატუ - რა სისულელეა?!

    

    ლილი - არ მესმის, რატომ არ არის სხვა გამოსავალი?

    

    ტატუ - (სილას გააწნავს). სხვა გამოსავალი მართლა არ არის!

    

    ლილი - არ ვიცი, ჩვენ ბედნიერები ვიყავით!

    

    ტატუ - რა ბედნიერები?! კიდევ კარგი, სიკო-ტორპედომ ეს მოგვიწყო, თორემ როდემდე უნდა გვეყიდა პატრონის ჰეროინი და თან შიმშილით სული ამოგვსვლოდა?! აღარ მოგბეზრდა?!

    

    ლილი - ჰო. (ისევ იწყებს ნერვიულ სიარულს, იატაკი ისევ ჭრიალებს). ერთხელაც იქნებოდა და გავებმებოდით!

    

     

    

    ქვედა ნომერში:

    

    ბოა - აუ, ისევ დაიწყეს!

    

    დევი - ქალია თუ ტაიფუნი, რა უბედურებაა?!

    

    ბოა - მარტო ჩაი დალიეს და სტაფილო დააყოლეს!

    

    დევი - ესენი მთელი ღამე არ დაიძინებენ!

    

    ბოა - შენ, მე მგონი, გიხარია!

    

    დევი - რა მიხარია?!

    

    ბოა - რომ არ იძინებენ!

    

    დევი - ეგ არა, მაგრამ, აი, საკუთარ თავს ვეკითხები - მერე ვიქნებით ჩვენ ბედნიერები?!

    

    ბოა - რატომ არ ვიქნებით?

    

    დევი - ეს დანაშაული სინდისზე დაგვაწვება და გაგვსრისავს!

    

     

    

    (იატაკის ჭრიალი შეწყდება).

    

     

    

    ბოა - მიდი, მაგნიტოფონი გამორთე და ნუღარ დადიხარ, ხომ ხედავ, იძინებენ!

    

     

    

    ზედა ნომერში:

    

    ტატუ - აუ, ისევ დაიწყეს!

    

    ლილი - ქალია თუ ტაიფუნი, რა უბედურებაა?!

    

    ტატუ - მარტო ჩაი დალიეს და სტაფილო დააყოლეს!

    

    ლილი - ესენი მთელი ღამე არ დაიძინებენ!

    

    ტატუ - შენ, მე მგონი, გიხარია!

    

    ლილი - რა მიხარია?!

    

    ტატუ - რომ არ იძინებენ!

    

    ლილი - ეგ არა, მაგრამ, აი, საკუთარ თავს ვეკითხები - მერე ვიქნებით ჩვენ ბედნიერები?!

    

    ტატუ - რატომ არ ვიქნებით?

    

    ლილი - ეს დანაშაული სინდისზე დაგვაწვება და გაგვსრისავს!

    

     

    

    (იატაკის ჭრიალი შეწყდება).

    

     

    

    ტატუ - მიდი, მაგნიტოფონი გამორთე და ნუღარ დადიხარ, ხომ ხედავ, იძინებენ!

    

     

    

    ქვედა ნომერში:

    

    დევი - რა ედარდებათ, შხაპი მიიღეს, იჟიმავეს და ახლა იძინებენ... ბოლო ათი ლიტრი დიზელით!

    

     

    

    ზედა ნომერში:

    

    ტატუ - კარგი, ნუღარ დაწვრილმანდები!

    

     

    

    ქვედა ნომერში:

    

    დევი - ჩვენ არ გვინდა ცხელი წყალი? მერე, როგორ მიყვარს შენთან, ვანაში!

    

     

    

    ზედა ნომერში:

    

    ტატუ - ნუღარ ძუნწობ! ჩვენ უკვე მდიდრები ვართ, მილიონერები!

    

    ლილი - ჰო, თითქმის... ცხელი წყალი რომ ყოფილიყო, კიდევ შევიდოდით ვანაში, არა?

    

     

    

    ქვედა ნომერში:

    

    ბოა - იცი რა? მე მინდა, რომ ჩვენი საკუთარი ცხელი წყალი გვქონდეს! მიხვდი?

    

     

    

    ზედა ნომერში:

    

    ლილი - ნაწილობრივ კი, მაგრამ ძალიან მეშინია!

    

     

    

    ქვედა ნომერში:

    

    ბოა - კაი, კაი, რისი გეშინია, შენ ხომ ჩემი მოლაპარაკე თუთიყუში ხარ, ძმაო!

    

     

    

    ზედა ნომერში:

    

    ლილი - მაშინ შენ ხარ ჩემი „დრაივერი“, ოღონდ ოპტიკური სამიზნით!

    

     

    

    ქვედა ნომერში:

    

    დევი - მაშინ შენ ხარ ჩემი „პუტერი“... თავისი ფირუზისთვლიანი ბეჭდით და მარწყვის გემოთი, ატმის გემოთი, ანანასის გემოთი...

    

     

    

    ზედა ნომერში:

    

    ლილი - მოიცა, ამის გემოებზე რატომ ლაპარაკობ? ამ ინსტრუქციაში ხომ წერია, რომ პრეზერვატივები გამოიყენება მხოლოდ ვაგინალური დანიშნულებით?

    

     

    

    ქვედა ნომერში:

    

    ბოა - აბა, საიდან გაიძახი სურნელებს?

    

     

    

    ზედა ნომერში:

    

    ტატუ - ეგ ნაყალბევი „სიკოებია“ და იმიტომ აქვს სურნელები! თან ვერ გავიგე, მანდ რატომ გააკეთებინე ჟორჟს ბეჭედი, პირდაპირ შენი „პუტერის“ თავზე! ეგ ხომ იჩხვლიტება!

    

     

    

    ქვედა ნომერში:

    

    ბოა - მოდაშია და იმიტომ!

    

     

    

    ზედა ნომერში:

    

    ლილი - (ქაღალდის შრიალით კითხულობს). თუ თქვენ სარგებლობთ გენიტალიის მიდამოებში მოთავსებული წვეტიანი და ჩხვლეტია საგნებით, როგორიცაა ფრჩხილები, კბილები...

    

     

    

    ქვედა ნომერში:

    

    დევი - (კითხვას აგრძელებს). ბეჭდები, საიუველირო სამშვენისები, სამკაულები, მაშინ ეცადეთ, არ დააზიანოთ პრეზერვატივი!..

    

     

    

    ზედა ნომერში:

    

    ლილი - რადგან ვეღარ დაგიცავთ საკმარისად!

    

     

    

    ქვედა ნომერში:

    

    ბოა - ერთი შენც! მოგცლია რა!

    

     

    

    ზედა ნომერში:

    

    ლილი - შენ იცი, იმანაც რომ „პუტერის“ თავზე გაიკეთა ასეთივე ბეჭედი?!

    

     

    

    ქვედა ნომერში:

    

    დევი - იმასაც ოქროს ბეჭედი უკეთია და ისიც ფირუზისთვლიანი?!

    

     

    

    ზედა ნომერში:

    

    ლილი - აბა, რა! ჩემს საკუთარ ხელოსანთან მივაგზავნე...

    

     

    

    ქვედა ნომერში:

    

    ბოა - ჰო, ჟორჟთან!

    

     

    

    ზედა ნომერში:

    

    ტატუ - ერთი წუთით დაგტოვებ.

    

    ლილი - სად მიდიხარ?

    

     

    

    ქვედა ნომერში:

    

    ბოა - ჩემთან შევივლი და მოვალ, ძმაო!

    

    დევი - კარგი!

    

    ბოა - იცოდე, არ გამეპარო!

    

    დევი - აბა, როდის გავპარულვარ?! მე „დრაივერით“ ვივარჯიშებ!

    

    (ბოა გადის ჩუმი ნაბიჯებით; ხოლო დევი კლებს ჰაერში აშხუვლებს).

    

     

    

    ზედა ნომერში:

    

    ტატუ - რატომ არასოდეს ყიდულობ ხელთათმანებს?

    

    ლილი - ხელთათმანებით როგორღა დავხატავ?!

    

    ტატუ - ერთი წყვილი ხელთათმანი არასდროს არის ზედმეტი! მარტო ხატვა კი არაა საქმე!.. ყველაზე გრძელი ბუხრის საჩხრეკი წამოიღე?

    

     

    

    ქვედა ნომერში:

    

    დევი - (აღშფოთებით). ეს ბუხრის საჩხრეკი კი არა, „დრაივერია“!

    

    ბოა - კარგი! შენ ეგ გეჭიროს, მე ამას წამოვიღებ!

    

    დევი - წყლის გრაფინი და ჭიქა რაღად გვინდა?

    

    ბოა - წყალს შევთავაზებ, თუ გაეღვიძათ!

    

    დევი - რა ჭკვიანი ხარ!

    

    ბოა - მე წინ წავალ, შენ უკან მომყევი...

    

    დევი - (ყოყმანით). არა, ეს „დრაივერი“ არა, ამითი თვით შექსპირი თამაშობდა! სტრატფორდიდან ორი ათას გირვანქად ჩამომიტანა სიკო-ტორპედომ!

    

    ბოა - აიღე ხელში და შენც ითამაშე!

    

    დევი - მაშინ მე წყლის გრაფინს წამოვიღებ!

    

    ბოა - ნუ მევაჭრები! აიღე „დრაივერი“!

    

    დევი - ჰო.

    

    ბოა - ცოტა თავის შეწუხებად აღარ ვღირვარ?

    

    დევი - როგორ არა, როგორ არა!

    

    ბოა - აი, ტატუსნაირ უჟმურთან რომ მიეცემი სიყვარულს, მერე უფსკრულში გადავარდნილ მანქანასაც დახატავ და უფრო საზარელ რამეებსაც! შენ კიდევ, ხომ ხედავ, სიზმარშიც კი გოლფს თამაშობ!

    

    დევი - მაგრამ რომ ვაგებ?! მოდი, სიმხნევისათვის თითო ას-ასი გრამი დავლიოთ, ჰა?

    

    ბოა - არა, ახლა არა! მე ნათელი გონება უნდა მქონდეს!

    

    დევი - და მე?

    

    ბოა - შენ კი სიმამაცისთვის მე გყავარ!

    

    დევი - ჰო.

    

    ბოა - და თუ სასმელი მომთხოვე, ვიფიქრებ, ჩაისვარა მეთქი და „სიკოების“ მაგივრად პამპერსებს გიყიდი, ძმაო!

    

    დევი - პამპერსები არ გადჭირდება! ეგენი ჩვენ ცხელ წყალში მიეცნენ სიყვარულს! მომეცი „დრაივერი“! მიდი, მოვდივარ!

    

     

    

    ზედა ნომერში:

    

    ლილი - მოიცადე!

    

    ტატუ - რა იყო?

    

    ლილი - დიდი ამბავი, თუ იბანავეს! ბოლობოლო, ერთ ტონა დიზელს კიდევ შეაწერებ ვინმეს!

    

    ტატუ - ხომ გითხარი, თუ ჩაისვრი, პამპერსებს გიყიდი მეთქი?!

    

    ლილი - ჰო, კარგი! მაშინ მალე მაინც მოვრჩეთ რა!

    

    ტატუ - რა გვეჩქარება, იცი, დილამდე კიდევ რამდენი დროა?! წამოდი!

    

     

    

    ქვედა ნომერში:

    

    დევი - (იატაკის ჭრიალით დადის). მოიცადე!

    

    ბოა - პამპერსები!

    

    დევი - შენ იატაკს არ აჭრიალებ და მე რატო ვარ ესეთი მოუხერხებელი, ჰა?

    

    ბოა - ნუ ნერვიულობ, იმათ ზარბაზანი რომ დაუცალო, ვერ გააღვიძებ!

    

    დევი - სულაც არ ვნერვიულობ! სულაც!

    

    ბოა - ჰო, კარგი, ფრთხილად წამოდი, ძმაო!

    

     

    

    ზედა ნომერში:

    

    (ისმის გზაზე ჩავლილი - მანქანის ხმა).

    

     

    

    ლილი - კიდევ ერთი ავტომობილი! დღეს მაინც რამდენია, ჰა?

    

    ტატუ - ყოველთვის ეგრეა, არც მეტია და არც ნაკლები!

    

    ლილი - ჩაიარა თუ გაჩერდა, ჰა?

    

    ტატუ - წავიდა!

    

    ლილი - აბა, ეს რა ხმაა? თაგვების წრიპინი?

    

     

    

    (ისმის რაღაც შხუილი).

    

     

    

    ტატუ - არა, წყლის მილი გუგუნებს.

    

    ლილი - წამოდი, გინდა შხაპქვეშ?

    

    ტატუ - ახლა არა, მერე!.. თანაც, ხომ მითხარი, მომივიდაო?!

    

    ლილი - მე მგონი, მოგატყუე!

    

     

    

     

    

    10. საომარი მოქმედებები გოლფ-ბარში

    

     

    

    დევი - მე უკვე მინდა, შენ?

    

    ბოა - მეც! აბა, მაჩვენე შენი „დრაივერი“! ეგ არა, შარვალში რომ გაქვს! ეს არის, მინდაო?! მინდას მერე გაჩვენებ! მაგრამ ჯერ საქმე!

    

    დევი - ჰო, კარგი, მაგრამ ამ კლებით თვით შექსპირი თამაშობდა...

    

    ბოა - მერე, შე სულელო, ის ხომ კარგი ვინმე იყო! და ეხლა, ალბათ, ცაში გოლფის თამაშს ასწავლის ანგელოზებს.

    

    დევი - ჰოდა, წავალ და სხვას მოვიტან!

    

    ბოა - წამოეთრიე და საბოლოოდ ნუ მაფიქრებინებ, რომ ლაჩარი ხარ!

    

    დევი - მე ლაჩარი არა ვარ, არა.

    

    ბოა - სიკო-ტორპედომ ხომ შეურაცხგყო მაშინ? ახლა არ მაფიქრებინო, რომ ტატუმ შეგაშინა!

    

    დევი - არავის ეშინია ტატუს სიგარეტებისა!

    

    ბოა - რომელი სიგარეტებისა?

    

    დევი - რომლებსაც ტყვიების სროლით გავარვარებული ავტომატიდან უკიდებს ხოლმე! გამომივიდა ეგეც „ბოევიკის“ გმირი!

    

    ტატუ - (ჩურჩულით). ჩუმად, გესმის?

    

    ლილი - ჰო, მესმის...

    

    ბოა - შენ მართლა ხომ არ გგონია, რომ ის შიშველი ქალი ზურგზე ჟორჟმა დაახატა?! ტატუირების ოსტატმა?

    

    დევი - აბა, ლილი რომ ამბობს, სულ მე მგავსო?

    

    ბოა - შემთხვევით ჰგავს! ტატუმ ჟორჟი მოისყიდა და ათქმევინა, ლილი დავხატეო!

    

    დევი - მეც მიკვირდა, გველი რატომღა დაახატა მეთქი!

    

    ბოა - სინამდვილეში, იცი, სად დაახატეს?

    

    დევი - არ ვიცი.

    

    ბოა - ნიუ-იორკის ჯამაიკის ციხეში დაახატეს ძალით. ის შიშველი ქალიც და ის აგურის ტუზიც თითზე!

    

    დევი - რატომ ძალით?

    

    ბოა - იმიტომ, რომ იქ მაგისთანებს მამალივით აყივლებენ!.. გაიგე?

    

    დევი - უჰ, ეგ რა მითხარი!

    

    ბოა - კიდევ გეშინია?

    

    დევი - მე არც მშინებია!

    

    ბოა - მაშინ წამოდი, ძმაო და შვილო!

    

    დევი - აუ, ერთი წუთით გავალ რა და ეგრევე მოვალ!

    

    ბოა - სად მიდიხარ?

    

    დევი - ტუალეტში!

    

    ბოა - წეღან არ იყავი?

    

    დევი - ის წეღან კი არა, წეღანის წეღან იყო!

    

    ბოა - დროზე!

    

     

    

    (სიჩუმე.

    

    ისმის ძლიერი დარტყმების ხმები. ლილი ბოას ურტყამს).

    

     

    

    ლილი - ვის აყივლებდნენ! ვის! ვის აყივლებდნენ, შე შურიანო და ბოროტო?!

    

    ტატუ - კარგი, კარგი! უკვე ეყოფა! ეყოფა მეთქი, MAN !

    

    ლილი - შე ბოროტო! (კლებს გადააგდებს და აზმუვლდება).

    

    ტატუ - რა მოგივიდა, გული გერევა, MAN ?

    

    ლილი - ჰოოო...

    

    ტატუ - კარგი, შენ ტუალეტში გავარდი, იმ მეორეს მე მივხედავ, MAN !

    

     

    

    (სიჩუმე.

    

    ფრთხილი ნაბიჯების ხმა. ვიღაცა ვიღაცას ეპარება).

    

     

    

    ლილი - ტატუ, ფრთხილად!

    

    დევი - ჰაი და ვაუ! ჰაი და ვაუ! (დევი ტატუს მთელი ძალით ურტყამს "დრაივერს").

    

    იქ სიკო-ტორპედოს დედა ვატირე, აქ კიდევ შენი! შე ცისფერო! ცისფერო სპილო! (კლებს დააგდებს). აუუ, ბოა, ბოა, მიშველე! მიშველე, ბოა, გული მერევა! (დევი გაიქცევა. ტუალეტში ჩაირეცხება წყალი).

    

     

    

     

    

    
      მეორე მოქმედება
    

    

     

    

    11. გადაწყვეტილება

    

     

    

    დევი - ჩემი ბოა სად არის?

    

    ლილი - იქ, კიბეზე!

    

    დევი - ბოა! ჩემი ბოა! (ხმამაღლა ტირის, ბღავილით).

    

    ლილი - ტატუ, ჩემი ტატუ! (ისიც ხმამაღლა ტირის).

    

    დევი - არ მიკვდე რა, ბოა! არ მოკვდე რა!

    

    ლილი - არც შენ რა, ტატუ! არც შენ!

    

    დევი - ახლავე ხელოვნურ სუნთქვას ჩაგიტარებ! (პირში ჰაერს ჩაბერავს რამდენჯერმე). არა რა, ბოა! არა რა!

    

    ლილი - (ისიც ხელოვნურ სუნთქვას უტარებს). ოღონდ ეგ არ ჩაიდინო! არა, არა, არა! გულიც აღარ უცემს!

    

    დევი - ბოა, სარკეს მოგიტან ცხვირთან და თუ არ დაიორთქლა, მაშინ ცუდადაა საქმე! (გარბის, სარკე მოაქვს. პაუზა). ბოა, არ მოკვდე, ბოა!.. ვაიმე, არ იორთქლება, არა!

    

    ლილი - აი, აჰა, სარკე! ტატუ, რას მიკეთებ, ტატუ! აქ სად მტოვებ, ტატუ! არც ეს იორთქლება!

    

    დევი - (ბღავის). ბოა!

    

    ლილი - (კივის). ტატუ!

    

    დევი - (უკმაყოფილოდ). რა გაკივლებს, ქალო, სოპრანოში?!

    

    ლილი - (უკმაყოფილოდ). რა გაბღავლებს, კაცო, ტენორში?

    

    დევი - მე არა ვბღავი!

    

    ლილი - მე არა ვკივი!

    

    დევი - მე ბოა მომიკვდა, ჩემი ბოა!

    

    ლილი - მე ტატუ მომიკვდა, ჩემი ტატუ!

    

    დევი - და ვიღა წავიყვანო გედების ტბაზე სათევზაოდ?

    

    დევი - (ბღავის). ბოა!

    

    ლილი - (კივის). ტატუ!

    

    დევი - შენ მოკალი!

    

    ლილი - შენ მოკალი!

    

    დევი - მე კი არა, შენ მოკალი, შენ!

    

    ლილი - მე კი არა, შენ მოკალი, შენ!

    

    დევი - შენ ჩემი ბოა - მოკალი

    

    ლილი - მე როდის მოვკალი?

    

    დევი - დაგინახე, „დრაივერი“ ჩაარტყი სამჯერ!

    

    ლილი - შენც სამჯერ ჩაარტყი ჩემს ტატუს!

    

    დევი - მე შენ მოგბაძე!

    

    ლილი - მე კი - შენ!

    

    დევი - შენ ჩემი საყვარელი ცოლი მოკალი!

    

    ლილი - შენ კი ჩემი საყვარელი ქმარი!

    

    დევი - (ხმადაბლა). ბოა!

    

    ლილი - (ხმადაბლა). ტატუ! (პაუზა). ახლა რა ვქნათ?

    

    დევი - არ ვიცი...

    

    ლილი - აიღე ეგ ბუხრის საჩხრეკი და მეც მომკალი! მიდი!

    

    დევი - რამდენჯერ უნდა გითხრა, ეს ბუხრის საჩხრეკი არ არის! და სულაც არ ვაპირებ შენს მოკვლას!

    

    ლილი - მომკალი მეთქი! მე ჩემს ტატუს საფლავში უნდა ჩავყვე! მიდი. მე მზად ვარ!

    

    დევი - რა ველურობაა ეს საფლავში ჩაყოლა! ძველი დროა?

    

    ლილი - შენ მაინც მომკლავ და...

    

    დევი - არც მიფიქრია!

    

    ლილი - იფიქრებ, იფიქრებ! მერე იმ ჩემოდანს გაიტაცებ და ჩვენი თეთრი მანქანით გაიქცევი მთებს იქით!.. მაგრამ მიწის ქვეშიდანაც ამოგთხრიან!

    

    დევი - ჰო, პატრონის ხალხს სად დაემალები?!

    

    ლილი - ვერსად!

    

    დევი - აბა, რა ვქნათ?..

    

    ლილი - კოლას მივცეთ.

    

    დევი - მოიცა, შენ რა ბოასავით ლაპარაკობ, MAN ?

    

    ლილი - აი, შენ კი ტატუსავით ვერ ამბობ - „მე მერქვას კახპის გაგდებული, თუ არ მიგასიკვდილო!“

    

    დევი - თქვენ რას აპირებდით, ჩვენ რომ დაგვხოცავდით?

    

    ლილი - თქვენ?

    

    დევი - არ ვიცი, რაგდან არ მოვაყოლე - მერე შემეცოდებიან და ვეღარ დავხოცავ მეთქი.

    

    ლილი - მაგრამ ტატუ არ შეგცოდებია!

    

    დევი - არც შენ შეგცოდებია ბოა!

    

    ლილი - არც მე ვიცოდი, რას გიპირებდით. არ მოვაყოლე, შემეცოდებიან და ვეღარ დავხოცავ მეთქი!

    

    დევი - მაშ, რა ვქნათ?

    

    ლილი - არ ვიცი.

    

    დევი - მაშინ აიღე ეს „დრაივერი“, ჩამარტყი სამჯერ და დავისვენებ სამუდამოდ!

    

    ლილი - არა, შენ ჩამარტყი და მე უფრო კარგად დავისვენებ სამუდამოდ, MAN !

    

    დევი - მე ვერა, მე ეს ერთი მკვლელობაც მეყოფა!

    

    ლილი - ვერც მე, მეც მეყოფა!

    

    სიჩუმე.

    

    დევი - თქვენ უკვე დაურეკეთ პატრონს, ნახევარი მილიონი დევიმ და ბოამ მოიპარესო?

    

    ლილი - უკვე თქვენ ურეკავდით და როგორ დაგვერეკა?

    

    დევი - ჩვენ კი არა, თქვენ რეკავდით!

    

    ლილი - მაშინ რატომ იყო სულ დაკავება?

    

    დევი - იმიტომ, რომ თქვენ რეკავდით!

    

    ლილი - ჩვენ კი არა, თქვენ!

    

    დევი - ესე იგი, ვერ დარეკეთ?

    

    ლილი - ვერა!

    

    დევი - ვერც ჩვენ!

    

    ლილი - მაშ, პატრონმა არაფერი იცის!

    

    დევი - იქნება სიკო-ტორპედო რეკავდა?

    

    ლილი - დაერეკა რა. მხოლოდ იმას ეტყოდა, ორი ლიმონი მივიტანე ოტელშიო. და მორჩა.

    

    დევი - ჰო, ეს ტრაგიკული ამბავი ჯერ არ ეცოდინება...

    

    ლილი - არც სხვა რამეები ეცოდინებოდა, მაგ შენს ბოას რომ არ დავებეზღებინეთ ხოლმე!

    

    დევი - არც შენი ტატუ აკლებდა ცხელ-ცხელი ამბების მიტანას! და ასეთ საზარელ ნახატებსაც იმიტომ ხატავდი, რომ მაგ სესქსუალურად გადახრილთან გეძინა.

    

    ლილი - მაგალითად, რომელ ნახატებს?

    

    დევი - აი, როგორიც მოლბერტზეა, უფსკრულში რომ ვარდება ჩვენი თეთრი მანქანა!

    

    ლილი - მერე რა?

    

    დევი - ეს ხომ საზარელია!.. აი, მე კი ჩემს ბოასთან რომ ვეძლეოდი სიყვარულს, სიზმარშიც კი გოლფს ვთამაშობდი!

    

    ლილი - მაშინ, ბებიაშენი პაშა როგორ გიგებდა?!

    

    დევი - მე რა ვიცი?

    

    ლილი - არც მე ვიცი! და აი ესე დავჯდები, ვუყურებ ამ ჩემს კოშმარულ ნახატს და პოლიციას დაველოდები!

    

    დევი - შენ თუ დაჯდები, მეც დავჯდები და პოლიციას დაველოდები!

    

    ლილი - დაველოდოთ!

    

    დევი - დაველოდოთ!

    

    ლილი - მე უკვე ვუცდი!

    

    დევი - მეც!

    

    ლილი - უცადე!

    

    დევი - დავუცდი!

    

    ლილი - მაგრამ პოლიცია აქ არ მოვა!

    

    დევი - რატომ არ მოვა?

    

    ლილი - იმიტომ, რომ პატრონი მოქმედი გენერალია. და ძალოვანი უწყების გენერალს ვერაფერს შებედავენ!

    

    დევი - აბა, რა ვქნათ?!

    

    ლილი - ეგ რომ ვიცოდე, ბედნიერი ქალი ვიქნებოდი...  (პაუზა). მოდი, ისე მოვიქცეთ, როგორც ჩემს ნახატზეა!

    

    დევი - როგორ?

    

    ლილი - ვითომ ორი ლიმონი გაიტაცეს ამ ჩემოდნით, ჩვენ თეთრ მანქანაში ჩასხდნენ და რომ გარბოდნენ...

    

    დევი - იმ უფკრულში გადავარდნენ!

    

    ლილი - ჰო.

    

    დევი - და ჩვენ უკან მივდევდით?

    

    ლილი - არა, ჩვენ გვეძინა! ისინი კი ჩვენი თეთრი მანქანით გარბოდნენ და როგორც ჩემს ნახატშია, ისე მოხდა!

    

    დევი - და იმ უფსკრულში სალტო-მორტალე?!

    

    ლილი - როგორია?!

    

    დევი - ჯერ არ ვიცი!

    

    ლილი - ჰო, ჩვენ არაფერი ვიცით, ჩვენ ხომ გვეძინა!

    

    დევი - იქნებ ამაში მაინც გამოგვადგეს ეს უფსკრული!

    

     

    

     

    

    12. პუანტები და სალტო-მორტალეები გვამებით

    

     

    

    ლილი - ახლა ჩვენ ჩვენ ნომრებში წავალთ და ამათ ტანსაცმელს მოვიტანთ.

    

    დევი - რატომ?

    

    ლილი - აბა, ესე ხომ არ გაიქცეოდნენ, ნიფხვებით?!

    

     

    

    (ორივენი გარბიან, ტანსაცმელებს მოარბენინებენ).

    

     

    

    დევი - არ შეეხო! ამ ხელთათმანებს მოვირგებ და მე ჩავაცმევ ორივეს!

    

    ლილი - რატომ?

    

    დევი - მაინცადამაინც არ მჯერა ხელის თითების ანაბეჭდებზე ზღაპრებს რომ ჰყვებიან, მაგრამ რატომ გავრისკოთ?

    

    ლილი - შენ ეგ შარვალი მომაწოდე და მე სულ ფეხებზე მკიდია ანაბეჭდები!

    

    დევი - მე ფეხებს ავუწევ! (ხვნეშის).

    

    დედა, რა მძიმეა!

    

    ლილი - ცოტაც და... ასე! შენ იმას ჩააცვი!

    

    დევი - ის მზად არის!

    

    ლილი - ესეც!

    

     

    

    (ისმის გაურკვეველი ხმაური).

    

     

    

    დევი - ეს რა ხმაა?

    

    ლილი - ნეტავი, ხელი არ შეგვიშალონ!

    

     

    

    (ხმაური განმეორდება).

    

     

    

    დევი - აგერ კიდევ! არ გესმის?

    

    ლილი - მილი გუგუნებს, წყლის მილი!

    

    დევი - კიდევ კარგი.

    

    ლილი - ეხლა მე მანქანის გასაღებს ამოვაცლი და შენ კი კარი გააღე!

    

    დევი - ეგ ხომ პრეზერვატივი „სიკოა“?

    

    ლილი - თქვენც „სიკო“ გქონდათ?

    

    დევი - ამან არ დამმართა ალერგია?!

    

    ლილი - მეც! აი, მანქანის გასაღები, წადი, გააღე!

    

    დევი - მძღოლის მხარეს გავაღო?

    

    ლილი - ორივე მხარეს.

    

    დევი - (გადის და მალევე შემოდის). რას აკეთებ?

    

    ლილი - წარმოგიდგენია, ბოასაც „სიკო“ ჰქონია!

    

    დევი - და რა?.. ვითომ საყვარლები იყვნენ?!

    

    ლილი - რა ვიცი... ორივე კარი გახსენი?

    

    დევი - ჰო... აუ, ეს ძალიან საზარელი ჭრილობებია!

    

    ლილი - მდინარე სულ გადარეცხავს და იფიქრებენ, გადავარდნისას დაიმტვრნენ ასეო!

    

    დევი - თან წვიმებიც თუ მოვიდა...

    

    ლილი - რაღას უდგეხარ, შენ კაცი წამოიღე, მე ქალს მივხედავ!

    

    დევი - მე ქალი მინდოდა...

    

    ლილი - რაო, მკვდარი ქალებიც გიყვარს?

    

    დევი - მე? არა!

    

    ლილი - მაშინ მომაკიდებინე!

    

    დევი - (ხვნეშით ეხმარება გვამის მოკიდებაში). აჰა! მაგრამ, მე ვიღა მომაკიდებინებს?

    

    ლილი - (კვნესით). ვინ და, ბებიაშენი პაშა! ვაიმე, რა მძიმეა!

    

    მიდის.

    

    დევი - მოიცადე! (ისიც მოიკიდებს კვნესით გვამს და მისდევს. მკვდრების ფეხსაცმელები კიბეზე აკაკუნდება). ვაი, ეს რა ხმაა?

    

    ლილი - მე რა ვიცი?

    

    დევი - აი, კიდევ!

    

    ლილი - ეს? ეს ქუსლები კაკუნობს! გვამების ქუსლები!

    

    დევი - ერთი, ორი, სამი, ჰოპ! (ფეხსაცმელების კაკუნს ააყოლებს მელოდიას, რომელზეც ბარბაცით ცეკვავს).

    

    ლილი - რას აკეთებ, გაგიჟდი?

    

    დევი - გეგონება, კაი საცეკვაოს უკრავენ მედოლეებიო და მეც ვცეკვავ, MAN !

    

    ლილი - (გაჭირვებით გადაიკისკისებს). ცეკვა ბარბაცით!

    

    დევი - ერთი, ორი, სამი, ჰოპ! ჰოპ! ჰოპ!

    

    ლილი - ოთხი, ხუთი, ექვსი, ჰოპ, ჰოპ, ჰოპ!

    

    დევი - ჰოპ, ჰოპ, ჰოპ!

    

    ლილი - ჰოპ, ჰოპ, ჰოპ! მოიცა, აბა, პუანტებზე ვცდი ცეკვას!

    

    დევი - მეც ვცდი!

    

    ლილი - პუნტებზე მხოლოდ ბალერინები ცეკვავენ!

    

    დევი - მაშინ მე სალტო-მორტალეების შესრულებას ვეცდები!

    

    დევი - აი, ეს არის მდიდრების ცეკვა!

    

    ლილი - კარგი, დასერიოზულდი! კისერი არ მოიტეხო!

    

    დევი - ვერ ვსერიოზულდები!

    

    ლილი - ვერც მე!

    

    დევი - მაშინ, კიდევ ვიცეკვოთ!

    

     

    

    (ისმის ბრაგუნი - ჯერ ერთი დაეცემა თავისი გვამიანად, მერე - მეორე.

    

    სიჩუმე.

    

    წვალებით დგებიან).

    

     

    

    ლილი - მომაკიდებინე!

    

    დევი - (ხვნეშის). აჰა!

    

    ლილი - გავწყდი წელში, მეტი აღარ შემიძლია!

    

    დევი - მოიცა, მეც მოვიკიდო! (ისევ ხვნეშის და კვნესის). აქეთ ნუ მოდიხარ, არ დამეჯახო!

    

    ლილი - შენ თვითონ არ დამეჯახო! მერე ჩემოდანიც ამათ გავაყოლოთ!

    

    დევი - მთელი ფულით?

    

    ლილი - არა, ცოტა! ცოტაც მდინარეში ჩავყაროთ და იფიქრებენ, მართლა ამათ გაუტაციათო!

    

    დევი - ჰო, წაიღებს მდინარე ფულს და ვინ რა იცის, რამდენი წაიღო და მერე ვინ აიღო, MAN !

    

    ლილი - აი, უკვე შენც ხვდები!

    

    დევი - კაი დეტექტივივით გამოდის... ოღონდ რომ მოვალთ, ეს „დრაივერები“ სპირტით უნდა გავწმინდოთ, MAN !

    

    ლილი - იატაკზეც და ყველგან მოვრეცხავთ სისხლებს...

    

    დევი - წავედით, მაგრამ... მოიცა!

    

    ლილი - რა იყო?

    

    დევი - რატომ ჰქონდა ორივეს „სიკო“ ჰა?!

    

     

    

     

    

    13. პატრონი - გოლფ-ბარში

    

     

    

    დევი - მე მეტი აღარ შემიძლია, MAN !

    

    ლილი - ახლა არ მითხრა, რომ ეს მსუქანი განგების განსახიერებაა, ანდა ეშმაკი და რაც ჩავიდინეთ, ამიტომ დაგვდევს!

    

    დევი - ვიცი და არ გეუბნები?

    

    ლილი - ო, რა კარგად გიცნობ!

    

    დევი - წავიდეთ აქედან, ლილი! აქ ჩავვარდებით! არ შეიძლება იჯდე და უცადო, როდის ჩაგავლებენ! დღეს ეს მსუქანი, ხვალ სხვა გამოჩნდება... ყოველთვის ვიღაც დაგვედევნება, სანამ თავს არ დავკარგავთ! გავიქცეთ მეთქი!

    

    ლილი - კარგი, ძვირფასო, გავიქცეთ, მაგრამ ჯერ რომ წყლის გამაცხელებელი არ ჩაგირთავს?

    

    დევი - წყლის გამაცხელებელი რა შუაშია, MAN ?

    

    ლილი - ხომ გიყვარს ჩემთან ერთად, შხაპქვეშ?! ჰოდა, აბაზანაში გავიქცეთ!

    

    დევი - შენ კოლას იცნობ?

    

    ლილი - (იცინის). არ მივცემ, ნუ გეშინია!

    

    დევი - არ მესმის, რა გაცინებს, MAN !

    

    ლილი - აბა, ვიტირო?

    

    დევი - მაინც ვინ არის? ნეტავი, რა ფიქრები უტრიალებს იმ ბომბორა თავში? თუ პოლიციიდან არის, სჯობს ვიცოდეთ! თუ სასუალებას მივცემთ, ყოველდღე აქ იაროს და საათობით იჯდეს, თან არაფერი თქვას და თვალი არ მოგვაშოროს, ბოლოს და ბოლოს, ნერვები გაგვყიდის! ამან მხოლოდ ხაფანგი უნდა დააგოს და ჩვენ გავებმებით! მე აღარ შემიზლია ამ უძილო ღამეების გადატანა და ტვინის ჭყლეტა - აბა, რა ჩაიფიქრა ამ მრგვალმა ძიაკაცმა... ხომ გეუბნებოდი, რომ არ გაგვახარებენ, ყოველთვის გამოჩნდება ვიღაცა, MAN ...

    

    ლილი - შეიძლება, არც არაფერი ჩაუფიქრებია. ერთი დარდიანი ჯენტლმენია, შექსპირი და არეცოელი უყვარს... სიამოვნებს ყოველდღე მოსვლა? მოვიდეს! გადაიხდის და წავა. მოკლედ, თავისივე თამაში უნდა მოვუგოთ. მიხვდი?

    

    დევი - მაგ თამაშში ის გაიმარჯვებს, ვინც მეტს გაუძლებს... რაც მე სანთლები ვუნთე იქ, ზემოთ რომ ანგელოზების შემადგენლობები არიან და მთელ ზებუნებრივ ძალებს. ხან მდინარის მოდიდებას ვთხოვდი, რომ გადავარდნილი მანქანა აქედან შორს წაეღო და ხანაც იმას, რომ პოლიციას ვერაფერი გაეგო!.. რამდენი ადგილი მოვიგონე იმ ფულის დასამალად! სარდაფის სამალავი! ჭერში! დიზელის ავზშიც ჩავუშვი ცელოფნებში გამოკრული! ტუალეტის ნიჟარაში! საბუხრე მილში! მე მეტი აღარ შემიძლია, MAN !

    

    ლილი - „მისტერ შექსპირი“ ჭამე და „სენიორ არეცოელი“ დააყოლე!

    

    დევი - ეგ წაეთრეოდეს აქედან და საერთოდ აღარც შევჭამ და აღარც დავლევ! ვინ იცის, იქნებ პატრონის მოგზავნილი შანტაჟისტია ანდა სულაც კილერი!

    

    ლილი - კარგი, კიდევ დაველაპარაკები, იქნებ რამე ვათქმევინო!

    

    დევი - ჯერ შენ მიდი და მერე მეც მოვალ!

    

    ლილი - (უახლოვდება). ბოდიშს ვიხდი, ბატონო, ყველა მოსამსახურე გავუშვით და ყურადღება ვერ მოგაქციეთ. რით მოგემსახუროთ?

    

    პატრონი - (გააჩხაკუნებს ასანთს და  უკიდებს სიგარას). მაგიდა, სკამი. ფინჯანი ყავა და ასი გრამი „ნაპოლეონი“, თუ შეიძლება.

    

    ლილი - ახლავე მოგართმევთ. (მაგიდაზე აწყობს ჭიქას, თეფშს ფინჯანით). „მისტერ შექსპირსაც“ ხომ არ გასინჯავთ? ჩვენი საფირმო კერძია - ხბოს ხორცი სოკოთი, ყველით, მაიონეზით და კიდევ ერთი ციცქნა ფირმის საიდუმლო!

    

    პატრონი - არა, გმადლობთ. მე უკვე ვივახშმე.

    

    ლილი - მაშინ შემიძლია შემოგთავაზოთ კოკტეილები - „სისხლინი მერი“, „სექსი პლაჟზე“, „ფრანგული კოცნა“ და საფირმო კოკტეილი „სენიორ არეცოელი“, ბოდიშს გიხდით, მაგრამ ამის რეცეპტს კი ვერ გაგიმხელთ.

    

    პატრონი - რატომ ჰქვია თქვენს საფირმო რამე-რუმეებს ასეთი დიდი ადამიანების სახელები?

    

    ლილი - (ხმადაბლა). რა კარგია, რომ შეამჩნიეთ... ჩვენი პატრონი - დიდი თეატრალი და მელომანია, ამბობენ, პიესებსაც კი წერსო!

    

    პატრონი - თქვენ რა, მართლა გჯერათ, რომ არეცოელს და შექსპირს პირადად იცნობს?

    

    ლილი - მთავარი ის არის, რომ იმას სჯერა! და ჩვენც პატივს მივაგებთ მის რწმენას!.. აი, ყავა და ესეც თქვენი კონიაკი! (მაგიდაზე დაუდგამს). თქვენ რაღაცაზე დარდობთ, არა?

    

    პატრონი - ჰო.

    

    ლილი - მაინც რაზე, თუ საიდუმლო არ არის?

    

    პატრონი - ჯერ დაბრძანდით.

    

    ლილი - გმადლობთ.

    

    პატრონი - ქვემოთ, ბარში ძალიან მშრალი ამინდებია. მოსავალი არ იქნება და შეიძლება, ისევ შიმშილობა დაიწყოს.

    

    ლილი - რაც ვიზამთ, მომავალ წელიწადს მაინც გაგვიმართლებს. ჩვენი ხალხი ძალიან მშრომელია.

    

    პატრონი - ჰო, მშრომელი, მაგრამ ისეთი გემოვნება აქვს, ისეთი, რომ პირდაპირ - აუხსნელი!

    

    ლილი - ჰო, ცოტა უცნაურებიც არიან...

    

    პატრონი - სწორედ, უცნაურები, თორემ, რატომ აქამდე არ იყნოსეს თქვენი მშვენიერი ოტელის არსებობა? ეს ხომ ყველაზე ლამაზი ადგილია ამ არემარეზე. ქვემოთ მდინარე, ზემოთ - თეთრი მწვერვალები და აქვე უფსკრულიც...

    

    დევი - რაკი ასე მოგწონთ ჩვენი სასტუმრო, ჩვენი მეგობარი ყოფილხართ! ნება მომეცით, ხელის ჩამორთმევით გაგეცნოთ, დევი!

    

    პატრონი - სასიამოვნოა.

    

    დევი - გვთხოვეთ, რაც გნებავთ. ჩვენ გეპატიჟებით!

    

    ლილი - კიდევ რა მოგართვათ?

    

    პატრონი - რაკი არ იშლით, კიდევ ერთი სირჩა კონიაკს დავლევ.

    

    დევი - მე მოვიტან! (მიდის. ჭიქაში დაუსხამს, მოუტანს).

    

    ინებეთ!

    

    პატრონი - თქვენი ოტელისა იყოს! (სვამს).

    

    ლილი - კიდევ ხომ არ ინებებთ, დიასახლისის ხარჯზე?

    

    პატრონი - რატომაც არა?

    

    დევი - (ისევ შეუვსებს). მეგობრისთვის არაფერი უნდა დაიშურო, MAN !

    

    პატრონი - თქვენც ხომ არ დალევდით დიასახლისის სადღეგრძელოს?

    

    დევი - (კიდევ ორი სირჩა მოაქვს, დაასხამს). ჩემს მშვენიერ ცოლს გაუმარჯოს!

    

    პატრონი - ცოლს თუ პარტნიორს?!

    

    დევი - ჩვენ უკვე ხელი მოვაწერეთ.

    

    ლილი - იცით, იმ ტრაგიკული მოვლენის შემდეგ ჩვენ ჯერ მეგობრებად დარჩენა გვინდოდა, მაგრამ მერე გადავიფიქრეთ...

    

    პატრონი - გაგიმარჯოთ, ძვირფასო! (ჭიქას მიუჭახუნებს). კარგია, რომ გადაიფიქრეთ!

    

    ლილი - თქვენც გაგიმარჯოთ, მადლობელი ვარ!

    

    პატრონი - ჰოდა, იმას ვამბობდი... ასეთი საოცარი ადგილია და ისეთი ამბავი ხდება, როგორიც ამ ნახატზეა!

    

    დევი - როგორი?

    

    პატრონი - არა, მე იმას კი არ ვამბობ, რომ აქ ხდება, ოტელში. მაგრამ აქვე ხდება, იმ უფსკრულში... მხოლოდ შემთხვევითობას ხომ ვერ მივაწერთ?

    

    ლილი - ეგ თეთრი მანქანა მე არ დამიხატავს, მართლა თავისით გაჩნდა!

    

    პატრონი - რა თქმა უნდა, თავისით! მერე სკანდალი აგორდა! მორწმუნეები ამბობენ, ეს ღვთის გამოგზავნილი ნიშანია, ანგელოზი ჩამოვიდა და იმან დახატა უფსკრულში გადავარდნილი მანქანა წინასწარო. და რაკი დახატა, მართლა არის ღმერთიო. ურწმუნოები გაიძახიან, რა ანგელოზი, ეს ჰალუცინაცია იყო ანდა სიმულაციაო!.. ჰოდა, სკანდალიც ეს არის და, ალბათ, თქვენი მაგიდები სტუმრებს ვეღარ აუდიან...

    

    დევი - მაგრამ სკანდალი ჩვენ არ აგვიგორებია!

    

    პატრონი - ძალიან დიდ პატივს ვცემ იმას, ვინც კარგად თამაშობს! (დააბიჯებს). მართალია, რაღაც ჭდეები აქვს, მაგრამ გავითვალისწინებ და მე მაინც ამ „დრაივერით“ ვითამაშებ!.. თამაშობთ?

    

    დევი - ადრე ბევრს ვთამაშობდი, მაგრამ ამ ბოლო ხანებში ვეღარ ვახერხებ, MAN !

    

    ლილი - ჩემი დევი - სრულიად შოტლანდიის გოლფის ფედერაციის ნამდვილი წევრი და აქაური გოლფის ფედერაციის პრეზიდენტია!

    

    პატრონი - რას ბრძანებთ! მაშინ, თქვენც „დრაივერს“ მოგართმევთ.

    

    ლილი - ნუ შეწუხდებით, დევის ამ „პუტერით“ ურჩევნია თამაში! გამომართვი, დევი!

    

    დევი - ჰო, მომეცი, MAN !

    

    პატრონი - ჩემთვის დიდი პატივია ასეთ დამსახურებულ კაცთან თამაში!

    

    დევი - პირველი დარტყმა თქვენია, სტუმარი ხართ!

    

    პატრონი - ეს ძალიან ჰუმანურია

    

    ლილი - ჯერ „ვაუ“ უნდა თქვათ და მერე „ჰაი“!

    

    პატრონი - რა საჭიროა?!

    

    ლილი - დარტყმის კორექციისთვის. მერე დევის გამოკვლევასაც წაგაკითხებთ ამის შესახებ.

    

    პატრონი - მე არც ერთს არ ვამბობ, მაგრამ მაინც ვახერხებ თამაშს.

    

    დარტყმა ბურთზე.

    

    დევი - ეგ „მედიუმ-პიტჩი“ (ინგლ. „საშუალო დარტყმა“) იყო, არადა, „ფულ-პიტჩი“ (ინგლ. „მთლიანი დარტყმა“) აჯობებდა, MAN !

    

    პატრონი - მე ეს მერჩივნა!.. თქვენი რიგია!

    

    დევი - (დაარტყაბს ბურთს და ჩაიმსხვრევა ფანჯარა). აჰ, დარტყმა გამიფუჭდა!

    

    ლილი - არაუშავს, ახალ მინას ჩავსვამთ!

    

    პატრონი - ჰო, ეს არც „მედიუმ-სვინგი“ იყო და არც „ფულ-აირონ-შოტი“! ეს დარტყმები მაგ კლებით არ სრულდება, „მიდაირონი“ უნდა აგეღოთ! ბურთი მომეცით, ძვირფასო! ახლა თქვენ იხილავთ „დრაივერით“ შესრულებულ „ჩიპ-ენდ-რან“ დარტყმას!.. დევი, გაგიგონიათ?

    

    დევი - როგორ არ გამიგონია! მაგას „მშრალი გაფრენა“ ჰქვია! მაგრამ ამ პოზიციაში „ჩიპ-ენდ-დრაგ“ სჯობია, ესე იგი, „მშრალი და მოქაჩე“! ოღონდ კლები უნდა გამოცვალოთ, ან „პუტერი“ აიღოთ, ანდა „ნიბლიკი“.

    

    პატრონი - მე ამ „დრაივერს“ ვიმყოფინებ... „დრაივერი“ მათრახს ნიშნავს, სხვათაშორის! (დაარტყამს ბურთს).

    

    ლილი - დიდებული დარტყმა იყო! მშვენიერი დარტყმა!

    

    პატრონი - ნეტავ, რას იტყვის ამაზე რიჩარდ, მთავარი გლოსტერისა?!

    

    დევი - ჰო, ჩავარდა!

    

    პატრონი - რას ვიზამთ, გოლფი უბრალო სპორტი სულაც არ არის... აი, მაგალითად, მე ეჭვად მაქვს, რომ იქ, ზემოთ, ზეციურ არსებათა შემადგენლობაში დიდებული მოთამაშეები უნდა იყვნენ. ჩვენ კი სანთლებს ვუნთებთ და მდინარის მოდიდებას ვეხვეწებით ხოლმე...

    

    დევი - ვის და ვის გულისხმობთ, MAN ?

    

    პატრონი - ჯერ ერთი, თავად ის, სულ მთავარი! განა დღე და ღამე გოლფს არ თამაშობს?

    

    ლილი - ის? ის როგორ თამაშობს?

    

    პატრონი - (კიდევ დაარტყამს). მზითა და მთვარით!

    

    ლილი - კიდევ ჩავარდა! აი, ეს მესმის!

    

    პატრონი - ნეტავ, რას იტყვის ამაზე რიჩარდ, მთავარი გლოსტერისა?!

    

    დევი - რას ვიტყვი და, ბრწყინვალეა, „მედიუმ-პიტჩი“!

    

    პატრონი - შეცდით, ეს „ფულ-აირონ-შოტისა“ და „ჩიპ-ენდ-დრაგის“ კომბინაცია იყო, მე მოვიგონე!

    

    დევი - არ ვიცოდი, თუ ეგეც შეიძლებოდა! აი, ამას კი ჩავიწერ!

    

    ლილი - თქვენ იმათი მთავარივით თამაშობთ... აი, ცაში რომ ანგელოზთა შემადგენლობები არიან, იმათი მთავარივით...

    

    პატრონი - რას ბრძანებთ, მე იმასავით როგორ ვითამაშებ! ეს ხომ ამპარტავნობაა და მე ამპარტავანი კი არა, ჰუმანისტი ვარ - ოღონდ მხოლოდ მაშინ, როცა ჩემი სიგარის კენტ ღერს ვეწევი, პირველს, მესამეს, მეხუთეს და ასე შემდეგ...

    

    ლილი - და როცა წყვილ ღერებს ეწევით, მაშინ?

    

    პატრონი - მაშინ მიზანთროპი ვხდები. კარგად დაიმახსოვრეთ, კენტებზე - ჰუმანისტი და ლუწებზე - მიზანთროპი!

    

    დევი - კენტებზე - ჰუმანისტი და ლუწებზე - მიზანთროპი!

    

    პატრონი - თუმცა ეს თემა შორს წაგვიყვანს და მოდით, ისევ იმ შემადგენლობებს დავუბრუნდეთ, ცაში რომ არიან.

    

    ლილი - დავუბრუნდეთ.

    

    პატრონი - იმ შემადგენლობაში ერთი ანგელოზია, ცელით ჰყავთ წარმოდგენილი, სიკვდილის ცელით, მაგრამ მე ვეჭვობ, რომ ის ცელი კაი ხანია გადააგდო და ხელში აი, ამისთანა „დრაივერი“ უჭირავს!

    

    დევი - რატომ მაინცდამაინც „დრაივერი“?!

    

    პატრონი - იმტომ, რომ ამით „ფულ-პიტჩები“ სრულდება, მთლიანი დარტყმები!

    

    ლილი - ჩვენ ეგ არ ვიცოდით!

    

    პატრონი - აბა, საიდან უნდა გცოდნოდათ?! მაგრამ წარმოიდგინეთ, სად და რამდენჯერ უნდა დავარტყათ ადამიანს ეს „დრაივერი“, რომ საფლავის ფოსოში ჩავაგდოთ?! (პაუზა). ნეტავ, რას იტყვის ამაზე რიჩარდ, მთავარი გლოსტერისა?!

    

    დევი - არ ვიცით, არა! (შხუილით გაიქნევს კლებს, კვლავცაც ფანჯარა ჩაიმტვრევა).

    

    პატრონი - კაცი ან ქალი რომ მოკლა, აი, მაგისთანა „ფულ-პიტჩების“ მთელი სერიაა საჭირო!.. და იცით, ლილი, რატომ? (ასანთის ჩხაკუნი).

    

    გაითვალისწინეთ, რომ ახლა უკვე ლუწ სიგარას ვეწევი! ლუწს!

    

    ლილი - არ ვიცი, მე ნათელმხილველი კი არა ვარ!

    

    პატრონი - თუ თქვენი ნახატის მიხედვით ვიმსჯელებთ, როგორ არა ხართ! (ნახატთან მიდის). დიდებული ნახატია, დიდებული!

    

    ლილი - (ისიც ნახატთან მიდის). მართლა მოგწონთ?!

    

    პატრონი - კი, მომწონს! ოღონდ აქ, შესაძლოა, მეორე მანქანის დახატვა დაგავიწყდათ - ისიც აუცილებლად უფსკრულში უნდა გადავარდეს

    

    ლილი - ვიცი, რომ ლუწ სიგარაზე მიზანთროპი ხდებით, მაგრამ ეგ მანქანა მე მართლა არ დამიხატავს!

    

    პატრონი - ვიცი, ვიცი, მაგრამ იმ სკანდალის შექმნა ძალინ ზუსტი დარტყმა იყო!.. (პაუზა). ნეტავ, რას იტყვის ამაზე რიჩარდ, მთავარი გლოსტერისა?!

    

    დევი - მე გლოსტერის მთავარი კი არა, საქართველოს გოლფის ფედერაციის პრეზიდენტი ვარ! და შოტლანდიის...

    

    ლილი - თქვენ ჩემს ქმარზე უკეთ თამაშობთ!

    

    პატრონი - აი, მე კი გოლფის მსოფლიო ფედერაციის დირექტორთა საბჭოს წევრი ვარ და არც ფანჯრებს ვამსხვრევ!.. თუმცა, ყველაფერი შედარებითია!

    

    ლილი - თქვენ დეტექტივი ხართ თუ ექსპარტი?

    

    დევი - გინდათ, გითხრათ, რას იტყვის ამაზე რიჩარდ, მთავარი გლოსტერისა, MAN ? ჩვენი ბრალია, რომ გზა ძალიან ახლოს გადის უფსკრულთან და მძღოლებიც, სამწუხაროდ, გაუფრთხილებლად დადიან?

    

    ლილი - ეგ უკვე ტყუილი თამაშია, დევი!  ჩვენ გავებით!

    

     

    

    (სიჩუმე).

    

     

    

    დევი - (კბილები აუკაწკაწდება). მაგრამ, მე ხომ „სიკოს“ პრეზერვატივებზე ალერგია მქონდა და ბოას გვამის გაკვეთისას მის საშოში მხოლოდ ტატუს სპერმა უნდა აღმოეჩინათ, რაც იმათ საყვარლობას დაამტკიცებდა!..

    

    პატრონი - მაგრამ თქვენ „ნამიან“ სიკოზე არ გქონდათ ალერგია, იმ ტრაგიკულ საღამოს სწორედ „ნამიანი სიკო“ გამოიყენეთ ბოასთან და იმედი გქონდათ, ვერ მიხვდებოდნენ. და გადარჩებოდით.

    

    ლილი - მერე?

    

    პატრონი - როგორც ჩანს, იმ ნაყალბევმა „სიკოებმა“ გიმტყუნეს, თქვენ რომ გერმანულად თვლიდით და სინამდვილეში ჩემს ერთ-ერთ საწარმოში მზადდება... თანაც პრეზერვატივის დაზიანებას ხელი შეუწყო ბოას გენიტალიის მიდამოებში მოთავსებულმა ფირუზისთვლიანმა ბეჭედმაც, რადგან დაკუთხული იყო და ძალიან იჩხვლიტებოდა. მართალს ვამბობ, პატივცემულო დევი? თუმცა ამდენს რატომ ვლაპარაკობ... (ქაღალდს ამოიღებს, შრიალით გადაშლის). აი, აქ არის ექსპერტის დასკვნა! გამომართვით და თვალის ჩინივით გაუფრთხილდით, ერთადერთი ეგზემპლიარია, ამის დუბლიკატები აღარ არსებობს!

    

    დევი - ამისთანა დარტყმა გოლფში ჯერ არ მოუგონიათ, MAN !

    

    პატრონი - ასე რომ, ის ავარია ხელოვნური იყო, თუმცა საკმაოდ სუფთად ნამუშევარი... გამოცდილება გაკლდათ!

    

    ლილი - მაგრამ მე რა შუაში ვარ?!

    

    პატრონი - თქვენ დაკითხვაზე თქვით, რომ ფული და ჩემოდანი თვალით არ გინახავთ. ასე არ არის?

    

    ლილი - დავუშვათ...

    

    პატრონი - მდინარეში ჩავარდნილ მანქანაში რომ ასდოლარიან კუპიურებს ყრიდით, ზოგიერთი არ დასველებულა. და რომლებიც არ დასველდა, იმათზე თქვენი თითების ანაბეჭდებია... (შრიალით გაუწვდის ქაღალდებს).

    

    აი, დასკვნა! გამომართვით და თქვენც გაუფრთხილდით, არც ამას აქვს დუბლიკატები! ამ დუბლიკატების დაწვა დიდი ფული დაჯდა...

    

    სიჩუმე.

    

    ლილი - კარგი დასკვნაა. თქვენ სიკვდილის ანგელოზივით თამაშობთ გოლფს!.. მაგრამ, ისიც გეცოდინებათ, რომ ყველაფერი...

    

    პატრონი - სიკო-ტორპედოს ბრალი იყო, მის მოტანილ ჩემოდანს რომ ნახევარი მილიონი დოლარი აკლდა.

    

    დევი - ეგ საიდანღა გაიგეთ, MAN ?

    

    პატრონი - საკუთარი საკვერცხეებით ჩამოვკიდეთ ერთ ჯადოსნურ ხეზე და თვითონვე დაფქვა ყველაფერი, თან მარწმუნებდა, ძაღლს ვინც აჭმევს, იმისთვის უნდა იყეფოსო!

    

    ლილი - ფლიდი!

    

    დევი - დეგენერატი!

    

    პატრონი - ეს იმიტომ ჩაიდინა, რომ ერთმანეთი გაგენადგურებინათ და ამ სასტუმროში თავისი ხალხი მოეყვანა!

    

     

    

    (სიჩუმე).

    

     

    

    ლილი - (ქაღალდს მოჭმუჭვნის და ღეჭავს). აი, თქვენი ერთადერთი დასკვნა!

    

    დევი - (ისიც ქაღალდს ჭამს). არც ასეთი დარტყმა მოუგონიათ გოლფში!

    

    პატრონი - (კონიაკს დაასხამს, ჭიქებს მიუტანს). კონიაკი დააყოლეთ, ძალიან უხდება! (ხარხარი აუტყდება). თქვენ ისეთ გამომგონებლობას იჩენთ, რომ ძალიან უნდა გაგიფრთხილდეთ, სანამ ახლები გამოჩნდებოდნენ!

    

    ლილი - კარგად ნათამაშები პარტიაა! ახლა მე იმ ნახატს ერთ რამეს მივამატებ! (მიდის ნახატთან).

    

    პატრონი - თქვენ ალბათ, არც ის იცით, რომ ის თქვენი გადამალული ფული უკვე ჩემთანაა.

    

    დევი - მზარეულმა მოგიტანათ, დამლაგებელმა თუ ბარმენმა, MAN ?

    

    პატრონი - მაგას რა მნიშვნელობა აქვს, მთავარია, რომ ის თქვენი ფუტლიარი უკვე კარგა ხანია, ცარიელია. დანარჩენი კი, რაც გადავარდნილ მანქანაში მიმოაბნიეთ და მდინარეშიც ჩაყარეთ, სიკო-ტორპედომ აანაზღაურა და ჩემგან ყეფის ნებართვაც მიიღო.

    

    ლილი - მაშინ, ეტყობა, კენტ სიგარას ეწეოდით!

    

    პატრონი - ჰო, მაგრამ ლუწი რომ მომეწია, ის აჯობებდა!.. (ისმის საათის რეკვა). ჩემი წასვლის დრო მოსულა!

    

    დევი - ჩვენთან ხომ არ დარჩებით, კარგი ნომერი გვაქვს თქვენთვის, MAN !

    

    პატრონი - (გაიცინებს). არა, გმადლობთ! მე მშვიდი ძილი მიყვარს!.. დიასახლისო, ბოდიშს გიხდით, ხატვას რომ გაწყვეტინებთ, მაგრამ ჩემგან რამდენი გერგებათ?

    

    ლილი - პატრონო, თუ ძალიან არ დაგაგვიანდებათ, ერთი წუთით მობრძანდით და ამას შეხედეთ!

    

    პატრონი - (მიდის ნახატთან, პაუზა). ეჰ, ვერ ყოფილხართ, ჩემო ძვირფასო, კარგი წინასწარმეტყველი! ეს რა დაგიხატავთ?!

    

    დევი - ეს თეთრი მანქანა ადრე ეხატა... აი, ეს მაჰაგონის ფერი მანქანა დაუხატავს, ესე იგი, მალე უნდა გადავარდეს! მაჰაგონის ფერი მანქანა ჩვენ გვყავს, ლილი!.. ესე იგი, მე და შენ სწორედ იმ უფსკრულში უნდა გადავვარდეთ, რომელშიც ბოა და ტატუ? რატომ უნდა მოვკვდეთ, ჩვენ ხომ იმ ფულისთვის ხელი არ გვიხლია, MAN ?!

    

    პატრონი - მოითმინეთ!.. ეს ძალიან იაფფასიანი და თანაც სწორხაზოვანი დრამატურგიული ხერხი იქნებოდა... ამას კი ჩემი მეგობარი შექსპირი არ მომიწონებს!.. ეს ახლადდახატული მანქანა, ჩემო ძვირფასო ლილი, მაჰაგონის ფერი არ არის...

    

    ლილი - აბა, რა ფერია?

    

    პატრონი - სიკო-ტორპედოს წითელი „ფორდ-მუსტანგი“ ჰყავს, ახალთახალი!.. მე ვაჭმევ და ისევ სხვაგან იყეფება!.. ახალგაზრდა გოგონების გაყიდვა დაიწყო ბელგიაში, იატაკქვეშა ბორდელებისთვის! ეს კი საზიზღარი დანაშაულია, რადგან უჩემოდ კეთდება!.. გამიგეთ?..

    

     

    

    (ისმის შორეული აფეთქების ხმა).

    

     

    

     

    

    14. ისევ ოტელის წინ, გზაზე

    

     

    

    პატრონი - (ასანთს გააჩხაკუნებს, სიგარას უკიდებს. ისმის ვერტმფრენის ხმა, რომელიც თანდათან ახლოვდება). თქვენ ესეც უსამა ბენ ლადენის ნაჩუქარი არ გეგონოთ... როგორც იმ ჩიბუხზე დამაბრალეს. არა, ცხოვრობს ბერნში ერთი თამბაქოს მცენარის ძირში დაბადებული კაცი, მისტერ მაიკლ კომერსოული და თავისი საგვარეულო მაღაზია COMERSOUL-იდან ექსტრაკლასის სიგარებს მიგზავნის ხოლმე. მისტერ შექსპირიც სწორედ მან გამაცნო და ყავაც დაგვალევინა თავის მაღაზიაში. ზუსტად ასევე გამაცნო სენიორ გვიდო არეცოელიც. ასე რომ, ეს ყველანი ჩემი მეგობრები არიან. ჰოდა, დანამდვილებით ვიცი, რომ უილიამ შექსპირსაც და გვიდო არეცოელსაც ზუსტად ჩემსავით უყვართ ეს სიგარები...

    

     

    

     

    

    15. ზეცაში

    

     

    

    (საომარ მოქმედებათა ხმები, რომელიც მთელ პიესას მიყვებოდა, ამ სცენაში შეწყდება. ისმის: მტრედების ღუღუნი და შადრევნების ჩუხჩუხი).

    

     

    

    ბოა - აბა, ჩემო კარგო ჩამორჩენილო, რა დაგავალეს მასწავლებლებმა?

    

    ტატუ - სოლფეჯიო.

    

    ბოა - ღმერთო, რა დავაშავე, რაღა მე მომამაგრეს ეს შტერი?! არ იცი, რომ მაგ არასრული პასუხისთვის ყურს აგიწევს?.. აბა, ჩქარა, სრული პასუხი!

    

    ტატუ - (ჩქარ-ჩქარა). ჩვენმა მასწავლებელმა, სენიორ გვიდო არეცოელმა დამავალა, რომ პირველ რიგში, მომეცილებინა ზურგზე დახატული შიშველი ქალი თავისი გველიანად და სოლფეჯიოს შემესწავლა! და კიდევ, გოლფის მასწავლებელმა, მისტერ უილიამ შექსპირმა დამავალა, რომ შემესწავლა დარტყმები: „მედიუმ-სვინგი“ და „ფულ-აირონ-შოტი“!

    

    ბოა - სხვა დავალებები შეასრულე?

    

    ტატუ - გოლფის ორივე დარტყმა ხუთიანზე ვიცი!

    

    ბოა - გოლფის დარტყმები გასაგებია, შენ ხომ მისტერ შექსპირის საყვარელი მოწაფე ხარ. მაგრამ ამჯერად მე სოფეჯიოზე და იმ შიშველ ქალზე გეკითხები!

    

    ტატუ - აი, ნახე ჩემი ზურგი, მისტერ შექსპირმა წამალი მომცა და უმტკივნეულოდ მომცილდა!

    

    ბოა - და სოლფეჯიო?

    

    ტატუ - ოჰ, ეს წყეული სოლფეჯიო!.. სოლფეჯიო ნიშნავს მუსიკალურ ხმოვანებზე აგებულ სავარჯიშოებს. მუსიკალური ბგერის სიმაღლის აღსანიშნავად დო, რე, მი, ფა, სოლ, ლა, სი მარცვლებს იყენებენ...

    

    ბოა - კარგია. მერე?

    

    ტატუ - სოლფეჯიოს თანამედროვე სისტემა იტალიელი ბერის, სენიორ გვიდო არეცოელისგან მომდინარეობს. იგი მეთერთმეტე საუკუნეში ცხოვრობდა და ახლა კი ჩვენისთანა სულელებსა და ჩამორჩენილებს ამეცადინებს.

    

    ბოა - ჩვენისთანა კი არა, შენისთანა... მერე?

    

    ტატუ - სენიორ გვიდო ცდილობდა შეგირდებისთვის ფურცლიდან სიმღერა ესწავლებინა, რისთვისაც ის იყენებდა საყოველთაოდ ცნობილ ჰიმნს...

    

    ბოა - დაგავიწყდა? კარგი, შეგახსენებ!.. წმინდა...

    

    ტატუ - წმინდა... წმინდა...

    

    ბოა - იოანესადმი!

    

    ტატუ - ჰიმნს წმინდა იოანესადმი!

    

    ბოა - მერე...

    

    ტატუ - სენიორ გვიდო არეცოელის მელოდიის პირველი ექვსი ფრაზის საწყისი ნოტები ჩ, D, E, F, G, A ბგერათა რიგს შეადგენდნენ და ამ ბგერათა რიგს შეესატყვისებოდა შემდეგი მარცვლები: უტ, რე, მი, ფა, სოლ, ლა... მაგრამ...

    

    ბოა - მაგრამ?

    

    ტატუ - მაგრამ დროთა განმავლობაში სოლფეჯიოს პრაქტიკაში პირველი მარცვალი „უტ“ შეიცვალა „დო“ მარცვლით!

    

    ბოა - ყოჩაღ! აბა, ახლა, დავუკრათ და ვიმღეროთ ის საყოველთაო ჰიმნი იოანესადმი!

    

    ტატუ - (გაჭირვებით უკრავს და უსმენოდ მღერის). Ut que-ant la-xis re-so-na-re fi-bris Mi-ra ge-sto-rum fa-mu-li tu-o-rum, Sol-ve pol-lu-ti La-bi-i re-a-tum, San-cte Jo-an-nes.

    

    ბოა - არა უშავს... მაგრამ ფორტისსიმოდან პიანისიმოში რომ გადადიხარ, მანდ ცოტა ფორტეც გაურიე... აბა, მიდი!

    

     

    

    (ორივენი ერთად მღერიან ჰიმნს).

    

     

    

    ტატუ - აი, ეს უკვე მე თვითონაც მომწონს!

    

    ბოა - აი, ხომ ხედავ?

    

    ტატუ - დევის და ლილის მადლობა უნდა ვუთხრათ, აქ რომ გამოგვიშვეს!

    

    ბოა - კიდევ კარგი, თორემ ახლა სიკო-ტორპედო გვეყოლებოდა იმ უფსკრულში გადასაგდები თავისი წითელი „ფორდ-მუსტანგიანად“!

    

    ტატუ - თანაც მერე იმის მაგივრად ჩვენ უნდა მიგვეყიდა ბელგიის იატაკქვეშა ბორდელებისთვის მოტყუებით ჩაყვანილი გოგონები!

    

    ბოა - მეზიზღება ამისთანა შოპ-ტურები!

    

    ტატუ - ჰო, პატრონის ერთგული როტვეილერები უნდა ვყოფილიყავით და იმისთვის უნდა გვეყეფა!

    

    ბოა - აღარ გამახსენო!

    

    ტატუ - აქ გაცილებით უკეთესია! გოლფში ჩემზე უკეთესი მოსწავლე არ ჰყავს მისტერ შექსპირს და ბოლობოლო, თუ ჰიმნი შემეშალა, მაქსიმუმ, ყურს ამიწევს სენიორ გვიდო არეცოელი!

    

    ბოა - თანაც, იქვე მოგიხდის ბოდიშს!

    

     

    

    (მოისმის რაღაც ღვთაებრივი მუსიკა).

    

     

    

    ტატუ - ნეტავი, ასე როდის ვისწავლით დაკვრას?

    

    ბოა - ვერასოდეს, სულელო!

    

    ტატუ - რატომ?

    

    ბოა - ეს ხომ თავად გვიდო არეცოელი უკრავს!

    

    ტატუ - აუ, საკუთარ თავს მოვწყდი!

    

    ბოა - მეც! სულ ჟრუანტელი მივლის... ეს, იცი, როგორი შეგრძნებაა?

    

    ტატუ - პირდაპირ, გაუგონარი!

    

    ბოა - ფანტასტიკური და სასწაული, როგორც თაფლობის თვე...

    

    ტატუ - ჰო, ეს სიყვარულის პრელუდიას ჰგავს, საყვარელ ადამიანს რომ ეალერსები... აღგზნებული ხარ...

    

    ბოა - ბავშვივით კვნესი - ოჰ, ოჰ, ოჰ!

    

    ტატუ - ფოთოლივით თრთი და ცახცახებ.

    

    ბოა - სულ ერთიანად ვიბრირებ და თითქოს კუნთებში სანეტარო სპაზმები გეწყება.

    

    ტატუ - სასიამოვნო ქავილი... ძალიან მძაფრი...

    

    ბოა - ნუ მაწყვეტინებ!.. ნეტარების სიტკბოება ზენიტისაკენ მიდის. მიდის და მიდის, არა ჩერდება... ეს კრეშჩენდოა!..

    

    (მღერის). დო-რე-მი-ფა-სოლ-ლა-სი...

    

    ტატუ - და სიყვარულის მწვერვალზე ადის, თავის პიკს აღწევს!

    

    ბოა - ეს სფორცანდოა - მოულოდნელი მახვილი რომელიღაც ბგერაზე!

    

    ტატუ - სფორცანდო!

    

    ბოა - მერე ადვილია, ძალიან ადვილი - ადიხარ და ჩამოდიხარ, ისევ ადიხარ და ისევ ჩამოდიხარ!

    

    ტატუ - სფორცანდო მწვერვალზე!

    

    ბოა - ჰო!

    

    ტატუ - ამას ვერც ალკოჰოლური სიმთვრალე შეედრება და ვერც ნარკოტიკული ეიფორია!

    

    ბოა - ესაა ყველა მაჟორის და ყველა მინორის ფანტასტიკური თაიგული, თავისი დიეზებით და ბემოლებით!

    

    ტატუ - მთელი კვინტური წრე!

    

    ბოა - ოო, ღმერთო!.. ოო!

    

    ტატუ - ოო, ღმერთო!.. ოო!

    

    ბოა - დიდი მადლობა, ლილი!

    

    ტატუ - დიდი მადლობა, დევი!

    

    ბოა - მოიცა!

    

    ტატუ - რა იყო?

    

    ბოა - და ვისაც ბობ მარლეი უყვარს, ბუფალოელ ჯარისკაცზე რომ მღერის?

    

    ტატუ - ჰო, ბობ მარლეი!

    

    ბოა - მაესტრო, ბობ მარლი! (ისმის ბობ მარლის სიმღერა „ბუფალოელი ჯარისკაცი“ - Bუფფალო შოლდიერ - Buffalo Soldier - http://www.youtube.com/watch?v=5pzOx-Zzh2k).

    

    ბოა - ამ სიმღერაზეც შეიძლება განავარდება!

    

    ტატუ - თანაც „სიკოს“ პრეზერვატივი სულ არ გვჭირდება!

    

    ბოა - ჰო, გინდა ნამდვილი იყოს და...

    

    ტატუ - გინდა ფალსიფიცირებული!

    

    ბოა - ოო, ღმერთო!.. ოო!

    

    ტატუ - ოო, ღმერთო!.. ოო!

    

    ბოა - ოოო!

    

    ტატუ - ოოო!

    

     

    

     

    

    16. ისევ ოტელის წინ, გზაზე

    

     

    

    პატრონი - ისე, როგორ მოგეწონათ ჩემი გამართული ცეკვა მკვდრებით?!

    

    (პაუზა). აი, ბერნში რომ ჩავალ, მაიკლ კომერსოულის მაღაზიაშიც შევივლი, ახლობლების ვიწრო წრეში კენტი სიგარებით ვისიამოვნებთ, თანაც ჩემს მეგობარ სენიორ გვიდო არეცოელს ამ ისტორიას ვუამბობ და მერე შევეკითხები, - რითი ვარ ჩემს მეგობარ მისტერ შექსპირზე ნაკლები დრამატურგი? (პაუზა). ნეტავ, რას იტყვის ამაზე რიჩარდ, მთავარი გლოსტერისა?! (ჩაიხითხითებს).

    

     

    

    (ძალიან ახლოდან ისმის ვერტმფრენის გუგუნი).

    

     

    

    დასასრული

    

     

    

    2005 წელი.

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

    ფლიუგერი არსაით

    

    (ერთ მოქმედებიანი პიესა ფლიუგერის ოცდათერთმეტ

    

    შემობრუნებად, ესე იგი, ეპიზოდად)

    

     

    

     

    

    ეპიზოდებში მოქმედებენ:

    

     

    

    მახატელები:

    

    1. ბარბი ვაჩნაძე-მახატელისა

    

    2. კარლო მახატელი - ბარბის ქმარი

    

    3. მირანდა - ბარბის რძალი

    

    4. ვეტო - მირანდას შვილი, ქურდი

    

    5. ნიკი - მირანდას შვილი

    

    6. ნახატულა - მირანდას შვილი, მხატვარი

    

    7. შორენა - შინაითმსახური

    

     

    

    კარანაძეები:

    

    8. მერიკო - დედა და ბებია

    

    9. ქეთათო - მერიკოს შვილი

    

    10. სოფა - მერიკოს შვილი

    

    11. თიკა - სოფას შვილი

    

     

    

    ფირმა „ჰერას“ დაცვა:

    

    12. სპილო - კახა კარანაძე, მერიკო კარანაძის შვილი, სოფას და ქეთათოს ძმა

    

    13. პინგვინა

    

    14. ორმო

    

     

    

    15. მანჩო ყარაშვილი - საცოლის მეჯვარე და საქმროს საყვარელი, "სკანდალ!“

    

     

    

    ფისო - რაციიდან. დემეტრე, ჟორა და კუკუშა - ვეტოს ხელქვეითები. იუზგარა. ოქროპირ მახატელი შვილებით, ანჩოთი და პუპათი. სხვა მექორწილეები.

    

     

    

    სცენა წარმოადგენს:

    

    ერთი მხრივ, მახატელების კიტჩურ სასახლეს, სადაც ერთადერთი არა-კიტჩური ნახატულას სახელოსნოა.

    

    და, მეორე მხრივ, კარანაძეების ხუთოთახიანი, მაგრამ ღარიბული ბინას.

    

    საერთოდ კი, პარკსაც, ქუჩასაც, ტყესაც და საქორწილო სუფრასაც რომელიღაც რესტორანში.

    

     

    

    მოქმედების დრო: გასული და ამ საუკუნეების მიჯნაზე.

    

     

    

     

    

    1. პარკი, დილა

    

    (ნახატულა, კახა)

    

     

    

    (ნახატულა, ოცი წლის ლამაზი ქალი, პარკში ზის ძელსკამზე. გვერდით შეფუთული ნახატი უდევს და პარკიდან მზესუმზირას უყრის შორიახლო მოგოგმანე მტრედებს. მტრდებს მისჩერებია ნახატულას გვერდით მჯდომი კახა. იქვე ზის მზესუმზირის უტყვი გამყიდველი).

    

     

    

    კახა - თურმე, მტრედებს დაწყევლა სცოდნიათ.

    

     

    

    (ნახატულა შეხედავს კახას, ჯერ პასუხის გაცემას არ აპირებს, მერე ირონიული ღიმილით შეეკითხება).

    

     

    

    ნახატულა - როგორ, სიტყვებით?

    

    კახა - არა, ისე... იცი, მოსკოვში რამდენი მტრედია?

    

    ნახატულა - პარიზში უფრო ბევრია.

    

    კახა - აქაც ბევრი იქნებოდა, მაგრამ ხოცავენ...

    

    ნახატულა - მერე იმათ არ წყევლიან მტრედები?

    

    კახა - ვეღარ ასწრებენ... ნახე, ნახე, ის რა ლამაზია, ყელმოღერებული.

    

    ნახატულა - ჰო... და კიდევ აი, ის, პატარა...

    

    კახა - ეგ გვრიტია.

    

     

    

    (ნახატულა გაკვირვებული გადახედავს).

    

     

    

    კახა - (განაგრძობს) გვრიტები ხო გარეული მტრედები არიან. იმათ უარესად ხოცავენ მონადირეები. ჰოდა, ქალაქს აფარებენ თავს... ჩემთან, აივანზე მთელი დღე ღუღუნებენ, იქ ბუდე აქვთ... დედაჩემი იმათაც გაუვარდა ცოცხით, მაგრამ რო ავუხსენი, გვრიტები არიან მეთქი, თავი დაანება.

    

    ნახატულა - ცოცხით ერეკება ხოლმე?

    

    კახა - ადრე მამაჩემმა ორი მტრედი მოიყვანა გალიით. არსად უშვებდა და მესამე დღეს დაარტყა ინფარქტმა...

    

    ნახატულა - მერე?

    

  
    კახა - დედამ თქვა, მტრედებმა დაწყევლეს, იმიტომ მოკვდაო და ორივე მტრედი გაგვაშვებინა... მაგრამ, თურმე, მტრედებს შეჩვევა სცოდნიათ - წავლენ და ისევ უკან მოფრინდებიან. ჰოდა, ისინიც მოდიოდნენ და სულ ცოცხით ერეკებოდა მერიკო - ეს მაშინ და ეხლა ამ გვრიტებს მოეშვა.

    

    ნახატულა - როცა ჩამოვდივარ, ჯერ ამათ ვნახულობ... არა მგონია, დაწყევლა იცოდნენ.

    

    კახა - ამათ დალოცვაც ეცოდინებათ... აბა, ნახე, რამდენი მტრედი გლოცავს!..

    

    ნახატულა - რვა და ისიც ცხრა... რვა მტრედი და ერთი გვრიტი... ჩემ ძმასაც ძალიან უყვარს, სულ მეხვეწება, დამიხატეო.

    

    კახა - მერე, რატო არ უხატავ?

    

    ნახატულა - ჩემი დახატული რაღად უნდა, დღეს მოყავს თავისი მტრედი...

    

    კახა - ცოლი, არა?

    

    ნახატულა - ჰო, ქორწილი აქვს. მე ისევ ტალინში ვგონივარ - მოვატყუე, ვერ მოვფრინავ მეთქი.

    

    კახა - რატო მოატყუე?

    

    ნახატულა - სიურპრიზია!

    

    კახა - რა სიურპრიზი, თუ საიდუმლო არ არის?

    

    ნახატულა - შენთვის, ალბათ, არა... (ნახატულა შეფუთულ ნახატზე მიუთითებს). აი, ტალინელი მტრედები დავუხატე და შუა ქორწილში უნდა გამოვეცხადო.

    

     

    

    (რეკავს კახას მობილური).

    

     

    

    კახა - ეჰ, შეიძლება მეც მომიწიოს ქორწილში წასვლა.

    

    ნახატულა - რატომ „ეჰ“?!

    

    კახა - (აწკრიალებულ მობილურს დაანახვებს) არც იქ მომასვენებენ! (მობილურს ჩართავს, მობილურზე) ჰო... არაფერს, გიცდით... კაი, მოვდივარ... (მობილურს გათიშავს და შეფუთულ ნახატზე უთითებს) არ მაჩვენებ?

    

     

    

    (ნახატულა ნახატს გახსნის, სადაც მტრედები სხედან ტალინურ ფლიუგერზე და წაწვეტებულ სახურავებზე).

    

     

    

    კახა - (გაუღიმებს) მაგარია!

    

    ნახატულა - მოგეწონა?

    

    კახა - დიდი სიამოვნებით დავკიდებდი ჩემთან!.. (პაუზა) მე კახა ვარ, შენ?

    

    ნახატულა - მე - აი, ეს მტრედი! (უჩვენებს ნახატზე).

    

    კახა - კარგი, მტრედო, გავიქეცი, მაგრამ გული ამ ნახატში დამრჩა!

    

    ნახატულა - მერე უგულოდ როგორ უნდა გაძლო?

    

    კახა - ეს ნახატი სად იქნება?

    

    ნახატულა - ჩემ ძმას უნდა ვაჩუქო, ხომ გითხარი, დღეს ქორწილი აქვს...

    

    კახა - ჰოდა, ამ ნახატსაც იქ ვნახავ!.. (გადის).

    

    ნახატულა - (სიცილით) ღმერთო ჩემო, ეს ხომ ჩემზე უარესი სულელია!..

    

     

    

     

    

    2. ფლიუგერი. ქუჩა მახატელების სასახლესთან

    

    (დემეტრე, კარლო, „პინგვინა“ და იმისი ორი ამფსონი)

    

     

    

    (შარვალ-კოსტიუმში და ჭრელ ჰალსტუხში გამოწყობილი დემეტრე და პირსახოცის ხალათში ჩაცმული კარლო ქუჩაში დგანან. კარლო ბინოკლით იყურება მაღლა. მაღლა იყურება დემეტრეც, სადაც ნათდება დიდი ფლიუგერი).

    

     

    

    კარლო - ნორდ-ნორდ-ვესტ!

    

    დემეტრე - ნორდ-ნორდ-ვესტ კი არა, ზიუდ-ოსტ!

    

    კარლო - ნორდ-ნორდ-ვესტ, მე შენ გელაპარიკები!

    

    დემეტრე - ზიუდ-ოსტი მეთქი! ბოლო-ბოლო, ვარონეჟის მეტეოროლოგიური ფაკულტეტი დამიმთავრებია!

    

    კარლო - მე, ჩემო დემეტრე, ლომონოსოვიც დავამთავრე, ორი დისერტაციაც მოვაყომარე და მეტეოსადგურის უფროსიც კი ვიყავი შვიდი თვე, შვიდ მონოგრაფიაზე აღარაფერს გეუბნები!

    

    დემეტრე - ძალიან მოხარული ვარ, კარელ სპირიდონოვიჩ, მაგრამ იქ ზიუდ-ოსტია, ზიუდ-ოსტი! და ის დისერტაციები გენეტიკაში გაქვთ დაწერილი!

    

    კარლო - არა გრცხვენია, ჩემი ვახტანგის მეჯვარე მაინც არ იყო!

    

    დემეტრე - ეგრეა, კარელ სპირიდონოვიჩ, და მე რა ვქნა?!

    

    კარლო - იმ შენ ვარონეჟში რა ნიშანი გყავდა გეოგრაფიაში?

    

    დემეტრე - ფრიადი, სხვა რა უნდა მყოლოდა?

    

    კარლო - ჰმ, ფრიადი!.. (ბინოკლს მოიხსნის და დემეტრეს მისცემს). აჰა, ბატონო, და კარგად დააკვირდი! ბიჭოს!

    

    დემეტრე - (ბინოკლს მოიმარჯვებს) რა ვქნა, რა ვუყო, რომ აღარ ვიცი?

    

    კარლო - ნუ ჩქარობ, ჯერ კარგად დააკვირდი მეთქი!

    

    დემეტრე - ვაკვირდები, კარელ სპირიდონოვიჩ, ვაკვირდები და მეტი რა ვქნა?!

    

    კარლო - მერე?

    

    დემეტრე - მზე ხომ იქიდან ამოდის და აქეთ ჩადის, არა?

    

    კარლო - კიი, კიიიი!

    

    დემეტრე - ჰოდა, ზიუდ-ოსტი!

    

    კარლო - მაინც არ იშლი შენსას? ეგ არი, ბიჭო, ვარონეჟის ფრიადი?! ნორდ-ნორდ-ვესტი არ უსწავლებიათ?!

    

    დემეტრე - მაგრამ, ნორდ-ნორდ-ვესტი საიდან? ზემოთ ჩრდილოეთია და ის კიდევ ქვემოთ არ არი?

    

    კარლო - ქვემოთ კი არა, ზემოთ არი, ზემოთ!

    

    დემეტრე - კარგი რა, კარელ სპირიდონოვიჩ, ზემოთ ხო აქეთ არი და ქვემოთ კიდე იქით?!

    

    კარლო - პირიქით, ჩემო დმიტრიი მიტროფანოვიჩ, პირიქით - იქით ზემოთ არის და აქეთ - ქვემოთ!

    

    დემეტრე - და მტკვარი რო იქით არი?!

    

    კარლო - მტკვარი რა შუაშია?

    

    დემეტრე - საითაც მტკვარია, იქით არი ქვემოთ!

    

    კარლო - რა გითხრეს, მიტროფანოვიჩ, ვარონეჟში, საითკენაც ქვემოთ არის, იქით იქნება სამხრეთიცო? ვინ გასწავლა რეკოგნოსცირების ჩატარება მდინარის მდებარეობის პრინციპით?! ამისთანა არაფერი მსმენია!

    

    დემეტრე - მაშინ, ვისაც გინდათ, ვკითხოთ! (დაინახავს ულვაშიან და ლოყებგაბერილ პინგვინას, რომელიც მათ გვერდით დგას და ისიც ზემოთ იყურება) თუნდაც აი, ამ მეგობარს!

    

    კარლო - (პინგვინას) საით დგას, ადამიანიშვილო, ის ისარი?

    

    პინგვინა - საით, კარელ სპირიდონოვიჩ და, დიმიტრი მიტროფანეს ძე იჩქითიძის საცხოვრებელი ბინისკენ!

    

    კარლო - Vanitas vanitatum et omnia vanitas! (ბინოკლს გამოსტაცებს დემეტრეს და სასახლეში შედის გაბრაზებული).

    

    პინგვინა - რა მოუვიდა, რა ვანიტასები აუტყდა?

    

    დემეტრე - ამაოება ამაოებათა და ყოველივე ამაო... ეგრე იცის ხოლმე...

    

    პინგვინა - სასწრაფოდ შენს ბინაში უნდა წამომყვე, ოქმი უნდა შევადგინოთ!

    

    დემეტრე - რა ოქმი?

    

    პინგვინა - (უბიდან ამოღებულ საბუთს გადაუშლის და აჩვენებს) წუხელ შენი ბინა გაიტანეს!

    

    დემეტრე - დედაჩემს ხომ...

    

    პინგვინა - არაფერი მოსვლია, ვანაში ჩაკეტეს - ეგ იყო და ეგ! რაღას ვუდგავართ, არ წავიდეთ?

    

    დემეტრე - ჩემი მანქანა წაყვანილი როა?

    

    (პინგვინა საითკენღაც უთითებს. ამ დროს დემეტრეს „სპილო“, იგივე კახა, მიწებებული ულვაშითა და შავი სათვალით, წინდაწინ მომზადებული ტომარით ეპარება, თავზე გადააცმევს, პინგვინა ხელებს დაუჭერს, ხოლო მესამე თავდამსხმელი "ორმო“ სპეციალურ ხსნარში დასველებულ ცხვირსახოცს ააფარებს და გათიშავს. დემეტრეს გაიტანენ სამივენი).

    

     

    

     

    

    3. სევდა. ყარაშვილების ბინა

    

    (მანჩო, ვეტო)

    

     

    

    (შილიფად ჩაცმული მანჩო და საგარეოდ გამოწყობილი ვეტო სამზარეულოში მაგიდას უსხედან და ჩაის სვამენ, თეფშზე ლიმონები აწყვია. ვეტო ჩაის სმას ამთავრებს).

    

     

    

    მანჩო - კიდევ ხომ არ დალევ?

    

    ვეტო - არა, არ მინდა.

    

    მანჩო - (სევდიანად) მაინც ვერ გამიგია, რატომ მოხვედი.

    

    ვეტო - (წაიმღერებს) "ვიხსენებ, მაგრამ ვერ გავიხსენე, რატომ მოვედი შენთან...“

    

    მანჩო - კარგი რა...

    

    ვეტო - არ გაგიხარდა?

    

    მანჩო - არ ვიცი, არ ვიცი, ვეღარაფერი გამიგია. თითქოს უკვე შევეგუე ჩემს მდგომარეობას, თუმცა სოფას ბედნიერი სახის დანახვაზე აუცილებლად გამახსენდება, რომ მეც მიოცნებია ოჯახზე, ქმარზე... (ხელს ჩაიქნევს) შვილებზე... ბიჭი და გოგო მინდოდა, ბევრი კი არა!

    

    ვეტო - ნუ დავიწყებთ ხელახლა, ძალიან გთხოვ! (თეფშზე დადებულ ლიმონს აიღებს და ხელში ათამაშებს).

    

    მანჩო - რა თქმა უნდა, დღეს ხომ ყველას ბედნიერი დღე გვაქვს? (მწარედ იცინის) აქეთ საყვარელი ქალი ცოლად...

    

    ვეტო - (შეაწყვეტინებს) იქით მეორე საყვარელი ქალი ცოლის მეჯვარედ! (იცინის).

    

    მანჩო - რა გაცინებს, რომ გკითხოს ვინმემ, პატიოსანი კაცი ხარ!

    

    ვეტო - მე მართლა პატიოსანი კაცი ვარ, ჩემო მანჩო! აბა, გაიხედ-გამოიხედე, რეები ხდება... ჰოდა, მე რაღა დავაშავე, ერთი ცოლი მოსკოვში მეყოლება, ერთიც - აქ! (ხელებს გაშლის) ვა, ესეც არ მეკუთვნის?

    

    მანჩო - რა იოლად ლაპარაკობ?!

    

    ვეტო - აბა, რა ვქნა, ვიტირო? მაინცდამაინც გითხრა, რომ ძალიან მწყდება გული? სცენები გავმართო? სიყვარული აგიხსნა? (გაბრაზებული სიგარეტს უკიდებს) რატო ხართ ყველა ქალი ერთნაირი?!

    

    მანჩო - რატო ვართ?

    

    ვეტო - მე რო ჩემი ქორწილის წინა ღამეს აქ მოვედი, ეს არაფერს ნიშნავს?! პატარა მოტვინე და ისე ილაპარაკე! მე... (ისმის ზარის ხმა შემოსასვლელ კარზე, პაუზა). ელოდები ვინმეს?

    

    მანჩო - ამ დილაუთენია?

    

    ვეტო - მიდი, გაიხედე!

    

     

    

    (მანჩო გადის. ვეტო ჯიბეში იდებს ლიმონს და დგება).

    

     

    

    მანჩო - (შემოდის) შენ გკითხულობენ.

    

    ვეტო - ვინ არი?

    

    მანჩო - რა ვიცი... როდის აქეთ დაიწყე ჩემი მისამართის დარიგება? ისე, მე თუ აქაური ცოლი უნდა ვიყო...

    

    ვეტო - არ გამოხვიდე! (სწრაფად გადის).

    

     

    

     

    

    4. „ჰალალი საგიჟეთი“. მახატელების სასახლე

    

    (ბარბი, მირანდა, ნიკი, კარლო, შორენა)

    

     

    

    (ბარბი საუთოვებელთან დგას, მირანდა ცდილობს უთო გამოართვას).

    

     

    

    მირანდა - კარგი რა, დედა, მომეცი უთო!

    

    ბარბი - არავითარ შემთხვევაში! მე თვითონ უნდა დავაუთოვო და კოლონკელიძის ქალს დავუმტკიცო, რომ მეც შემიძლია! განა არ ვიცი, სპეციალურად დაიგვიანა! მაგას ჰგონია, ამ არეულ კანტორას მაგის მეტი ვერავინ დააწყნარებს! მაგას ვინ ვგონივარ, მე რესპუბლიკის დამსახურებული ჟურნალისტი ვარ!

    

    კარლო - (სცენის მიღმა) ნორდ-ნორდ-ვესტი!

    

    მირანდა - კი, მაგრამ, უკვე ორი პერანგი დაუწვი მამიკოს!

    

    ბარბი - ჩუმად, არ გაიგონოს! აგერ, ქარის მიმართულება გამოგვიცხადა!

    

     

    

    (შემოდის შორენა).

    

     

    

    მირანდა - ოჰ, მოვიდა მშვიდობის მაძიებელი!

    

    შორენა - იცით, ქალბატონო მირანდა, დეიდაჩემი...

    

    ბარბი - კაი, კაი, გამომართვი ეს უთო, თუ ქალი ხარ!

    

     

    

    (შორენა უთოს გამოართმევს და უთოობას განაგრძობს. ბარბი დამწვარ პერანგებს წაიღებს და სანაგვეში ჩატენის, რასაც შეამჩნევს ზემო სართულიდან ჩამოსული ნიკი. ბარბი ჩაის მომზადებას იწყებს).

    

     

    

    კარლო - (სააბაზანოდან ისმის სიმღერა) „ყვავილების ქვეყანა, ჩოქვით შემოვიარეე... რომ მითხარი, მოვალო, რატომ დაიგვიანე?“

    

    ბარბი - კარლ, ჩაი მოგიმზადე, კარლ! არ გესმის?

    

     

    

    (სააბაზანოში სიმღერა გრძელდება. ბარბი უკმაყოფილოდ გადახედავს გაჭირვებისაგან აცეკვებულ მირანდას).

    

     

    

    ბარბი - დაყრუვდა ეს კაცი! კარლ! გამაგონე, კარლ!

    

    კარლო - (სააბაზანოდან) რაშია, მაგალითად, საქმე, პატივცემულო ბარბარა?

    

    ბარბი - გამოეტიე დროზე, რიგია გარეთ!

    

    კარლო - (სააბაზანოდან) რა არის?

    

    ბარბი - გამოდი მეთქი, ჩაი გაგიკეთე!

    

    კარლო - (სააბაზანოდან) ვაგვიანებთ უკვეე?!

    

    ბარბი - ძალიან.

    

    კარლო - (სააბაზანოდან) მერე, რა ხდება კვეტარის საერისთავოში, ის ქვეგამხედვარი თალაგვა კოლონკელიძე ხონ არ გაგვიდგა ისევ?

    

    ბარბი - ჯერ არა, ბატონო, დღესაც გვაახლა თავისი პირმშვენიერი ასული, შორენა! არ გამოხვალ?

    

    კარლო - (სააბაზანოდან)  აბა, აქ ხო არ დავრჩები? შენ მანამდე კოლონკელიძის ქალს შეაპარე როგორმე, ჩემი ჩეფჩიკი მიპოვოს და ის საროჩკა დამიუთოვოს, ზოლებიანი!

    

    ბარბი - თუ ვიპოვეთ, კი...

    

     

    

    (სააბაზანოს კართან მიბანცალდება ნიკი, კარს მოქაჩავს, ვერ ხსნის).

    

     

    

    ნიკი - რა არი, შიგ გძინავთ?..

    

    კარლო - (სააბაზანოდან) ახხ, შენც აქ ხარ, ჩემო ნიკოლოზ?! ახლავე გამოვდივარ, ახლავე...

    

    ნიკი - ნიკოლოზი, არა? კაი, კაი, ეხლავე გავაიასნებ, ნიკი ვარ თუ ნიკოლოზი!

    

     

    

    (ნიკი შედის სამზარეულოში, სანაგვიდან დამწვარ პერანგებს ამოიღებს და გამოსაჩენად გადაჰკიდებს სკამებზე; მერე მაცივრიდან ტყემალს გამოიღებს, ჩაის ფინჯანში ჩაასხამს და მოურევს. ისევ სააბაზანოს კართან მიდის).

    

     

    

    მირანდა - ნიკი, ზემოთ რატომ არ შედიხარ?

    

    ნიკი - კაი რა, დე!.. იმ ტვალეტში ლამპუჩკა გადაიწვა და შორენამ თუ არ გამოცვალა, როგორ შევიდე?

    

    მირანდა - შორენიი! კოლონკელიძის ქალოო! ჩემთან! (მიდის).

    

    ნიკი - (კარზე მიუკაკუნებს) სპირიდონოვიჩ, შიგ ხო არ ჩავარდი, ძმაო?! აღარ გამოხვალ?

    

    კარლო - (სააბაზანოდან)  მეორედაც ჩამოვიპარსავ და გარეთ ვარ!

    

    ნიკი - ჰალალი საგიჟეთია, რა...

    

     

    

     

    

    5. ყარაშვილების ბინის შესასვლელი

    

    (ვეტო, იუზგარა, მანჩო)

    

     

    

    ვეტო - შენც იუზგარა ხარ, ძმაო?

    

    იუზგარა - ვარ.

    

    ვეტო - შენც გიურზამ გამოგიშვა?

    

    იუზგარა - ჰო.

    

    ვეტო - მერე, რაო?

    

    იუზგარა - არაფერი...

    

    ვეტო - მაშინ, აბა, მაგრათ...

    

     

    

    (ვეტო შესვლას დააპირებს, მაგრამ იუზგარა დაადევნებს).

    

     

    

    იუზგარა - ისე, როგორ არი საქმე?

    

    ვეტო - რა საქმე, ჯიგარო?

    

    იუზგარა - კაცურ თავისუფლებას ვეთხოვებით ქორწილის წინა ღამეს თუ ისე ვიმალებით?

    

    ვეტო - მაინც რა გინდა, იუზგარ, ჰა?

    

    იუზგარა - შენი სიცოცხლე, ვეტო-ჯან, სხვა რა უნდა მინდოდეს?

    

    ვეტო - რახან შენმა ხაზეინმა ყველაფერი იცის, მაშინ ისიც ეცოდინება, რო დღეს თქვენთვის არა მცალია!.. (ისევ შესვლას დააპირებს).

    

    იუზგარა - აბა, როგორ, ძმაო?! ქორწილი, რამე, ზედაც - ძველი საყვარელი... მერე, ვისი შვილი?.. ასწორებს, თანაც მაგრათ!

    

    ვეტო - რა შენი ტრაკის საქმეა?!

    

    იუზგარა - როგორც ინტელიგენტი ძია-კაცები იტყვიან, რთული დღე გვაქვს!

    

    ვეტო - მორჩი ბალამუტი და, რა გინდა!

    

    იუზგარა - (დასერიოზულდება) გიურზა თავის დიპლომატს ითხოვს, შიგ რაც უნდა იყოს, ჩემზე კარგათ შენ იცი!

    

    ვეტო - ის დიპლომატი მე „ბუმბულას“ მივუტანე, თვალიც იქ იჯდა... მერამდენედ უნდა გითხრათ?

    

    მანჩო - (თავს გამოყოფს კარიდან) ვახტანგ, არ შემოხვალთ?

    

    ვეტო - შედი, შედი.

    

     

    

    (მანჩო კარს მიხურავს).

    

     

    

    იუზგარა - გიურზამაც ბევრჯერ შემოგითვალა, რო „ბუმბულა“ აორთქლდა და ის თვალი კიდე მურტლათ გაბრიდეს!

    

    ვეტო - მერე, მე რა ვქნა?

    

    იუზგარა - ჩვენ ჩვენი მოგვეცი და წადი, იცოცხლე, რა!..

    

    ვეტო - შენ, ბიჭი, იცი, ვის ელაპარაკები ეგრე?!

    

    იუზგარა - (რბილად)  რაც დამაბარეს, იმას გეუბნები, ვეტო-ჯან! დღეს-ხვალ ჩემი კოლეგა უნდა გახდესო და რამდენიმე ლიმონისთვის თავი არ გაიფუჭოსო - ეგრე შემოგითვალა...

    

    ვეტო - (ჯიბიდან ლიმონს ამოიღებს, მისცემს) აჰა, წაუღე, გველხოკერაა თუ უკბილო გიურზა და უთხარი, შემეშვას...

    

    იუზგარა - თორემ?

    

    ვეტო - (ახედ-დახედავს, ბინაში შესვლას დააპირებს, მაგრამ ისევ იუზგარას მოუტრიალდება) ეს მისამართი როგორც გაიგეთ, ისევე დაივიწყეთ!

    

     

    

    (იუზგარა უსიტყვოდ მიდის.

    

    გამოდის მანჩო).

    

     

    

    მანჩო - რა გაყვირებს?! ახლა მეზობლები შემიყარე!

    

     

    

    (ვეტო ბინაში შედის, მანჩოც მიჰყვება).

    

     

    

    იუზგარა - (მობილურზე) ამასთან ბაზარს აზრი აღარა აქვს!.. ცოლი მოყავს კომპლექტში!.. ცოლი კომპლექტში?.. ზნაჩიტ, ცოლი შვილებიანად, რა...

    

     

    

     

    

    6. დაჭილიბყურება. მახატელების სასახლე

    

    (შორენა, ბარბი, მირანდა)

    

     

    

    (შორენა მეორე სართულზეა, სააბაზანოში, იზოლაციას ახვევს დენის სადენებს).

    

     

    

    მირანდა - ჯერ აქით დაახვიე და მერე იქით გადადი!... თან ფრთხილად!

    

    ბარბი - (მოდის ორი ხელი შარვალ-პიჯაკით) კოლონკელიძის ქალი აქ არის?

    

    მირანდა - კი, დედა, სადენების შეკეთებას ამთავრებს... ავანთო, შორენი?

    

    შორენა - არა, ჯერ არა! (ამთავრებს იზოლაციის დახვევას). აი, ხომ ხედავთ, ნათურა არაფერ შუაშია... კონტაქტი იყო დამწვარი.

    

    მირანდა - ავანთო?

    

    შორენა - აანთეთ.

    

     

    

    (მირანდა ჩამთველს ხელს დააჭერს. შუქი არ ინთება).

    

     

    

    ბარბი - მაინც არ არის!

    

    შორენა - ნათურასაც დაწვამდა... (სკამს მიიდგამს, ნათურას ამოხრახნის). მომაწოდეთ, ქალბატონო მირანდა, ეგ ახალი ნათურა და მაგას დავაჭილიბყურებ!

    

     

    

    (მირანდა ნათურას მიაწვდის).

    

     

    

    ბარბი - რაო, რას ვუზამო?

    

    მირანდა - დავაჭილიბყურებო, დედა, ესე იგი, ჩავახრახნიო!

    

    ბარბი - რა ქართული იცის ამ შეჩვენებულმა, გადაგრევს პირდაპირ!

    

    შორენა - აჰა, აბა, ახლა ჩართეთ!

    

    მირანდა - (ჩართავს, შუქი ინთება) შენ რომ არ გვყავდე, რა გვეშველებოდა ნეტავი? (შერბის სააბაზანოში და კარს დაიკეტავს).

    

    ბარბი  - (შორენას შარვალ-პიჯაკებს აჩვენებს) ა, წამოდი ახლა შენ და ეს ერთი ხელი ნიკის გამოუწკიპე, მეორე კი კარლს! კარგი?

    

     

    

    (შორენა და ბარბი შედიან საძინებელში).

    

     

    

    შორენა - და ის ჩეფჩიკიც უნდა მოვუძებნოთ...

    

    ბარბი - ამ ჩეფჩიკს ვერ დაიხურავს, იმ ელემენტარული მიზეზის გამო, რომ ახლავე დავუმალავ! (კარადიდან გამოიღებს ტყავის კეპს და წიგნის თაროში მალავს).

    

    შორენა - ცოდოა რა, ქალბატონო ბარბარა?!

    

    ბარბი - (კარადიდან გამოიღებს ზამშის შლაპას) სამაგიეროდ, ამას დაიხურავს! ნახე, რა კარგია! უხდება კიდევაც!

    

    კარლო -  (ყვირის სცენის მიღმიდან) ბარბარე, რა არის, ქალო, ეს?! ბარბარე მეთქი!

    

    ბარბი - ჯანდაბა! მოკლედ, გამოწკიპე, სორენი, შენებურად ორივე... მოვდივარ, კარლ, მოვდივარ!

    

     

    

     

    

    7. ლირიკის გარეშე. ყარაშვილების ბინა

    

    (ვეტო, მანჩო)

    

     

    

    მანჩო - ვინ იყო, რა უნდოდა?

    

    ვეტო - (ყურადღებას არ აქცევს, რეკავს მობილურზე) მიტროფანოვიჩ, სადა ხარ?

    

    ღვინო ჩამოიტანეთ? ჰო, კარგი... დემეტრე იყოს! რა ხმა გაქვს, გაცივდი?.. ვარანცოვის ხიდზე ვარ, ათ წუთში აქ უნდა იყო... აბა, ჰე.

    

    მანჩო - ახლა ხიდიც გავხდი, თანაც ვარანცოვის!

    

    ვეტო - (მობილურს ინახავს) პირველ საათზე გნახავ, ოღონდ ლირიკის გარეშე!

    

     

    

    (ნაჩქარევად ჰკოცნის მანჩოს და გარბის.

    

    მანჩო სიტყვის თქმას ვეღარ ასწრებს, წამოიწევს, ფინჯანი უვარდება ხელიდან, ძირს დაეცემა და ნამსხვრევებად იქცევა).G

    

     

    

     

    

    8. ტყეში, „ჯადოსნურ“ ხესთან

    

    (სპილო, პინგვინა, ორმო, დემეტრე)

    

     

    

    (რომელიღაც ტყეში, ერთი მაღალი ხის ქვეშ ჩერდება მინებდაშუქებული „ვოლვო“, საიდანაც სწრაფად გადმოხტება სამი ნიღბოსანი, გადმოიყვანენ თვალებახვეულ დემეტრეს, დააყენებენ იმ ხის ქვეშ. ორმო გრძელ თოკს გადმოიტანს მანქანიდან და ფეხებზე შემოახვევს დემეტრეს. სპილო მაღლა აიხედავს და თოკის მეორე ბოლოს ერთი მსხვილი ტოტის ზემოდან გადააგდებს, მეორე მხრიდან კი პინგვინა დაიჭერს).

    

     

    

    პინგვინა - ეგ არი რა!

    

    სპილო - ორმო, პინგვინასთან!

    

     

    

    (ორმო პინგვინასთან დადგება და ისიც თოკს ჩაეჭიდება.

    

    სპილო თვალებზე ახვეულ ბენდენას მოხსნის დემეტრეს).

    

     

    

    სპილო - აი, მიტროფანოვიჩ, უცებ გამზადდა ყველაფერი!

    

    დემეტრე - (აქეთ-იქით იხედება) მერე?

    

    სპილო - ჩვენო კარგო ბულბულო, იცი ეს რა ხეა?

    

    დემეტრე - ვიღაცაში გეშლებით, მე ის ბულბულა არა ვარ!

    

    პინგვინა - არც გალობა არ იცი?!

    

    დემეტრე - როგორ არ ვიცი, ადგილს გააჩნია...

    

    ორმო - ადგილსაც რო გვიწუნებს?

    

    სპილო - მოკლედ, მიტრფანოვიჩ, ეს ჯადოსნური ხეა, გამიგე?

    

    დემეტრე - ვერა.

    

    სპილო - იმიტო, რო აქ ვინც კი დაგვიკიდია, ყველას თავისებური გალობა დაუწყია...

    

    პინგვინა - ნუ, ეხლა, თუ მთლად ბულბულივით ვერა, მაშინ შაშვივით და თუ შაშვივითაც ვერა, ბოლობოლო, ყვავივით მაინც!

    

    ორმო - ეგეც საქმეა!.. არ დავიწყოთ?

    

    სპილო - დავიწყოთ, რატომაც არა?

    

    პინგვინა - მაიცა, მაიცა!.. სანამ დაგვიწყია, გაფრთხილებ, მიტროფანოვიჩ, რო აქ ყვირილები, ვაიმე დედიკოები და მიშველეთო, ღრიალები არა შველის - მაინც ვერავინ გაიგებს!

    

    დემეტრე - ძლივს არ გავიგე? თქვენც გიურზას იუზგარები ყოფილხართ... რა, ეგრე არ არის?

    

    სპილო - ეგრე არა, ბულბულ, აქ კითხვებს ჩვენ ვიძლევით ხოლმე!

    

    დემეტრე - მერე, რო არ ვიცი, რა გაინტერესებთ?

    

    სპილო - ის ლიმონები!

    

    დემეტრე - ვეტომ ბუმბულას მიუტანა, „თვალიც“ იქ იყო.

    

    ორმო - კარგი რა, ბულბულ, ჩვენც ვიცით ეგ ზღაპარი!

    

    პინგვინა - ზნაჩიტ, ბუმბულა სხვა არი და ბულბულა სუ სხვა?!

    

    დემეტრე - სხვა არი, მა რა არი... მე და ვეტომ რა ვქნათ?!

    

    ორმო - ან ის ბუმბულა უნდა იპოვოთ, ან ლიმონები გამოუშვათ!

    

    სპილო - მორჩა ბალამუტი! ფული სად არი!

    

    დემეტრე - ევას ტრაკში!

    

    ორმო - ვაა!..

    

    პინგვინა - სპილო, ეხლა ეს ევას დუნდრუცა ისა რა... უზდელობა არ არი?

    

    დემეტრე - ბოდიში, ევას უკანალი უნდა მეთქვა!

    

    სპილო - აწიეთ!

    

     

    

    (პინგვინა და ორმო თოკს დაქაჩავენ, დემეტრე თავდაყირა ამოტრიალდება და უკუღმა ჰკიდია ტოტზე. სპილო გააქან-გამოაქანებს თავდაყირა დაკიდულ დემეტრეს).

    

     

    

    სპილო - აბა, სად არი მე შენი ევა... ათი ლიმონი რო ეტევა ფუღუროებში! ჰა?..

    

    პინგვინა - ერთ ქალზე მაგდენი ლიმონი! - აეგეც მაგარი უზდელობაა!

    

     

    

    (პინგვინა დემეტრეს დაარტყამს).

    

     

    

     

    

    9. "კაი პასაჟირები“. მახატელების სასახლე

    

    (კარლო, ბარბი, ნიკი)

    

     

    

    ბარბი - (შედის სამზარეულოში). რა მოხდა, კარლ?

    

    კარლო - (უთითებს დამწვარ პერანგებზე, რომლებიც სკამებზეა გადაფენილი) სტალინის გარდა, ვინმე იმისთანა პისისხლიანი დიქტატორი!

    

    ბარბი - შაჰ-აბასი, შე კაცო!

    

    კარლო - რომიდან, ბარბარა, კაცობრიობის აკვნიდან!

    

    ბარბი - კალიგულა, რა ვიცი... ნერონი კიდევ!

    

    კარლო - ჰოდა, ამ ოჯახში ერთი კარგი ნერონია საჭირო! ან კალიგულა მაინც...

    

    ბარბი - მთლად კალიგულა, ადამიანიშვილო?

    

    კარლო - მთლად, აბა, ნახევრად? ვინ დამიწვა ჩემი ზოლებიანი საროჩკა, ვინ!

    

    ბარბი - მე, მე დამეწვა და გიყიდი ახალს, ერთი ძრინკიანი პერანგისთვის ნერონი და კალიგულა მოგყავს? მეტი კი არ უნდა ამ ისედაც გადარეულებს!

    

    კარლო - (მიაწვდის ჩაის ფინჯანს) დალიე მაშინ ეს!

    

    ბარბი - (ჩამოართმევს ფინჯანს) რატომ უნდა დავლიო?

    

    კარლო - დალიე, მე შენ გელაპარიკები!

    

    ბარბი - (მოსვამს და ისევ უკან გადმოღვრის) ფუ!.. არ მითხრა, ესეც შენი გაკეთებულიაო!

    

    კარლო - მაშინ, ვინ გამიბედა და რატომ გამიბედა ეს! კაცი ვარ თუ პაკრიშკა?!

    

    ბარბი - პაკრიშკა კი არა, ბორბალი!

    

     

    

    (შემოდის ნახევრად გაპარსული ნიკი, გასინჯავს ჩაის, დაიჯღანება).

    

     

    

    ნიკი - აუ, რა ტრუხაა?!

    

    ბარბი - ისე დაგიშვენდა გვერდები, რავარც შენი გაკეთებულია ეს!

    

    კარლო - ხანჯალი, ბრუტოსის ხანჯალი ჩაგერტყა, ჩემო ნიკი და ეს არ გექნა! ამის ღირსი ვიყავი შენგან?

    

    ნიკი - მაიცა, მაიცა, თქვენ აზრზე ხართ, რა ნახალკას მტენით? დამინახეთ? „თვალი“ გყამთ? აუუ, ვერ დაგიმტკიცებიათ, ბოზვი ვიყვე, თუ არ დაგსაჯოთ!.. მეთქი, დროზე გავიპარსო, მაგვიანდება და ესენი კიდე ბრუტოსიო, ჩაიო, კალიგულაო, ბორბალიო, საროჭკაო... თქვენ რა კაი პასაჟირები გამოდექით, ტოო!!!

    

    შორენა - (სცენის მიღმიდან) ნიკი, შენი ცდა კარგად დამთავრდა!

    

    ნიკი - აგე, გესმით?! ჩემ ლაბორატორიაში ცდასაც კი ვატარებ, სანამ ქორწილში წავსულვარ და სწორედ თქვენი ნერონებისთვის მცალია!!..

    

     

    

    (რეკავს ტელეფონი).

    

     

    

    ნიკი - (შორენას) თალაგვოვნა, კოკოს ნორმაც არის?!

    

     

    

    (კიდევ რეკავს ტელეფონი).

    

     

    

    შორენა - (სცენის მიღმიდან) კიიი, კოკოსიც!

    

    ნიკი - კაი, მოვდივარ!

    

     

    

    (ტელეფონი ისევ რეკავს).

    

     

    

    ნიკი - აიღეთ რა, ხო ხედავთ, თავი გაიგიჟა!

    

     

    

     

    

    10. ფურფუჭელები. კარანაძეების ბინა

    

    (მერიკო, თიკა)

    

     

    

    (კარანაძეების მაღალჭერიანი, ხუთოთახიანი ბინა. თინეიჯერული ასაკის თიკა აბაზანაში პირს იბანს. იქვე დგას ბებიამისი მერიკო).

    

     

    

    მერიკო - ყურებიც და კისერიც!.. (ცდილობს მიეხმაროს).

    

    თიკა - არ მინდა, მე თვითონ!

    

    მერიკო - კარგი, ბებო გენაცვალოს, დაიბანე, კარგად დაიბანე და მერე შენი ახალი კაბა უნდა ჩაგაცვა. იცი, რომელი, ბიძაშენმა რომ გიყიდა!

    

    თიკა - კახას ნაყიდი არ მინდა.

    

    მერიკო - მაშ, რომელი?

    

    თიკა - ქეთათომ რომ ჩამომიტანა, კოპლებიანი.

    

    მერიკო - ლამაზი ფურფუჭელებით? ის ხო წითელია და კახას ნაყიდი კიდე, თეთრი... თეთრი არ სჯობია?

    

    თიკა - მე ქეთათოს ჩამოტანილი მინდა!

    

    მერიკო - კარგი, ბებო გენაცვალოს, ქეთათოსი იყოს!

    

    თიკა - Oჰ, ყეს! ჯიგარი ხარ!

    

    მერიკო - „ჯიგარი“ მეორედ აღარ სთქვა, თუ გიყვარდე! ეგ რა სიტყვაა?!

    

    თიკა - რატო, სოფაც ამბობს და ქეთათოც!

    

    მერიკო - ძალიანაც მიჰქარავენ, თუ ამბობენ!

    

    თიკა - ეგ „მიჰქარავენ“ რა, კარგია?

    

    მერიკო - არც ეგ არის კარგი. არ უნდა მეთქვა.

    

    თიკა - ბებ, დედა ბედნიერია, არა?

    

    მერიკო - ამ დროს ყველა ბედნიერია, მერიკო ბებო გენაცვალოს!

    

     

    

    (მერიკო პირსახოცს აწვდის. თიკა იმშრალებს).

    

     

    

    თიკა - შენც ბედნიერი იყავი?

    

    მერიკო - ვიყავი, როგორ არ ვიყავი. გაბრიელ კარანაძე ხომ მთელ ქალაქში ცნობილი არქიტექტორი იყო!

    

    თიკა - ბებ, ქეთათოს რო „კენძოს“ სუნამო აქვს, იმასაც დამასხამ?

    

    მერიკო - დაგასხამ, როგორ არ დაგასხამ, ოღონდ ჩუმად... კარგად დაგვარცხნი და მერე...

    

    თიკა - აი, ბებ, დაიმახსოვრე - მე მაგათ მოსკოვში არ წავყვები!

    

     

    

    (შედიან საძინებელში, მერიკო კარადიდან გამოიღებს წითელ კაბას, აცმევს).

    

     

    

    მერიკო - შენ აქ იყავი, ბებო გენაცვალოს და ვისაც მოენატრები, თვითონ გნახავს... რა იქნა შენი სავარცხელი? (უჯრაში პოულობს).

    

    თიკა - მე რა ვიცი?..

    

    მერიკო - აი, აქ სად ყოფილა! (თმას ვარცხნის თიკას).

    

    თიკა - არ შემიკრა, შუაზე გამიყავი და გამიშალე!

    

    მერიკო - კაი, შენი ეშმაკი დიდი იყოს.

    

     

    

     

    

    11. ელეგანტური შლაპა. მახატელების სასახლე

    

    (მირანდა, ბარბი, ვეტო, ანჩო, პუპა)

    

     

    

    (მახატელების სახლში ისევ წკრიალებს ტელეფონი. სახეზე წასმული საცხებით მეორე სართულის სააბაზანოდან გამოდის მირანდა).

    

     

    

    მირანდა - ამოგიწყდათ ქურდი ჯიში, აიღეთ რა... (აიღებს ყურმილს) ალლოო, დიახ, მახატელების ბინაა... თქვენ ვინ გნებავთ?.. სახლში არ გახლავთ, ათ წუთში... აჰა, კი, კი... ცოლი კომპლექტში რას ნიშნავს?.. როგორ, ბავშვიც ჰყავს სოფა კარანაძეს?.. მე კი მეუბნებოდნენ, დააო... წარმოგიდგენიათ?.. დედა, დედა, თქვენ ვერ წარმოიდგენთ, ამ ცნობამ როგორ დამაზიანა!.. ნახვამდის, ჩემო კარგო, ნახვამდის!

    

     

    

    (გამოდის ბარბი, ახურავს ელეგანტური შლაპა).

    

     

    

    ბარბი - მირანდა, რატომ არ არის ახლა ეს იმპოზანტური შლაპა?!

    

    მირანდა - კი, დედა, ძალიან იმპოზანტურია და ოდნავ გვერდიდანაც თუ შევხედავთ, პიკანტურიც!

    

    ბარბი - ვინ უნდოდათ?

    

    მირანდა - ვატო იკითხეს.

    

     

    

    (მირანდა სააბაზანოში ბრუნდება.

    

    რეკავს შემოსასვლელის ზარი, შორენა გააღებს. შემოდიან: ვეტო, ვეტოს ბიძაშვილი - ანჩო და ანჩოს მეოთხე ქმარი - პუპა).

    

     

    

    ვეტო - ბარბი, ნახე ვინ მოგიყვანე!

    

    ბარბი - (გახარებული ჩამორბის კიბეზე) ანჩო, ჩემი ანჩო და პუპააც... შემოდით, ჭირიმე, დასხედით... (ორივეს გადაკოცნის) დასხედით, მოიკალათეთ და კარგად შემომხედეთ, განა ეს იმპოზანტური შლაპა არ არის?

    

     

    

     

    

    12. „მიხდება, დე?“ კარანაძეების ბინა

    

    (სოფა, მანჩო, თიკა)

    

     

    

    (კარანაძეების სხვა ოთახში სარკესთან ზის საქორწილო კაბაში ჩაცმული სოფა. თავს დასტრიალებს მანჩო, რთავს. შემოდის წითელ კაბაში ჩაცმული თიკა).

    

     

    

    თიკა - მიხდება, დე?

    

    მანჩო - ეს რა ლამაზოჩკა გვყოლია, სოფო?! მოდი, გაკოცო, პრინცესა! (თიკას აკოცებს).

    

    სოფა - (თიკას) ხომ გითხარი, კახას ნაყიდი ჩაიცვი მეთქი?

    

    თიკა - ქეთათოს არ ეწყინოსო, ბებიამ.

    

    სოფა - სულ გამოსულელდა ეს ქალი!

    

    მანჩო - რა გინდა, ძალიან უხდება!

    

    სოფიკო - მანჩო, გახედე ერთი, ხო არ მოვიდნენ?

    

    თიკა - (დაასწრებს და თვითონ გადაიხედავს ფანჯრიდან) არა, ჯერ არა!

    

    სოფა - მანჩო, ბეჭედი არ დაგვრჩეს!

    

    მანჩო - ნუ გეშინია, ჯიბეში მაქვს... ქეთათო არ ემზადება?

    

    სოფა - ცუდად ვარო, და არ მოდის.

    

    მანჩო - დაველაპარაკო?

    

    სოფა - არ არის საჭირო!

    

    მანჩო - ეგეც მაგარი უხასიათოა, რა!..

    

    სოფა - მანანა, მაგ თემაზე ნუღარ ვილაპარაკებთ!

    

    მანჩო - ვერც მერიკო?

    

    სოფა - ვერა, მარტო ვერ დავტოვებო.

    

     

    

    (თიკა სოფიკოს კაბაზე მოჰკიდებს ხელს).

    

     

    

    სოფა - ნუ მკიდებ, თიკა, ხელს! დამისვრი-მეთქი!.. მანჩო, აბა, გაიხედე, რაღაც სიგნალი იყო...

    

    მანჩო - (გაიხედავს) არა, ისე მანქანაა... ვერც კახა წამოვა, ხომ?

    

    სოფა - კახას სამსახური არ იცი?..

    

    მანჩო - სოფა, ვეტო მართლა გიყვარს?

    

    სოფა - თიკა, მიდი რა, ბებოს უთხარი, ფაიფურის თეფში მოძებნოს!

    

     

    

    (თიკა გადის).

    

     

    

    სოფა - (მანჩოს) საყვარელო, ვეტო როგორ არ მიყვარს, მაგრამ თიკასთან ნუღარ შემეკითხები, რა?! ვერ ხედავ, რომ ვერ გადაუტანია?

    

    მანჩო - წარმოგიდგენია? მე ისევ პატარა მგონია.

    

    მანჩო - (თვალში თითს ისვამს) მგონი, რაღაც ჩამივარდა... გავალ, დავიბან...

    

    (გადის, შედის სააბაზანოში. კარს ჩაკეტავს, თავისი ბიუსტჰალტერიდან თეთრი ფხვნილით გავსებულ ფლაკონს ამოიღებს, თავს მოხდის. მერე ენას ცერა და საჩვენებელ თითებს შორის გაისვამს, ზედ თეთრ ფხვნილს დაიყრის ორ რიგად და თითოს თითო ნესტოთი შეისუნთქავს. თან სარკეში აკვირდება საკუთარ თავს).

    

     

    

     

    

    13. მახატელების სასახლე, ნიკის ქიმიური ლაბორატორია

    

    (ვეტო, კოკო, ნიკი)

    

     

    

    (ვეტო შედის ნიკის კაბინეტში, რომელშიც ვითომ ლაბორატორიაა მოწყობილი ცდების ჩასატარებლად - სპირტქურები, კოლბები, მენზურები და სხვა ათასნაირი ხელსაწყო აწყვია. კოკოსთვის ვეება, შავი დობერმან-პინჩერისთვის ნიკის ალიკაპი ამოუდია, რომ არ უკბინოს და კისრის ვენაში ნემსს უკეთებს).

    

     

    

    ვეტო - სად არი ამის სამყოფი, სუ გააფრინე, შეჩემა?!

    

    ნიკი - მე რა ვუყო, ძმაო, უკე მოშნათ არი შემჯდარი! იცი, რა მურტალი ლომკა აქ? რო არ გავუკეთო, ბოზი ვიყო, თუ შორენა არ დაათოხლაოს!

    

    ვეტო - დიდი ხანია?

    

    ნიკი - ის რო გაიბრიდა რა, მეორე ბაბუშკა და იმის კუბოსთან რო დაიწყო ყმუილი, აი, იქიდან.

    

    ვეტო - ესე იგი, წელიწადზე მეტია, წამალზე გყავს - დურაკი ხარ, შეჩემა!

    

    ნიკი - (ახლა თავად ნიკი იშიშვლებს მკლავს, რეზინის სარტყელს შემოიჭერს და წინასწარ გამზადებულ მეორე შპიცს აიღებს, ოსტატურად იკეთებს. ვეტოს) შენ არ გინდა?

    

    ვეტო - დღეს არა. (რეკავს მობილურით. ნიკი სავარძელზე მიესვენება). ხოხმას ვახლავარ, ხოხმას!.. მოსკოვიდან კი არა, აქა ვარ... ცოლი მომყავს... სპასიბა... აღარ არი დრო? არა, ისევ მოსკოვში და მერე ვნახოთ... დილით მივფრინავთ... ჰო, იმ ლიმონებზე მაგარი დაგნარია ატეხილი... ვინ არი ეს გიურზა, გამაგებინეთ ვინმემ... შესტიორკებს მიგზავნის... წავეკაიფე კიდეც - ხან კოჯორში ვაძებნინე, ხანაც მუხათგვერდში... მოვუვლი, მაგრამ აჩიკოზე მეშინია, იმუქრებიან, ვათქმევინებთო. მიმიხედე რა, თუ ძმა ხარ... კაი... მოგივიდა პადაგრევი? ჰოდა, ჩემი სადღეგრძელო არ დაგავიწყდეთ... აბა, ჰე!

    

    ნიკი - სიძე, შე ძველო, ბატივით სქელო...

    

    ვეტო - (საათზე დაიხედავს) ეს ბულბულა სადღა დამეკარგა, უმეჯვაროდ წავიდე?

    

    ნიკი - (რაღაცას ეძებს კოლბებისა და სპირტქურების უკან) რამე იყოს და მე დურა არ მქონდეს, ვარიანტი ნიხტ!

    

    ვეტო - ბიჭო, დაგავიწყდა, სად მივდივართ?

    

    ნიკი - სიყვარულის ამბავშიი... რა დამავიწყდა, ქორწილი და ეგეთი პონტები... ეგ იასნია, მარა ეს ქვეყანა ისე რავა უნდა წახდეს, რო ერთი შვიდი-რვა დასაბრედი არ გაიჩითოს!..

    

    ვეტო - რას მეძველბიჭები, შეჩემა, რო გითაქო ყურისძირში! დავაი, ეხლა, ჩაიცვი! (ნიკი ჩასაცმელად გადის. დაადევნებს) ოღონდ ფეხები კოსტუმში არ გაუყარო! (რეკავს ვეტოს მობილური) ჰო... ვა, ისევ იუზგარა ხარ? ვინ გიურზა, რა გიურზა.... მერამდენედ მირეკავ, ვიღაცა ხარ... მიდი რა, შეაყოლე! (გათიშავს მობილურს, მაგრამ ის კიდევ აწკრიალდება) რა გინდა, ბოლობოლო? მიცნობ-გიცნობ? კაცი არ ვიყო, თუ მაგ შენი გიურზას სისხლი არ დაგალევინო! (ისევ გათიშავს მობილურს) ვაა, ესენი ვინ არიან! (ისევ რეკავს მობილური) ვისი იყო, რისი იყო და რამდენი, ეგ თქვენი ტრაკის საქმე არ არი... რა ტრაილერები, რომელი ტრაილერები?... ვინ დაფქვა?.. ბულბულამ? ვინ ბულბულამ? რომელმა მიტროფანოვიჩმა? ვარიანტი არ არი... აჩიკოსგან რა გინდათ, აჩიკო ფრაერია, იმან რა იცის?.. დაიცა, არ გათიშო... ხარაშო, ხუთი ტრაილერი მოდის. საბაჟოზეც იციან და პაგრანიჩნიკებშიც. მოკლედ, ყველაფერი გაკეთებულია ამ ჩემ სირზეც ბანტიი!.. ვერც იგოეთთან გააჩერებთ და ვერც გორთან... მაშინ ცალხელა გოგია მოკვდეს... ვინა, ბულბულა?.. რომელ ხეზე ჰკიდია?.. ალო, ალო... (ვეტო მობილურს დახედავს) ნომერი არ დაიწერა, გადაფარვა აქვთ ჩართული ამ ახვრებს!

    

     

    

     

    

    14. პიკასოს მტრედი. კარანაძეების ბინა

    

    (მერიკო, ქეთათო)

    

     

    

    (მერიკო შედის ქეთათოს საძინებელში. ქეთათოს თავი აქვს წაკრული, ლოგინში წევს და თვალები ტირილისაგან დასიებია).

    

     

    

    მერიკო - რატომ გვარცხვენ, რატომ არ მიდიხარ, გამაგებინე!

    

    ქეთათო - ვერ მხედავ, ქალო?

    

    მერიკო - მშვენივრად ვიცი, როგორი ავადმყოფიც ხარ!

    

    ქეთათო - ნახე თერმომეტრი და დარწმუნდები!

    

    მერიკო - ვინც მოგიტყუებია, ისევ ის მოატყუე!

    

    ქეთათო - (უკივლებს) დამანებე, ქალო, თავი!

    

    მერიკო - კივილი კარგად შეგიძლია?!

    

    ქეთათო - დამანებე რა თავი!

    

    მერიკო - მიკივლე, დედა გენაცვალოს, მიკივლე, გაახარე ეშმაკები!

    

    ქეთათო - მიდი რა, არ შემომიფრინდა პიკასოს მტრედივით?!

    

    მერიკო - შენს ხელში პიკასოს მტრედიც ვარ და უარესიც!

    

    ქეთათო - ნუ გეშინია, პიკასოს მტრედმა წყევლა არ იცის!

    

    მერიკო - (ვედრებით) ქეთათო, ძალიან გეხვეწები, რა...

    

    ქეთათო - არ შეიძლება, თავი დამანებოთ ყველამ?! (თავს ბალიშში ჩარგავს და აქვითინდება).

    

    მერიკო - მიდი, დედა გენაცვალოს, მიდი. ასეთ დროს მაინცდამაინც კარანაძეებმა უნდა მოვიჭრათ თავი! შენი ძმა სამსახურს ვერ აცდენს, ის გადარეული ბიძაშენი არ ჩამოვიდა, შენც გრიპი შეგეყარა, ვერც მე მივდივარ, რას იფიქრებს ის ხალხი?

    

    ქეთათო - ამოწყვეტილან კარანაძეებიო!

    

    მერიკო - (მტკიცედ) მაგას ვერასოდეს ეღირსებიან! (გასვლას დააპირებს).

    

    ქეთათო - (მიაძახებს) მიდი, დედა გენაცვალოს, თეფში მოძებნე, კარგი ფაიფურის თეფში!

    

    მერიკო - თეფში რად მინდა?!

    

    ქეთათო - ისეთი თეფში, სიძე-ბატონმა გატეხვა რომ იკადროს!

    

    თიკა - (სცენის მიღმა) ბეეებ, დედამ, ფაიფურის თეფშიო! გაიგე?!

    

    ქეთათო - აჰა, ეგეც მე ვარ?!

    

     

    

     

    

    15. პისტოლეტი. მახატელების სასახლე

    

    (ვეტო, ნიკი)

    

     

    

    (შემოდის საქორწილოდ გამოწყობილი ნიკი, ხელში პისტოლეტი უჭირავს. კოკოს დაუძინია).

    

     

    

    ნიკი - წამოვიღებ რა, გვეყოლება გასატრუპები!

    

    ვეტო - ეგ აქ შეინახე და დაახვიე ეგრევე!..

    

     

    

    (ნიკი პისტოლეტს კოლბებში მალავს. ვეტო ძალით აგდებს ნიკის. კამერა გადადის ნიკის ფეხებისკენ, რომლებზეც ფლოსტები აცვია. ვეტო მობილურზე რეკავს).

    

     

    

    ვეტო - ალო, აჩი, სადა ხართ?.. ჰოდა, როკის გვირაბიდან რო გამოხვალთ, ალანა დაგიხვდებათ, კოკოევი. იგოეთამდე ეგ იქნება ატვეჩაი... „ჩხირო“ შენთან ზის?.. ხარაშო, იყოს უკანა ტრაილერში... მაგრამ, იცოდე, „თეთრი“ არ აიღოს... ხო იცი, ეშმაკს არ სძინავს... იგოეთიდან ცალხელა გოგია წამოგყვებათ... აბა, ჰე.. (გათიშავს მობილურს, თავისთვის) რამდენი ხე იქნება კოჯრის ტყეში, ეს ბულბულა როგორ უნდა ვიპოვო, ჰა?

    

     

    

     

    

    16. არეული კანტორა. მახატელების სასახლე

    

    (ბარბი, კარლო, პუპა, ანჩო, ნიკი, ვეტო)

    

     

    

    კარლო - (ზამშის შლაპა დაუხურავს) მაინც არ დავიხურავ, არა და არა მეთქი!

    

    ბარბი - ამ ჩემ შლაპას შენი უქუდო თავი რანაირად მოუხდება?!

    

    კარლო - ჩეფჩიკი, ჩემი ჩეფჩიკი მეთქი!

    

    ბარბი - კარგი რა, კარლ, მირანდა მანქანაში გველოდება!

    

    ანჩო - ეს ცილინდრი ისე გიხდება, კარლ, რომ ნამდვილი ევროპელი მონარქივით ბრაზობ! არა, პუპა?

    

    პუპა - ჰო, ძალიან!

    

     

    

    (გააფთრებული კარლო შლაპას მოიძრობს და ბარბის ესვრის. ბარბი დაჭერას მოასწრებს).

    

     

    

    კარლო - მე არც გერმანელი კარლი ვარ, არც ფრანგი შარლი, არც ინგლისელი ჩარლზი, არც ბერძენი არსენი და არც ებრაელი ადამი!

    

    პუპა - აბა, ვინ ხართ?

    

     

    

    (მოდიან ვეტო და ნიკი).

    

     

    

    კარლო - მე ვარ პაპა კარლო! გასაგებია? პაპა კარლო! მორჩა და გათავდა!

    

    ვეტო - მერე, ვინ გითხრა, არა ხარო?

    

    ნიკი - გვინდა ჩვენ აქ ეხლა რიჟა ბაზარი? - არ გვინდა! ბარბი, მაიტა აქა ეგ ჩეფჩიკი... ისევ მცხეთის აგარაკზე ხო არ გგონიათ თავი?!

    

     

    

    (ბარბი შლაპას მიაწვდის, ნიკი გამოართმევს და კარლოს დაახურავს).

    

     

    

    ნიკი - (კარლოს) დავაი ეხლა, შედი, გადააჭიკჭიკე და მოშნათ უნდა დავაწვეთ, უკვე სამი თითის დადება აკლია!

    

    კარლო - არ მინდა!

    

    ვეტო - ვა, ძალაა?

    

    ნიკი - იცოდე, კიდე რო ჩაისველო, სიმონ, ნახატულას დავუზარუნებ პარიზშიი მოშნაათ და ბლომა-ბლომა პამპერსებს ჩამოგიტანს! აგარაკის თავიდან აშენების ამბავიც მოშნათ ჩაგეშლება!..@

    

    კარლო - არა მეთქი, კაცო!

    

    ნიკი - მაშინ, გავედით!

    

    კარლო - მოიცა, რაღაც მინდოდა...

    

    ვეტო - წავედით!

    

     

    

    (გარეთ გადიან).

    

     

    

    ნიკი - (შორენას) მოკლეთ, თალაგვოვნა, ეს არეული კანტორა შენთვის ჩაგვიბარებია... აბა, შენ იცი, კოკო რო გაიღვიძებს, სადმე, ქალებში გაატარ-გამაატარე!

    

     

    

    (შორენა ხედავს, რომ ნიკი ფლოსტებით მიდის ქორწილში და ანტიკური ნიღაბივით

    

    ცალყბად იცინის).

    

     

    

     

    

    17. ქუჩა მახატელების სასახლესთან

    

    (ვეტო, ჟორა, კუკუშა)

    

     

    

    (ყველანი მანქანებში სხდებიან. რეკავს ვეტოს მობილური).

    

     

    

    ვეტო - ჰო...

    

    ხმა - მარტყოფის მონასტრის გზაზე ერთი რაღაცა მაღალი ხეა...

    

    ვეტო - რა არი, პაროლია?

    

    ხმა - ჰო.

    

    ვეტო - და ზედ ბულბულა ჰკიდია?

    

    ხმა - თუ ვერ მიუსწარით, ბულბულას ტრუპიღა ეკიდება!..

    

    ვეტო - შენ რა იცი?

    

    ხმა - იცოდე, ძალიან იფრთხილე, თორემ სისხლი დაიღვრება!

    

    ვეტო - გააჩნია, ვისი! (გათიშავს მობილურს) ჟორა! (ვეტო მიდის ერთ მექორწილესთან) იარაღით ხარ?

    

    ჟორა - რა არი, რო?..

    

    ვეტო - კუკუშა წაიყვანე და მარტყოფის მონასტრის გზაზე რაღაც მაღალი ხეაო, ზედ ბულბულა ჰკიდიაო...

    

    ჟორა - კაი, უცებ გავვარდებით!

    

     

    

    (ჟორა ადგილიდან მოწყდება, მერე ვეტო საქორწილო მანქანაში ჩაჯდება და კორტეჟი დაიძვრება).

    

     

    

     

    

    18. ფაიფურის თუ უბრალო თეფში? კარანაძეების ბინა

    

    (თიკა, მერიკო, სოფა, მანჩო)

    

     

    

    (სოფას ოთახში შედის მერიკო, თეფშით ხელში).

    

     

    

    მერიკო - აი, ეს იყოს. (თეფშს მანჩოს გაუწვდის).

    

    მანჩო - საწყალი თეფში!

    

    სოფა - მაჩვენე, რამ გაასაწყლა?

    

    მანჩო - მთელი ჩემი დაქალოჩკები ესეთ თეფშებზე - „თიშ!“ - დაიძახებენ და ეგრევე ითიშებიან!

    

    თიკა - თიშ! (სიცილი აუტყდება).

    

    სოფა - დედა, ხომ გითხარი, ფაიფურისა მეთქი?

    

     

    

    (გაკვირვებულ მანჩოს თეფში ხელიდან უვარდება და იმტვრევა).

    

     

    

    მანჩო - ვაიმე!..

    

    თიკა - კიდევ კაი, ფაიფურისა არ იყო!

    

    მერიკო - რა მნიშვნელობა აქვს, ფაიფურისა იქნება თუ უბრალო?

    

    სოფა - ალბათ, აქვს!

    

    მერიკო - სოფა, დედა გენაცვალოს, შენ მაინც ნუღარ მანერვიულებ!

    

    მანჩო - დიდი ბოდიში, მერიკო დეიდა, არ ვიცი, პირდაპირ, დღეს რა მემართება - დილასაც ისეთი ლამაზოჩკა ჩაის ფინჯანი შემომემტვრია, კიღამ ვიბღავლე...

    

    მერიკო - არაუშავს, გენაცვალე, მაინც ხო უნდა გატეხილიყო!

    

    სოფა - ძალიანაც კარგი, თუ გატყდა. მიდი, ეხლა, მერიკო და ფაიფურისა გამოიტანე!

    

    მერიკო - ის სერვისი ცხონებულმა მამაშენმა ფეხით მოიტანა ლილოს უნივერსალური ბაზიდან, ტაქსის ფული აღარ დარჩა, ტროლეიბუსით კიდევ შეეშინდა... ვინ დაიწყებს გარჩევას, ფაიფურისაა თუ უბრალოა?.. მართალი არა ვარ, შვილო მანჩო?

    

    მანჩო - მართალი კი ბრძანდებით, მერიკო დეიდა, მარა არც სოფა ტყუის...

    

     

    

    (სიცილის დასფარად თიკა ფანჯარაში გაიხედავს და დაინახავს მოახლოებულ კორტეჟს, მაგრამ არაფერს ამბობს. ისმის სიგნალების ხმა).

    

     

    

    მანჩო - მოვიდნენ, მგონი...

    

    სოფა - მოვიდნენ და მოვიდნენ, ჩვენც უბრალო თეფშით დავუხვდებით! იმიტომ, რომ პირველ ქორწილში უკვე გავტეხე ფაიფურისა და მეორე, ნურას უკაცრავად, აღარ მეკუთვნის!

    

    მერიკო - მასე ნუ ლაპარაკობ, დედა გენაცვალოს, რა იცი, ამან უფრო ბედსა გწიოს?.. წავალ, დავხვდები!

    

     

    

    (მერიკო და თიკა გადიან).

    

     

    

    მანჩო - მოდი, მეც გადავუდგები, არ გაგატან მეთქი, ჰა? არ გავიგოთ, რა უღირხარ?!

    

    სოფა - კარგი, ოღონდ, იცი, რა მანჩ, ეს ბავშვი ნინისთან დავსვათ რა, არ მინდა, ყველას თვალში ეჩხირებოდეს!

    

    მანჩო - ეგ ჩემზე იყოს!

    

     

    

    (ისმის შემოსასვლელიდან ზარის რეკვა).

    

     

    

    სოფა - ამოვიდნენ!

    

    მანჩო - ღელავ?

    

    სოფა - არც ისე...

    

    მანჩო - ბედნიერებას გისურვებ, ჩემო ლამაზო! (აკოცებს სოფას და ოთახიდან გარბის).

    

    სოფა - (პირჯვარს გადაიწერს) ღმერთო, თუ სადმე ხარ, ღმერთო, ახლა მაინც მომიმართე ხელი!

    

     

    

     

    

    19. „მამენტ-მამენტ“. მინებჩამუქებული „ვოლვო“

    

    (სპილო, პინგვინა, ორმო)

    

     

    

    (საქორწილო კორტეჟის შორიახლოს, მინებჩამუქებულ „ვოლვოში“ საჭესთან ორმო ზის, მის გვერდით პინგვინაა, ხოლო უკან მჯდომი სპილო მოძველებულ რაციაზე ლაპარაკობს).

    

     

    

    სპილო - ფისო, ფისო, სპილო ვარ... პრიომ.

    

    ფისო - (რაციაში, ხრიალით) გისმენ, სპილო, გისმენ... გადავდივარ მიღებაზე.

    

    სპილო - კორტეჟი პატარძლის სახლთან არის... კორტეჟი... პრიომ.

    

    ფისო - ობიექტის მანქანის მარკა და ნომერი მითხარი... გადავდივარ მიღებაზე.

    

    სპილო - ეი-ჯეი-ეი ხუთასათი... გაიგე?

    

    ფისო - სიხშირე გადართე და ისე მითხარი, არაფერი ისმის... გადავდივარ მიღებაზე...

    

    სპილო - (რაციის გადართვას ცდილობს, მაგრამ არაფერი გამოსდის) ირთვება, მე ამის კეთილებში რო გავისეირნე?

    

    პინგვინა - აბა, მაჩვენე!

    

    ორმო - მოეშვი, ბიჭო, კიდე მოშლი და უყარე მერე კაკალი!

    

    სპილო - ეს არი რაცია?! მე ამით როგორ უნდა ვიმუშაო, მე ამის გამომტანებლის... ეგ ბოზები, ეგ ბოზები, ეგენი!

    

     

    

    (ამ დროს სპილო შემთხვევით იჭერს ვიღაცის ლაპარაკს).

    

     

    

    ხმა რაციაში - კაი რა, ვალიკო, ნუღარ ურტყამ!.. არ გესმის, კაცო? დარეკავს და მოუტანენ იმ ფულს, აბა, რას იზამენ!.. კაცო, ვალიკო! ვალიკო მეთქი! მოკვდება ეს ჩემისა!..

    

     

    

    (რაცია ისევ ახრიალდება).

    

     

    

    პინგვინა - ორმო, შენი მშობლიური სტიქია ვერ იცანი?

    

    ორმო - ეგ არი რა, დაბმული გყავს და მამენტ-მამენტ კარგათ რო არ დაბეგვავ, კიდეც დარეკავს და მაყუთსაც მოაცუნცულებინებს..

    

     

    

    (სპილო გამორთავს რაციას).

    

     

    

    პინგვინა - მოვკვდი რა, ვიყიდოთ ეს ოხერი სიგარეტი!

    

    სპილო - გამოვიდნენ, რა დროს სიგარეტია!

    

     

    

    (სადარბაზოდან გამოდიან მექორწილეები, მანქანებში სხდებიან).

    

     

    

    ორმო - დავიძარით.

    

     

    

     

    

    20. ტყეში, "ჯადოსნურ“ ხესთან

    

    (დემეტრე, ჟორა, კუკუშა)

    

     

    

    (ტყეში, "ჯადოსნურ“ ხესთან, რომელზეც თადაყირა ჰკიდია დემეტრე მიტროფანეს ძე იჩქითიძე, იგივე ბულბულა, ჟორას მანქანა ჩერდება. მანქანიდან გადმოხტებიან ჟორა და კუკუშა, ჩამოკიდულთან მიირბენენ.

    

    კუკუშა დანას გაიძრობს, თოკს გადაჭრის, დემეტრე ძირს დაეცემა.

    

    ჟორა მანქანიდან კოკა-კოლას პლასტმასის ბოთლით წყალს მოარბენინებს და დემეტრეს ასულიერბენ).

    

     

    

    ჟორა - მკვდარი ხო არ არი?

    

    კუკუშა - მე რა ვიცი!

    

    ჟორა - (ყურს დაადებს მკერდზე) ფეთქამს!

    

     

    

    (კუკუშა სილებს ულაწუნებს. დემეტრე ამოისუნთქებს).

    

     

    

    დემეტრე - წადი... შენი!..

    

    კუკუშა - (გახარებული) ეგრე რა, შე კაი კაცო!

    

     

    

    (დემეტრე ისევ გონებას დაკარგავს).

    

     

    

    ჟორა - ჩქარა, მანქანაში!

    

    კუკუშა - შენ მხრებიდან აწიე რა, ხო იცი ჩემი რადიკულიტი!

    

     

    

    (ჟორა და კუკუშა დემეტრეს აწევენ, მანქანისკენ მიარბენინებენ).

    

     

    

     

    

    21. ქუჩა სიონის ტაძართან

    

    (ვეტო მექორწილეების ფონზე)

    

     

    

    (სიონთან, სანაპიროზე დგას საქორწილო მანქანების კორტეჟი. მოშორებით გაჩერებულა მინებდაშუქებული "ვოლვო“. სიძე-პატარძალი და მათი ახლობლები ერთად დგანან. რეკავს ვეტოს მობილური. ვეტო პატარძალს საბოდიშო ღიმილით შეხედავს, მოშორებით გამოდის და მობილურს მოიმარჯვებს).

    

     

    

    ვეტო - ჰო, რა ხდება, კუკუშ?.. ცოცხალია?.. კაი, კაი... არა, რა საავადმყოფო, სახლში აიყვანეთ, თავისთან... აბა, ჟორას მიეცი... რა არი, ჟორა, უწამებიათ?.. შენ როგორ ფიქრობ, ჩაგვიშვებდა?.. ვინ არი ეს გიურზა, მე მაგის კეთილებში რო გავისეირნე!.. არ დავიჯერე და ხედავ?.. ხარაშო, აზრზე მოიყვანეთ და ათქმევინეთ, რამდენი დაფქვა... აბა, ჰე! (გათიშავს მობილურს, ჩაფიქრდება, ისევ რეკავს. უკნიდან ფეხაკრეფით ეპარება ნიკი) ალლო!.. ვახტანგ მახატელი ვარ, გიორგევიჩ... ჩვენს შორის ხომ ყველაფერი გარკვეულია? რატომ გეკითხები, გიორგევიჩ და ვიღაცეები იმუქრებიან, იგოეთთან გავაჩერებთ ტრაილერებსო... არა, არც შენები არიან და არც პაგრანიჩნიკები... რა მინდოდა, იცი, გიორგევიჩ? იქნებ შენები გაგეფრთხილებინა, მაინც დიდი რიდი აქვთ თქვენი... იცოცხლე, გიორგევიჩ! აბა... კარგად!..

    

     

    

    (წამოპარული ნიკი თვალებზე ხელებს ააფარებს, ვეტო ხელებს გააშვებინებს, მიუტრიალდება და ძმას რომ იცნობს, დასარტყმელად შემართული მუშტი ჰაერში გაუჩერდება).

    

     

    

    ნიკი - რა იყო, ტო, გამოცნობანას გეთამაშებოდი!

    

    ვეტო - მერე, ეხლა თამაშის დროა, შე დურაკო?! (ხედავს, რომ ფლოსტებითაა).

    

    ნიკი - ვა, პრობლემებია, ფარნაოზოვოჩ? პაგრანიჩნიკების, გიორგევიჩის და ტრაილერების ამბავში?!

    

    ვეტო - ბიჭო, მე შენ გითხარი, რო ფეხები კოსტუმში არ გაუყარო მეთქი?

    

    ნიკი - და არც გამიყრია! (ფეხებზე დაიხედავს) ვა, ეს ფლოსტები ვიღამ ჩამაცვა, ტოო?..

    

    ვეტო - მისმინე... ბულბულა ყვერებით დაკიდეს და ეტყობა, რაღაც-რაღაცეები დააფქვევინეს...

    

    ნიკი - ეგ მაგარი ჟივუჩია, გადარჩებოდა!

    

    ვეტო - ის კი გადარჩა, მაგრამ ჩვენ დაგვერხა!

    

    ნიკი - წამომეღო რა ჩემი დურა!

    

    ვეტო - მოკლეთ, ეგრე - კუკუშა და ჟორა, ორი. ორიც - ვანიჩკა და კაკუჩა ჩამოვლენ ზონიდან. ამათ დაელაპარაკები, რო გავარდნენ, იარაღი მოიტანონ...

    

    ნიკი - ჭიაც იარაღით იქნება!

    

    ვეტო - თუ ძმა ხარ, მოეშვი რა... შენზე უარესათ არი...

    

    ნიკი - ვახ, ჩემი... ეს ფლოსტები ვიღამ ჩამაცვა, ტოო?..

    

    ვეტო - რესტორანში რო მივალთ, ეგ ოთხნი სუფრაზე არ დასხდებიან, გესმის? შიგნით ჩვენ თვითონ მივხედავთ, ეგენი გარეთა სიტუაციას გააკონტროლებენ...

    

    ნიკი - მოშნათ, ტო, მოშნათ გააკონტროლებენ, მაგრამ ფლოსტებში უნდა ვიყო?

    

    ვეტო - გავარდი, გამოიცვალე და თალაგვოვნას უთხარი, ჩემი "ბერეტა“ გამოგატანოს!

    

     

    

    (ნიკი წასვლას დააპირებს).

    

     

    

    ვეტო - ნიკუშ!

    

    ნიკი - რა არი?

    

    ვეტო - რამე არ წამოგცდეს, შეიძლება არც არაფერია!

    

     

    

     

    

    22. "ძაღლი მოგაკვდა სულში“. კარანაძეების ბინა

    

    (მერიკო, ქეთათო)

    

     

    

    (მერიკოს სამზარეულოში პატარა სუფრა გაუშლია, ახლადშემწვარ კატლეტსაც მიამატებს და ქეთათოს საძინებელში შედის).

    

     

    

    მერიკო - დედა მოუკვდეს ჩემს კახას, კატლეტი შევუწვი... რაც მანდ მივიდა, შინ ვეღარ შემოდის... ქეთათო, არ გესმის?

    

    ქეთათო - (ნამტირალევი) არ მესმის, არა!

    

    მერიკო - წამოდი, დედა გენაცვალოს, ჩვენც ვჭამოთ... დედა მოგიკვდა, კახა, დედა - მერე, როგორ უყვარს კატლეტი!

    

    ქეთათო - რა გინდა, ქალო, ჩემი ბრალია, პრჟევალსკის ცხენივით რო დაარბენინებენ?! (ადგება, თავსაფარს მოიძრობს, მიაგდებს და გაწყობილ მაგიდას მიუჯდება. ჭამს).

    

     

    

    მერიკო - (კარადიდან შამპანურის ბოთლს გამოიღებს, ცდილობს, გახსნას). ვერ ვისწავლე, ეს ოხერი!

    

     

    

    (ქეთათო ბოთლს გამოართმევს, უხმაუროდ გააღებს და ჭიქებში დაასხამს.

    

    მერიკო ჭიქას აიღებს).

    

     

    

    მერიკო - რა ხანია, სასაფლაოზე არ წავსულვარ... დღეს ხომ მამაშენის დაბადების დღეც არის... ეჰ, როგორ გაიხარებდა ის საცოდავი...

    

    ქეთათო - (შამპანურის ჭიქით კედელზე დაკიდულ მამის სურათთან მივა) ძაღლი, მამაჩემო, მაწანწალა ძაღლი მოგაკვდა სულში! (ჭიქას დაცლის, მაგიდას უბრუნდება და ჭიქებს ხელახლა ავსებს).

    

    მერიკო - შენ სხვა რაღაცაზე ხარ, დედა განაცვალოს, გამწარებული და ამ საწყალზე იყრი ჯავრს!

    

    ქეთათო - კახამ რო თავისი დისერტაცია მიატოვა და "ჰერაში“ მივიდა, ეგ - არაფერი? არ მითხრა, დაცვის უფროსობაზე ოცნებობდაო!

    

    მერიკო - რას ვიზამთ, გაჭირდა ცხოვრება!

    

    ქეთათო - ეს ჩემი და კიდე თავის ქურდ თანაკლასელს გაყვა - როდის შემოუტანენ სახლში მკვდარს, ღმერთმა უწყის!

    

    მერიკო - ჩემ სოფას და ვახტანგს სკოლის მერხიდანვე უყვარდათ ერთმანეთი!

    

    ქეთათო - მაგ შენი ვახტანგის ბიძისაა ის ბანკი, სადაც ჩვენი ბინაა ჩაგირავებული... ჰო, ჰო, რას მიყურებ, "შანს-ბანკი“ მართლა ვახტანგის ბიძისაა და სოფა იმათი რძალი რო იქნება, ამ ბინასაც გვაპატიებენ!

    

    მერიკო - რომ ვერაფერი გავიგე, დედა გენაცვალოს?

    

    ქეთათო - მე რო აჩიკოს უნდა გავყოლოდი, მაშინ მახატელების ფულს სისხლის სუნი უდიოდა, ყარდა, საერთოდ... ესე არ ამბობდით შენ და შენი ძვირფასი ქმარი?.. ეხლა სოფა ხო კარგად გააყოლე?!

    

    მერიკო - აი, თურმე, რატომ არ წახვედი!

    

    ქეთათო - კარგია, რო მიხვდი!

    

    მერიკო - შენ ისევ ის გიყვარს!

    

    ქეთათო - მიყვარსო?! მიყვარს კი არა, ფეხმძიმედაც ვარ!

    

    მერიკო - ვაი, მართლა მომიკვდა თავი! ვისგან, შვილო? იმ ვეტოს ძმისგან? ციხეში როა ეხლა?

    

    ქეთათო - ჰო, აჩიკოსგან!

    

     

    

    (მერიკო მთელი ძალით მოუქნევს ხელს, მაგრამ ქეთათო დაუჭერს).

    

     

    

    ქეთათო - მე პატარა აღარ ვარ, დედა! თანაც, მოგატყუე!..

    

     

    

     

    

    21. ფინაჩური ყუთი. მინებდაშუქებულ "ვოლვოში“

    

    (სპილო, პინგვინა, ორმო)

    

     

    

    ("ვოლვო“ რესტორანთან გაჩერებული მანქანების შორიახლოს დგას).

    

     

    

    პინგვინა - გადავალ, სიგარეტს ავიღებ!

    

    სპილო - რა კუჭი აიშალე, ვეღარ უნდა მოითმინო?

    

    ორმო - დილიდან მაგას იხვეწება, გაუშვი.

    

    სპილო - კავშირზე ვარ გასასვლელი და რო მომთხოვონ, დაგვალაპარაკეო, რა ვქნა?

    

    პინგვინა - შენ გენაცვალე რაციაში რა... სანამ შენ გახვალ, ცხრაჯერ მივალ და მოვალ!

    

    სპილო - აჰა, მაშინ და სამი კოკა-კოლაც წამოიღე.

    

     

    

    (სპილო ფულს მისცემს, პინგვინა გადადის, სამ კოლოფ სიგარეტს იყიდის სპეციალურ ურიკასთან, სამ კოკა-კოლას კი ჯიხურში და მანქანაში ჩაჯდება, მოტანილს ჩამოარიგებს. სვამენ და ეწევიან.

    

    სპილო რაციას აიღებს, რაღაცას დააჭერს თითს).

    

     

    

    სპილო - ჩაირთე, შენი...

    

    პინგვინა - ნიკოლოზის დროინდელია და რო არ გვაგინებს, არ გიკვირს?

    

    სპილო - გიჟია, ეს ჩემისა?!

    

    ფისო - (რაციაში) გიჟიც ხარ და გადარეულიც!.. რა შავი ქვა გინდა?

    

    სპილო - ეს ფინაჩური ყუთი რო გამომატანეთ, მე რა ვქნა ამით, ხან გამოდის, ხან - არა...

    

    ფისო - გერმანულები მოგვივიდა დღეს, ისეთებია, სულ რძესა ფსავს... ობიექტი სად... (რაცია ახრიალდება).

    

    სპილო - ტუნელი გაყავს ლონდონისკენ... სად იქნება, ეკლესიაში ჯვარი უკვე იფსკვნა და ეხლა რესტორანში უბერავს... (რაცია ხრიალებს) ოხ, მე ამის შამქნელ-გამკეთებლის... (რაციას გამორთავს) და იქაც იმათი რა, რაღა მე გამომიშვეს, არ იცოდნენ, რა ხდებოდა?! არ იცოდნენ, რო ჩემი დის ქორწილი იყო?

    

    პინგვინა - თითოც ხო არ მიგვებოლებინა ამ ცხოვრებისთვის, ჰა?

    

    ორმო - ეხლა არ მოვწიეთ?

    

    სპილო - პინგვინ, დავაი, შედი და გაიგე ერთი, რა ხდება...

    

    პინგვინა - მაშინ, შენი ულვაში მათხოვე და ორი ბამბა!

    

     

    

    (სპილო იხსნის მიწებებულ ულვაშს, მისცემს პინგვინას.

    

    პინგვინა იწებებს სპილოს ულვაშს, პირის ორივე მხარეს ბამბებს ჩაიდებს და გადადის).

    

     

    

     

    

    24. საქორწილო დარბაზი რესტორანში

    

    (კარლო, ბარბი, თამადის მოადგილე, ოფიციანტი, ოქროპირი, პინგვინა)

    

     

    

    (ორ რიგად გაშლილი სუფრები. თავში მდგარ ტორტებიან და ყვავილებიან მაგიდას ვეტო, სოფიკო, მანჩო და თიკა უსხედან. აქეთ სუფრაზე შლაპიანი კარლო ნიგვზიან ბადრიჯანს ტყემალს ასხამს).

    

     

    

    კარლო - რა ტყემალია, გადაირევი კაცი!

    

    ბარბი - (ხმადაბლა) ტყემალი სახლშიც არ გაკლია, შე დოყლაპია!.. სათალს მიხედე ჯერ და მერე იმ გოჭს!

    

    კარლო - (ყველას გასაგონად ამბობს) სათალი და გოჭი, როცა მომინდება, მაშინ მექნება!.. (ბარბის მიმართავს ხმადაბლა) ერთი, იმისი ეშმაკი მქნა, ეს ყველაფერი რა დაჯდა!

    

    ბარბი - სხვის ჯიბეში კალკულაციას თავი დაანებე და ვიდრე ყველაფერი გამქრალა, საქმეს მიხედე!

    

    თამადის მოადგილე - თამადას მოვუსმინოთ, თამადას!

    

    ბარბი - რა ვქნა, ბატონო, მაგ მუტრუკს თუ ვუსმინე, არც ხაჭაპური შემხვდება და არც ზუთხი!

    

    თამადის მოადგილე - რას ბრძანებთ, ქალბატონო, მაგი ოქროპირ მახატელია!

    

    ბარბი - ეგ თუ მახატელია, მე ვაჩნაძე გახლავართ და ეგ სახელიც მე დავარქვი!

    

    თამადის მოადგილე - აჰ, თქვენ ნათლია ბრძანდებით?

    

    კარლო - ნათლია კი არა, მეფე ლირია, თავის სამეფოდან მცხეთის აგარაკზე გაძევებული, მერე აგარაკ გადამწვარი და უმადურ შვილებისგან დროებით შეფარებული!..

    

    თამადის მოადგილე - ჰეი, აფიციანტ! მეფელირია ხომ გსმენია?

    

    ოფიციანტი - მეფელირია ვის არ სმენია, ბატონო!

    

    თამადის მოადგილე - ჰოდა, აგერ მიზის ქალბატონი მეფელირია და, თუ კაცი ხარ, გოჭი და ასატრინა შემოამატე აქეთ!.. სიჩუმე იყოს, სიჩუმე...

    

     

    

    (ოქროპირ მახატელს ცალ ხელში მიკროფონი უკავია, მეორეში - ჭიქა).

    

     

    

    ოქროპირი - ძვირფასო მეგობრებო, ნება მომეცით... მანდ, მარჯვენა სუფრაზე... გააჩუმეთ ეგ პატიოსანი კაცი!..

    

    პინგვინა - (ვითომდა შეზარხოშებული პინგვინა ჭიქას აიღებს, წამოდგება და ოქროპირს მიმართავს) ჩვენმა ეროვნულმა წყაროებმა ეროვნული ხეხილი უნდა მორწყან და იმ ხეებმა ერონული ალუბლები, ეროვნული კომშები და მთლად ნაციონალური საზამთროები გამოისხან... ამიტომ, ჩემო პატივცემულო ბატონო ოქროპირ, ჩვენს ეროვნულ-ნაციონალურ წყაროებს გაუმარჯოს! (სულმოუთქმელად სვამს).

    

    ოქროპირი - დაბრძანდით, მეგობარო, დამშვიდდით და დარწმუნებული ბრძანდებოდეთ, ეროვნულ წყაროებამდეც მივალთ და თუ კარგად მოვიქცევით, ნაციონალურ ტბებამდეც... (პაუზა) მაგრამ ამჯერად, ფეხზე ადგომით უნდა ვადღეგრძელო ჩვენი ნეფე-დედოფლის დედმამიშვილები!..

    

     

    

     

    

    25. „ვოლვოსთან“

    

    (სპილო, ორმო, კაკუჩა, ვანიჩკა)

    

     

    

    ("ვოლვოსთან“ მისულან კაკუჩა და ვანიჩკა).

    

     

    

    ორმო - რა გინდათ, ბოლობოლო?

    

    ვანიჩკა - თქვენ თვითონ რა გინდათ?

    

    ორმო - რა თქვენი საქმეა, მე სადაც მინდა, იქ ვიდგები!

    

     

    

    (მანქანის უკანა კარი იღება და იქიდან სპილო ამბობს).

    

     

    

    სპილო - ვინ არიან ეს გნიდები, ამდენს რო ალაპარაკებ?!

    

    კაკუჩა - ვაა, აქაც კიდე ერთი ბოზი ყოფილა!

    

     

    

    (კაკუჩა შეიხედავს მანქანაში, სპილო შიგნით შეათრევს და კარი იხურება. ვანიჩკა პისტოლეტის ამოღებას ვეღარ ასწრებს  - ორმო დაარტყამს, მერე იმასაც მანქანაში შეაგდებს და თავადაც ჩაჯდება.

    

    რესტორანიდან გამოსული პინგვინა ხედავს, რომ "ვოლვო“ დაიძვრება,

    

    ბუჩქებთან გაჩერდება, კარი გაიღება და იქიდან ვანიჩკას და კაკუჩას მოისვრიან. მერე "ვოლვო“ კვლავ ძველ ადგილს უბრუნდება. პინგვინა მანქანაში ჩაჯდება).

    

     

    

     

    

    26. გვრიტები. კარანაძეების ბინა

    

    (მერიკო, ქეთათო)

    

     

    

    მერიკო - რამ გადადგრია, შვილო?! რა ცოფი შეგეყარა ამისთანა?! (ტირის) ღმერთო, ღმერთო, ქვეყანაზე თავი როგორღა გამოვყოთ?

    

    ქეთათო - სულ ცალ ფეხზე მკიდია ყველა!

    

    მერიკო - გაჩუმდი მაინც!

    

    ქეთათო - აი, რა გამოვიდა!.. ეხლა, შენც, შენი მხრივ, წააბი ფარნაოზი და სამივენი მახატელების რძლები ვიქნებით! (ისტერიულად იცინის).

    

    მერიკო - ნუ იცინი სულელივით და ჩაიცვი დროზე! ჩაიცვი, გინეკოლოგთან უნდა წამომყვე!

    

    ქეთათო - უკვე გვიანია...

    

    მერიკო - რა ვქნა, რა წყალში გადავვარდე, რომ აღარ ვიცი?

    

    ქეთათო - ჰოდა, ძაღლი მოგაკვდა მამაჩემო, მაწანწალა ძაღლი! მე ზედმეტ ტრუსიკს ვერ ვყიდულობდი და იმას კიდევ ოცი ათასად ბანკში ჩაუდია ეს სახლი!

    

    მერიკო - იმ სესხით საქმე წამოიწყო და რა იმისი ბრალი იყო, თუ უღალატეს?

    

    ქეთათო - ღმერთის სამართალს ვენაცვალე, ხო გლიჯა ინფარქტმა და გააფშეკინა ფეხები!.. ისე, ეგეც ჩვენს ჯინაზე ქნა!

    

    მერიკო - ვის დაემგვანე, ესეთი დაუნდობელი!.. ინფარქტმა იმიტომ დაარტყა, რომ მტრედებმა დასწყევლეს! მტრედებმა!

    

    ქეთათო - "შანს-ბანკმაც“ ხო გვიჩივლა! შეტყობინებებიც ხო მოგვდის, ცოტა ხანში აღმასრულებლებიც მოგვადგებიან გასახლების ორდერით... და იძახე მერე მტრედები!

    

    მერიკო - ამ სახლში ყოველთვის კარანაძეები იცხოვრებენ!

    

    ქეთათო - სოფას იმედით ამბობ მაგას, ხომ?! თუ ფარნაოზის ვარიანტი უნდა გაიჩალიჩო?

    

    მერიკო - ფარნაოზი კი არა, ცოცხალს აქედან ვერ გამიყვანენ! აი, შენ კი იცოდე, წავალ და ყველაფერს ვახტანგის დედას ვეტყვი!

    

    ქეთათო - (სიცილი აუტყდება) აბა, ეგ რა სისულელე თქვი, დედა გენაცვალოს?! თანაც მაგას ხომ ბოზობას ეძახიან!..

    

    მერიკო - მიდი, შვილო, მიდი, ბოზიც გამხადე... (ატირდება. ფანჯრიდან მოისმის მტრედების ღუღუნი) სულ ამ მტრედების ბრალია ყველაფერი!

    

    ქეთათო - (ეფერება დედას) არ იტირო, დედა გენაცვალოს!.. ესენი ხო გვრიტები არიან! არ იტირო და თუ გინდა, ნანი ბრეგვაძე დავუდოთ და ერთად ვითუხთუხოთ... სულ სამოვარებივით ვითუხთუხოთ!.. გინდა?

    

    მერიკო - (გაეცინება) გინდა სამოვარივით ითუხთუხე და გინდა ჩაიდანივით!

    

    ქეთათო - და თანაც ისე გამოვთვრეთ, რომ ერთმანეთს ვეღარ ვცნობდეთ...

    

     

    

     

    

    27. რძის ფხვნილისათვის. „ვოლვო“ რესტორანთან

    

    (სპილო, პინგვინა, ორმო, ფისო)

    

     

    

    სპილო - (რაციაში) ორივე მცველი ბუჩქებში აგდია...

    

    ფისო - ძალინ კარგი... ახლა ყველაფერს წამები წყვეტს!.. რძის ფხვნილის ტრაილერები იგოეთთან შეჩერებულია, ობიექტმა გიორგევიჩთან დარეკვა ვეღარ უნდა მოასწროს!.. სანამ მაგ მცველების ძებნას დაიწყებენ, უნდა დავასწროთ! ამიტომ, მზადყოფნა ნომერი ერთი! (უკმაყოფილოდ დაიჯღანება) მზადყოფნა ნომერი ერთი!

    

     

    

    (პინგვინა ხელებს გაშლის, ორმო მხრებს აიჩეჩავს).

    

     

    

    ფისო - (რაციაში) თქვენს უკან მანქანაა, ელ-ელ-ელ ასთორმეტი... პინგვინ, გადადი, დიპლომატი გამოართვი!.. დროზე!..

    

     

    

    (პინგვინა გადადის, იმ მანქანასთან მიდის და იქიდან დიპლომატი მოაქვს. ის მანქანა

    

    მიდის).

    

     

    

    ფისო - (რაციაში) მაგ დიპლომატში ათი ლიმონია.

    

    სპილო - (დიპლომატს ხსნის) მართლაც ასეა.

    

    ფისო - (რაციაში) ორი მცველი მოხსნილია, ორნიც შესასვლელში დგანან, დგანან კი არა, ქანაობენ - კაიფში არიან... მოხსნით, შედიხართ, მაგ ლიმონებს ობიექტს უბრუნებთ და ეუბნებით, რომ გიურზა ბოდიშს უხდის, რადგან ქელეხში ვერ მივა... გასაგებია?.. მარტო ობიექტი, სხვა - არავინ! წარმატებას გისუვებთ! საბუთები მანქანაში დატოივეთ!

    

     

    

    (სპილო რაციას გამორთავს).

    

     

    

    ორმო - (ჯიბიდან პირადობის მოწმობას ამოიღებს და სპილოს აძლევს) როცა იმათ უნდათ, მაგრად მუშაობს!

    

    პინგვინა - (ისიც სპილოს მისცემს თავის საბუთებს) რძის ფხვნილისთვის, გინდა ხუთი ტრაილერი იყოს, კაცი როგორ უნდა გაიმეტო, ამის დედაც ვატირე?!

    

     

    

     

    

    28. რესტორანში

    

    (ნიკი, ბარბი, კარლო, ანჩო, პუპა)

    

     

    

    (ნიკი თავისი ძმის, ვეტოს გვერდით დგას ფეხზე ჭიქით ხელში და სამადლობელს ამბობს).

    

     

    

    ნიკი - მადლობელი ვარ დღეგრძელობისთვის, ყველას გაგვიმარჯოს და ბოდიში, რო ვერ ვსვამ, საჭესთან ვარ და ამაღამ ფარცხანაყანევში უნდა ვიყო!.. მაგრამ, ამ სიხარულის ამბავში რო არ მოვიწყინოთ, ლიჩნათ, ჩემი მხრიდან, ამ ქორწილის სიყვარულის ამბავშიი, "გორკა“!

    

    ოქროპირი - ჰე, ჰე, გორკა!

    

    პუპა და ანჩო - გორკა! გორკა!

    

    ყველანი - გორ-კა! გორ-კა! გორ-კა!

    

    სოფა - სირცხვილია, ვატო!

    

    ვეტო - ნაროდ ტრებუეტ! (ტუჩებში აკოცებს სოფიკოს).

    

    ბარბი - დამოუკიდებლები ვართო, რუსები აღარ გვინდაო!.. ფულებს მოსკოვში აკეთებენ და მერე აქაც რუსულად ბღავიან!

    

    კარლო - (შემთვრალია) აბა, გორკას მაგიორში რა ვიბღავლოთ, ბოშო?!

    

    ბარბი - რა და, ამბორი!

    

    პუპა - (გვერდით მჯდომი მთვრალი პუპა მხარზე ხელს დაჰკრავს კარლოს) აი, პაპა კარლო, შენ გვითხარი, თეფშის რომელ მხარეს უნდა იდოს მობილური?

    

    ანჩო - მე ვამბობ, რომ მარჯვნივ მეთქი, პუპა - პირიქით...

    

    კარლო - მარჯვენაც კარგი მიმართულებაა და მარცხენაც...

    

    ბარბი - (გააწყვეტინებს) მთავარია, თეფშში არ ჩადოთ, თეფშში!

    

     

    

    (ვეტოს ურეკავს მობილური, ის სუფრიდან გადის ხმაურის გამო).

    

     

    

     

    

    29. საკონტროლოები. "ვოლვო“ რესტორანთან

    

    (სპილო, პინგვინა, ორმო)

    

     

    

    სპილო - (მანქანის საჭესთან გადაჯდება) არ გადიხართ?

    

    პინგვინა - დაიცადე, ნიღაბი დავკარგე!

    

    ორმო - შენც კაი ვიღაცა ხარ, რა...

    

    სპილო - (ძრავას ჩართავს) ხო სწორია, უცებ შეხვალთ და გამოხვალთ!

    

    ორმო - (პინგვინას) ჰა, იპოვე?

    

    პინგვინა - აქვე ეგდო, ფეხებთან!

    

    სპილო - (პინგვინას) საკონტროლო - შენ თავზე უნდა აიღო!

    

    პინგვინა - საკონტროლოც - მეე?! რისთვის? - რძის ფხვნილისთვის?! თუ ძმა ხარ, რა!..

    

    ორმო - ჰო, კაი, ჩემზე იყოს!

    

    სპილო - (პინგვინას) მაშინ, ხალხი შენ უნდა აიყვანო!

    

    პინგვინა - რაღა მე უნდა ავიყვანო?

    

    სპილო - (პინგვინას) ჰა, ბიჭო, ხო არ გაფუჭდი?

    

    ორმო - (ნერვები აეშლება) რა იყო, შენი დაც ხო არ არი პატარძალი?

    

    პინგვინა - (სპილოს) გაფუჭებული შენი რაციაა... ავიყვან, კარგი...

    

    სპილო - ჰე, დაიძარით!

    

    პინგვინა - თითოც ხო არ მოგვეწია?

    

    სპილო - მოხვალთ და მერე!

    

    ორმო - იცოდე, იმ რძის ფხვნილში ჩვენი ფირმის მილიონებია ჩაყრილი! (კარს აღებს) "ნი პუხა, ნი პერა!"

    

    პინგვინა - "კჩორტუ!"

    

    სპილო - იცოდეთ - თმის ღერიც რო ჩამოუვარდეს პატარძალს, ყველაფერი მკიდია თავისი ტრაილერებიან-გიურზებიან-ფხვნილებიანად...

    

     

    

    (პინგვინა და ორმო ფეხაკრეფით გადიან, ცოტა ხნის მერე მათ სპილოც აედევნება).

    

     

    

     

    

    30. გიურზას მოკითხვა. რესტორანში

    

    (ნახატულა, ორმო, პინგვინა, ვეტო, ბარბი და დანარჩენები)

    

     

    

    ვეტო - (რომელიღაც განმარტოებულ ოთახში მობილურზე ლაპარაკობს) ჰო, აჩიკო... რატო გაგაჩერეს?.. ვაბშე, ვინ არიან? მაიცა, ალანა კოკოევი ხო გამოგყვათ?.. იგოეთთან? ცალხელა გოგია არ დაგხვედრიათ?.. გასაგებია!.. სადა ხართ ეხლა? გორის საბაჟოზე?.. არჩილ, ერთი წუთით რა, გიორგევიჩს წავუწკრიალებ და გადმოგირეკავ...

    

     

    

    (რესტორანში შემოდის ნახატულა თავისი ნახატით და სიძე-პატარძლის სუფრისკენ დააპირებს წასვლას.

    

    ამ დროს შემორბიან ნიღბიანი და ავტომატებიანი პინგვინა და ორმო, რომელსაც დიპლომატი მოაქვს).

    

     

    

    ოქროპირი  - (მიკროფონში) რა არი, რა ხდება? ეს რა ხუმრობაა?..

    

    პინგვინა - (მივარდება, ავტომატის კონდახს ჩაარტყამს, ძირს დასცემს და მიკროფონს თვითონ დაეუფლება. მიკროფონში) ხელები კეფაზე! ყველამ ხელები კეფაზე მეთქი!

    

     

    

    (პინგვინა ერთ ჯერს მაღლა გაუშვებს, კედელი ჩამოიფშვნება.

    

    ალიაქოთი იწყება. გარბიან, გამორბიან, მაგიდის ქვეშ იმალებიან).

    

     

    

    ორმო - (სიძე-პატარძლის მაგიდაზე ახტება, დიპლომატს გახსნის და იქიდან

    

    ლიმონებს დააყრის ფეხზე მდგომ ნიკის) გიურზამ მოკითხვა შემოგითვალა და ბოდიშს გიხდის, შენ ქელეხს რომ ვერ დაესწრება!

    

     

    

    (ნიკი იარაღის ამოღებას ვეღარ ასწრებს, ორმო დაცხრილავს.

    

    დასისხლიანებული ნიკი ძირს დაეცემა.

    

    ორმო რევოლვერს ამოიღებს, მარცხენა ხელს პისტოლეტიან მარჯვენა მაჯაზე

    

    დაიფარებს და შუბლში საკონტროლო ტყვია რომ უნდა ესროლოს ნიკის, ნახატულა ხელზე უტაცებს ხელს).

    

     

    

    ნახატულა - არ ესროლო!

    

     

    

    (სანამ ორმო ნახატულას მოიშორებს, პინგვინა შუბლში ესვრის ნახატულას.

    

    ნახატულას ნახატი გაუვარდება ხელიდან.

    

    ორივე თავდამსხმელი სროლით გარბის გარეთ, რომლებსაც მხოლოდ ბარბი დაედევნება კივილით).

    

     

    

    ბარბი - მკვლელებო! ვამპირებო! სისხლის მსმელებო!

    

     

    

    (სპილო არეულობაში მიირბენს ნახატულასთან, ყელზე ხელს დაადებს და რომ მიხვდება, მკვდარია, დაიღირალებს. მერე ნახატს აიღებს და სწრაფად გადის გარეთ).

    

     

    

     

    

    31. რესტორანთან

    

    (ორმო, პინგვინა, სპილო და ბარბი)

    

     

    

    ბარბი - (მკველელბს მოსდევს) ვამპირებო!

    

    პინგვინა - წადი აქედან!

    

    ორმო - (იარაღს მიუშვერს) თავი დაგვანებე!

    

    ბარბი - მომკალით, მიდით! მეც მომკალით!

    

    ორმო - ესღა გვაკლდა რა! (ავტომატის კონდახს მსუბუქად დაარტყამს ბარბის და ძირს დასცემს).

    

    პინგვინა - წავედით!

    

    სპილო - ესეც მოკალით? (ცალ ხელსი ნახატი უჭირავს, მეორეში მაყუჩიანი ავტომატი აქვს მომარჯვებული).

    

    პინგვინა - არა, ოდნავ დაარტყა ორმომ!

    

    ორმო - (სპილოს) რაც მთავარია, პატარძალი გადარჩა!..

    

    პინგვინა - ჰო, შენი და ცოცხალია!

    

    სპილო - ნახატულა?

    

    ორმო - ვინ?

    

    სპილო - ვინც საკონტროლოს სროლისას შეგიშალა ხელი!

    

    პინგვინა - ხელზე რომ დამეკიდა?

    

    სპილო - ჰო, ის იყო ნახატულა. (ნახატს აჩვენებს) აი, იმისი ნახატი!

    

    ორმო - არ ვიცოდით...

    

    სპილო - ჰოდა, სულ კარგად იყავით!.. (ერთ ტყვიას ორმოს ესვრის შუბლში და მეორეს - პინგვინას).

    

    ბარბი - (წამოიწევს და დაბნეული უყურებს ნიღბიან სპილოს) შენ ვინ ხარ?

    

    სპილო - არავინ...

    

    ბარბი - ვინ ხარ მეთქი? ვინ?

    

    სპილო - (ნიღაბს მოიხსნის და ნახატზე ანიშნებს) მე ნახატულა მიყვარდა!

    

     

    

    (პაუზა. სპილო იარაღს ააცლის ძირს დავარდნილ ორმოს და პინგვინას, და ჩქარა გადის. ისმის სწრაფად დაძრული მანქანის თავისებური ხრჭიალი).

    

     

    

    ვეტო - (შემოირბენს ნიკის გვამით ხელში და დაძრულ მანქანას დაედევნება ღრიალით) ეს კი არა, მე უნდა მოგეკალით, მე!.. (ძირს დაგდებულ გვამებთან წაიფორხილებს და დაეცემა).

    

     

    

    (სცენაზე გამოდიან პერსონაჟები და წრედ დადგებიან.

    

    სცენა ბნელდება.

    

    მხოლოდ ფლიუგერი ნათდება, რომელიც ზემოდან ეშვება და შეუჩერებლად ბრუნავს.

    

    პერსონაჟებიც ამ ფლიუგერის გარშემო იწყებენ ტრიალს - თითქოს მტრედები არიანო და ფინალური სცენა ემგვანება ნახატულას დახატულ ნახატს).

    

     

    

    დასასრული

    

     

    

    2010 წელი

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

     

    

    თეთრი ლაშქარი

    

    (პიესა ორ მოქმედებად)

    

     

    

     

    

    შესასრულებელი როლები:

    

     

    

    1.         პეტრე შალიკაშვილი - პროფესორი.

    

    2.         პოლკოვნიკი ვახანია - „პანტერა“ - იბრაჰიმ ბეკ იდრისოვი - „ჯიგიტი“.

    

    3.         ჯიქი - უბაიდი

    

    4.         ნინძა - აკულა

    

    5.         არსაითი - ჯიბრაილი

    

    6.         ბაგირა - გიურზა

    

    7.         რემბო - კაზაკი

    

    8.         მანაგუა - ასსა

    

    9.         ჟანრი ქარდავა - მინისტრთა საბჭოს თავმჯდომარე.

    

    10.       ჯერი ადამსი - ვიცე-პოლკოვნიკი.

    

    11.       ტომ სიბბერი - კაპიტანი.

    

    12.       ჩუმადანა - კაცი ჩემოდნით.

    

    შაოსანი მშობლები, ოფიცრები, ჯარისკაცები.

    

     

    

    მოქმედების დრო: 1993 წლის აგვისტო.

    

    მოქმედების ადგილი: ქალაქ სოხუმის შემოგარენი.

    

     

    

     

    

    პირველი მოქმედება

    

     

    

    1.

    

    (ჩამონგრეული, ნახანძრალი შენობები. ჭურვებით გადათხრილი ქუჩა. ერთგან მიცვალებული აგდია. შემოდის ორი ჯარისკაცი ლაქებიანი ფორმით. ჯიქის შავი ნაჭრით წაუკრავს თავი, შავი სათვალე უკეთია და, რა თქმა უნდა, შეიარაღებულია „აკაეს“-ის ავტომატით, ლიმონკებით, რევოლვერით. უკეთია „პორტუპეი“ - მხრებზე თასმებით გადაჭერილი ქამარი. აცვია საბრძოლო ჟილეტი, თავისი თორმეტი მჭიდით. Mეორეც ასევეა შეიარაღებული, „პორტუპეის“ გარეშე - ეტყობა, ოფიცერი არაა. ასაკით პატარაა, საკაცე მოაქვს, ქუდი უკუღმა ახურავს, ზონზროხია და მოუსვენარი - ეს ნინძაა).

    

     

    

    ჯიქი - ესეც გავასვენოთ და გავუშვათ.

    

    ნინძა - ჰო, გაივსო უკვე (საკაცეს დადებს მიცვალებულთან).

    

    ჯიქი - (დაბარბაცდება) უხ, შენი...

    

    ნინძა - რა იყო, გაჟრიალებს?

    

    ჯიქი - ორი ღამეა ვერ დამიძინია, ვეღარც საჭმელს ვჭამ და თავი მისკდება... რემბოც როგორ დაიკარგა, ტო!

    

    ნინძა - სიგარეტი მაინც გვქონოდა.

    

    ჯიქი - ეგეც ცალკე მიშლის ნერვებს!.. და გული მერევა ამდენი უბედურების გახსენებაზე!

    

    ნინძა - აუ, როგორ დაუფლეთია! მე ფეხებიდან ავწევ, რა! (გვამს ფეხებში წაეტანება და თვალებს დახუჭავს).

    

    ჯიქი - ავწიოთ (ისიც იღლიებიდან ასწევს და ორივენი გვამს საკაცეზე დაასვენებენ). მოიცა, თავბრუ დამეხვა! (ჩამოჯდება).

    

     

    

    (შემოდის ბაგირა - ლაქებიან ფორმაში გამოწყობილი, მომხიბლავი ქალი, მოკლედ შეჭრილი თმით. იმასაც შავი სათვალე უკეთია, მხოლოდ ავტომატის მაგიერ „ესვედე“ - სნაიპერის ვინტოვკა ჰკიდია).

    

     

    

    ბაგირა - ჰა, რავა ხართ, ფოთლებო?

    

    ნინძა - ეს ვერ არი, გული უფართხალებს.

    

    ბაგირა - ჰა, არ მოკვდე, ლომო! Aჰა, კოფეინი დალიე! (ჯიბიდან წამალს ამოიღებს, გაუწვდის)

    

    ნინძა - სწორია, ხო იცი, დალიე ერთი კაკალი კოფეინი და გაგივლის.

    

    ჯიქი - (წამალს გამოართმევს, დალევს და ბაგირას საყურეზე გაეთამაშება) „ვითა პეპელა არხევს ნელ-ნელა...“

    

    ბაგირა - (წამოდგება) ეგ ლექსი ბებიაშენს უთხარი! (ნინძას) ეს არი ავად? ოხ, თქვენი ბაცანა დედა ვატირე წარამარა!

    

    ჯიქი - რა გინდა, ბაგირ, რას გადაგვეკიდე, ნინძა უდედმამოდ გაიზარდა ბავშვთა სახლში და იმ საწყალ დედაჩემს კიდე ტირილი უნდა?! ბებიაჩემი ქეთო კაიხანია მუხათგვერდშია უკვე...

    

    ნინძა - (ბაგირას) შენ ისეთ ხასითზე ჩანხარ, შეიძლება ჯიბიდანვე გვესროლო!

    

    ბაგირა - ჰო, ამ გახსენებაზე, ვიღაცას ჩემი „ჟგუტი“ ისევ მოუპარავს და მიფრთხილდეს, ცუდად არ დავუმთავრო ბიოგრაფია!

    

    ნინძა - შარია რა! მე რა შუაში ვარ, მანაგუას ჰკითხე!B

    

    ბაგირა - ჩემი „ჟგუტი“ მოიტანონ, თორემ მანაგუა იქნება თუ რემბო, ადგილზევე ეტირება ყოფა!

    

    ნინძა - წადი რა, ქალო, თავი დაგვანებე, რას გადაგვეკიდე...

    

    ბაგირა - რემბოს მაგივრად მე წამოვედი, მითხარით, რა გავაკეთო!

    

    ჯიქი - შენი არაფერი გვინდა, იქნებ სიგარეტი მოგვიტანო.

    

    ბაგირა - მოგიკვდეთ ბაგირა! (ენერგიულად სცემს ბოლთას). მოკლედ, ეგრე სჯობია, გავალ-გამოვალ, იქნება მოენეც მოვიყვანო, მაგათი სისხლი გაშრა.

    

    ჯიქი - ომობანას თამაშობ, ბაგირა! Dდა ფრთხილად იყავი, თავი არ წააგო!

    

    ბაგირა - ჩემი საქმისა მე თვითონ ვიცი! (გადის).

    

    ჯიქი - რა სიაბანდია ეს რემბო, ბაგირა გვინდოდა?

    

    ნინძა - ან ჩვენ რად ვაკეთებთ? ვერ გავიგე, რა საჭიროა ამ გაგანია ომში მკვდრების აკრეფა!

    

    ჯიქი - ეპიდემია იფეთქებს, ჩემი ბიჭი!

    

    ნინძა - წადი, შენი... ვინაა შენი ბიჭი! Dებილები ხართ ყველანი!

    

    ჯიქი - (დაუყვავებს) რაკი ამბობ, ვართ კიდეც!

    

    ნინძა - (პაუზის მერე) აფსუს, თავი სადღა გამოვყო, ნინძა მაინც არ ვიყო.

    

    ჯიქი - მაიცა, შენ რატო გიტყდება, სვიმონ?

    

    ნინძა - დაზვერვაზე მაინც გავეშვით! „გრობოვშიკებად“ გვაქციეს რა!

    

    ჯიქი - აწიე, თორემ „გრობოვშიკს“ გაჩვენებ ახლა.

    

     

    

    (საკაცეს ასწევენ და გააქვთ. სიჩუმეა. ისმის ხმა - მანქანა დაიქოქება და მიდის. შემოდის კაცი ორი ჩემოდნით - ჩუმადანა. Dდაინახავს დაბრუნებულ ჯიქის და ნინძას).

    

     

    

    ჩუმადანა - ბოდიში, ხომ ვერ მეტყვით, როდის გავა კატარღა მაინცდამაინც ფოთისკენ?

    

    ჯიქი - ეგ შტაბში ეცოდინებათ, ჩვენი ძმა.

    

    ჩუმადანა - და სადაა ეგ შტაბი მაინცდამაინც?

    

    ნინძა - შენ აქაური არა ხარ, ბიძია?

    

    ჩუმადანა - ფოთში მივდიოდო და აქ ამოვყავი თავი.

    

    ნინძა - საიდან მოდიოდი რო?

    

    ჩუმადანა - ბათუმიდან.

    

    ჯიქი - (გაეცინება) ეგ როგორ, ტო!

    

    ჩუმადანა - სამხედროებმა ეიყვანეს კატარღა. რაცხარუცხები წამეიღეს.

    

    ჯიქი - რას იზამ, ომია, ეგეც მოსულა.

    

    ჩუმადანა - ე, ბიჭო, გამიშვით Fფოთში და ჩემზე იყოს პატივისცემა ძალიანი!

    

    ნინძა - ეს მოგზავნილი ხო არ არი, ჰა?

    

    ჯიქი - რატო, რა შეატყვე?

    

    ნინძა - ეს ჩუმადნები იქნებ ბომბებით აქვს გამოტენილი? (თვალს ჩაუკრავს).

    

    ჯიქი - ეშმაკს არ სძინავს, უნდა შევამოწმოთ! (იცინის).

    

     

    

     

    

    (იწყება დაბომბვა. ჩაირთვება სირენები. ჭურვები აქა-იქ Fფეთქდება. ჩუმადანა ძირს განერთხმება, ჩემოდნებს იფარებს ზემოდან, ერთი მათგანი გაიხსნება და სიგარეტის ბლოკები, კონიაკის ბოთლები, უცხოური კონსერვები გადმოცვივდება, რაღაც სხვა ნივთებიც).

    

     

    

    ნინძა - (აფეთქებების ხმაზე წელში იხრება, თავის მხრებში ჩამალვას ცდილობს) „გრადებით“ გვირტყამენ ხმელეთიდანაც და ზღვიდანაც, ამათი დედა!

    

    ჯიქი - (რეაქცია არა აქვს აფეთქებებზე. გახსნილ ჩემოდანთან მივა, სიგარეტის ბლოკს დასწვდება, გახსნის, ერთ კოლოფს ამოიღებს, იმასაც შემოაცლის ცელოფანს, ღერს ამოიღებს და ეწევა) ყველაზე ძალიან „ვინსტონი“ მევასება და სწორედ ეს არ გამომიგზავნა ღმერთმა? (ახლა ბოთლს აიღებს, ეტიკეტს კითხულობს) „ნაპოლეონია“, მე ვიყო კალონკის დირექტორი!

    

    ნინძა - მეც მომაწევინე რა?

    

    ჯიქი - გამოშტერდი, შე ჩემა?

    

    ნინძა - რათა?

    

    ჯიქი - ტიპი ლიანდაგზე იჯდა და - „მიიწიე, მეც დამსვიო“, ვიღაცა ჩმორიკი გაეჩითა, ეს პონტია სუფთად. მთელი ბლოკია, მოდი და აიღე!

    

    ნინძა - (მიუახლოვდება) უხ, შენი... ერთი უყურე! (ისიც აიღებს ერთ კოლოფს, გახსნის, მოუკიდებს, თან წარამარა იფურთხება).

    

    ჯიქი - მოიშალე რა ფურთხება, ამაზე კარგი რა უნდა მოწიო, შე ჩემა!

    

    ნინძა - (კონსერვს აიღებს, დაჰყურებს) თევზისაა.

    

    ჯიქი - (ბოთლს სახურავს მოხსნის) საიდან მიხვდი?

    

    ნინძა - თევზი ახატია, ჩმორიკ!

    

    ჯიქი - მე კი ვიფიქრე, ინგლისური კითხვა ისწავლა მეთქი! (ბოთლიდან მოსვამს) რა ხანია, „ნაპოლეონი“ აღარ დამილევია!

    

    ნინძა - მეც დამალევინე რა! (ბოთლს წაეტანება).

    

    ჯიქი - სიცოცხლეს არ გაცლის რა ეს კაცი! (უკმაყოფილოდ დაუთმობს).

    

    ნინძა - (მოსვამს, პირს ააწკლაპუნებს) ასწორებს!

    

    ჯიქი - (სხვა ნივთებს ათვალიერებს ჩემოდანში) რა მოგზავნილი, რაის ბომბები... ვერ ხედავ, შე ჩემა, ვაჭარია ვიღაცაა... ეს რაღაა? (ერთ ყუთს გახსნის, ცელოფანს ამოირებს) განდონი!

    

    ნინძა - განდონებიც წამოუღია, ამის ახვარი დედა ვატირე... (ერთს აიღებს, გახსნის, გაბერავს).

    

    ჯიქი - თურქეთიდან მოდის.

    

    ნინძა - ნუ ჩუმადან, პაგადი! (მუშტს დაჰკრავს პრეზერვატივს, გახეთქავს). უნდა დავკითხოთ!

    

    ჯიქი - ეი, ჩუმადან, საბუთები!

    

    ჩუმადანა - ვერ გავიგე?!

    

    ნინძა - დოკუმენტები!

    

    ჩუმადანა - რა დროს საბუთებია?

    

    ნინძა - (ნაგანს ამოიღებს, შუბლზე დაადებს) ეხლავე კომენდატურაში გადაგცემთ, შე განდონო! პასპორტი მეთქი! (დამფრთხალი ჩუმადანა გაუწვდის პასპორტს).

    

    ნინძა - (ათვალიერებს) შენ ნახე რა, მე ვერაფერი გამიგია! (ჯიქის მიაწვდის).

    

    ჯიქი - (გადაფურცლავს) საზღვარგარეთისაა. ერთი უყურე, სად არ უვლია - დუბაი გინდა, სალონიკი, რამე, ტრაპიზონი, ისტანბულიც...

    

    ნინძა - მოდი, მეორეც ვნახოთ! (ჩუმადანას მივარდება, უნდა მეორე ჩემოდანიც წაართვას. ვერ წაურთმევია).

    

    ჯიქი - გამოიწიე! (ნინძას გამოსწევს, რევოლვერს ამოიღებს) ამის ახვარი დედა!.. აბა, თქვი „ააა!“

    

    ჩუმადანა - რა გინდათ, ბატონო, ჩემგან, რა დავაშავე? Gამიშვით და პატივს გცემთ ნამეტნავად, ძალიანი!

    

    ნინძა -შენი ნამეტნავად ძალიანი დედა...

    

    ჩუმადანა - რა გინდათ, ძმებო, ჩემგან?

    

    ჯიქი - შენი ძმის დედაც... ეხლა დამშვიდდი! Dამშვიდდი! ხო „დასპაკოინდი“?.. აბა, ეხლა პირი გააღე და თქვი: „ააა!“ თქვი მეთქი! თქვი, რომ გეუბნები!

    

    ჩუმადანა - ააა! Dდა კიდევ ააააა!

    

    ჯიქი - (რევოლვერის ლულას პირში ჩასთხრის) აი, ეხლა კბილები მოუჭირე, იქნებ არ გავარდეს!

    

    ნინძა - (ჯიქის ხელს დაუჭერს) მაიცა, ჯიქი! Mაიცა, არ მოკლა!

    

    ჯიქი - ზედ განდონებზე უნდა დავაკლა, ამისი დედა...

    

    ნინძა - (ხელს უჭერს) კარგი რა! სულს ნუღარ დაიმძიმებ!

    

    ჯიქი - მე რომ დავიბრიდები, ჩემი სულის წასაყვანად მაინც „ვერტალიოტი“ დაჭირდებათ...

    

    ნინძა - ვისა?

    

    ჯიქი - ვისა და, ცაში რო კაი-კაი ტიპები არიან, იმათ!

    

    ნინძა - ანგელოზებს, არა?

    

    ჯიქი - ჰოდა, ეს ერთი გინდა აქეთ ყოფილა და გინდა იქით! Gამიშვი, მაგის...

    

    (ჩუმადანა რაღაცას ლუღლუღებს).

    

    ნინძა - (ჯიქის იარაღიან ხელს გამოუწევს) არ გინდა, რო გეუბნები! მოეშვი რა!

    

    ჯიქი - (ბოთლს აიღებს, მოსვამს. ხელები უკანკალებს) დამებრიდა, რა გინდოდა! ამისთვისაც მადლი იქნებოდა!

    

    ნინძა - კაი კაცო!

    

    ჯიქი - რა არი რო?..

    

    ნინძა - აბა, რაის მადლი?!

    

    ჯიქი - ჩვენ აქ ვწყდებით, ამისთანებს კი „კალგოტკები“ და განდონები მოაქვთ, სპილენძი მიაქვთ, ბოზები დაყავთ, ყიდიან, ყიდულობენ... (ჩუმადანას) კარგია, არა, კარგი ცხოვრება? ოხ, შენი დედა... თუმცა, მე რატო მოგკლა, გადაგეხდება! (რევოლვერს "კობურაში" შეინახავს).

    

    ნინძა - (მეორე ჩემოდანს წაართმევს, სინჯავს) აქ მართლა „კალგოტკები“ და „საროჩკებია“.

    

    ჯიქი - (კონიაკს მოსვამს) ხო გითხარი!

    

    ჩუმადანა - (პაუზის შემდეგ) რა გინდათ, ბიჭებო, მეც ხომ უნდა ვიარსებო? და ძარცვა-გლეჯვის საფუძველზე ვერ ვიცხოვრებ ზოგზოგიერთივით და ვჩალიჩობ რაცხას ჩემთვის. სამი მშიერი ბავშვი მელოდება შინ, მოხუცი დედა და ავადმყოფი ცოლი, გულით...

    

    ნინძა - მაიცა, მაიცა ეხლა! ნუ შეგვაცოდე თავი!

    

    ჩუმადანა - რა დავიფიცო, რომ დამიჯეროთ, არ ვიცი პირდაპირ, მართლა მშივრები მელოდებიან!

    

    ნინძა - ამ ჩემ ჭაღარა მთაწმინდას, თუ გელოდებიან. Aმას, იცი,რამდენი უცდის? (ჯიქიზე ანიშნებს).

    

    ჯიქი - (ნინძას) ჩემი ოჯახი არ ახსენო! (ჩუმადანას) ეი, ჩუმადან! მოხიკე ახლა ეს განდონები და აახვიე აქედან, სანამ გადამიფიქრებია! დროზე ქენი, თორე ბაგირა თუ მოვიდა, ბოზი ვიყო, თუ არ მიგახვრიტოს!

    

    ჩუმადანა - დიდი მადლობა, ჩემო ბატონო, ნამეტანი დიდი! (ფაციფუცით კრეფს ნივთებს, ჩემოდანში ტენის, კეტავს.  Mმეორე ჩემოდნის ჩაწყობასაც აპირებს).

    

    ნინძა - კონიაკი და კონსერვ-სიგარეტი ჩამორთმეულია, ხელი უშვი!

    

    ჩუმადანა - (ერთ ჩემოდანს აიღებს) აბა, სულ კარგად იყავით, ბატონო, ჯანმრთელობის საფუძველზე, სულ კარგად! (წასვლას აპირებს).

    

    ჯიქი - (გაეცინება) მოიცა, ფული გაქვს?

    

    ჩუმადანა - აღარაფერი დამრჩა, სულ აღარაფერი, მთლად!

    

    ჯიქი - ნუ გეშინია, არ წაგართმევ! სამხედროებს დაუადე და მანქანით ჩაგიყვანენ ოჩამჩირეში, იქიდან ფოთში აღარ გაგიჭირდება. Mოეშვი ამ კატარღას... თუ თბილისში მიდიხარ? არ დამიმალო, გაფიცებ ყველაფერს!

    

    ჩუმადანა - (დარცხვენილი) კი, დედაქალაქში, ნამეტნავად ძნელ...

    

    ჯიქი - (აწყვეტინებს) აბა, რაის ფოთი აგიტყდა? Aეროპორტში გადი, მიეცი მაყუთი და გადაგაფრენენ.

    

    ნინძა - აბა, პლეტი აქედან! ჰა მეთქი! (ნაგანზე გაივლებს ხელს. ჩუმადანა გარბის).

    

    ჯიქი - მაქეთ კი არა, აქეთ შე იდიოტო!

    

     

    

    (ჩუმადანა ახლა მეორე მხარეს გაიქცევა. შამხედროებს მოშორდება და უცებ თვალწინ ფაფახიანი, ოქროსკბილებიანი ასსა აესვეტება, შუბლზე მიადებს რევოლვერს).

    

     

    

    ასსა - (ჩურჩულით) თიხა ი ბეზ ზვუქა, ა თო მოზგი ვიშიბუ! პაშლი! პაშლი, გავარიუ! ა თო კლიანუს ალლახამ, სრაზუ ქავქაზსკიი გალუსტუკ ნადენუ! თვოიუ მამუ... ფაშლი! (ჯიკავ-ჯიკავით მიჰყავს).

    

    ჯიქი - ნინძა, ეს აქ დავაყუმბაროთ, დანარჩენი „პანტერაში“ წავიღოთ. მოსულა?

    

    ნინძა - მოსულა. (ჩემოდანში აწყობს ბოთლებს, კონსერვებს, სიგარეტის ბლოკებს, მერე დაკეტავს). მეც დამიტოვე! (გახსნილ ბოთლს გამოართმევს, ცოტას მოსვამს).

    

    ჯიქი - (კიდევ ერთ სიგარეტს უკიდებს) სუ არ დალიო, თორე ბაგირა გაიჩითება სადაცაა და ორივეს დაგვბრიდავს!

    

    ნინძა - (ბოთლს შეანჯღრევს) მართალი ხარ, ხო იცი! პირდაპირ ჯიბიდან გვესვრის!

    

     

    

    (შემოდის ბაგირა, კარაბინის ჯიკავით მოყავს პეტრე).

    

     

    

    ბაგირა - აი, მესამე ხმა მოვედიი! ნახეთ, სიმონ, მოენე მოვიყვანე! მოვიყვანე, ამის ნაბოზვარი დედა ვატირე! პონტი ააგდო, ხო აზრზე ხარ, პროფესორი ვარო! (პეტრეს) ბაგირასთან ეგეთი პონტები არ გადის, ბიძა! აბა, ჩამოფქვი ეხლა, ვინა ხარ, აქ საიდან გაჩნდი, რა გინდა, თორეემ... თორემ ჩემი დაგლეჯილი ვენები დამიფიცია, თუ ბოზი კურდღელივით არ გაგაგორო!

    

    პეტრე - მართლა პროფესორი ვარ, გოგონა.

    

    ბაგირა - არ გვინდა რა, ბიძა, „რიჟა“ ბაზარი!

    

     

    

    (ამათ მახლობლად ჭურვი აფეთქდება. ნინძა და ბაგირა ძირს განერთხმებიან. ჯიქი და პეტრე კვლავ ფეხზე დგანან. ჯიქის ფეხებზე ჰკიდია ის აფეთქება, პეტრემ დაწოლა ვერ მოიფიქრა).

    

     

    

    ნინძა - (მოწონებით ამოხედავს) რაო, ბიძა, შენც ქეიფში ხარ?

    

    პეტრე - (ყურებს ისრესს, აფეთქების ხმამ დააყრუა) რა ბრძანეთ?

    

    ჯიქი - (ყვირილით) არ გეშინია მეთქი?

    

    პეტრე - როგორ არ მეშინია!

    

    ნინძა - (წამოჯდება) დაწექი მერე, შე ჩემა, მოკვდები! (ჯიქიზე ანიშნებს) ამას რას უყურებ, „პორტუპეინად“ გიჟია!

    

    ჯიქი - (ნინძას ჩააფარებს) წესიერად ებაზრე! რა იცი, ვინ არი?!

    

    ბაგირა - ბოზი ვიყო, გინდა ბომბიჩამოვარდნილა, გინდა ვერხვის ფოთოლი, ერთნაირად მეტირება ორივეზე! ეგრე არ დაიბრიდნენ ტარაკანა და დარიდურა?!

    

    ნინძა - (ბოთლს მიუტანს) აი, „ნაპოლეონი“ დალიე, იუზგარ!

    

    ბაგირა - ჯიგარი ხარ, ჩემი ბიჭი! (მოსვამს). ისე, საიდან?

    

    ჯიქი - საიდან და, გრიქულას დუქნიდან! ჩენ დალიე!

    

    ნინძა - რაც მართალია, მართალია - მაგრად გადავრჩით!

    

    ბაგირა - (ცარიელ ბოთლს მოისვრის) ჯიქი, იცოდე, საღამოს „ვერხვები“ უნდა მიმღერო - აი, ამ გადარჩენისა... მოსულა?

    

    ჯიქი - ვნახოთ.

    

    ნინძა - (პეტრეს) შენც თურქეთიდან ხო არ მოდიხარ, ბიძა?

    

    პეტრე - არა, თბილისიდან.

    

    ჯიქი - (ისევ ჩააფარებს ნინძას) მოკეტე! (პეტრეს) გამარჯობა, ბატონო პეტრე! (ხელს ჩამოართმევს).

    

    პეტრე - (დაბნეული) გამარჯობა, მაგრამ ვერ გიცანით.

    

    ჯიქი - (სათვალეს მოიხსნის) ამ ათიოდე წლის წინ თქვენს ლექციებზე დავდიოდი უნივერსიტეტში. თუმცა საიდან გემახსორებით, მე კახა ჯიქიძე ვარ...

    

    პეტრე - აა, ახლა კი გიცანით! თქვენ ჯონ ლენონის სიმღერებს მღეროდით, ქართულადაც თარგმნიდით და სელინჯერი ჰემინგუეის გერჩივნათ. ხომ სწორად მახსოვს?

    

    ჯიქი - მართალს ბრძანებთ.

    

    პეტრე - მერმე დაგიჭირეს, არა?

    

    ჯიქი - კარგად გცოდნიათ, ბატონო პროფესორო, დამიჭირეს და რამდენიმე გისოსებიანი დაწესებულებაც მომატარეს...

    

    პეტრე - ვიღაც ქალბატონს გამოექომაგეთ თუ რაღაც ამისთანა მოხდა, ხომ?

    

    ჯიქი - დაახლოებით...

    

    პეტრე - კეთილი. ახლა რაღას აკეთებთ, აღარ თარგმნით?

    

    ჯიქი - ახლა? აგერ, ჩვენი ბაგირას აზრით, ვერხვის ერტი ჩამოსავარდნი ფოთოლი ვარ და ავტომატს შაშვივით ვაჭახჭახებ ხოლმე...

    

    ნინძა - რა კარგად მოხია, არა?

    

    ბაგირა - დაგლიჯა!

    

    პეტრე - ომი სულ გადამავიწყდა!..

    

    ნინძა - ეს რა კაი ტიპია, ე!

    

    ჯიქი - საომრად ჩამოხვედით?

    

    პეტრე - რაღა დროს ჩემი ომია, დავეძებ, ადრე აქ იდგა.

    

    ნინძა - „პანტერას“?

    

    პეტრე - დიახ.

    

    ბაგირა - რატო ეძებ?

    

    ჯიქი - „თ“, ბაგირა, „თ“!

    

    ბაგირა - რა „თ“?

    

    ჯიქი - რატო ეძებ-თ!

    

    ბაგირა - (პეტრეს) რატო ეძებ-თ „პანტერას“?

    

    პეტრე - იქ ჩემი სვილი იბრძვის.

    

    ნინძა - სახელი და გვარი გვითხარი.

    

    პეტრე - ლევანი... ლევან შალიკაშვილი.

    

    ნინძა - ეგ რა თქვი, ბიძა1 აბა, საბუთი მაჩვენე!

    

    ჯიქი - არ უნდა საბუთი!

    

    პეტრე - (პასპორტს ამოიღებს, მიაწვდის) ნახოს!

    

    ნინძა - პეტრე ლევანის ძე შალიკაშვილი! მე ვიყო შპროტის ცარიელი კასრი!

    

    ბაგირა - (ისიც კითხულობს) ვააჰ, ჩემი... ვიბრიდებოდით! აზრზე მოდი, ხიდზე გადი, სიმონ! ჩვენი შალიკას მამა ყოფილა! (პასპორტს დაუბრუნებს).

    

    ჯიქი - ეხლა ხო მიხვდით, რო თქვენობით უნდა მიმართოთ?! (რაღაცას ანიშნებს ნინძას და ბაგირას).

    

    ნინძა - მე ვიყო შპროტის ცარიელი კასრი!

    

    პეტრე - რა მოხდა, თქვენც „პანტერელები“ ხომ არა ხართ?

    

    ბაგირა - ჰო.

    

     

    

    (სიჩუმეა. იშვიათად ისმის „გრადების“ გრიალი).

    

     

    

    ნინძა - მგონი, ამთავრებენ ეს ნაბოზვრები!

    

    პეტრე - ცუდი ხომ არაფერია?

    

    ჯიქი - არა, არაფერი...

    

    ნინძა - (პეტრეს) თქვენი სახელი დამავიწყდა...

    

    ბაგირა - ბატონი პეტრე!

    

    ნინძა - ბატონო პეტრე, „პანტერა“ აგუძერაშია, მორჩება დაბომბვა და ერთად წავიდეთ.

    

    პეტრე - მითხარით, ცოცხალია ლევანი?

    

     

    

    („პანტერელები“ერთმანეთს გადახედავენ).

    

     

    

    ნინძა - შალიკა ჯიგარი მასტია, მხეცად იბრძვის.

    

    ბაგირა - მაგან "ზადნი" არ იცის!

    

    პეტრე - მაშ, ცოცხალია, არა?

    

    ჯიქი - ვერხვის ფოთლების თეთრ ლაშქარშია, არა, ბაგირა?

    

    ბაგირა - (ჯიქის) იცოდე, საღამოს ეგ უნდა მიმღერო.

    

    ჯიქი - ვნახოთ მეთქი.

    

     

    

    (ქვემეხების კანონადა საბოლოოდ მიჩუმდება).

    

     

    

    ბაგირა - მორჩნენ.

    

    ნინძა - მანქანას დავუცადოთ?

    

    ჯიქი - ის მანქანა მომსვლელი აღარაა.

    

    ბაგირა - აბა, ავახვიოთ აქედან.

    

    ნინძა - წავედით და მეორედ აქ აღარ წამოვალ!

    

    ჯიქი - წავედით.

    

    ნინძა - ეს ჩემოდანი?

    

    ბაგირა - გეკადრება? ჩემი ბიჭი, ჩემი ფოთოლი, მოკიდე ხელი!

    

    ნინძა - ამას რა ათრევს იმ სიშორეზე?

    

    ჯიქი - ეგ არაფერი, მოგეხმარები.

    

    პეტრე - მე წამოვიღებ! (ჩემოდანს დასწვდება).

    

    ბაგირა - (ნინძას, საყვედურით) ეს გინდოდა?

    

    ნინძა - არა, თქვენ არა! (ჩემოდანს აიღებს). მე წამოვიღებ!

    

    პეტრე - ეს ჩემთვის არაფერია.

    

    ჯიქი - წავედით.

    

     

    

    (ყველანი გადიან).

    

     

    

     

    

    2.

    

    (სამხედრო ნაწილ „პანტერას“ დისლოკაციის ადგილი. წვიმს. ერთ მხარეს „პლაშჩ-პალატკაში“ გამოწყობილი მანაგუაა პოსტზე. მოშორებით რკინის კასრი დგას, შიგ ცეცხლი ანთია - იქ არსაითი და რემბო თბებიან).

    

     

    

    მანაგუა - დარიდურ, ტარაკანას დაუძახე და აქ მოდით, რაღაცა უნდა გითხრათ... რა იყო, ტარაკან, სიგარეტი გინდა? არა, არა მაქ, არავის არა აქ, ამათი დედა... ცოტა მოითმინეთ და დავიადებთ, გამოჩნდება ვინმე... ჰო, რა უნდა მეთქვა... (თერმოსს და ჭიქას გამოიღებს ლაბადიდან) მანაგუა მაქვს, დალევთ? (თერმოსს მოხდის, დაასხამს) ეს შენ, დარიდურ! (ჭიქას გადაღვრის). მხეცი რამეა, „ტრუხა“ კი არაა, შუა აზიისაა! (კიდევ დაასხამს) ეს შენ, ტარაკან! (იმ ჭიქასაც დაღვრის) მაგრად გაგისწორდებათ! მეც დავლევ, აბა, რას ვიზამ! (კიდევ დაასხამს ჭიქაში, დალევს). საიდან? გუშინ მაგარ გატეხილში ვიყავი, გავიხედე და ჩაქუჩა არ გაეძრო?! დარიდურ, შენ ხო იცი ჩაქუჩა? „მეშოკით“ ჩამოიტანა, ხო აზრზე ხარ. ბიჭო, გავსინჯე, მხეცია, მხეცი! ჰა, ტარაკან, ააქ პრიხოდი? ეს ხო მოვხარშე, რაც დარჩა, ცეცხლზე გამოვახმე, გავამზადე და, სხვა ვარიანტი არ იყო, ჩაქუჩას მაყუთი უნდოდა, ნახევარზე მეტი იქითა მხარეს გავყიდე - ერთი კაზაკი და ერთიც ასსაა, მაგრად ევასებათ პლანი. არ მენდნენ, ხო აზრზე ხარ, ჯერ შენ მოწიეო. მოვუწამლავდი თუ რა?.. არა, შეწერება არ წასულა, კაცურად გადაიხადეს... მაიცა, მაიცა, დარიდურ, ვიღაცა მოდის... თუ სიგარეტი ვიშოვეთ, დავბოლდეთ კიდეც...

    

     

    

    (შემოდიან ბაგირა, ჯიქი, ნინძა და პეტრე).

    

     

    

    მანაგუა - (ავტომატს „ზატვორს“ გამოუწევს) სდექ, ვინ მოდის?

    

    ბაგირა - ვინ მოდის კი არა, ჩემი ჯგუტი დააბრუნე, თორეე...

    

    მანაგუა - პაროლი!

    

    ჯიქი - „რიწა“!

    

    მანაგუა - (ავტომატს დაუშვებს) გაიარეთ! (ნინძას) ეს რა ჩემოდანი დაგიადებია, სიმონ?

    

    ნინძა - თურქეთიდან დაგვიპადაგრევეს!

    

    მანაგუა - შიგ სიგარეტიც ხო არ არი?

    

    ბაგირა - სანამ ჟგუტს არ დააბრუნებ, მანამდე...

    

    მანაგუა - (ჩალიჩს, იგივე "ჟგუტს" მისცემს) არ გეწყინოს, ბაგირ, ტარაკანას და დარიდურას სჭირდებოდათ და ცოტა ხნით ავიღე...

    

    ბაგირა - შენი სისხლი გაშრა შენი!..

    

    ჯიქი - ნინძა, მიეცი სიგარეტი.

    

     

    

    (ნინძა ჩემოდანს გახსნის, ბლოკს მიაწვდის).

    

     

    

    მანაგუა - ეს ერთი მე, ერთი დარიდურას, ერთიც ტარაკანას! (სამ კოლოფს აიღებს).

    

    ბაგირა - ეგრე არა, ისინი არ ეწევიან!

    

    ნინძა - გაუშვი, აიღოს და სამი დღე თავისუფალია!

    

    ჯიქი - (ხელს ჩაიქნევს) იმათ წილს მაინც არ მოწევს!

    

    პეტრე - კი, მაგრამ, აკი ისინი აფეთქდნენო?

    

    ჯიქი - ამისთვის ისევ ცოცხლები არიან.

    

    მანაგუა - ეს ვიღაა?

    

    ნინძა - ჩვენი შალიკას მამა!

    

    მანაგუა - აუჰ, ეგ რა მითხარით! შალიკა ხო მაგარი ჯიგარია, ძაან მაგარი!

    

    ბაგირა - წავედით!

    

     

    

    (მიდიან ცეცხლთან).

    

     

    

    არსაითი - რა არი, ნინძა, რა მაიტანეთ?

    

    რემბო - (თავის კანტურით ლაპარაკობს, კონტუზია აქვს) ზალიან მძიმე კი ჩანს, აი!

    

    არსაითი - სტუმარიც მოუყვანიათ.

    

    ჯიქი - (ცეცხლთან ჩამოჯდება) გაიცანით, პროფესორი პეტრე შალიკაშვილი.

    

    რემბო - (ხელს ჩამოართმევს) რემბო, „ელპეჩნიკი“ რემბო.

    

    ნინძა - აგი ძილშიაც „ელპეკას“ სროულობს, დეიცობს ყურებს „აკაესის“ ტყვიებით და მიდი-მოვდივარ. ეს ნამეტნავი კანტუზიაც ამიტომ ეიკიდა (იცინის).

    

    რემბო - მოკეტე!

    

    არსაითი - (ხელს ჩამოართმევს) არსაითი!

    

    ნინძა - ამასა კიდევა, ბატონო პროფესორო, თავისი ტრაფეინი „ბერეტა“ ააქ. არ გეწყინოთა და ვერც თქვენ გაჩუქებთ, ტრაფეინია და... (ისევ იცინის).

    

    არსაითი - დადექ, პატრაბიჭო, თორენაა... იქნება სილაც კი გამამტყუო!

    

    რემბო - ცეცხლთან მობრძანდით, გათბით.

    

     

    

    (მოსულებიც ჩამოსხდებიან).

    

     

    

    ჯიქი - (ჩემოდანს გახსნის, ბოთლებს, კონსერვებს და სიგარეტის ბლოკს ამოიღებს) ეს ვაჭრობის საფუძველზე მცხოვრებმა ტიპებმა გამოაგზავნეს, სულ კარგად იყავით ჯანმრთელობის საფუზველზეო!

    

    რემბო - (სიგარეტს აიღებს, გახსნის უკიდებს) დაგლიჯა!

    

    არსაითი - (ბოთლს უყურებს) ვა, კანიაკია?

    

    ნინძა - (იცინის) მააშ!

    

    რემბო - ეს კანსერვებიც ფირმენიაა?

    

    ბაგირა - მორჩით ეხლა!

    

    ნინძა - მე რა შუაში ვარ?!

    

    რემბო - ვქეიფობთ?

    

    არსაითი - გაიქე, ნინძავ, პური და ჭიქები მაიტა!

    

    ჯიქი - ჩვენ სამი ბოთლი გვეყოფა, დანარჩენი იმათ შევუნახოთ! (ჩემოდანს დახურავს). ეს წაიღე, ნინძა.

    

    ნინძა - კარგი რა, ფეხზე ვეღარ ვდგავარ და მაინც მე უნდა წავიდე?

    

    არსაითი - კარქი, მე წავალ მაშინ! (ჩემოდანს დაწვდება და მიდის კოჭლობით).

    

    პეტრე - რა მოუვიდა?

    

    ბაგირა - დაზვერვზე იყო, დარმართში ნაღმს დაადგა ფეხი და კოჭამდე გააგლიჯა. პროტეზი უკეთია და მაინც ჩვენთანაა.

    

    ჯიქი - ბატონო პეტრე, ჩვენც ახლავე მოვალთ. (დანარჩენებს) წამოდით!

    

     

    

    (პეტრეს გარდა ყველანი მოშორებით გამოდიან).

    

     

    

    რემბო - აუ, რომ შეხედავ, ეგრევე მიხვდები, რომ შალიკას მამაა, ეგ უბედური! იცის?

    

    ჯიქი - არ მითქვია.

    

    ნინძა - (რემბოს) გააფრინე? მაგას როგორ ვეტყვი?

    

    ჯიქი - რემბო, შენ ვაჟკაცი ხარ, იქნებ შენ უთხრა?

    

    რემბო - რას ამბობ. ბიჭო, მაგას რავა ვეტყვი?

    

    ბაგირა - (ჯიქის) შენ უთხარი!

    

    ჯიქი - მე ვერა...

    

    რემბო - ბაგირა, შენ რომ გეთქვა? ქალი ხარ მაიც და...

    

    ბაგირა - ვარიანტი არ არსებობს!

    

    ჯიქი - ნინძა, მოდი, ისევ შენ ივაჟკაცე, ჰა?

    

    ნინძა - მეე? მე რა შუაში ვარ?! აი, არსაითი მოდის, იქნებ იმან უთხრას?..

    

    რემბო - არსაითო, მეიწი აგერ!

    

    არსაითი - (პUურები და ჭიქები მოაქვს) რა იყო?

    

    ჯიქი - ეტყვი შალიკას ამბავს?

    

    არსაითი - ვისა?

    

    ბაგირა - ვირეშმაკობას მოეშვი! კაგად იცი, ვისაც!

    

    ნინძა - ეტყვი?

    

    არსაითი - რა ბებიათქვენი მუთაქებსა ჩეჩამთ?! თუ კარგია, თქვენ უთხარით!

    

    რემბო - ვჩეჩამთ თუ ვართამთ, ვინცხამ უნდა ქე უთხრას! აბა, რავა, ბატონო?!

    

    ჯიქი - შეჯდა ვირზე და აღარ ჩამოვა, მოეშვით!

    

    ბაგირა - არადა, როგორი სათქმელია?!

    

    ნინძა - მოდი რა, არ გვინდა!

    

    არსაითი - ძაან მეცოდება, ბჯოოვ!

    

    ბაგირა - გეცოდება და გეთქვა!

    

    არსაითი - ბუს უთხრეს, შენ დიდი თავი გაქ, შენ უნდა იტიროო... თუ როგოა, განაღა მახსომს... მეც იგრე ვარ ეხლა...

    

    რემბო - მაშ, ეტყვი?

    

    არსაითი - მეც კაცი ვარ, მკერდში გული მაქ, ქვა კი არა!

    

    ჯიქი - კარგი, მოვა დილაზე „ვახ-ვახ-ვახხხანია!“

    

    ბაგირა - ჰოდა, იმან უთხრას.

    

    ნინძა - ახლა რა ვუთხრათ?

    

    ჯიქი - წინა ხაზზეა თქო!.. არა, პოსტზეა ვითომ.

    

    არსაითი - ჰო, ეგრე აჯობებს.

    

     

    

    (მაგიდას დადგამენ, სუფრას გააწყობენ).

    

     

    

    ჯიქი - ბატონო პეტრე, შალიკა პოსტზე ყოფილა და ხვალ მოვა.

    

    პეტრე - მადლობა ღმერთს, რომ ცოცხალია!

    

    ბაგირა - ამაღამ აქ მოისვენეთ და ხვალ ნახავთ.

    

    რემბო - სუფრასთან მობრძანდით, ბატონო პეტრე. აგერ დაბრძანდით.

    

     

    

    (ყველანი მაგიდას შემოუსხდებიან).

    

     

    

    ჯიქი - თამადად, როგორც ყოველთვის, არსაითი იქნება!

    

    არსაითი - მე რათა, კაცო? ეგე, ნინძა იყოს, მაგან მაგარი შეტევა იცის!

    

    ნინძა - აუ, ეგ რამ გაგახსენათ?

    

    ჯიქი - (პეტრეს) ეს მაგარი ბოევიკი გვყავს. ერთხელ დათვრა და შეტევაზე გადავიდა ღრიალ-ღრიალით, მარტო. კიდევ კარგი, არ ესროლეს.

    

    ბაგირა - ეგრევე იყიდეს, რო მთვრალი იყო!

    

    ჯიქი - იქიდან დაუყვირეს, - „იდი, გრუზინ, დამოი, ტი პიანნიი!“-ო.

    

    არსაითი - ეს ვირგლა კიდე აზრზე მოვიდა და ისევ უკან მოძუნძულდა... ეეხ, ბატონო პეტრე, ნეტაი სუ ეგრე სასაცილოდა გვქონდეს გვქონდეს საქმე. ხანდისხან თქვენისთანა სტუმარი თუ გაგვახარებს ხოლმე, თორენა ძაღლური ცხოვრებაა: უძილობა, პოსტი, სიცივე, მოკლულები... მოდით, ბიჭებო, თქვენი კი ძაან ჭირიმე თქვენი, (ჭიქას ასწევს)ამ პატიოსან კაცს გაუმარჯოს, ჩვენ სტუმარსა! ჩვენი შალიკას მამაა, დიდი განათლებული, პროფესორი კაცია და ჩამააკითხა შვილსა... იცოცხლეთა და იდღეგრძელეთ! (ჭიქას მიუჭახუნებს ყველას, შესვამენ). ჯარისკაცის მამასავით არ ჩამააკითხა შვილსა?!

    

    რემბო - მახარაშვილი! გოდერძი!

    

    ბაგირა - არსაითო, გურჯნი ავტბუს მაიჰყეე?!

    

    არსაითი - ეგე, რა დღეში მაგდებენ, ბატონო პეტრე!.. დადექ, ბაგირ, თორენა ეხლავე მოვყვები, მოენე როგო დაიჰკითხე!

    

    ბაგირა - მიდი, მიდი, დაგვალევინე! გაშრა ყელი!

    

    არსაითი - ჰო, თან საქმე! აბა, შაამსეთ! (შეავსებენ ჭიქებს). ამითი კიდევა ჩვენ დაცხრილულ ბიჭებს გაუმარჯოთ! აემ მიწაში რო ჩაკრიფეი ძვლები. იმათი ჭირიმე, იმათი, - ტარაკანასი, დარიდურასი, ოქრო ვანუასი, ტრამალასი... რავი აბა... ყველასი... მაპატიეთ, თუ ვინმე გამამარჩა... (შესვამენ სადღეგრძელოს).

    

    ბაგირა - კახელო, შე მართლა არსაითო!

    

    არსაითი - ხო არ გაჩერდი, არა? ეხლა მიყურე! (პეტრეს) ამანა და დარიდურამ, მაშინ ცოცხალი იყო ის საცოდავი, მოენე შაიპყრეს. შიშით იყო გათანგული და ერთი-ორი რო მოედოთ, ყველაფერს დაფქვამდა. ბაგირამ უთხრა დარიდურასა, მოდი, დავალევინოთ და ყველაფერს იტყვისო. ერთი საწყალი ბოთლიღა გვქონდა, ის აიღეს, წაუთაქეს და ძალით ჩაასხეს. დათვრა ი ჩემი ცოდვით სამსე, გული მოეცა, წამოუხტა და აღრიალდა - ‘ваҐ«п©вҐ, Ј ¤л, ­ЁзҐЈ® ­Ґ бЄ ¦г!-ო.

    

     

    

    (ყველანი იცინიან).

    

     

    

    ნინძა - დარიდურაზე გამახსენდა, დღეს რა მაგრაD გადავრჩით, არა?!

    

    ბაგირა -აბა, ბიჭო, ყურისძირში აფეთქდა...

    

    ჯიქი - მოვრჩეთ რა, დაღლილი იქნება სტუმარი, დავასვენოთ.

    

    ბაგირა - ფუფლო ჭრელია, ჯიქი! მე იმ შეპირებულ სიმღერას ველოდები! მანამდე არსად წავალ!

    

    ნინძა - მოვიტანო გიტარა?

    

    ჯიქი - მაიცა რა, ბაგირა, ეხლა მაგისი თავი ნაღდად არა მაქვს! თუ გინდა, „საყურეს“ გეტყვი.

    

    ბაგირა - ხმამარლა და გამოთქმით, არა? ეგ ლექსი ბებიაშენს უთხარი!.. მე კი ვერხვის ფოთლებზე მიმღერე...

    

    ჯიქი - „ვითა პეპელა არხევს ნელ-ნელა სპეტაკს შროშანას, ლამაზად ახრილს, ასე საყურე, უცხო საყურე ეთამაშება თავისსა აჩრდილს...“

    

    ბაგირა - წადი, შენი...

    

    ჯიქი - „ნეტავი იმას, ვინც თავის სუნთქვას, შენსა ჩრდილშია მოიბრუნებდეს. შენის შერხევით, სიო მობერვით გულისა სიცხეს განიგრილებდეს! ჰიო, საყურეო, გრძნებით ამრეო, ვინ ბაგე შენ ქვეშდაიტკბარუნოს? მუნ უკვდავების შარბათი ვინ სვის? ვინ სული თვისი ზედ დაგაკონოს? (ნიკოლოზ ბარათაშვილის ლექსი „საყურე“).

    

    ბაგირა - ვერაფერიც ვერ გავიგე! (ცრემლები ჩამოსდის სახეზე). მე ფოთლები მინდა!

    

    ნინძა - მორჩი, ქალო, ცოცხლად ნუ დაგვტირი!

    

    ჯიქი - წამობრძანდით, ბატონო პეტრე, შალიკას საწოლში დაგაწვენთ.

    

    პეტრე - მადლობა ღმერთს, რომ ცოცხალია. აღარა ვჩივი, მთელი სანოვაგე რომ გზაში წამართვეს და ხელცარიელი ჩამოვედი თქვენთან...

    

    არსაითი - ვინა?

    

    პეტრე - არა, არ გვინდა, რა სათქმელია!

    

    ჯიქი - ვხვდებით, ვინც წაგართმევდათ. ჩვენ აქ უზურგოდ ვომობთ და ისიც ვეღარ გაგვიგია, გვაქვს სამშობლო თუ ჩვენ გამოვიგონეთ...

    

    პეტრე - ღმერთი მაღალია, ყველაფერს ხედავს.

    

    ჯიქი - ღმერთი რომ იყოს, ამას დაუშვებდა?

    

    პეტრე - რას?

    

    ჯიქი - რაც აქ ხდება... გინახავთ კოლუმბიური ჰალსტუხი? ცოცხლად დამწვრები? დაკოდილები? დასახიჩრებულები? ღმერთმა ნურც განახოთ! უარესებიც ხდება...

    

    ბაგირა - ჯიქი, არ გინდა რა.

    

    ჯიქი - რაღაც ისეთი აზრები მაწუხებს, მეშინია, ადამიანი არ შემძულდეს...

    

    რემბო - სტრესი გაქვს და გაგივლის, ნუ გეშინია.

    

    ჯიქი - შენ რომ არ იცოდე, ისეთი ხო არაფერია!

    

    არსაითი - აემ ბოლო ჭიქითა, ძმებო, მოდი ჩვენ მტრებსაც გაუმარჯოს! და ისინიც გაანათლოს, ვინც ჩვენ შემოგვაკვდა.

    

     

    

    (უხმოდ სვამენ. სიჩუმე ჩამოვარდება და ამ დროს ჩოჩქოლი, გინება, გაურკვეველი ხმები აღწევს. ისმის ქალის კივილი: „მხეცებო, ნად-ი-რე-ბო! თქვენ არ გაიხარეთ!“ ყველანი ფეხზე წამოდგებიან).

    

     

    

    ჯიქი - მანაგუა, მოდი აქ!

    

    მანაგუა - (მოირბენს) ამათი დედა...

    

    ბაგირა - რა ხდება?

    

    მანაგუა - დაიცა, ტარაკან, დამაცადე! გაჩუმდი, დარიდურ! მე მათქმევინეთ!

    

    ნინძა - თქვი რა!

    

    მანაგუა - აფხაზებმა ნეიტრალურ ტერიტორიაზე დაანთეს ცეცხლი და იქიდან ისმის.

    

     

    

    (ქალის კივილი: „მიშველეთ! ხალხი არა ხართ? მიშველეთ!.. მეხი დაგეცეთ, მეხი! გათახსირებულებო! არაადამიანებო!.. მიშველეთ! მიშველეთ!“).

    

     

    

    რემბო - (წამოდგება, იარაღს მოიმარჯვებს) მე მივდივარ!

    

    ნინძა - მოიცა, მეც წამოვალ!

    

    რემბო - არავინ არ მინდა, მარტო მანაგუა წამოვიდეს!

    

    მანაგუა - მიდი, მოვდივარ! (ორივენი გადიან).

    

  
    ბაგირა - მეც დამიცადეთ, თქვე ნაბოზვრებო! (ისიც რემბოს და მანაგუას მისდევს).

    

    ჯიქი - დარჩი, შენ სადღა მიდიხარ!

    

    ბაგირა - წადი, შენი ფუფლო... (გადის).

    

    ჯიქი - წავედი.

    

    ნინძა - დაიცა, მეც მოვდივარ!

    

    არსაითი - დამიცადეთ!

    

    ჯიქი - შენ აქ დარჩი!

    

     

    

    (სცენაზე რჩებიან პეტრე და არსაითი. ისმის ქალის კივილი: „მიშველეთ, ხალხი არა ხართ, მიშველეთ!“).

    

     

    

    პეტრე - (დაიჩოქებს და პირჯვარს იწერს) „აცხოვნე, უფალო, ერი შენი და აკურთხე სამკვიდრებელი შენი. ძლევა ჯვარითა ბარბაროზთა ზედა ღმრთივ-დაცულსა ერსა ჩვენსა მოანიჭე და საფარველსა ქვეშე მისსა დაიცევ, რათა ვიტყოდეთ: უფალო, დიდება შენდა“.

    

     

    

    (ისმის აფეთქების გრგვინვა).

    

     

    

    არსაითი - მოგვატყუეს, „ზასადა“ მოაწყეს!

    

     

    

    (ორივენი გარბიან).

    

     

    

     

    

    3.

    

    (ძირს რემბო, მანაგუა და ბაგირა ასვენიან. დასცქერიან ჯიქი, ნინძა, არსაითი და პეტრე).

    

     

    

    არსაითი - გასკდა ეს გასახეთქი გული, ბჯოოვ!

    

    ნინძა - (სლუკუნით) ვერხვის ფოთ-ლებს გვე-ძახ-და!

    

    ჯიქი - (ღრიალებს, რკინის კასრს მივარდება, წიხლებს და მუშტებს ურტყამს) უხ, შენი! უხ, შენი დედა! უხ,თქვენიყველაფერი...

    

    პეტრე - კარგი! გეყოფა! დაწყნარდი! დაწყნარდი, კახა!

    

    ჯიქი - აი, ხედავთ? ბაგირას გაუკეთეს კოლუმბიური ჰალსტუხი! გამოჭრილი ყელიდან გადმოგდებული ენა!.. ეს ვინ ჩაიდინა! ვინ, ვინ წაბილწა! ღმერთიო! (მკერდს მოიღეღავს, ჯვარს ჩამოიგლეჯს) სად არის ღმერთი? თუ არის, რას უყურებს! რატო გააჩინა ეგეთი კაცი! ნახეთ, კარგად შეხედეთ, ყურებიც მოუჭრიათ! ძუძუებიც! რამდენჯერ ჩაურტყამთ დანა! (ჯვარს ძირს დააგდებს) არა მწამს, არა! არ მეშინია მისი! ამას რატომ გვაყურებინებს! რატომ! რატომ! (ქვითინი აუვარდება).

    

    პეტრე - (დაიხრება, ჯვარს აიღებს,რომლის ძეწკვზე „აკაესის“ ტყვია ჰკიდია) ეს რაღაა?

    

    არსაითი - ეგ? ეგ სათავისო ტყვიაა.

    

    პეტრე - ვერ გავიგე?

    

    ნინძა - ცოცხლად რომ არ ჩაუვარდეთ ხელში.

    

    არსაითი - მაგნაირი ტყვია ყველას გვაქვს შემონახული.

    

    პეტრე - (ჯიქისთან მიდის) აჰა, ჩამოიკიდე, ოღონდ ტყვია ცალკე და ჯვარი ცალკე. (გაუწვდის) და იცოდე, ის მაინც არის და ყველაფერს ხედავს...

    

    ნინძა - შალიკაც მაგას ეუბნებოდა...

    

    პეტრე - ეუბნებოდა? (ძირს ჩაჯდება, სახე გაუქვავდება).

    

    ნინძა - (პაუზის შემდეგ) მაშინ ტრამალა ცოცხლად აიყვანეს და... აგერ მკვდარ ბაგირას რა უქნეს და ცოცხალ ტრამალას რას უზამდნენ! მაგათი დედა...

    

    არსაითი - ეხლავე მოვალ! (გადის, ცოტა ხანში გიტარით ბრუნდება უკან, ჯიქის გაუწვდის) გამომართვი! შენ გეუბნები!

    

    ჯიქი - რა გინდა? (გიტარას შეხედავს). შენ ხო არ დაიცენტრე, რად მინდა გიტარა?

    

    არსაითი - შენ ბაგირასი ვერხვის ფოთლები გმართებს.

    

    ჯიქი - როგორარ შევუსრულე თხოვნა... (გიტარას გამოართმევს, მოიმარჯვებს, სიმებს ჩამოჰკრავს). არ შემიძლია! (გიტარას აიღებს) ხელები მიკანკალებს!

    

    პეტრე - აი, სწორედ ახლა უნდა იმღერო, შვილო... შვილო, ლევან! (ცრემლები ჩამოსდის).

    

    ნინძა - „დავაი“, ჯიქი, იმღერე, ამის ღმერთიც არ იყოს!

    

    ჯიქი - მაშინ... სასმელი მომიტანე, თუ ძმა ხარ.

    

     

    

    (ნინძა მაგიდასთან მივა, ბოთლებს შეანჯღრევს, ერთს აიღებს, მიუტანს. ჯიქი სვამს, ბოთლს მოისვრის, წინ წამოწეულ ხელებს უყურებს. დაჯდება, გიტარას მომართავს და ხრინწიანი ხმით მღერის).

    

     

    

    ჯიქი -

    

    ყოველთვის, როცა დაბერავს ქარი

    

    და ნისლს მთებისას გაიფენს აფრად,

    

    ვერხვის ფოთოლთა თეთრი ლაშქარი

    

    აშრიალდება უშორეს ზღაპრად.

    

     

    

    ზღაპარი იგი მათრობს და მხიბლავს

    

    ძველი ღვინის სმით, უგონოდ, მძაფრად,

    

    სადღაც დაკარგულ ვარდს და გვირილებს

    

    მოგონებებში ვიჭერ თანაბრად.

    

     

    

    ეს იყო წინათ, დიდი ხნის წინათ...

    

    სად, როდის, რისთვის? არ ვიცი, არა!

    

    იყვნენ ოდესღაც და მიეძინათ...

    

    ღელავს ფოთლების მწყობრი კამარა.

    

     

    

    მას შემდეგ ბედი და იალქანი

    

    ქარის სიმძიმით გადაიხარა,

    

    შენ კი სადა ხარ ამდენი ხანი?

    

    რისთვის ან ვისთან? არ ვიცი, არა!

    

     

    

    ეს იყო წინათ, დიდი ხნის წინათ,

    

    ეს იყო ვერხვის ფოთლების კვნესა.

    

    დრომ ყვავილებით დააგვირგვინა,

    

    მე პაჟი ვიყავ, შენ კი - პრინცესა.

    

     

    

    (მორჩება გალაკტიონ ტაბიძის ლექსის „ვერხვების“ სიმღერას).

    

     

    

    ნინძა - (აეტირება) პრინ-ცე-სა...

    

    ჯიქი - მორჩა! მე აღარ ვიმღერებ! (წამოვარდება, გიტარას მოიქნევს, ძირს უნდა დაჰკრას და გადაამტვრიოს).

    

    რემბო - გიტარამ რა დაგიშავა?

    

    ნინძა - სწორია, ხო იცი! (გიტარას გამოართმევს) გიტარა რა შუაშია? (გადის).

    

     

    

    (კოჭლობით შემოდის პოლკოვნიკი ვახანია, მიდის მიცვალებულთან).

    

     

    

    ვახანია - რა არის ეგი! რას ჰგავს! ასე თუ იყო, ვერ მითხარით! ამის შემ-შემ-შემ-დეგ თუ ვართ ადამიანები! იმათი დე-დე-დე-და... ყვე-ყვე-ყვე-რებით უნდა და-და-და-კიდო... (დაინახავს პეტრეს) ეს ვინაა?

    

    არსაითი - შალიკას მამაა, გუსინ მოვიდა.

    

    ვახანია - აუჰ, გა-გა-გა-მარჯობათ! (ხელს ჩამოართმევს) ვახ-ვახ-ვახ-ანია!

    

    პეტრე - პეტრე.

    

    ვახანია - თუ შე-შე-შე-იძლება, გარეთ მომიცადეთ ერთ წამს, ბიჭებს უნ-უნ-უნ-და მოველაპარაკო!

    

     

    

    (პეტრე გადის, ნინძა ბრუნდება).

    

     

    

    ვახანია - ეს რა უბედური დღე გა-გა-გა-მითენდა! ღმერთო! (სიგარეტს მოუკიდებს) რომელი საათი იქ-იქ-იქ-ნებოდა?

    

    არსაითი - თორმეტი ან პირველი, რა ვიცი... პოსტზე მანაგუა იდგა, ჩვენ ბოჭკასთან ვიჯექით და ვლაპარაკობდით...

    

    ვახანია - ესე იგი, სვამდით!

    

    ნინძა - არა, ბატონო პოლკოვნიკო, ისე ვლაპარაკობდით.

    

    ვახანია - ვიცი მე თქვენი ლა-ლა-ლა-პარაკი... მერე?

    

    არსაითი - მოვარდა მანაგუა... არა, ჯერ წივილ-კივილი გავიგევით, ვიღაცა ქალი კიოდა, მომეშველენითო. მოვარდა მანაგუა, ის და რემბო გავარდნენ. მემრე სხვებიც მიჰყვნენ. აქ მე და სალიკას მამა დავრჩით. აფეთქების ხმაზე ჩვენც იქით გავიქეცით... რემბო და მანაგუა მიწაზე ეყარნენ, ცეცხლი ოდნავღა ბჟუტავდა და იქვე მაგნიტოფონი ეგდო, დინამიკებიანი. იქ იყო ჩაწერილი იმ ქალის კივილი... მემრე კიდე ბაგირა ვეძებეთ დიდხანს. აქვე ვიპოვეთ, ნაწილთან...

    

    ჯიქი - (კბილებს აკრაჭუნებს) ვიღაცაა გველი და ისე არ მოვკვდები, ხელში ვერ ჩავიგდო!

    

    ვახანია - ეს რა დღე გამითენდა? აქ სამი კაცი მისვენია, გა-გა-გა-რეთ კიდევ შალიკას მამა მიც-მიც-მიც-დის მთლად!

    

    ნინძა - ნინძა არ ვიყო, თუ შევარჩინო! (საკინძეს გაიხსნის, კბილების მძივს ამოიღებს) აქ იმდენი კბილია, რამდენიც იქით გავისტუმრე! იმ ჩვენ ბაგირას გეფიცებით, თუ სამი კიდევ არ დაემატოს!

    

    არსაითი - რას ამბობ, ბიჯო! ეგრე როგო უნდა იცხოვრო! მაიგლიჯე და გადააგდე! მტრობით დანგრეული სიყვარულითა შენდება, აეგრე იცოდე!

    

    ნინძა - მე ვიცი და ჩემმა მძივმა! (მძივს ჩამოიკიდებს) აესე „იავნად“ ვატარებ!

    

    არსაითი - ვერ გაიგე, რა გითხარი?

    

    ჯიქი - მოეშვი, თვითონ იცის თავისი საქმისა!

    

    ვახანია - (ბოლთას სცემს და ვიშვიშებს) იქნებ შენ გეთქვა, არსაითო?

    

    არსაითი - რა მეთქვა?

    

    ვახანია - შალიკას ამბავი!

    

    არსაითი - პროფესორს? (შეცბება) მენა?

    

    ჯიქი - უკვე გაიგო! ნინძამ უთხრა!

    

     

    

    (ნინძა ხელს ჩაიქნევს. პაუზა).

    

     

    

    ვახანია - ეს რა წყე-წყე-წყე-ული დღეა! შემ-შემ-შემ-ოიყვანეთ!

    

     

    

    (ნინძას პეტრე შემოყავს).

    

     

    

    ვახანია - მძიმე ამ-ამ-ამ-ბავი უნ-უნ-უნ-და გითხრათ...

    

    პეტრე - (პაუზის მერე) როგორ მოკლეს?

    

    ვახანია - ვინ იცის, იქ-იქ-იქ-ნებ არც მო-მო-მო-უკლავთ...

    

    პეტრე - დაწვრილებით ხომ არ მომიყვებოდით?!

    

    ვახანია - ექვსში შვე-შვე-შვე-ბულება ითხოვა და მივეცი კიდეც, მაგრამ საბ-საბ-საბ-უთი არ იყო მზად, მე-მე-მე-ორე დღეს უნდა გა-გა-გა-ემზადებონათ... მეორე დღეს ვთხოვე, კი-კი-კი-დევ ერთი დღე დარ-დარ-დარ-ჩენილიყო. შრომა-კამ-კამ-კამ-ანში უნდა წას-წას-წას-ულიყვნენ პოსტებზე, ხალ-ხალ-ხალ-ხი არ მყავდა საკმარისი. ერთი „სუტ-სუტ-სუტ-კა“ იმოროგევებდნენ და სხვები შეცვლიდნენ. მაგრამ რვაში სემცვლელი ბოჭები არ მო-მო-მო-ვიდნენ და ისევ ისინი დარ-დარ-დარ-ჩნენ პოსტებზე. ჩვენც იქვე ვიდექით შტა-შტა-შტა-ბი, ყარაული. ოცდაოთ-ოთ-ოთ-ხი კაცი. ცხრაში და-და-და-იწყო ძლიერი შე-შე-შე-ტევა და, ყველანი ამოვ-ამოვ-ამოვ-წყდებოდით, სალიკა რომ არ დარჩენილიყო გორაკზე. მტერს იგერიე-იე-იე-ბდა...

    

    პეტრე - მერე, ვერავინ მიაშველეთ?!

    

    ვახანია - ვერა! ალ-ალ-ალ-ყაში გვაქცევდნენ და უკან ვი-ვი-ვი-ხევდით! სალიკას რომ „პრი-პრი-პრი-კრიტია“ არ გაეკეთე-თე-თე-ბინა, ვერ გა-გა-გა-მოვიდო-დო-დო-დით. დამ-დამ-დამ-რტყმელი ძალა მან შე-შე-შე-აჩერა...

    

    პეტრე - და რა მოუვიდა?

    

    ვახანია - არ-არ-არ-ფერი ვი-ვი-ვი-ცით! ჩვენი პრესცენტრიდან გა-გა-გა-დავრეკეთ გუ-გუ-გუ-დაუთაში, მოგ-მოგ-მოგ-ვაწოდეს ტყვეების სია (ფურცლებს ამოიღებს ჯიბიდან, გაუწვდის).

    

    პეტრე - (გამოართმევს, კითხულობს) აქ არ არის! (სიას  უკან დაუბრუნებს).

    

    ვახანია - ჰო, არაა... მაგარი „ბო-ბო-ბო-ევიკი“ იყო, მილ-მილ-მილ-იონად ჰყავდათ შე-შე-შე-ფასებული... ერთია კი-კი-კი-დევ, ნათქვამი ჰქონდა, ცოცხ-ცოცხ-ცოცხ-ლად არ ჩავ-ჩავ-ჩავ-ბარდები მტერსო და თან „ლი-ლი-ლი-მონკა“ დაჰქონდა...

    

    ჯიქი - შეიძლება, ცოცხალია.

    

    ნინძა - იქნებ ამ სიაში არც შეიტანეს?

    

    არსაითი - ყველაფერი ხდება...

    

    პეტრე - როგორ მოვიქცეთ, პოლკოვნიკო?

    

    ვახანია - გეტყვით, ბატ-ბატ-ბატ-ონო! ჯიქი და ნინძა გამ-გამ-გამ-ოგყვებიან, ტყვეთა გაც-გაც-გაც-ვლაზე ერთი კაპიტანი მუშაობს და იქნებ იმან გა-გა-გა-პოვნინოთ!

    

     

    

     

    

    4.

    

    (ჯიქი სიგარეტს ეწევა. მოშორებით პეტრე დგას, ნინძა გარშემო უვლით. უკანაც მშობლები ტრიალებენ).

    

     

    

    ნინძა - ნინძა კი არა, მეტრუპე დამარქვით!

    

    ჯიქი - მორჩი!

    

    ნინძა - რა, არა ვარ?

    

    ჯიქი - (ხველება აუვარდება) მორჩი მეთქი! რა საყდარივით მივლი გარშემო!

    

    ნინძა - აღარ მინდა რა!

    

    ჯიქი - (საყელოთი მოქაჩავს) მე ჭლექი გამიცნდა წყალში დგომით, ჭლექიანი ვარ და ხმას არ ვიღებ! გაიგე?!

    

    ნინძა - მაგიტომ კი არ მითქვამს, მე დაზვერვზე მერჩივნა წასვლა...

    

     

    

    (შემოდის კაპიტანი კაპოტა).

    

     

    

    ჯიქი - ჰეი, კაპოტ!

    

    კაპოტა - ვა, ჯიქი, შენა?! და ნინძაც მოსულაა!

    

    ნინძა - აი, ვინ არი ნაღდი მეტრუპე!

    

    ჯიქი - მოდი, უნდა დაგელაპარაკო.

    

    კაპოტა - (უახლოვდება) სალამი ბიჭებს, ტუფლები გვიჭერს!

    

    ნინძა - მაიცა რა, კაპოტ, ხუმრობის გუნებაზე არა ვარ!

    

    კაპოტა - რა არი, ძმაო, რა მოგივიდათ?

    

    ნინძა - სამი კაცი კიდევ დაგვიბრიდეს წუხელ.

    

    კაპოტა - ვინა?

    

    ჯიქი - ბაგირა, მანაგუა და რემბო.

    

    კაპოტა - უჰ, უჰ, ეგ რა მითხარით!.. როგორ მოხდა?

    

    ჯიქი - ნაღმზე აფეთქდნენ!

    

    კაპოტა - საცოდავები! მაგათ მშობლებს რა უნდა ვუთხრათ!.. ომის მომგონის დედა...

    

    ნინძა - ეხლა შენთან გვაქვს საქმე.

    

    ჯიქი - კაროჩე, ეს კაცი სალიკას მამაა. იქით უნდა გადაიყვანო და შვილი მოაძებნინო.

    

    კაპოტა - ტყვეებში ნახეთ?

    

    ნინძა - მოგვივიდა სია გუდაუთიდან, იმაში არ არის.

    

    კაპოტა - ბოლოს რომელ მხარეს იბრძოდა?

    

    ჯიქი - კამანთან.

    

    კაპოტა - შეიძლება გადარჩა, შეიძლება ვერა! ძნელი სათქმელია. უფრო პირველი მგონია.

    

    პეტრე - შენს პირს შაქარი.

    

    კაპოტა - რატომ, იცი? ყველაზე მეტი შრომის მიმართულებით ჩაიხოცნენ.უიარაღო ხალხი სახლებიდან გამორბოდა და ზურგში ესროდნენ... ჰესი ხო იცით? აქ პატიმრები მიაყარეს, დიდ სასჯელს რომ იხდიდნენ და ერტის არ გამოსულა ცოცხალი.

    

    პეტრე - მკვდრებში მოვძებნი და, თუ ვერ ვიპოვე, ცოცხალი ყოფილა მაშინ! თუ არადა, გვამი მაინც ხომ უნდა გამოვიტანო, საფლავი ვაღირსო.

    

     

    

    (ისმის მანქანის ხმა, მოტორი ჩაქრება).

    

     

    

    კაპოტა - აი, ისინიც მოვიდნენ. თქვენ ბარი წამოიღეთ და წამოდით. აბა, ჩემები აქეთ!

    

     

    

    (სამი ჯარისკაცი ბარებითა და ნიჩბებით შემოდიან).

    

     

    

    ჯიქი - ღმერთმა ხელი მოგიმართოთ. (ხელს ჩამოართმევს).

    

    ნინძა - ბოდიში, ჩვენ რომ ვერ მოგყვებით!

    

    პეტრე - კარგად იყავიტ, ბიჭებო! თბილისში რომ ჩამოხვალთ, აუცილებლად მნახეთ!

    

    ჯიქი - ვნახოთ, იქნებ სარამოსაც გამოგიაროთ, როცა დაბრუნდებით.

    

    ნინძა - წავედით.

    

     

    

    (ჯიქი და ნინძა გადიან).

    

     

    

    კაპოტა - ბატონო, თქვენი სახელი?

    

    პეტრე - პეტრე.

    

    კაპოტა - ბატონო პეტრე, ესენი გაფრთხილებული მყვანან და თქვენც უნდა გითხრათ: რაც უნდა შეურაცყოფა მოგაყენონ, არ გამოიწვიოთ! მოითმონეთ! მთავარია, მიცვალებულები მაინც გადმოვუსვენოთ ამ გამწარებულ მშობლებს, ხომ გესმით?

    

    პეტრე - გასაგებია. ოღონდ ლევანი ვიპოვო და ამასაც გავუძლებ.

    

     

    

    (მოდის ორი ავტომატიანი აფხაზი. ისინი პეტრესა და სამ ჯარისკაცს თვალებს აუხვევენ და მიყავთ. გაიყვანენ მკვდრებით მოფენილ მინდორზე. ავტომატიანი აფხაზები პეტრეს და იმ სამ ჯარისკაცს სცემენ, აფურთხებენ, აგინებენ - „ვაშუ მამუ...“ წიხლებსა და კონდახებს ურტყამენ.

    

    პეტრე თხრის და თხრის გვამებს. დახედავს, თავს გაიქნევს - მისი შვილი არ არის. ყოველი გვამი ჯარისკაცებს საკაცით მიაქვთ. ახლა სხვას თხრის პეტრე, ამოიღებს).

    

     

    

    ჯარისკაცი - იპოვეთ, ბიძაჩემო?

    

    პეტრე - არა! (ფეხზე ადგება, დაბარბაცდება).

    

    ჯარისკაცი - რა მოგივიდა, ჩამოჯექი, დაისვენე (მათარას გაუწვდის) აჰა, წყალი დალიე.

    

    პეტრე - (დალევს, შუბლზე ისვამს სველ ხელს) კარგი იქნება, თუ გულმა არ მიმტყუნა!

    

    ჯარისკაცი - გამაგრდი, ბიძაჩემო!

    

    ავტომატიანი - ვსტავაი, გრუზინ, ტვოიუ მამუ ი... ი კაპაი!.. (ავტომატის კონდახს ჩაარტყამს) კაპაი, გავარიუ!

    

     

    

    (პეტრე თხრას განაგრძობს. გვამები ქართველ ჯარისკაცებს გააქვთ და გააქვთ და გააქვთ).

    

     

    

    ჯარისკაცი - ეს მეჩვიდმეტეა უკვე!

    

    პეტრე - ამასაც გავთხრი და ვიკმაროტ დღეს! (გათხრის, სახეზე დახედავს).

    

    ჯარისკაცი - არც ეს არის?

    

    პეტრე - არა, არც ეს!

    

     

    

    (ორი ჯარისკაცი გვამს საკაცეზე დაასვენებს, გააქვთ).

    

     

    

    ჯარისკაცი - წამოდი, ბიძაჩემო, ეგებ ცოცხალიც იყოს!

    

     

    

    (ავტომატიანები თვალს აუხვევენ ისევ და უკან ბრუნდებიან. დაძაბულები ელოდებიან მანქანის მოსვლას მშობლები. ერთ მათგანს გული შეუღონდება და დაეცემა. ავტომატიანები სახვევებს შემოხსნიან პეტრესა და სამ ჯარისკაცს, მიდიან. ერტი აფხაზი კაპოტას მიცვალებულთა საბუთებს აწვდის. კაპოტა ათვალიერებს ყოველ მათგანს და ხმამარლა აცხადებს გვარებს).

    

     

    

    კაპოტა - დემურ კარტოზია... ზურაბ წიქარიძე, ჯამბულ ქობალავა, დათო ზივზივაძე...

    

     

    

    (ისმის მშობელთა შეცხადებები, მიდიან და თავ-თავისი მიცვალებულები გაჰყავთ).

    

     

    

    კაპოტა - მურთაზ გაბიძაშვილი... რეზო დარსანია... ბიჭიკო ახალაია... ნოდარ ბეჭვაია...ვასო გახარია... ბადრი თორდინავა... თემურ ტყებუჩავა... სოსო ყალიჩავა... დათო ბებია... შანგვერაძე... გვილავა... სანაია... ქობალავა...

    

     

    

    (პეტრეს გულზე უდევს ხელი და თავჩაღუნული ზის).

    

     

    

    შავოსანი ქალი - (ლოყებს იხოკავს) ვაი, ვაი, ვაი, ჩემო გაჭირვებულო ბიჭოო! ჩემო ვაჟკაცოო! მთელი ზამთარი წყალ-ტალახში იბრძოდი, სიცივეში, ზილი სენ არ იცოდი! ყველგან ყველას ეხმარებოდი, შვილოო! რისთვის გაგზარდე საწვალებლად! ან მე რაღა ვქნა, შვილო, ვისთვის ვიცოცხლო, ცოლი ან შვილი მაინც დაგეტოვებინა, შვილოო!

    

     

    

    (შემოდის ჯიქი, დაინახავს პეტრეს).

    

     

    

    ჯიქი - (მივა, შეანჯღრევს) ბატონო პეტრე, ბატონო პეტრე! (მათარას იხსნის, წყალს ასმევს, სახეზეც ასხამს). როგორ უცემიათ, მაგათი დედა...

    

    ბატონო პეტრე!

    

    პეტრე - არაფერია, უკვე კარგად ვარ.

    

    ჯიქი - ეს რა არი, კაპოტ. ეს როგორ უცემიათ!

    

    კაპოტა - აბა, მე რა ვქნა? ურტყამენ, უნდათ გამოიწვიონ, რომ მოკვლის მიზეზი ჰქონდეთ... (პეტრეს) ვერ იპოვეთ, არა?

    

    პეტრე - ვერა. თუ კამანში იბრძოდა, იქ უნდა მოვძებნო.

    

    ჯიქი - რა ვქნათ, კაპოტ, როგორ მოვიქცეთ?

    

    კაპოტა - რა ვქნა, აღარ ვიცი... კამანტან საიდუმლო ნაწილი უდგათ, ჩემებს იქ არ შეუშვებენ.

    

    პეტრე - მაშ, რა ვქნა?

    

    კაპოტა - ჟანრი ქარდავა ნახეთ, იქნება იმან გიშველოთ.

    

    პეტრე - მინისტრთა საბჭოს თავმჯდომარე?

    

    კაპოტა - ჰო.

    

     

    

     

    

    5.

    

    (თვალებდაწითლებული ჟანრი ქარდავა მაგიდასთან ზის, რაღაც საბუთებს აწესრიგებს. შემოდის ნაცემი პეტრე).

    

     

    

    ჟანრი - (წამოდგება, მიეგებება, ხელს ჩამოართმევს) გამარჯობა!

    

    პეტრე - გამარჯობა, ბატონო ჟანრი! (ფურცლებს გაუწვდის). სიტყვიერად თქმა გამიჭირდება და იქნებ ეს განცხადება წაგეკითხათ.

    

    ჟანრი - (ფურცელს ჩამოართმევს) არ გინდათ, ბატონო ჩემო, ეს განცხადება. მე თქვენს გაჭირვებას თქვენს სახეზე ვკითხულობ.

    

    პეტრე - (დალურჯებულ თვალზე ხელს იდებს) ავტომატის კონდახი დამარტყეს, გვამების გადმოსვენებაზე რომ ვიყავი.

    

    ჟანრი - წამობრძანდით, დაბრძანდით! (დასვამს, თვითონაც დაჯდება, გადაათვალიერებს განცხადებას) თქვენ პროფესორი შალიკაშვილი ხომ არ ბრძანდებით?

    

    პეტრე - გახლავართ?

    

    ჟანრი - სასიამოვნოა თქვენი გაცნობა! (დაამთქნარებს) მაპატიეთ, მთელი რამე არ მიძინია.

    

    პეტრე - არა უშავს.

    

    ჟანრი - აბა, მითხარით, რა გაგჭირვებიათ.

    

    პეტრე - შვილს ვეძებ, ბატონო ჟანრი. იმის ძებნასი ჩვიდმეტი გვამი გადმოვასვენე...

    

    ჟანრი - ვერ პოულობთ?

    

    პეტრე - ბოლოს სადაც იბრძოდა, იქ ვერ შევსულვარ, საიდუმლო ნაწილი დგასო და... არ გვიშვებენ.

    

    ჟანრი - იქნებ ცოცხალია? გუდაუთაში დარეკეს? ტყვეთა სიები მოვიდა?

    

    პეტრე - მოვიდა, მაგრამ იქ არ არის.

    

    ჟანრი - რამდენჯერმე უნდა გენახათ.

    

    პეტრე - ვნახეთ, მაგრამ არ არის... არადა, სამშვიდობო ვადა იწურება...

    

    ჟანრი -ესე იგი, იმ საიდუმლო ნაწილთან მისვლაა საჭირო, ხომ?

    

    პეტრე - დიახ, სოფელ კამანთან.

    

    ჟანრი - (ჩაფიქრდება) გუდაუთაში უნდა დავრეკოთ... თუმცა, მოიცა, გაეროს დამკვირვებლები ხომ არ გამოგვეყენებინა?

    

    პეტრე - თუკი ისინი გამომყვებიან...

    

    ჟანრი - კარგი აზრია! მე თვითონ ვთხოვდი... მოიცა, თქვენ იმ გენერლის ნათესავი ხომ არა ხართ?

    

    პეტრე - თუ ჯონ მალხაზ შალიკაშვილს გულისხმობთ, მაშინ - კი, ბატონო!

    

    ჟანრი - აბა, აგასენათ ღმერთმა! თუ ვერ დავარეკინებთ, იმისი სახელით ვთხოვოთ, ხომ შეიძლება?

    

    პეტრე - იმასთან დაკავშირება თბილისიდანაც ჭირს ხოლმე და ამ დაბომბილი სოხუმიდან უფრო არ გაგვიძნელდება?

    

    ჟანრი - ეგ მე მომანდეთ, ბატონო პროფესორო! (ზარს დარეკავს). გარდა ამისა, იქით გადასასვლელად ყალბი პასპორტიც უნდა მოვამზადოთ. ვინ იცის, რაში გამოგადგეთ! აი, ახლა ცემი თანამშრომელი მოვა უშიშროებიდან და ის დაგვეხმარება ყველაფერში. გული არ გაიტეხოთ, ბატონო პეტრე, ყველაფერი კარგად იქნება.

    

    პეტრე - დიდი მადლობა, ბატონო ჟანრი! თქვენს სიკეთეს არასოდეს დავივიწყებ!

    

    ჟანრი- რისი მადლობა, ჩემო ბატონო, აბა, აქ რისთვის ვარ, თუ არ დაგეხმარეთ!

    

    პეტრე - ღმერთო, ის მაინც მაცოდინა, ცოცხალია თუ არა...

    

    ჟანრი - ღმერთმა ქნას, ცოცხალი იყოს, ღმერთმა...

    

     

    

     

    

    მეორე მოქმედება

    

     

    

     

    

    6.

    

    (ერთფეროვნად წვიმს. სამნი მოდიან მისაბმელიანი „ჯიპით“, რომელზეც გაეროს დროშაა აღმართული. გაუჩერებლად მუშაობენ საქარე მინის გამწმენდები. საჭეს ახალგაზრდა კაპიტანი ტომ სიბბერი მართავს. მის გვერდით ისეთივე გაფოთლილ ფორმაში გამოწყობილი, ოქროსფერ ჩარჩოიანი სათვალით ზის ვიცე-პოლკოვნიკი ჯერი ადამსი, უკან კი პროფესორი პეტრე შალიკაშვილია).

    

     

    

    ჯერი - ...ახლა საშიში არაფერია, სერ! როგორც იქნა, ჩვენი მოსკოველი თარჯიმანი მისიაში დავტოვე, რუსული თავადაც ვიცი მეთქი.

    

    პეტრე - თუ რაიმე კიდევ გაინტერესებთ, მზად ვარ დავაკმაყოფილო თქვენი ცნობისმოყვარეობა.

    

    ჯერი - სხვისი პასპორტით რატომ მობრძანდით?

    

    პეტრე - ჩვენი დაზვერვა შიშობდა. დიდი საფრთხის ქვეშ ვიგდებდი თავს, აქეთ რომ მოვდიოდი.

    

    ჯერი - თუ თქვენი დალურჯებული თვალის მიხედვით ვიმსჯელებთ, ეს შიში არცაა უსაფუძვლო...

    

    პეტრე - გვამების გადმოსვენებაზე ყოფნისას ავტომატის კონდახი მომხვდა... იმატი ჯარისკაცები შეურაცყოფას გვაყენებდნენ, რათა ჩვენი მოკვლის მიზეზი ჰქონოდათ მერე...

    

    ჯერი - რას იზამთ, ომია... გენერლის ნათესავი რომ ხართ, უკვე ვიცი, მაგრამ რანაირი?

    

    პეტრე - ბიძაშვილად მერგება.

    

    ჯერი - პირადად იცნობთ?

    

    პეტრე - რამდენიმე წლის წინათ მქონდა ეგ ბედნიერება, ლექციების ციკლს რომ ვკითხულობდი ამერიკის უნივერსიტეტებში.

    

    ტომი - რის შესახებ?

    

    პეტრე - სელინჯერის შემოქმედებაზე... ჰოდა, მაშინ გამაცნეს გენერალი.

    

    ტომი - ოო, დიდ პატივს ვცემ!

    

    ჯერი - ჩინებულია, მისტერ პიტ! მე მის მეგობრად ვთვლი თავს... ერთად დავამთავრეთ სამხედრო აკადემია... თქვენ სამშობლოში გრაფები იყავით, ხომ მართალია?

    

    პეტრე - დიახ, სერ.

    

    ჯერი - ერთხელ ურჩიეს, გვარი გადაეკეთებინა... გრძელია და გვიჭირს გამოთქმაო. და იცით, რა უპასუხა? (პაუზა) ეგ თქვენი პრობლემაა და არა ჩემიო.

    

    პეტრე - კარგად მოქცეულა.

    

    ჯერი - (პაუზის შემდეგ) ისე, თუ არ მიწყენთ, ერთ რამესაც გეტყვით...

    

    პეტრე - ბრძანეთ.

    

    ჯერი - გენერლის ნათესაობა ვერ გიშველიდათ, ჩვენს მოვალეობაში რომ არ შედიოდეს ეს საქმე!

    

    პეტრე - ვიცი, სერ.

    

    ჯერი - მიახლოებით მაინც იცით, სად დაიღუპა თქვენი შვილი?

    

    პეტრე - თუ თანამებრძოლთა მონათხრობს ვერწმუნებით, სწორედ იმ სოფლის მისადგომებთან, საითაც ახლა გვიჭირავს გეზი...

    

    ტომი - კამანში.

    

    ჯერი - არცთუ უხიფათო ექსპედიციას ვაწყობთ! მართალია თქვენი დაზვერვა და ჩვენი წამოსვლაც აუცილებელი იყო, ახლა უფრო დავრწმუნდი ამაში.

    

    ტომი - ალბათ, როგორ მოგენატრათ, პროფესორო.

    

    პეტრე - წუხელ სიზმარში გამომეცხადა.

    

    ტომი - გელაპარაკათ?

    

    პეტრე - თავს გავწირავ შენთვის მეთქი, ვარწმუნებდი. არ მიჯერებდა, ეცინებოდა...

    

    ჯერი - რას ამბობენ, რა ვითარებაში დაიღუპა?

    

    პეტრე - იერიშზე წამოსულ მტერს მარტო დახვედრია ერთ გორაკზე და ასეულისათვის უკან დახევის საშუალება მიუცია, ასე ჰყვებიან, მაგრამ ვინ იცის...

    

    ჯერი - ეგებ ტყვედ ჩავარდა და ცოცხალია? ასეც ხდება ხოლმე!

    

    პეტრე - შეიძლება, სერ.

    

    ტომი - თქვენი შვილი გმირი ყოფილა!

    

    ჯერი - თქვენი საქციელიც შეიცავს გმირობის ელემენტებს, პროფესორო!

    

    პეტრე - რას გულისხმობთ?

    

    ჯერი - შვილის ძებნაში უკვე ჩვიდმეტი გვამი რომ დაუბრუნეთ გამწარებულ მშობლებს.

    

    პეტრე - შვილზე გეთანხმებით, ჩემზე კი არა მგონია! ერთი გამწარებული მამა ვარ, დღენიადაგ ღმერთს რომ შესთხოვს შვილის დაბრუნებას... უფრო მკვდარს ველი, ვიდრე ცოცხალს... ოდნავღა ბჟუტავს იმედი... თუმცა უფლის ნებაა ყოველივე.

    

    ჯერი - ოჰო, თქვენ მორწმუნეც ყიფულხართ!

    

    პეტრე - მეც, ჩემი წინაპრებივით, ორთოდოქსი ქრისტიანი ვარ, ლევანსაც ასე ვზრდიდი...

    

    ჯერი - ჩვენ კი, ადამსები, ოდითგან პროტესტანტები ვყოფილვართ...

    

     

    

    (ტომი მოულოდნელად დაამუხრუჭებს მანქანას. ჯერი კინაღამ საქარე მინას მიარტყამს თავს).

    

     

    

    ჯერი - რა მოხდა, ტომ?

    

    ტომი - გზა ჭურვებითაა გადათხრილი, სერ!

    

     

    

     

    

    7.

    

    (წვიმს. სოფლის მოედანზე ყოფილი ავტობუსების მოსაცდელს შეჰფარებია გუშაგი ჯიბრაილი, თვალებდაელმებული შეაკეთებს „ყაზბეგის“ ღერს, მოუკიდებს და ეწევა).

    

     

    

    ჯიბრაილი - ალ-ლაჰ აქბარ! კიდევ რომ გავაბოლებ, შიმშილიც დამავიწყდება და აღარც ათას უბედურებაზე ვიფიქრებ... კარგია, ტაჯიკისტანის ჰაშიშია... შეიძლება სამარყანდისაც... კაი მაყუთიც მივეცით იმ გიაურს. აჰ, ნეტავი აქ იყვნენ ის საცოდავი მოვლადი და ჩერჩეტი იუსუფი, მოწევდნენ, გაიხარებდნენ... ანდა მე ვიყო იმათთან... მოიცა, იქ რომ ვიყო, ხომ მკვდარი ვიქნებოდი... რა მნიშვნელობა აქვს... არა, მაინც იქ სჯობს... არც მომშივდება, არც არაფერი, შეიხივით ვიქნებოდი... ამ გატიალებულ სოფელსაც მოვცილდებოდი, მარტო კაციჭამია ღორები დაშლიგინობენ... (ისმის მამლის ყივილი) ყივილი იყო თუ მომეჩვენა? (წამოდგება, ავტომატს მოიმარჯვებს, „ზატვოტს“ გამოუწევს). დავიჯერო, აქ მამალი გადარჩა?.. არა, ხომ შეიძლება საქმოთხიდან გამოეგზავნათ? მგონი, ჩემი თხოვნა გაიგეს მოვლადმა და იუსუფმა, გაიგეს და მამალიც გამომიგზავნეს! (გაფაციცდება). აგერ, გამორბის! (ავტომატს ისვრის. ისმის მსმლის ფრთების ფართქუნი და თავისებური ქოთქოთი). წავიდა! თქვე დალოცვილებო, თუ მიგზავნიდით, პირდაპირ ხელში მოგეცათ! არც მანდ მოგმატებიათ ჭკუა!.. შეგშურდათ, სამარყანდული რომ მოვწიე, არა? ოხ, თქვენი დედა... ჩემზე კარგი მოსაწევი მანდ გექნებათ, თქვენ რა ხალხი ხართ! ერთხელაც იქნება, მოვალ მანდ და ამასაცხ გაგახსენებთ!.. ნეტავი, მართლა იყო თუ მომეჩვენა? ყივილიც რომ გავიგე? იყო, მგონი იყო. თუ არ იყო? იყო, იყო...

    

    კაზაკი - (ქოშინით მოირბენს) რა მოსდა?

    

    ჯიბრაილი - წადი, გაიარე, ვიღაცა ხარ...

    

    კაზაკი - ვიღაცა კი არა, კაზაკი ვარ და მითხარი, რატომ ისროლე!

    

    ჯიბრაილი - რა შენი საქმეა?

    

    კაზაკი - უბაიდმა გამომაგზავნა!

    

    ჯიბრაილი - ერთი იმისი დედაც იქ ვატირე, აქ კი შენი!

    

    კაზაკი - ძლივს არ მიცნო?!

    

    ჯიბრაილი - რა დიდი საცნობი შენ მყავხარ!

    

    კაზაკი - სანამ უბაიდისთვის ამბავი მიმიტანია, მითხარი, რა მოგივიდა!

    

    ჯიბრაილი - არა გრცხვენია, კაზაკო, „ბრატები“ ტყუილად ვართ?!

    

    კაზაკი - თუ ვართ, თქვი.

    

    ჯიბრაილი - შენ საცოდავი მოვლადი და ჩერჩეტი იუსუფი ხომ გახსოვს?

    

    კაზაკი - როგორ არ მახსოვს1

    

    ჯიბრაილი - ჰოდა, ისინი მესტუმრნენ.

    

    კაზაკი - რაო?

    

    ჯიბრაილი - აბა, რა ვიცი! აი, როცა მეც იქ მივალ, მაშინ გავუსწორებ ანგარიშს!

    

    კაზაკი - მაინც რა ქნეს?

    

    ჯიბრაილი - მშიოდა და ვითომ მამალი გამომიგზავნეს.

    

    კაზაკი - ეგ როგორ?

    

    ჯიბრაილი - ჯერ ყივილი გავიგე, მერე მამალი დავინახე, ღორი მოსდევდა. ვესროლე და ავაცდინე...

    

    კაზაკი - ღორს?

    

    ჯიბრაილი - ღორი რად მინდოდა, მამალს... ჰო, მგონი, მამალი იყო, იმ მესერზე გადაფრინდა, ვეღარ დავინახე.

    

    კაზაკი - (გაეცინება) მაგარ კაიფში ხარ, ჯიბრაილ! ჩვენ მამალი გადაგვირჩებოდა? თანაც სამი?

    

    ჯიბრაილი - შეიძლება არც ყოფილა, მაგრამ... იყო, იყო მეთქი!

    

    კაზაკი - მეტს ნუღარ მოწევ!

    

    ჯიბრაილი - ალბათ, მომეჩვენა...

    

    კაზაკი - მოგშივდა, არა?

    

    ჯიბრაილი - ისე რა... არარც მახსოვს.

    

    კაზაკი - იბრაჰიმმა ცხვარი მოგვიყვანა, შტაბიდან გამოუგზავნიათ.

    

    ჯიბრაილი - ეს უკვე მომწონს!

    

    კაზაკი - გინდა, შეგცვალო?

    

    ჯიბრაილი - არა, წადი და, როგორც წესია, ერთ საათში.

    

    კაზაკი - წავალ, ოღონდ ტყუილ-უბრალოდ სროლა აღარ ატეხო, თუნდაც მთელი ფერმა გამოჩნდეს. კარგი?

    

    ჯიბრაილი - მამალი რაღად მინდა, ცხვარი გვქონია!

    

     

    

     

    

    8.

    

    (ყოფილი სკოლის ჩამონგრეული შენობა. ერთ ოთახში სნაიპერი ქალი, გიურზა ზის და გამოციებული თვალებით უყურებს ლოცვად დამდგარ პოლკოვნიკ იბრაჰიმ ბეკ-იდრისოვს; თავგადაპარსული იბრაჰიმი წელს ზემოთ გაშიშვლებულია და ახლა ფეხზე იხდის).

    

     

    

    იბრაჰიმი - (შესძახებს) ალ-ლაჰ აქბარ! (არაბ. „დიდ არს ალ-ლაჰი“. სასოებით) სახელითა ალ-ლაჰისა, მოწყალისა, მწყალობლისა! (განბანვის რიტუალს დაიწყებს - ტაშტიდან ორივე პეშვით ამოღებულ წყალს რამდენჯერმე ისხურებს სახეზე, პირშიც გამოივლებს, ცხვირსა და ყურებს გამოირეცხავს, ხშირ წვერსდაილაგებს თითებით, ჯერ მარჯვენა ფეხს განიბანს, მერე მარცხენას. ასევე ხელებსაც. შეიმშრალებს). ვამოწმებ, რომ არრა არს ღმერთი თვინიერ ალ-ლაჰისა - ერთადერთისა და მოზიარის არმყოლისა. ვამოწმებ, რომ მუჰამმედია მონა და მოციქული მისი. ღმერთო, შემთე მონანულთა და განწმენდილთა. ქება შენ, ალ-ლაჰ,გადიდებ და ვამოწმებ, რომ არრა არს ღმერთი შენს გარდა. გეაჯები ცოდვათა მოტევებას, სინანულით მოვიდრეკ თავს. (სასოებით აღაპყრობს ხელებს და გაიმეორებს). ალ-ლაჰ აქბარ! (მარცხენა ხელს მარჯვენაში ჩაიდებს და ყურანის პირველ სურას ამბობს). სახელითა ალ-ლაჰისა, მოწყალისა, მწყალობლისა... აქებდით ალ-ლაჰსა, ქვეყნის მეუფესა, მოწყალესა, მწყალობელსა. უფალსა განკიტხვის დღესა. შენ თაყვანსა გცემთ, შენ გევედრებით შეწევნასა. დაგვადგინე სიმართლის გზასა. გზასა მათსა, რომელნიც აღავსნე შენის სიკეთითა. არა მათსა, რომელთაც მოაწიეს შენი რისხვა; არცა მათსა, რომელნიც სცდებიან. (აწრიალებული გიურზა წინ და უკან დააბიჯებს. იბრაჰიმი ყურადღებას არ აქცევს, ექსტაზშია. წელში მოიხრება, ხელის გულებს მუხლებზე დაიდებს, მერე გასწორდება, ისევ ზეაღმართავს ხელებს და შესძახებს). სამი ალ-ლაჰუ ლიმან ჰამიდაჰუ! (არაბ. „ალ-ლაჰიმც შეისმენს მისი მადიდებლის ნათქვამს“; დაიჩოქებს. იატაკს დაებჯინება იდაყვებით. მერე ისე განერთხმება, ცხვირით შეეხება ქვეშგაფენილ ნატს, პატარა ხალიჩას, წამოჯდება, დაჩოქილია ისევ. კიდევ განერთხმება და ისევ წამოჯდება - ეს ერთი „რაქათი“ აღასრულა. ახლა მეორე „რაქათი“ დაიწყო - ეს ყველაფერი ხელახლა გაიმეორა და ფეხმორთხმით დაჯდა). ვამოწმებ, რომ არრა არს ღმერთი თვინიერ ალ-ლაჰისა და ვამოწმებ, რომ მუჰამმედია მოციქული მისი. (ჩუმად ბუტბუტებს განსაკუთრებულ ლოცვას წინასწარმეტყველზე. მერე ორჯერ, მარჯვნივ და მარცხნივ შესძახებს). ას-სსალამუ ალაიქუმ ვა რაჰმათუ-ლ ლაჰი! (არაბ. „მშვიდობა თქვენდა და წყალობა ალ-ლაჰისა“).

    

    გიურზა - (მოუთმენლად) წეღან ავტომატი ისროლეს!

    

    იბრაჰიმი - (წინდებს ჩაიცმევს. მაღალყელიან „ბათინკებში“ წაყოფს ფეხებს). არ გამიგია.

    

    გიურზა - (უკმაყოფილოდ) წავალ, გავიგებ! (ხელში „ესვედეს“ - სნაიპერის ოპტიკურსამიზნიან კარაბინს აიღებს და გარეთ გადის).

    

     

    

     

    

    9.

    

    (წვიმს. ერთ სახელდახელო ფარდულში ცეცხლი ანთია და ზედ შემოდგმული ქვაბით წყალი დუღდება. ასსა ერთ სკოლის მერხს მისდგომია, ნაჯახით ჩეხავს და საცეცხლედ ამზადებს. მოშორებით მაგიდა და სკამებია. იქვე, კაუჭზე ცხვარი ჰკიდია, რომელსაც ბასრი ხანჯლით ჰქნის უფორმო, ჩალმიანი და ხალათიანი უბაიდი, ყოფილი მუეძინი. კოცონის გარშემო გაფოტლილფორმიანი ჯარისკაცები სხედან: შუბლნაიარევი კაზაკი, ოქროსკბილებიანი ასსა და აკულა, რომელსაც ადამიანის ყურებისაგან დამზადებული მძივი ჩამოუკონწიალებია ყელზე. არაყს სვამენ რიგ-რიგობით, შეკეთებულ „ტარიანს“ ატრიალებენ წრეში, მონაცვლეობით ურტყამენ ნაფაზს, უელმდებათ თვალები. ხან ერთს აუტყდება სიცილი და ხანაც მეორეს).

    

     

    

    გიურზა - (მკაცრად, უბაიდს) რატომ ისროლეს?

    

    უბაიდი - სორს ჩემგან, სატანავ! გამცილდი! გამცილდი მეთქი!

    

    ასსა - გუშაგმა ისროლა, გიურზა!

    

    აკულა - (უცინის) მამალი მოსჩვენებია!

    

    გიურზა - ვინ დგას?

    

    კაზაკი - ჯიბრაილი...

    

    ასსა - საცოდავმა მოვლადმა და ჩერჩეტმა იუსუფმა სამოთხიდან გამომიგზავნესო!

    

    გიურზა - გათიშულია, არა?

    

    ასსა - (იკრიჭება) ყველანი შარაფში არ ვართ არყითა და ჰაშიშით...

    

    გიურზა - ვინ მოიტანა?

    

    კაზაკი - იმათიანმა...

    

    გიურზა - მერე როგორ ენდეთ?!

    

    ასსა - (აღშფოთებული) ჯაჰანამის (არაბ. „ჯოჯოხეთის“) კერძი ვიყო, თუ ვენდობოდე! ჯერ იმას მოვაწევინე!

    

    კაზაკი - ისეთი კაცია, შენ ჰაშიშს ნუ მოაკლებ და აქედან იქით იომებს!

    

    აკულა - შენ ის გვითხარი, პოლკოვნიკი რას აკეთებს.

    

    გიურზა - ისევ ლოცულობს!

    

    ასსა - ჰაშიში უნდა გაგვეგზავნა, მაგრამ შეგვეშინდა, ვაითუ ისევ გადაგვიყაროს!

    

    კაზაკი - ეგ კაცი საკუთარ თავს აღარ ჰგავს, რაღაც მოუვიდა!

    

    გიურზა - (ამოიოხრა) მეც ეგ მაწუხებს.

    

    უბაიდი - (ცხვრის აქნა დაამთავრა, ქვაბში ჩაუშვა ხორცი) მალე მაინც გაგრძელდეს ეს ომი, მოგვბეზრდა უსაქმობა!

    

    ყველანი -ინ შა ალ-ლაჰ! (არაბ. „ღმერთმა ინებოს“).

    

     

    

    (გიურზა მიდის. ყველანი უბაიდის გარდა, თვალს გააყოლებენ ქალის გამოკვეთილ თეძოებს. აკულა წამოხტება, დაედევნება და შეაჩერებს).

    

     

    

    აკულა - (გაუწვდის ჯიბიდან ამოღებულ ნივთს) ეს ოქროს საყურეები შენთვის მიჩუქნია, ლამაზო!

    

    გიურზა - (გამოართმევს, ათვალიერებს) რა მშვენიერია! (გაიკეთებს)

    

    მიხდება?

    

    აკულა - გხატავს!

    

    გიურზა - საიდან?

    

    აკულა - იმათაც ჰყოლიათ თავიანთი გიურზა! (თავის მძივზე ახალ ყურს აჩვენებს) იმას მოვაჭერი! ძალიან მოგიხდა!

    

    გიურზა - დიდი მადლობა! (წასვლას აპირებს).

    

    აკულა - მოიცა! ასსამ რომ „კალგოტკები“ გაჩუქა, იმას ხომ სჯობია?!

    

    გიურზა - კი, კი.

    

    აკულა - (ჯიბიდან პრეზერვატივს ამოიღებს) ჩვენ კი ესენი ჩამოგვირიგა!

    

    გიურზა - ეგენიც იმ ჩემოდნიან ტყვეს ჰქონდა?

    

    აკულა - ჰო, იმას... ნეტავი რამეში გამომადგებოდეს!

    

    გიურზა - (ღიმილით) ვნახოთ, შეიძლება გამოგადგეს კიდეც! (მიდის).

    

    აკულა - (კოცონთან ჯდება) დაილოცოს გავაგანიერი ქალი! არაფერი შეედრება დედამიწის ზურგზე!

    

    კაზაკი - ეგ ფიქრი თავიდან ამოიგდე, აკულა!

    

    ასსა - მაგ ქალის გულისთვის ერთი შენნაირი მოუსავლეთში გაისტუმრა პოლკოვნიკმა!

    

    აკულა - (გაოცებული) მართლა? (პაუზა). აფსუს, რა ქალი მოვკალი! ჩემი რა ბრალია - მოჭრილ ყურზე საყურე რომ ვნახე, მაშინ მივხვდი, რომ ქალი იყო!

    

    კაზაკი - ნუ დარდობ, აკულა. ბრძოლები კიდევ იქნება და ქალებიც ბლომად ჩაგვივარდება ხელში!

    

    უბაიდი - რა ადვილად მივიტყუეთ მაგნიტოფონით ის გიაურები!

    

    კაზაკი - ექვსი-შვიდი მაინც აფეთქდებოდა.

    

    აკულა - ხომ არ შევარჩინე ჩემი ძმების სისხლი!

    

    ასსა - უბაიდ, ყურანში ბრძოლაზე როგორ წერია?

    

    უბაიდი - (რიხიანად) „ვინც თავიანთი ქვეყანა დატოვეს, ვინც იბრძვიან ალ-ლაჰის გზაზე თავიანთი ქონებითა და თავიანთი კაცებითა, ალ-ლაჰის წინაშე უმარლესი ხარისხი დაიჭირონ, ცხონებულ იქმნენ“. სურა ათი, აია ოცი.

    

    აკულა - ისიც გვითხარი, ლოცვისას როგორ არის?

    

    უბაიდი - როცა მართლმორწმუნე განბანისთვის მოემზადება, მარჯვნიდან ანგელოზები, მარცხნიდან შეითნები ამოუდგებიან. ალ-ლაჰს რომ ახსენებს, შეითნები დაფრთხებიან, სინათლის კარავს დადგამენ, ქებას შეასხამენ მაღალ ღმერთს და კაცის ცოდვათა მიტევებას შესთხოვენ.

    

    ასსა - მოდით, ალ-ლაჰი ვადიდოთ!

    

     

    

    (ყველანი წრეზე ტრიალებენ და ერთად იმეორებენ: „ალ-ლაჰ აქბარ! ალ-ლაჰ აქბარ! ალ-ლაჰ აქბარ!“

    

    პოლკოვნიკი სავარძელში ზის, რაღაც ქაღალდს კითხულობს და თან სიგარას ეწევა. უკანალის რხევით შემოდის გიურზა, „ესვედეს“ კუთხეში მიაყუდებს).

    

     

    

    გიურზა - ჯიბრაილს მამალი მოსცვენებია.

    

    იბრაჰიმი - მაგას მალე ჯინები და საითნები მოეჩვენება! (სასწრაფოდ წამოკრეფს ქაღალდებს, კონვერტში შეინახავს და გულისჯიბეში ჩაიდებს).

    

    გიურზა - რა შეინახე?

    

    იბრაჰიმი - წერილებია!

    

    გიურზა - ვისი?

    

    იბრაჰიმი - ცოლის.

    

    გიურზა - ხომ წამაკითხებ?

    

    იბრაჰიმი - მერე იყოს... (პაუზა) ალბათ, ბევრი მოწია ჯიბრაილმა!

    

    გიურზა - უნდა აკრძალო ჰაშიში, კაცს აღარ ჰგავს არც ერთი!

    

    იბრაჰიმი - არ გამოვა!

    

    გიურზა - რატომ?

    

    იბრაჰიმი - ასი კაციდან ცამეტიღა დამრჩა,რომ ავკრძალო, მასინ მე, სენ და უბაიდი დავრჩებით...

    

    გიურზა - აბა, როდემდე იყვნენ ასე?

    

    იბრაჰიმი - სანამ შევსება მომივა... მპირდებიან.

    

    გიურზა - ისე, ომი მოენატრათ ბიჭებს!

    

    იბრაჰიმი - ეს ზავი დიდხანს არ გასტანს! კიდევ ვიბრძოლებთ და გიაურების სისხლსაც დალევენ!

    

    გიურზა - (პაუზის შემდეგ). დალევენო?

    

    იბრაჰიმი - ჰო.

    

    გიურზა - შენ?

    

     

    

    (აურზაური ისმის. აღრიანცელებულ მეომრებს შუაში ტყვე ჩუმადანა ჩაუყენებიათ და რიგრიგობით ურტყამენ. გიურზა გრძელ კარტუზიან ქუდს მოიხდის, გაიხდის ქურთუკს. ულიფო მკერდზე მჭიდროდ შემოკვალთული ლაქებიანი მაისური აცვია. კალთაში ჩაუჯდება პოლკოვნიკს და საკოცნელად მიეტანება).

    

     

    

    იბრაჰიმი - (შეუღრენს) მომცილდი!

    

    გიურზა - (წამოხტება განრისხებული) ერთი კვირაა უარზე ხარ, რა გემართება?!

    

    იბრაჰიმი - არაფერი.

    

    გიურზა - იცოდე, ამდენს არ მოვითმენ!

    

    იბრაჰიმი - მერე მე რა ვქნა?

    

    გიურზა - შენ - არაფერი. აი, მე კი აკულასთან წავალ! აი, როგორი საყურეები მაჩუქა, არც კი შეგიმჩნევია! ოქროსია!

    

    იბრაჰიმი - ისემც გიქნია, უბაიდს ჩასწოლიხარ! სენი გულისთვის აღარავის მოვკლავ!

    

    გიურზა - გამაგებინე, რა მოგდის!

    

    იბრაჰიმი - არაფერი მეთქი!

    

    (პაუზა).

    

    გიურზა - განა არ ვიცი, ისევ შაითან-გურჯზე ფიქრობ!

    

    იბრაჰიმი - (პაუზის შემდეგ).მართალი მითხრა იმ ცხონებულმა...

    

    გიურზა - ცხონებულმაო?! სენი გამკვირვებია, იბრაჰიმ! რაც შენ მტრის ცხელი სისხლი გისვამს! მოჭრილი თავით ფეხბურთიც გითამაშია!

    

    იბრაჰიმი - მტრისთვის სიკვდილი თვითონ ალ-ლაჰს გაუჩენია, იდიდოს მისი სახელი! მაგრამ ვაჟკაცი აღმოჩნდა ის ცინგლიანი!

    

    გიურზა - იმის საფლავს ხუთ კაცს დავაკლავო, ხომ დაიფიცე?

    

    იბრაჰიმი - ასეც ვიზამ! აგერ, ერთს უკვე ამზადებენ!

    

    გიურზა - ლამაზი ბიჭი იყო შეითან-გურჯი! იმას კი სიამოვნებით ჩავუწვებოდი!

    

    იბრაჰიმი - შენ მაგის მეტი არაფერი გახსოვს, მე კი სიზმრებში მეცხადება!

    

    გიურზა - როგორ?

    

    იბრაჰიმი - ვესვრი და ვერ ვკლავ!

    

    გიურზა - თავს ნუ აიტკიებ იმაზე ფიქრით!

    

     

    

    (გიურზა ქურთუკს ჩაიცმევს, Qუდს დაიხურავს, კარაბინს აიღებს და გარეთ გამოდის. მებრძოლთა წრეში აბარბაცებული ჩუმადანა დგას. გიურზა ფარდულში წრიალებს. მერე კვერცხს აიღებს მაგიდიდან, ავად იღიმის).

    

     

    

    გიურზა - ჰეი, მოიცადეთ! გამოიხედეთ! (კვერცხს შეათამაშებს ხელში). ამას ოცი ნაბიჯიდან გავტეხავ!

    

    ასსა - დიდი ამბავი!

    

    გიურზა - კვერცხი ტყვეს დაადეთ თავზე!

    

    აკულა - რომ არ გაუჩერდება?

    

    გიურზა - ჯერ ქუდი ჩამოაფხატეთ და მერე კვერცხი!

    

    ასსა - ეს ჩემი მოყვანილი ტყვეა და შენ მოგაკვლევინო?

    

    უბაიდი - თუ შემოგაკვდათ, იბრაჰიმთან გექნებათ საქმე!

    

    გიურზა - აიმ მესერზე მიაყუდეთ და კვერცხი დაადეთ!

    

    ასსა - არა მეთქი!

    

    აკულა - მოეშვი, სამაგიეროდ ორ ტყვეს მოგიყვან!

    

     

    

    (ასსა ხელს ჩაიქნევს. აკულა გიურზადან ოც ნაბიჯს გადათვლის, ტყვე ჩუმადანას იქ დააყენებს, ქუდს დაახურავს, ზედ კვერცხს დაადებს).

    

     

    

    აკულა - მზადაა!

    

    ასსა - (ჩუმადანას დაუყვირებს) არ გაინძრე, თორემ მოკვდები1

    

     

    

    (გიურზა კარაბინს მოიმარჯვებს, ცალ თვალს მოჭუტავს, ოპტიკურ სამიზნეში გაიხედავს და ისვრის. ჩუმადანას ყვითლად გადაეღებება თავი. მეომრები ტაშს დასცხებენ, აყაყანდებიან. ისმის „ჯიპის“ მოტორის ხმა).

    

     

    

    უბაიდი - (იყვირებს) ჩუმად! ჩუმად მეთქი! მანქანის ხმაა!

    

     

    

    (გაირინდებიან, მიაყურადებენ).

    

     

    

    ასსა - ჰო, მანქანა! ჩქარა, ტყვე დავმალოთ!

    

    აკულა - (ჩუმადანასთან მიირბენს). ჩაუსვრია, ამისი დედა... (გაჰყავს).

    

     

    

    (მანქანის ხმა მახლობლად წყდება. ასიგნალებენ).

    

     

    

     

    

    10.

    

    (შემოდის ჯიბრაილი რწევა-რწევით).

    

     

    

    უბაიდი - რატომ მიატოვე პოსტი?

    

    ჯიბრაილი - უკვე კაზაკის ჯერია და თანაც გაეროს დმკვირვებლები მოვიყვანე!

    

    უბაიდი - კაზაკო, პოსტზე!

    

     

    

    (კაზაკი მიდის).

    

     

    

    გიურზა - ჰო, ვიცანი დროშა!

    

    ჯიბრაილი - უკან იმათიანი ზის...

    

    გიურზა - რა ვქნათ?

    

    ჯიბრაილი - პოლკოვნიკთან ავიყვანოთ... ოღონდ, მოიცა... ჭაღარას დააკვირდი!

    

    გიურზა - რა იყო?

    

    ჯიბრაილი - იბლისის (არაბ. „ეშმაკის“) ლუკმა ვიყო, თუ ეგ შეითან-გურჯის მამა არ იყოს!

    

    გიურზა - ვითომ? რაც შენ მოწიე!

    

    ჯიბრაილი - (აღშფოთებულია) დააკვირდი მეთქი! (მანქანაში მსხდომებს ანიშნებს, რომ გადმოვიდნენ. ჯერი ადამსი, ტომ სიბბერი და პეტრე შალიკაშვილი, სამივე შემოდიან ეზოში. Fარდულში ეფარებიან წვიმას. გიურზას გამომეტყველება ეცვლება).

    

    უბაიდი - ვინ არიან?

    

    ჯიბრაილი - (პეტრეზე ანიშნებს) გვამის გადასვენება უნდა და სამხედრო დამკვირვებლები მოიყოლია!

    

    აკულა - (ჩაიცინებს). ამასწინათ არ იყო, სამი დამკვირვებელი რომ გაასაღეს? ვის ეშინია მაგათი?

    

    გიურზა - (იკივლებს) ერთი ამ ძაღლს შეხედეთ! (მივარდება და სახეს ჩამოაკაწრის პეტრეს).

    

    უბაიდი - (ხელს დაუჭერს) რა მოგეჩვენა, ქალო?

    

    გიურზა - ეს ხომ შეითან-გურჯის მამაა!

    

    ასსა - მიაგავს, ხომ იცით!

    

    აკულა - მიაგავს კი არა, ისაა!

    

    ჯიბრაილი - თავისი ფეხით გამოგვეცხადა!

    

     

    

    (ტომ სიბბერი ქამარზე ჩამოიდებს მარჯვენა ხელს, სადაც რევოლვერი უნდა ჰქინდეს, მაგრამ იარაღი არა აქვს - დამკვირვებლებს ეკრზალებათ იარაღის ტარება).

    

     

    

    ჯერი - ვინაა აქ მეთაური?

    

    ასსა - (ქირქილით) რუსულიც რომ სცოდნია!

    

    პეტრე - (გიურზას საყურეს მიაშტერდება) ეს ხომ ბაგირასია!

    

    აკულა - (პეტრეს სახეში შეაბოლებს. პეტრე ახლა იმის გასავებულ ყურებს მიაშტერდება). ამისი სისხლი უნდა დავლიო! რა იყო, ჩემი მძივი მოგეწონა? (ცხვირწინ უტრიალებს). აი, ეს სულ ახალია! ერთ თქვენებურ ქალს მოვაჭერი! (აკულა მოულოდნელად დაარტყამს პეტრეს და ძირს დასცემს).

    

    პეტრე - ბაგირას ყური! ღმერთო, მაღალო!

    

    ჯერი - უიარაღო კაცს როგორ სცემთ! მეთაური მოიყვანეთ!

    

     

    

    (გიურზა შიგნით შედის და უკან მოკლულის წიგნაკით დაბრუნდება).

    

     

    

    უბაიდი - ამისმა შვილმა თვრამეტი კაცი მოგვიკლა! (წიხლს ჩაარტყამს წაქცეულ პეტრეს. სხვებიც წაქცეულისკენ მიიწევენ. გაეროს დამკვირვებლები წინ ეღობებიან გააფთრებულ მეომრებს).

    

    ჯერი - რა გვარი იყო მოკლელი, საბუთი არ ჰქონდა?

    

    გიურზა - აი, საბუთი! (სამხედრო წიგნაკს გადაშლის) ლევან შალიკაშვილი!

    

    უბაიდი - დაფიცებული გვაქვს, საფლავზე უნდა დავაკლათ მამამისი!

    

    პეტრე - მე შალიკაშვილი არა ვარ! (ჯიბიდან წვალებით ამოიღებს პასპორტს, გაუწვდის) ნახეთ!

    

    გიურზა - (გადაშლის) სიმონ ჩალაძე!

    

    ჯერი - ხომ გაიგონეთ?! ტყუილად სცემთ! ამ კაცმა უკვე ჩვიდმეტი გვამი გადაასვენა, ამ საქმეზე დადის!

    

    გიურზა - პასპორტი ყალბია! შეითან-გურჯის მამაა! ამისი გაზრდილია ის ძარლის ლეკვი!

    

    ასსა - ისაა, ის!

    

    ჯერი - ეს პასპორტი ნამდვილია, ბატონებო! ყალბი რომ იყოს, ჩვენ არ გამოვყვებოდით!

    

    გიურზა - (ჩუმად, აკულას) სანამ იბრაჰიმი გამოვა, მანამდე უნდა აუგო ანდერძი!

    

    აკულა - (ამოიგმინებს) ოხხ, ამისი დედა... (დანას იძრობს და პეტრესკენ გაიწევს. წინ ტომ სიბბერი გადაუდგება, მოკრივესავით შემართავს მუშტებს).

    

    ჯერი - მეთაური მოიყვანეთ!

    

    იბრაჰიმი - (შემოდის) შეჩერდით! (მიუახლოვდება). დანა შეინახე, აკულა! (აკულა დანას ინახავს და ზიზღით უმზერს ტომ სიბბერს).

    

    ჯერი - (აღშფოთებული) ბატონო პოლკოვნიკო, კინაღამ მოკლეს ეს მშვიდობიანი კაცი!

    

    ტომი - (წამოაყენებს პეტრეს, ცხვირსახოცს მისცემს) რაიმე კარგზე იფიქრეთ, პროფესორო! ნუ შეშინდებით!

    

    იბრაჰიმი - (უბაიდს) მუეძინო, შენ რაღამ გადაგრია?

    

    უბაიდი - იმისი სახე აქვს, იმ ძაღლის შვილისა! ერთი კარგად შეხედე!

    

    ასსა - თვრამეტი კაცი რომ მოგვიკლა!

    

    ჯერი - საბუთები შევადარეთ, პოლკოვნიკო, მაგრამ გვერები არ ემთხვევა!

    

    ტომი - ეს ჩალაძეა, ის კი შალიკაშვილი იყო!..

    

    იბრაჰიმი - მანახეთ! (გიურზა ორივე დოკუმენტს მისცემს. ერთმანეთს შეადარებს). საქმეს მიხედეთ! თქვენ კი, ბატონებო, ჩემთან მობრზანდით! (შედიან პოლკოვნიკის ოთახში).

    

    აკულა - რა ვქნა, გიურზა, მომისწრო!

    

    გიურზა - (ფეხებს შუა მიუთითებს). აი, ამისი ჭკუით დადიხარ! კაცი კი არა, აეგ ხარ!

    

    აკულა - (შიშით მიმოიხედავს, ხომ არავინ გაიგო გიურზას ნათქვამი) მაგას რატომ მეუბნები?!

    

    გიურზა - დანას რომ ამოიღებ, უნდა მოიხმარო კიდეც! ვერ ივარგე! (უბაიდთან მიდის). ხომ ხედავ, იმ გველის წიწილის გამზრდელია! (უბაიდი არ პასუხობს). შენ შარიათის კანონები იცი და გვითხარი, რა ეკუთვნის!

    

    (უბაიდი ისევ დუმს). გვითხარი მეთქი!

    

    უბაიდი - მე შენთან საქმე არა მაქვს!

    

    ასსა - კარგი, ცვენ მაინც გვითხარი, უბაიდ!

    

    უბაიდი - სარიათის კანონებით იმას სიკვდილი ეკუთვნის! აი, ამას კი (გიურზასკენ მიუთითებს) ჩაქვავება!

    

    გიურზა - ჩემგან რაღა გინდა?

    

    უბაიდი - შენნაირებს ვირზე უკუღმა შესვამდნენ, მერე კი სწორედ ისე დასჯიდნენ, როგორც გითხარი! შორს ჩემგან, შორს!

    

    იბრაჰიმი - (გამოსძახებს) გიურზა, ჭიქები და არაყი მოგვიტანე!

    

    გიურზა - (უბაიდს, დაცინვით) ეგეც შენი შარიათი! (ჭიქებსა და არყის ბოთლს აიღებს და პოლკოვნიკთან შედის. მაგიდაზე ზწყობს ჭიქებს, შეავსებს).

    

    იბრაჰიმი - გისმენთ, ბატონებო!

    

    ჯერი - ჩვენ სამსვიდობო მისიით მოვედით. გვამის გადასვენება გვინდა. ბატონმა ჩალაძემ უკვე ჩვიდმეტი ნეშტი დაუბრუნა მშობლებს... ასე რომ, ჩემთვის გაუგებარია თქვენი ჯარისკაცების ასეთი მწვავე რეაქცია, სერ!

    

    იბრაჰიმი - ბოდიშს გიხდით, გაუგებრობა მოხდა...

    

    ჯერი - ამ გაუგებრობას კინაღამ შეეწირა ეს პატიოსანი ადამიანი! ან ამის შემდეგ რა გარანტია გვაქვს?

    

    იბრაჰიმი - (ერთხანს შეყოყმანდება და მერე კი მტკიცედ ამბობს). ალ-ლაჰსა ვფიცავ, ცუდი არაფერი მოხდება... საფლავსაც ვაჩვენებ...

    

    ჯერი - ოფიცრის პატიოსან სიტყვას მაძლევთ?

    

    იბრაჰიმი - (მკაცრად) მე ალ-ლაჰი დავიფიცე! ეს საკმარისზე მეტიცაა!

    

    ჯერი - თქვენ ვერ გამიგეთ, სერ...

    

    იბრაჰიმი - (მოლბება) ნუღარ გავაგრძელებთ! (ჭიქას ასწევს) დაღუპულთა ხსოვნისა იყოს, ბატონებო!

    

     

    

    (ჭიქებს მიუჭახუნებენ და ყველანი უხმოდ სვამენ. მერე გარეთ გამოდიან. წვიმს. ქუხს და გველივით იკლაკნება ელვა).

    

     

    

     

    

    11.

    

    (შემოდის პეტრე შალიკაშვილი, ხელში ნიჩაბი უჭირავს. გვერდით მოყვება პოლკოვნიკი იბრაჰიმ ბეკ-იდრისოვი).

    

     

    

    იბრაჰიმი - (სცენის მიღმა მიმართავს). ამ გორაკზეა! თქვენ ნუღარ დასველდებით, ბატონებო, აქ დარჩით! ამას მე წავიყვან ზემოთ!

    

    ჯერი - (სცენის გარედან) ოღონდ, თუ შეიზლება ცემა-ტყეპვის გარეშე! სირცხვილია!

    

    იბრაჰიმი - ნუ შიშობთ!

    

     

    

    (შემოდიან უბაიდი, აკულა და გიურზა).

    

     

    

    გიურზა - ერთი წუთით, იბრაჰიმ!

    

    იბრაჰიმი - (მათთან მიდის). რა გინდა?

    

    უბაიდი - მე მაინც იმისი მამა მგონია, იბრაჰიმ!

    

    აკულა - ასპროცენტიანი ის არის!

    

    გიურზა - ხომ დაიფიცე, შეითან-გურჯის საფლავზე დავაკლავო?!

    

    იბრაჰიმი - საბუთები რომ არ ემთხვევა?

    

    უბაიდი - ნუ დაუჯერებ! შეითან-გურჯის მამაა მეთქი! (პეტრეს) გიაურო, შენ ხომ ლევან შალიკაშვილის მამა ხარ! და აქაც იმიტომ მოხვედი!

    

    აკულა - სიმართლე თქვი, ძაღლო!

    

    პეტრე - (პაუზის შემდეგ). მე სიმონ ჩალაძე ვარ, ხომ ნახეთ პასპორტი!

    

    გიურზა - მას, აქ რამ მოგიყვანა?

    

    პეტრე - გვამი უნდა გადავასვენო!

    

    იბრაჰიმი - კარგი, განზე გადექი!

    

     

    

    (პეტრე მოსაუბრეებს მოშორდება).

    

     

    

    უბაიდი - ვერ ხედავ, რომ იმისი ნაკვთები აქვს?!

    

    იბრაჰიმი - თქვენ, ყველანი გიურზამ აგიყოლიათ, უბაიდ!

    

    უბაიდი - ეს ჩასაქვავებელი მე ვერ ამიყოლიებდა, იბრაჰიმ!

    

    გიურზა - (იბრაჰიმს) თავს ნუ იტყუებ! ამ შუამავლებსაც წამში ავაფეთქებთ თავიანთი „ჯიპიანად“, სხვა რა გაწუხებს?

    

    აკულა - კარგი აზრია!.. და მერე ქართველებს გადავაბრალებთ!

    

    იბრაჰიმი - (მრისხანედ) კმარა! (უბაიდს) შენ და აკულა აქ დარჩებით, გიურზა მე წამომყვება!

    

    უბაიდი - მაგრამ, პოლკოვნიკო...

    

    იბრაჰიმი - (აწყვეტინებს) არ უნდა ამას ამდენი ყბედობა! წავედით!

    

     

    

    (პეტრე, იბრაჰიმი და გიურზა მიდიან. სცენიდან გადიან აკულა და უბაიდი. იბრაჰიმი რევოლვერს ამოიღებს და საფლავისკენ ისვრის).

    

     

    

    იბრაჰიმი - ნეტავი ამის ხორცს როგორ ჭამთ ქრისტიანები? (პაუზის მერე) მანდ დავასაფლავეთ.

    

    პეტრე - (დაიბნევა) სად?

    

    იბრაჰიმი -სადაც ეგ კაციჭამია ღორი თხრიდა!

    

    პეტრე - მადლობელი ვარ... (მოკლულ ღორს დაეჭიდება საფლავიდან გადასათრევად. შემოირბენენ ჯერი ადამსი, ტომ სიბბერი, უბაიდი და აკულა).

    

    ტომი - ცოცხალია! კიდევ ერთ უსიამოვნებას გადავრჩით, სერ!

    

    იბრაჰიმი - (წყენით, ჯერის) ბატონო ვიცე-პოლკოვნიკო, ხომ გითხარით, არაფერი მოუვა მეთქი?!

    

    ჯერი - ბოდიშს გიხდით, სერ! იქნებ ჩვენც დავსწრებოდით...

    

    გიურზა - სჯობს, მანქანასი დაიცადოთ! რა სახალისოა გვამის ცქერა?

    

    ჯერი - წავედით, ტომ!

    

    ტომი - მე დავრჩები, სერ! ამ ველურებთან მარტო ნუ დავტოვებთ!

    

    ჯერი - ეგ უნდობლობა იქნება ჩვენი მხრიდან... უნდა წავიდეთ!

    

    ტომი - მე არ წამოვალ!

    

    ჯერი - (ბრაზით) ეს ბრზანებაა, კაპიტანო! (გადის სცენიდან. ტომ სიბბერი ცოტა ხანს იყოყმანებს და ისიც გადის).

    

    იბრაჰიმი - (აკულასა და უბაიდს) თქვენც უკან დაბრუნდით! და სულაც რომ აფეთქდეს აქაურობა, დაბრუნება აღარ გაბედოთ! გასაგებია?!

    

    აკულა - გასაგებია, ძალიან გასაგებია! (სირბილით გადის).

    

    უბაიდი - ალ-ლაჰი იყოს შენი შემწე! (ხაზგასმელად ნელა გადის).

    

     

    

     

    

    12.

    

    (პეტრე საფლავს თხრის. თავზე იბრაჰიმი და გიურზა ადგანან. წვიმს, ელავს, ქუხს. პეტრე თხრას მოათავებს, პოლიეთილენში გახვეულ ნეშტს ამოიღებს, დაასვენებს და ცელოფანს მოაცილებს ფრთხილად. გიურზა სასწრაფოდ ცხვირზე მოიჭერს თითებს. პეტრე დაიჩოქებს, ცრემლები მოსდის. უცებ საზარელი ქვითინი აღმოხდება).

    

     

    

    გიურზა - (გახარებული) აკი ვთქვი, მამაა მეთქი! (კარაბინს შეათამაშებს ხელში).

    

    იბრაჰიმი - წყნარად იყავი, შენიდროც მოვა! (პეტრეს, პაუზის შემდეგ) ყური დამიგდე, გიაურო! კარგად მომისმინე!

    

    პეტრე - გისმენ!

    

    იბრაჰიმი - ამ ღლაპს შეითან-გურჯი შევარქვით. აქ იყო გამაგრებული, ქვემოდან ჩვენ ვუტევდით. კარგად იბრძოდა და ბევრიც მოგვიკლა. მერე სროლა შეწყდა და სიმღერა შემოგვესმა... (სცენის მიღმიდამ მოისმის „შავლეგო“). სულ სხვანაირი სიმღერა იყო, სულის შემძვრელი... ასე მამაჩემი მღეროდა, როცა ძალით გვასახლებდნენ ჩვენი მთებიდან უდაბნოში... („შავლეგო“ შეწყდება). მივხვდით, ტყვიები გაუთავდა. ხუთი ჩვენიანი შემოერტყა შემართული ავტომატებით. ახლოს რომ მივიდნენ, „ლიმონკას“ დამცველი გამოგლიჯა, ტავიც აიფეთქა და ის ჩვენი ხუთი მებრძოლიც შეიწირა... აქ რომ მოვირბინე, ფეხი მუხლს ქვემოთ ჰქონდა მოგლეჯილი. დაფლეტილი მუცლიდანაც სდიოდა სისხლი... Mმთელი ხმით ვღრიალებდი - რამდენი კაცი მომიკალი მეთქი! ხუთი ხომ აქ იწვა, ქვემოთ კიდევ - ცამეტი! შეშლილი ვიყავი, ჭკუიდან გადასული! (ყანწს ამოიღებს) აი, ეს ყანწი გავავსე იმისი სისხლით და შევსვი... ზიზღით დამანჭა სახე და წვალებით მითხრა: „შენც ჩემსავით იბრძოლებდი, ურჯულო!“ (პაუზა). აი, ასე მოკვდა... (პაუზა). რამდენჯერაც სიზმარში ვნახავ, ამ სიტყვებს მიმეორებს...

    

     

    

    (პაუზა.

    

    კვლავ იქუხებს და სადღაც ახლოს მეხიც დაეცემა).

    

     

    

    გიურზა - მამაა, მამა! ხომ დააკლავ საფლავზე?.. შენ ხომ ფიცი გაქვს დადებული!

    

    იბრაჰიმი - მოიცა, გიურზა! (პეტრეს) მისმინე, გიაურო! ცხოვრება ხანდახან საკვირველ დამთხვევებს გვთავაზობს... (პაუზა, გვამისკენ მიუთითებს) ამის ხნის ვიქნებოდი, ავღანეთში რომ ვიბრძოდი. და მეც შეითან-გურჯივით შემომერტყა მტერი. მეც „ლიმონკა“ მეჭირა და „დაგვნებდიო!“ - მიყვიროდნენ... (პაუზა).

    

    გიურზა - მერე?

    

    იბრაჰიმი - (ისევ პეტრეს მიმართავს) მე ვერ გავბედე იმ წყეული „ეფადინის“ ძირს დანარცხება!

    

    გიურზა - მერე, მერე?!

    

    იბრაჰიმი - (ისევ) ჰოდა, ტყვედ ამიყვანეს რუსებმა და ახლა იმათ ვოლიერებში გამოყვანილი ნადირი ვარ!

    

     

    

    (პაუზა.

    

    იბრაჰიმი ძირს დაჯდება. ახლაღა შენიშნავს გაშტერებულ გიურზას, გულის ჯიბიდან კონვერტს ამოიღებს და დამცინავი ღიმილით გაუწვდის. შეცბუნებული გიურზა კონვერტს ჩამოართმევს).

    

     

    

    გიურზა - ეს რა არის?

    

    იბრაჰიმი - ჩემი ცოლის წერილების წაკითხვის დრო მოვიდა, გიურზა!.. რომელიც, სხვათაშორის, არცა მყავს...

    

     

    

    (გიურზა კონვერტს გახსნის, ნაჩქარევად გადაათვალიერებს შიგნიდან ამოღებულ წერილებს).

    

     

    

    იბრაჰიმი - (პეტრეს) რუსების ვოლიერებში გამოყვანილი ნადირი კი ვარ, მგრამ მაინც არ მენდობიან. აი, ეს ჯაშუში მომიჩინეს და ეგეთ დაშიფრულ ბარათებს უგზავნის ხოლმე აკულას ხელით...

    

    გიურზა - (აკანკალებულია) მაშ, მიღალატა აკულამ? (უცებ კარაბინს მოიმარჯვებს, იბრაჰიმს მიუშვერს და სასხლეტს ფეხს გამოუშლის. მხოლოდ ჩხაკუნი ისმის).

    

    იბრაჰიმი - (მშვიდად) შხამი გამოგაცალე, ვეღარავის დაგესლავ!

    

    გიურზა - (ქვითინით დაემხობა ძირს, იბრაჰიმს ფეხებზე ჰკოცნის) ჩემი ბრალი არ არის! შემიბრალე, იბრაჰიმ! არ ვიცოდი! გემუდარები! შემიბრალე! ნუ მომკლავ, იბრაჰიმ! ნუ მომკლავ!

    

    იბრაჰიმი - (პაუზის შემდეგ).უნდა მომეკალი!.. მაგრამ წადი და... შეითან-გურჯს უმადლოდე!

    

     

    

    (გიურზა თავდაპირველად ძირს მიხოხავს, მერე წამოიწევს, წამოდგება და წელში მოხრილი გარბის).

    

     

    

    იბრაჰიმი - (ჩაიცინებს) შეხედე, გიაურო, როგორ გარბის!.. წელში როგორ მოხრილა! მაგას ჰგონია, ტყვიას დავადევნებ! და იცოდე, თვითონ არ დამინდობდა!..

    

     

    

    (პეტრე ჩუმად არის).

    

     

    

    იბრაჰიმი - (პაუზის შემდეგ. ყანწს გაუწვდის პეტრეს) ეს კი შენთვის მიჩუქნია, გიაურო! ამიერიდან იბრაჰიმ ბეკ-იდრისოვი აღარავის სისხლს აღარ დალევს! (ერთხანს წვიმას შეუშვერს სახეს. პაუზა) ახლა საბოლოოდ გეკითხები, შენი შვილია?

    

     

    

    (პაუზა. პეტრეს ყანწი გაყინვია ხელებში და ზედ მიშტერებია).

    

     

    

    იბრაჰიმი - მიპასუხე!

    

    პეტრე - (უცნაურად ეცვლება ხმა) ჩემი არ არის!

    

    იბრაჰიმი - აბა, წეღან ტყუილად ქვითინებდი?

    

    პეტრე - შემებრალა!

    

    იბრაჰიმი - (პაუზის შემდეგ, სინანულით) შეითან-გურჯი კი გამოზარდე, მაგრამ იმისთანა ვაჟკაცი შენ ვერ ყოფილხარ!.. ჟეტონი მოხსენი?

    

    პეტრე - რა ჟეტონი?

    

    იბრაჰიმი - მშვენივრად იცი, რა ჟეტონიც! ჟეტონი პირადი ნომრით!

    

    პეტრე - არა ჰქონია!

    

    იბრაჰიმი - მოიტა! კისერზე რომ ჯვრიანი ძეწკვი აქვს, იქ დავკიდე, როცა ვმარხავდი! (პეტრე გვამს ჟეტონს მოხსნის და გაუწვდის. იბრაჰიმი გGამოართმევს და დაჰყურებს). ალ-ლაჰმა აცხონოს! ვაჟკაცი იყო! სიმღერით მოკვდა! (პაუზის შემდეგ) როგორც ამ გორაკზე შეითან-გურჯი, ისე უნდა მოვმკვდარიყავი ავღანეთში! ჩემზე ძლიერი ყოფილა!.. (პაუზა) შენც კი დაგამარცხა, უარი გათქმევინა საკუთარ სისხლსა და ხორცზე, მე უარესს არ მიზამდა?!

    

     

    

    (პეტრე უყურებს იბრაჰიმს და ხმა ვეღარ ამოუღია. აუტანელი სიჩუმეა).

    

     

    

    იბრაჰიმი - (ფეხზე წამოდგება, სამხედრო წიგნაკსა და პასპორტს ამოიღებს, გაუწვდის) ლევან შალიკაშვილი ასეთი საფლავის ღირსი არ არის! წაიღე! (პაუზა). წაიღე და შენი თავი ამისთვის მიჩუქნია!

    

     

    

    (პეტრე ჯიბეში ინახავს საბუთებს, ნაჩუქარ ყანწს. მერე ისევ ცელოფანში გაახვევს ცხედარს, აიყვანს და მიდის. იბრაჰიმი ნიჩაბს აიღებს და უკან მიჰყვება).

    

     

    

    უბაიდი - (იბრაჰიმს) რა მოხდა?

    

    აკულა - მე მეგონა, უკან შენ და გიურზა დაბრუნდებოდით! ეს რჯულძაღლი კი გაქცევის მცდელობისას შენი ტყვიით გაგორდებოდა!

    

    იბრაჰიმი - (პაუზის მერე, აკულას) ეგ ყურები გადაყარე, ყარს, შვილო!

    

     

    

    (აკულა მოულოდნელობისაგან შეხტება. მერე იბრაჰიმის დაჟინებულ მზერად რომ წააწყდება, გატყდება, მძივს ჩამოიწყვეტს და მოისვრის).

    

     

    

    უბაიდი - ეს რა ჰქენი! ვერ ჩააქვავე ის კახპა?

    

    იბრაჰიმი - გავუშვი!

    

     

    

    (უბაიდი გაშრება.

    

    ამ დროს მამლის ყივილი გაისმის - მკვეთრად და ხმამაღლა).

    

     

    

    აკულა - (იდიოტის გამომეტყველება გაუქრება) გაიგონეთ? ჯიბრაილს არ მოსჩვენებია! სოფელში მამალია!

    

    უბაიდი - (გაჯავრებული) რა დროს მამალია?! (იბრაჰიმს) „წინასწარმეტყველო, მორწმუნენი აღძარ საბრძოლველად. ოცმა ძალოვანმა მათ შორის ორასი ურჯულო დააწვინოს, ასმა ათასი გააქციოს, რადგან ურჯულოებს არაფერი გაეგებათ“. სურა მერვე, აია სამოცდაექვსი!

    

    იბრაჰიმი - (მრისხანედ) „ვფიცავ ღამეს, ყოვლის საფარველს და დღეს აკაშკაშებულს“, სურა ოთხმოცდათორმეტი, აია პირველი, რომ ეგ მოწოდება მე აღარ მჭირდება, უბაიდ!

    

    უბაიდი - ვითომ რატომ?

    

    იბრაჰიმი - ბრძოლის მეტს არაფერს ვაკეთებ!

    

     

    

    (პაუზა. „ჯიპი“ დაიძვრება და მიდის.

    

    იბრაჰიმი ლევან შალიკაშვილის ჟეტონს ამოიღებს, გაწმენდს, თავისასაც შეიხსნის, ორივეს ერთად ჩამოიკიდებს და ისევ კისერზე შეიბამს).

    

     

    

     

    

    13.

    

    („ჯიპში“ ისევ სამნი სხედან.

    

    ვიცე-პოლკოვნიკი ჯერი ადამსი გრძელ სიგარას ეწევა და წამდაუწუმ იყუდებს შოტლანდიური ვისკის ოთხკუთხა ბოთლს).

    

     

    

    ჯერი - „ლონგ ჯონი“ ჩინებული ვისკია! სულ ტყუილად ამბობთ უარს!.. სარისკო საქმე კი იყო, მაგრამ წარმატებით დაგვირგვინდა, არა, ტომ?

    

    ტომი - დიახ, სერ!

    

    ჯერი - იმ გორაკზე კი გამიჯიუტდი, მაგრამ, დამიჯერე. ჩვენი იქ დარჩენა არ შეიზლებოდა...

    

    ტომი - მართალს ბრძანებთ, სერ.

    

    ჯერი - (პეტრეს) პროფესორო, ახლა უკვე შეგიძლიათ თქვენს ნათესავს, გენერალ ჯონ მალხაზ შალიკაშვილს მოახსენოთ ამ საქმის შესახებ... და თუ ღმერთი გწამთ, ნურც ჩემი და ტომის დამსახურებას დაივიწყებთ... (პაუზა). შენ რას იტყვი, ტომ?

    

    ტომი - თქვენი არ ვიცი, სერ, და მე იმ დროზე ვოცნებობ, როცა ჩემს მშობლიურ კონეკტიკუტში დავბრუნდები, სელინჯერივით განვმარტოვდები და ამ ყველაფერზე დავწერ...

    

    ჯერი - ვერაფერს ვიტყვი, არც ეგ უნდა იყოს მთლად ცუდი... ტქვენი გამარჯვებისა იყოს! (მოსვამს), ხოლო რაც შეეხება გენერალს, უნდა ვთქვა, პროფესორო, რომ ის ჩემდენს ვერასოდეს სვამდა...

    

     

    

    (ვიცე-პოლკოვნიკის სიტყვები ყრუდ ისმის.

    

    უკანა სავარძელში ზის მზერაგაყინული პეტრე, ცრემლები სდის.

    

    მონოტონურად წვიმს.

    

    გაუჩერებლად მიდი-მოდიან საქარე მინის გამწმენდები.

    

    უცებ სიჩუმე ჩამოვარდება.

    

    და მოულოდნელად ისმის მამლის ყივილი.

    

    მერე ზემოდან ჩამოდის იდუმალი ხმა:

    

    „ამენ, ამენ, გეტყვი შენ, არღარა ეყივლოს ქათამსა, ვიდრემდის უვარ-მყო მე სამ-გზის“.

    

    ცანს პეტრეს ცრემლიანი სახე. თითქოს რაღაცას მიხვდაო - იღიმება, იღიმება...)

    

     

    

    პეტრე - დიდება შენდა, მეუფეო, დიდება შენდა...

    

     

    

     (სცენაზე ვერხვის ფოთლები ცვივა.

    

    გამოდიან პერსონაჟები, დააბიჯებენ ფოთოლცვევნაში.

    

    გიტარით გამოდის ჯიქი, ჩამოჯდება, უკრავს და ჩახლეჩილი ხმით მღერის გალაკტიონ ტაბიძის ლექსს „ვერხვები“).

    

     

    

    დასასრული

    

     

    

    1997 წელი.

    

     

    

     

    

     

    

     

    

    
      ბედის საზღვარი
    

    

    (ტრაგიკომედია ორ მოქმედებად და თოთხმეტ სურათად)

    

     

    

     

    

    მოქმედებენ:

    

     

    

    1. ანრიეტა სარდუ - ოტელ „პარიზის“ მეპატრონე.

    

    2. ფრანსუა - მადამ სარდუს ადმინისტრატორი, მამინაცვალი.

    

    ქართველი ემიგრანტები:

    

    3. ქაქუცა ჩოლოყაშვილი - მეამბოხე მეთაური, ყოფილი პოლკოვნიკი.

    

    4. კახაბერ ამილახვარი - იურისტი.

    

    5. არჩილ ანდრონიკაშვილი - ყოფილი პოდპოლკოვნიკი.

    

    6. საშა სულხანიშვილი - ჩოლოყაშვილის თანაშემწე.

    

    7. გაბრიელ ბერიაშვილი - „ჩეკას“ აგენტი, ყოფილი ბერი დავით გარეჯის მონასტრიდან.

    

    მესინელი მაფიოზები:

    

    8. დონ ჯოტო დი მაჯიო - მაფიის შეფი.

    

    9. გვიდო მალტანი, „პადრე“„ - კათოლიკური ეკლესიის ყოფილი მსახური.

    

    10. ლუკა კორაჯო, „კოჭლი სატანა“ - ყოფილი ქურდი.

    

    11. ანჯელო მალტანი, „ყასაბი“ - ყოფილი მეზღვაური, "პადრეს“ ძმისწული.

    

    12. პასკუალა სელინესკუ, „კობრა“ - მოლდაველი ბოშა, "პადრეს“ საყვარელი.

    

    13. ჯოვანი-დანა - დი მაჯიოს მცველი.

    

    ორკესტრი, მოცეკვავეები, ოფიციანტები.

    

     

    

     

    

    მოქმედება მიმდინარეობს სიცილიის ქალაქ მესინაში, 1924 წლის შემოდგომაზე, ვთქვათ, ოქტომბერში.

    

    შეიძლება, აქ მოთამაშე მსახიობებმა ორ-ორი როლი შეასრულონ - როგორც მესინელი მაფიოზების, ასევე ქართველი ემიგრანტების მხრიდან.

    

     

    

     

    

    პირველი მოქმედება

    

     

    

    სურათი პირველი

    

     

    

    (ხმელთაშუა ზღვის სანაპიროზე ლამაზ სანახაობად გადაშლილა ქალაქი მესინა. ისმის ტალღების ხმაური და თოლიების ჩხავილი.

    

    იახტა "მარკიზ დე პომპადურზე“ არიან ანრიეტა სარდუ და დონ ჯოტო დი მაჯიო დურბინდით ხელში. საჭესთან დგას ფრანსუა).

    

     

    

    დი მაჯიო - (დურბინდში იცქირება) დიდებული ხედია, დიდებული...

    

    ანრიეტა - რა ბრძანეთ?

    

    დიმაჯიო - დიახ... იმას მოგახსენებდით... საშინელი ამბავი მოხდა, თქვენ მძიმე დარტყმა გადაიტანეთ. საშინელებაა, პირდაპირ საშინელებაა!

    

    ანრიეტა - დიახ, სენიორ!

    

    დი მაჯიო - გულწრფელად ვწუხვარ, რომ ვერაფრით შევძელი თქვენი დახმარება... ისე კი მაქვს ერთი საინტერესო წინადადება... თუმცა ამბობენ, რომიდან აპირებს გამომძიებლის ჩამოყვანასო.

    

    ანრიეტა - როდისმე ხომ უნდა იზეიმოს სამართლიანობამ?!

    

    დი მაჯიო - ოო, კარგად მესმის თქვენი, მაგრამ გირჩევთ, არ ჩამოიყვანოთ!

    

    ანრიეტა - რატომ?

    

    დი მაჯიო - სამი დღის წინ ორმოცდაათი წლის გავხდი. (პაუზა). ორმოცზე მეტს არავინ მოგცემსო, მარწმუნებენ, მაგრამ არა მგონია...

    

    ანრიეტა - რა შუაშია თქვენი ასაკი?

    

    დი მაჯიო - (ფრანსუასკენ უთითებს) ამან იცის იტალიური?

    

    ანრიეტა - არა, სენიორ. რატომ ახსენეთ თქვენი ასაკი?

    

    დი მაჯიო - გამოცდილებას თავისი მოაქვს. ზედმიწევნით ვიცი აქაური ზნე-ჩვეულებანი, სიცილიელთა დაწერილი თუ დაუწერელი კანონები...

    

    ანრიეტა - ამით რისი თქმა გსურთ?

    

    დი მაჯიო - ჩამოვა ის გამომძიებელი და ვერაფერსაც ვერ დაადგენს... ნუ მიწყენთ, სენიორა!

    

    ანრიეტა - და თუ მაინც დაადგენს?

    

    დი მაჯიო - (სიგარეტს უკიდებს, დურბინდი კისერზე ჰკიდია ღვედით) თუ ხელჩასაჭიდს იპოვის, ეს უმალ ცნობილი შეიქმნება იქ, ზემოთ და მომიტევეთ გამოთქმაზე - გაასაღებენ!

    

    ანრიეტა - როგორ შეიტყობენ იქ ძიების შედეგებს?

    

    დი მაჯიო - იცით, რას გეტყვით, სენიორა? უკაცრავად, მადამ! ამ ქვეყანაზე მუდმივი და მარადიული არაფერია. ერთ მშვენიერ დღეს ჩვენც აღარ ვიქნებით, მაგრამ მაფია მაინც იქნება...

    

    ანრიეტა - თქვენ გინდათ თქვათ, რომ... მთელი ეს ფსიქოლოგიური დატვირთვა...

    

    დი მაჯიო - მე არა... სხვის ნათქვამს გავიმეორებ - მაფია უკვდავია! გრძელი ხელი და კარგი სმენა აქვს! (პაუზა). ამის დასაბუთებას ხომ არ ინებებთ? (დურბინდში იცქირება).

    

    ანრიეტა - დიახ, მაგრამ მთელი ეს დატვირთვა...

    

    დი მაჯიო - (პაუზა. დურბინდს მოიშორებს თვალებიდან, გაკვირვებული) დატვირთვა? წესით ოციოდე წუთში უნდა დამთავრდეს. ექსცესები გამორიცხულია და როგორც გემის კაპიტანს უყვარს თქმა - Eასტ ორ ჭესტ, ჰომე ის ბესტ! თქვენ იცით ინგლისური?

    

    ანრიეტა - მე დედა ინგლისელი მყავდა, მაგრამ...

    

    დი მაჯიო - ოჰ, მომიტევეთ, მადამ, საზიზღარი გამოთქმა მაქვს... ამ ბოლო დროს ინგლისური ვისწავლე-მეთქი, მგონია და ვცდები. არა, განა საუბარი არ მესმის, მაგრამ გამოთქმას ვერაფერი მოვუხერხე. ჩვენი დალოცვილი იტალიური მაინც სხვა არის... და ფრანგულიც!

    

    ანრიეტა - მე თქვენს დასაბუთებას ველი, ხოლო ლინგვისტური პრობლემები მერე გავარკვიოთ.

    

    დი მაჯიო - რის დასაბუთებას?

    

    ანრიეტა - რომ მაფიას გრძელი ხელი და კარგი სმენა აქვს.

    

    დი მაჯიო - აა, დიახ, დიახ... და რა დატვირთვაზე ამბობდით? იმ გემის?

    

    ანრიეტა - არა, ჩემი ფსიქოლოგიური წნეხი!

    

    დი მაჯიო - აა, დიახ, დიახ... მათ იციან, რომ თქვენ რამდენიმე გამომძიებელს მოელაპარაკეთ რომში ამ საქმის თაობაზე, მაგრამ ვერავინ დაითანხმეთ. თუმცა ფულს კი უმატებდით... იციან, რა უნდა გამოიძიონ და რა არა!

    

    ანრიეტა - საკუთარ ტყავს უფრთხილდებიან?

    

    დი მაჯიო - (ჩაიცინებს) არა მხოლოდ საკუთარს!

    

    ანრიეტა - აბა, კიდევ ვისას?

    

    დი მაჯიო - იმ ყუთებით, ახლა გემზე რომ ტვირთავენ, თვით დიდი კორლეონეა დაინტერესებული - ამას სრულიად საიდუმლოდ განდობთ, ღმერთმა დაგვიფაროს და ვინმესთან წამოგცდეთ, მეც კი ვერაფერს გიშველით.

    

    ანრიეტა - და იმ კორლეონეს აქაც მოუწვდება ხელი?

    

    დი მაჯიო - მოუწვდებაო? რას ბრძანებთ, მადამ, აქედანაა წარმოშობით და ყოველ წელს გვესტუმრება ხოლმე...:მე შემეძლო რამდენიმე გახმაურებული საქმე გამეხსენებინა თქვენთვის, თუმცა ამის საჭიროებას ვერ ვხედავ.

    

    ანრიეტა - (წამოდგება) დიახ, დიახ, ძალიან არასახარბიელო ამბები გამიგონია მაგ თქვენს კორლეონეზე!

    

    დი მაჯიო - დაბრძანდით, მადამ, დამშვიდდით! (პაუზა. ანრიეტა ისევ დაჯდება). ასეა თუ ისე, იგი ანგარიშგასაწევი ძალაა არა მარტო ჩვენთვის, არამედ დიდი პოლიტიკური მოღვაწეებისთვისაც კი! ასე რომ, დამიჯერეთ, მოეშვით ლეოპოლდ ფრანჩესკოლიზე ფიქრს, მაინც ვერაფერს უშველით... უკეთესი იქნება, საკუთარ თავზე იფიქროთ.

    

    ანრიეტა - არ ვიცი, სენიორ, შეიძლება მართალიც იყოთ...

    

    დი მაჯიო - (გააწყვეტინებს) ენდეთ ჩემს ჭაღარას! რაც უნდა იყოს, ბევრი მინახავს ამ ნახევარი საუკუნის განმავლობაში... ეგებ არც დაიჯეროთ და გიტარაზეც კი მიმღერია სერენადები ჩვენი დიდებული ქალაქის რამდენიმე მშვენიერი მანდილოსნისათვის... (დურბინდში იყურება ისევ).

    

    ანრიეტა - (ატირდება) ღმერთო ჩემო, ღმერთო ჩემო, რა მეშველება!

    

    დი მაჯიო - ო, ოო, ბოდიშს გიხდით, მადამ სარდუ, უღრმეს ბოდიშს! სულ არ მინდოდა თქვენი აცრემლება... მიცვალებულები უნდა ვიდარდოთ, ეს ბუნებრივია, მთელი გულით გითანაგრძნობთ, მაგრამ თუ ცუდად არ გამიგებთ, გახარებულიც კი ვარ!

    

    ანრიეტა - (აღშფოთებული) თქვენ გიხარიათ, მხეცურად რომ მოკლეს ჩემი ქმარი? ხოლო ხელებში... ხელებში კი...

    

    დი მაჯიო - სენიორა, ძალიან გთხოვთ, ნურაფერს იტყვით!

    

    ანრიეტა - ხოლო ხელებში კი ის მოჭრილი...

    

    დი მაჯიო - (გააწყვეტინებს) ო, მადამ, რა საჭიროა ასეთი დრამატიზირება!

    

    ანრიეტა - მე მხოლოდ ფაქტზე ვლაპარაკობ! და თქვენ ეს ფაქტი გახარებთ?!

    

    დი მაჯიო - ჩვენ ხომ შევთანხმდით, რომ გულწრფელად გველაპარაკა!

    

    ანრიეტა - ესაა გულწრფელობა? მე აღშფოთებული ვარ!

    

    დი მაჯიო - დაწყნარდით, სენიორა, დაბრძანდით, გემუდარებით!

    

    ანრიეტა - რა დამაწყნარებს, სენიორ, მე ამის გამო ფსიქიატრიულ საავადმყოფოში ვიწექი!

    

    დი მაჯიო - დიახ, დიახ, მძიმეა ეს ყველაფერი... ჩემი ძვირფასი დედა რომ გარდამეცვალა, გარეთ აღარ მინდოდა გამოსვლა, მაგრამ დრო ყველაფრის მკურნალია. (პაუზა). არ გამიწყრეთ, მაგრამ იცით, რატომ ვთქვი, მახარებს-მეთქი?

    

    ანრიეტა - რატომ?

    

    დი მაჯიო - აკი მოგახსენეთ, დაღუპულები არ უნდა დავივიწყოთ, მაგრამ ცოცხლებმა ცოცხლებზე უნდა ვიფიქროთ! (პაუზა). განა ეს სილამაზე - ეს დიდებული პორტი, თოლიები, კაშკაშა მზე, სიცილიის საოცარი ლაჟვარდი სიხალისეს არ გმატებთ? განა არ გამშვიდებთ ეს დიდებული ბუნება?.. პასუხი არ მინდა, ისედაც ვხედავ, სახე გაგინათდათ. ახლა მე ბედნიერი ვარ, ასე ტრაგიკულსა და მშვენიერს რომ გიცქერით და საშუალება მაქვს გაგანდოთ ჩემი გულისნადები, ჩემი მწუხარება და სიხარული გაგიზიაროთ. თქვენ, მხოლოდ თქვენ და სხვას არავის! სხვა ვერავისთან ვერ შევძლებდი ასე საუბარს...

    

    ანრიეტა - არ გინდათ, არ არის საჭირო!..

    

    დი მაჯიო - სწორედ ამიტომ გამახარა იმ საშინელმა ამბავმა, რომ შემიძლია თავისუფლად გითხრათ - მე თქვენ მიყვარხართ! (ანრიეტა პირს გააღებს საპასუხოდ, არ აცდის). ჩემი ასაკის მიუხედავად, იცით, რამდენჯერ მდომებია, თქვენი ფანჯრის ქვეშ მემღერა ნეაპოლიტანური სიმღერები გიტარის თანხლებით? და თუ თავს ვიკავებდი, მხოლოდ თქვენი ძვირფასი ოჯახის დანგრევის შიშით. მე არ მინდოდა სხვის უბედურებაზე აშენებული ბედნიერება. ამიტომ ვერ ვბედავდი სიყვარულის ახსნას...

    

    ანრიეტა - ო, ეს უკვე მეტისმეტია!..

    

    დი მაჯიო - სულაც არა! ახლა, როცა თქვენი ძვირფასი მეუღლე თქვენს გვერდით აღარაა, საშუალება მაქვს გამოგიტყდეთ ჩემს უღრმეს გრძნობაში და უმორჩილესად გთხოვთ, არაფერი მიპასუხოთ! დაე, ეს კაშკაშა მზე, სიცილიის ლაჟვარდოვანი ზეცა, ეს დიდებული ზღვა იყვნენ მოწმე ჩემი სიყვარულისა... სიყვარული - ეს უაღრესად ტრაგიკული გრძნობაა, და მისი სახელით ყველაფრის მიტევება შეიძლება, ალბათ, ყველაფრის... გესმით, რასაც ვამბობ?

    

    ანრიეტა - კარგად მესმის! შეიძლება უფრო კარგადაც, ვიდრე უნდა მესმოდეს, მაგრამ უნდა გითხრათ, სენიორ, რომ...

    

    დი მაჯიო - (დურბინდში იცქირება) აგერ, ჩემი კატერიც მოდის! ნება მომეცით, დაგემშვიდობოთ და უმორჩილესად გთხოვთ, კარგად აწონ-დაწონოთ ჩემი წინადადება!.. წასვლამდე კი იმ წინადადებაზე მოგახსენებთ, საუბრის დასაწყისში რომ ვთქვი. თუ გახსოვთ, მე ვწუხდი, რომ ვერაფრით შევძელი თქვენი დახმარება...

    

    ანრიეტა - მახსოვს...

    

    დი მაჯიო - მიუხედავად იმისა, თუ რას მიპასუხებთ, იმედი მაქვს, დღესვე მოძებნიან თქვენი ქმარ-შვილის მკვლელს და სწორედ ისევე გაუსწორდებიან, როგორც თავად იკადრა! შესაძლოა თქვენი ოტელის მახლობლად იპოვონ, მოჭრილი ხელებით... ნახვამდის! (გადის, ისმის კატერის ხმა, რომელიც უფრო და უფრო შორეული ხდება და ბოლოს წყდება).

    

    ფრანსუა - ღმერთო დიდებულო, ეს იმაზე უფრო დიდი საშინელებაა!

    

    ანრიეტა - ყველაფერს მოველოდი, მაგრამ თუ სიყვარულს ამიხსნიდა, ვერ წარმოვიდგენდი!.. რა თქვი, რაზე უფრო საშინელებაა?

    

    ფრანსუა - თუ დათანხმდები, იმ მკვლელობაზე უარესია!

    

    ანრიეტა - ო, ღმერთო, რა მეშველება? (ატირდება).

    

    ფრანსუა - არ იტირო, რაღაცას ვიღონებთ, შვილო!

    

    ანრიეტა - გაჩუმდი, ფრანსუა, მე შენი შვილი არა ვარ-მეთქი, რამდენჯერ გითხარი!

    

    ფრანსუა - სამაგიეროდ შვილივით გამიზრდიხარ! არ გაყვედრი, მაგრამ ზოგიერთი მამა არ გააკეთებს იმას, რაც მე გავაკეთ შენთვის!

    

    ანრიეტა - ისევ იმ აქოთებული თურქის საქმეს გულისხმობ, ტაფა რომ ჩავარტყი თავში? ჩემს მაგივრად ხუთი წელი რომ ლესავდი ციხეს!

    

    ფრანსუა - მარტო ეგ კი არა, საბრალო დედაშენი? თავს რომ იხრჩობდა და მე კიდევ სენიდან რომ გამოვიყვანე, ორსულად იყო შენზე... ეჰ, ანრიეტა, ბევრი აღარ დამრჩენია. მინდა, პირნათელი ჩავიდე სამარეში, ჩემს კაროლინას უნდა ვუთხრა, ანრიეტა დავაბინავე-მეთქი. ბავშვს მიხედეო, ასე დამიბარა სიკვდილის წინ.

    

    ანრიეტა - გაჩერდი, ფრანსუა, ნეტა რაღა შეგიძლია!

    

    ფრანსუა - მე არც ისე ბებერი ვარ!

    

    ანრიეტა - გაჩერდი მეთქი!

    

    ფრანსუა - აი, ნახავ!

    

     

    

     

    

    სურათი მეორე

    

     

    

    (პორტი, სანაპირო ბულვარი. მერხზე ზის ჩოხიანი ქაქუცა ჩოლოყაშვილი. შემოდის არჩილ ანდრონიკაშვილი, იმასაც ჩოხა აცვია, ისიც მერხზე ჩამოჯდება).

    

     

    

    არჩილი - როგორ გიკითხოთ, თავადო?

    

    ქაქუცა - არა მიშავს რა. თავად როგორღა ხარ?

    

    არჩილი - როგორ ვიქნები... დღესაც უსაქმოდ დავყიალობდი... ან რას ვაკეთებთ ამის მეტს, რაც საზღვარზე გადმოვედით.

    

    ქაქუცა - რატომ, პარიზს მიგვეჩქარება!

    

    არჩილი - (წამოდგება. გაურკვეველ ნერვიულ მოძრაობებს აკეთებს) სულ დამავიწყდა... (ვიღაცას ჰბაძავს). ხოლო დიდებულ ბინდისჟამს მონმარტრში რომ გაისეირნებ, კაფე "როტონდასთან“ ვინმე კოკეტი, რომელიმე ჟოზეფინა ანდა კლოტილდა გადაგეყრება, შემოგძახებს: Aლლონს, ჩჰერი, ალლონს! Aლლონს ფაირ ლ'ამოურე!.. (ფრანგულად - "წამოდი, ძვირფასო, წამოდი! წამოდი სასიყვარულოდ!“).

    

    ქაქუცა - (გაეცინება) მოეშვი კახაბერს!

    

    არჩილი - (ისევ ჯდება) ნეტავი, არ წამოვსულიყავი, იქ სიკვდილი სჯობდა ამნაირ ყოფას - აქ ვის ვჭირდებით, ვის რად ვუნდივართ... ეს წყეული გემიც ახლა გაფუჭდა!

    

    ქაქუცა - თუ გგონია, მე მსიამოვნებს, ძალიან სცდები!

    

    არჩილი - დავიღალე, ძალიან დავიღალე, თავადო! ამ უმიზნობამ დამღალა! წყლიდან ამოგდებული კალმახივით ვსხმარტალებ! სულს ვღაფავ! საშაც ასეა, შენც და სხვებიც!

    

    ქაქუცა - აგერ კახაბერი მოდის.

    

    არჩილი - (გაიხედავს) ძალიან კი გამოპრანჭულა...

    

    კახაბერი - (შემოდის, აცვია სერთუკი, ახურავს ცილინდრი, უკეთია პენსნე, ხელჯოხს ეყრდნობა და სიგარასაც აბოლებს) ტფილისი არ გახსენდებათ, ბატონებო? (მერხზე ჩამოჯდება).

    

    ქაქუცა - ჰო, ვაზის მოყვანაც რომ სცოდნიათ!

    

    არჩილი - (წამოდგება, ბოლთას სცემს, აკეთებს გაურკვეველ ნერვიულ მოძრაობებს) ტფილისი რაში გედარდება, აქაც ისე ხარ, როგორც თევზი წყალში! ჩვენ ვიკითხოთ, თორემ...

    

    კახაბერი - თქვენ პარიზში არაფერი გაგიჭირდებათ, ჩემზე უკეთ იცით ფრანგული! მე იტალიურიც ვიცი და იმიტომ არ მიძნელდება...

    

    არჩილი - ფრანგული და იტალიური რა შუაშია?! მე სხვა რამეს გეუბნები!

    

    კახაბერი - რას ბრძანებთ?

    

    არჩილი - ჩვენ რომ სისხლს ვანთხევდით ომებში, შენ აი, ამნაირად გამოპრანჭული სორბონაში სწავლობდი და ელისეს მინდვრებზე თუ ბულონის ტყეში დასეირნობდი. შენ უცხოობას მიჩვეული ხარ, მე უსამშობლოდ დიდხანს ვერა ვძლებ!

    

    კახაბერი - კი მაგრამ, სად დაამთავრეთ სამხედრო აკადემია, რუსეთში არ სწავლობდით?.. და საერთოდ, რა გინდათ თქვათ, ჩემზე მეტად გიყვართ სამშობლო?!

    

    არჩილი - რატომაც არა!

    

    კახაბერი - თუ შეიძლება, თქვენობით ილაპარაკეთ! ამას მე არ უნდა გასწავლიდეთ!

    

    არჩილი - სწავლება ჯერ არავის გაუბედია ჩემთვის! თავიდან მომწყდი, თორემ შუბლს გაგიხვრეტ!

    

    კახაბერი - ეგ ჯერ კიდევ საკითხავია!

    

    არჩილი - იქნებ დუელშიც გამომიწვიო?

    

    კახაბერი - არც მაგას შევუშინდები! (გაიწევენ ერთმანეთისკენ).

    

    ქაქუცა - (ყვირილით) რამ გადაგრიათ! (შუაში ჩაუდგება). მთლად დაკარგეთ ღირსება?

    

    კახაბერი - რატომ გგონიათ, რომ თქვენზე ნაკლებად შემიძლია ომი! ამ ამბოხებისას სხვებზე ნაკლებად არ მიომია! კაცისკვლის ცოდვასაც კი არ დავრიდებივარ!

    

    არჩილი - ო-ხო-ხო-ხო! როგორ აკადრეს და კაცი როგორ მოაკვლევინეს! დიდი ჰუმანისტი ბრძანდებოდა!

    

    კახაბერი - როდის აქეთ გახდა კაცის ღირსება შენი დასაცინი!

    

    არჩილი - გაყიდული ცხენების ფული გამოილია, სუპი-პიურე, პიურე-სუპი! - ჩვენ შიმშილით გვძვრება სული და ეს ფრანტი კი სერთუკსა და ცილინდრს ყიდულობს, პენსნეთი და ხელჯოხით მოდის და სიგარასაც გვაბოლებს ცხვირში!

    

    კახაბერი - რა თქვენი საქმეა, ჩემო ბატონო, მე რას ჩავიცმევ? იქნებ სხვანაირად არ შემიძლია? აი, შეხედეთ (ხელის მტევანს აჩვენებს) ბიძის ნაჩუქარი ოქროს ბეჭედი გავყიდე! არ მქონდა უფლება თუ თქვენ შეგკითხოდით?

    

    ქაქუცა - (ყვირილით) გაჩუმდით! (წყნარად). თავადები ხართ თუ ვიღაც მეფაიტონეები?! ცოტაღა გიკლიათ, და ერთმანეთს გინებასაც დაუწყებთ!.. (პაუზა). არჩილ, ამ ბოლო დროს ვეღარ გცნობ! იმ ცხონებულის ძმა რომ არ იყო, სხვანაირად მოგივლიდი! ახლავე მოუბოდიშე! (პაუზა). გელოდები!

    

    არჩილი - (მერხზე ჩამოჯდება) ეჰ, საკუთარ თავს მეც ვეღარ ვცნობ! (კახაბერს). ბოდიშს გიხდით, თავადო!

    

    კახაბერი - არაფერია!

    

    არჩილი - სიგარას ხომ ვერ მომაწევინებთ?

    

    კახაბერი - ინებეთ, ბატონო! (გაუწვდის).

    

    არჩილი - (სიგარას თავს მოაკვნეტს, მოუკიდებს) ერთი გუვერნანტი გვყავდა, ფრანგულს გვასწავლიდა მე და სუსლიკას. საწყალი, სულ თვალცრემლიანი იხსენებდა პარიზს. რივოლის ქუჩაზე, ხუთ ნომერში ჩემი მშობლები ცხოვრობენ და თუ იქ მოხვდები, აუცილებლად ინახულეო. ხომ მაჩვენებთ იმ ქუჩას?

    

    კახაბერი - გაჩვენებთ, რატომაც არა! მე თქვენ პარიზის მთელ დიდებულებას და მთელ სიღატაკეს გაჩვენებთ. ჩავალთ თუ არა, ნოტღ დამს ვეწვევით. ელისეს მინდვრებს, ბულონის ტყეს, სენის ნაპირებს დავათვალიერებთ. ეიფელის კოშკზე ავალთ. სენ მიშელის, კაპუცინების, მონპაღნასის ბულვარებს მოგატარებთ. ყველა კაფეს გაჩვენებთ: "კლოზეღ დე ლილას“, "როტონდას“, "სელექტს“, "მულენ ღუჟს“. ვერსალს ვნახავთ, ლუვრსაც... პატარა ქუჩებიც რა ლამაზია - ვთქვათ და, დე პირამიდის ავენიუსკენ შეუხვევ, გაივლი ღიუ დე რივოლს და ბნელი ჭიშკრით ტიულრიში გახვალ. ხოლო დიდებულ ბინდისჟამს მონმაღრტღში რომ გაისეირნებ, კაფე "როტონდასთან“ ვინმე კოკეტი, რომელიმე ჟოზეფინა ანდა კლოტილდა გადაგეყრება, შემოგიძახებს: Allons, Cheri, allons! Allons fair l'amoure!.. შენც ადგები და ღიუ დე ლა მონტენ სენ ჟენვიზე წაიყვან, იქ კაი საცეკვაო კლუბია...

    

    არჩილი - ეჰ, ჩემი ამბავი რომ ვიცი, პარიზშიც ისე ვიქნები, როგორც აქა ვარ!

    

    კახაბერი - რა მოგივიდათ, თავადო?

    

    არჩილი - მარტო დავრჩები თუ არა, ერთი ბანჯგვლიანი ბებერი ქაჯი გამომეცხადება. "საქართველო აღარ გაქვსო!“ - ჩაიქირქილებს, კლანჭებს ჩამიჭერს, სისხლს მადენს. მერმე გულს მომიძებნის და ისე მომიწურავს, ლამის ვიყვირო - უკან, უკან წავიდეთ-მეთქი! ან აქ რას ვაკეთებთ - გადმოვალთ გემიდან, ვიხეტიალებთ, ამ მერხთან შევიკრიბებით, ვილაპარაკებთ და კვლავ გემზე დავბრუნდებით, სუპსა და პიურეს შევჭამთ, იმ ლოკოკინებს მაინც პირს ვერ ვაკარებთ და დავიძინებთ...

    

    ქაქუცა - მოითმინე, ჩემო არჩილ! ჯერ დაბრუნება არ შეგვიძლია. იქნებ იქიდან ვუშველოთ რამე ქვეყანას. ეგებ მთავრობამ გამოიღოს ხელი!

    

    არჩილი - მაგათი იმედი ჩემს მტერს ჰქონდეს! (ბოლთას სცემს ნერვიული მოძრაობებით) და საერთოდ, აქეთ სოციალ-დემოკრატების დედა ვატირე და იქით კიდევ სოციალ-ფედერალისტებისა, თუ ძალიან გააჭირეს ესერებისაც და რა ვიცი, რამდენნი არიან... ერთი ციდა საქართველო ას პარტიად გაყვეს, სულ დასაშლელები არიან, მაგათი დედაც...

    

    ქაქუცა - არჩილ!

    

    კახაბერი - ეჰ, გინებას რა უჭირს, ზოგჯერ უხდება კიდეც! მით უმეტეს სოცდემოკრატებს!

    

    არჩილი - ხევსურეთის აჯანყებისას შინ გაუშვეს შეიარაღებული ხალხი, ქაქუცა თუ გაიმარჯვებს, მამულებს მოგვთხოვსო! რუსის ჯარს შეგვატოვეს! ამ წელს ჯერ იყო და მაგათმა ვალიკო ჯუღელმა ყველაფერი დაფქვა "ჩეკაში“, მერე კიდევ 24 საათით ადრე გამოვიდნენ ჭიათურაში. თან გვატყუებდნენ, რიზესა და ხოფას შუა არიან იარაღით, სურსათითა და დესანტით დატვირთული გემები გენერალ მაზნიაშვილისა და ნოე რამიშვილის მეთაურობითო. სად იყო ის გემები?

    

    კახაბერი - მართალს ბრძანებთ, თავადო!

    

    ქაქუცა - რაც იყო-იყო. იმას რაღა ეშველება! მოვეშვათ ამ სოციალ-დემოკრატებს, იქნებ ახლა გვისაშველონ რამე, დიდი ქვეყნების მთავრობებს სთხოვონ დახმარება.

    

    არჩილი - არც ერთი მთავრობა ხელს არ გაანძრევს პატარა საქართველოს დასაცავად, ამხელა ვეშაპს, რუსეთს არ გადაიკიდებს. მე ასე მგონია და აგერ ევროპის მცოდნესა ვკითხოთ. ბრძანეთ, ბატონო კახაბერ!

    

    კახაბერი - აბა, რა მოგახსენოთ, პოლიტიკაში ძალიან ძნელია პროგნოზების გამოთქმა...

    

    ქაქუცა - მაინც როგორ ფიქრობთ?

    

    კახაბერი - რაღა დაგიმალოთ, ბატონო ქაიხოსრო და ვშიშობ, რომ თავადი არჩილი მართალია. ევროპას რომ სურვილი ჰქონოდა, აქამდე დაგვეხმარებოდა.

    

    ქაქუცა - ყოველ შემთხვევაში ჩვენ აუცილებლად უნდა დავრწმუნდეთ ამაში.

    

    არჩილი - მაგათ უსინდისობაში სტამბოლშივე დავრწმუნდი - კოტე გვარჯალაძე პარაგვაიში რომ გვიშვებდა სამი წლით არხების სათხრელად.

    

    კახაბერი - პარიზელი ბატონებისგან ჰქონდა ინსტრუქცია მიღებული.

    

    ქაქუცა - ტყუილად კი არ გაიძახის საშა, მე კოტე გვარჯალაძის დედა ავატირეო!

    

    არჩილი - ა, ბატონო, ეგეც მე ვარ?

    

    კახაბერი - ათასში ერთხელ არაფერი უჭირს...

    

     

    

     

    

    სურათი მესამე

    

     

    

    (სანაპირო ბულვარის მიყრუებული მხარე. დგას მკერდზე ხელებდაკრეფილი "პადრე“, გვიდო მალტანი. ბოლთას სცემს "კობრა“, პასკუალა).

    

     

    

    კობრა - მთელი ძვლები მეშლება და ლამის ნაწილ-ნაწილ დამცვივდეს, გვიდო!

    

    პადრე - (ლათინურად ამბობს "მამაო ჩვენოს“)

    

    PATER noster, qui es in celis;

    

    sanctificatur nomen tuum:

    

    Adveniat regnum tuum;

    

    fiat voluntas tua,

    

    sicut in celo, et in terra.

    

    Panem nostrum cotidianum da nobis hodie:

    

    Et dimitte nobis debita nostra...

    

    კობრა - შენ "პატერ ნოსტერ“ იძახე და ეგ მიშველის! ოხ, რა უბედური ვარ, რა საცოდავი! გვიდო, მისმენ თუ არა? პადრე!

    

    პადრე - რა გინდა, პასკუალა?

    

    კობრა - ვკვდები, პადრე, ვკვდები! დარდმა შემიპყრო, ბანაკის დარდმა!

    

    პადრე - მერე მე რა ვქნა, რით დაგეხმარო?

    

    კობრა - გადაარჩინე საკუთარ ბანაკს ჩამორჩენილი ერთი საბრალო ბოშა! ის გამითავდა, იმის გულისთვის ჩამოვრჩი ბანაკს! მიშველე, ვკვდები!

    

    პადრე - (ჯიბიდან ცელოფანის პარკს ამოიღებს, შიგ თეთრი ფხვნილი ჩანს) აჰა! (გადაუგდებს).

    

    კობრა - (პარკს დაიჭერს) საიდან?

    

    პადრე - შენთვის რა მნიშვნელობა აქვს?

    

    კობრა - არა, მაინც, მაინც!

    

    პადრე - თავი დამანებე.

    

    კობრა - მოიცა, კორლეონეს ყუთები ხომ არ გაგიხსნია?!

    

    პადრე - შენთვის უარესსაც ვიზამდი! (აკოცებს).

    

    კობრა - არ გეშინია, რომ გაიგონ?

    

    პადრე - მხოლოდ ოცდაათი ყუთიდან ამოვიღე თითო პარკი...

    

    კობრა - გაიგებენ, გვიდო!

    

    პადრე - ნუ გეშინია, გემზე ვერ მიხვდებიან და ვინ აიღო, მაგაზე ნიუ-იორკში კორლეონემ იმტვრიოს თავი!

    

    კობრა - შენი მონა ვარ! (ჰკოცნის). აბა, გავიქცეი!

    

    პადრე - (დააწევს) დღეს ბევრი საქმე გვაქვს, ძალიან ნუ მიეძალები! (განაგრძობს ლოცვას). sicut et nos dimittimus debitoribus nostris: et ne nos inducas in tentationem:

    

    sed libera nos a malo.

    

     

    

    (მეზღვაურის დარწეული ნაბიჯით შემოდის "ყასაბი“, ანჯელო მალტანი. უსმენს პადრეს და იმეორებს ბოლო ფრაზას).

    

     

    

    ყასაბი - et ne nos inducas in tentationem... ძალიან ჟღერს!

    

    პადრე - აჰ, შენ ხარ?

    

    ყასაბი - (აგდებულად) სალუტ, პადრე!

    

    პადრე - (მკაცრად) როგორაა საქმე?

    

    ყასაბი - ისე, როგორც et ne nos inducas in tentationem!

    

    პადრე - იფრთხილე, ყასაბო, ძვირი არ დაგიჯდეს ეგ ხუმრობა!

    

    ყასაბი - ბოდიშს ვიხდი, სენიორ, არც მიფიქრია თქვენი წყენინება...

    

    პადრე - მორჩი. საქმეზე ილაპარაკე!

    

    ყასაბი - გემის დატვირთვა დამთავრებულია, სერ!

    

    პადრე - კარგად ჩაიარა?

    

    ყასაბი - უკეთესად აღარ შეიძლებოდა.

    

    პადრე - ყუთების შემოწმება ხომ არ დაუწყია გემის კაპიტანს?

    

    ყასაბი - არა, არა მგონია.

    

    პადრე - პოლიციელები ხომ არ გამოჩენილან?

    

    ყასაბი - არა. პოლიციის პრეფექტი იყო ცოტა ხნით, მიქელე ფერარი.

    

    პადრე - რაში დაჭირდა მოსვლა?

    

    ყასაბი - კუთვნილი უნდოდა.

    

    პადრე - მე მაქვს იმისი ფული.

    

    ყასაბი - ეჩქარებოდა. რომში აგზავნის შვილს სასწავლებლად და ჩემი ჯიბიდან მივეცი.

    

    პადრე - რამდენი?

    

    ყასაბი - განა ერთზე არ ვიყავით შეთანხმებული?

    

    პადრე - (პაუზის შემდეგ) აჰა, ახლა აიღე ეს ერთი (ჯიბიდან ამოღებულ პაკეტს მისცემს), მაგრამ იცოდე, კიდევ რომ ჩაჰყო ჩემს საქმეში ცხვირი, საკუთარ თავს დააბრალე, ნათესაობა კი ვერ დამიშლის!

    

    ყასაბი - რა მომივა, სენიორ?

    

    პადრე - შეიძლება ყელგამოღადრული გიპოვონ სადმე, მიყრუებულ ადგილას!

    

    ყასაბი - (პაკეტს ათამაშებს) მეგონა, საქმეს დავაწინაურებ მეთქი.

    

    პადრე - ესეც იცოდე - თუ ის ფული არ მიგიცია და გგონია, რომ შეიტყაპუნებ, პრეფექტს კი გაასაღებ - მწარედ სცდები!

    

    ყასაბი - ო, ეგ აზრადაც არ გამივლია...

    

    პადრე - მიქელე ფერარი კიდევ გვჭირდება, მის ყოფნა-არყოფნას დი მაჯიო სწყვეტს და ისე არ გაიხადო საქმე, მთელი საგვარეულო ამოგვწყვიტონ!

    

    ყასაბი - ო, სანტა მარია! რას გადავურჩი! უკან ინებეთ, სენიორ! (პაკეტს მისცემს). კინაღამ თავი წავაგე ჩემი სიბრიყვით!

    

    პადრე - შენ რა უნდა გამომაპარო!

    

    ყასაბი - ერთ ბრიყვ მეზღვაურს მეტი რა მოეთხოვება...

    

    პადრე - ათი წელია ამ საქმეს მივდევ, შენ როგორ უნდა მომატყუო?

    

    ყასაბი - მაპატიეთ, სენიორ, ნუ დამსჯით...

    

    პადრე - კარგი, მაგრამ დაიმახსოვრე - მეორედ რომ მოინდომო ჩემი გამჭრიახობის ასეთი გამოცდა, თავს წააგებ!

    

    ყასაბი - ახალი მოსული ვარ, ვცდები ხოლმე.

    

    პადრე - ჰოდა, იფრთხილე. ჩვენთან სამსახური დიდ პასუხისმგებლობას მოითხოვს. აქ შეცდომებს არ პატიობენ. მარტო გაფორმება კი არაა საქმე!

    

    ყასაბი - რასაც ვერ გავიგებ, შეიძლება შეგეკითხოთ?

    

    პადრე - ხანდახან ეგეც შეიძლება, თვითონაც უნდა გაანძრიო ტვინი! მარტო მაგარი კუნთებით შორს ვერ წახვალ!

    

    ყასაბი - აი, მაგალითად, ერთი რამ ევერ გამიგია (ჩიბუხს უკიდებს) წინასწარ რატომ დათანხმდა ის რუსი ორმოცდაათის მოტანაზე...

    

    პადრე - (ხელით შეაჩერებს) მოიცა! თანხის რაოდენობა არასოდეს დაასახელო!

    

    ყასაბი - კი, სენიორ, კი. (პაუზა). ანდა რა იშოვეს ამისთანა კომუნისტებმა?

    

    პადრე - რა იშოვეს, რა ჩვენი საქმეა? ჩვენ ჩვენი ავიღოთ.

    

    ყასაბი - ხომ შეიძლება, ის გრაფი არ მოვკლათ და ფულიც ჩვენ დაგვრჩეს?

    

    პადრე - შეუძლებელია!.. რუსიც დაეჭვდა თავიდან, მაგრამ დონ ჯოტომ არ დაუთმო - ფული წინასწარო. რა გარანტია მაქვსო, გაიძახოდა. სწორედ მაშინ თქვა დი მაჯიომ ისტორიული ფრაზა - მაფია უკვდავია და ამის ერთ-ერთი გარანტია ისიცაა, რომ მისი პატიოსანი სიტყვა არასოდეს არ გატეხილაო! მიხვდი?

    

    (პაუზა).

    

    ყასაბი - ქრისტეც მაგას არ გვასწავლის?

    

    პადრე - რას გვასწავლის, ანჯელო?

    

    ყასაბი - იყოს თქვენი ჰო - ჰო და არა - არაო!

    

    პადრე - ეს უკვე მომწონს! ნახე, ორ-სამ წელიწადში თუ კაცად არ გაქციო!

    

     

    

    (ერთ მერხზე კობრა მოწოლილა, ჩიბუხს ეწევა. მოდის გაბრიელი, ხელში საკვოიაჟი უჭირავს).

    

     

    

    კობრა - ჩაო, გაბრიელ!

    

    გაბრიელი - გამარჯობა

    

    კობრა - კოხტად გამოწკეპილხარ! ფული იშოვე? რა ულაყივით ბერავ ნესტოებს, გცხელა?

    

    გაბრიელი - წავედით?

    

    კობრა - მოიცა, გადარეულო, აქ მოდი!

    

    გაბრიელი - რა გინდა, პასკუალა?

    

    კობრა - მოდი, მომიჯექი.

    

    გაბრიელი - არ წავიდეთ? გვაგვიანდება.

    

    კობრა - მოდი მეთქი!

    

    გაბრიელი - (მიუჯდება) დაგველოდებიან?

    

    კობრა - აბა, სად ჯანდაბაში წავლენ? ახლოს მოიწი! ეს არ გინდა? (ჩიბუხს აჩვენებს).

    

    გაბრიელი - მე სიგარეტს ვამჯობინებ.

    

    კობრა - ჩვეულებრივი არ გეგონოს, ოპიუმი ურევია! გააბოლე და სულ ცაში იფრენ! (მოეხვევა, ჰკოცნის).

    

    გაბრიელი - ისეთი ჩანხარ, უამისოდაც კარგად ვიფრენ შენთან!

    

    კობრა - ასე ჩემო გადარეულო, ქალივით არ დაიწყე უკადრისობა?

    

    გაბრიელი - აბა, რას ვიფიქრებდი!

    

    კობრა - შემოგაჯდები, ჩემო ულაყო და ახლავე გნახავ, როგორი ჭენება იცი! (წამოდგომას ცდილობს). ოღონდ ვერ ვდგები!

    

    გაბრიელი - (ხელში აიყვანს) სად წაგიყვანო?

    

    კობრა - სადმე დავიმალოთ, თორემ მე სხვა ულაყებიც მყავს და იმათ რომ გნახონ, გამოგფატრავენ! (გადიან).

    

     

    

    (პადრეს და ყასაბს კოჭლობით უახლოვდება "კოჭლი სატანა“, ლუკა კორაჯო, ხელში რაღაც შეფუთული უჭირავს).

    

     

    

    კოჭლი სატანა - ჩაო, სენიორებო.

    

    პადრე - ჩაო, ლუკა.

    

    კოჭლი სატანა - (ყასაბს) რას ჩამოგიყრია ყურები?

    

    ყასაბი - არაფერი, ეს ისე...

    

    პადრე - მოკლედ, ჩვენი კანონი ასეთია - ერთხელ მოგცემთ გამოსწორების საშუალებას, მეორედ კი აღარ დაგინდობთ! მიხვდი, ყმაწვილო?

    

    კოჭლი სატანა - მოხდა, სენიორ, რამე?

    

    პადრე - უახლოესი მეგობარი ხარ, შენთან რა მაქვს დასამალი. ჩემი ძვირფასი ძმისწული მატყუებდა, პრეფექტს მე მივეცი წილიო, ფულს მართმევდა და გასაღებას უპირებდა!

    

    კოჭლი სატანა - ხომ არ გადაირიე, ბიჭო? მარტო შენ და ამას კი არა, მთელ სანათესაოს ზედ მოგაყოლებდნენ! უჰ-უჰ, ეს რომ დი მაჯიომ შეიტყოს? კიდევ კარგი, პადრეს მეგობარი ვარ, თორემ სხვა ამას ხელზე დაიხვევდა და თავის ნებაზე გატარებდათ.

    

    ყასაბი - ეს როგორ, სენიორ?

    

    კოჭლი სატანა - დაგემუქრებოდათ, დი მაჯიოს ვეტყვიო!

    

    პადრე - ეგ არ მაშინებს, კოჭლო სატანა, ვიცი, ვისთან რა უნდა ვთქვა...

    

    კოჭლი სატანა - ამით რა გინდათ თქვათ?

    

    პადრე - შენ რომ შანტაჟს დაიწყებდი, მე ბონავენტურას საქმეს გაგახსენებდი, რვა რომ აიღე და შეფთან მხოლოდ ხუთი მიიტანე!

    

    კოჭლი სატანა - ეგ წვრილმანები ამ ყმაწვითლან რა მოსატანია, განა მეგობრები არ ვართ, ჩემო კეთილო გვიდო?

    

    პადრე - რა თქმა უნდა, მეც ამ იმედით გაგანდე ეს საიდუმლო!

    

    კოჭლი სატანა - სჯობს, საქმეზე ვილაპარაკოთ.

    

    ყასაბი - რა ხდება კარგი და საინტერესო?

    

    კოჭლი სატანა - ჯერ თქვენი მითხარით. კარგად ჩაიარა?

    

    ყასაბი - ისე, რომ მეტი აღარ იქნება. ამაღამ გავა.

    

    კოჭლი სატანა - ძლივს მოვიშორეთ თავიდან. პასკუალა არ გამოჩენილა?

    

    პადრე - მაგან არ დამაწყვიტა ნერვები?

    

    ყასაბი - (საათზე დაიხედავს) მთელი ნახევარი საათი გადაცდა!

    

    კოჭლი სატანა - ხომ არ გაგვაცურა იმ რუსმა კომუნისტმა, მე მაგის დედა?..

    

    ყასაბი - აბა, აბა, მაგის კეთილები!..

    

    პადრე - მორჩით. გინება არ მოდის ჩვენში!

    

    კოჭლი სატანა - რა უჭირს, ათასში ერთხელ!

    

    ყასაბი - კარგიც კია, გულს მოიოხებ კაცი!

    

    პადრე - გინება არ გამაგონოთ! ჩვენ სხვა გაქანების ხალხი ვართ, რესპექტაბელური!

    

    ყასაბი - თუ გაგვაცურა და აქ არა ვარ, ფრანჩესკოლიზე უკეთ გავაფორმებ! (პადრეს შეხედავს). დი მაჯიო თუ გვიბრძანებს!

    

    პადრე - სწორია, ყასაბო.

    

    კოჭლი სატანა - ჰო, მართალა თვალი ხომ არ მოგიკრავთ დანარჩენი ველურებისთვის?

    

    პადრე - მომეშვი, ვერ ვიტან ზანგებს.

    

    ყასაბი - რას გვანან, მაგათი...

    

    კოჭლი სატანა - ზანგი კი არა...

    

    პადრე - აბა, ვინ?

    

    კოჭლი სატანა - უცნაური კაბები რომ აცვიათ და არც ქუდები ახურავთ ნაკლებად გასაკვირი.

    

    ყასაბი - ირლანდიელები ხომ არ არიან?

    

    კოჭლი სატანა - არა.

    

    პადრე - (მიხვდა) შენ რა, ის უცხოელები ნახე?

    

    კოჭლი სატანა - უფრო მეტიც (შეფუთულს გახსნის), აი ეს ქუდებიც შევიძინე იმათგან.

    

    პადრე - (ერთ ცალს აიღებს) საიდან უნდა დაიხურო?

    

    ყასაბი - (აიღებს მეორეს) ალბათ აქედან, აი, ასე. (დაიხურავს).

    

    კოჭლი სატანა - ნამდვილი კავკასიელი ჯიგიტი ხარ!

    

    პადრე - გაგიჟდი, ლუკა? ეს ქუდები რად გინდოდა?

    

    კოჭლი სატანა - თქვენთან გამომატანა დი მაჯიომ. კარგ საქმეზე როცა წავალთ, მაშინ უნდა დავიხუროთ ხოლმე.

    

    ყასაბი - რატომ?

    

    კოჭლი სატანა - დილას ერთად გამოვედით შეფი, მე და პასკუალა იმათ სანახავად, ხომ უნდა გვცოდნოდა, რომელი იყო გასაფორმებელი.

    

    პადრე - გასაფორმებელი ახლა რომ მოვა, ამან უნდა გვაჩვენოს.

    

    კოჭლი სატანა - ჩვენ ჩვენი ვეცადეთ. ჰოდა, კობრამ გვიამბო კავკასიელ ჯიგიტებზე, რომლებსაც ბავშვობიდან ცხენებზე ზრდიან და იარაღის ხმარებასაც ასწავლიან. გაგიკვირდებათ, მაგრამ ვენდეტა მაგათაც სცოდნიათ!

    

    ყასაბი - საკვირველია!

    

    კოჭლი სატანა - მერე შეფი დაინტერესდა და ერთ ყურებამდე ულვაშიანთან მიგვაგზავნა. იმან ოთხი ქუიდ მოგვყიდა ერთ „კოლტად“ და თავიანთი შეფიც გვაჩვენა.

    

    ყასაბი - გამაგებინეთ, ეს ცხვრის ტყავის ქუდები რად გვინდა?

    

    კოჭლი სატანა - აკი გითხარით, პაროლი შეიცვალა. კაი საქმეზე როცა წავალთ, მიხაკებს კი აღარ ჩავიბნევთ, ამ ქუდებს დავიხურავთ.

    

    პადრე - ესე იგი, ანრიეტა სარდუს ამ ცხვრის ქუდში უნდა გამოვეცხადო? აღარ ვარ სიხარულით! აღარ! (ბოლთას სცემს). რამ მოაფიქრა! სულ პასკუალას ოინებია, მაგის დედას ჩავეხუტე! წადი, აქ მომიყვანე, მაგის ძალიან კეთილები!

    

    კოჭლი სატანა - აჰ, გინება არ გვინდა, გვიდო, ჩვენ სხვა გაქანების ხალხი ვართ, რესპექტაბელური!

    

    ყასაბი - რა უჭირს ათასში ერთხელ!

    

    პადრე - წადი, მომიყვანე-მეთქი!

    

    ყასაბი - თვითონვე მოდის და ის კავკასიელიც ახლავს, საკვოიაჟი უჭირავს!

    

    პადრე - ახლა ულვაშა ჯიგიტს აეკიდა, ხედავთ?

    

    ყასაბი - თავისით მოდის ფული!

    

    კოჭლი სატანა - ცხვრის ქუდებს უმადლოდეთ, თილისმასავითაა!

    

     

    

     

    

    სურათი მეოთხე

    

     

    

    (შემოდიან გაბრიელი და კობრა).

    

     

    

    კოჭლი სატანა - ესეც იმათნაირი ველური ჩანს, ოღონდ ჩვენებურად ჩაუცვამს.

    

    პადრე - მოიცა, იტალიური არ იცოდეს.

    

    კობრა - შიში ნუ გაქვთ, წარმოდგენა არა აქვს.

    

    პადრე - შენ საიდან იცი?

    

    კობრა - მითხრა.

    

    პადრე - მიფრთხილდი, პასკუალა, ახლა ამას არ აეკიდო, თორემ...

    

    ყასაბი - რაო, კობრა, ვინ ვარო?

    

    პადრე - პასკუალა, პაროლი ჰკითხე.

    

    კობრა - პაროლი გვითხარით.

    

    გაბრიელი - ავე მარია, გრაცია პლენა, დომინუს ტეკუმ.

    

    პადრე - გასაგებია. პაშკოვმა გამოაგზავნა?

    

    კობრა - პაშკოვის კაცი ხარ?

    

    გაბრიელი - აბა, ვინა ვარ!

    

    კობრა - კიო.

    

    პადრე - ფული მოიტანე?

    

    კობრა - ფული მოიტანეო?

    

    გაბრიელი - (საკვოიაჟს გაუწვდის) აი, აქაა.

    

    პადრე - (გამოართმევს, გახსნის, ჩახედავს) რამდენია?

    

    კობრა - რამდენიაო?

    

    გაბრიელი - ნახევარი, რომ შეასრულებთ, მეორე ნახევარს მერე მიიღებთ!

    

    კობრა - ჯერ ნახევარი მოუტანია, მეორე ნახევარს გასაღების მერე მიიღებთო.

    

    პადრე - (ბოლთას სცემს განრისხებული) ის კომუნისტი ღორი არ ენდო მაფიას პატიოსან სიტყვას? ეგებ ფულის ნახევარი თვითონ ამან წაიღო?

    

    ყასაბი - ახლავე დავამუშავებ, ბიძაჩემო!

    

    კოჭლი სატანა - დავთვალოთ!

    

    პადრე - რა დროს დათვლაა!

    

    ყასაბი - დავამუშაო?

    

    პადრე - მოიცა მეთქი!

    

    გაბრიელი - რაო, რას ლაპარაკობენ?

    

    კობრა - არაფერს.

    

    გაბრიელი - მაშინ მე წავალ (წასვლას აპირებს).

    

    პადრე - რაო, კობრა?

    

    კობრა - უნდა წავიდეო.

    

    პადრე - მოიცადოს!

    

    კობრა - მოიცადეო.

    

    გაბრიელი - რაღა საქმე გაქვთ ჩემთან?

    

    პადრე - პასკუალა, ეს არ უთარგმნო! ანჯელო, უნდა დავამუშაოთ! შენ კი კოჭლო სატანა, გადი, გვიდარაჯე! (კოჭლი სატანა გადის).

    

    ყასაბი - მივცხო, არა?!

    

    პადრე - ვინ დაიტოვა ფულის ნახევარი, შენ თუ პაშკოვმა?

    

    გაბრიელი - აკი გითხარით, პაშკოვმა მეთქი!

    

    პადრე - რით დაამტკიცებ შენს სიმართლეს?

    

    გაბრიელი - პაშკოვი უნდა ნახოთ. მე კი მაგვიანდება, მშვიდობით.

    

    პადრე - ასე ვერ წახვალ! პაშკოვმა რომ შენ დაგადოს ხელი, სადღა გეძებოთ? ჩვენი თანდასწრებით უნდა ნახოთ ერთმანეთი!

    

    გაბრიელი - ეს რა, მუქარაა?!

    

    პადრე - ასე მოითხოვს საქმე.

    

    გაბრიელი - გემზე ბილეთი აღებული მაქვს, უნდა მივუსწრო! მშვიდობით, ბატონებო!

    

    ყასაბი - (წინ გადაუდგება) სულაც არ მაინტერესებს შენი ბილეთი, ჯერ პაშკოვი უნდა ვნახოთ! (დანას ამოიღებს და მოიმარჯვებს).

    

    გაბრიელი - (რევოლვერს ამოიღებს) უკან დაიხიე! (ყასაბი არ ემორჩილება, ესვრის, ხელში დაჭრის და დანას გადააგდებინებს). დაგცხრილავთ!

    

    პადრე - (ხელებს ასწევს) დამიჯერეთ, სენიორ, გამოუსწორებელ დანაშაულს ჩადიხართ საკუთარი თავის წინააღმდეგ!

    

    გაბრიელი - რა დანაშაულზეა ლაპარაკი?

    

    პადრე - ერთი ჩვენგანიც რომ მოკლათ, ამ ქალაქიდან ვეღარ გახვალთ!

    

    გაბრიელი - ვინღა დამიჭერს?

    

    პადრე - როგორც ჩანს, ადრე მაფიასთან საქმე არ გქონიათ. მიწის ქვეშაც კი გიპოვიან!

    

    გაბრიელი - თავი დამანებეთ, თქვენ თქვენთვის, მე ჩემთვის! ხომ მოგიტანეთ ეს ფული, რატომ არ მიშვებდით?

    

    პადრე - პაშკოვს თვით დი მაჯიო ელაპარაკა. რაკი ორმოცდაათზე შეთანხმდნენ, სწორედ ამდენი უნდა მოგეტანათ. არც მეტი და არც ნაკლები!

    

    გაბრიელი - რაც გამომატანა, ის მოვიტანე.

    

     

    

    (გაბრიელს უკნიდან ეპარება კეტმომარჯვებული კოჭლი სატანა).

    

     

    

    პადრე - მაშინ რატომ არ გინდათ პაშკოვთან წამოსვლა?

    

    გაბრიელი - იმიტომ, რომ მაგვი... (თავში კეტს ჩაარტყამს კოჭლი სატანა, ხელიდან რევოლვერი გაუვარდება. მიესევიან, სცემენ).

    

    პადრე - არ უნდა მოვკლათ, ცოცხლად გვჭირდება!

    

    ყასაბი - (ცალი ხელით სცემს) როგორ დამჭრა, ამისი კეთილები...

    

    კოჭლი სატანა - გაიგე, რასაც გეუბნებიან!

    

     

    

    (შემოვარდება იარაღმომარჯვებული საშა სულხანიშვილი, ჰაერში ისვრის).

    

     

    

    საშა - დადექით! დადექით მეთქი! თქვენი დედა რო ავატირე!

    

     

    

    (მაფიოზები თავს დაანებებენ გაბრიელის ცემას, მოშორდებიან).

    

     

    

    კოჭლი სატანა - ეს მეორე ველური საიდანღა გამოტყვრა?

    

    პადრე - ეგ საკუთარ თავს ჰკითხე, კრეტინო! მე სადარაჯოდ გაგიშვი!

    

    კოჭლი სატანა - კეტი რომ არ ჩამერტყა, გაგასაღებდათ!

    

    ყასაბი - რა დავითარსეთ, ამათი კეთილები... (ხელზე მეორე ხელს იჭერს).

    

    პადრე - პასკუალა, ჰკითხე რა უნდა?

    

    საშა - ხელები ზემოთ, თორემ ყოფას გიტირებთ!

    

    კობრა - ხელები აწიეთ მაღლა.

    

    კოჭლი სატანა - ეს ისაა! (ხელებს აწევს).

    

    პადრე - აწიე, ანჯელო, თავს ტყუილ-უბრალოდ ნუ შევაკლავთ! (ორივენი ხელებს აწევენ). ვინააო, რა თქვი?

    

    კოჭლი სატანა - ამან მოგვყიდა ქუდები დილით!

    

    საშა - (კობრას) შენც აწიე ხელები! ჰა, მეთქი! (კობრა ხელებს აწევს). დაიცა, ქალო, შენ აქ რა გინდა? ხან ქუდებს ჰყიდი და ხანაც ულაყებს დააჭენებ, არა?

    

    კობრა - ხან ისეა, ხანაც ასე! ისე კი, ყველაზე კარგად შენ დაჭენაობ, შმაგო!

    

    საშა - ცხენები და ვირები თქვენსკენ მოიკითხე! შენ არ იცი, მე ვინა ვარ!

    

    კობრა - ვინ?

    

    საშა - უკვე იმდენი კომუნისტი მყავს მოკლული, რომ ეს ოთხი კაცი აქეთ იქნებით თუ იქით, ჩემთვის სულ ერთია, მაინც ჯოჯოხეთში მოხვდები. გაიგე, დედაკაცო?

    

    კობრა - ვერ გავიგე.

    

    კოჭლი სატანა - რას ეპაექრები, კობრა, გვიშველე რამე! ო, სანტა მარია, სან რაფაელ, სან მიქაელ! გვიშველეთ!

    

    საშა - ეხლა აი, მაგას უთხარი, მოკეტოს, თორე ამ შუადღისას ციდან ვარსკვლავებს დავაკრეფინებ! გაიგეე!

    

    კობრა - გაჩუმდი, გიჟია ვიღაც!

    

    საშა - აბა, სანამ გადავრეულვარ, ამათ იარაღი ამოაცალე! შენიც ამოიღე! ემაგ ჩანთაში ჩააწყე და აექ დამიდე! ჰა, დროზე! (კობრა იარაღს ამოაცლის თავისიანებს, საკვოიაჟში ჩააწყობს და საშას მიუტანს). ისევ იქ დადექი! (საკვოიაჟში ჩაიხედავს). ვაჰ, ეს რა არი, კაცო? (ერთ შეკვრას ამოიღებს) უყურებ შენა? ბიჭოს! ფულივით არ არი?! ქალო, უთხარიკე, ემაგრე იდგნენ ხელებაწეულები!

    

    კობრა - არ გაინძრეთ, გესვრითო!

    

    პადრე - ღმერთო, გვიშველე! ეს მართლა გვესვრის, - გიჟია ოხერი! მოდით, ვილოცოთ! (იწყებს "მამაო ჩვენოს“) პატერ ნოსტერ, კვი ეს იმ ცელის. სანკტიფიცეტურ ნომენ ტუუმ...

    

    საშა - რაო, რა მინდაო, ქალო?

    

    კობრა - არაფერი, ლოცულობს.

    

    საშა - მოკეტოს, თორეე...

    

    კობრა - გაჩუმდი, პადრე!

    

  
    საშა - ეხლა გამაგებინე, რა გინდოდათ ამ პატიოსანი კაცისაგან, სეტყვი ღრუბელივით რო დასტრიალებდით, ჰა? ხო არ მოკალით, თქვენი...

    

    კობრა - არა, მხოლოდ ნაცემია.

    

    საშა - ძაან არაქათგამოცლილი ჩანს, ესეც ხო არ გიჭენებია?

    

    კობრა - სადღა აქვს ჭენების თავი, ძლივს დაჩინდრიკობს!

    

    გაბრიელი - (დაიკვნესებს, წამოჯდება, თავზე მოიჭერს ხელებს) ვაი, თავი!

    

    საშა - გაბრიელ, როგორა ხარ, ჰა, კაცო?

    

    გაბრიელი - რა ვიცი... (წამოიწევს). ვაი! (ისევ ჯდება).

    

    საშა - რა უნდოდათ, რად გირტყამდნენ?

    

    გაბრიელი - ოო, ყველაფერი მტკივა... ვაი, ვაი!

    

    საშა - შენ მითხარი, ქალო!

    

    კობრა - მე თქვენი ლაპარაკი არ მესმის და რა გითხრათ?

    

    საშა - (ფულის შეკვრას აჩვენებს) ჯერ ეს მითხარი, აეს რა არი?

    

    კობრა - ფულია.

    

    საშა - ესე იგი, სწორი ვყოფილვარ! სადაურია, ქალო?

    

    კობრა - ამერიკული დოლარებია.

    

    საშა - არ მატყუებ, რო?

    

    კობრა - მაშინ მაგ ბებერ ულაყს ჰკითხე!

    

    საშა - იცი, რას გეტყვი შენა? აქ ბოდიში მამიხდია და ცოტა წესიერად მელაპარაკე! ბიჭოს! რამდენია?

    

    კობრა - ოცდახუთი ათასი.

    

    საშა - ვისია?

    

    კობრა - მეტს ვერაფერს გეტყვი.

    

    საშა - დაიცა, დაიცა, იცი რას გეტყვი? ჯერ ქალის ცოდვა არ მადევს კისერზე, მაგრამ თუ ძაან გაჭირდა, ამასაც ვიკისრებ! გამიგე? გამიგე თუ ვერა?

    

    კობრა - მეტი რა გზაა, უნდა გავიგო.

    

    საშა - შენი ვერა გამიგია რა! გიყურებ, მთვრალი არა ხარ, მა რაღასა ბლეტავ მაგ თვალებს?!

    

    კობრა - ჭენების შემდეგ ასე ვიყურები ხოლმე.

    

    საშა - ვის ატყუებ შენა? ვის ატყუებ? დილას ქუდები რო მოგყიდე და მემრე კვიპაროსებში გადავედით, რამე, ერთი-მეორე, მაშინ კოხტად იყურებოდი?! არა, აქ რაღაცაშია საქმე! კაცო, გაბრიელ, მოხვედი ჭკუაზე?

    

    გაბრიელი - მოვედი.

    

    საშა - შენ მაინც მითხარი, რითვინ გირტყამდნენ, როგორც რო რუსის ბარაბანსა! ამ დედაკაცთან ხო არ გაგიიმასქნებია ის ამბავი, ჩვენ რო ვიცით და იმიტომ ხო არ დაგბეთქეს, ჰა!

    

    გაბრიელი - რა ვიცი... (ხელს ჩაიქნევს).

    

    საშა - არ იცი და მე ვათქმევინებ! დედაკაცო, ეხლავე მითხარი, რითვინა სცემდით, რა დააშავა!

    

    კობრა - ვერ გეტყვი!

    

    საშა - ვერ მეტყვი და სუ თითო-თითოდ დაგიხვრეტამ ამ ხალხსა! მგონი, სუ შენი ულაყები არიან, არა? ჰოდა, მეც აი, ამიდან დავიწყებ! (გამოიყვანს ყასაბს, შუბლზე მიადებს რევოლვერს). იცოდე, სამამდინ ვითვლი!

    

    პადრე - რა უნდა, პასკუალა?

    

    ყასაბი - მიშველე, ბიძაჩემო!

    

    კობრა - პაშკოვის საქმე მომიყევიო!

    

    საშა - ერთიი!

    

    პადრე - რა თქვა?

    

    კობრა - სამამდე ვითვლიო!

    

    პადრე - უთხარი, რაც უნდა!

    

    კოჭლი სატანა - არ უთხრა, პასკუალა, თორემ დი მაჯიო არ გვაპატიებს!

    

    პადრე - აბა, ყასაბი გავწიროთ?

    

    კობრა - მარტო ყასაბი კი არა, სულ სათითაოდ დაგხვრეტთო!

    

    საშა - ორიი!

    

    კოჭლი სატანა - მაშინ უთხარი! უთხარი, ჩქარა!

    

    პადრე - აგწვა კუჭი? ტკბილია სიცოცხლე, ლუკა?

    

    ყასაბი - პასკუალა, ყველაფერი უთხარი! არაფერი მოატყუო!

    

    პადრე - როგორც ჩანს, ესენი ერთად მუშაობენ!

    

    ყასაბი - ახლა გადავრჩე და სად წამივლენ, ორივეს ერთად გავასაღებ!

    

    საშა - სამი!

    

    კობრა - კარგი, გეტყვი! ოღონდ, უნდა გაგვიშვა!

    

    საშა - აბა, რაში მჭირდებით, თქვენი ხორცი არ იჭმევა და ძვალი!

    

    კობრა - აქ ვიღაც მეამბოხეთა მეთაურია ჩამოსული, გრაფი ყოფილა. იმის მოკვლაში რუსი კომუნისტები ორმოცდაათ ათას დოლარს გვაძლევდნენ. ჩვენც ავიღეთ ეგ საქმე.

    

    საშა - ვინ თქვენ?

    

    კობრა - ჩვენ, მაფიამ.

    

    საშა - მაფია რაღა ოხრობაა?

    

    კობრა - მაფია მაფიაა!

    

    საშა - ვერაფერიც ვერ გავიგე!.. და გაბრიელი რაღა შუაშია?

    

    კობრა - მაგას ჰქონდა იმ მეთაურის მოკვლა დავალებული და ვერ გაბედა.

    

    გაბრიელი - ტყუილია! ამის კახპა დედა ვატირე!

    

    კობრა - კახპა მეძახე, კომუნისტების აგენტი მაინც არა ვარ შენსავით!

    

    საშა - დაიცა, ნამდვილად, ქალო?

    

    კობრა - პაშკოვმა გვითხრა.

    

    საშა - პაშკოვი ვინღაა?

    

    კობრა - კომუნისტების საგანგებო რწმუნებული!

    

    საშა - მართალია, გაბრიელ? (პაუზა). საცემი კი არა, მოსაკლავი ყოფილხარ, შე ნაბიჭვარო! ქაქუცას მოსაკლავი ფულით გამოიწკიპე, არა? ოხ, შენი დედა კი ვატირე შენი!.. აქ მომხედე, ქალო! რატომ სცემდით?

    

    კობრა - ორმოცდაათი გვეკუთნოდა და ოცდახუთი მოიტანა!

    

    საშა - დაიცა, დაიცა, კომუნისტები იგეთი ბრიყვები არიან, რო წინასწარ მოეცათ ფული?

    

    კობრა - მაფიის სიტყვა კანონია! ამ საქმეში თვითონ დონ ჯოტო დი მაჯიო იყო ჩარეული!

    

    საშა - ეგ ვიღა ოხერია?

    

    კობრა - ამ ქალაქის მაფიის თავკაცი! ჯერ არ ყოფილა შემთხვევა, პირი გაგვეტეხა... ამან კი მხოლოდ ოცდახუთი მოიტანა.

    

    საშა - მეორე ოცდახუთი რა ვუყავიო?

    

    კობრა - პაშკოვმა არ მომცაო. გრაფს რომ მოკლავთ, მერე მიიღებთო. პაშკოვთან გამოყოლაზე უარი გვითხრა და ეჭვი ავიღეთ, რომ თვითონ გადამალა... იმიტომ ვცემდით, რომ გვეთქმევინებინა, სად დამალა...

    

    საშა - შენ რასაც ამბობ, მართალსა ჰგავს... ამ ნაბიჭვარმაც როგორ ჩაღუნა თავი... მართალია, არა, გაბრიელ? ერთი სული მაქვს, წამებით ამოგხადო სული, მაგრამ ჯერ ქაქუცამ უნდა დაგკითხოს!.. ქალო, ეხლა ეს გამაგებინე, თქვენ ვინა ხართ? მაფიაო თუ რაღაცაო?

    

    კობრა - ამის გაგება აქ ყოველ ნაბიჯზე შეიძლება.

    

    საშა - ეხლა სწორედ მეტი საქმე არა მაქვს, კითხვა-კითხვით ვიარო ამხელა ქალაქში! მითხარი, დროზე!

    

    კობრა - დონ ჯოტო დი მაჯიო მაფიის შეფია! აი, ეს პადრეა, თანაშემწე, გეგმების შემდგენი. ეს კოჭლი სატანაა, საუკეთესო შემსრულებელი. ეს ხელში დაჭრილი კი ყასაბია, დაუნდობლობით გაითქვა სახელი. მე კი კობრა მქვია...

    

    საშა - მაშ, რას გაიძახიან, პასკუალაო?

    

    კობრა - ეგეც მქვია.

    

    საშა - კაი სახელები გქვიებიათ, მე და ჩემმა ღმერთმა... ეხლა ერთი რჩევა უნდა მოგცეთ - იმ გრაფის მოკვლაზე ხელი აიღეთ და იმ რწმუნებულის მისამართი მომეცით. პაშკოვიო, არა?

    

    კობრა - პაშკოვს დი მაჯიო შეხვდა, მისამართი ჩვენ არ ვიცით!

    

    საშა - კარგი, გაბრიელს ეცოდინება.

    

    გაბრიელი - პაშკოვი რომში გაემგზავრა ამ დილით.

    

    საშა - აქ არა ვართ, შევამოწმებთ... შენ ეს მითხარი, მეორე ოცდახუთი რა უყავი?

    

    გაბრიელი - დავმალე.

    

    საშა - წამოდი, ეგ სახე დაიბანე ზღვაში, ის ფულიც ავიღოთ და ქაქუცასთან მივიდეთ... შენ კი, გიურზა ხარ თუ ანკარა გველი, ამათ უთხარი, თავი დაგვანებონ, თორემ ფინთად წაუვათ საქმე!

    

    კობრა - დაგვეხსენით, თორემ ინანებთო!

    

    პადრე - პირობა მიეცი მაფიის სახელით!

    

    კობრა - მაფია სიტყვას გაძლევთ!

    

    საშა - (საკვოიაჟს აიღებს) ეს მაფია რაღაა, მაინც ვერ გავიგე! თუმცა სულ ერთია... წამოეთრიე, გაბრიელ! (გადიან).

    

    პადრე - მადლობა უფალს, რომ ამ ველურებისგან გვიხსნა.

    

    კოჭლი სატანა - ყველა წმინდანი ვახსენე გულში და როცა სანტა მარიასთან მივედი, მაშინ გვეშველა!

    

    კობრა - თავიდანვე უნდა გეხსენევბინა!

    

    ყასაბი - (ხელს იხვევს დახეული ხალათით) სულ ნაკუწ-ნაკუწ-ნაკუწ დავჩეხავ მაგათ!

    

    პადრე - გადარჩენისა ვილოცოთ!

    

    ყველანი -

    

    AVE MARIA, gratia plena, Dominus tecum.

    

    Benedicta tu in mulieribus,

    

    et benedictus fructus ventris tui, Iesus.

    

    Sancta Maria, Mater Dei,

    

    ora pro nobis peccatoribus,

    

    nunc, et in hora mortis nostrae.

    

    Amen.

    

    (იწერენ პირჯვარს).

    

     

    

    პადრე - ამ ამბავს დი მაჯიოს ნუ გავაგებინებთ.

    

    კოჭლი სატანა - ფულს რომ მოგვთხოვს?

    

    ყასაბი - ამ ხელს რომ ნახავს?

    

    პადრე - ბოლო-ბოლო ისიც შეიძლება ვთქვათ, რომ პაშკოვის კაცი არ მოვიდა... შენ კი პიჯაკში დამალავ მაგ ხელს...

    

    კობრა - უარესი იქნება...

    

    პადრე - აბა, რა ვქნათ, პასკუალა, გვაჯობეს კომუნისტებმა!

    

    კობრა - ის ულვაშიანი კომუნისტი არა ყოფილა...

    

    კოჭლი სატანა - ეს ვინ ყოფილან, ამათი დედა...

    

    ყასაბი - ჩვენზე უარესები!

    

    კობრა - ხომ გითხარით, მეომარი ხალხია მეთქი!

    

    პადრე - ვნახოთ, ვინ ვის აჯობებს!

    

    (გადიან).

    

     

    

     

    

    სურათი მეხუთე

    

     

    

    (ზღვის სანაპირო ბულვარი. კვლავ მერხზე სხედან ქაქუცა ჩოლოყაშვილი და არჩილ ანდრონიკაშვილი. იქვეა სერთუკიანი კახაბერ ამილახვარი და ჩამქრალ სიგარას უკიდებს. შორიდან მოისმის - "ჰაი, ქაქუცავ, მაქეთ საითკენ წამოსულხართ, კაცოუ!“).

    

     

    

    კახაბერი - (გაიხედავს) საშა და გაბრიელი მოდიან!

    

    საშა - (ხელს ჰკრავს გაბრიელს, შემოაბარბაცებს) ემანდ მიეთრიე, შენი დედა რო ავატირე! (ხელში რევოლვერი უჭირავს, მორეში საკვოიაჟი).

    

    ქაქუცა - ახლა ამათაც დაიწყეს! თქვენ იმდენს იზამთ, მეც გამაგიჟებთ!.. რა ამბავია, გაბრიელ?

    

    საშა - გველი გაგვიზრდია უბეში, კაცო, გველი!

    

    არჩილი - არ გვეტყვი, რა მოხდა?

    

    საშა - აკი ვიძახოდი, ქაქუცავ, ეგ აქ სასიკეთოდ არ არი მოსული-მეთქი!

    

    კახაბერი - რა მოხდა, გაბრიელ, ხმა ამოიღე!

    

    საშა - (საკვოიაჟს გახსნის, ფულს დაანახვებს) ეს ქაქუცას მოსაკლავი ფული იყო, ორმოცდაათი ათასი დოლარი!

    

    არჩილი - "ჩეკას“ აგენტი ყოფილა, ვეჟო? (ჯიბისკენ გაურბის ხელი).

    

    კახაბერი - გაჩერდით, ბატონო არჩილ!

    

    არჩილი - გაჩერდი - არ გაჩერდი, სულ ერთია. ამ თახსირს ხელით ხომ არ დავახრჩობ, იარაღი კი თურქეთში ჩამომართვეს!

    

    საშა - თურქეთს ნუღარ მიხსენებ, მე კოტე გვარჯალაძის დედა რო ვატირე, კინაღამ... (შეხედავს ქაქუცას, შეჩერდება). იარაღი ერთის მაგიერ ხუთი ვიშოვე. განა რო მდომოდა, მე ვერ მივაძაღლებდი სადმე, მაგრამ აქ მოვიყვანე, ქაქუცამ გადაწყვიტოს, რას უზამს.

    

    ქაქუცა - ჯერ რიგიანად მიამბე, რა როგორ მოხდა!

    

    საშა - როგორ მოხდა და აეგრე იყო - თავად არჩილისა არ იყოს, ეს უიარაღობა მეც ძალიან მაწუხებდა...

    

    კახაბერი - საქმეზე ილაპარაკე!

    

    საშა - (თავისას განაგრძობს) უკაცრაული პასუხია და ბოდოშიც მამიხდია, მაგრამ უიარაღო კაცი ნიფხავჩახდილივითა ხარ! ეგრე არ არი?.. ჰოდა, ერთი მოლდაველი ბოშა ქალი ვნახე, გიურზას ეძახიან თუ რაღაცა გველის სახელია... ჰო, კობრა! კობრას ეძახიან.

    

    არჩილი - შენ როგორ ელაპარაკე?

    

    საშა - იცის რუსული! ჰოდა, ოთხი ბოხოხი მივყიდე ერთ რევოლვერად. „კოლტია“, ხომ იცით. მოკლედ, მაგარი რამეა!

    

    არჩილი - ქუდები როგორ გაგვიყიდე, ვეჟო?

    

    ქაქუცა - იარაღის გულისთვის რომელიმე რომ არ გაგვყიდა, ამაზეც გმადლობთ, უფალო!

    

    საშა - რატო რა, იარაღი არ გვინდა, თავადო? ათასი ოხერია, რა გესწავლებათ!

    

    ქაქუცა - განაგრძე, განაგრძე!

    

    საშა - ცოტა ხანში, გავიხედე და რასა ვხედამ, ეს ჩვენი გაბრიელი არ ელაპარაკება? ვიფიქრე, ერიჰაა, აქ რაღაცაშია საქმე-მეთქი. გავყე ამასა. ერთ სახლში შევიდა და იქიდან ამით (საკვოიაჟზე ანიშნებს) გამოვიდა. ზღვის პირას ის გიურზა უცდიდა, სამ კაცთან მიიყვანა. იღონდ მანმადე ერთმანეთში ჩვენ რო ვიცით, ის გააიმასქნეს... იმ ხალხსა სუ გამოცვლის სახელები ჰქვიათ - ეშმაკიო, კოჭლი თერძიო, პასკუალაო, გიურზაო თუ რაღაცა გველია... აქაური მაფია ვართო.

    

    არჩილი - შენ რა იმ წყეული კოტე გვარჯალაძესავით მიკიბულ-მოკიბულად ლაპარაკობ! მოკლედ გვითხარი, გული ნუ გადაგვილიე, ვეჟო!

    

    საშა - თუ არ გინდათ, სუ გავჩუმდები!

    

    ქაქუცა - განაგრძე, ოღონდ მოკლედ ილაპარაკე.

    

    საშა - მერმე აემან ერთი იმათიანი დაჭრა ხელში. მიესივნენ და სუ სეტყვი ღრუბელივით უტრიალეს. მე გულმა აღარ მომითმინა, გავიძრე ჩემი „კოლტი“ და მივუხტი - რევოლვერები წავართვი თქვენთვის, ესეც სიკვდილს გადავარჩინე, თორემ ცემით მოკლავდნენ, დავკითხე ისინი და ყველაფერი გავიგე. („კოლტებს“ მისცემს ქაქუცას, არჩილს, კახაბერს). ესაა და ეს!

    

    არჩილი - ბიჭოს, რა კარგად მოყვა!

    

    კახაბერი - ვერაფერიც ვერ გავიგე!

    

    ქაქუცა - კარგი, ახლა გაბრიელი ვალაპარაკოთ. (იარაღს მოხერხებულად ინახავს ჩოხის უბეში).

    

    არჩილი - ჩვენს ხელში ხარ, თუ სიცოცხლე არ მოგბეზრებია, სიმართლე გვითხარი!

    

     

    

    (ხანგრძლივი პაუზა).

    

     

    

    გაბრიელი - პირადად ორჯონიკიძისგან მქონდა ქაქუცას მოკვლა დავალებული... გახსოვთ, საზღვარზე "მრავალჟამიერს“ რომ ვმღეროდით, მაშინ შემეძლო დავალების შესრულება, მაგრამ გულმა არ გამიშვა... ეგებ იმიტომ, რომ ქაქუცამ სიკვდილს გადამარჩინა. არ ვიცი. იქნებ სიმღერის ბრალიც იყო... რაც თურქეთში გადმოვედით, მთელი გზა მოგვყვება სერგო ორჯონიკიძის რწმუნებული პაშკოვი, ჩოლოყაშვილის მოკვლას მაძალებს. იმ მიზეზით ვუარობ, რომ მეშინია, მეც მომკლავენ-მეთქი! მერე პაშკოვმა ჩემზე ხელი ჩაიქნია და მაფიოზებს მოელაპარაკა ქაქუცას მოკვლაზე.

    

    ქაქუცა - ვინ არიან მაფიოზები?

    

    კახაბერი - მაფია დანაშაულებათა ორგანიზებული კლანია, თავიანთი თავკაციც ეყოლებათ.

    

    საშა - კი, ჰყავათ, რაღაც გრძელი სახელი ჰქვია, დონით იწყება!

    

    ქაქუცა - რა თქვეს მერმე მაფიოზებმა?

    

    გაბრიელი - ორმოცდაათი ათასი დოლარი მოითხოვეს წინასწარ.

    

    არჩილი - წინასწარ როგორ? რომ არ მოეკლათ?

    

    გაბრიელი - პაშკოვიც დაეჭვდა, მაგრამ დაარწმუნეს, მაფიის სიტყვა კანონიაო. ჰოდა, იმანაც მე გამატანა ფული. მე ნახევარი მივიტანე, მეორე ნახევარი კი სანაპირო ბულვარზე დავმალე - სახლში ხომ მინდოდა წასვლა.

    

    კახაბერი - ფული მთლიანად რომ მოგეპარა და გაქცეულიყავი?

    

    გაბრიელი - პაშკოვმა მეც მომიჩინა თავისი ხალხი!

    

    არჩილი - ეგეც კაი გველი ყოფილა, ვეჟო!

    

    ქაქუცა - მერე რა მოხდა?

    

    გაბრიელი - ყველაფერი ისე მოხდა, როგორც საშამ გიამბოთ.

    

    კახაბერი - თუ საზღვარზე გულმა არ გაგიშვა, ახლა რაღად უწყობდი ხელს ამ მკვლელობას?

    

    გაბრიელი - სამშობლოში მინდოდა წასვლა, იქაურობა მომენატრა. შემპირდნენ, გაპატიებთ, თუ ახლა მოგვეხმარებიო. წყნარ ადგილსაც შემპირდნენ.

    

    ქაქუცა - საზღვარზე რომ ჩემთვის გესროლა, ვერც მაშინ გადარჩებოდი!

    

    გაბრიელი - მაშინ უკვე აღარ შემეძლო თქვენი მოკვლა... ყველაფერი ბედისწერაა! ვერსად დაემალები, ბედი მაინც მოგაქცევს თავის საზღვრებში. თუ ადამიანი ამ საზღვრებს გადალახავს, ეს ბედთან ბრძოლას ნიშნავს. ესეც მისი ბედია, მაგრამ გამონაკლისი. გამონაკლისი კი კანონს ადასტურებს და ერთ ასეთ მოდასტურედ მას ქაქუცა აურჩევია!

    

    საშა - დაიცა, დაიცა, ეხლა კი დავიბენი!

    

    ქაქუცა - შენ რა იცი, ჩემს ბედისწერას რომ ვებრძვი?

    

    გაბრიელი - მე ყველაფერი ვიცი თქვენზე.

    

    ქაქუცა - მაინც რა იცი?

    

    გაბრიელი - ავსტრიის ფრონტზე ყუმბარის ნამსხვრევმა მარჯვენა ფილტვის თავი გაგიგლიჯა, ვერ უნდა გადარჩენილიყავი და მაინც გადარჩი! მერე დაჭრილმა თურქების ალყაში მოქცეული არწივის ბუდე, სარაყამიში შეინარჩუნე, ოქროს ხრმალი გიბოძა იმპერატორმა - არადა, ვერ უნდა შეგენარჩუნებინა! მესოპოტამიის უდაბნოს რეიდი შეასრულე შენი ესკადრონით და ინგლისელებს შეუერთდი - ვერც ეს უნდა გაგეკეთებინა! გაქცეულ ნოე ჟორდანიას უნდა გაჰყოლოდი - არ გაჰყევი! ოჯახისთვის უნდა მოგევლო, შენ კი ტყეში გახვედი და კომუნისტებს ებრძოლე სამი წელიწადი, უნდა დამარცხებულიყავი, დამარცხება კი სიკვდილს ნიშნავდა, მაგრამ ამ კატა-თაგვობანაში სულ შენ გამოდიოდი გამარჯვებული! ბოლოს ცოლ-შვილის დახვრეტით დაგემუქრნენ და სამშობლოს საზღვრებიც გადალახე, - არ უნდა გადაგელახა! ძალიან მინდა, ეს საზღვრები მეც გადავლახო... მორჩა, მეტი არაფერი მაქვს სათქმელი...

    

    კახაბერი - აქვს ტატოს ასეთი სტრიქონები - გასწი, გაფრინდი, ჩემო მერანო...

    

    არჩილი - გაოცებას ვარ...

    

    ქაქუცა - რატომ, თავადო?

    

    არჩილი - უცნაურად ილაპარაკა, არ მეგონა!

    

    კახაბერი - ასეთ კაცს იმ თახსირებთან რა გინდოდა?

    

    გაბრიელი - კაცი შემომაკვდა და იძულებული გამხადეს, მათთან მემსახურა...

    

    არჩილი - მანმადე?

    

    გაბრიელი - მანამდე ღვთის მეტყველებას ვსწავლობდი დავით გარეჯის მონასტერში...

    

    ქაქუცა - (პაუზის შემდეგ). რა ვქნათ, როგორ მოვიქცეთ? შენ რას იტყვი, საშა?

    

    საშა - მე ვიტყოდი, რო... მოკლედ, აეგრე ვიტყოდი - სიკვდილი თვითონ უფალსა გაუჩენია მტრისადა! ეს კაცი მტერია ჩვენი!

    

    არჩილი - მე თუ მკითხავთ, ორმაგად არის დასახვრეტი! ამას იმათთან რა უნდოდა... თუ ვაჟკაცი ხარ, დუელი გავმართოთ და ჩვენი სიკვდილ-სიცოცხლე მაღლა ღმერთმა გადაწყვიტოს.

    

    კახაბერი - მოიცა, თავადო! თავისი ბედის საზღვრისკენ მიდის ეს კაცი!.. ესეც არ იყოს, წლევანდელ აჯანყებაში ცოტა ქართველის სისხლი არ დაღვრილა, კიდევ მივამატოთ?

    

    არჩილი - ამ თახსირებმა ძმა დამიხვრიტეს! საუკეთესო ქართველები გაწყდნენ ამათთან ბრძოლაში, მკვდრებით გაავსეს მთელი ქვეყანა, ჩვენც მოძმეთა მკვლელებად გვაქციეს და ცოცხალი როგორ დავტოვოთ?

    

    ქაქუცა - იყუჩე, არჩილ! ძმა მეც დავკარგე... შენი ძმაც ჩემი მეგობარი იყო. არც ის, არც ვანიჩკა ყარანგოზიშვილი, არც სიმონიკა ბაგრატიონ-მუხრანელი არ იყვნენ დაუნდობლები... შურისძიება გალაპარაკებთ და დიდსულოვნება დაგვიწყებიათ, ბატონებო!

    

    საშა - კაცოუ, არ უნდა დაიხვრიტოს, როგორც მოღალატე? არ გამაგიჟოთ, ძაან ფილოსოფიურ აზრებს რო გაიძახის, იმიტომ დავინდოთ? ამის დედა რო ვატირე, ამისი!

    

    ქაქუცა - მორჩი! (პაუზა). შენთვის კი სიცოცხლე მიჩუქნია, გაბრიელ ბერიაშვილო!

    

    საშა - კარგი რა, კაცო, სამართალი აღარ არი? ადრე ერთი ბერბიჭაშვილი დავიჭირეთ, ილია ჭავჭავაძე მე მოვკალიო, ყველგან იკვეხნიდა და ისიც ასევე გავუშვით - რო გავიმარჯვებთ, მაშინ უნდა გაასამართლოს ქართველმა ხალხმაო. ახლა კიდე, ბოდიში მამიხდია ამ სიტყვებზე და, თავის მკვლელს ინდობს!

    

    ქაქუცა - მოვამთავროთ მეთქი, ეს ლაპარაკი!.. შენ კი, გაბრიელ, ადექი და იმ პაშკოვის სახლისკენ გაგვიძეხი!

    

    კახაბერი - აი, ვინ უნდა დაისაჯოს!

    

    გაბრიელი - წასვლას აპირებდა რომში.

    

    ქაქუცა - ვცადოთ, იქნებ ხელში ჩავიგდოთ!

    

    არჩილი - აბა, გაგვიძეხ! ხო იცი სახლი, ვეჟო?

    

     

    

    (ყველანი გადიან).

    

     

    

     

    

    სურათი მეექვსე

    

     

    

    (პორტის მიყრუებული მხარე. დგას კისერზე მარჯვენა ხელჩამობმული ყასაბი. წინ და უკან დადიან პედრე და კოჭლი სატანა).

    

     

    

    კოჭლი სატანა - (თავზე შემოირტყამს ხოლმე ხელებს) დი მაჯიო! დი მაჯიო! დი მაჯიო! დი მაჯიო! დი მაჯიო! გაგვასაღებს! სამივეს ერთად! ეს რა დაგვემართა! ოოხ, დი მაჯიო! დი მაჯიო! დი მაჯიო!

    

    პადრე - მაშ, ის ჩათლახიც წასულა და მოუყოლია?

    

    ყასაბი - ყველაფერი!

    

    კოჭლი სატანა - სად გიპოვეს?

    

    ყასაბი - ხელი შემიხვია თუ არა ექიმმა, თავზე წამომადგნენ.

    

    პადრე - ვინ და ვინ?

    

    ყასაბი - დი მაჯიო, დარდიანი კობრა და ჯოვანი-დანა!

    

    პადრე - მოსაკლავი ვარ, აბა, რა ვარ! საკუთარი ხელით მაქვს გამოსაჭრელი ყელი! საყვარელი მაინც არ იყოს ჩემი!

    

    ყასაბი - თვით პადრემ მიბრძანა ყველაფრის მოყოლაო, ასე მიჩურჩულა.

    

    კოჭლი სატანა - მართლა, გვიდო?

    

    პადრე - არა, რას ამბობ, მაგის კახპა... რად მინდოდა, რაში მჭირდებოდა, ქალი დაილია მესინაში? დაილია და პალერმოდან ჩამოვიყვანდი... შენც სულ ტყუილად უთვალთვალებ, ანჯელო, ხომ ხედავ, რაც არის!

    

    ყასაბი - არაფერსაც არ ვუთვალთვალებ!

    

    პადრე - მოვა ახლა და...

    

    კოჭლი სატანა - (თავზე შემოირტყამს ხელებს) დი მაჯიო! დი მაჯიო! დი მაჯიო!

    

    პადრე - რა ვუპასუხოთ, როგორ მოვიქცეთ, აღარ ვიცი. ერთმა ცინგლიანმა ველურმა ცხვირწინ აგვაცალა ამხელა ფული, ფული ჯანდაბას, ყველაფერი ჩვენი პირით გვათქმევინა! არა, ამას დიდი დი მაჯიო არავის არ აპატიებს, არავის!

    

    კოჭლი სატანა - (თავში წაიშენს) დი მაჯიო! დი მაჯიო! ოოხ, დი მაჯიო! დი მაჯიო! დი მაჯიო!

    

    ყასაბი - კარგი, მოკეტე! მოკეტე, თორემ ამ ჯავრიან გულზე იმათ მაგიერ შენ გამოგფატრავ! (მარცხენა ხელით ამოიღებს დანას).

    

    პადრე - დანა შეინახე, შე ბატო!

    

    ყასაბი - (დანას დამალავს) ბატი საგინებელი სულაც არ არის, რომი ბატებმა გადაარჩინეს.

    

    პადრე - მერე ის ბატები შამფურზე ააგეს და შეჭამეს, შე ბრიყვო! (პაუზა).

    

    მოდით, ვილოცოთ! სხვა არაფერი არ გვიშველის! (გვერდი-გვერდ დგებიან და "მამაო ჩვენოს“ იწყებენ. ყასაბს რამდენჯერმე შეეშლება და პადრე წაუთაქებს).

    

    ყველანი –

    

    PATER NOSTER, qui es in caelis,

    

    sanctificetur nomen tuum.

    

    Adveniat regnum tuum.

    

    Fiat voluntas tua,

    

    sicut in caelo et in terra.

    

    Panem nostrum quotidianum da nobis hodie,

    

    et dimitte nobis debita nostra

    

    sicut et nos dimittimus debitoribus nostris.

    

    Et ne nos inducas in tentationem,

    

    sed libera nos a malo.

    

    Amen.

    

    (ყველანი პირჯვარს იწერენ.

    

    შემოდის დონ ჯოტო დი მაჯიო, უკან მოჰყვებიან კობრა და პირადი მცველი, ჯოვანი-დანა, რომელსაც მოკეცილი სავარძელი უჭირავს, გვერდი-გვერდ მდგარი მაფიოზების წინ გაშლის და უკანიდან თვითონ დაუდგება).

    

     

    

    დი მაჯიო - ილოცეთ, ილოცეთ, იდიოტებო, იქნებ ამან მაინც გადაგარჩინოთ! (სავარძელში ჩაჯდება, პადრე დაიხრება, ხელზე უპირებს მთხვევას. დი მაჯიო მუშტს ამოარტყამს მუცელში). ისევ იქ დადექი! (მუცელზე ხელებმოჭერილი პადრე თავის ადგილზე დგება). რა ვქნა ახლა, ისევ ეკლესიაში ხომ არ დაგაბრუნო, საუკეთესო გეგმების შემდგენი ვარო, რომ გაიძახი? იქნებ - ისევ მეზღვაურად გამეშვი, ყასაბო, თუ კიდევ მიგიღებენ მაგ ხელით! ან შენ, - კოჭლო სატანა, ისევ ხომ არ იჯიბგირებდი მატარებელში? წამოგიყვანეთ, კაცებად გაქციეთ და ასე დამიფასეთ, არა? ჯერ ერთი, ის ქუდები რა უყავით? კავკასიელი ჯიგიტების ქუდები?

    

    პადრე - აგერ გვაქვს! (ჯოვანი-დანას გარდა ბოხოხებს იხურავენ).

    

    დი მაჯიო - ასე ასრულებთ არა ჩემს მითითებებს?! ოხ, თქვენი დედა, აქვე უნდა გამესაღებინეთ სამივენი, ამ გულს რა ვუყო, თორემ... (ადგება, გარშემო უვლის მაფიოზებს, რომლებიც მის მხარეს შებრუნდებიან ხოლმე). როგორ გაჯობათ იმ ერთმა ველურმა? ჰა? მაგრები ყოფილან!

    

    ყასაბი - კარგად მუშაობენ თურმე კომუნისტები, სენიორ!

    

    დი მაჯიო - ხმა ჩაიკმინდე!.. მაგნაირი ხალხი რომ მყავდეს, აქამდე ხელში მეჭირებოდა მთელი სიცილია! (ყასაბს). შე იდიოტო, თავი როგორ დააჭრევინე, რა გულჩვილობა მოგეძალა? არადა, ფრანჩესკოლის საქმე ისე კარგად მოაკვარახჭინე, დაწინაურებას გიპირებდი!

    

    ყასაბი - ვინც დამჭრა, იმას ვურტყამდი! აბა, რა მექნა, ბიძაჩემმა მითხრა, ცოცხლად გვჭირდებაო! იმ დროს ის ულვაშიანიც დაგვადგა თავზე!

    

    დი მაჯიო - დარაჯი არ გეყენათ?

    

    კოჭლი სატანა - მე ვიყავი, სენიორ, მაგრამ იმ პირველს კეტი ჩავარტყი, იარაღით დაადგა...

    

    დი მაჯიო - ვიცი, ვიცი!

    

    კოჭლი სატანა - საშიში ხალხი ჩანს, ეგენი უკან არაფერზე დაიხევენ!

    

    დი მაჯიო - აბა, მე დავიხიო უკან?

    

    პადრე - მაგათ პირი გატეხეს, სენიორ!

    

    დი მაჯიო - მაინც უნდა გეჯობნათ! თავი სადღა გამოვყო, ვიღაც გადამთიელებმა ცხვირწინ დადებული ორმოცდაათი ამწაპნეს მეთქი! როგორ გგონიათ, კორლეონე ჩვენთან დაიჭერს საქმეს? ოოხ! მოიტა, ჯოვანი იარაღი, ბარემ დავცხრილავ სამივეს და მეც დავისვენებ და ესენიც! (ჯოვანი-დანა იარაღს გაუწვდის). თუმცა მოიცა! შეინახე! (ჯოვანი-დანა იარაღს ინახავს). რომელი გემით მოვიდნენ?

    

    პადრე - "პოსეიდონით“.

    

    დი მაჯიო - ეგ რომელია?

    

    ყასაბი - სტამბოლი-მარსელი, სენიორ, ბერძნული გემი, შესაკეთებლად დგას...

    

    დი მაჯიო - დიდხანს იდგება?

    

    ყასაბი - ორი-სამი დღე კიდევ უნდა, სამანქანო განყოფილება ჰქონიათ დაზიანებული.

    

    დი მაჯიო - ნამდვილად იცი?

    

    ყასაბი - ჩემი მეგობარი მუშაობს შეკეთებაზე.

    

    დი მაჯიო - დრო კიდევ გვქონია! ძალიან კარგი! ახლა მითხარით, იმ რუსი კომუნისტის სახლი რომელმა იცის, ვინ მივაგზავნე ამ საქმეზე?

    

    ყასაბი - მე ვიყავი.

    

    დი მაჯიო - თვითონ იმას რომ მოეტანა ფული, ხელში გვეყოლებოდა...

    

    ყასაბი - იმ ველურმა, რომში უნდა წასულიყოო, - ასე თქვა.

    

    დი მაჯიო - მერედა ვერ შეამოწმე? შეცდომას შეცდომაზე უშვებ და იცოდე, მესამედ აღარ გაპატიებ!

    

    კოჭლი სატანა - ჯერ გამოუცდელია, კიდევ ბევრი უნდა ისწავლოს!

    

    დი მაჯიო - ჰო, ჰო, ხელი დააფარეთ და რა ბაიყუშიც გამოგივათ, მაგასაც ვნახავთ! აბა, ყასაბო, იმ რუსი ღორის სახლისკენ გაგვიძეხი! ხომ იცი მისამართი?

    

    ყასაბი - ვია რეჯო, ნომერი ოთხი!

    

    დი მაჯიო - მაგის ჯავრს მაინც ვიყრი და სამ იმდენს წავართმევ! (გადიან).

    

     

    

     

    

    სურათი მეშვიდე

    

     

    

    (ვია რეჯო. სახლი, რომელსაც ნომერი ოთხი აწერია. შემოდიან ემიგრანტები).

    

     

    

    ქაქუცა - (იარაღს მოიმარჯვებს) ალყა შემოარტყით! (სახლის გარშემო დგებიან საშა, არჩილი და კახაბერი). შენ კი, გაბრიელ, შიგნით შემიძეხ! (ქაქუცა და გაბრიელი შედიან სახლში. ცოტა ხნის შემდეგ უკან გამოდიან).

    

    გაბრიელი - ხომ ვთქვი, რომში აპირებდა წასვლას.

    

    საშა - გაქცეულა არა, მაგის დედა რო ავატირე?!

    

    ქაქუცა - გაქცეულა!

    

    კახაბერი - თუ ამ უბედურის მოკვლის ბრძანება არ მიუღია, მესინაში აღარ იქნება!

    

    არჩილი - კომუნისტებს რაში აწყობთ გაბრიელის მოკვლა?

    

    კახაბერი - დავალება არ შეასრულა და როგორ გგონიათ, თავზე გადაუსვამენ ხელს?

    

    საშა - აბა, წყნარ ადგილს მპირდება სერგო ორჯონიკიძეო?

    

    არჩილი - განა არ იცით, რომ ყველაზე წყნარი ადგილი სასაფლაოა?

    

    კახაბერი - რა თქმა უნდა, ეს სატყუარაა. წყნარი ადგილი კი არა, ჩასვლისთანავე ადრინდელ მკვლელობასაც გაუხსენებდნენ და დახვრეტდნენ!

    

    საშა - ერთი მეც მითხარი, ვინ შემოგაკვდა, გაბრიელ?

    

    გაბრიელი - კომისარი!

    

    საშა - ვახ! მაგათი კაცი? ბოდიში მამითხოვია შენთან და, რაზე?

    

    გაბრიელი - დავით გარეჯში მარიამ ღვთისმშობლის მოოქროვილ, თვალ-მარგალიტით შემკულ ხატს იპარავდა!

    

    საშა - კაი გიქნია, მე და ჩემმა ღმერთმა! ქვა ჩაარტყი?

    

    გაბრიელი - არა, თავისივე რევოლვერი დავახალე!

    

    არჩილი - (შეაჩერებს) მოიცათ, ვიღაც მოდის!

    

    კახაბერი - ბევრნი არიან!

    

    ქაქუცა - ბატონებო, თუ პოლიციაა, მაგათთან შეტაკება ხელს არ გვაძლევს!

    

    კახაბერი - ჩუმად უნდა გავეცალოთ, იარაღი რომ არ გვიპოვონ!

    

    არჩილი - ალბათ იმ პაშკოვს უთვალთვალებენ!

    

    გაბრიელი - ამ სახლს მეორე მხრიდან აქვს გასასვლელი!

    

    ქაქუცა - სახლში შევიდეთ! (იმალებიან).

    

    დი მაჯიო - მაშ, ასე... წინა სახლი ორი ნომერი იყო, ეს ოთხი იქნება!

    

    პადრე - დიახ, ესაა.

    

    ყასაბი - აი, აქ მომიყვანა მიქელე ფერარიმ.

    

    დი მაჯიო - შედი ყასაბო და ის რუსი ღორი გარეთ გამომითრიე, თუ დაგხვდა. ჩვენ კი გარეთ ჩავუდარაჯდებით, რომ არ გაიპაროს. ხომ არ გეშინია?!

    

    ყასაბი - არა, რას ბრძანებთ, სენიორ! (შედის სახლში, საიდანაც მოისმის რაღაც ხმაური და მალე გამოდის ხელებაწეული ყასაბი, უკან ქართველი ემიგრანტები მოჰყვებიან, ყველას იარაღი აქვს მომარჯვებული).

    

    კოჭლი სატანა - კავკასიელი ჯიგიტები!

    

    კობრა - ისინი არიან.

    

    პადრე - ვიფრთხილოთ! (წინ აეფარება დი მაჯიოს, მასვე მობაძავენ კოჭლი სატანა და ჯოვანი-დანა).

    

    დი მაჯიო - ჩვენ ნუ დავიწყებთ სროლას!

    

    პადრე - გასაგებია!

    

    კოჭლი სატანა - (ჩურჩულით) ვენდეტა მაგათაც სცოდნიათ!

    

    დი მაჯიო - წყნარად! ახლა ჩვენ დიპლომატიურ სვლას გავაკეთებთ!

    

    პადრე - როგორ, სენიორ?

    

    დი მაჯიო - ის ქუდები დაიხურეთ! (მაფიოზები ბოხოხებს იხურავენ).

    

    არჩილი - ჩვენი ქუდები!

    

    საშა - ვესროლო, თავადო?

    

    ქაქუცა - უჩემოდ არ ისროლოს არავინ!

    

    საშა - სწორედ ესენი გიპირებდნენ მოკვლას! ასე არაა, გაბრიელ?

    

    გაბრიელი - კი, ისინი არიან! უკან რომ დაგვიმალეს, მაგათი მეთაურია!

    

    კოჭლი სატანა - დონ ჯოტო, აი, ამ ულვაშიანმა წაგვართვა ფული! იმ უიარაღომ კი მანმადე მოგვიტანა!

    

    დი მაჯიო - შენ მოკეტე! შენ კი უთარგმნე, კობრა! საღამო მშვიდობისა, სენიორებო!

    

    კობრა - საღამო მშვიდობისა, ბატონებო! ქალაქის მაფიას შეფი გესალმებათ!

    

    საშა - აეგ ის მოლდაველი ბოშაა...

    

    ქაქუცა - უთარგმნე, კახაბერ! გაგიმარჯოთ, ჩემო ბატონო!

    

    (კახაბერი თარგმნის).

    

    დი მაჯიო - (წინ აფარებულ მაფიოზებს გასწევს ხელებით) სენიორებო, იმედი მაქვს, აქ სროლა არ დაიწყება! ჩვენ არაფერი გვაქვს გასაყოფი!

    

     

    

    (კობრა თარგმნის).

    

     

    

    ქაქუცა - მეც ასე მგონია, ბატონო!

    

    დი მაჯიო - თქვენში გრაფი რომელია, სენიორებო?

    

    კახაბერი - აქ სამი გრაფი ვართ, თქვენ რომელი გნებავთ?

    

    დი მაჯიო - თქვენი ხელმძღვანელი.

    

    ქაქუცა - მე გახლავართ, ბატონო!

    

    დი მაჯიო - სასიამოვნოა თქვენი გაცნობა!

    

    ქაქუცა - ჩემთვისაც!

    

    დი მაჯიო - გთხოვთ, ერთდროულად შევინახოთ იარაღი! პოლიცია რომ გამოჩნდეს, უსიამოვნებაში გავეხვევით!

    

    ქაქუცა - სიამოვნებით!

    

     

    

    (ორივე მხარე ინახავს იარაღს. ყასაბი ხელებს დაუშვებს და თავისიანებისაკენ აპირებს გაქცევას).

    

     

    

    დი მაჯიო - შენ ჯერ მანდ იდექი, ბრიყვო! (ყასაბი კვლავ ხელებს ასწევს). გრაფო, ეგებ ეს ყმაწვილი გამოგეშვათ ჩვენსკენ, შიშისაგან გული კოჭებში გაეპარა ალბათ!

    

    ქაქუცა - წაბრძანდით, ბატონო.

    

     

    

    (ყასაბი კვლავ ხელებაწეული დგას).

    

     

    

    დი მაჯიო - დაყრუვდა ეს შობელძაღლი?!

    

    პადრე - წამოდი, ბიჭო!

    

    ყასაბი - (მაფიოზებისკენ გადადის, პადრეს ამოეფარება) გადავრჩი, ბიძავ!

    

    პადრე - მოკეტე!

    

    დი მაჯიო - გმადლობთ ნდობისათვის, გრაფ!

    

    ქაქუცა - არაფერს, ბატონო!

    

    დი მაჯიო - მეც ნდობით გიპასუხებთ! მინდა მოგელაპარაკოთ, სენიორ, ოღონდ სანაპირო ბულვარზე გავიდეთ, იქ ბევრი მიყრუებული ადგილია!

    

    ქაქუცა - გავიდეთ, ბატონო!

    

     

    

    (ცალ-ცალკე - ორ ჯგუფად, ერთმანეთის თვალთვალით გადიან ბულვარის მხარეს).

    

     

    

    დი მაჯიო - რაკი მოვშორდით იმ საშიშ უბანს, თავისუფლად შეიძლება ლაპარაკი. კეთილი იყოს თქვენი მობრძანება ჩვენს ქალაქში!

    

    ქაქუცა - გმადლობთ.

    

    დი მაჯიო - აი, კობრა, სენიორა პასკუალამ მიამბო თქვენს ზნე-ჩვეულებებზე და გამოგიტყდებით ძალზე დიდი სიმპათიით განვიმსჭვალე! ქუდებიც კი შევიძინეთ... (პაუზა). არც იმას დაგიმალავთ, რომ ის კომუნისტი ორმოცდაათი ათასს გვაძლევდა თქვენს მოკვლაში. რა ვიცოდი, რომ ისინი თქვენისთანა ღირსეული კაცის სიკვდილს მოითხოვდნენ და კინაღამ გამოუსწორებელი შეცდომა ჩავიდინეთ! ღმერთმა დაგვიფარა, გრაფ! (პირჯვარს იწერს). ისე თქვენ ქრისტიანები ხართ?

    

    კახაბერი - დიახ, გახლავართ!

    

    დი მაჯიო - საიამოვნოა!.. ახლა ჩვენ იმ საგანგებო რწმუნებულის სანახავად მოვედით, ალბათ თქვენც ეს მიზანი გამოძრავებდათ... მერწმუნეთ, სულაც არ მინდა თქვენი სისხლი დავღვარო, მით უმეტეს დღეს. მაქვს ამის საფუძველი და არ ვისურვებდი, რაიმე ექსცესი მომხდარიყო ჩვენს შორის.

    

    ქაქუცა - მოხარული ვიქნები, ბატონო, თუ მშვიდობიანად დავშორდებით ერთმანეთს!

    

    დი მაჯიო - ბოლოს და ბოლოს სამართლიანობამ იზეიმა - თქვენი მოსაკლავი ფული ახლა თქვენს ხელშია! ჩვენ ამ საქმიდან ხელი დაგვიბანია! მხოლოდ იმაზე მწყდება გული, რომ იმ... (გინება მოადგება ენაზე, თავს იკავებს) იმ... პაშკოვს ვერ გავუსწორე ანგარიში!

    

    კახაბერი - თქვენ ალბათ არც რომში გაგიჭირდებათ მისი მოძებნა!

    

    დი მაჯიო - (ღიმილით) ვეცდებით, სენიორ!

    

    ქაქუცა - მაშ, მშვიდობით, ბატონებო!

    

    დი მაჯიო - ერთი წუთით მოიცადეთ, გრაფ!

    

    ქაქუცა - გისმენთ, ბატონო!

    

    დი მაჯიო - ამ ქალაქს ჩემი ხალხი აკონტროლებს და სანამ აქ იმყოფებით, უბატონოდ ხმას ვერავინ გაგცემთ.

    

    ქაქუცა - კვლავ მადლობას მოგახსენებთ, მაგრამ ჩვენ არავის დაცვას არ ვსაჭიროებთ!

    

    დი მაჯიო - კეთილი, კეთილი... და კიდევ ერთი საჩოთირო საკითხი.

    

    ქაქუცა - ბრძანეთ.

    

    დი მაჯიო - მაგ ფულის დაკარგვით ჩვენი პრესტიჟი გარკვეულწილად შელახულია და ეს ახლავე უნდა გამოსწორდეს! გთხოვთ, თქვენიანები ნუ იხმარენ იარაღს!

    

    ქაქუცა - რას აპირებთ, ხომ ვერ ამიხსნით?

    

    დი მაჯიო - ვის ევალა იმ კომუნისტის საქმე?

    

    ყასაბი - მე, სენიორ!

    

    დი მაჯიო - მაშ, მკვდრის ლოცვა თქვი!

    

    (ყასაბი ელდისაგან გაქვავდება).

    

    პადრე - შეიბრალეთ, სენიორ!

    

    კოჭლი სატანა - ნუ მოკლავთ, ჯერ გამოუცდელია!

    

    ქაქუცა - მომისმინეთ, ბატონო...

    

    (დი მაჯიო სწრაფად ამოიღებს რევოლვერს და ყასაბს რამდენიმე ტყვიას დაახლის მუცელში, რომელიც ძირს დაეცემა და იკრუნჩხება).

    

    პადრე - (მივარდება) ანჯელო! ანჯელო! (ყასაბი კვდება).

    

    დი მაჯიო - (იარაღს შეინახავს) სამწუხაროა, მაგრამ რას იზამთ, ასეთია ჩვენი მკაცრი კანონი! მშვიდობით, გრაფ! (თავისიანებს). ეს წამოიღეთ! (გადის. ჯოვანი-დანა და კოჭლი სატანა - აიღებენ ყასაბის გვამს და მიყვებიან. გადიან კობრა და პადრეც).

    

    კახაბერი - ესეც მაფია, ცნობილი სიცილიური მაფია!

    

    ქაქუცა - თავზე ხელაღებული ხალხი ყოფილა!

    

    არჩილი - (ირიბად გახედავს გაბრიელს) ხედავთ, როგორ დახვრიტა დამნაშავე?

    

    საშა - ჩვენ კი ამ ჩეკისტს თავზე ხელს ვუსვამთ! ავიღოთ და მივაძაღლოთ, აქ ამის დედა ვატირე, სტამბოლში კიდე კოტე გვარჯალაძისა! (იარაღს წაეტანება).

    

    ქაქუცა - რევოლვერს მოეშვი!.. ვინც ამ კაცს ხელს დააკარებს, პირადად ჩემთან ექნება საქმე! და საერთოდ, შეწყდეს ამაზე ლაპარაკი მეთქი, უკვე გითხარით! (პაუზა). ამ ჩემი მოსაკლავი ფულით კი რესტორანში გეპატიჟებით, ბატონებო!

    

    საშა - (გაბრიელზე მიუთითებს) ამასაც, თავადო?

    

    ქაქუცა - ამასაც!

    

    არჩილი - ანდრონიკაშვილი ჩოლოყაშვილს რაში ჩამორჩენია, მხოლოდ ნიკოლოზის ჟამს ერთი ჩინით გამასწარი!

    

    კახაბერი - ახლაც ერთი ჩინით გაგასწროთ, თავადო!

    

    არჩილი - როგორ?

    

    კახაბერი - თავისი მკვლელი დაინდო!

    

    ქაქუცა - (უკმაყოფილოდ) გვეყო ამაზე ლაპარაკი!

    

    არჩილი - მაშ, წავიდეთ, ერთი ჩვენებურად წავიქეიფოთ!

    

    საშა - წავიდეთ, კაცო, თქვენი ხმალი და ჩემი კისერი! (კმაყოფილი ულვაშებს იგრეხს).

    

    ქაქუცა - მაშინ, აქეთ მობრძანდით, ბატონებო!

    

    არჩილი - თავადო, მატნის მამულებში ხომ არ გგონიათ თავი, მაქეთ საით გვეპატიჟებით?

    

    ქაქუცა - ოტელი შევნიშნე იმ მოედანზე!

    

    კახაბერი - სწორი ბრძანებაა.

    

    საშა - მერედა ოტელი რა ბედენაა?

    

    კახაბერი - ყოველ ოტელს რესტორანიც აქვს! წამობრძანდით, ბატონებო! (ჯოხის კაკუნით გაუძღვება ყველას).

    

     

    

     

    

    მეორე მოქმედება

    

     

    

    სურათი მერვე

    

     

    

    (სანაპირო ბულვარი. შემოდის დი მაჯიო. მოჰყვებიან ჯოვანი-დანა და კოჭლი სატანა, მოაქვთ ყასაბის გვამი. მათ მოჰყვებიან კობრა და პადრე).

    

     

    

    დი მაჯიო - აქ დაასვენეთ! (დაასვენებენ. პაუზა. აქვითინდება). ქუდები მოიხადეთ, სენიორებო, ჩვენ უდიდესი ადამიანი დავკარგეთ!

    

    კოჭლი სატანა - (დაბნეული მოიხდის ბოხოხს) უდიდესი?

    

    დი მაჯიო - დიახ, რამ გაგაკვირვათ? ჩვენ დღეს უდიდესი ადამიანი დავკარგეთ! უფრო მეტიც, ჩვენ მესინის მაფიის სულსა და გულს ვეთხოვებით! უფრო სწორად, მსხვერპლად შევწირეთ, მაგრამ მოგეხსენებათ, უმსხვერპლოდ ჩვენი საქმე ვერ იარსებებს! ჩვენი საქმე კი მარადიულია! ასე არაა, პადრე?

    

    პადრე - ჩვენ ყველანი აღარ ვიქნებით, მაგრამ მაფია მუდამ იქნება!

    

    დი მაჯიო - სწორი ბრძანებაა! (პადრეს). მაფია მარადიულია და ამ საქმეზე დამდგარი კაცი სიცოცხლით თუ სიკვდილით მაფიას დიად საქმეს უნდა ემსახუროს, მისთვის უნდა გაიღოს უკანასკნელი ამოსუნთქვაც კი... ასე არაა, პადრე?

    

    პადრე - ასეა.

    

    დი მაჯიო - ეჰ, ჩემო პადრე, დავკარგეთ საუკეთესო გამფორმებელი... გახსოვთ ალბათ, რა დიდებულად გააფორმა მამა-შვილი ფრანჩესკოლები - ეს ნამდვილი ხელოვნება იყო! და დიდი ხნის განმავლობაში ასეთ კაცს ვეღარ ვიპოვით... აი, რა დიდია ჩვენი მწუხარება! ასე არაა, პადრე?

    

    პადრე - ასეა.

    

    დი მაჯიო - ჰოდა, ნუ დაამადლი, მიცვალებულის ლოცვა უთხარი!

    

    პადრე -

    

    Requiem aeternam dona eis, Domine,

    

    et lux perpetua luceat eis.

    

    Amen!

    

    ყველანი - ამენ! (პირჯვარს იწერენ).

    

    დი მაჯიო - სენიორებო, თქვენ რას იტყვით, ერთი "ავე მარიაც“ ხომ არ შევაწიოთ?

    

    კოჭლი სატანა - სწორი ბრძანებაა!

    

    დი მაჯიო - აბა, მიდი, გვიდო!

    

    პადრე -

    

    Ave Maria, gratia plena, Dominus tecum.

    

    Benedicta tu in mulieribus,

    

    et benedictus fructus...

    

    et benediktus fructus... (პაუზა).

    

    et benediktus fructus... fructus... fructus...

    

    კობრა - ვეღარ იგონებს!

    

    დი მაჯიო - არა უშავს! ამენ! (პირჯვარს იწერს).

    

    ყველანი - ამენ!

    

    დი მაჯიო - გსმენიათ, როდისმე პადრეს ლოცვა დავიწყებოდა?!

    

    კოჭლი სატანა - არა, სენიორ!

    

    დი მაჯიო - ისე დიდია ჩვენი მწუხარება, ლოცვაც კი გვავიწყდება! (პაუზა. სიგარას ამოიღებს, თავს მოაკვნეტს. ჯოვანი-დანა მოუკიდებს, ჩაფიქრებული ეწევა). ისე შენც ძალიან ნუ იდარდებ, გვიდო!

    

    პადრე - რატომ, სენიორ: ძმისწული იყო ჩემი!

    

    დი მაჯიო - მართალია!.. (პაუზა). გარდაცვლილზე მხოლოდ კარგს ამბობენ ან სულ არაფერს, მაგრამ ძალიან ცუდად ეარშიყებოდა ამ ჩვენს პასკუალას! ხოლო პასკუალა ვის ეკუთვნის, მთელმა მესინამ კარგად უწყის!

    

    პადრე - ვფიქრობდი, გამოუცდელობით მოსდიოდა!

    

    დი მაჯიო - ძალიან ბევრი რამ დააშავა თავისი გამოუცდელობით! (პაუზა). ოცდაათი ყუთიდან თითო-თითო პარკი მოუპრია, მაგის ბინაში აღმოვაჩინეთ! წარმოგიდგენია, თვით კორლეონესთან გვარცხვენდა!

    

    პადრე - ო, ეს მეტისმეტია!

    

    დი მაჯიო - ერთი პარკი ვერ ვიპოვეთ და დარწმუნებული ვარ, შენ გექნება, პასკუალა!

    

    კობრა - დიახ, მე მომცა!

    

    დი მაჯიო - იმედი მაქვს, შენ არ ურევიხარ ამ ქურდობაში!

    

    კობრა - მაგას როგორ გავბედავდი!

    

    დი მაჯიო - გამიგე, გვიდო? აი, როგორ კაცთან გვქონდა საქმე! შეიძლებოდა მაგისი ნდობა?

    

    პადრე - სამწუხაროა. ჩემი რეკომენდაციით მივიღეთ და რა უბრალოდ წააგო თავი!

    

    დი მაჯიო - (პაუზის შემდეგ).არც იმ კავკასიელ ველურებს შერჩებათ დღევანდელი თავხედობა და არც ის ფული! ბერძნების გემი რამდენიმე დღე კიდევ იდგება პორტში. უფასოდ გავაკეთებ კომუნისტების საქმეს! ეს ვინ ყოფილან, მაგათი დედა, სადაც დაჭირდებათ, პირს იქ გატეხენ! ეგ არაფერი! სალუტ!

    

    ყველანი - სალუტ!

    

    დი მაჯიო - ჩვენ აღარ ვიქნებით, მაგრამ მაფია მაინც იქნება!

    

    ყველანი - მაფია უკვდავია.

    

    დი მაჯიო - ახლა ყურადღებით მისმინეთ! ამაღამ ვამთავრებთ ოპერაცია "პარიზს!“ იმ ველურებს კი ხვალიდან მოვუვლით! (პაუზა). ეჰ, მაინც მებრალება ეს უბედური! ეჰ, ანჯელო, ახლა ბოლო სამსახური უნდა გაგვიწიო... ჯოვანი-დანა, აქ მოდი!

    

    ჯოვანი-დანა - გისმენთ, დონ ჯოტო!

    

    დი მაჯიო - ამის მაგიერ დღეიდან შენ ხარ გამფორმებელი... დანა აიღე და ხელები დააჭერი. თქვენ კი ოტელ "პარიზის“ მახლობლად დადებთ, გულზე დააწყობთ მოჭრილ ხელებს, შემდეგ კი რესტორანში დაჯდებით და კონტროლს გაუწევთ მოვლენათა მსვლელობას! პადრე გიხელმძღვანელებთ! ის სურათები ჩამოახსნევინეთ ანრიეტა სარდუს! არავითარი შემოქმედებითი მიდგომა! გასაგებია?

    

    პადრე - გასაგებია!

    

    დი მაჯიო - ახლა კი წავედი! თორმეტ საათამდე, სენიორებო! (გასაშლელ სავარძელს თვითონ დაკეცავს, დაიჭერს). დღეიდან ამას სხვა ატარებს! (გადის).

    

    ჯოვანი-დანა - (დანას მოიმარჯვებს და გვამისკენ წავა) საქმეს მივხედავ!

    

    პადრე - მოიცა, ჯოვანი!

    

    ჯოვანი-დანა - რა მოხდა, სენიორ?

    

    პადრე - თუ კაცი ხარ, მე მაინც ნუღარ მაყურებინებ! ჩემი ძმისწული იყო!

    

    ჯოვანი-დანა - აბა, რა ვქნათ?

    

    კოჭლი სატანა - სხვაგან წაიღეთ და იქ მიხედე! (ასწევენ გვამს, გააქვთ).

    

    პადრე - (დააწევს) რესტორანში დაგვიცადეთ, ლუკა! მალე მოვალთ მე და პასკუალა!

    

    კოჭლი სატანა - არ იდარდო, ყველაფერი ო, კეი იქნება!

    

    (პაუზა. პადრე ჩამოჯდება, თავს ჩაღუნავს. კობრა თავზე ხელს გადაუსვამს).

    

    კობრა - კარგი, გეყოფა, გვიდო. ასწიე თავი... მიიღე საკუთარ ბანაკს ჩამორჩენილი საბრალო ბოშა!

    

    პადრე - შენი ოპიუმის გულისათვის ანჯელო მომიკლა იმ გველმა!

    

    კობრა - მერე მასთან რამ შეგანახინა?

    

    პადრე - ვიცოდი, ჩემთან მოვიდოდნენ და დროებით იმ უბედურთან მივიტანე! თვითონაც არ იცოდა!

    

    კობრა - რას იზამ, ბოლოს ყველა იქ წავალთ, სადაც ახლა ანჯელოა.

    

    პადრე - ყველა წავალთ, მაგრამ ჩვენზე ბევრად ადრე ის ქვემძრომი წავა! აბა, წადი და ესეც ჩაახარე!

    

    კობრა - რომ არ მეთქვა, უარესი იქნებოდა!

    

    პადრე - ანჯელოს მოკვლას მაინც არავის ვაპატიებ, არავის! (ადგება). წავიდეთ!

    

     

    

     

    

    სურათი მეცხრე

    

     

    

    (მოჩანს მოციმციმე ელექტრორეკლამა - Hotel „Paris“. შესასვლელში დგანან ლურჯფორმიანი ფრფანსუა და ანრიეტა სარდუ. შიგნით, რესტორანში, რომლის ერთ კედელზეც შავჩარჩოიანი ორი სურათი ჰკიდია - მამაკაცის და ბიჭის, - დგას მაგიდები. ერთ მხარეს პატარა სცენაა მოწყობილი, სადაც კორდებალეტის მოცეკვავენი გამოდიან. იქვეა ორკესტრი, უკრავენ იმდროინდელ მელოდიებს: "ფოქსტროტს“, "ჩარლსტონს“, "ბოსტონს“, "ტანგოს“ და სხვა).

    

     

    

    ანრიეტა - (ნერვიულად) ო, ღმერთო ჩემო, ღმერთო ჩემო!

    

    ფრანსუა - როგორც დაგპირდა, სწორედ ისეა მოკლული... საშინელი კაცია, საშინელი, მადამ!

    

    ანრიეტა - რას ამბობენ, ვინ არისო?

    

    ფრანსუა - ყასაბს ეძახდნენ, თვით პადრეს ძმის შვილიაო.

    

    ანრიეტა - პადრე ვინაა?

    

    ფრანსუა - მეორე კაცია დი მაჯიოს შემდეგ!

    

    ანრიეტა - ახლა ეგენი ერთმანეთს დაერევიან!

    

    ფრანსუა - არა მგონია! ამბობენ, ბიძამისმა მოკლა, საყვარელს ართმევდაო.

    

    ანრიეტა - ვინაა მისი საყვარელი?

    

    ფრანსუა - ერთი ბოშა ქალია, პასკუალა. კობრასაც ეძახიან.

    

    ანრიეტა - ნუთუ მართლა ამ ყასაბმა მოკლა ჩემი ქმარ-შვილიც?

    

    ფრანსუა - ალბათ ასეა, შვილო!

    

    ანრიეტა - მე შენი შვილი არა ვარ-მეთქი!

    

    ფრანსუა - მაგრამ შვილივით გამიზრდიხარ.

    

    ანრიეტა - აგერ კუბოც მოიტანეს. ახლა წაიღებენ... ო, ღმერთო, რა ვქნა, როგორ მოვიქცე?

    

    ფრანსუა - ნუ გეშინია, დედაშენის ცხონებას, შენს თავს არავის დავაჩაგვრინებ!

    

    ანრიეტა - ნეტავი შენ რაღა შეგიძლია! აქ დაჯექი და საქმეს მიხედე! (შედის რესტორანში.

    

    ფრანსუა შეაჩერებს შემოსულ ქართველებს და რაღაცას ამბობს გაურკვევლად).

    

    კახაბერი - რა ბრძანეთ?

    

    ფრანსუა - ასე შეიარაღებულებს ვერ შეგიშვებთ!

    

    კახაბერი - სად გვაქვს იარაღი?

    

    ფრანსუა - აბა, კაბებზე ეს რა ხანჯლები გკიდიათ?

    

    კახაბერი - ხანჯლები ეროვნული კოსტიუმის ატრიბუტია!

    

    არჩილი - გვერწმუნეთ, აქ არავინ გვყავს მოსაკლავი! (ფულს უდებს ჯიბეში).

    

    ფრანსუა - მაშ, იარაღი რატომ გაქვთ? (ფულს უკან უბრუნებს არჩილს).

    

    არჩილი - ამ ხანჯლებით ნახევარი ქვეყანა გამოვიარეთ და თქვენი რესტორანი რა გახდა ასეთი?

    

    კახაბერი - დაწყნარდით, არჩილ, მოლაპარაკება სჯობია.

    

    ქაქუცა - შეგვიშვი ძმობილო, არაფერს დავაშავებთ!

    

    ფრანსუა - ერთი ხანჯალი რომ მოგეცათ, კიდევ შეიძლებოდა თვალების დახუჭვა!

    

    არჩილი - ერთი შეხედეთ, აქეთაც ჰყოლიათ მექრთამეები! (საყელოში ჩასჭიდებს ხელებს, ზემოთ ასწევს). ახლა ავდგები და აქედან პირდაპირ ზღვაში გისვრი, შე ლოკოკინავ!

    

    ფრანსუა - (აყვირდება) თავი დამანებეთ! მიშველეთ! მიშველეთ!

    

    (რესტორნიდან გამოდიან ოფიციანტები, წინ მოუძღვით ანრიეტა სარდუ).

    

    ანრიეტა - (მკაცრად) რა ამბავია, ფრანსუა?

    

    ფრანსუა - დამსვას და ვიტყვი! (არჩილი დასვამს) ამ... ამ ხანჯლებიან გადამთიელებს რესტორანში ნებავთ შემოსვლა, მადამ! უფლებას არ ვაძლევ და მაპატიეთ გამოთქმაზე, ზღვაში გისვრითო, მემუქრებიან! თითქოს დი მაჯიოს ხალხი იყოს!

    

    ანრიეტა - (შეათვალიერებს ემიგრანტებს. კახაბერს გაუღიმებს) კახაბერ ამილახვარს ვხედავ თუ მეჩვენება?

    

    კახაბერი - თქვენ არ შემცდარხართ, მადამ ანრიეტა სარდუ! (ხელზე ეამბორება).

    

    ანრიეტა - აქეთ რომელმა ქარმა გადმოგაგდოთ?

    

    კახაბერი - წითელმა ქარმა!

    

    ანრიეტა - ხუმრობთ, მუსიე?

    

    კახაბერი - ო, ეს გრძელი ამბავია, მაგრამ თუკი ინებებთ, ახლავე გიამბობთ!

    

    ანრიეტა - ესენიც თქვენთან არიან?

    

    კახაბერი - დიახ, მადამ.

    

    ანრიეტა - შემობრძანდით, მუსიე! (შედიან რესტორანში, სხდებიან. მადამ სარდუ ოფიციანტს უხმობს, კახაბერი მენიუდან ამოარჩევს კერძებს. ოფიციანტი სუფრას შლის. იცვლება მელოდია. საუბრობენ).

    

    კახაბერი - დიახ, წითელმა ქარმა!

    

    ანრიეტა - კომუნისტებს გულისხმობთ, ხომ? მაგათზე ბევრს წერენ აქაური გაზეთები.

    

    კახაბერი - იმას მოგახსენებდით, ეს მეორე აჯანყებაც მარცხით დასრულდა, ვერ გავაძევეთ რუსის ჯარი საქართველოდან... ახლა პარიზში მივდივართ, იქ ჩვენი მთავრობაა გაქცეული. იქნებ გვიშველონ...

    

    ანრიეტა - თქვენიანებს რა მოუვიდათ?

    

    კახაბერი - თავადებს ხვრეტენ, იმათ ცოლ-შვილს კი აპატიმრებენ...

    

    ანრიეტა - როგორ, პატარა ბავშვებსაც?

    

    არჩილი - აი, ჩვენი მეთაურის ხუთი წლის შვილს კასრში უპირებდნენ დაწვას, თუ მამამისის ადგილსამყოფელს არ იტყოდა!

    

    ანრიეტა - ღმერთო დიდებულო!

    

    კახაბერი - ახლა საზღვარზე რომ არ გადმოვსულიყავით, ახლობლების დახვრეტით გვემუქრებოდნენ, დაჭერილი ჰყავდათ ყველანი!

    

    ანრიეტა - არავის ინდობენ, ხომ?! დიდი უბედურება მომხდარა, დიდი! (პაუზა). ისე თანამებრძოლები არ გაგიცვნიათ ჩემთვის!

    

    კახაბერი - გთხოვთ, მომიტევოთ! თქვენგან მარჯვნივ აჯანყების ხელმძღვანელი, კავალერიის პოლკოვნიკი, გრაფი ქაიხოსრო ჩოლოყაშვილი. რუსეთ-თურქეთის ომისას სარაყამიშის, ანუ "არწივის ბუდის“ დაცვისათვის იმპერატორმა ოქროს ხმალი უბოძა! ხოლო...

    

    ქაქუცა - საკმარისია, ამილახვარო!

    

    არჩილი - (სიამაყით) მესოპოტამიის რეიდზეც გეთქვა...

    

    კახაბერი - მეგობრები ქაქუცას ეძახიან.

    

    ანრიეტა - სასიამოვნოა თქვენი გაცნობა! (ხელს გაუწვდის და ჩოლოყაშვილი ეამბორება).

    

    კახაბერი - შემდეგ, გრაფი არჩილ ანდრონიკაშვილი, ყოფილი პოდპოლკოვნიკი...

    

    ქაქუცა - ბატონო კახაბერ, ეგებ ამ ვაჟბატონის დუელებზეც გეთქვათ ორიოდე სიტყვა!

    

    კახაბერი - ოო, იგი ბრწყინვალე დუელიანტია, მადამ!

    

    ქაქუცა - ხოლო რაც საზღვარზე გადმოვედით, მოიწყინა და ლამისაა ერთი ჩვენგანი დუელში მოკლა!

    

    არჩილი - ბოდიში ხომ მოვუხადე, თავადო?

    

    ანრიეტა - განა დუელები აკრძალული არ არის თქვენში?

    

    არჩილი - მოგეხსენებათ, აკრძალული ხილი გემრიელია... ეგეც არ იყოს, განა მთელი ჩვენი ცხოვრება დუელი არაა? (ხელზე ეამბორება).

    

    კახაბერი - საშა სულხანიშვილი, ბატონი ქაიხოსროს უშუალო თანაშემწე... ამ ულვაშმა არ შეგაცდინოთ, საკმაოდ ახალგაზრდაა, ტყვიას ტყვიაში აჯენს!

    

    ანრიეტა - სასიამოვნოა! (ხელს გაუწვდის საშას).

    

    საშა - დაიცა, კაცო, ბოდიში მამითხოვია და, მეც უნდა ვაკოცო?

    

    კახაბერი - შენი ნებაა!

    

    საშა - ეეხ, მართლა ჩემი ნება რო იყოს, ამისთანა ქალის ხელზე კოცნას არ ვიკმარებდი! (ხელზე ჰკოცნის).

    

    კახაბერი - (პაუზის შემდეგ).ახლა რაღა ვქნა? გაბრიელზე რა ვთქვა?

    

    არჩილი - არაფერი.

    

    საშა - რატომ უნდა დამალოს, კაცო?

    

    ქაქუცა - გაბრიელზე საძრახი არაფერი სთქვათ, თავადო!

    

    კახაბერი - ეს გაბრიელ ბერიაშვილია, ყოფილი ბერი დავით გარეჯის მონასტრიდან! (სარდუ ხელს გაუწვდის, გაბრიელი აკოცებს). ოო, მადამ, საკუთარი თავი მავიწყდებოდა - იურისტი კახაბერ ამილახვარი, გრაფი! (ყველა გაიცინებს. კახაბერიც ხელზე ეამბორება). მახსოვს სორბონა რომ დავამთავრე და ტფილისს ვბრუნდებოდი, თავს ანებებდით საბალეტო დასს და კაფე "მულენ ღუჟის“ შანსონი უნდა გამხდარიყავით...

    

    ანრიეტა - კი, ასე მოხდა. შემდეგ კი აქეთ გავთხოვდი, იტალიაში... თუმცა ეს თქვენთვის სულაც არ იქნება საინტერესო... (დაინახავს რესტორანში შემოსულ მაფიოზებს და ენა ჩაუვარდება შიშისაგან).

    

    საშა - ბიჭოს, ისევ ისინი მოვიდნენ!

    

    კახაბერი - დიახ, დიახ, ოღონდ შეფი არ ახლავთ!

    

    არჩილი - ამათ რომ ვუყურებ, იარაღისკენ თავისით გამირბის ხელი!

    

    საშა - აქ არა ვართ კაცო, რამე, ერთი-მეორე, გავიყვანოთ და უცებ გავუსწოროთ ანგარიში! მაფია-კაფია მე არ ვიცი!

    

    ქაქუცა - ბატონებო, ჩვენ დავპირდით, რომ არ ვიომებდით მაგათთან!

    

    კახაბერი - მაფია მე არ მესწავლება, ბატონო ქაიხოსრო! სხვა თუ არაფერი, იმ ფულს არ შეგვარჩენენ! ვიფრთხილოთ!

    

    არჩილი - არ შეგვარჩენენ და ვნახოთ? ვისი აჯობებს!

    

    საშა - ახლავე დედას ვუტირებ (ფეხზე ადგება). აქ - ამათ და სტამბულში კიდევ კოტე გვარჯალაძეს!

    

    ქაქუცა - დაჯექი ადგილზე (საშა ჯდება) და ეგ კერძი შეჭამე!

    

    საშა - (გაბრაზებული) მე კოტე გვარჯალაძის დედა რო ავატირე, კინაღამ პარაგვაიში არ გაგვიშვა არხების სათხრელად?

    

    (ემიგრანტებს გაეცინებათ. სარდუ ხან ერთს შეხედავს, ხან მეორეს, ვერაფერი გაუგია).

    

    ფრანსუა - უკაცრავად, მადამ, თქვენთან სურთ მოლაპარაკება იმ სენიორებს! (მაფიოზებზე უთითებს).

    

    ანრიეტა - (წამოდგება) უკაცრავად, მუსიე, გთხოვთ მოილხინოთ! (მიდის მაფიოზების მაგიდასთან და საუბრობს მათთან).

    

     

    

     

    

    სურათი მეათე

    

     

    

    ფრანსუა - დავიღუპეთ, ნამდვილად დავიღუპეთ! ღმერთო, გვიშველე, მთლად ნუ გაგვწირავ და როგორც პარიზში ჩავალ, დიდ შანდალს ავანთებ ნოტღ დამის ტაძარში! აჰ, იარაღი მაინც მქონოდა!

    

    კახაბერი - რატომ დაიღუპეთ?

    

    არჩილი - ან რად გინდათ იარაღი?

    

    ფრანსუა - ოჰ, უკაცრავად, თქვენ იცით ფრანგული?

    

    კახაბერი - (გაიცინებს) აბა, როგორ გესაუბრებოდით შემოსასვლელში?

    

    ფრანსუა - აჰ, მომიტევეთ, მუსიე. ძალიან ვნერვიულობ. დიდი დილემის წინაშე ვდგავარ... თქვენნაირი ხანჯალი მაინც მქონოდა!

    

    კახაბერი - რად გინდათ ხანჯალი?

    

    ფრანსუა - რაკი გაინტერესებთ, გეტყვით! (ანრიეტა სარდუ მაფიოზების მაგიდიდან წამოდგება და ოფიციანტებს გაატანინებს ქმრისა და შვილის შავჩარჩოიან სურათებს). აი, ხედავთ, ილაპარაკეს და სურათებიც გააქვს!

    

    არჩილი - ვისი სურათებია?

    

    ფრანსუა - ლეოპოლდ და ჯორჯო ფრანჩესკოლების! მადამ სარდუს ქმრის და შვილისა! მხეცურად დახოცეს რატუშის მოედანზე! ბოდიში, სიგარეტს ხომ ვერ მომაწევინებთ?

    

    ქაქუცა - ჩამოჯექით და მშვიდად გვიამბეთ ყველაფერი!

    

    კახაბერი - აი, სიგარა ინებეთ! (აწვდის).

    

    ფრანსუა - დიდი მადლობა! (გამოართმევს, თავს მოაკვნეტს, დასუნავს) კარგი თამბაქო ჩანს! (კახაბერი მოუკიდებს). კარგია! (აბოლებს). ამერიკულია?

    

    კახაბერი - ინგლისური... აბა, განაგრძეთ...

    

    ფრანსუა - მადამ სარდუს მეუღლეს თავისივე მოკვეთილი ენა ედო კბილებში, თვალები დაეთხარათ, ცხვირი და ყურები მოეჭრათ და მკერდზე ეწყო, ხოლო ხელებში შვილის მოჭრილი თავი ეკავა!..

    

    არჩილი - ამ შუაგულ ევროპაში ასეთ ველურობას არ ველოდი!

    

    ფრანსუა - თქვენც იცით ფრანგული?

    

    კახაბერი - (მოუთმენლად) ამ ორი კაცის გარდა ყველამ ვიცით! (უთითებს საშაზე და გაბრიელზე).

    

    ქაქუცა - ვერ გავიგე, მკვდრებს რაღას ერჩოდნენ?

    

    ფრანსუა - ასეთია მაფიის დაუწერელი კანონი!

    

    არჩილი - უფრო უკეთესად ვერ აგვიხსნით?

    

    ფრანსუა - დამითმობთ ერთ ხანჯალს?

    

    კახაბერი - მოეშვით იარაღს, ეს თქვენი საქმე არ არის!

    

    ქაქუცა - განაგრძეთ!

    

    ფრანსუა - მაფია გულისხმობდა, რომ ადამიანს კბილები იმისთვის აქვს, ენას დააჭიროს. ყველაფერი არ უნდა იყნოსოს. და არც მოისმინოს. თუ არა და საკუთარი შვილის მოჭრილ თავს დააჭერინებდნენ ხელში... ვიღუპებით, ბატონებო! ანრიეტაც იღუპება, მეც ვიღუპები და ეს აწყობილი სასტუმროც! არადა, როგორ იმატა მუშტარმა! ორკესტრი და მოცეკვავეები ვიქირავეთ, იახტაც კი ვიყიდეთ მარსელში, "მარკიზი დე პომპადური!“

    

    კახაბერი - აგვიხსენით, რატომ მოკლეს ამ ქალბატონის ქმარ-შვილი?

    

    ფრანსუა - იმ ყუთების გამო...

    

    არჩილი - რა ყუთებზეა ლაპარაკი?

    

    ფრანსუა - ერთხელ დი მაჯიოს ხალხმა დიდი ყუთები მოიტანა. ამერიკაში გასაგზავნი თურქული კაკალია და რაკი პორტთან ახლოს ხართ, თქვენს სარდაფში შევინახავთო...

    

    არჩილი - (საშას) შენი და კოტე გვარჯალაძის არ იყოს, ესეც მიკიბულ-მოკიბულად ლაპარაკობს, ვეჟო!

    

    საშა - მე კოტე გვარჯალაძის დედა რო ავატირე, კინაღამ პარაგვაიში არ გაგვიშვა, კაცო, არხების სათხრელად?!

    

    ქაქუცა - კარგი, საკმარისია, საშა...

    

    კახაბერი - რა შუაშია თურქული კაკლის ყუთები?

    

    ფრანსუა - იმ ყუთებში განა მარტო თურქული კაკალი იყო! მე და ლეოპოლდმა გავხსენით და იმ კაკლის ქვემოთ ცელოფანის პარკებში ოპიუმი ვნახეთ!

    

    კახაბერი - აა, კონტრაბანდას ინახავდნენ თქვენთან?

    

    ფრანსუა - დიახ... ეს რომ პოლიციას გაეგო, სასტუმროსაც დალუქავდნენ და ჩვენც ციხეში ამოგვაყოფინებდნენ თავს.

    

    არჩილი - მერე თქვენ როგორ მოიქეცით?

    

    ფრანსუა - ლეოპოლდმა იფიქრა, დი მაჯიოს ოტელის ხელში ჩაგდება უნდა და თავიდან რომ მომიშოროს, იმიტომ გააკეთა ეს ამბავიო. წავიდა და პოლიციის პრეფექტს, მიქელე ფერარის უთხრა... ამის მერე მოხდა ის მხეცური მკვლელობა.

    

    კახაბერი - პრეფექტიც ამას ჰქვია!..

    

    ფრანსუა - შემდეგ ანრიეტა ორი თვე იწვა ფსიქიატრიულ საავადმყოფოში... უკაცრავად, მუსიე, რამდენს ვლაპარაკობ, მგონი შეგაწუხეთ...

    

    ქაქუცა - განაგრძეთ.

    

    კახაბერი - ისინი არ გაჩერდებოდნენ!

    

    ფრანსუა - დღეს დი მაჯიომ სიყვარული აუხსნა მადამ სარდუს და თან მისი ქმარ-შვილის მკვლელის გასაღებას დაპირდა... და წეღან ოტელის მახლობლად ყველაზე შავ-ბნელი მაფიოზის, ყასაბის გვამი აღმოაჩინეს, თავისი მოჭრილი ხელები ეწყო გულზე...

    

    კახაბერი - ყასაბი? (წამოიწევს). სახეზე ნაჭრილობევი აქვს, აი, ასე, სიგრძეზე!

    

    ფრანსუა - დიახ, დიახ! პადრეს ძმის შვილი ყოფილა!.. ოჰ, ვიღუპებით, ანრიეტაც იღუპება, მეც და ეს აწყობილი ოტელიც! (უახლოვდებათ მადამ სარდუ). ბოდიში, ბატონებო, უნდა წავიდე! (წამოდგება). წავალ, იარაღს ვიშოვი და თავს შევაკლავ იმ ავაზაკებს! დიდი მადლობა სიგარისათვის! (მიდის, ემიგრანტების მაგიდასთან ჯდება აფორიაქებული მადამ სარდუ).

    

    კახაბერი - რა მოგივიდათ, მადამ?

    

    ანრიეტა - არაფერი, მუსიე ამილახვარო!

    

    კახაბერი - მაინც, მაინც?

    

    ანრიეტა - (გაღიზიანებული) შეწუხებად არ ღირს, ჩვეულებრივი მელანქოლიაა!

    

    არჩილი - გულახდილად ვილაპარაკოთ, მადამ სარდუ, ვისი სურათები გაატანინეთ?

    

    კახაბერი - თქვენი ქმარ-შვილის ხომ არა, მხეცურად რომ მოკლეს მაფიოზებმა?

    

    ანრიეტა - ეს იმ ბებერი ენაჭარტალას ბრალია! გამოთვრება და ასეთ სისულელეებს ყბედობს მთელი დღე! ყურადღებას ნუ მიაქცევთ!

    

    არჩილი - ვერ დაგეთანხმებით, მადამ!

    

    კახაბერი - ეგ მაფიოზები გრაფ ჩოლოყაშვილის მოკვლაში ორმოცდაათი ათას დოლარს იღებდნენ რუსი კომუნისტებისაგან!

    

    ქაქუცა - ის ყასაბი კი დი მაჯიომ ჩვენს თვალწინ მოკლა, კარგად ვერ შეასრულე საქმეო!

    

    ანრიეტა - (ჩაფიქრებული) მე კი დამპირდა, შენი ქმარ-შვილის მკვლელს მოკლავენო!

    

     

    

    (პაუზა).

    

    საშა - მესწავლა რა ეს ფრანგული! ვეღარაფერი გამიგია! არც შენ ისწავლე, არა, გაბრიელ? ვზივართ აქ ბაიყუშებივითა და შავყურებთ ერთიმეორესა. აიღე ჭიქა, აიღე, დავლიოთ მაინცა! (სვამენ).

    

    კახაბერი - წეღან ის სურათები რატომ გაიტანეთ?

    

    ანრიეტა - მითხრეს, რომ თორმეტ საათზე დონ ჯოტო დი მაჯიო მოვა და ხელს მთხოვს... ჰოდა, ამ სურათებს შეელიეთ, წარსულს ნუღარ გავახსენებთო!

    

    ქაქუცა - გასაგებია!

    

    კახაბერი - კარგი სვლაა! ამისთანა მშვენიერ ქალს ჩაიგდებენ ხელში და ოტელსაც!

    

    ანრიეტა - ო, ეს მეტისმეტია! ჩემი მშვენიერებიდან აღარაფერი დარჩა...

    

    არჩილი - არა, არსადაც აღარ მივდივარ, სანამ ამათ დედას არ ვუტირებ!

    

    საშა - მეც მაგ დარდმა არ მომკლა?

    

    ქაქუცა - მოთმინება იქონიეთ, ბატონებო!

    

    ანრიეტა - დღეს ჩემი სტუმრები ხართ, მოილხინეთ, თქვენთან ყოფნისას ყველაფერი დამავიწყდება!

    

    (დასრულდა კორდებალეტის პროგრამა. ახლა სტუმრებისთვის დაიწყო ცეკვები. ამილახვარმა რამდენჯერმე გაიწვია საცეკვაოდ ანრიეტა სარდუ).

    

    არჩილი - ეჰ, ქალებმა დაღუპეს ჩვენი კახაბერი!

    

    (იცინიან).

    

     

    

     

    

    სურათი მეთერთმეტე

    

     

    

    (საათი თერთმეტჯერ რეკავს).

    

     

    

    ანრიეტა - ო, უკვე თერთმეტია! (ფეხზე ადგება). ბოდიშს გიხდით, უნდა მიგატოვოთ. სადაცაა დი მაჯიო მოვა. მორთული უნდა დავხვდე!

    

    კახაბერი - იქნებ დარჩენილიყავით?

    

    ანრიეტა - მეყო, რაც გამოვცადე!.. გავყვები დონ ჯოტოს, მეტი რა გზაა... (წასვლას აპირებს).

    

    ქაქუცა - მოიცადეთ, მადამ!

    

    ანრიეტა - (მათკენ მობრუნდება) გისმენთ!

    

    (პაუზა).

    

    არჩილი - ბატონებო, სამშობლო ხომ დავკარგეთ და ერთი საბრალო ქვრივის შველაც თუ აღარ შეგვიძლია, შემირცხვენია ასეთი სიცოცხლე!

    

    საშა - ჩემს გულშიც მჯდარხარ, თავადო!

    

    ქაქუცა - (პაუზის შემდეგ). გვიმსახურეთ, მადამ სარდუ!

    

    ანრიეტა - (გაოცებული ჩამოჯდება) ო, ლია-ლიაა... თქვენ წინ აღუდგებით მესინელ მაფიოზებს?! თვით დი მაჯიოს?!

    

    კახაბერი - პატივს დავდებთ, მადამ!

    

    ანრიეტა - ისინი ბევრად მეტნი არიან თქვენზე! პოლიციის იმედი ნუ გექნებათ, ცხვირსაც არ შემოჰყოფენ აქ!

    

    ქაქუცა - არავისი იმედი არ გვაქვს, საკუთარი თავის გარდა!

    

    ანრიეტა - მერწმუნეთ, ცუდი ამბები დატრიალდება!

    

    არჩილი - ისეთი არაფერი მოხდება, რომ არ გვენახოს!

    

    საშა - (მოისმინა კახაბერის თარგმანი და თქვა) პირველად მესმის, კაცოუ, ქალს ქმარ-შვილი დაუხოცო და ამ სიტყვებზე ბოდიში მამითხოვია, მემრე კიდე იმისი ცოლად მოყვანა განიზრახო!

    

    გაბრიელი - თანაც ისე, რომ ქალის სურვილი არ შეიტყო!

    

    ანრიეტა - ჩემი დაცვა განგიზრახავთ, ბატონებო! თქვენი სურვილი სასიქადულოა და მადლობელიც გახლავართ, მაგრამ...

    

    კახაბერი - რა მაგრამ?

    

    ანრიეტა - მაგრამ წმინდა წყლის ფანტაზიაა!

    

    არჩილი - ფანტაზია?

    

    ანრიეტა - უფრო მეტიც, დონ კიხოტობა!

    

    კახაბერი - რატომ?

    

    ანრიეტა - რომ გამომექომაგოთ, სროლა ატყდება. ისინი ბევრად გჭარბობენ და ღირს კი ერთი მოცეკვავე ქალის ღირსება ხუთ ვაჟკაცად? სასიკვდილოდ არც ერთი არ მემეტებით!

    

    კახაბერი - აქ სულაც არ ვაპირებთ სიკვდილს! მე ამ ბატონებს პარიზის მთელი დიდებულება და სიღატაკე უნდა ვაჩვენო, დაპირებული ვარ!

    

    ანრიეტა - ბევრნი არიან-მეთქი!

    

    არჩილი - მტერი ყოველთვის მეტი იყო ჩვენზე!

    

    ანრიეტა - ვთქვათ, აქ მოსულებს მოერიეთ, რაც დაუჯერებელია! მერე მთელი ქალაქი წამოვა თქვენზე!

    

    ქაქუცა - რამეს მოვახერხებთ, მადამ!

    

    ანრიეტა - მერე მე რა ვქნა?

    

    კახაბერი - როგორ თუUრა უნდა ქნათ?

    

    ანრიეტა - ხომ მიხვდებიან, გარეული რომ ვარ ამ საქმეში?

    

    კახაბერი - ჩვენთან ერთად გამოიქეცით!

    

    ანრიეტა - ასე რომ მდომოდა, ადრე გავყიდდი ოტელს და პარიზში დავბრუნდებოდი!

    

    არჩილი - მაშ, რას აპირებთ?

    

    ანრიეტა - რომ გამოვიქცე, ეს სასტუმრო უნდა მივატოვო! პარიზში კი, თუნდაც ბალეტში მიმიღონ, ასეთი შემოსავალი არ მექნება!

    

    ქაქუცა - ეს ყველაფერი უფრო რთულად ყოფილა, ვიდრე მე მეგონა!

    

    (პაუზა. არჩილი უთარგმნის საშას და გაბრიელს).

    

    საშა - ბოდიში მამიხდია და, განა ფულია ყველაფერი, კაცოუ! მე კოტე გვარჯალაძის დედა რო ავატირე, კინაღამ...

    

    ანრიეტა - ასე რომ, საკუთარ ხვედრს შეგუებული ვარ! თუ ჩემს საქმეში არ ჩაერევით, მეც მოვიგებ და თქვენც!

    

    ქაქუცა - გასაგებია!

    

    ანრიეტა - ოო, მაგვიანდება! (წამოდგება). ერთხანს მიგატოვებთ, მუსიე! (გადის).

    

     

    

     

    

    სურათი მეთორმეტე

    

     

    

    ქაქუცა - ნუ მოიწყენთ, ბატონებო! ხუთნი ვართ, რა უნდა გაგვიჭირდეს?! აბა, საშა, მიხა ხელაშვილმა რა უთხრა მათურელ ფშაველს?

    

    საშა - მიხას უთქვამს - ეხლა ძალიან დავითვერ, ვიბუღრანავებ რქებითა. იმას უკითხია - მიწა რო სთხარო, რად გინდა, იქით რა ამოჩნდებისა? მიხას მიუგია - მათურელთ დალევის დღესა საფლავად გამოდგებისა!

    

    (იცინიან).

    

    კოჭლი სატანა - არა, ჯოვანი, მომკალი თუ ისევ მატარებლებზე ჯიბგირობა არ მერჩივნოს! მძიმე საქმეა!

    

    პადრე - რა აცინებთ, ამათი კეთილები...

    

    კოჭლი სატანა - არ გინდა, გვიდო, გინება...

    

    პადრე - მოკეტე! კობრა, უნდა მოველაპარაკოთ!

    

    კობრა - ჩვენი ფულით ქეიფობენ ეს არამზადები!

    

    კოჭლი სატანა - ერთი შეხედეთ! ნამდვილი მხეცები არიან! გულიც ცუდს მიგრძნობს! ნეტავი, ისევ მატარებლებზე დავრჩენილიყავი!..

    

    პადრე - ამათ როგორ შეგაშინეს?!

    

    ჯოვანი-დანა - დასწრებაზეა საქმე! დავცხრილოთ მაგათი დედა...

    

    პადრე - არ გვინდა აყალმაყალი, სადაცაა დი მაჯიო მოვა! საქმე არ გააფუჭო, ჯოვანი, თორემ ყველა წმინდანსა ვფიცავ, გამოგშიგნავ!

    

    ჯოვანი-დანა - აბა, რა ვქნათ?

    

    პადრე - უნდა მოველაპარაკო! (ბოხოხს დაიხურავს).

    

    არჩილი - საშა, მადლს მარილიც მოაყარე. ჩვენ რომ გვიყვარს, ის შაირიც გვითხარი, ვეჟო!

    

    საშა - (იწყებს მიხა ხელაშვილის ლექსს)

    

     

    

    ლექსო, ამოგთქომ, ოხერო,

    

    თორო იქნება, ვკვდებოდე

    

    და შენ კი ჩემად სახსოვრად

    

    სააქაოსა რჩებოდე...

    

     

    

    კობრა - (ისიც ბოხოხს დაიხურავს) უჩემოდ როგორ ელაპარაკები?

    

    პადრე - წამოდი! (მიდიან ემიგრანტების სუფრასთან).

    

    ქაქუცა - დაბრძანდით, ბატონო!

    

    პადრე - გმადლობთ, სენიორ! (ჯდებიან ისიც და კობრაც).

    

    კახაბერი - ღვინოს ხომ არ ინებებთ?

    

    პადრე - არა, მოსალაპარაკებლად მოვედი თქვენთან!

    

    არჩილი - ბრძანეთ, ბატონო!

    

    პადრე - თქვენ ადრე მაფიასთან თუ გქონიათ საქმე?

    

    კახაბერი - არა, მაგრამ ვიცით, რა ხალხიც ბრძანდებით!

    

    კობრა - შეურაცხყოფის გარეშე, თუ შეიძლება!

    

    ქაქუცა - იფრთხილე, ამილახვარო!

    

    კახაბერი - ცუდი არაფერი მითქვამს!

    

    პადრე - ერთ ძალზე მნიშვნელოვან ცნობას მოგაწვდით, სენიორებო!

    

    ქაქუცა - ბრძანეთ, ბატონო!

    

    პადრე - მაგ ორმოცდაათს დი მაჯიო ხელიდან არ გაუშვებს, თითოეული თქვენგანის მოკვლაც რომ დაჭირდეს!

    

    არჩილი - არ გაუშვებს და არც ჩვენ დავანებებთ!

    

    პადრე - დღეს იმიტომ არ გისწორებთ ანგარიშს, რომ ამ ოტელის დიასახლისი მოყავს ცოლად! ისიც იცის, რომ თქვენი გემი კიდევ ორი-სამი დღე აქ იდგება!

    

    ქაქუცა - ამას ჩვენ რატომ გვიყვებით, რატომ გვიხსნით კარტებს?

    

    პადრე - მე ჩემი ინტერესი მაქვს!

    

    კახაბერი - რა ინტერესია, ეგებ ესეც გვითხრათ?

    

    პადრე - რატომაც არა... ჯერ ერთი, თვითონაც ნახეთ, ჩემი ძმისწული რომ მოკლა და მეორეც, მისი სიკვდილის შემთხვევაში მაფიის შეფის ადგილი ჩემია!

    

    კახაბერი - თქვენ გგონიათ, რომ ჩვენ მოვკლავთ დი მაჯიოს?

    

    არჩილი - სხვისი ხელით გნებავთ ეკლის გლეჯა?

    

    პადრე - არა მარტო მგონია, დარწმუნებულიც ვარ!

    

    ქაქუცა - იქნებ განგვიმარტოთ მიზეზი?

    

    პადრე - აკი გითხარით, თუ თქვენ არ დაასწარით, ის დაგასწრებთ! ხოლო დი მაჯიოს მოკვლის შემთხვევაში მაგ ფულზე ხმას არ ამოვიღებ! თანაც უმტკივნეულოდ გაგიშვებთ აქედან!

    

    კობრა - შენც კაი ქვემძრომი ყოფილხარ, გვიდო!

    

    პადრე - (კობრას) გაჩუმდი და პირველ ქალად გაქცევ ამ ქალაქში! (ემიგრანტებს შეათვალიერებს). აბა, რას იტყვით, სენიორებო?.. ჰო, ისიც არ დამავიწყდეს - მადამ სარდუსაც გამოგატანთ და ოტელის საფასურსაც ხელიდან ხელში ჩავუთვლი! ხომ კარგი პირობაა?

    

    კახაბერი - სამაგიეროდ დი მაჯიო უნდა მოვკლათ, ხომ?

    

    არჩილი - რა მაგის საქმეა, ვის მოვკლავ და ვის არა?!

    

    ქაქუცა - მაგ ბინძურ გარიგებაზე ჩვენ ვერ წამოვალთ!

    

    პადრე - კარგად დაფიქრდით, ასეთ პირობებზე ამერიკული მაფიაც არ იტყოდა უარს.

    

    ქაქუცა - ჩვენი სათქმელი უკვე გითხარით!

    

    პადრე - კარგი, ჩათვალეთ, რომ არაფერი მითქვამს! ახლა უნდა გაცნობოთ, რომ დონ ჯოტო დი მაჯიო თორმეტ საათზე აქ მოვა და თუ სიკვდილი არ გინდათ, თქვენც სხვებივით უნდა მოიქცეთ!

    

    კახაბერი - მაინც როგორ?

    

    პადრე - აქაური წესით, ფეხზე უნდა წამოდგეს ყველა და მდაბლად დაუკრას თავი! თქვენ პატივი გეცით და ეს გაცნობეთ, თორემ აქაურებმა კარგად იციან თავისი საქმე!

    

    ქაქუცა - ვიღაც ავაზაკების მეთაურს ფეხზე წამოუდგეს ქაქუცა ჩოლოყაშვილი?!

    

    საშა - ჰაი, დედასა, მე კოტე გვარჯალაძის დედა რო ვატირე!

    

    არჩილი - სწორედაც!

    

    პადრე - მე ჩემი გითხარით! არ გაიგონებთ და რაც მოგივათ, საკუთარ გონებაჩლუნგობას დააბრალეთ!

    

     

    

    (წამოდგებიან ის და კობრა, თავისიანებთან დაბრუნდებიან და დასხდებიან).

    

     

    

    საშა - (ფეხზე წამოდგება, დოინჯს შემოიყრის) ქაქუცავ, კაცო, მე არავისთვის არაფერი შემირჩენია! ემაგ ტურტლიანს რო ვაპატიო, ჩემი თავის პატივისცემა დამეკარგება!

    

    ქაქუცა - დაჯექი!

    

    არჩილი - (ისიც ადგება) რა დაგვრჩენია თავმოყვარეობის გარდა! ესეც თუ დავკარგეთ, რაღად მინდა ეს ტიალი სიცოცხლე!

    

    ქაქუცა - შენ თუ გგონია, ეგ თახსირი დუელში გამოგყვება, შემცდარხარ, არჩილ!

    

    არჩილი - (წყენით) მაგასთან დუელი რად მინდა?

    

    ქაქუცა - (იყვირებს) დასხედით-მეთქი! (საშა და არჩილი სხდებიან. წყნარად განაგრძობს). აჩქარებით სოფელი არავის მოუჭამიაო, გეცოდინებათ. (პაუზა). თქვენი დასკვნები მაინტერესებს, ბატონო კახაბერ!

    

    კახაბერი - მართალი ბრძანდებით. აჩქარებით შეიძლება თავიც წავაგოთ! სჯობს, კარგად ავწონ-დავწონოთ ყველაფერი... ისე ღრმად შევტოპეთ, არა მგონია შეტაკების გარეშე დამთავრდეს ეს საქმე.

    

    არჩილი - მეც სწორედ ეგ მინდა!

    

    კახაბერი - არადა, სულაც არაა ეს სასურველი! გაგვიჭირდება მაგათთან შებმა, რადგან მაფია კარგადაა ორგანიზებული და პოლიციასთანაც შეკრულია!

    

    საშა - საიდან დაასკვენით?

    

    კახაბერი - როგორ გგონიათ, საიდან გაიგო დი მაჯიომ, რომ ლეოპოლდ ფრანჩესკოლიმ დააბეზღა?

    

    საშა - იქნებ... იქნებ ამ ქალმა გამოიტანა ამბავი?

    

    კახაბერი - ანრიეტა სარდუმ?

    

    საშა - ჰო, მაგან!

    

    კახაბერი - ტყუილია!

    

    საშა - რათა, კაცო!

    

    კახაბერი - მაშინ ორი თვე ფსიქიატრიულ საავადმყოფოში არ იწვებოდა. ან კი მადამ სარდუს რა ინტერესი ჰქონდა? მოკლედ, ყველა გზას იქით მივყავართ, რომ პოლიციის პრეფექტმა უამბო ყველაფერი... მართალი გვითხრა დიასახლისმა, აქ თუ სროლა დაიწყო, დარწმუნებული იყავით, პოლიცია ცხვირს არ შემოჰყოფს!

    

    არჩილი - მეც ეგ მინდა!

    

    კახაბერი - ხომ ნახეთ, რა წინადადებით მოვიდა პადრე! სჯობს, ვიფრთხილოთ, საქმე გამოცდილ მოწინააღმდეგესთან გვაქვს. მაგათ ქვეყანა თავისი ჰგონიათ.

    

    საშა - (დამცინავი ღიმილით) მიხამ იცოდა, ხელაშვილმა, იმ ცხონებულმა - მჯობნის მჯობნი არ დაილევისო!

    

    კახაბერი - ამილახვარი მოგიკვდეთ, თუ ვინმეს ჩამოვრჩე! არ მინდა, უაზროდ წავაგოთ თავი!

    

    არჩილი - შიში ნუ გაქვთ, თავადო! ჩვენ ჯერ პარიზის მთელი დიდებულება და სიღატაკე უნდა ვნახოთ!

    

    ქაქუცა - ბატონებო, რომ არ ვინანოთ, როგორც საკუთარი სინდისი გვიკარნახებს, ისე მოვიქცეთ და მოხდეს, რაც მოსახდენია!

    

    საშა - ეგრე რა, მე კოტე გვარჯალაძის დედა რო ვატირე! ხუთი კაცი ვართ, არ გაგვიჭირდება! თუმცა ეს ერთი არ ითვლება, ამ შობელძაღლმა აქეთ რო შემოგვიბრუნოს იარაღი?

    

    გაბრიელი - ვიცი, ძნელია ჩემი ნდობა, მაგრამ იარაღს თუ მომცემთ, კაცურად მაინც მოვკვდები!

    

    არჩილი - მაგდენს ვეღარ გენდობით!

    

     

    

    (ცეკვავენ კობრა და პადრე).

    

     

    

    პადრე - გამიგონე, პასკუალა, ასეთი რამ არ ხდება, ასეთ წინადადებაზე არავინ ამბობს უარს!

    

    კობრა - თუ ჭკუა ჰქონდათ, უარი არ უნდა ეთქვათ!

    

    პადრე - არა მგონია, ნორმალურები იყვნენ!

    

    კობრა - ახლა რას აპირებ?

    

    პადრე - არ მინდოდა ვენდეტაზე წავსულიყავი! რა გაეწყობა! შენ კი, ლამაზო, ამ ქალაქის პირველ ქალად გაქცევ!

    

    კობრა - ამაღამვე მოითავებ საქმეს?

    

    პადრე - არა, ჯერ მოიყვანოს ცოლი, სიკვდილი თაფლობის თვისას უფრო ძნელია!

    

     

    

     

    

    სურათი მეცამეტე

    

     

    

    კახაბერი - მადამ სარდუ მობრძანდება!

    

     

    

    (შიდა გასასვლელიდან გამოდის ღიმილგადაფენილი ანრიეტა სარდუ, აცვია მხრებმოშიშვლებული ცისფერი კაბა, უკეთია მარგალიტის საყურეები და ყელსაბამი. თეთრი მარაო უჭირავს ხელში).

    

     

    

    კახაბერი - ოჰ, პარიზის ვარდო! თქვენ მშვენიერი ხართ, როგორც ყოველთვის!

    

    ანრიეტა - გმადლობთ!.. რომელი საათია?

    

    არჩილი - თორმეტს ათი წუთი უკლია!

    

    ქაქუცა - (ფეხზე ადგება, შევსებულ ჭიქას გაუწვდის) გთხოვთ, ჩვენთან ერთად შესვათ ერთი სადღეგრძელო!

    

    ანრიეტა - სიამოვნებით, მუსიე!

    

     

    

    (დარბაზში ტრიალებს შეშფოთებული ფრანსუა).

    

     

    

    ქაქუცა - გახვრეტილი გროშის ფასი აქვს თავის ქებას. ყველგანაა კარგიც და ცუდიც... ჩვენთვის დაკარგულ საქართველოს გაუმარჯოს თავისი ავკარგიანად... ახლა მას ძალიან უჭირს... (ჭიქებს უჭახუნებენ და სვამენ). მადამ სარდუ, ერი ყველაზე კარგად სიმღერებში ჩანს. ჩვენ სხვადასხვას ვმღერით და ერთ მთლიანობას ვქმნით... აბა, ყვმაწვილებო!

    

    ანრიეტა - მაგრამ თორმეტს... სამი წუთი აკლია!

    

    არჩილი - საზღვარზე რომ ვიმღერეთ?

    

    ქაქუცა - ჰო.

    

     

    

    (გაბრიელ ბერიაშვილის გარდა ემიგრანტები იწყებენ „მრავალჟამიერს“. ქაქუცა გაბრიელსაც ანიშნებს და ისიც აჰყვებათ. კედლის საათი თორმეტჯერ რეკავს. გარედან ისმის „როლს-როისების“ სიგნალების ხმა. ფეხზე ადგებიან მაფიოზები, ბოხოხებს დაიხურავენ და შესასვლელში გაჩერდებიან კობრას გარდა. დამფრთხალი მადამ სარდუ ჭიქას მაგიდაზე დადგამს და მომღერლებს მოშორდება. ორკესტრი დაკვრას შეწყვეტს და მხოლოდ "მრავალჟამიერი“ ისმის. ღიმილით შემოდის თეთრ შარვალ-პიჯაკში გამოწყობილი დონ ჯოტო დი მაჯიო, ხელში ვარდების თაიგული უჭირავს. უკან შემოჰყვება ორი პირადი მცველი. დი მაჯიო თავის დაკვრით ესალმება ყველას. სხვებიც თავს უკრავენ).

    

     

    

    დი მაჯიო - ისევ წინ გადამეღობნენ ეს ველურები! (თაიგული ხელიდან ხელში გადააქვს მოუთმენლად). რა არის, გვიდო, ეს დაგავალე?

    

    პადრე - მე გავაფრთხილე, სენიორ!

    

    დი მაჯიო - ხედავთ, არ მომესალმნენ! ამდენს მამაჩემი რომ ადგეს საფლავიდან, იმას არ ვაპატიებ! ღირსების გრძნობა არ უნდა დავკარგოთ! ჩვენ აღარ ვიქნებით, მაგრამ მაფია ყოველთვის იქნება!

    

    ყველა - მაფია უკვდავია!

    

    დი მაჯიო - ახლა მიფრთხილდით, ველურებო, ავუშვი ლომები! აბა, მეგობრებო, აღარ გამაგონოთ ეგ ღმუილი!

    

    პადრე - ახლავე გაჩუმდებიან, სენიორ! (ხელით ანიშნებს და კოჭლი სატანა - და ჯოვანი-დანა უკან მიყვებიან, ემიგრანტების მაგიდასთან მივლენ). შეწყვიტეთ ეგ ყმუილი!

    

    კახაბერი - რა ბრძანეთ?

    

    პადრე - (ყვირის) მგლებივით ნუ ყმუით მეთქი!

    

     

    

    (პადრე ჯიბიდან „კოლტს“ ამოიღებს, და ისაა ამილახვარს უნდა ესროლოს, რომ სულხანიშვილი დაასწრებს, მარცხენას იარაღიან ხელზე აუკრავს და ტყვია ჭერში იქუხებს, ხოლო მარჯვენას ყბაში ამოარტყამს და პადრე ძირს გაიშხლართება. რესტორანში წივილ-კივილი ატყდება, ხალხი გარეთ გარბის. ფრანსუა მაგიდის ქვეშ შეძვრება.

    

    კოჭლი სატანა - სერთუკის ჯიბეში ხელაფათურებულ ამილახვარს ესვრის, ხელში დაჭრის. ქაქუცა და არჩილი ერთდროულად ისვრიან და იქვე მიაწვენენ კოჭლ სატანას და ჯოვანი-დანას. სულხანიშვილი დი მაჯიოს მიმართულებით ისვრის.

    

    კობრა ხელჩანთიდან "კოლტს“ ამოიღებს და ქაქუცას ესვრის. ამ მოძრაობას დაინახავს გაბრიელ ბერიშვილი და ჩოლოყაშვილს წინ აეფარება, ტყვიები მას მოხვდება და ძირს დაეცემა. არჩილ ანდრონიკაშვილი კობრას მოკლავს.

    

    გადაბრუნებულ მაგიდას ამოფარებული დი მაჯიო ესვრის და მოკლავს კახაბერ ამილახვარს. საშა სულხანიშვილი პირად მცველებს მიაწვენს ძირს, ხოლო პადრე საკუთარ შეფს, დი მაჯიოს ზედიზედ დააცლის "კოლტს“. დი მაჯიო ჩაიკეცება. პადრე ახლა მეორე რევოლვერს აიღებს, იმასაც ძირს დავარდნილ დი მაჯიოს დააცლის, კიდევ სხვა რევოლვერს აიღებს, კიდევ ესვრის უკვე კაი ხნის მკვდარ დი მაჯიოს და ა.შ., აღარ ჩერდება. საშა რევოლვერს დაუმიზნებს თვალებაელვარებულ პადრეს).

    

     

    

    არჩილი - (საშას) მოეშვი, გაგიჟდა!

    

    ანრიეტა - (კიბეზე ჩამორბის ჩემოდნით და ყვირის) ვიდრე ისინი დაბრუნებულან, სწრაფად, პორტისკენ! ფრანსუა, სად ხარ, ფრანსუა!

    

    ფრანსუა - (გამოძვრება მაგიდის ქვემოდან) აქა ვარ, შვილო! ნოტღ დამში უნდა დავანთო დიდი სანთელი - ჩვენი გადარჩენისა!

    

    ანრიეტა - ეს ჩემოდანი წამოიღე, ჩქარა! (ემიგრანტებს). ბატონებო, ჩქარა "მარკიზ დე პომპადურისაკენ!“

    

     

    

    (ქართველები თავიანთ მიცვალებულებს აიღებენ და გადიან. კარგა ხნის შემდეგ წამოდგება პადრე, დააბიჯებს დახოცილებში. მივა მაგიდაზე დამხობილ კობრასთან, პულსს გაუსინჯავს).

    

     

    

    პადრე - მიიღე უფალო, საკუთარ ბანაკს ჩამორჩენილი ერთი საბრალო ბოშა! (ამბობს მიცვალებულის ლოცვას ლათინურად).

    

    Requiem aeternam dona eis, Domine,

     et lux perpetua luceat eis.

     Te decet hymnus, Deus, in Sion,

     et tibi reddetur votum in Jerusalem.

     Exaudi orationem meam,

     ad te omnis care veniet.

     Requiem aeternam dona eis, Domine,

     et lux perpetua luceat eis.

    

    (პირჯვარს გადაიწერს). მშვიდობით პასკუალა, მშვიდობით! (ცეცხლს მოუკიდებს იქაურობას და გადის).

    

     

    

     

    

    სურათი მეთოთხმეტე

    

     

    

    (ისმის ზღვის ტალღების ხმაური. ამოდის მთვარე. "მარკიზ დე პომპადურზე“ არიან ქაქუცა, არჩილი, საშა, ანრიეტა სარდუ - თეთრგადაფარებულ გვამებს დასცქერიან, საჭესთან ფრანსუა დგას).

    

     

    

    ქაქუცა - ეჰ, საწყალი ამილახვარი!

    

    არჩილი - ვინღა გვაჩვენებს პარიზის მთელ დიდებულებას და სიღატაკეს... დიდებულ ბინდისჟამს მონმარტრში რომ გაისეირნებ, კაფე "როტონდასთან“ ვინმე... (გაჩუმდება).

    

    საშა - ეს უბედური გაბრიელიც, კაცოუ! გინახავთ ბერი შპიონი? რანაირად გველაპარაკა ბედის საზღვარზე, არა?

    

    ქაქუცა -

    

     

    

    გასწი, გაფრინდი, ჩემო მერანო,

    

    გარდამატარე ბედის სამძღვარი.

    

    თუ აქამომდე არ ემონა მას,

    

    არც აწ ემონოს შენი მხედარი...

    

     

    

    არჩილი - თვითონაც ბედისწერას გაუმართა დუელი!

    

    ფრანსუა - მაპატიეთ, მუსიე, ჩემი ბრალია ყველაფერი! მე რომ არ მომეყოლა...

    

    ანრიეტა - დაწყნარდი, მამა, ნუ ნერვიულობ, გენაცვალე.

    

    არჩილი - განა ეს კაცი მამათქვენია, მადამ?

    

    ანრიეტა - მამინაცვალი...

    

    ქაქუცა - შეხედეთ, ოტელი იწვის!

    

    არჩილი - მაფიას გრძელი ხელი აქვს!

    

    საშა - რა ყოფილა ეს მაფია, კაცო! კომუნისტებს არაფრით ჩამორჩება!

    

    ანრიეტა - (ფრანსუას) ღმერთო ჩემო, რა აწყობილი სასტუმრო იყო! მინიმუმ ორასი ათასი დოლარი მაინც დავკარგეთ!

    

    ფრანსუა - მეტი თუ არა! (პაუზა).

    

    საშა - ერთი უყურეთ, კაცოუ, აქაური მთვარეც კი სისხლისფერია!

    

    ქაქუცა - ახლა საქართველოშიც ასეთი მთვარეა!

    

    არჩილი - (დანანებით) თავი გავწირეთ და რა შეგვრჩა ხელში - ორი მოკლული და ეს კოკეტი, დიდი შემოსავლის დაკარგვაზე რომ დარდობს! მართალს გვეუბნებოდა, არ უნდა ჩავრეულიყავით, რა აზრი ჰქონდა ამ თავგანწირვას, ვის სჭირდებოდა? ვის? გმირობა და თავგანწირვა საკუთარ ქვეყანაში უნდა, იქა აქვს ამას აზრი!

    

    ქაქუცა - იყუჩე, თავადო, იყუჩე! (პაუზა). ჩვენ ადამიანური ვალი მოვიხადეთ!

    

    საშა - მე კოტე გვარჯალაძის დედა რო ავატირე, კინაღამ... (პაუზა). ვიცოდე მაინც, საითაა ის დასაქცევი!

    

    არჩილი - რა?

    

    საშა - პარაგვაი...

    

     

    

    (მატულობს ზღვის ტალღების ხმაური).

    

     

    

    დასასრული

    

    1995 წელი

    

     

    

     

    

     

    

    
      მთვარიანი დღე
    

    

    (ფსიქოდრამა ერთ მოქმედებად და შვიდ

    

    ნახატ-მონოლოგად)

    

     

    

     

    

    მოქმედი პირნი:

    

     

    

    1. მარიამი - გამოხედვითა და ნაზი მოძრაობებით მოგვაგონებს ტიციანის "მონანიე

    

     მარიამ მაგდალინელს“.

    

    2. თამთა - ავაზასავით ფრთხილად და შემპარავად დადის, თითქოს ნახტომისათვის ემზადებაო.

    

    3. ჟანგო - ბურთივით მრგვალია და თითქოს დაგორავს სცენაზე.

    

    4. ვახო - სვავივით მოკაუჭებული ცხვირით. კისერი მხრებში აქვს ჩარგული და  მტაცებელი ფრინველივით აბრიალებს ცივ თვალებს. ისე დადის,  თითქოს ახლად ნაპოვნ ლეშს უვლის გარშემოო.

    

    5. ჯიბრო - წელში მოხრილია, თავჩაღუნული. თითქოს კინოს შენელებულ კადრში  მოძრაობსო. ზოგჯერ აჩქარდება ხოლმე.

    

    6. გიო - დათვივით დინჯია და ბურდღუნით ლაპარაკობს.

    

    7. ტყის კაცი - მაღალი, გამხდარი, სევდიანი და მშვიდი. ნიკო ფიროსმანაშვილის „ჟირაფს“ ჰგავს.

    

    8. ავტორი - გაურკვეველი ვინმე. იქნებ არც არის საჭირო.

    

     

    

    დეკორაცია:

    

    ისე უნდა აიგოს, რომ მოგვაგონებდეს ტყესაც, საყდარსაც და სასამართლოსაც. მაყურებლისთვის გაუგებარი უნდა დარჩეს: პერსონაჟები ტყეში, შემთხვევის ადგილზე არიან, იქ იხსენებენ მომხდარს და თავის მართლებას ცდილობენ; სასამართლოზე იძლევიან ჩვენებეს თუ მოძღვარს ანდობენ აღსარებებს.

    

     

    

    სცენის შუაგულში არის მოჭრილი ხის ძირი. იქვე აგდია მოტორიანი ხერხი - ДРУЖБА.

    

    უკანა კედელი ორად იყოფა: ერთ მხარეს არის საყდრის ფრესკა წმინდა გიორგისა და ურჩხულის ბრძოლის სცენით. აქვე ტახტი და სამფეხა ჯორკოები.

    

    მეორე მხარეს დგას სამი სკამი, შუათანა მაღალია. სკამებზე მოსამართლეების შაქვი ქუდები დევს.

    

     

    

    მოქმედების დრო: არც ძილისა და არც გაღვიძებისა.

    

     

    

     

    

    პროლოგი

    

     

    

    ავტორი - (სცენაზე ადის მაყურებლიდან. ათვალიერებს ფრესკას. მერე "„ђ“†ЃЂ-სთან“ მივა, ფეხზე წამოაყენებს) თქვენ წინაშე წარმოდგებიან პერსონაჟები, რომლებიც სხვადასხვანაირად ყვებიან, იხსენებენ და ხელახლა განიცდიან ერთ ტრაგიკულ ამბავს, რომლის მონაწილეებიც თვითონ გამხდარან ნებსით თუ უნებლიედ. (პაუზა). მე მინდოდა მომეთხრო ადამიანის სულში ხანჯლებივით გაყრილ უძველეს და მარად ახალ ტკივილებზე, ეგებ ამ მტანჯველი იარების წამალი მომეძია და ბევრისთვის თუ ვერა, ერთი ადამიანისთვის მაინც მეშველა. მაგრამ ამაოდ დავშვრი, რადგან ახალი არაფერი მითქვამს... თუმცა აკუტაგავამ ბრძანა... (გონგი).

    

    ხმა სცენის ზემოდან - ჩვენი ცხოვრებისთვის აუცილებელი იდეები ჯერ კიდევ სამი ათასი წლის წინათ უთქვამთ; ჩვენ მხოლოდ ისღა დაგვრჩენია, რომ ცეცხლი ხელახლა მივუმატოთ.

    

    ავტორი - ამით ყველაფერი ითქვა. (პაუზა). ავტორი ბედნიერი იქნებოდა, თუ ერთ-ერთ ასეთ ცეცხლის მიმმატებლად მიიჩნევდით (სწრაფად ჩადის დარბაზში და თავის სკამზე ჯდება).

    

     

    

     

    

    ნახატ-მონოლოგი პირველი - „იგი ღვთიური კაცი იყო“

    

     

    

    მარიამი - არ ვიცი, რა ვთქვა. მიჭირს დაწყება... (პაუზა). მე ერთი მარტოხელა ქალი ვარ. ჯერ ბავშვიც არ გვყოლოდა, ქმარს რომ სისხლი მოეწამლა და მიიბარა უფალმა მისი სული. (პაუზა). ისედაც მიჭირდა ცხოვრება და გიგას სიკვდილის შემდეგ უარესად გამიძნელდა... (პაუზა).

    

    დიახ, ამიტომაც მოვიშალე მუცელი. ვერც დამძრახავთ. როგორ შევიძლებდი აკვნის რწევასა და ტყეში სიარულს ფიჩხის ან შეშის მოსაჭრელად, ძუძუს მოწოვებასა და ვენახის გათოხნას, ატირებული ბავშვის გაჩუმებას და ბალახის გათიბვას... ოჰ, რომ იცოდეთ, როგორ მიჭირდა უკაცოდ!.. (ისმის სიცილ-ხარხარი. წამოდგება. სიცილი წყდება. (პაუზა). მოკლულზე ვილაპარაკო? (წყენით) კი, ბატონო! (პაუზა). ერთხელ, დილით, როცა ხეთა გაშიშვლებული, თუმცა ალაგ-ალაგ ყვითელ ფოთლებ შერჩენილი რტოები, მთელს სოფელში მხოლოდ ჩემს ვენახში (უკვე ყველას მოეკრიფა ყურძენი) ჩაფრენილი, ქარვისფერ მტევანს ჟღურტულით მისეული, საფრთხობელას შეჩვეული ჩიტები გვიან შემოდგომას მაცნეებად გამოეგზავნა, ეზოში ვიყავი გამოსული და თუმც ძალა არ მყოფნიდა, მაინც ჯიუტად ვცდილობდი შეშის დაპობას. ღმერთმა უშველოს, ვახომ მომიტანა ერთი მანქანა წინა დღეს... (პაუზა). გიკვირთ, ასე რომ ვლაპარაკობ? ბიბლია და სახარება მაქვს სახლში, ყოველ საღამოს, ძილისწინ ვკითხულობ ხოლმე... (პაუზა). ღმერთი? მინდა მწამდეს იესო ქრისტე, მაგრამ ბოლომდე ვერ მირწმუნია. სულ სხვა ვიღაც ამოიმართება ჩემი სისხლიდან და მერე, რომ დავაკვირდები, ვხვდები - წმინდა გიორგია... შემდეგ უცნაურად შეერწყმება ერთურთს ეს ორი ღვთაება - აი, რა მწამს... (პაუზა). ვახო გაინტერესებთ? მძღოლია. მეორე მეტყევის, ჯიბროს ბიძაშვილია... (პაუზა). ჰო. იმას მოგახსენებდით, უფრო იმ იმედით ვიყავ გამოსული შეშის დასაჭრელად, იქნებ ვინმე ღვთისნიერმა გამოიაროს და ხელი წამაშველოს მეთქი. ერთიც ვნახოთ და, ძველი საყდრის მხრიდან, რომლის წვერზეც ახლად ამოსული მზე შემომჯდარა, ცხენოსანი მოდის. ჩუმად გავხედე, რომ მოახლოვდა, მაგრამ ვერ ვიცან. ღობესთან შეაჩერა ცხენი ჩემი ჯახირის დამნახავმა და თუმცა კუნძიდან ცულის ამოძრობას ამაოდ ვცდილობდი - დაბლა ვიყურებოდი - მაინც ვიგრძენი, რომ მომაცქერდა. სულის სიღრმიდან დამეძრა რაღაც თბილი და სასიამოვნო, მთელი სხეული რომ მოიარა, გონს მოვედი და შევხედე. (პაუზა). ახლავე აგიწერთ! ცხვრის ტყავის ჯუბა ეცვა, წვერი მოშვებული ჰქონდა. მოკაუჭებული ცხვირი და არწივივით ბრიალა თვალები, რომელთა წიაღში დარდსაც კი შენიშნავდით, მკაცრ გამომეტყველებას აძლევდნენ მის სახეს... თუმცა, გუმანით მაინც იგრძნობდა ადამიანი, რომ იგი ღვთიური კაცი იყო. (პაუზა). ჩამოხტა ცხენიდან, დამიპო შეშა... თითქოს რამდენიმე წუთში მორჩა საქმეს, ანდა დრო აჩქარდა. (პაუზა). მე ვერ ვბედავდი ხმის ამოღებას. (პაუზა). ისიც მდუმარედ იდგა. (პაუზა). წასვლისას მითხრა, კიდევ გიშველიო. სახელი ვკითხე. (პაუზა). ტყის კაცი ვარო... - ისე სათნოდ გამიღიმა, ისე კეთილი გაუხდა მზერა, რომ გავიფიქრე, ჩვენთვის წამებული, მზის შარავანდიანი იესო ქრისტე მიწაზე ჩამოსულა და უცნაურ სამოსში გამოწყობილი, ცხენზე მჯდომარე, ჩემს ღობესთან დგას და მემშვიდობება მეთქი... (პაუზა). ჰო, ზუსტად მისი თავის უკან, შორს, ცაზე მზე მოჩანდა და იმიტომ მეგონა მზის შარავანდიანი. (პაუზა). კი, დაგეთანხმებით, იესო არასოდეს მჯდარა ცხენზე, უფრო სახედრით ერჩია მგზავრობა, მაგრამ აკი მოგახსენეთ, მე ერთმანეთს შერწყმული წმინდა გიორგი და ქრისტე მწამს, ამიტომ დასაშვები იყო ტყის კაცის ამხედრება. (პაუზა). იმ საღამოს სანთლები დავუნთე მიწად მოვლენილ ღვთაებას. (პაუზა). მერე ხშირად მოდიოდა ჩემთან, მეხმარებოდა... მეც, როგორც შემეძლო, პატივს ვცემდი. საჭმელიც მიმიტანია მისთვის ძველ საყდარში. (პაუზა). ზოგიერთი ფარისეველი იმასაც ამბობს, თითქოს საყვარლად გამეხადოს ტყის კაცი. მეხს დავცემ, მეხს! (პაუზა). რა მკითხეთ? (პაუზა). არა, არ ვიცი მისი ნამდვილი სახელი... (პაუზა). ერთი გამოვიდეს და თქვას, რომელმა დამინახა იმნაირად იმასთან!.. შურთ ჩემი, ცოტა წელში რომ გავიმართე. ამიტომაც გამაწამეს ასე... საცოდავი გიგასთვის როგორ უნდა მეღალატა, როგორ? (აქვითინდება).

    

     

    

     

    

    ნახატ-მონოლგი მეორე - „არა, ყვირილი არ გამიგია!“

    

     

    

    ჟანგო - აბა, რა ვიცი, უცნაური კაცი იყო... (პაუზა). რა მოვიგონო? (პაუზა). ჩემს მაღაზიაში რომ შემოვიდოდა ხოლმე რამის საყიდლად, გრძნეულის მზერით მომაშტერებდა ბრიალა თვალებს, რომლებსაც ვერ ვუძლებდი და მაშინვე ცხვრის ჯუბაზე მოვუნაცვლებდი მზერას... (პაუზა). ჰო. ძალზე ღონიერი იყო ის ოხერი! ერთხელ გაცოფებული ხარი დაედევნა ვახოს ბიჭს. ჩემი მაღაზიის პირდაპირ მიეჭრა ტყის კაცი, რქებში სტაცა ხელები და ღონივრად გადაუგრიხა კისერი. (პაუზა). არა, განა მე ვერ გამოვიჩენდი ამ მამაცობას, მაგრამ დამასწრო და რა ვქნა? (პაუზა). ისე, სოფელში ხმები დადიოდა მაგაზე, ჯადო აქვსო. გველები არას ერჩიანო. ჩვენი მკითხავიც გვიდასტურებდა, მართლა ეშმაკებთან არის წილნაყარიო. (პაუზა). ... და მართლაც, ერთი დღეც არის და, ჯიბრო, მეორე მეტყევე მოდის ჩემთან. ასე და ასეა საქმე, შენი დახმარება მჭირდებაო. (პაუზა). რა მომხდარა? როგორ თუ რა მომხდარა! თამთა, კაცო, ჯიბორს ცოლი, თამთა მოეჯადოებინა იმ ბილწს იმას. მოეტანებინა ჯიბროს და აყვირებულიყო. საწყალ ქალს ეთქვა, ისე მომნუსხა, რომ თვითონვე ვიხდიდი ტანსაცმელს და ვეხვეწებოდი, მოდი ჩემთანო. ჰოდა, ჯიბრომ მითხრა, სამაგიერო უნდა გადავუხადო და ხომ იცი, რა ძალის პატრონია, შენ უნდა დამეხმაროო. ამგვარ გასაჭირში როგორ მივატოვებდი საყვარელ მეზობელს? (პაუზა). ერთხელაც, სამზეურის გაწითლებისას, ჩავსხედით მე და ჯიბრო ვახოს მანქანაში, ჩავიდგით ДРУЖБА და მოხუცის სახრჩობელასთან რომ დიდი მუხაა, იქით გავწიეთ. (პაუზა). ჰოო, მოხუცის სახრჩობელა იმ ადგილს იმიტომ ჰქვია, რომ მანდ ვიღაც თეთრწვერა ბებერს ჩამოეხრჩო თავი. მთელი ზამთარი მაგ მუხაზე კიდებულიყო და გაზაფხულზე რომ ენახათ, ქარისგან აქანავებულ, ადგილ-ადგილ ხორცშერჩენილ ჩონჩხს ყვავ-ყორნები დასტრიალებდნენ და ძიძგნიდნენ თურმე. ეგ მუხა ჰყვარებოდა ტყის კაცს. რა ვიცი, ზოგი ამბობდა, ის მოხუცი მამა იყო მაგისიო და მერე მკითხავმაც გვითხრა ერთი საკვირველი ამბავი. თურმე იმ მოხუცის სული მაგ მუხაში გადასახლებულა. (პაუზა). დაქოქა ჯიბრომ ДРУЖБА და დაიწყო მუხის მოჭრა. მე და ვახოც იქვე ვიდექით. შუამდეც არ იყო მისული, ცხენით რომ მოიჭრა ტყის კაცი, რას სჩადით, კაცებოო, შორიდანვე მოგვაყვირა; ჩამოხტა ცხენიდან და ჯიბროსკენ გაექანა. მე და ვახომ გზა გადავუღობეთ, გვინდოდა გაგვეკოჭა. თოკი წინასწარ გვქონდა მომზადებული. (პაუზა). უხერხულად ვტაცე ხელი. გაიქნია და გამაშვებინა. ვახო ხომ ერთი მოქნევით მიანარცხა კედელს. (პაუზა). იმ შუა ტყეში კედელს რა უნდოდა? (პაუზა). ჰო... არა, მე თავიდან მეგონა კედელი, თორემ კარგად რომ დავაკვირდი, ხე ყოფილიყო. დაუღრიალა ტყის კაცმა ჯიბროს, ახლაც მეტყვი, რომ ტყეს არა ვყიდიო და ისე ჩააფარა უროსავით მუშტი, მეგონა პალოსავით ჩაარჭო მიწაში მეთქი. (პაუზა). მე ვეღარ მოვითმინე, მივვარდი და ისეთი ძალით გავარტყი, იქვე ჩაიკეცა მომხვდური. (პაუზა). ამასობაში ვახო მოსულირებულიყო. მოირბინა. მაგრად გაკოჭა. მერე ჯიბროც მოვიდა ბარბაცით და მეორე თოკიც შემოვუჭირეთ, ყოველი შემთხვევისათვის. (პაუზა). დარჩენა მინდოდა, მაგრამ მითხრეს, რომ აღარ ვჭირდებოდი მათ და დრო იყო, სოფელში დავბრუნებულიყავი. (პაუზა). წამოვედი. (პაუზა). გზად ჯიბროს სახლში შევიარე. ვიფიქრე, ქალს დავამშვიდებ მეთქი. ვითომ ქმრის შარვალს აკერებდა თამთა და თითები სულ ნემსით ჰქონდა დაჩხვლეტილი - ასე უცნაურად იწამებდა თავს... (პაუზა). არა, ყვირილი არ გამიგია.

    

     

    

     

    

    ნახატ-მონოლოგი მესამე - „როგორ მინდოდა მის თვალებში მორჩილება დამენახა და ვერ შევძელი!“

    

     

    

    ვახო - ერთი მურდალი და ბენტერა იყო ეგ თქვენი ტყის კაცი. (პაუზა). აბა, რა ეყარა მაგის სიცოცხლეში? ფული არ ჰქონია და მშიერი დადიოდა სულ. ასეთი ადამიანი დიდხანს არ უნდა არსებობდეს. აიკვიატებენ ხოლმე რაღაც სისულელეს და მიჰყვებიან ბოლომდე. მტრისას, თუ ძალაც ერჩით! (პაუზა). არავის არ აჭრევინებდა ტყეში შეშას. ფულიც შეუძლევიათ, მაგრამ დამცინავად ჩაიღიმებდა და ხმას არ გაგცემდა. აი, მეორე მეტყევე ჯიბრო, ჩემი ბიძაშვილი, ცოტ-ცოტა ყველაფერს აკეთებდა, ფულსაც იღებდა და ხალხიც მომადლიერებული ჰყავდა. მაგასაც ეჩხუბა ტყის კაცი, ქრთამის აღება რომ გაუგო. (პაუზა). საიდან ვიცი? მეც იქ ვიყავი, როცა ეჩხუბა. (პაუზა). ჯიბრო, ტყეს ერთგულება სჭირდება და არა შენი ღალატიო. სულ ასეთი სისულელეები ელაპარაკა. (პაუზა). არადა, რა ქნას კაცმა?! თუ შეშა არ დაამზადა, ხომ მოკვდება ზამთარში სიცივით! ჩვენებური ისეთია, გინდაც არ გაუშვა, ჩუმად შეიპარება ტყეში და მაინც მოჭრის. უკეთესი არაა, ცოტა შენს თავსაც არგო?.. (პაუზა). რამდენი ვუმტკიცეთ მე და ჯიბრომ, მაგრამ შეაყარე კედელს ცერცვი... (პაუზა). არ ვიცი იმისი ნამდვილი სახელი. (პაუზა). ახლა ჩვენ დანაშაულზე მოგახსენებთ. მაინც გაგვიგეთ და რა აზრი აქვს დამალვას. მე და ჟანგო ვიყავით წასული ტყეში, ჩემი მანქანით. (პაუზა). არა, ჯიბრო იქ არ ყოფილა. ქალაქში წავიდა იმ დილით, თოფის ყიდვა უნდოდა. (პაუზა). ის მუხა უნდა მოგვეჭრა. (პაუზა). კი, მოხუცის სახრჩობელაზე. ჩემი სახლისთვის მჭირდებოდა. (პაუზა). ჟანგო იმიტომ გამომყვა, ჯავრი რომ ეყარა ტყის კაცზე. გაეგო, ძალიან უყვარს ეგ მუხაო. თანაც, ცრუმორწმუნე კაცია და ამბობდა, მკითხავთან ვიყავი და იმან მითხრა, რომ მაგ მუხაში აქვს შენახული თავისი ღონეო. (პაუზა). არა, მე არც მჯეროდა, მაგრამ ცოტა დაეჭვებული კი ვიყავი. რა ვიცი, კაცნი ვართ, რა აღარ ხდება ამ ცოდვილ ქვეყანაზე. (პაუზა). არა, მოკვლას არ ვუპირებდით. მხოლოდ შეშინება გვქონდა განზრახული, მაგრამ იმას ხომ ვერავინ აღუდგება წინ, რაც განგების ნებაა... (პაუზა). მოკლედ, დავქოქე ДРУЖБА და დავიწყე მუხის მოჭრა. ჟანგოც იქვე იდგა. (პაუზა). აღარ დამაცდით მოყოლას? (პაუზა). განვაგრძობ. შუამდე რომ გავხერხე, ვხედავ, რაღაც ცხოველი გამორბის ჩემსკენ. ტოტებს ისეთი ლაწა-ლუწი გაუდის, "დრუჟბის“ ტრახტრახს ფარავს და გეგონება მთელი ტყე მოაქვსო... ტყის კაცი იყო. (პაუზა). არა, იმ ხეებში ცხენი როგორ გაჭენდება, ქვეითად გამორბოდა. მიუხტა ჟანგოს, ჰკრა ყურის ძირში ქვასავით მუშტი და ხმელ ფოთლებზე დაებერტყა ჩვენი სოფლის გამყიდველი. ეგ მართლა გამყიდველი, ალბათ, მაგან გიამბოთ ყველაფერი. როგორც მხედავთ, პატარა კაცი კი ვარ, მაგრამ ტანს რას უყურებთ, მთავარია მოხერხება. ჩემსკენ რომ გამოიქცა გავეშებული, ДРУЖБА გამოვაძრე მუხიდან და მარჯვენა ხელი იდაყვში დავახერხე, მერე მარცხენაც... (პაუზა). როგორ მიმიშვა? (პაუზა). წაიქცა და სხვა რა გზა ჰქონდა?.. (პაუზა). როგორ წაიქცა და, ჟანგოს კომბალი ვგლიჯე თავში. მერე კარგად შევკარი თოკით. საბელი კიდევ მქონდა, ერთი ბოლო ერთ მტევანზე ჩავაბი, იმ მუხას შემოვატარე, კარგად დავჭიმე და მეორე მეორეზე მივუბი... (პაუზა). რა ვერ გაიგეთ, კაცო, თოკის მეორე ბოლო ტყის კაცის მეორე მტევანს. (პაუზა). ახლაც ვხედავ, თუ როგორ იფეთქა დაფლეთილი ხორციდან სისხლმა. ისევ ყურებში მიდგას ხერხის ხრიალი მის ძვლებზე და უცნაური ნეტარების განცდა მეუფლება. თანაც, წარმოგიდგენიათ, გონზე იყო მოსული და არ ყვიროდა, თორემ უფრო მესიამოვნებოდა. (პაუზა). სხვათა შორის, მე თუ მკითხავთ, მადლობელი უნდა იყოს ტყის კაცი, მისი სიკვდილი რომ დავაჩქარე. ამნაირ კაცს რა უნდა მიწაზე, მაღლაა მისი ადგილი. და რაკი ამ უცნაურ არსებას ზეცად ამგზავრებაში დავეხმარე, მაშ, სიკეთე ჩამიდენია. ჩემი რძალი კიდევ მომდგომია და მეჩხუბება, სადისტი ხარ, სადისტიო. კაცთა სიძულვილს ნიშნავს თურმე ეს სიტყვა. მგონი, ცხოველებისასაც... კარგად აღარ მახსოვს. (პაუზა). ჰო, შემდეგ იდაყვებში დაჭრილი ხელები კისერზე გადავკიდე. (პაუზა). ისევ უცნაური მზერით მომაშტერდა მუხლებზე მდგარი ტყის კაცი. ეს არ იყო ის თავის შემაბრალებელი თვალები, ჩემგან ნაწამებ კატის კნუტს რომ ჰქონდა ბავშვობისას. მგონი, პირიქით, აქეთ ვეცოდებოდი. ამან გამაცოფა. დასამშვიდებლად სიგარეტი გავაბოლე, თავბრუ დამეხვა და ჯერ მეგონა, მეჩვენებოდა. ტყის კაცმა წამოიწია! ჰო, წამოიწია. ჯერ ერთი ტერფი დააბჯინა მიწას, მერე მეორე და ნელ-ნელა წამოდა. (პაუზა). აცახცახებული ჟანგო მიწაზე დაეცა და საკვირველი ხმით დაიწყო ღრიალი. მსგავსი რამ მთელი სიცოცხლეში არა მსმენია: ყმუოდა, წკმუოდა, ხაოდა თუ ბღაოდა, ვერ გაიგებდი. (პაუზა). ჩემთანაც მოიპარა შიში და მთელ სხეულში დაიწყო გავრცელება - თითქოს არაყი დაგილევიაო, მომადუნებელ ჟრუანტელად ფეთქავდა სისხლში. (პაუზა). ვაახ, ეს კაცი ვეღარ დავამარცხე! - ასე ვიყვირე მთელი ხმით. უფრო იმიტომ, შიშისთვის რომ მეძლია. მერე მივირბინე და მუხის მოჭრა დავასრულე. (პაუზა). ეეჰ, ხეო! - ამოიკვნესა ტყის კაცმა და მდუმარედ, ნელი ბარბაცით გაგვეცალა. (პაუზა). ვხარხარებდი! ვტიროდი! ვიცინოდი! ვღრიალებდი! ვლანძღავდი მას და საკუთარ თავს! როგორ მინდოდა მის თვალებში მორჩილება დამენახა და ვერ შევძელი!.. (პაუზა). ახლა ჩემთვის ყველაფერი სულ ერთია: გინდათ დამხვრიტეთ, თუ გსურთ, თოკზე ჩამომკიდეთ ანდა ცოცხლად გამაძრეთ ტყავი. ტყის კაცზე მტანჯველ ტკივილს თქვენ ვეღარ მომაყენებთ. (პაუზა). ჩემი რძალი კი მეუბნება, ისა ხარო... აი... რა ჰქვია?.. აი, ხალხი რომ გეჯავრება, ვისიმე წამება რომ გსიამოვნებს... ვეღარ ვიგონებ... ჰოდა, სწორედ ტყის კაცია ასეთი, მე კი არა.

    

     

    

     

    

    ნახატ-მონოლოგი მეოთხე - „ალბათ, ჭკვიდან შევიშლებოდი, იდაყვებთან ხერხი რომ არ მიმეახლოვებინა მისთვის!“

    

     

    

  
    ჯიბრო - ჩემი ახლანდელი მდგომარეობა ისეთია, ყელში მაქვს ამოსული სიცოცხლე. ყველაფერს ისე მოგახსენებთ, როგორც სინამდვილეში მოხდა. ალბათ, გაზვიადებულად იცით ჩვენი დანაშაულის ამბავი. (პაუზა). ტყის კაცი ცოლის შერთვიდან რამდენიმე წლის შემდეგ გავიცანი, როცა მეტყევედ დავიწყე მუშაობა. სიტყვაძუნწი იყო. ხშირად მინახავს იმ დიდ მუხასთან მდგარი. ყოველთვის რაღაცას ებუტბუტებოდა ხეს და მისი სიტყვები არასოდეს მოსწვდენია ჩემს სმენას. (პაუზა). ვეუბნეოდი, მაგ ჩამონგრეულ საყდარში რა გაცხოვრებს, წამოდი სოფელში, მეც მოგეხმარები და ერთი კოხტა სახლი აიშენე მეთქი. უარობდა. (პაუზა). ხანდახან ღამითაც ვრჩებოდი სატყეოში სამორიგეოდ. შეღამებისას ამოვიდოდა თამთა, საჭმელი ამოჰქონდა. თუ მოიძებნებოდა ოჯახში, ღვინოს ამ არაყს ამოაყოლებდა. (პაუზა). ერთხელ ჩემთან სამორიგეოში მოპატიჟებულ ტყის კაცს მოჰკრა თვალი. შევატყე, როგორ შეეცვალა გამომეტყველება... (პაუზა). მეუბნეოდნენ, შენს ცოლს სახლში ჟანგო დაუდისო, მაგრამ არ ვიჯერებდი. ენა უძვლოა, რას აღარ იტყვის. (პაუზა). და როცა თამთას ნაირ-ნაირ კაბებს, სხვადასხვა გასალამაზებელ ნივთებსა და ცელოფანის პარკში ჩადებულ ძვირადღირებულ წინდებს ვნახავდი, აქამდე შორიახლო მოცუნცულე მელია - ჩემი სულის სიღრმიდან გამოღწეული ეჭვი - აწ ავაზად ქცეული, პირდაპირ იქით გამოექანებოდა, სადაც მე ვიდექი... (პაუზა). არადა, ქალს ბევრი რამ სჭირდება. მიჭირდა და არ შემეძლო ყველაფრის შეძენა. რამდენჯერ მოვბრუნებულვარ სახლში მოულოდნელად და ერთხელაც არ მომიტანებია ჟანგო. ეგებ ტყუილ-უბრალოდ ვეჭვობდი?.. (პაუზა). ამგვარი ფიქრებით ვმშვიდდებოდი. ისევ მელიად გადაქცეული ავაზა შორი-შორ დაცუნცულებდა და თავის ჟამს ელოდა. ასე შევურიგდი იმას, რომ... (პაუზა). იმ აზრს შევეგუე... (პაუზა). თამთას რომ საყვარელი ჰყავდა. ალბათ, იმიტომ, რომ ძალიან მიყვარდა იგი. (პაუზა). და ისიც ხომ ვაპატიე... (პაუზა). ისიც ხომ ვაპატიე... (პაუზა). ქალიშვილი რომ არ აღმოჩნდა ქორწილის ღამეს... (პაუზა). ერთხელ, ბინდისას თამთა ამოვიდა სატყეოში, საჭმელი და არაყი ამოიტანა. მოვიწვიე ტყის კაცი და სმა დავიწყეთ. ქალიც სუფრასთან იჯდა. უხმოდ სვამდა დევკაცი. მე და თამთა ვლაპარაკობდით. მერე ისიც გაჩუმდა და დავრჩი საკუთარ თავთან. თვალები მოვხუჭე და აშმორებული ჭაობის პირზე დეავინახე მელიისთავიანი, ავაზისტყავიანი მკვდარი ცხოველი - ჩემი გარდაცვლილი ეჭვი - ნაცრისფრად მოფუთფუთე ჭიაღუა რომ ეხვია. (პაუზა). ტყის კაცმა ბოლო ჭიქა ჩამოისხა, ღრმად ჩამხედა თვალებში და მგონი, მანაც დაინახა მელიის ტყავიანი ავაზა. ჩემი ნალაპარაკები აღარ მახსოვს. მაგრამ ის სიტყვები, წასვლამდე რომ მითხრა, ახლაც ხელშესახებად გამირბენენ ხოლმე წინ. თითქოს მათ ფერი, გემო და განსაკუთრებული ხმა ჰქონოდეთ. (პაუზა). ნუ შეეგუები ყველაფერს, ჩემო ჯიბროო. (პაუზა). მერე, ფიქრისას მივხვდი - ყველაფერი იცოდა ტყის კაცმა. დავდიოდი და დაუსრულებლივ ჩამესმოდა ეს სიტყვები. თითქოს უროებს მირტყამდნენ ტვინში. ყველაზე მტკივნეული კი ის იყო, რომ ვებრალებოდი და ვუყვარდი კიდეც. ამ სიბრალულს გაგიჟებამდე მივყავდი თითქმის! რად მინდოდა მისი სიბრალული!.. (პაუზა). ჭრიჭინების ბინდისეული ხმიანობისას ჩუმად მივიპარე და ჩანგრეული ჭერიდან საყდარში ჩავიხედე. ჯერ ვერაფერი გავარჩიე, მხოლოდ ანთებულ სანთლებს გავუშტერე თვალი. მერე მის შუქზე ტახტზე მწოლარე ორი შიშველი სხეული შევნიშნე: ახვნეშებული ტყის კაცი და მკვნესარე თამთა. საწოლს გარშემო შავი და თეთრი გველები უვლიდნენ. გრძნეულობა რომ შემძლებოდა ტყის კაცივით, ალბათ, მივხვდებოდი, რას ნიშნავდა ეს კლაკვნია, საზარლად მროკავი ქვეწარმავლები. ამბობდნენ, საკუთარ სისხლს ასმევს მათ ტყის განდეგილიო. (პაუზა). თამთა აღარ კვნესოდა. ზევით ამოიხედა. შემნიშნა. რაღაც საკვირველად, იქნებ არც დამიჯეროთ და, წმინდანივით გამიღიმა. ამგვარი ღიმილი კახპის სახეზე რაღაც დიდ სიმართლეს იუწყებოდა ალბათ, მაგრამ ამის გასაგებად ძალა არ შემწევდა. მერე?.. მერე ის ღიმილი ამაზრზენი გაუხდა, თითქოს გველები ამოიკლაკნენ მისი თვალებიდან და ყელზე შემომეხვივნენ. ვიხრჩობოდი. მინდოდა, შიგნით შევარდნილიყავ, მეცემა თამთა. მერე კი ატირებულს, თმაგაწეწილს ფეხებში ჩავვარდნოდი, პატიება მეთხოვა, მუხლები დამეკოცნა მისთვის. თუმცა არა, დავახრჩობდი ბარემ და მოვისვენებდი... (პაუზა). რაც დრო გადიოდა, ვგრძნობდი, როგორ მიახლოვდებოდა სწრაფად მქროლავი, მელიისთავიანი, ჭრელზოლებიანი, ნაცრისფერ ჭიაღუა დახვეული ავაზა - ისევ გაცოცხლებული ჩემი ეჭვი. მოსულიყო მაინც, მოსულიყო და გავეთავებინე, მაგრამ დაუსრულებლად მოდიოდა და მოდიოდა... ანდა რაღა დროს ეჭვი იყო, როცა ჩემი თვალით ვნახე ყველაფერი. ავაზას მელიის თავი უნდა მოსცილებოდა და საკუთარი გამობმოდა. ავაზას ნაცრისფერი ჭიაღუა უნდა გასცვენოდა, რათა აღარავის ეხრა მისი სხეული. ავაზა ჩემი შურისძიება უნდა ყოფილიყო, შუ-რის-ძი-ე-ბა!.. (პაუზა). ისევ მე და ჟანგოს უნდა გვეძია შური. მის მიმართ რაღაცნაირ, გულისგარეთა სიყვარულსაც კი ვგრძნობდი... (პაუზა). არა, ვახო იქ არ ყოფილა, ბაზარში წავიდა ღორის საყიდლად. (პაუზა). ჟანგოს ვუამბე, როგორ ახადა პატივი თამთას ტყის კაცმა. ალბათ, მოაჯადოვაო, გადაირია გამყიდველი და დახმარება აღმითქვა. (პაუზა). ДРУЖБА წავიღეთ და მოხუცის სახრჩობელასთან მდგარი მუხის მოჭრა დავიწყეთ. ტოტების მტვრევის ხმა რომ შემოგვესმა, ხეებს ამოვეფარეთ. მე თოკი მოვიმარჯვე, ჟანგომ კი - დიდთავა კომბალი. ტყის განდეგილმა მოირბინა, დაიჩოქა ხესთან და ის იყო კვლავ მოტრახტრახე ხერხი უნდა გამოეძრო, რომ კომბალი დაუშინა ჟანგომ. ერთხელ. მეორედ. მესამედ. კიდევ ფეხზე იდგა! მეოთხედ! მეხუთედ! გაოგნდა ტყის კაცი! მეექვსედ! მეშვიდედ! და პირქვე ჩაემხო ფოთლებში. გულწასულს მივვარდი და გავკოჭე. ხელები რომ გავუკარი, თოკის დარჩენილი ნაწილი ხეზე ამძვრალ ჟანგოს ავუგდე, რომელმაც ერთ მსხვილ ტოტს შემოატარა საბელი, დაჭიმა, თავსზემოთ აატანინა ხელები ტყის კაცს და მაგრად ჩააბა. (პაუზა). არა, მუხაზე კი არა, წიფელზე. ჰო, იმ მუხის გვერდით დგას. მერე მუხა მოვჭერით. ასე რომ, გადანაჭერზე თუ შედგებოდი, განდეგილის ხელები წელთან მოგწვდებოდა. ბოლოს ისევ მე ავიღე ДРУЖБА, რადგან ჟანგოს ეშინოდა და მითხრა, ისევ შენ უნდა დააჭრაო. შევდექი მუხის ძირზე, მარჯვენა ხელის ცერა თითით გაზი მოვუმატე ხერხს. ჟრუანტელმა დამიარა. ხელები ამიკანკალდა. ჩემში ერთმანეთს რამდენიმე გრძნობა და სურვილი ებრძოდა: მეშინოდა! მიყვარდა! მძულდა! ძმა იყო ჩემი! მტერიც! მოკალი! მოკალი! - მიყვიროდა ჟანგო. ალბათ, ჭკვიდან შევიშლებოდი, ხელებზე ხერხი რომ არ დამედო მისთვის... (პაუზა). მერე? მერე არაფერი აღარ მესმოდა. ვერაფერს ვეღარ ვხედავდი. მხოლოდ მიხაროდა და მეშინოდა! მიხაროდა და მეშინოდა! (პაუზა). გონს რომ მოვეგე, ტყის კაცი ფეხზე იდგა. ჟანგომ თოკზე ჩააბა ორივე მოჭრილი ხელი და კისერხე გადაჰკიდა. ფეხებიც გაუხსნა. განდეგილი შებარბაცდა, რაღაც სასწაულით შეიკავა თავი და ნაბიჯი გადადგა. სანამ წავიდოდა, შევნიშნე, კისერზე დაკიდულ სისხლიან ხელებს თითები უკანკალებდა... (პაუზა). ამის შემდეგ ჩემსკენ გამორბოდა ცოცხალი, ჩვეულებრივი, თუმცა ისევ ნაცრისფერ ჭიაღუა დახვეული ავაზა - ჩემი ეჭვი შურისძიებად იქცეოდა. და ვიცოდი, ავაზას ჭიაღუა არ მოცილდებოდა, თუ ჟანგოს არ მოვკლავდი. გუშინ, სახლში რომ დაბრუნდა, ჩუმად გავიპარე და ღორივით მოვაჭერი თავი. (პაუზა). ახლა ჩემს ავაზას მუდამ ზღვის პირას, თეთრ ქვიშაში ლამაზი კამარებით მონავარდეს ვხედავ. ასე რომ, ამ ორი კაცის მოკვლით სული განვიწმინდე... (პაუზა). დიახ, დარწმუნებული ვარ, რომ შეიძლება კაცის მოკვლით განიწმინდო სული. (პაუზა). მაგით ვერ შემაშინებთ, სიკვდილისთვის მზად ვარ.

    

     

    

     

    

    ნახატ-მონოლოგი მეხუთე - „ყველაფერი ჩემი ბრალია!“

    

     

    

    თამთა - კი, ვიცნობდი ტყის კაცს და უფრო ადრე, ვიდრე სხვები... (პაუზა). ვის ვგულისხმობ? ჯიბროს, ჟანგოს, ვახოს, მარიამს, მკითხავს... მთელ სოფელს. (პაუზა). უნივერსიტეტში სწავლისას გავიცანი. მაშინაც ყველასგან გამოირჩეოდა. სქელი წიგნები ჰქონდა იღლიებში ამოჩრილი და ისე დადიოდა. ოღონდ წიგნის ჭია არ ეთქმოდა, ვაჟკაცური იყო. მასთან საუბრისას სულ სხვანაირად ვხედავდი ყველაფერს. მან მაპოვნინა ჩემი თავი, თავისუფლება მომანიჭა. ეს კი ადვილი მისაღწევი სულაც არ არის. (პაუზა). ტყის კაცი იყო ჩემი პირველი მამაკაცი... (პაუზა). არა. სახელისა და გვარის დასახელება არ შემიძლია, ასეთი იყო მისივე სურვილი. (პაუზა). მერე ფსიქიატრიულ საავადმყოფოში დააწვინეს და აღარც მივსულვარ მასთან, მეგონა, გაგიჟდა. (პაუზა). ძალიან გთხოვთ, უგულობას ნუ დამწამებთ. მე გიჟების მეშინია... (პაუზა). ძველი ამბავია. გიამბოთ?.. (პაუზა). ჩემი პატარაობისას დედა გაგიჟდა და დახრჩობა დამიპირა. ძლივს გადამარჩინეს მეზობლებმა... (პაუზა). ჰოდა, ტყის კაცი რომ საგიჟეთში მოხვდა, მე მაშინ სოფელში წამოვედი ნათესავთან. არჩანდაში მასწავლებელი ყოველთვის სჭირდებათ. თან მინდოდა, ვინმე გულუბრყვილო კაცი მომეძებნა და ცოლად გავყოლოდი. ეს მოვახერხე კიდეც... (პაუზა). შეიძლება სხვა ქალები უარყოფდნენ საყვარლის ყოლას, მაგრამ მე დასამალი რა მაქვს. მყავდა და განა ერთი? ...და მაინც არ ვყოფილვარ კახპა, რადგამ ყოველ მამაკაცს უმანკო ქალიშვილივით ვეძლეოდი. ჩემთვის ბუნებრივია ყველა სურვილი და რაც მინდა, ყველაფერს ვუსრულებ საკუთარ თავს - აი, ჩემი თავისუფლება. არასოდეს ვეთამაშები კუკუდამალობანას მეორე თამთას, ჩემში რომ არის. ამიტომაც შემიძლია თვალებში ჩავხედო სიმართლეს - აი, ჩემი სიძლიერე. (პაუზა). გავოცდი, ტყის კაცი რომ ვნახე. სად ფილოსოფიის შემსწავლელი, ბუნებით შემოქმედი, თავისუფალი კაცი და სად რომელიღაც მიკარგული სოფლის მეტყევე. საუბრისას მან დამისაბუთა, რომ სწორედ ასე უნდა მოქცეულიყო, რადგან აღარ შეეძლო ფსიქიატრიულ საავადმყოფოში დარჩენა, სადაც ვერაფერი გაუგეს მის უცნაურ ავადმყოფობას. აქ ჩამოსვლას საერთოდ განეკურნა და კაცთაგან შორს ყოფნა მინდაო, მითხრა. სუფთა უნდოდა დარჩენილიყო. (პაუზა). მე კი მგონია, რომ რაც უნდა შორს გადგე ადამიანებისგან, ამ ცხოვრების ბიწიერებას ვერ გაექცევი. მაინც ტალახში ამოგანგლული, საკუთარი და სხვისი ცოდვებით სულდამძიმებული უნდა წარსდგე უზენაესი მსაჯულის წინაშე. (პაუზა). ტყის კაცს ჯიუტად არ სურდა ამის დაჯერება და ეგონა, სპეტაკი სული ჰქონდა. (პაუზა). დავათვრე ერთხელ ისიც და ჯიბროც, და მერე ჩამონგრეულ საყდარში გავყევი... (პაუზა). აუუჰ, ყმუილი მინდა ძუ მგელივით! ო, როგორ ვუყვარდიიი... (პაუზა). ამათ, ყველას იმიტომ ვუნდოდი, რომ სხეულს გამომრჩენოდნენ. ის კი არაფერს მოითხოვდა ჩემგან და რაგინდ უცნაურად მოგეჩვენოთ, სწორედ ეს იყო ყველაფრის მოთხოვნა. (პაუზა). ერთხელ, საყდარში რომ ვნებივრობდით, ჯიბრომ ჩამოიხედა ჩამონგრეული ჭერიდან. დაგვინახა. გამეცინა, შემოსულიყო, ეჩხუბა მაინც!.. არაფრად მიმაჩნია ამგვარი კაცუნა, ყველაფრის შეგუება რომ შეუძლია. როგორც მინდა, ისე გავატარებ. მომესურვება და ჩემს წინ ვახოხებ მუხლებზე. (პაუზა). იმის შემდეგ, რაც გაიგეს ჩემი და ტყის კაცის სიყვარულის ამბავი, შურისძიება გადაწყვიტეს ჯიბრომ და ჟანგომ. ვახოც მათ შეუერთდა, ვითომ იმ მიზეზით, რომ გაბრაზებული იყო ტყის კაცზე, შეშას რატომ არ მაჭრევინებსო. ჟანგო და ჯიბროც იყვნენ ამაზე აღრენილები, მაგრამ ძირითადი მაინც აი, რა მგონია: ჯიბრო და ჟანგო ჩემზე ეჭვიანობდნენ, ხოლო ეგ სადისტი ჩემი მაზლი კი - მარიამზე, რაღა დასამალია და, დიდი ხანია, რაც საყვარლად ჰყავს. ხალხში ჭორი გავრცელდა, ტყის კაცი გაიჩინა მარიამმაო და ამან გადარია ვახო. (პაუზა). ჯიბრომ და ჟანგომ თოკები წაიღეს, საყდარში შეიპარნენ და მძინარე ტყის კაცი გაკოჭეს. ამასობაში ვახომ ის დიდი მუხა მოჭრა. იქ მიიყვანეს გათოკილი დევკაცი, მუხის ძირზე დაუდეს ხელები და კარგად ვერ ვხედავდი თუ რომელმა დააჭრა მოტორიანი ხერხით. მერე იქვე დატოვეს სულთმობრძავი კაცი და თვითონ ვახოს მანქანით გაიქცნენ. (პაუზა). ო, როგორ მძულდა ისინი. ქალის სისუსტეს ვწყევლიდი. ვქვითინებდი. ფრჩხილებით ვფხოჭნიდი მიწას და ისე მივათრევდი გონდაკარგულ ტყის კაცს საყდრისკენ... (პაუზა). არა, მერე აღარ მივსულვარ. შემეშინდა, ყველამ გაიგო ეს ამბავი. (პაუზა). ეჰ, ჩემგან დაემართა იმ საცოდავს ეს უბედურება. (პაუზა). ამ ბოლო დროს ტკივილამდე ვგრძნობ, რომ უსუსური, საზიზღარი, ბილწი ქალი ვარ. ჩემი თავი მიყვარდა ძლიერ და დავღუპე კიდეც ტყის კაცი. ყველაფერი ჩემი ბრალია. (პაუზა). ახლა თქვენს წინაშე ჩემი სული გავაშიშვლე და ისე დაგენახვეთ. ალბათ, როგორ გეზიზღებით!.. მეც ასე ვარ, სარკეში ვეღარ ვუყურებ საკუთარ თავს. (პაუზა).

    

    როგორ არ მინდა, ჩემივე გესლმა რომ მომახრჩოს და ვხვდები, ჩემი აღსასრულიც ეს იქნება.

    

     

    

     

    

    ნახატ-მონოლოგი მეექვსე - „აი, ამ ხელებზე დალია საწყალმა სული!“

    

     

    

    გიო - მე სოფლის მენახირე ვარ. ჰო, ტყეში გავიცანი. მოხუცის სახრჩობელასთან მინახავს ბევრჯერ, გამოვლაპარაკებივარ. (პაუზა). ტყე უყვარდა მეთქი, რომ გითხრათ, ტყუილი იქნება. ის უფრო დიდი რამ იყო მისთვის. ალბათ, ცხოვრება იყო, ჰო, ცხოვრება. (პაუზა). გაზაფხულზე, როცა ხასხასა მწვანე ნელი-ნელ იპყრობდა ტყეს, ფაფახა გორაზე მდგარ ძველ საყდარში მივაკითხე ტყის კაცს. (პაუზა). კვდებოდა. (პაუზა). ორივე ხელი იდაყვებში დაეჭრათ, თოკით გადაებათ და კისერზე ჩამოეკიდათ. გადაჭრილები ჭუჭყიანი ჩვრებით შეეხვია ვიღაცას, მაგრამ მაინც წვეთავდა სისხლი. (პაუზა). ტახტის ორივე მხარეს, საყდრის ხავსმოდებულ ფილაქანზე სისხლის გუბეები იდგა, რომლებსაც ორი გველი სწოვდა. (პაუზა). ტანჯვით გამიღიმა და მთხოვა, ფრთხილად მივახლოვებოდი, გველები რომ არ დამეფრთხო, კისრიდან მომეხსნა ხელები და წმინდა გიორგის გაცრეცილი ფრესკის ქვეშ რომ ლურსმნები ერჭო, იმაზე დამეკიდა. შევუსრულე თხოვნა. (პაუზა). ვუთხარი, გავიქცევი, ექიმს მოგიყვან მეთქი. (პაუზა). არ დამეთანხმა. თანაც რაღა აზრი აქვს, მალე მოვკვდებიო, მშვიდად მითხრა. (პაუზა). გავიკვირვე, რა დროს შენი სიკვდილია მეთქი. (პაუზა). ვიცოდი, ასეთ მთვარიან დღეს მოვკვდებოდიო, ისე მითხრა, ჩემი ნათქვამი არ გაუგია. (პაუზა). მთვარიანი დღე?.. (პაუზა). არის ასეთი დღეებიც. ქვეყანას ხომ მზე აკაშკაშებს, თან ცაზე ფერმკრთალი მთვარეც მოჩანს. აქაურები იტყვიან ხოლმე, წმინდა გიორგი ურჩხულს დაეძებსო... (პაუზა). ჰოო, მერე ვკითხე, რა მოხდა, ამიხსენი მეთქი. (პაუზა). რასაც ხედავო, მითხრა. რა დროს ხუმრობა იყო!.. (პაუზა). ეს ვინ ჩაიდინა მეთქი. (პაუზა). ურჩხულმაო, ისე სერიოზულად მითხრა, ვეღარ გავიგე: ხუმრობდა თუ ცოტა ურევდა. (პაუზა). რისთვის დაგაჭრეს მეთქი. (პაუზა). მუხას ჭრიდნენ მოხუცის სახრჩობელასთანო. მერე დიდხანს ვდუმდით. (პაუზა). არაყი მომატანინა. მთელი ბოთლი შევასვი. გაბრუვდა. ტკივილი გაუყუჩდა. ბოდვა დაიწყო. (პაუზა). რაზე ლაპარაკობდა? (პაუზა). ხეებზე საუბრობდა. მათსავით დაუჩივლელი, მდუმარე სიკვდილი სურდა. მერე თქვა, დაბადების შემდეგ სულ იმას ვგრძნობ, რომ ვიღაც მომდევს და მომდევს, მე, რაც შემიძლია, გავრბივარ; მაგრამ, მგონი, ახლა წამომეწიაო... (პაუზა). კიდევ რას ამბობდა? ღმერთო, გამახსენე... (პაუზა). კიდევ ამბობდა, რომ მე ეგ ფრესკა ვარო, კი, წმინდა გიორგი და ურჩხული რომ ებრძვიან ერთმანეთს... ჰო, მე ეგ ფრესკა ვარო, კედელზე რომ ხატიაო. განა ან წმინდა გიორგი ან ურჩხული, არამედ ორივე ერთადო... თანაც არ დაივიწყოთ, რომ შუბს, რომლითაც ურჩხულს, იგივე ჩემს თავს ვკლავ, ბოლოში ჯვარი ახატიაო... (პაუზა). ერთბაშად მოვიდა გონს და დაეჭვებულმა მკითხა, ვისიმე სახელი ხომ არ მიხსენებიაო. არა მეთქი. მიყურა, მიყურა და დამიჯერა. (პაუზა). მთხოვა, რომ მიწა გამეთხარა საკურთხევლის გვერდით. (პაუზა). თხრისას სკივრი ვიპოვე. ავხადე თავი. ტომარა ამოვიღე გასანთლული, მოვხსენი თავი და შიგ ხუთი საერთო რვეული იყო. (პაუზა). ჩემს თვალწინ დაწვიო, ანდერძივით მითხრა. (პაუზა). სიმართლე გითხრათ, ძალიან დავიბენი. დამეწვა - ცოდვას დავიდებდი! არ დამეწვა და - უარესი ცოდვა იყო, მომაკვდავ კაცს ბოლო სურვილი როგორ არ უნდა შეუსრულო ადამიანმა?! ჰოოდა, დავანთე ცეცხლი... (პაუზა). აი, ამ ხელებზე დალია საწყალმა სული... (პაუზა). მე მოვახერხე იმ რვეულებიდან ერთი ფურცელი გადამერჩინა (ყბიდან ამოიღებს მოკეცილ ფურცელს და გაშლის).

    

     

    

     

    

    ნახატ-მონოლოგი მეშვიდე - „ესე არს ცხოვრებაი კაცთაი“

    

     

    

    (კუნძზე შემდგარი ტყის კაცის გარშემო წრედ ტრიალებენ დანარჩენი პერსონაჟები).

    

     

    

    მარიამი - იგი ღვთიური კაცი იყო!

    

     

    

    ჟანგო - არა, ყვირილი არ გამიგია!

    

     

    

    ჯიბრო - ალბათ, ჭკუიდან შევიშლებოდი, იდაყვებთან ხერხი რომ არ

    

     მიმეახლოვებინა მისთვის!

    

     

    

    თამთა - ყველაფრი ჩემი ბრალია!

    

     

    

    გიო - აი, ამ ხელებზე დალია საწყალმა სული!

    

     

    

    ტყის კაცი - (გიოს გადარჩენილი ფურცელი) ... და რომ ვაკვირდები სიღრმისეულად, მინდია და ნაგელი ჩემი უფროსი ძმები მგონია. (პაუზა). ახლა შიშზეც მოვყვები, ზემოთ რომ ვახსენე. (პაუზა). "წყლის კაპების ქვეყნიდან“ მობრუნებული, სადაც რამდენიმე საუბარი მქონდა პოეტ ტოკთან, ვიმყოფებოდი პედაგოგიური პროვინციის, კასტალიის ქალაქ ვალდცელში, სტუმრად თამაშის მაგისტრ იოზეფ კნეხტთან. გაოგნებამდე მიმიყვანა მისმა საოცარმა მედიტაციებმა. (პაუზა). ამ მოგზაურობიდან დაბრუნებული ვეღარ ვწერ. უცნაური შიში მაქვს სუფთა ქაღალდის. სულ მგონია, რომ რასაც დავწერ, ცუდი იქნება. არ გამომივა. და ვიტანჯები... (პაუზა). ეჰ, ნეტავ ისე შემძლებოდა წერა, როგორც “სიბრძნე ბალავარისას“ მესამე თხრობაშია:

    

    (გონგი).

    

    ხმა სცენის ზემოდან - მსგავს არს საწუთროი ესე კაცსა, რომელსა სდევდა პილოი ამრიზებული და მიაწყუდია იგი ჯურღმულსა საშინელსა და იხილნა ხენი, რომელსა ზედა აღხდა. და იხილნა კუალად ორნი თაგუნი, ერთი შავი და ერთი თეთრი, რომელნი სჭრიდეს ძირთა მათ ხეთასა, რომელთა ზედა აღსრულ იყო კაცი. და შთახედნა ჯურღმულსა და იხილა ვეშაპი, რომელსა აღემტკმო პირი და ეგულებოდა შთანთქმაი მისი. და აღიხილნა ზე და იხილა თაფლი მცირეი, რომელი ჩამოსდიოდა ხეთა მათ. და იწყო ლოკაი მისი, და აღარარა მოიხსენა განსაცდელი, რომელსა შთავრდომად იყო. ხოლო თაგუთა მათ ხენი იგი წარსჭნეს და კაცი იგი დაეცა და პილომან აღიტაცა და მიუგდო ვეშაპსა. (პაუზა). აწ, ძეო მეფისაო, პილოი იგი სახე არს სიკუდილისა, რომელი სდევს ძეთა კაცთასა, და ხენი იგი საწუთრო არს, და თაგუნი იგი დღენი და ღამენი, და თაფლი იგი საწუთროისა ამის სიტკბოება არს და შეაქცევს კაცსა გემოვნებაი საწუთროისაი. და დღენი და ღამენი აღსრულდებიან და სიკვდილი წარიტაცებს და ჯოჯოხეთის ვეშაპი იგი შთანთქამს. და ესე არს ცხოვრებაი კაცთაი.

    

     

    

     

    

    ეპილოგი

    

     

    

    ავტორი - (ისევ სცენაზე ადის მაყურებლიდან) მე მინდოდა მომეთხრო ადამიანის სულში ხანჯლებივით გაყრილ უძველეს და მარად ახალ ტკივილებზე, ეგებ ამ მტანჯველი იარების წამალი მომეძია და ბევრისთვის თუ ვერა, ერთი ადამიანისთვის მაინც მეშველა. მაგრამ ამაოდ დავშვრი, რადგან ახალია რაფერი მითქვამს... თუმცა აკუტაგავამ ბრძანა... (გონგი).

    

     

    

    ხმა სცენის ზემოდან - ჩვენი ცხოვრებისთვის აუცილებელი იდეები ჯერ კიდევ სამი ათასი წლის წინათ უთქვამთ; ჩვენ მხოლოდ ისღა დაგვრჩენია, რომ ცეცხლი ხელახლა მივუმატოთ.

    

     

    

    ავტორი - მოვლენ, მოგვიტანენ აი, ამისთანა ДРУЖБА-ს და ჩვენ კიდევ ის უნდა მოვკლათ, ვინც სხვანაირია... წესი გვაქვს ასეთი, წესი... (პაუზა). და ამით ყველაფერი ითქვა?.. (პაუზა). არა მგონია... (სწრაფად ჩადის დარბაზში და ისიც ტაშს უკრავს მსახიობებს).

    

     

    

    დასასრული

    

     

    

    2010

    

     

    

     

    

     

    

    
      სიმულაციური მოდელირება თამაშისათვის: "ხაპრა-თაგვობანა"
    

    

    (ტრაგიკომიკური კოშმარი ერთ მოქმედებად და შვიდ სცენად, "გორან ბრეგოვიჩი და საქორწილო და დამკრძალავი ორკესტრის" მუსიკის თანხლებით)

    

     

    

    მოქმედებენ:

    

     

    

    1. გოგლიკო - წისქვილკომბინატ "დაფიონის" დირექტორი, დიდი ქოჩრის გამო ბავშვობიდანვე შერქმეული მეტსახელით "ჩუპ-ჩიკა", ჰგავს დედამისს. ამისი მუსიკალური თემაა "გორან ბრეგოვიჩი და საქორწილო და დამკრძალავი ორკესტრის" კომპოზიცია Chupcik, რომლის მოსმენაც ინტერნეტში შეიძლება ამ მისამართზე - http://www.youtube.com/watch?v=rnlPLYKart8&NR=1

    

    2. ელეონორა - გოგლიკოს პენსიონერი დედა, თაგვი.

    

    3. მიაკო - წისქვილკომბინატ "დაფიონის" პი-არ ჯგუფის უფროსი, შეთავსებით მდივანი, ისე კი ღამურა.

    

    4. ხაპ რა - კერძოდ, ჩინელი ბიზნესმენი, საერთოდ კი ხაპრა ხოჭო (ინგლისურად - Khapra beetle; ლათინურად - Trogoderma granarium).

    

    5. ნურბუბუ - ხაპ რას ყირგიზი ცოლი, ესეც ხაპრა ხოჭო.

    

    6. ლარვა - ხაპ რას და ნურბუბუს შვილი, ხაპრა ხოჭოს მუხლუხი.

    

    7. ციცი - არასამთავრობო ორგანიზაცია "წადი"-ს ხელმძღვანელი, ციცინათელა, რომელიც "ანათებს და კარგია, მაგრამ ვის რად არგია?.."

    

     

    

    დარგის მინისტრი, ბატონი შალვა ტელეფონიდან, მეტსახელით "მიაუ-შალა" და მარადიულად მომიტინგე ჭიანჭველები.

    

     

    

    მოქმედების ადგილი - დირექტორის კაბინეტი.

    

     

    

    მოქმედების დრო - 2010 წელი.

    

     

    

    დეკორაცია - სცენა წარმოადგენს წისქვილკომბინატ "დაფიონის" დირექტორის თანამედროვე დიზაინით შექმნილ კაბინეტს, რომელსაც უკანა მხარეს აქვს გასასვლელი კარი, საიდანაც სტუმრები შედი-გამოდიან.

    

    დირექტორის სავარძლის უკან დარგის მინისტრის, მიაუ შალას სურათი ჰკიდია, ხოლო მარჯვენა ყრუ კედელზე კი ჩარჩოში ჩასმული პლაკატი, სადაც გამოსახულია ხაპრა ხოჭოების სქემატური ნახატები და ზემოთ აქვს წარწერა: "ხაპრა-თაგვობანა".  მარცხენა კედელზე ორი ფარდებჩამოფარებული ფანჯარა და დირექტორის დასასვენებელ ოთახში გამავალი კარია.

    

     

    

     

    

    პირველი სცენა

    

     

    

    (გოგლიკო თავის კაბინეტში, საწერ მაგიდასთან ზის, ფეხები მაგიდაზე შემოუწყვია, ერთმანეთზე გადაუჯვარედინებია და ახალ ფეხსაცმელებს, "ინსპექტორებს" ერთმანეთს შემოჰკრავს ხოლმე, თან ჩიბუხს აბოლებს.

    

    ტელეფონის ზარი.

    

    გოგლიკო მაგიდიდან ფეხებს ჩამოიღებს და თავისი გორგოლაჭებიანი სავარძლით მიგორდება საწერი მაგიდის მარჯვნივ მდგარ პატარა მაგიდასთან და ტელეფონის ხმამაღლა მოლაპარაკეს ჩართავს).

    

     

    

    მიაკოს ხმა - მთხოვნელია, ბატონო გოგლიკო, და შემოვუშვა?.. მოიცადეთ, ქალბატონო...

    

    გოგლიკო - დამაცადეთ რა, ჯერ ხომ უნდა შევიდე პროფესიაში!..

    

     

    

    (შემოსასვლელი კარი შემოიხსნება და შემოდის ქალბატონი ელეონორა).

    

     

    

    ელეონორა - პროფესიაში უნდა შეხვიდე, არა? რა იცი შენ ამ საქმის, გარდა იმისა, რაც ჩემი და მამაშენი ლაპარაკისას გსმენია?

    

    გოგლიკო - კარგი რა, დე! კარგი რა!.. ვერ დაგაბრუნებ! ვერაფრით ვერ აღგადგენ! ისედაც ამდენი ხალხი გავუშვი! და ნახევარი ქალაქი გადავიკიდე!

    

    ელეონორა - გოგლიკო, დედა, შენ ისე ადვილად ამბობ ამ "პროფესიაში შესვლას", რომ რესტორანში შესვლა და გამოსვლა გგონია!..

    

    გოგლიკო - მე სოლიდური კაცი ვარ და...

    

    ელეონორა - სოლიდური კაცები ისე არ თვრებიან, რომ ციცინათელებს დასდევდნენ, სიგარეტზე მომიკიდეთო... და ის სიგარეტები ფინთი სიგარეტებია!

    

    გოგლიკო - ეგ აღარსად თქვა, ძალიან გთხოვ, დე...

    

    ელეონორა - დამაბრუნე წარმოების უფროსად, გოგლიკო, დამაბრუნე და ყველაფერში დაგეხმარები, დედა... ან ელევატორის უფროსად მაინც დამნიშნე, დედა...

    

    გოგლიკო - შენ ეს ელევატორი ის ძველებური არ გეგონოს, აქ ყველაფერი ავტომატიზირებულია და კომპიუტერულად იმართება. თანაც საპენსიო ასაკმა მოგიწია და დასვენება გეკუთვნის უკვე!.. წადი და დაისვენე რა...

    

    ელეონორა - სამკურნალო ფაკულტეტი გაქვს, დედა, დამთავრებული...

    

    გოგლიკო - ვიცი, დე...

    

    ელეონორა - უროლოგი ხარ, უ-რო-ლო-გი...

    

    გოგლიკო - ეგეც ვიცი...

    

    ელეონორა - და მეშინია, გოგლიკო, მაინც...

    

    გოგლიკო - შენ ხომ იცი, რამდენი კანდიდატურა იყო ამ თანამდებობაზე? თანაც ყველა ერთმანეთზე ღირსეული! იმათთან პატიოსან კონკურენციაში რომ გავიმარჯვე და მე დამნიშნეს ამ წისქვილკომბინატის დირექტორად, როგორ გგონია, მარტო ლამაზი თვალებისთვის?

    

    ელეონორა - არა, რასაკვირველია. იმ მოსაზრებით დაგნიშნეს, რომ მშობლები ამ საქმეში გყავდა. მე ხომ წარმოების უფროსი ვიყავი აქ და ცხონებული მამაშენი კიდევ ელევატორის ექსპლუატაციის უფროსი იყო.

    

    გოგლიკო - ჰოდა, ახლა იმაზე ვალაპარაკო ის დამარცხებული კანდიდატები, რომ გოგლიკომ თანამდებობა იშოვნა და ნათესავებით გაავსო წისქვილკომბინატიო?

    

    ელეონორა - მაგრამ მე ამ საქმის პროფესიონალი ვარ, დედა.

    

    გოგლიკო - ისედაც ლამის ყველა გავუშვი საკადრო ცვლილებების გამო. როგორ, ჩვენ აქ შვეიცარიელებმა აგვიშენონ თანამედროვე, ევროპული ტიპის წისქვილკომბინატი, რომელიც თხუთმეტი მილიონი დაჯდა! თხუთმეტი და...

    

    ელეონორა - ასეთი წისქვილკომბინატები, ოღონდ რუსული დანადგარებით, ორი მილიონი ღირს.

    

    გოგლიკო - სამაგიეროდ, იმ წისქვილკომბინატებმა რომ ათი წელი უნდა იმუშაონ, ამას ორმოცდაათი წელიწადი აქვს ექსპლუატაციის ვადა!.. სხვას რომ ორმოცი კაცი მუშახელი სჭირდება, ამას ხუთი ჰყოფნის, სულ ხუთი! ამიტომაც გამიხდა უზომოდ გაბერილი შტატები შესამცირებელი... თანაც კანონირების ფარგლებში, რადგან ყველამ მიიღო შესაბამისი კომპენსაცია... რას ვიზამთ, ყველა ჩემნაირი რეფორმატორის მოტავაცია ამგვარი არაპოპულარული გადაწყვეტილებების მიღებაშიც არის, მაგრამ ამაზე აღარ გავივრცობი, თუმცა იმას კი დავსძენ, რომ მე და ჩემი შემოქმედებითი კოლექტივი, ყველა უკვებლივ, მოტივირებულნი ვართ დარგის ინფრასტრუქტურის ახალ-ახალი სიმაღლეების დაპყრობის რეალიზაციის მცდელობისათვის!

    

    ელეონორა - ვაიმე, ვაიმე, ისევ ტელევიზორის საშინელ ენაზე ლაპარკობ, დედა...

    

    გოგლიკო - ასეა საჭირო...

    

    ელეონორა  - გოგლიკო, დედა...

    

    გოგლიკო - ბატონო?..

    

    ელეონორა - ესე იგი, მაინც არ დამაბრუნებ, დედა?

    

    გოგლიკო - კარგი რა, დე, მერამდენედ უნდა გავიაროთ მე და შენ ეს საკითხი? ხომ გითხარი? და კიდევ ერთხელ გავმეორდები და კიდევ გეტყვი, რომ, მე მინდა, მოსმენილი ვიყო და, მე მინდა, გაგებული ვიყო! გაგებული! გესმის?

    

    მიაკო - (კარს შემოხსნის და თავს შემოჰყოფს) ბატონო გოგლიკო, ჩინელი ბიზნესმენი მოვიდა!..

    

    გოგლიკო - ჯერ ყავა შესთავაზე და რამდენიმე წუთში მივიღებ.

    

    მიაკო - ეკოლოგიურად სუფთა წვენზეც გავაკეთო აქცენტი?

    

    გოგლიკო - დიდი!

    

    მიაკო - რა დიდი?

    

    გოგლიკო - დიდი აქცენტი.

    

    ელეონორა - ჰო, უაქცენტოდ არაფერი გამოვა...

    

    გოგლიკო - (გასასვლელ კარამდე მიაცილებს ელეონორას) წადი, დე, შინ წადი და საღამოსთვის მე რომ კაი ნიგვზიანი ბადრიჯანი მიყვარს, ის გამიკეთე რა... (კარს გამოხსნის) მიაკო!

    

    მიაკო - გისმენთ, ბატონო გოგლიკო!

    

    გოგლიკო - ჩემი მანქანა გამოვიდეს და შინ წაიყვანონ ჩემი დედიკო!

    

    ელეონორა - ნიგოზი რომ არა მაქვს?

    

    გოგლიკო - ბაზარში გაიარე რა, დე... აბა, საღამომდე... და საღამოს ყველაფერს მოგიყვები...

    

    ელეონორა - დაწვრილებით, დედა?

    

    გოგლიკო - დაწვრილებით და აქცენტებით და თავისი მოტივაციებით... აბა, გკოცნი!

    

     

    

    (ელეონორა გადის).

    

     

    

     

    

    მეორე სცენა

    

     

    

    გოგლიკო - (ტელეფონის ხმამაღლა სალაპარაკოს ჩართავს) მიაკო, შემოდი.

    

    მიაკო - (შემოდის და ისე მოაბიჯებს, როგორც პოდიუმზე მანეკენი) იმათ ყავა და ნატურალური წვენი მივართვი...

    

    გოგლიკო - ვის?

    

    მიაკო - ვის და, იმ ჩინელს...

    

    გოგლიკო - ეგღა მაკლდა... (საწყლად გაიღიმებს) არ გეცოდები?

    

    მიაკო - აი, ჩუპ-ჩიკ, იმენა ძაან მეცოდები რა, იმენა ძაან! შენს მაგიერ მე ამტკივდა თავი დედაშენის გასტუმრებაში... (იცინის) აბა, ჩვენი მინისტრი როგორ სადღეგრძელოს გეტყოდა ამაზე?

    

    გოგლიკო - მიაუ შალა როგორ მეტყოდა? (დარგის მინისტრ შალვას გამოჯავრებით ამბობს სადღეგრძელოს) აუუ, შენ გაგიმარჯოს რა, გოგლიკო! ქალაქელი კაცი ხარ, თაგვური კი არა და, კაცური კაცი! მეობა იცი! გაგება იცი! სიყვარული იცი!

    

    მიაკო - სიყვარული ხო ძაან და... ნამდვილი ქალაქელი ოქრო რაა...

    

    გოგლიკო - შენ გენაცვალე, ჩუპ-ჩიკ, ცხოვრებაში არაფერი შეგშლია, არც დედაშენის გასტუმრება არ შეგშლია, და არც შეგეშლება, ნაღდი კაცი ხარ და იმიტომ!..

    

    მიაკო - და, ხოლმე-ხოლმე, ციცინათელებს რომ ფინთი სიგარეტების მოსაკიდებლად დასდევ, თურმე? კასიაკები და ტარიანები და პიტაკები და რამე?

    

    გოგლიკო - რაღა დროს ჩემი კასიაკები და ტარიანები და პიტაკებია, სადა ბანაობ, ღამურ, სადა?

    

    მიაკო - მიდი რა... და "პერშინგი" საიდან მოდის?

    

    გოგლიკო - რა "პერშინგი", რაღა დროს ჩემი პლანია მეთქი, ქალო!...

    

    მიაკო - ჰო, ჰო, ერთი-ორი თეთრი უნდა იშოვნო აქ და, აბა, შენ იცი, სუ ვენებში გაუშვი!

    

    გოგლიკო - ეგ იშვიათად... თანაც ღამღამობით...

    

    მიაკო - როცა სუფთას მოგიტანენ ხოლმე, არა?..

    

    გოგლიკო - კარგი რა, ცუნცულ, ჩემო ანგელოზო, შენ მაინც არ დამიწყო ეხლა ნოტაციების კითხვა, რო აღარ აგიდგებაო და ეგეთები... (ხელს წაატანებს უკანალზე).

    

    მიაკო - (გოგლიკოს ხელზე ჩაარტყამს) ძალიან გაცელქებული ხარ, ჩუპ-ჩიკ, ძალიან...

    

    გოგლიკო - ცოტა ხო უნდა დაისვენო კიდეც ამდენი მოტივაციისგან ხანდახან... გინდა, გაგაცინო?

    

    მიაკო - მინდა, მაგრამ ის ბიზნესმენი რომ გელოდება?

    

    გოგლიკო - დაიცა რა, იმ იაპონელს ჯერ ხომ წვენიც არ ექნება დალეული, ანეგდოტი უნდა გითხრა...

    

    მიაკო - ჩინელია, შანხაიდან, და თავისი ცოლი და...

    

    გოგლიკო - თაგვი იმ ამბავშია რა...

    

    მიაკო - ანუ?

    

    გოგლიკო - აი, რომ გაიჩხირავენ და მერე ციცინათელებს რომ დასდევენ ხოლმე ფინთი სიგარეტის მოსაკიდებლად...

    

    მიაკო - ანუ, მაგარ კაეფშია!.. მერე?

    

    გოგლიკო - და თავზე ღამურა გადაუფრენს.

    

    მიაკო - აი, ასე? (დატრიალდება) ჩემსავით?

    

    გოგლიკო - ჰო... ჰოდა, აესე ახედავს და, - (თაგვის სახეს მიიღებს და ნარკომანის ხმით) ვახ, ჩემი, ანგელოზი გაიჩითა, ტო!..

    

    მიაკო - (გადაიკისკისებს) მაგარია!

    

    გოგლიკო - ძაან!..

    

    მიაკო - არ მაკოცებ?!

    

    გოგლიკო - აღარ!

    

    მიაკო - რატომ, მოტივაცია არ გყოფნის?!@

    

    გოგლიკო - მყოფნის და საკმარისზე მეტიც მაქვს, მაგრამ უკვე ვმუშაობთ!

    

    მიაკო - კეთილი, ბატონო გოგლიკო! (მოიმარჯვებს ბლოკნოტს და კალამს).

    

    გოგლიკო - ჰოდა, სანამ ახლა ეს ანეგდოტი გაცივდება, ის ინდოელი შემოუშვი.

    

    მიაკო - ჩინელი ბიზნებსმენია, ჩი-ნე-ლი! ხაპ რა! ხაპ რა ჰქვია.

    

    გოგლიკო - იყოს ჩინელი...

    

    მიაკო - ჰო... და ანუ... ცოლს ჰქვია (ბლოკნოტს გადაშლის, ჩაიხედავს) ნურბუბუ...

    

    გოგლიკო - იმისი ცოლი მე რაში მაინტერესებს?

    

    მიაკო - ისიც თან წამოუყვანია!

    

    გოგლიკო - ცოლით მოვიდა?

    

    მიაკო - ჰო.

    

    გოგლიკო - ისიც ჩინელია?

    

    მიაკო - არა, ყირგიზი!

    

    გოგლიკო - ვინა?

    

    მიაკო - ყირგიზი მეთქი! ყირგიზი ქალბატონია!

    

    გოგლიკო - ვა! ეგ რა კაი "პასაჟირი" ყოფილა, ტო!

    

    მიაკო - ეტყობა, ცოლის ჯუჯულაა!

    

    გოგლიკო - შენ გინახავს ყირგიზი ქალბატონი? მე - არა!..

    

    მიაკო - არც მე!

    

    გოგლიკო - ჰოდა, ვნახოთ!

    

    მიაკო - ვნახე, ბატონო, ვნახე... (ხელებს გასავსავებს).

    

    გოგლიკო - ჰოო?

    

    მიაკო - და, თან ერთი მხოხავი არსება ახლავთ, კინაღამ პომადა შემიჭამა!.. ანუ, ყველგან ცხვირს ჰყოფს... და ჩვენი შვილიაო, სახელად ჰქვია... (ბლოკნოტს გადაშლის) ლარვა.

    

    გოგლიკო - დაიცა, ეგ როგორ? დო - ერთი, რე - ორი, მი - სამი, ფა - ოთხი, სოლ - ხუთი, ლა - ექვსი, სი - შვიდი... ესე იგი, შვიდი ნოტია სულ და ლა არის მეექვსე, ანუ, ლა-რვა შეცდომით ჰქვია.

    

    მიაკო - ანუ, ლა-ექვსი უნდა დაერქმიათ, ხო?

    

    გოგლიკო - თავისთავად, მაგრამ... კარგი რა, მიაკო, კარგი რა! შენ გგონია ისევ ციცინათელებს დავსდევ სიგარეტის მოსაკიდებლად?

    

    მიაკო - არა, რატო...

    

    გოგლიკო - აბა, რას დამცინი?! რაის ლავრა და ის კიდევ, უზბეკი ქალი?..

    

    მიაკო - აი, ახლა შემოვუშვებ და ნახავ!

    

    გოგლიკო - და მე რომელ ენაზე უნდა ველაპარაკო?

    

    მიაკო - იციან ჩვენი ენა, უკვე მეორე წელია აქეთ ვატარებთ ბაზრის სადაზვერვო სამუშაებსო...

    

    გოგლიკო - ყველა გიჟი და არანორმალური მე როგორ უნდა გადამეკიდოს რაა!..

    

    მიაკო - დაგინახეს, ელეონორა რომ გააცილე, თორემ დაგმალავდი...

    

    გოგლიკო - არა, არა, მაგისთანებს სად დაემალები... მიდი, მიდი, შემოუშვი!

    

     

    

    (მიაკო გადის).

    

     

    

     

    

    მესამე სცენა

    

     

    

    (გოგლიკო სამუშაო მაგიდას მიუჯდება, ლეპტოპს გახსნის და ჩართავს. წინ ფურცლებს დაიწყობს, კალამს მოიმარჯვებს და წერას იწყებს.

    

    ჯერ მუხლუხოსავით ხოხვით შემოდის ლარვა, რომელსაც შემოჰყვებიან ხაპ რა ცალ ხელში დიპლომატით და მეორე ხელში ჩილიმით; და ჭრელა-ჭრულა კაბიანი ნურბუბუ - ორივეს უცნაურბუსუსებიანი, მოწითალო-მოყავისფრო ტანსაცმელი აცვია და საცეცეებიანი ქუდები ახურავთ.

    

    გოგლიკო წამოდგება, სტუმრებს შეეგებება, ხელს ჩამოართმევს).

    

     

    

    გოგლიკო - კეთილი იყოს თქვენი აქ მობრძანება.

    

    ნურბუბუ - სალამ ალეიქუმ, ჯიგიტ!

    

    ხაპრა - სალამი, ბატონო გოგლიკო! (ჩილიმს უჩვენებს) ეს სად დავდგათ?

    

    გოგლიკო - გამარჯობა!.. ერთი წუთით... (კარს მიღმა გასძახებს) ქალბატონო მიაკო!

    

    მიაკო - (შემოდის) გისმენთ, ბატონო გოგლიკო!

    

    გოგლიკო - (ხაპ რას ჩილიმზე მიუთითებს) ეს სად დავდგათ?

    

    მიაკო - საჩუქარია?

    

    ხაპ რა - არა, ჩემია!

    

    მიაკო - მაშინ არ ვიცი... ჩვენთან სტუმრები ჩილიმებით არ მოდიან ხოლმე და...

    

    ნურბუბუ - რად უნდა ამას ამდენი ფიქრი? (ხაპ რას ჩილიმს გამოართმევს) სად დავდგათ და... (კაბინეტს მოათვალიერებს) იყოს ჯერ-ჯერობით საწერ მაგიდაზე! (შუა მაგიდაზე დადგამს) აი, ასე!

    

    ხაპ რა - ძალიან მოუხდა!

    

    ნურბუბუ - ხომ ლამაზია?

    

    მიაკო - ძალიან.

    

    ნურბუბუ - ჩემი მზითევია!

    

    გოგლიკო - (სტუმრებს) ჩაის ხომ არ გაიმეორებდით? ან ყავას? ნატურალურ წვენებზე აქცენტით?

    

    ნურბუბუ - (მიაკოს შეუბღვერს) მე - ჰალვა, ცუნცულ!

    

    მიაკო - (იწერს) ჰალვა...

    

    ნურბუბუ - ხორბლის ბევრი მარცვლებით!

    

    გოგლიკო - უცნაური, მაგრამ ორიგინალური კერძია!@

    

    მიაკო - ყირგიზულია, ხო?

    

    ნურბუბუ - არა, ოჯახური რეცეპტია.

    

    ხაპ რა - მე არაფერი მინდა.

    

    გოგლიკო - არც ჩაი, ჩინური მწვანე ჩაი?

    

    ხაპ რა - ოო, ჩინურ მწვანე ჩაიზე თავს ვერ შევიკავებ!

    

    მიაკო - ჩინური მწვანე ჩაი!

    

    გოგლიკო - (ლარვასკენ იყურება) და თქვენ?

    

    ლარვა - (მაგიდაზე ახოხებულა და ფურცლების ჭამას ამთავრებს) მე ლარვა ვარ, ბიძია დირექტორო!

    

    გოგლიკო - მთელი ჩემი ამდილანდელი ნამუშევარი მაგ ფურცლებზე მეწერა!

    

    ხაპ რა - ბოდიშს ვიხდით...

    

    ნურბუბუ - ხომ იცი, ჯიგიტ, პატარები რა ცელქები არიან ხოლმე! აბა, ლარვა, საყვარელო, ჩამოდი მაქედან ახლავე!

    

    ლარვა - ბარემ ამასაც შევჭამ და ახლავე, დეე... (ლეპტოპს ჩაეჭიდება კბილებით).

    

    გოგლიკო - არა, ოღონგ ეგ არა!

    

    ნურბუბუ - (ხაპ რას) ჩამოიყვანე ბავშვი მაგიდიდან!

    

    ხაპ რა - (მოკიდებს ხელს და აიყვანს) ეგ არ გინდა, ლარვიკო!.. წამოდი, დედიკოსთან მივიდეთ...

    

    ლარვა - არა, მინდაა!.. (აბღავლდება) ამისი შეჭმაც მინდა!

    

    გოგლიკო - არ იტირო!.. (ატირებულ ლარვას აწყნარებს) ჭუკლი, ჭუკლი, ჭუკლი... არ იტირო და ბევრ ფურცლებს მოგცემ!

    

    ლარვა - და იმ ლეპტოპსაც?

    

    ხაპ რა - (ჩილიმს აანთებს და ეწევა) ის ბიძია დირექტორისაა და შენ ხომ გაქვს შენი?

    

    ნურბუბუ - გუშინ შეჭამა ისიც... მოდი, მოდი, ჩემო მუხლუხო!.. ჩემო მატლო!

    

    მიაკო - თქვენ რას ინებებთ, ბატონო გოგლიკო?

    

    გოგლიკო - მე მინდა, ბრაზილიური ყავა...

    

    მიაკო - (იწერს) ნალექიანი თუ ხსნადი?

    

    გოგლიკო - თურქულად.

    

    ლარვა - მეც მინდაა!

    

    მიაკო - (იწერს) თურქულად.

    

    გოგლიკო - და ფილიპ მორისის ინდური თამბაქო! (თავის ჩიბუხს დაანახვებს).

    

    მიაკო - ესეც იქნება (გადის).

    

    ლარვა - თამბაქო და ჩიბუხი მინდააა!

    

    გოგლიკო - რა ჭკვიანი ბავშვია, უჰ!@(ხელს გასწევს, რომ ლარვას მოეფეროს) ჭუკლი, ჭუკლი, ჭუკლი... (ლარვა ხელზე დაუპირებს კბენას და სასწრაფოდ უკან გამოსწევს ხელს. ხაპ რას) ისე, ბატონო... ეეე...

    

    ხაპ რა - ხაპ რა. (ჩილიმის მუნშტუკს აჩვენებს) ხომ არ გასინჯავდით?

    

    გოგლიკო - (ბოლს შეიყნოსავს) რას ეწევით?

    

    ხაპ რა - ჩვენი ეროვნული მოსაწევია, როგორც თქვენი ღვინო...

    

    გოგლიკო - მე ჯერ არა, გმადლობთ...

    

    ხაპ რა - არ მოგერიდოთ...

    

    გოგლიკო - ისე, ბატონო ხაპ, როგორი ამინდებია თქვენსკენ?

    

    ხაპ რა - ისეთი კარგი ამინდები იყო, რომ ჩემმა ფირმამ...

    

    ლარვა - თროგოდერმა გრანარიუმ! თროგოდერმა გრანარიუმ!

    

    ნურბუბუ - ჰო, "ტროგოდერმა გრანარიუმი" ჰქვია ჩვენს ფირმას!

    

    ხაპ რა - არნახული მოსავალი მოიწია!

    

    ნურბუბუ - მთელი ყაზახეთი გადარეულია! მთელი ყაზახეთი გულზე სკდება ჩვენი შურით!

    

    ხაპ რა - შარშან თუ ერთ ჰექტარზე მხოლოდ სამი ტონა ხორბალი ავიღეთ, წელს ამ მაჩვენებელმა ბევრად გადააჭარბა ხუთტონიან ნიშნულს!

    

    გოგლიკო - ეს ყაზახეთში თუ ყირგიზეთში? თქვენ ხომ ყირგიზეთიდან ბრძანდებით, ქალბატონო ბუბუ?

    

    ნურბუბუ - მე ნურბუბუ მქვია!

    

    გოგლიკო - უკაცრავად, შემეშალა.

    

    ნურბუბუ - მე ყირგიზეთში დავიბადე, მაგრამ ყაზახეთში გავიზარდე.

    

    ხაპ რა - მეც სწორედ ყაზახეთში გავიცანი.

    

    გოგლიკო - გასაგებია, გასაგები...

    

    ხაპ რა - ჰოდა, რაზე გეახელით, ბატონო გოგლიკო. მე გამოვიკვლიე თქვენი ბაზარი და დავადგინე, რომ ადგილობრივი ხორბალი ბაზრის ოც-ოცდახუთ პროცენტს იკავებს, დანარჩენი კი შემოტანილია.

    

    გოგლიკო - (მიაკოს ეძებს) მართლა?

    

    ნურბუბუ - (მიაკოს ბლოკნოტს გადაშლის, ჩანაწერს ეძებს) ჰო, აი! თქვენ სამოცდაათ-ოთხმოც პროცენტს ყიდულობთ. მთელი წლის მანძილზე შვიდას ორმოცდაათი ათასი ტონა ხორბალი გჭირდებათ.

    

     

    

    (შემოდის მიაკო, საგორავებელი მაგიდით შემოაქვს შეკვეთილი ყავა, ჩაი და თამბაქო. გახარებული ლარვა შემოტანას არ აცლის, მაგიდასთან მიხოხდება და ყველაფრის ჭამა-ხვრას იწყებს).

    

     

    

    ხაპ რა - მე ისიც ვიცი, რომ თქვენი ახალი წისქვილკომბინატის წარმადობა დიდია...

    

    ნურბუბუ - (კითხულობს მიაკოს ბლოკნოტში) დღეში სამას ორმოცდაათი ტონა!

    

    ხაპ რა - და ადგილობრივი ხორბალი თქვენი წისქვილკომბინატის მოთხოვნილებას ვერ დააკმაყოფილებს.

    

    ლარვა - ვერაფრით!

    

    მიაკო - (თავის ბლოკნოტს წაართმევს ნურბუბუს, გადაშლის) სამწუხაროდ, ვერა...

    

    გოგლიკო - გაიცანით, ჩემი პიარ ჯგუფის ხელმძღვანელი, ქალბატონი მიაკო.

    

    ნურბუბუ - ცუნცულ?! (ამრეზით ათვალიერებს მიაკოს და გოგლიკოს მიმართავს) თქვენ ხორბალს ყიდულობთ ორმოცდაერთ თეთრად, ხომ?

    

    გოგლიკო - მიაკო, რამდენს ვიხდით?

    

    მიაკო - (ბლოკნოტში იყურება) აი, ჰო, კი! ორმოცდაერთ თეთრს ერთ კილო ხორბალში!

    

    ნურბუბუ - გასაგებია...

    

    გოგლიკო - და თქვენი ხორბალი კარგია?

    

    ხაპ რა - უმაღლესი ხარისხის, "უფხო აიგული"!

    

    ნურბუბუ - უმაღლესი ხარისხის უფხო ხორბალი "აიგული" მთელ მსოფლიოშია ცნობილი!

    

    მიაკო - თქვენ რამდენად გვთავაზობთ?

    

    ნურბუბუ - ოც თეთრად კილოს!

    

    ლარვა - მხოლოდ ოც თეთრად!

    

    გოგლიკო - ოც თეთრად ერთი კილოგრამი უმაღლესი ხარისხის ხორბალი?

    

    მიაკო - მაშინ, როცა ბაზარზე ორმოცდაერთი თეთრი ღირს?

    

    ხაპ რა - დიახ!

    

    ნურბუბუ - ფასს დაბლა ვწევთ, მაგრამ რაოდენობაში და დროში ვიგებთ!

    

    ლარვა - დრო ფულია, ბიძია-დეიდა! ფული!

    

    ხაპ რა - მაგრამ ორასი ათასი ტონა ხორბალი უნდა იყიდოთ!

    

    ნურბუბუ - მთელი პარტია.

    

    გოგლიკო - (პაუზის შემდეგ) ხელსაყრელი წინადადებაც ამას ჰქვია!

    

    მიაკო - ანუ, ამაზე დიდი დაფიქრება და მოტივაციების ძებნაც არ არის საჭირო!

    

    ლარვა - რასაკვირველია!

    

    გოგლიკო - თქვენი წინადადება მიღებულია!

    

    მიაკო - ოღონდ, ხელშეკრულებაში უნდა ჩაიდოს, რომ თანხის დაფარვა ნაწილ-ნაწილ მოხდება, ტრანშების სახით.

    

    ლარვა - ასევე ნაწილ-ნაწილ შემოვა ის ორასი ათასი ტონა ხორბალიც.

    

    ხაპ რა - (გახსნის თავის დიპლომატს, იქიდან ერთ ფაილს ამოიღებს) აი, ხელშეკრულების პროექტი, ჩემმა საბჭომ უკვე განიხილა და მოიწონა კიდეც.

    

    ნურბუბუ - ამას დაგიტოვებთ...

    

    ლარვა - გადახედონ თქვენმა იურისტებმაც, შესწორებებზე შევთანხმდეთ და...

    

    გოგლიკო - რა თქმა უნდა, ჩემი სპეციალისტები ამას სათანადოდ და რამდენჯერმე გაივლიან, შეჯერდებიან და თავიანთ წინადადებებს წარმოადგენენ.

    

    ხაპ რა - რამდენ ხანში გამოვიაროთ?

    

    მიაკო - ორი-სამი დღე საკმარისი იქნება, მე მგონი...

    

    გოგლიკო - ორ დღეში მობრძანდით და ხელი მოვაწეროთ!

    

    მიაკო - ოღონდ, ხელშეკრულებაში ოცის ნაცვლად ოცდაათი თეთრი ჩაიწერება!@ხელზე კი ოც თეთრის მიიღებთ კილოზე.

    

    გოგლიკო - ეს სხვადახვა ხარჯების დასაფარად იქნება საჭირო, როგორიცაა...

    

    ნურბუბუ - არ უნდა ჩამოთვლა, ჩვენც მაგ დღეში ვართ ხოლმე...

    

    ხაპ რა - კარგი, ჩვენ ორი დღე დავიცდით და სხვა წისქვილკომბინატებს ჯერ არ მივმართავთ ამ წინადადებით.

    

    ნურბუბუ - ნახვამდის და ორ დღეში შემოგივლით.

    

    ლარვა - კარგად, ბიძია-დეიდებო!

    

     

    

    (მოსულები გასასვლელისკენ მიდიან).

    

     

    

    გოგლიკო - ბატონო ხაპ!

    

    ხაპ რა - (შემობრუნდება) დიახ!

    

    გოგლიკო - ეს ჩილიმი გრჩებათ!

    

    ნურბუბუ - არა, რატომ რჩება, ორ დღეში აქ არ მოვალთ ისევ?

    

    გოგლიკო - ორ დღეში კი!

    

    ლარვა - შეხვედრამდე!

    

    გოგლიკო - კარგად, კარგად...

    

     

    

    (მოსულები გადიან, პაუზა).

    

     

    

    მიაკო - ორასი ათას ტონაზე გაამრავლე ათი თეთრი და მაგდენი დაგვრჩება.

    

    გოგლიკო - მაიცა, მაიცა... (ლეპტოპთან მიდის, რაღაცას ანგარიშობს კალკულატორზე).

    

    მიაკო - რამდენი გამოვიდა?

    

    გოგლიკო - ოცი ათასი!

    

    მიაკო - თეთრი?

    

    გოგლიკო - ლარი!

    

    მიაკო - (ხელებს ფრთებივით იქნევს, გარშემო "შემოუფრენს") ბედნიერების ფრინველმა მოგვაკითხა!

    

    გოგლიკო - ვახ, ჩემი! ანგელოზი გაიჩითა, ტო!

    

     

    

    (ერთმანეთს გადაეხვევიან).

    

     

    

     

    

    მეოთხე სცენა

    

     

    

    (გოგლიკო ნერვიულად მიმოდის კაბინეტში, მაგიდაზე გაშლილ გაზეთებს კი მიაკო მისჯდომია).

    

     

    

    მიაკო - ესენიც ჩვენზე წერენ! (ერთ გაზეთს დადებს და ახლა სხვას გადაფურცლავს) და ესენიც!

    

    გოგლიკო - აბა, წამიკითხე.

    

    მიაკო - (კითხულობს) არასამთავრობო ორგანიზაცია "წადის" ლიდერმა, ციცი ნათელამ განაცხადა, რომ...

    

    ციცი - (შემოდის მანათობელი ტანსაცმელით, შემოყვება კორესპონდენტი და ოპერატორი, ასევე ჟურნალისტები) ორასი ათასი ტონა ფქვილი, რომელიც ყირგიზეთში ჩინეთიდან შეიტანეს, დასნებოვნებულია განსაკუთრებით საშიში მავნებლით - კაპროვის ხოჭოთი.

    

    გოგლიკო - კაპროვი... კაპროვი... ჰმ...

    

    მიაკო - (თავის ბლოკნოტში იწერს) კაპროვის ხოჭო...

    

    ციცი - კაპროვის ხოჭო ძალიან საშიშია, ასნებოვნებს ასზე მეტი სახის მარცვლეულ კულტურას. გამძლეა პესტიციდების მიმართ. კაპროვის ხოჭოს ბაქტერიოლოგიური და ვირუსული დაავდებების გამომწვევი ბუნებრივი რეგულიატორი აღმოჩენილი არ არის.

    

    გოგლიკო - რაო, რაო?

    

    მიაკო - ანუ, კაპროვის ხოჭოები ავად არ ხდებიანო... (ისევ იწერს).

    

    ციცი - ხოლო ამ ხოჭოების ულვაშებმა და ექსკრემენტებმა შეიძლება ადამიანის დაავადება გამოიწვიონ.

    

    გოგლიკო - ფუჰ!..

    

    ციცი - თანახმად წინასწარი ანალიზის შედეგებისა, დადგენილია, რომ კაპროვის ხოჭოთი სავსე ფქვილი სინამდვილეში ფქვილი კი აღარ არის, არამედ გლიუტამინისა და მელამინის ნაერთია.

    

    გოგლიკო - მიაკო, ესეც ჩაიწერე!

    

    მიაკო - (იწერს) გლიუტამინი და მელამინი!..

    

    ციცი - მელამინი ადამიანის ორგანიზმში მოხვედრისას იწვევს ქვების წარმოქმნას თირკმელებში და საშარდე ბუშტში...

    

    გოგლიკო - ვა, ეგ ხომ ჩემი პროფილია!

    

    მიაკო - აფსუს, რა უროლოგი დაკარგა შენი სახით ჩვენმა ჯანმრთელობის დაცვამ?

    

    გოგლიკო - მოვუსმინოთ, მოვუსმინოთ!..

    

    ციცი - და ყოფილი უნიჭო უროლოგები რომ წისქვილკომბინატის დირეტორები ხდებიან, იმიტომ არის ჩვენი საქმე კარგად!

    

    გოგლიკო - მე რა შუაში ვარ?..

    

    ციცინათელია - სწორედ ეს დასნებოვნებული ფქვილი შეიძინა წისქვილკომბინატ "დაფიონის" ხელმძღვანელობამ იმ უნიჭო უროლოგის არაკვალიფიციური გადაწყვეტილებით და, როგორც სანდო წყაროებიდან გახდა ცნობილი, მთელი ის ორასი ათასი ტონა კაპროვის ხოჭოთი დასნებოვნებული ფქვილი შეიძინა საეჭვო ფინანსური მაქინაციებით. ერთ კილოგრამზე ათი თეთრი დარჩა, ანუ ოცი ათასი ლარი ჩაიჯიბა!

    

    გოგლიკო - ერთი ეგ შენი "სანდო წყარო" მაპოვნინა და მერე მე ვიცი!

    

    ციცი - ცნობილი ანდაზა, - "ვინც რა უნდა თქვასო, წისქვილმა კი ფქვასო" - ამ შემთხვევაში მწარედ სცდება! მე გეკითხებით, როდემდე უნდა ფქვან წისქვილკომბინატ "დაფიონში" სიცრუე? როდემდე უნდა გამოაცხონ თავიანთ საფირმო პურის საცხობებში ტყუილები? სადამდე უნდა გაავსონ ჩვენი თირკმელები და საშარდე ბუშტები თვალთმაქცობის კენჭებით? როდემდე უნდა მდიდრდებოდნენ ვიღაც მძორიკო გოგლიკოები შენი, ჩემი და ჩვენი ფულით? ნუთუ მხოლოდ იმიტომ, რომ ეს ყოფილი უნიჭო უროლოგი დარგის მინისტრის საბავშვო ბაღის ამხანაგია? როდემდე უნდა დასდევდნენ ნარკოტიკებით გაბრუებული გოგლიკოსნაირი თაგვები ციცინათელებს, სიგარეტზე მომიკიდეო? და ის სიგარეტები - ყველა ფინთია!

    

    გოგლიკო - (გააფთრებულია, მიაკოს გაზეთს გამოსტაცებს, ნაკუწებად აქცევს, მერე ზედ ფეხებით შედგება და ტკეპნის) ესეც თქვენ!

    

    მიაკო - (ისიც ეხმარება) ესეც შენ, ციცი! და ესეც შენ!

    

    გოგლიკო - (ერთბაშად შედგება) Aშენ იცი, ახლა რა მოხდება?

    

    მიაკო - რა?

    

    გოგლიკო - მინისტრი დამიბარებს და ტყავს გამაძრობს!

    

    მიაკო - კარგი რა, რატო უნდა ამოგიღოს ოთხში? ამ სულელი ციცის ნატქვამზე?

    

    გოგლიკო - აი, გეუბნები, მიაუ შალა ტყავს გამაძრობს! ტყავს გამაძრობს ბოლომდე! ტყავს გამაძრობს ადგილობრივი გაფართხალებით!.. აი, ეს მოხდება!@(დაინახავს, რომ უკანა კედელზე მინისტრის სურათის ნაცვლად კაპრა ხოჭოების სქემაა გამოკრული). მიაუ შალას სურათი რა იქნა?

    

    მიაკო - ეგ მე არ ვიცი, ბატონო გოგლიკო, მაგრამ თქვენი პიარ ჯგუფი რომ კარგად მუშაობს, ამას ახლავე დაგიმტკიცებთ.

    

    გოგლიკო - ეს აქ ვინ ჩამოკიდა მეთქი?

    

    ლარვა - (იხსნება დასასვენებლი სათავსოს კარი, შემოხოხდება ლარვა). გამარჯობათ!.. თქვენი მინისტრის, მიაუ შალას სურათი იქით კედელზე გადავიტანეთ და აქ ჩვენი მინისტრის და მისი ოჯახის სურათი დავკიდეთ! (უფრო სწრაფად დახოხავს და მალე დაიწყებს გოგლიკოს თამბაქოს ქისიდან თამბაქოს ღრღნას).

    

    მიაკო - გაგიმარჯოს!

    

    გოგლიკო - სალამი ღვთისაა, მაგრამ აქ საიდან გაჩნდი?..

    

     

    

    (ამ დროს დასასვენებლი ოთახიდან მოისმის ხაპ რას ხვნეშა და ხაპრა ხათუნის კვნესა).

    

     

    

    მიაკო - რა არის, გოგლიკო, ამ ლეპტოპზე პორნოფილმებს ისევ უჩემოდ უყურებ?

    

    გოგლიკო - არა, არც კი ჩამირთავს!

    

    მიაკო - აბა, ეს რა ხმებია?

    

    გოგლიკო - ყურადღებას ნუ მიაქცევ, ცუნცულ, და მიდი, აბა, შენი მოსაზრებები გადმოალაგე!

    

    მიაკო - ჯერ ერთი, ჩვენს წისქვილკომბინატს ყიგიზეთში დასნებოვნებული ფქვილი რად უნდოდა, ჩვენ ხომ ხორბალს ვყიდულობთ!

    

    გოგლიკო - ჰო, ჩვენ იქით ვყიდით ფქვილს! ის ორასი ათასი ტონა ყაზახეთიდან იყო შემოტანილი და ძალიან ხელსაყრელ ფასად! კილო ოც თეთრად!@

    

    მიაკო - ოც თეთრად კი არა! დაიმახსოვრე, კილო - ოცდაათ თეთრად!

    

    გოგლიკო - ჰო, ჰო, ოცდაათ თეთრად!

    

    მიაკო - ასე რომ, პრესა და პრესის ფეხის ხმას აყოლილი ზოგიერთი ტელევიზია ჭორებს გვივრცელებენ!

    

    გოგლიკო - ძალიან!

    

    მიაკო - და ბოლოს კი, ისიც მოახსენე ბატონ მიაუ შალას, რომ "კაპროვის ხოჭო" როგორც ასეთი, - არ არსებობს!

    

    გოგლიკო - სულ არ არსებობს?

    

    ლარვა - ანუ, სულ, სულ არ არსებობს?!

    

    მიაკო - (ისევ ისმის ხაპ რას ხმამაღალი ხვნეშისა და ნურბუბუს კივილნარევი კვნესის ხმები) ეს რაღაც იმნაირი რა... აი, იმენნა - რაღაც იმნაირი ხმებია! შენ არ გესმის, ჩუპ-ჩიკ?

    

    გოგლიკო - ჰო, ნაწილობრივ...

    

    მიაკო - ანუ? ესე იგი?

    

    გოგლიკო - მე შენ გისმენ!

    

    მიაკო - დაიცა!.. (დასასვენებელ ოთახში შეიხედავს, დაიჯღანება) ფუჰ! გოგლიკო, მოდი, შეხედე რაა!.. ფუუჰ!

    

    გოგლიკო - (ისიც ოთახში შეიხედავს) აუუუ, რაღა ჩვენ ტახტზე რაა!..

    

    მიაკო - აიღე და გადააგდე!

    

    გოგლიკო - რატო უნდა გადავაგდო, არაბული ტახტია!

    

    მიაკო - არის და იყოს!

    

    გოგლიკო - ჰოდა, იქნება!

    

    მიაკო - იყოს, მე მანდ მაინც აღარ დავწვები!..

    

     

    

    (გოგლიკო და მიაკო ერთმანეთს უყურებენ).

    

     

    

     

    

    მეხუთე სცენა

    

     

    

    (დასასვენებელი ოთახიდან ამაყი და კმაყოფლი სახეებით შემოდიან ჯერ მორცხვად მოღიმარე ხაპ რა და მერე გაბადრული ნურბუბუ).

    

     

    

    გოგლიკო - საიდან მოხვდნენ ესენი იმ ჩემ არაბულ ტახტზე?

    

    მიაკო - აბა, მე რა ვიცი?

    

    ნურბუბუ - (ხაპრას მიუთითებს კედელზე ჩამოკიდებულ სურათზე) ჩვენი მინისტრის, მინისტრის ცოლის და იმათი ლარვის სურათი უკვე გვაქვს!

    

    ხაპ რა - (ჩილიმს გამართავს და ეწევა) ჩვენს მინისტრს ჩემი სალამი!

    

    ლარვა - ჩემგანაც, არა, მამიკო?

    

    ხაპ რა - ჰო!

    

    ნურბუბუ - ახლა ეს ტელეფონების მაგიდა... გადმოვიტანოთ... აი, აქეთ!

    

    ხაპ რა - მიდი, ჩუპ-ჩიკ, მიდი და გადაიტანე!

    

    გოგლიკო - მე რატომ?

    

    ლარვა - რა შენი საქმეა, რატომ?

    

    ნურბუბუ - შენ რომ გეუბნებიან, მოკიდე ხელი და გადაიტანე!

    

    გოგლიკო - (მითითებულ ადგილზე გადაიტანს ტელეფონების მაგიდას) ასე?

    

    ხაპ რა - (ნურბუბუს) ასე, საყვარელო?

    

    ნურბუბუ - ჰო!.. ხოლო ეს საწერი მაგიდა კედლისკენ მივაცუროთ!

    

    ხაპ რა - (გოგლიკოს) აბა, მიაცურე!

    

    გოგლიკო - (საწერ მაგიდას მიაცურებს) კარგია?

    

    ხაპ რა - (ნურბუბუს) კარგია?

    

    ნურბუბუ - რასაკვირველია! და (გოგლიკოზე და მიაკოზე მიუთითებს) აი, ეს ორი კიდევ მიბრძანდნენ აქედან!

    

    გოგლიკო - როგორ თუ მივბრძანდეთ?

    

    მიაკო - ჩვენ?

    

    ნურბუბუ - დიახ, თქვენ! და ისიც, დასასვენებლი ოთახიდან!

    

    გოგლიკო - იქ კიდევ არის ვინმე?

    

    მიაკო - (მიირბენს და დასასვენებელ ოთახის კარს გამოხსნის) გამარჯობა, ქალბატონო ელეონორა!

    

    ელეონორა - (გამოდის ამაყად) საღამო მშვიდობისა და ნახვამდის! (გასასვლელისკენ მიდის).

    

    გოგლიკო - იქ რას აკეთებდი, ქალო?

    

    ელეონორა - სადამკვირვებლო მისიით ვიყავი მოვლინებული!

    

    გოგილიკო - ვინ მოგავლინა?

    

    ელეონორა - არასამთარობო ორგანიზაციამ "წადი"!

    

    მიაკო - ციციმ?!

    

    გოგლიკო - ვაი, შენს გოგლიკოს... (შუბლზე შემოირტყამს ხელს) ვაი...

    

    ელეონორა - კარგად იყავით და მალე გნახავთ! (გადის).

    

    ხაპ რა - (მხრებს აიჩეჩავს) მე რა ვიცოდი, თუ "წადიდან" იყო?

    

    ნურბუბუ -შენ არაფერი იცი ხოლმე!.. (მიაკოს და გოგლიკოს) ახლა თქვენც იმას მიჰყევით!

    

    მიაკო - რატომ გვაგდებთ?

    

    ნურბუბუ - რატომ და, იმიტომ, ცუნცულიკო, რომ მე ჩემი გემოვნებით უნდა მოვაწყო ეს კაბინეტი! და აქ თქვენს ადგილს ვერ ვხედავ!

    

    ხაპ რა - სრულიად ვერა!

    

    გოგლიკო - მაგრამ, ჩვენ ხომ...

    

    ლარვა - (შეაწყვეტინებს) თქვენი აზრები არ გვაინტერესებს!

    

    ნურბუბუ - ლარვა, შენ შემოგევლოს შენი ნურბუბუ, აბა, რად გინდა, ჩემო მატლო, მაგ ფარდას რომ ხრავ, ორასი ათასი ტონა ხორბალია საწყობებში!

    

    ლარვა - მე ეს ფარდა მინდა! ფარდაა!

    

    ხაპ რა - ლავრიკო, შვილო, მაგ ფარდას რომ ჭამ, მერე აღარ გაიზრდები და ჩვენნაირი ვეღარ გახდები!

    

    ლავრა - (აბღავლდება) არა, უნდა გავიზარდო!

    

    ნურბუბუ - (ხაპ რას, წყენით) შენც ხარ რა?! (ჩილიმს წაართმევს, თვითონაც დაარტყამს ნაფაზებს და ლარვას მიმართავს) გაიზრდები, ნურბუბუ გენაცვალოს, აბა, არ გაიზრდები?

    

    ლარვა - ჰო, გავიზრდები და აგერ, (ხაპრა ხოჭოს სურათისკენ იშვერს ხელს) ისეთი მინისტრი გავხდები! ხომ გავხდები?

    

    ხაპ რა - გახდები, თუ ფარდას აღარ შეჭ...

    

    ნურბუბუ - (ხაპ რას უბრწკენს) აუცილებლად გახდები!

    

    გოგლიკო - გამაგებინეთ, რა გინდათ ჩემ კაბინეტში?

    

    მიაკო - ახლავე მიბრძანდით აქედან ამ თქვენი ჩილიმიანად!

    

    გოგლიკო - მე თქვენთან ყველა ანგარიში გასწორებული მაქვს! ყველა!

    

    ნურბუბუ - (ხაპ რას) რა სასაცილოები არიან, არა, საყვარელო?

    

    ხაპ რა - ჰო.

    

    ნურბუბუ - ჩვენ კი არა, თქვენ უნდა მიბრძანდეთ აქედან!

    

    მიაკო - ჩვენ რატომ?

    

    ხაპ რა - იმ სურათს ხომ ხედავთ?

    

    მიაკო - კი.

    

    ხაპ რა - ჩვენი მინისტრია!

    

    ნურბუბუ - დიახ!

    

    ლარვა - თვითონ ის!

    

    გოგლიკო - მერე რა?

    

    ხაპ რა - ჰოდა, შეიძლება, თავად ჩვენი მინისტრი გვეწვიოს დათვალიერებაზე...

    

    გოგილიკო - მერე?

    

    ნურბუბუ - უნდა წახვიდეთ!

    

    გოგლიკო - (ნურბუბუს) არ გამაგიჟო, სიმონ, ეხლა! (ხაპ რას) და დავაი რა, დროზე დაახვიე აქედან, შე ცოლის ჯუჯულა!@

    

    მიაკო - და ისიც საკითხავია, რას ეწევი ამ ჩილიმით? (ჩილიმს თავს ახდის, თეთრ ფხვნილს ამოიღებს, ენას აუსვამს) ოპიუმს ეწევი, შე ნარკომანო?

    

    გოგლიკო - (მიაკოსთან მივა და ისიც ფხვნილიან ხელს აულოკავს) ეს ოპიუმი კი არა, ფქვილია!..

    

    ნურბუბუ - (ეცინება) ათი თეთრი რომ გავამრავლოთ ორასი ათას ტონა ხორბალზე, რამდენია, საყვარელო?

    

    ხაპ რა - რამდენია, არ ვიცი, მაგრამ დასასვენებელ ოთახში, არაბულ ტახტთან რომ სეიფი დგას, იქ უდევს ეგ ფული...

    

    ლარვა - ათჯერ ორასი ათასი არის ოცი ათასი!

    

    ნურბუბუ - (თავში ჩილიმის მუნშტუკს ჩაურაკუნებს) ორი მილიონია, ორი!

    

    ლარვა - ეგ - თეთრებში და ლარში რო გადავიყვანო, სამი ნული არ უნდა მოვაკლო?

    

    ნურბუბუ – (ისევ ჩილიმის მინშტულს ჩაურაკეუნებს თავში) სამი კი არა, ორი! ორი!

    

    ხაპ რა – ჰო, ორი ნული და ოცი ათასი ლარი გამოდის!

    

    ლარვა - (გოგილიკოს და მიაკოს) ჰოდა, ბიძია-დეიდა, თუ თქვენ აქედან არ წაეთრევით, სადაც საჭიროა, იქ მოვყვებით მაგ ოცი ათას ლარზე!..

    

    ხაპ რა - (გადაიხარხარებს) რა ჭკვიანი ბავშვია, უკვე ისწავლა, შანტაჟი როგორ უნდა! მამიკო ენაცვალოს!

    

    ნურბუბუ - ეგეც არ იყოს, ამ წისქვილკომბინატის საწყობებში, ყოველ კილოგრამ ხორბალზე უკვე ორიათასი ხაპრა ხოჭოს მუხლუხი ხრავს ხორბალს... და გამრავლება კარგი გცოდინაით და, ორიათასი რომ ორასი ათასზე გავამრავლოთ, რამდენი ხაპრა ხოჭოს ლარვა იქნება ამ წისქვილკომბინატში?

    

    გოგლიკო - (ლეპტოპზე კალკულატორს ჩართავს და ნაგარიშობს) ორი ათასი ხაპრა ხოჭო გავამრავლოთ ორასი ათას ტონა ხობალზე... ეს იქნება... აუჰ, ოთხი მილიონი!

    

    მიაკო - ვაიმე, დედა!

    

    ხაპ რა - ოთხი მილიონი კი არა, ოთხასი მილიონი!

    

    მიაკო - ოთხასი მილიონი?

    

    ხაპ რა - დიახ! ეს კომბინატი უკვე ჩვენია და "დაფიონი" აღარც კი ჰქვია, რა დავარქვით, ლარვიკო?

    

    ლარვა - ამასაც იგივე - თროგოდერმა გრანარიუმ!

    

     

    

    (პაუზა. მიაკოს ვითომ გული შეუღონდება, ჩაიკეცება, მაგრამ გოგლიკო დაიჭერს და კედელზე მიაყუდებს).

    

     

    

    გოგლიკო - კი, მაგრამ, ბატონო ხაპ რა, გაზეთები წერდნენ (გადმოვარდნილ მიაკოს ისევ კედელზე მიაყუდებს), რომ ჩინეთიდან ყირგიზეთში შეიტანეს კაპროვის ხოჭოებით დაავადებული ფქვილიო...

    

    ნურბუბუ - გაზეთები ათას რაღაცას მიედ-მოედებიან...

    

    ლარვა - ხოლმე-ხოლმე, კი და ხოლმე-ხოლმე, არა...

    

    გოგლიკო - თქვენ ხართ ის კაპროვის ხოჭოები?

    

    მიაკო - ანუ, ესე იგი?! (გამოცოცხლდება) ხაპ რა ჩინელია და ნურბუბუ კი... (თავის ბლოკნოტში ჩაიხედავს) ყირგიზია! ყირგიზი! და მაშინ ყაზახეთი რა შუაშია?

    

    ნურბუბუ - მერე, ყირგიზეთიდან ყაზახეთში გადასვლას რა უნდოდა?..

    

    ხაპ რა - ჰო, ჩვენ ყაზახეთში გავიცანით ერთმაენთი!

    

    ნურბუბუ - და იქვე შევქმენით ოჯახი...

    

    გოგლიკო - ასე სწრაფად მრავლდებით მერე?

    

    ნურბუბუ - მე დედაშენს კი არა ვგავარ...@უკვე სამოცდახუთი ცალი კვერცხი დავდე საიდუმლო ადგილებზე! ისე, რომ ყველა ლარვა გამოიჩეკოს!

    

    ხაპ რა - თითქმის ყველა!

    

    გოგლიკო - გაზეთები "კაპროვის" ხოჭოებს გაიძახიან, თქვენ კი ამბობთ, რომ ხაპრა ხოჭოები ვართო და ვეღარ გავიგე რა...

    

    ლარვა – Капровый жук!

    

    ნურბუბუ - ჰო, Капровый жук! - აი, სწორედ ასე მოგვიხსენიებენ რუსულად და თქვენმა უვიცმა ციციმ "კაპროვის ხოჭოდ" გვთარგმნა. (მიდის კედელზე გაკრულ სურათთან) სინამდვილეში ხაპრა ხოჭო გვქვია!

    

    ხაპ რა - ჰოდა, ჟურნალისტებმაც "კაპროვის ხოჭო" აიტაცეს...

    

    გოგლიკო - (მიაკოს) ჩემს პიარ ჯგუფს და ამ ჯგუფის უფროსს მაინც არ უნდა შეშლოდა "კაპროვის ხოჭო" ხაპრა ხოჭოში!

    

    მიაკო - მერე, რატომ თავად არ გადაამოწმე? იმიტომ, რომ ციციზე და იმ ჟურნალისტებზე ბრიყვი შენ ხარ და მარტო ციცინათელების დევნა იცი, იქნებ სიგარეტს მომიკიდოთო! და ყველა ის სიგარეტი ფინთია!

    

    გოგლიკო - (მიაკოს) სულ შენი ბრალია ყველაფერი, შე უტვინო! A

    

    მიაკო - ჩემი?

    

    გოგლიკო - შენ რომ ესენი არ მოგეყვანა, ისევ ბედნიერად ვიჯდებოდი ჩემ სავარძელში! რამდენი მოგცეს?

    

    მიაკო - ერთი თეთრიც არ ამიღია... (ტირის) და ნეტავ, ამეღო!.. უკვე თავი ამტკივდა ამდენი ნერვიულობით!

    

    გოგლიკო - შენ ჩემი თავის ტკივილი უნდა ნახო... შემირიგდი რა, მე არაფერ შუაში ვარ.

    

    გოგლიკო - ვაიმე...

    

    მიაკო - ვუიმე...

    

     

    

    (გოგლიკო და მიაკო თავებს მიადებენ ერთმანეთს და მაღლა იყურებიან წამებულის მზერით. პაუზა).

    

     

    

    ლარვა - თაგვი კაეფშია, თავზე ღამურამ გადაუფრინა და, - ვახ, ჩემი! ანგელოზი გაიჩითაო! (ქირქილით განაგრძობს ფარდის ჭამას).

    

    ხაპ რა - იცით, რა? (ხაპ რა ჩილიმს გააწყობს დინჯად და გააბოლებს) ჩვენ აქ პიარ ჯგუფი არ გვყავს, მაგრამ სამი მდივანი მაინც დაგვჭირდება.

    

    ნურბუბუ - როგორ არ დაგვჭირდება, ყველა ხაპრა ხოჭოს აღრიცხვა უნდა ვაწარმოოთ!

    

    ლარვა - ჰოდა, დარჩით აქ (მიაკოს აათვალ-ჩაათვალიერებს) მდივან-აღმწერებად!

    

    ნურბუბუ - თქვენსავით დაუნდობლები კი არა ვართ, ამ გაჭირვებაში უმუშევრები დაგტოვოთ რეფორმების მომიზეზებით! (ბლოკნოტებს მისცემს გოგლიკოს და მიაკოს) დავალებებს აქ ჩაიწერთ ხოლმე. (გოგლიკოს აათვალ-ჩაათვალიერებს).

    

    ხაპ რა - დედათქვენი ელეონორაც მოიყვანეთ და იმასაც გამოვუნახავთ საქმეს... მშვენიერი და კარგად თავშენახული ქალბატონია...

    

    ნურბუბუ - ჰო, იმასაც არა უშავს!..

    

    ლარვა - და თანაც ძალიან ცუდად დასდევს "წადის" თავმჯდომარე ციცის!

    

    მიაკო - იქ მაინც რამ მიიყვანა რა...

    

    გოგლიკო - მეც ეგ არა მკლავს?

    

    ლარვა - ქალბატონი ელეონორა ციცის "წადიში" რომ გაწევრიანდა, ეგ არაფერი... აი, ჩვენს გარიგებაზე რომ ყველაფერი ციცის უამბო, ეს არის საშინელება!

    

    ხაპ რა - დაწვრილებით და აქცენტებით!

    

    ნურბუბუ - აბა, ციცის კი არ მოლანდებია, რასაც ტელევიზიებს და პრესას უყვება!..

    

    მიაკო - საკუთარმა დედამ ჩაუშვა?

    

    ლარვა - ეს ჩაშვება კი არა, არასამთავრობო ორგანიზაციასთან გარიგებაზე წასვლის კარგი მაგალითია და ყველა მიესალმება ამას, რადგან გამჭვირვალე და ღია საზოგადოება სწორედ ამ გზით ჩამოყალიბდება...

    

    ნურბუბუ - რა გადაწყვიტეთ, დარჩებით თუ მიბრძანდებით აქედან?

    

    გოგლიკო - რას ინებებთ, ქალბატონო ნურბუბუ? (ბლოკნოტს მოიმარჯვებს) ჩაი? ყავა? ნატურალურ წვენებზე აქცენტით?

    

    ნურბუბუ - მე ჰალვა, ჯიგიტ! და ეს შენი აქოთებული ჩიბუხი გაიტანე აქედან!

    

    გოგლიკო - კი, ქალბატონო! (იწერს) ჰალვა...

    

    ნურბუბუ - ხორბლის ბევრი მარცვლებით!

    

    გოგლიკო - ეგეც ჩაწერილია!

    

    ნურბუბუ - და თუ კარგად იმუშავებ, პრემიის ანგარიშში შენც ამისთანა ჩილიმი გექნება!..

    

    ლარვა - ხომ გაგიხარდა?

    

    გოგლიკო - მე - კი!

    

    მიაკო - და თქვენ, ბატონო ხაპ?

    

    ხაპ რა - მე არაფერი მინდა.

    

    მიაკო - არც ჩაი? ჩინური მწვანე ჩაი?

    

    ხაპ რა - ოო, ჩინურ მწვანე ჩაიზე თავს ვერ შევიკავებ!

    

    მიაკო - ესე იგი, (იწერს) ჩინური მწვანე ჩაი!

    

    გოგლიკო - (ლარვასკენ იყურება) და თქვენ?

    

    ლარვა - მე ბარემ ამ ფარდას დავამთავრებ და მერე იმ ფარდაზე გადავალ.

    

    ნურბუბუ - ოღონდ, დასასვენებლი ოთახიდან რომ გამოვალთ, მერე შემოიტანთ!

    

     

    

    (ნურბუბუ ხაპ რას ჩაბღუჯავს და ძალით მიათრევს დასასვენებლ ოთახში).

    

     

    

     

    

    მეექვსე სცენა

    

     

    

    (გოგლიკო და მიაკო ამზადებენ და გორგოლაჭებიან მაგიდაზე აწყობენ ახალი უფროსებისგან მიღებულ შეკვეთებს).

    

     

    

    გოგლიკო - არა რა, არა!.. უნდა გავიქცე აქედან! (კართან მიირბენს, გამოხსნის და ავად მომღიმარე ლარვა დგას კარს უკან). უკაცრავად!

    

    მიაკო - აღარ შემიძლია, ჩაის აიღებ დასალევად, ლარვა ამოყოფს თავს! ყავაშიც ლარვაა! თამბაქოდანაც ლარვა იყურება! ყველგან ხაპრა ხოჭოები დაგულაობენ!

    

    გოგლიკო - ყველგან!

    

    მიაკო - ამათი მონები ვართ უკვე!

    

    გოგლიკო - რა გვეშველება, რა გვეშველება, არ ვიცი...

    

    მიაკო - ჰაერი აღარ მყოფნის!..

    

    გოგლიკო - (ფანჯარას გამოხსნის) კიდევ კარგი, ჰაერი მაინც გვაქვს!

    

     

    

    (ფანჯრიდან შემოდიან არასამთავრობო ორგანიზაცია "წადის" მომიტინგეები, რომელთაც დირიჟორობს მეგაფონიანი ციცი. მომიტინგეებს შორის არის ქალბატონი ელეონორაც).

    

     

    

    ციცი - (დირექტორის მაგიდაზე ადის) აბა, დავიწყოთ!

    

    მომიტინგეები - დავიწყოთ!

    

    ციცი - თაგვმა თხარა, თხარაო...

    

    მომიტინგეები - თაგვმა თხარა, თხარაო!

    

    ციცი - ხაპრა გამოთხარაო!

    

    მომიტინგეები - ხაპრა გამოთხარაო!

    

     

    

    (მომიტინგეები ასწევენ პლაკატს იგივე წარწერით).

    

     

    

    ციცი - დავიწყოთ ამის სკანდირება! (ასწევს პლაკატს, სადაც წერია: "დირექტორი გოგლიკო - ნარკომანი მძორიკო!").

    

    მომიტინგეები - (სკანდირებენ) დირექტორი გოგლიკო - ნარკომანი მძორიკო!

    

    ციცი - მოკლედ!

    

    მომიტინგეები - გოგლიკო - მძორიკო! გოგლიკო - მძორიკო! გოგლიკო - მძორიკო!

    

    ციცი - უროლოგი ჩუპ-ჩიკა მიაუ შალას პუფსიკა!

    

    მომიტინგეები - ჩუპ-ჩიკა პუფსიკა! ჩუპ-ჩიკა პუფსიკა! ჩუპ-ჩიკა პუფსიკა!

    

    ციცი - წა-დი! წაა-დი! წააა-დი!

    

    მომიტინგეები - წა-დი! წაა-დი! წააა-დი!

    

    ციცი - ახლა კი ეს ყველაფერი ისევ თავიდან! აბა, წავიდა: "თაგვმა თხარა, თხარაო..." (მომიტინგეები ამავე ციკლის შეძახილებს იმეორებენ თავიდან).

    

    მიაკო - ვაიმე, არა რა, არა! აღარ მინდა ასეთი დანაგვიანებული ჰაერი!

    

    ციცი - (მიაკოს) დანაგვიანებული თავი გაბია, შე ბოზანდარა დეგენერატო!..

    

    მიაკო - დეგენერატი შენ თვითონ ხარ, შე "წადის" კახპავ!

    

    ციცი - არ ჩამომიყავნო ამ მაგიდიდან, თორემ სულ ღერა-ღერა დაგაპუტავ მაგ ბუწუწებს!

    

    მიაკო - ჩამოდი, ჩამოდი აბა, თუ მასეთი ვაჟკაცი ხარ!

    

    ციცი - მეტი საქმე არა მაქვს, მანდ ჩამოვიდე! თუ საქმე გაქვს, აქ ამოდი!

    

    მიაკო - კარგი! ახლავე ამოვალ მანდ და გაჩვენებ, დაპუტვა როგორ უნდა!

    

    გოგლიკო - არა, იმის მოედანზე არა!

    

     

    

    (მიაკო მაგიდაზე ადის და ციცის თმაში ჩააფრინდება.

    

    ციციც იგივეს აკეთებს. ორივენი ჩხუბობენ).

    

     

    

    გოგლიკო - ჩამოდი, მანდედან, მიაკო! ჩამოდი, ტელევიზიებიც აქ არიან და გაზეთებიც! ჩამოდი, ნუ მომჭერი თავი!

    

    ციცი - ამის სეირს გაყურებინებთ ახლა! (ორივე ხელით მიაკოს თმას ჩააფრინდება, თან სარმას გამოსდებს, მაგიდაზე დასცემს და ზედ ფეხს დაადგამს).

    

    მომიტინგეები - (სკანდირებენ) ცი-ცი! ციი-ცი! ციიი-ცი!

    

    ციცი - ახლა ყველანი ორგანიზებულად მივდივართ მთავრობის სასახლისკენ! (მეგაფონს ჩასცხობს გოგლიკოს, რომელიც მისი ფეხის მოცილებას ცდილობს მაგიდაზე წაქცეული მიაკოს მუცლიდან და მაგიდიდან ჩამოდის).

    

    გოგლიკო - (თავზე მიიდებს ხელს) ვაიმე, დედა! ახლა კოპი ამომივა!

    

    ციცი - (მეგაფონში) ცოტაც დაგვაცადე, პუფსიკ, ცოტაც და უფრო მეტი კოპები გექნება, შე მართლა მძორიკო! აბა, წავედით! (ღია ფანჯარაში გადაძვრება, თან მიჰყვებიან მომიტინგეები).

    

    ელეონორა - (ბოლოს იმას უწევს ფანჯარაში გადასვლა, მაგრამ სანამ გადავიდოდეს, გოგლიკოსთან მიდის, ხელჩანთიდან ოცთეთრიანს ამოიღებს) აი, გოგლიკო, ეს დაიდე, დედა! (მონეტას აძლევს და ფანჯარაში გადაძვრება).

    

    გოგლიკო - (ჯერ ოცთეთრიანს დახედავს დაბნეული და მერეღა დაადევნებს) შენც, დე? შენც? (მიირბენს და სასწრაფოდ დახურავს ფანჯარას) რა გვეშველება?

    

    მიაკო - (თავს წამოსწევს) წყალი!

    

    გოგლიკო - ახლავე! (დასასვენებლ ოთახის კარს გამოხსნის).

    

    ნურბუბუ - (დასასვენებელი ოთახიდან უკივლებს) მოდი, პუფსიკ, მოდი! სწორედ შენ გვაკლიხარ!

    

    ხაპ რა - და ის ცუნცულაც წამოიყვანე!

    

    მიაკო - ო, არა რა, მე არა!

    

    გოგლიკო - არა, არა, მე მხოლოდ მაცივართან მაქვს საქმე! (დასასვენებლი ოთახიდან "ნაბეღლავის" ბოთლი გამოაქვს და იმას დაალევინებს მიაკოს). ხომ უკეთ ხარ?

    

    მიაკო - (ცერა თითს ასწევს) აი, ასე! მაინც ხომ დავაგლიჯე და დავაპუტე ის ბუწუწები?! და ანათოს ეხლა!

    

    გოგლიკო - კი, ძალიან!

    

    მიაკო - და მეც რომ არასამთავრობო ორგანიზაცია მქონდეს, მაგაზე უკეთესი ჩხუბი მეცოდინებოდა!

    

    გოგლიკო - თავისთავად, მიაკუნა! თავისთავად! შენ მაგაზე კარგად შეხვიდოდი მაგის პროფესიაში! შეხვიდოდი და გამოხვიდოდი კიდეც!

    

    მიაკო - წავიდეს ახლა და სადაც თავისი დაიკვეხოს, იქ ჩემიცა თქვას!..

    

    გოგლიკო - (მიდის სურათთან, ხაპრა ხოჭოების სქემას ათვალიერებს). როგორ გამაცურეს, როგორ მომყიდეს ეს დაავადებული ხორბალი!

    

    მიაკო - შენი კონკურენტების მოგზავნილები იქნებიან!

    

    გოგლიკო - რა ვქნათ? როგორ მოვიქცეთ?

    

    მიაკო - არ ვიცი! არაფერი აღარ ვიცი!

    

    გოგლიკო - ნეტავ, სიზმარში მაინც ვიყოთ, ჰა?

    

    მიაკო - მოინდომა აგარაკი მთავარეზე...

    

    გოგლიკო - გადავიქცეოდით ხაპრა ხოჭოებად და ვიქნებოდით ბედნიერად!

    

    მიაკო - სიზმარი კი არა, ეს იმისთანა კოშმარია, რომ ხაპრას გაგონებაც კი აღარ მინდა! გაგონებაც!

    

    გოგლიკო - პესტიციდები არა შველისო, ხომ?

    

    მიაკო - არა, ვერაფერს აკლებსო, ასე ეწერა იმ გაზეთში.

    

    გოგლიკო - მინუს ათი გრადუსიდან პლიუს ორმოცდაათ გრადუსამდე ტემპერატურას უძლებენო.

    

    მიაკო - ხოლო არახელსაყრელი ვითარებისას შედიან უმოძრაო მდგომარეობაში, წლობით უძლებენ შიმშილს და მერე ისევ მრავლდებიანო! და ავად არ ხდებიან საერთოდო!

    

    ხაპრა - (დასასვენებლი ოთახიდან გამოდის და დაიღრიალებს) ჩინური მწვანე ჩაი მეთქი!

    

    მიაკო - ახლავე! (მიაქვს ფინჯანი დირექტორის სავარძელში წამოსკუპებულ ხაპ რასთან). ჩინური მწვანე ჩაი!

    

    ხაპ რა - გმადლობ. (გასინჯავს) სხვა დროს მეტი შაქარი ჰქონდეს!

    

    ნურბუბუ - (იკივლებს) ჰალვა ხორბლით!

    

    გოგლიკო - ახლავე, ქალბატონო! (მიურბენინებს ყავის ფინჯანს).

    

    ნურბუბუ - დიდი მადლობა, პუფსიკ... ახლა გაიქეცი, იმ შენ საყვარელს პედიკურის საჭიროებები გამოართვი და ფრჩხილებზე მომხედე!

    

    გოგლიკო - მე?

    

    ხაპ რა - რა დროს პედიკურია, ნურბუბუ? შემოვლაზე მივდივართ, ხომ უნდა დავხედოთ ჩვენს ჭუპრებს!

    

    ლარვა - (თავს ანებებს ფარდის ჭამას) მეც ხომ მოვდივარ?

    

    ნურბუბუ - შენ - არა! შენ მსახურებთან დარჩები!

    

    ლარვა - არ მინდა მე მსახურებთან! (აბღავლდება). ბოროტები არიან ეგენი!

    

    ნურბუბუ - (თავში ჩააფარებს გოგლიკოს) ბოროტიც ხარ, ჩუბ-ჩიკ? არ გერჩივნა, ხაპრა ხოჭოდ გაჩენილიყავი?

    

    გოგლიკო - როგორ არ მერჩივნა, ქალბატონო ნურბუბუ!.. (ატირებული მიდის მიაკოსთან) მიშველე, რამე მიშველე, მიაკუნა!.. მიაკუნა, ჩემო ანგელოზო!

    

    მიაკო - რა ანგელოზი, რის ანგელოზი?! (თავზე ეფერება ხაპ რას) ნეტავი, მეც ხაპრა ხოჭო ვიყო...

    

    ხაპ რა - ანგელოზი რომ ყოფილიყავი, ხაპრა ხოჭო ვეღარ გახდებოდი, რადგან ჩვენ ფრენა არ ვიცით, ლამაზო!

    

    ნურბუბუ - ცუნცულ! ჩემ ქმართან კურკურს მოეშვი, თორემ ამ კბილებით გამოგღადრი ყელს! (კბილებს დაუკრიჭავს).

    

    მიაკო - (ხაპ რას მოშორდება) აბა, როდის ვეკურკურები?!

    

    ნურბუბუ - შენ მე ის თქვენი ციცი არ გეგონო!

    

    ხაპ რა - წავიდეთ!

    

    ლარვა - მე თქვენთან მინდა!

    

    ნურბუბუ - კარგი, წამოდი შენც!

    

    ხაპ რა - ჩემი ჩილიმი მოგაქვს?

    

    ნურბუბუ - (მაგიდიდან აიღებს ჩილიმს) ჰო.

    

     

    

    (სამივენი გადიან).

    

     

    

     

    

    მეშვიდე სცენა

    

     

    

    გოგლიკო - სადაცაა მიაუ შალა დამირეკავს და რა უნდა ვუთხრა?! ვაიმე, დედა...

    

    მიაკო - დედა?!

    

    გოგლიკო - დედა და, ჯანდაბა!

    

    მიაკო - მართლა!

    

    გოგლიკო - რა მართლა?

    

    მიაკო - დედაშენი!

    

    გოგლიკო - რა დედაჩემი?

    

    მიაკო - იქნებ, იმან გვიშველოს?

    

    გოგლიკო - ვინ, ელეონორამ?

    

    მიაკო - ჰო!

    

    გოგლიკო - რა უნდა გვიშველოს, ციცის "წადის" აქტივისტი გამხდარა!

    

    მაიაკო - შენ ამ ხოჭოების ლაპარაკს ნუ დაუჯერებ!..

    

    გოგლიკო - (მონეტას აჩვენებს) ეს ოცთეთრიანი დედაჩემმა მომცა, კოპზე დაიდე და აღარ ამოგივაო!

    

    მიაკო - კოპი საიდან? (მოუსინჯავს).

    

    გოგლიკო - ციციმ მეგაფონი ჩამარტყა...

    

    მიაკო - როდის?

    

    გოგლიკო - შენ შველას რომ ვცდილობდი!

    

    მიაკო - მე რომ ვერ დავინახე?

    

    გოგლიკო - გულწასული იწექი მაგიდაზე და როგორ დამინახავდი?

    

    მიაკო - აი, ქალბატონი ელეონორა თუ ამ მომიტინგეებში იქნებოდა, არ მოველოდი!

    

    გოგლიკო - მჯდარიყო რა სახლში და გაეკეთებინა ნიგვზიანი ბადრიჯანი!..

    

    მიაკო - (პაუზის მერე) პიარის მთელი ხელოვნება იმაში მდგომარეობს, რომ მტრად მოკიდებული მშობელიც კი შემოურიგო შენი წისქვილკომბინატის დირექტორს!..

    

    გოგლიკო - აუ, იმას რაღა შემოირიგებს?!

    

    მიაკო - მაინც წავალ! წავალ, მოველაპარაკები და აქაც მოვიყვან! (გარბის).

    

    გოგლიკო - ვაიმე, მიაკო! ჩემო კარგო და გულითადო მიაკუნა! ჩემო ცუნცულ! ჩემო ანგელოზო! შენ ოღონდ დედაჩემი შემომირიგე და მეტი არაფერი მინდა! რა ვუპასუხო მინისტრს, დედაშენი "წადის" წევრიაო, რომ შემეკითხება?.. ვაი, შენს გოგლიკოს! ეს რა შავ დღეში ვარ! (საკუთარი თავი შეეცოდება და აცრემლდება) მიშველე, დე! ოღონდ ახლა მიშველე და მერე სულ შენ დაგიჯერებ... (ქვითინებს). ერთი საწყალი, შეფუცხუნებული ჩუპ-ჩიკა თაგვი ვარ, მართლა და მართლა! და მიშველე რა, გემუდარები... (ქვითინს უმატებს).

    

    მიაკო - (მალევე შემობრუნდება უკან) აი, ვინ მოვიყვანე! (შემოყავს ქალბატონი ელეონორა) კიბეზე შემხვდა! თურმე, ჩვენთან მოდიოდა!

    

     

    

    (პაუზა).

    

     

    

    ელეონორა - გოგლიკო, კოპი ძალიან გტკივა, დედა?

    

    გოგლიკო - დეეე!.. (დაუჩოქებს და მუხლებზე ხოხვით უახლოვდება) გეხვეწები, მიშველე, დე! მიშველე რამე! მომაშორე ეს პარაზიტები! და მერე მე ვიცი და ჩემმა კაი თაგვობამ!.. კაი კაცობამ!.. ის მომიტინგეებიც მომაშორე, დეე! მე მძორიკო არა ვარ, არა!..

    

    მიაკო - და არც მიაუ შალას პუფსიკა!

    

    გოგლიკო - ჰო!.. არც პუფსიკა არა ვარ!.. გოგლიკო ვარ, გოგლიკო!

    

    ელეონორა - (თავზე ხელს გადაუსვამს) კარგი, დაწყნარდი, გოგლიკო ხარ, აბა, ვინ ხარ?! ყველას კი არ უნდა მოუსმინო...

    

    გოგლიკო - აბა, "უროლოგი ჩუბ-ჩიკა მიაუ შალას პუფსიკაო", შენც რომ ყვიროდი?

    

    ელეონორა - ასე იყო საჭირო და იმიტომ!

    

    გოგლიკო - ციცისთან მაინც რამ მიგიყვანა, დე?!

    

    ელეონორა - შენ ჩემი მადლობელი უნდა იყო, რომ "წადიში" ჩავეწერე!

    

    გოგლიკო - რატომ, დე, რატომ მომჭერი თავი! მიაუ შალას რა პასუხი გავცე?

    

    ელეონორა - ოჯახური მანევრი იყო თქო!

    

    მიაკო - მანევრი?

    

    ელეონორა - რა თქმა უნდა! და ხომ გეუბნები, ჩემი მადლობელი უნდა იყო, რომ მეორე ანდაზა აღარ წააწერეს პლაკატებზე!

    

    გოგლიკო - რომელი მეორე ანდაზა, დე?

    

    ელეონორა - "წისქვილში თაგვიც დარბის, მაგრამ მეწიქვილე კი არ არისო".

    

    გოგლიკო - ჰო, დე! ეგ ვიცი, ჩვენებური ანდაზაა! არა ვარ მე მეწისქვილე, არა! აი, (დასასვენებელი ოთახიდან სეიფს გამოიტანს, გახსნის, ფულის შეკვრებს გამოიღებს და ელეონორას მიუტანს) აქ ოცი ათასი ლარია, ერთი თეთრი არ მომიკლია...

    

    მიაკო - ჩვენ კანარის კუნძულებზე უნდა წავსულიყავით მაგ ფულით!

    

    ელეონორა - კანარის კუნძულებზე კი არა, უპატრონო ბავშვთა სახლში წავა ეს ფული!..

    

    გოგლიკო - კი, დე, აუცილებლად!

    

    მიაკო - ცამდე მართალი ბრძანდებით, ცამდე!

    

    გოგლიკო - და იმ ცის იქითაც!

    

    მიაკო - ოღონდ გვასწავლეთ, როგორ მოვიშოროთ ეს მავნებლები!

    

    ელეონორა - გასწავლოთ?

    

    გოგლიკო - გვასწავლე რა, დე, გემუდარები, დე!

    

    მიაკო - ძალიან გთხოვთ!

    

    გოგლიკო - მეტი აღარ შეგვიძლია! აღარ!

    

    ელეონორა - აკი, საპენსიო ასაკი მოგივიდა და დამსახურებულად უნდა დაისვენოო?

    

    გოგლიკო - რას ამბობ, დე, შენისთანა გამოცდილება აბა, რომელს გვაქვს, ვის?

    

    გეხვეწები, დე! გოგლიკო მძორიკოც ვარ! წისქვილში მორბენალი თაგვიც! და უროლოგი ჩუპ-ჩიკა მიაუ შალას პუფსიკაც!

    

    ელეონორა - (მიაკოს) შენც მეხვეწები?

    

    მიაკო - გემუდარებით!

    

    ელეონორა - და შენ, რაო, ციციმ, ვინა ხარო?

    

    მიაკო - ბოზანდარა...

    

    ელეონორა - მარტო ბოზანდარა არ უთქვია...

    

    მიაკო - დეგენერატი...

    

    ელეონორა - ესე იგი, ვინა ხარ?

    

    მიაკო - ბოზანდარა დეგენერატი...

    

    გოგლიკო - კი, კი, ესეც არის, ოღონდ გვიშველე, Qქალბატონო ელონორა!..

    

    ელეონორა - კარგი მაშინ... რაკი საჭირო ვარ...

    

    გოგლიკო - ხარ, ხარ!

    

    მიაკო - ძალიან საჭირო ხართ!

    

     

    

    (პაუზა).

    

     

    

    ელეონორა - ხაპრა ხოჭოს წამალი ფუმიგაცია არის.

    

    გოგლიკო - ფუ-ფუმი... ფუ..

    

    მიაკო - გაცია?

    

    ელეონორა - ჰო. ფუმიგაცია ორთქლით და გაზით დასნებოვნებული მარცვლეულის დამუშავებაა.

    

    გოგლიკო - ესე იგი?

    

    მიაკო - ანუ?

    

    ელეონორა - გაზური დეზინფექცია.

    

    გოგლიკო - რა კარგი სიტყვაა ეს დეზინფექცია, არა?!

    

    მიაკო - ძალიან და... ანუ, როგორ?

    

    ელეონორა - ეს ხომ შვეიცარიელებმა ააშენეს და ამ წისქვილკომბინატს აუცილებლად ექნება საკარანტინო განყოფილებაც. აბა, ნახაზი მაჩვენეთ.

    

    მიაკო - (კლავიატურაზე რაღაცას აკრეფს) აი, ჩვენი "დაფიონის" მთელი სქემა.

    

    ელეონორა - აბა, მაჩვენე (მიდის ლეპტოპთან). აი, ეს არის კარანტინის განყოფილება. ესეც ჰერმეტული და ვაკუუმის კამერები, სადაც ფუმიგაცია უნდა ჩატარდეს! და ამ კამერებს მარცვლეულს აწვდის აი, ეს სათადარიგო ელევატორი!

    

    გოგლიკო - მიაკო, ჩემო ანგელოზო, ამ სათადარიგო ელევატორის ჩართვა აქედან შეგვიძლია?

    

    მიაკო - უპრობლემოდ, პაროლით შევალ და ჩავრთავ.

    

    ელეონორა - მაგრამ ამ კამერებში გვესაჭიროება ბრომიანი მეთილის გაზი ფოსტოქსინით.

    

    მიაკო - აი, აქ ინგლისურად წერია, რომ სწორედ მაგ გაზების ნარევია ამ მიწისქვეშა ბალონებში. და ეს ბალონებიც ავტომატურად ირთვება კომპიუტერიდან.

    

    ელეონორა - მაშინ ეგ გაზი შეუშვი და მერე ჰერმეტულ და დახურულ კამერებში სათადარიგო ელევატორით დავიწყოთ დასნებოვნებული ხორბლის მიწოდება.

    

    მიაკო - (კლავიატურაზე რაღაც სიტყვას აკრეფს) აბა, ჩაირთე!.. (ისმის ამუშავებული ელევატორის ხმა).

    

    გოგლიკო - თქვენ გაიხარეთ, შვეიცარიელებო!

    

    ელეონორა - ახლა მთელ ხორბალს ამ კამერებში გაატარებს. მხოლოდ გაზის დამატება დასჭირდება ხოლმე დროდადრო.

    

     

    

    (ელევატორის გუგუნი მატულობს.

    

    სცენაზე დგება ნისლი.

    

    აქა-იქ ნათდებიან ხაპრა ხოჭოები, ტკივილისაგან იკლაკნებიან და ხმამაღალი ტკაცუნით სკდებიან).

    

     

    

    გოგლიკო - (ხაპრა ხოჭოს სქემასთან მივა) ეს რა ყოფილა, დე, ეს ხაპრა ხოჭო, ჰა?

    

    მიაკო - და არა "კაპროვის" ხოჭო!..

    

    ელეონორა - ჩემი ნება რომ იყოს, მე ხაპრა ხოჭოს მარეგულირებელი კომისიის თავმჯდომარედ დავნიშნავდი.

    

    გოგლიკო - ესე იგი?

    

    მიაკო - ანუ?

    

    ელეონორა - ყველას საკუთარ ადგილს მიუჩენდა!

    

     

    

    (რეკავს ტელეფონი).

    

     

    

    გოგლიკო - ვაიმე, მიაკო! ვაიმე, დე, მიაუ შალაა! (ტელეფონთან მიირბენს) დიახ, ბატონო შალვა! დიახ!.. არა, რა მიტინგი! ციცის "წადი" არა ყოფილა, ჩემი დათხოვნილი ერთი-ორი უმოტივაციოდ დარჩენილი და ამისდაკვალობაზე უზომოდ გამობრუჟული უსაქმური შეიკრიბა ქვემოთ... და გაურკვევლად ყვიროდნენ... (პაუზა). ციცი მანდ არის?.. (პაუზა).

    

    ელეონორა - (საჩვენებელ თითებს ერთმანეთს მიადებს და უხახუნებს) ერთად შარიშურობენ, დედა, ეგენი, ერთად!

    

    გოგლიკო - (ტელეფონში) კარგი რა, მიაუ შალა, კარგი რა... ამან თუ მაგას თმა დააგლიჯა და აღარ ანათებს, ეგ რა, ეფერებოდა? ამას გული წაუვიდა და ნახევარი საათი ვეღარ მოვიყვანეთ გონზე!..

    

    მიაკო - აქ მომეცი ეგ ყურმილი! (გოგლიკოს წაეპოტინება ყურმილიან ხელზე, პირთან მიიახლოვებს და კივის) შე მიაუ შალას ბოზო!

    

    ელეონორა - (დაიჭერს და მოშორებით გაიყვანს) წყნარად, ქალო! წყნარად მეთქი, თორემ ყველაფერს დაკარგავ!

    

    გოგლიკო - (ტელეფონში) ვინ არის, ვინ ჩუპ-ჩიკას კახპა?.. შენ წესიერად ლაპარკი ისწავლე, მინისტრთან ხარ, მიტინგზე კი არა!..

    

    მიაკო - (ისევ ტელეფონისკენ გამოიწევს) სულ გადავწვავ თავისი "წადიანად"!

    

    ელეონორა - (იჭერს მიაკოს) წყნარად მეთქი!

    

    მიაკო - ჯერ ის აშარაშკა გააჩუმონ და მერე მეც გავჩუმდები!

    

    გოგლიკო - (ყურმილს ხელს დააფარებს) აჩუმებს! (პაუზა. გოგლიკო ტელეფონში განაგრძობს ლაპარაკს) კი, ბატონო მინისტრო, ესეც დაივიწყებს და მაგანაც დაივიწყოს!.. (პაუზა) ჭორზეც მოგახსენებთ... გაზეთები ნაწილობრივ მართლები არიან... ანუ? ესე იგი?.. ჩინეთიდან ორასი ათას ტონა ხორბალთან ერთად ყირგიზეთში ჩასული და მერე იქიდან ყაზახეთში გადასული და მერე ჩვენთან შემოსული ხაპრა ხოჭოსგან ადგილი ჰქონდა წისქვილკომბინატ "დაფიონის" მთლიანად დაკავების რეალიზაციის მცდელობას, მაგრამ ჩემმა საკარანტინო სამსახურმა უმალ და მყისიერად მოახდინა ამ ურთულესი საგანგებო სიტუაციის დამორჩილება და უსასტიკესი კონტროლი ფუმიგაციური მეთოდით და წარმატებაც სახეზეა! დიახ! ჩვენს წისქვილკომბინატში ერთი ხაპრა ხოჭოც კი აღარ არის, ერთიც კი!.. კარგი, ბატონო შალვა!.. დიახ!.. რას ბრძანებთ! (პაუზა) როგორ, მიაუ შალა, როგორ?.. (პაუზა) მთელი ეს სიტუაცია თქვენი მოდელირებული იყო? (პაუზა) კი, მაგრამ, რატომ? (პაუზა) რა უნდა გაგერკვიათ, როგორ ვიმოქმედებდით საგანგებო სიტუაციაში?! ჰოდა, ამიტომ შემოიტანეთ ყაზახეთიდან ორასი ათასი ტონა ხაპრა ხოჭოთი დასნებოვნებული ხორბალი?!

    

    ელეონორა - ღმერთო ჩემო!..

    

    გოგლიკო - არა, ბატონო შალვა, რას ბრძანებთ!.. მშვენიერი სიმულაციური მოდელირებაა, ძალიან დიდოსტატური და ცალსახად ერთმნიშვნელოვანი და მე, პირადად, ძალიანაც მივესალმები! მხოლოდ და მხოლოდ მივესალმები! სახელიც რა კარგად შეგირჩევიათ ამ თამაშისათვის!@ჰო, "ხაპრა-თაგვობანა"! მშვენიერი სათაურია და თან "კატა-თაგვობანას" ასოციაციასაც იწვევს... დიახ, დიახ... ახლოს არის ეროვნულ ძირებთან... (პაუზა) კარგად ბრძანდებოდეთ!..

    

    მიაკო - ანუ, ეს ყველაფერი ჩვენ სამინისტროში დაგეგმეს?! ჩვენი სამინისტროდან გამოგვიცხადეს ომი? მართლია, გამოგონილი, მაგრამ მაინც ომი?

    

    გოგლიკო - (პაუზის მერე) ბოზიშვილი ვიყო, მე ამისთანა არაფერი გამიგია! შენ, დე?

    

    ელეონორა - არც მე, დედა, არც მე.

    

    მიაკო - აი, იმენა - მაგათი დედაც რა!.. თავისი "წადი"-მოდის ციცინათელიანად!

    

    ელეონორა - მაგრამ, რაც მთავარია, კარგად გავართვით თავი!..

    

    მიაკო - ქალბატონო ელეონორა, თქვენი ამ სახელოვანი გამარჯვების და ამასთანავე თქვენი დიდი გამოცდილების პიარ-კამპანიას ამთავითვე შევუდგები, თუკი...

    

    ელეონორა - კი, შენ აუცილებლად დაგტოვებ ამ სამსახურში!

    

    მიაკო - (გახარებული) დიდი მადლობა!

    

    ელეონორა - ოღონდ, სამთვიანი ხელშეკრულებით!

    

    მიაკო - მაინც დიდი მადლობა!

    

    გოგლიკო - და მე, დე?

    

    ელეონორა - შენი ამბავი ჯერ არ ვიცი...

    

    გოგლიკო - ვაიმე, დე!

    

    ელეონორა - ხომ ხარ ღირსი, რომ სახლში დაგსვა და საღამოსთვის ნიგვზიანი ბადრიჯანი დამახვედრო ხოლმე?

    

    გოგლიკო - მე ვარ ღირსი, დე?

    

    მიაკო - (გოგლიკოს) ხარ, ხარ! (ელეონორას) არის, ქალბატონო ელეონორა, როგორ არ არის!..

    

    გოგლიკო - ვაიმე, გეხვეწები რა, დე, (დაუჩოქებს) გემუდარები, ნუ დამსვამ სახლში! მერე მეც წავალ და ციცის "წადიში" ჩავეწერები და ცოდო არა ვარ?

    

    მიაკო - ციცისთან იმენა ძააან ცოდო იქნება რა, ქალბატონო ელეონორა!

    

    ელეონორა - კარგი, შენ ფიქტიურ დირექტორად დაგტოვებ და მხოლოდ საგარეო ურთიერთობებს ჩაგაბარებ...

    

    მიაკო - აბა რა, ზემდგომებთან ლაპარაკი და ლავირება ამასავით არავის შეუძლია!

    

    გოგლიკო - მართლა, დე?! მართლა დამტოვებ?

    

    ელეონორა - კი მეთქი! და ამ აქოთებულ ჩიბუხს თავისი თამბაქოს ქისიანად ჩემი კაბინეტიდან გაიტან!

    

    მიაკო - აუცილებლად!

    

    გოგლიკო - გავიტან, აბა, რას ვიზამ!

    

    ელეონორა - და ყავასაც მომიდუღებ ხოლმე!

    

    გოგლიკო - ყავასაც?

    

    ელეონორა - აღარ ჩამეკითხო, თორემ ჩაისაც შენ მომიდუღებ მიაკოს მაგიერ!

    

    გოგლიკო - (ამოიხრებს) კარგი...

    

    ელეონორა - და არასოდეს აღარ დაუწყებ ციცინათელებს დევნას, - სიგარეტზე მომიკიდეთო!.. და ის სიგარეტები აღარ იქნება ფინთები!

    

    გოგლიკო - დეეე...

    

    მიაკო - რა თქმა უნდა, აღარასოდეს!

    

    ელეონორა - პირობას მაძლევ?!

    

    გოგლიკო - დედას გეფიცები, რომ პირობას გაძლევ!

    

    ელეონორა - (ნასიამოვნები) კარგი, შენც სამთვიანი ხელშეკრულებით დაგტოვებ და მერე ვნახოთ!

    

    მიაკო - (ტაშს შემოჰკრავს) ვაშა! ვაშა და ვაშა!

    

     

    

    (გახარებული გოგლიკო და მიაკო იწყებენ ცეკვას. ელეონორაც იმათ უყურებს.

    

    შემოდიან ხაპ რა, ნურბუბუ და ლარვა).

    

     

    

    ხაპ რა - არა უშავს! (დასასვენებლი ოთახის კარს გამოხსნის). აქ ერთი კარგი სამალავი მეგულება.

    

    ნურბუბუ - (ჩილიმი თან ხელში უჭირავს და თან ეწევა) ჰო, საყვარელო, აქაც ხომ არ მოაწყობენ ფუმიგაციას?!

    

    ლარვა - აქ არა!

    

    ხაპ რა - ჩვენ კი უმოძრაო მდგომარეობაში შევალთ და...

    

    ნურბუბუ - და ასე დაველოდებით ხელსაყრელ პირობებს...

    

    ლარვა - ჩვენი დროც მალე მოვა!..

    

    ხაპ რა - მართლა, ჩემი ჩილიმი მოგაქვს?

    

    ნურბუბუ - მომაქვს, ჰო...

    

    ხაპ რა - მთავარია, ჩილიმი დავდგათ სადმე...

    

    ნურბუბუ - შენ მაგის დარდი ნუ გექნება, დავდგამთ...

    

     

    

    (სამივენი შედიან დასასვენებლ ოთახში და კარს მოიხურავენ).

    

     

    

    დასასრული

    

    2010

    

     

    

     

    

    ბოლოთქმის მაგიერ:

    

     

    

    
      ჟიკჟიკობა ღამე
    

    

    (მენიპეა ერთ სცენად)

    

     

    

    მონაწილეობენ:

    

    ოლა - გარდაცვლილი ბებია.

    

    ილა - გარდაცვლილი პაპა.

    

    ილიკო - ჯერ ცოცხალი შვილიშვილი.

    

     

    

    მოქმედების ადგილი - არჩანდის სასაფლაო.

    

    მოქმედების დრო - 2009 წლის აღდგომის დამდეგი ღამე.

    

     

    

    დეკორაცია - სცრის, სცრის, სულ წვრილად სცრის არჩანდის სასაფლაოზე და თან ნისლია, ავად ჩამუქებული ნისლი.

    

     

    

    ილიკო - "ჟიკჟიკობას" აღდგომის ბრწყინვალე დღესასწაულის დამდეგ ღამეს ეძახიან აქაურები. საფლავებზე გადიოდნენ ამ დროს, თურმე, და ყველა რომ სანთლებს დაუნთებდა თავის მიცვალებულს და აჟიკჟიკდებოდნენ ის სანთლები - ქალაქი გეგონებოდა მთელი სასაფლაოო... ქალაქი, სადაც ერთად იყვნენ ცოცხლები და მკვდრები... (პაუზა). ჰოდა, მეც ჟიკჟიკობა ღამის ლაპარაკი მესმის, ჟიკჟიკობა ღამისა...

    

    ოლა - ადე, ილავ... (პაუზა) ილავ, ადე მეთქი, კაცო... (პაუზა) ილავ, დაგაყრუა გამჩენმა... (პაუზა) ვაი, ილა შენა და, დიდი ჭირი!..

    

    ილა - ჰა, რა იყო, ქალო?

    

    ოლა - სიკვდილი და არგადარჩენა იყო!

    

    ილა - რამთვენიც თვითმფრინავი გადიფრენს, განა ყველა ჩვენ დასაბომბად მოდის, სამგზავროებია ეგენი, კაცოო... რამ შაგაშინა ეგრე?

    

    ოლა - ადე, კაცო, სხვას ვამბობ, სულ სხვასა...

    

    ილა - შენ, რა ვქნა, არ ვიცი, და ცოტა... (პაუზა) ცოტა ხო არ აურიე?!.

    

    ოლა - ადე, აეთერი მეთქი, კაცო...

    

    ილა - რათ უნდა ავდგე?

    

    ოლა - აგე, ნახე, ვინ მოვიდა...

    

    ილა - ვინა?

    

    ოლა - ადექი და გაიგებ...

    

    ილა - ადექი რა, ძალია? აემ ჩვენ სასანთლესა აგურები დასძვრა და ძირსა ყრია... აქაურობა სუ აბალახებულია და... რაღაზე უნდა ავდგე?..

    

    ოლა - მოვიდა მეთქი...

    

    ილა - მოვიდა, თორემა თვალი არ გამოსთხაროს სოფელსა...

    

    ოლა - ეჰ, ილავ, როგორ ტყუილად აჩხარუნებ ემაგ ძვლებსა...

    

    ილა - ეგრე უნდა...

    

    ოლა - იიიჰ...

    

    ილა - მე აქ ჭიებისთვინ ბევრი ხორცი არ ჩამამიტანია და ადვილადაც იმისთვინ ვაჩხაკუნებ ფანდურსავითა... (პაუზა) თოქშ! (შენიშვნა: გაკვირვების გამომხატველი სიტყვა არჩანდულად)

    

    ოლა - რა, თოქშ? შენც გიკვირს, არა?

    

    ილა - მართლა მოსულა ესა...

    

    ოლა - მართლა, აბა, ტყუილათა? ვენაცვალე, აგურებიც გაუსწორებია და სანთლებს გვინთებს...

    

    ილა - ქალო, ოლავ, რომელია ესა?

    

    ოლა - ვითომ ვერა სცნობ, არა?

    

    ილა - კახა არ არი ესა და არც გურიკოა... ლევანო არი?

    

    ოლა - როგორ თუ ლევანო, ილავ, და გურიკო კიდე ხო პატარაა...

    

    ილა - ჩემი სეხნია არი ესა, შალიკოსი...

    

    ოლა - ილიკოა, ჰო... მაგას ენაცვალოს ბებო...

    

    ილა - და ესა, მეორე?

    

    ოლა - მაგისი ცოლია, მაიკო.

    

    ილა - და ისა? სუ იქითა?

    

    ოლა - ვარაზაულია, კაცო... შალიკოს ცოლი... ჩემი რძლები - ქვარიაული, სვანიაური, ვარაზაული ვერაფერსაც ვერ დამაკლებენ მეთქი... აკი ვამბობდი...

    

    ილა - ეეე, ოლავ, ოლავ... ყველასა სუ "ურ"-ებად უნდა გადაუკეთო გვარები, თორენა ერთი რძალი ქვარიანი გვყავდა, მერე სვანიძეა და ეს კიდევა - ვარაზაშვილია, ვარაზაშვილი, ვარაზაული კი არა...

    

    ოლა - არიან და, იყვნენ... მაინც ვერ დამაკლებდნენ ვერაფერსა...

    

    ილა - რა უნდა დაეკლოთ, რო? თან ქვარიაულიც აღარ არი...

    

    ოლა - ჰო, ივანესი... და ილავ, რო დეველაპარაკო აემ ჩვენ ბიჭსა, გავაგებინებ, ნეტავი, რამესა?

    

    ილა - მე რავი, აბა?

    

    ოლა - ჟიკჟიკობა ღამე არი მაინცა და...

    

    ილა - ჟიკჟიკობა ღამე, თორენა... შენც ეხლა წითელი კვერცხები და პასკები არ დაჰყლაპო ერთბაშადა.

    

    ოლა - ვაი, ცხელი ტყვიო მოიჰხვდეს, ვისაც მარტო ჭამა-ყლაპვა უყვარს... ჩემისთანა მშრომელი ვინ იყო ამ სოფელში?

    

    ილა - არავინ...

    

    ოლა - გავიტანდი ერთ რიგსა თოხითა და შემოვუბრუნდებოდი მეორესა, გამოვიტანდი მეორესა და გავუყვებოდი მესამესა... კი არ ვისვენებდი სხვებივითა...

    

    ილა - და პურის ჩაკვრა? პურის ჩაკვრა როგორი იცოდი - ცალი ხელითა!

    

    ოლა - ჰო, ერთი ხელით თონის კედელს ვეჭიდებოდი, შიგ არ ჩავვარდე და არ ჩავიწვა მეთქი.

    

    ილა - რათ უნდა გადაივარდნილიყავ, მე სადღა ვიყავ?

    

    ოლა - შენა? სუ ქალებში დაიპარებოდი და იმიზეზებდი ვენახსა, სათიბსა და საქონელსა...

    

    ილა - მე ვიმიზეზებდი?

    

    ოლა - შენა, მა მე?

    

    ილა - შენ, რა ვქნა, არ ვიცი, და ცოტა...

    

    ოლა - ჰაი, შე სავათო და სარსარაკო შენა!

    

    ილა - მეძახე, მეძახე სავათა და... ეგე, ვის გამოემგვანა ეს ჩემი შვილიშვილი...

    

    ოლა - ვისა და, - მე. ჩემსავით გასთეთრებია თმა, ბებო ენაცვალოს.

    

    ილა - შენ კი არა, მე დამემგვანა.

    

    ოლა - ჩემ ჯიშზეა წამოხული, ფხოვლიდანა ვართ ჩვენა ჩამოსულები, ფხოვლიდანა... სუ თეთრები და ლურჯთვალები.

    

    ილა - მემრე, როდის არი ეგა თეთრი და ლურჯთვალა? შავგვრემანი და შავთვალება.

    

    ოლა - თავადობას რო მოჰკვეხს დედამაგისი, აი, მაგ ვარაზაანთ ქალმა შეცვალა ცოტაზე. მაგრამ პირისახე?

    

    ილა - რა?

    

    ოლა - რა და, პირისახე ჩვენი აქვს, ფხოვლებისა. და ქვისნატეხა ხასიათი კიდევა - სუ ჩვენი.

    

    ილა - მოვიდეს, ეს მაინც მოვიდეს, ივანესები არ მოდიან აქა, კაკოსები და სანდროსები ხო სუ გადაკარგულ-გადმოკარგულები არიან... ამერიკაშია...

    

    ოლა - შალიკო და სანდრო თუ აქ არიან, ხო ყოველდღე აქ გვისხედან.

    

    ილა - ჰო, არ იწუხებენ თავსა.

    

    ოლა - მაგიტო ჩამოიქცა სასანთლე აგურები. და აბალახდა აქაურობა... (პაუზა) ილავ!

    

    ილა - რა იყო, ოლავ?

    

    ოლა - ე ბიჭ რო დაველაპარაკო, გაიგებს ნეტა?

    

    ილა - აურიე, შენა, ოლავ? აბა, როგორ უნდა გაიგოს?

    

    ოლა - ჟიკჟიკობა ღამე არი და, - უნდა გაიგოს.

    

    ილა - ამ ჟიკჟიკობა ღამესა აემ სასაფლაოზე იმდენი სანთელი ინთებოდა, იმდენი, რო... სუ ერთად იყვნენ ხოლმე ცოცხლები და მკვდრები... მაშინ ესმოდათ ერთიმეორისა და აბა, ეხლა გაიხედე, ერთი-ორგან ბჟუტავს სანთელი. მარტო ჩვენ გვინთია და ქვეით კიდე დევიაანთა...

    

    ოლა - დევიაანთა კი არა, წყლიგიჟიანებს უნთიათ... და იმითვინ ვერ გამოვიდა ხალხი, ნისლი რო არი და რო წვიმს...

    

    ილა - ჰო, წვრილათა სცრის, წვრილათა... მაგრამა მარტო ამინდის ბრალია ვითომ?

    

    ოლა - აღარც ყველასა სჯერა ჟიკჟიკობისა და ესეც არი...

    

    ილა - ჰოდა, მეც მანდა ვარ, ოლავ, მანდა...

    

    ოლა - ილიკო, შვილო, წადი შინა, წადი და წაიყვა ესენიცა, თორენა დასველდებით სულა...

    

    ილა - უთხარი, უთხარი, ძაან არ გაიგონოს... (პაუზა). და გინდა გაიგოს, დაგიჯერებს? არ იცი, როგორი თავისჭკვისა არი?

    

    ოლა - მაგას შემოევლოს თავისი ოლა ბებო... შვიდი, რა შვიდი, ცხრა თუ ათი წიგნი აქვს დაწერილი უკვე...

    

    ილა - ჰოდა, ჩემი ნიჭი გამოჰყვა და იმიტომა სწერამს იმ წიგნებსა.

    

    ოლა - რომელი შენი ნიჭი, რომელი?

    

    ილა - აბა, მა ვიღასი?

    

    ოლა - შენა ბუღალტერ-მოანგარიშე იყავ კოლექტივში და მარტო ივანე გამაიმგვანე და იმყოფინე ისა!.. განა ის კი ნაკლებია? პროფესორი კაცი გამოგვივიდა, ფიზიკის პროფესორი... და მთელი თქვენი გვარი რო ერთად დასჯარდეთ, ამბების მოყოლაში ვერ შეგვედრებით ჩვენა, ჩომახაანებსა...

    

    ილა - როგორ თუ ვერ შეგედრებით, რეებს იძახი შენა, დედაკაცო, რეებსა!

    

    ოლა - რეებსა და - სუ სიმართლეებსა! სუ პიტალო სიმართლეებსა!

    

    ილა - ვინა ხართ ეს ფხოველები ეგეთები, კაცო...

    

    ოლა - ვინა ვართ და, ისინი ვართ, ვინც მეფე ერეკლეზე უწინ აგვყარეს მთიდანა და დაგვასახლეს ფხოველშია და ზიარშია, ლაკბის ხეობის ტყეებშია... თეთრები და ლურჯთვალები... მოლექსეები და მომყოლები ვიყავით და ვართ ჩვენა... ჩვენნაირი ამბის მომყოლი არავინ იყო ამ არე-მარეზე. ჰოდა, ეს ბიჭიც ხო ამბებსა ჰყვება იმ თავის წიგნებში...

    

    ილა - თეთრები და ლურჯთვალებიო და... ლურჯთვალასი რა მოგახსენო, მაგრამ გათეთრებულა სულა... ნეტავ, რამთვენი წლისა არი ეხლა?

    

    ოლა - დაიცა, ეხლავე გეტყვი... კახა ხო პირველი შვილიშვილია და ის არი ამაზე უფროსი ერთი წლითა... (პაუზა) ეგ როდის დაიბადა, იცი?

    

    ილა - რავი, გადფამვარდა ჭკვიდამა...

    

    ოლა - გაღმა ვენახი რო ჩავყარეთ და კახას მსხალი რო დარგო შალიკომა, მაშინა ხო კახა გაჩნდა...

    

    ილა - გაღმა ვენახი ხო სამოცდაერთში ჩავყარეთ, კაცოო...

    

    ოლა - ჰოდა, მაშინ დაიბადა კახაცა. და რამთვენისა გამოდის ეხლა?

    

    ილა - ორმოცდარვისა.

    

    ოლა - ჰოდა, კახა პირველ დეკემბერს უნდა გახდეს ორმოცდარვისა.

    

    ილა - და ესა? ილიკო?

    

    ოლა - და ეს ილიკო კიდე კახას დაბადებიდანა ერთი წლის თავზე არი დაბადებული, ბიძამისი კაკო რო ჩამოვიდა ჯარიდანა და მთელი იმ თავისი სამსახურის ჯამაგირით ოთხი საბურავი რო ეყიდნა ავტომანქანისა... აი, მაშინ...

    

    ილა - რამთვენი წელი ეწყო ის საბურავები ზევითა ოთახში, კაცოო, და ვეღარა ჰყიდდა...

    

    ოლა - ჰო, ვეღარა...

    

    ილა - და მაშინ ეს ილიკო ყოფილა ორმოცდაშვიდისა...

    

    ოლა - ჰო, ოლა ბებო ენაცვალოს ამასა, შვიდ დეკემბერს უნდა გახდეს ორმოცდაშვიდისა...

    

    ილა - და ადრე არ არი?

    

    ოლა - რა, ილავ?

    

    ილა - აემ ჩემი სეხნიის აეგრე სუ გათეთრება?

    

    ოლა - ამას შემოევლოს თავისი ოლა ბებო, ამასა! ფიქრმა გაათეთრა, ფიქრმა... ეგე როგორი დაფიქრებული სდგას ამ ცრიატში. ვერა ჰხედამ?

    

    ილა - ვხედამ, ოლა, ვხედამ...

    

    ოლა - ჰოდა, წავა ეხლა შინა და დასწერამს ჩვენზედა.

    

    ილა - რას დასწერამს?

    

    ოლა - რასაცა ვლაპარაკობთ ჩვენა აქა... შენა გგონია, მართლა არ ესმის?

    

    ილა - წადი, შვილო, წადი შინა, კაცოო... ე რა ამაიღე, ე რა არი?

    

    ოლა - გააჩხაკუნა და გაგვანათა...

    

    ილა - რა არი ეგა?

    

    ოლა - ესა რაღაცა ის არი სურათის გადასაღებადა... ეგე, როგორ დადის და დააჩხაკუნებს.

    

    ილა - ჩვენ გვიღებს სურათსა, კაცო, და როგორ უნდა გამოვჩნდეთ, რომ არა ვჩანვართ?

    

    ოლა - რა იცი, რო არა სჩანხარ? იქნება სჩანხარ? და აბა, ეხლა გამაიკოხე შუბლი შენებურადა! გაიცინე მეთქი, ილავ, გაიცინე. რასა ჰგავხარ ეგრე პირქუში?

    

    ილა - მამეშვი, ერთი და... რაცა ვარ, ეგა ვარ! ვა!..

    

    ოლა - ილიკო, შვილო, აქ მამხედე, რა უნდა გითხრა... გესმის?

    

    ილა - ჰო, ჰო, ძაან ესმის, ძაანა!

    

    ოლა - ესმის, მშვენივრად ესმის... ილიკო, შვილო, ეგერ ემანდ კუნელის ბუჩქს ხო ჰხედამ? ემანდა შაშვებსა აქვთ ბუდე და გვიგალობენ ხოლმე... და ეგენი არ დააფრთხო, ისე მიდი მანდა...

    

    ილა - მართლა იქით მიდის, კაცო...

    

    ოლა - ეხლა ამ ჩვენი საფლავის ლოდს გამოჰხედე მაგ კუნელის ხავსიანი ტოტებიდანა... გვხედამ მე და ილასა?

    

    ილა - გვხედამს, გვხედამს... მემრე?

    

    ოლა - აი, მაქედან გადაგვიღე, სწორედ მაქედანა და ჰნახე მემრე, რაც მოხდება...

    

    ილა - მართლა გადაგვიღო, კაცო... მართლა ესმის, კაცო... ეგ რო ადრევე არ იყო ამქვეყნისა, აკი მაშინათვე ვამბობდი...

    

    ოლა - წამო, აბა, ჩვენცა ვნახოთ, რა გამოვიდა.

    

    ილა - წამო და წამო...

    

    ოლა - აი, ემაგას გეუბნეოდი, ილიკო, შვილო...

    

    ილა - ეს, იცი რა მოხდა, ოლა? გითხრა?

    

    ოლა - მითხარი.

    

    ილა - აი, ეს სურათის გადასაღები აბარატი რო უჭირამ ხელში ილიკოსა, ეს ხო ანათებს ხოლმე, სანამ გადაიღებდეს.

    

    ოლა - ხანდისხანა.

    

    ილა - მემრე ისა, რო ეს კუნელის ტოტები კიდენა ხავსიანია. თანაც როგორი ხავსიანი?

    

    ოლა - როგორი?

    

    ილა - სველი. სუ სველია ტოტებიცა და ზედ ამოსული ხავსიცა.

    

    ოლა - კუნელისა?

    

    ილა - ჰო, კუნელისა... და ამ სურათის გადასაღებმა რო გაანათა ეს კუნელის ხავსიანი ტოტები და ამ ტოტების მიღმა ჩვენი საფლავის ქვა, ოქროსფრად გაანათა! ოქროსფრადა! მიხვდი?

    

    ოლა - ჰო, ოქროსფერ ტოტებში გამოიყურება ჩვენი საფლავი.

    

    ილა - და ამ საფლაფს უკანა რო კაკალია, იმ ხის უკან თავგამოყოფილი პაპაანთ ბიჭიც გამოჩნდა აქა.

    

    ოლა - ჰო, ეგე მანდ სადა სდგას...

    

    ილა - ჟიკჟიკობა ღამის სასწაულია ესა, ჟიკჟიკობა ღამისა.

    

    ოლა - მართალი ხარ, ილავ... აბა, სხვა დროს კი ვერ გადაიღებდა ეგეთ სურათსა.

    

    ილა - ვერა, კაცო, ვერა... აბა, სხვა დროს როგორა?

    

    ოლა - ჰოდა, ილიკო, დაგვიტოვე ეგ წითელი კვერცხები აქა... ეხლა ერიდება და, თქვენ რო წახვალთ, პაპაანთ ობოლი პატრაბიჭი მოვა და იმას უნდა გავატანოთ, მადლია...

    

    ილა - არ დადო, ეგრე პირდაპირ არ დადო ეგ პასკა, კაცო... ეგრე ხო დასველდება სულა.

    

    ოლა - ისევ უკან ჩადე, ცელოფანში და თავი კარგად მოუკარი... ძაან გაჭირვებულია ეს პაპაანთ ბიჭი... (პაუზა) წადით ეხლა შინა, წადით. ვერა ხედამთ, რო სუ დაისველდით?

    

    ილა - დაიცა, ილიკო, შვილო... რაღაცა უნდა მეთქვა და გადამვარდა გულიდანა, კაცოო...

    

    ოლა - მე ვიცი, ილავ, რაც უნდა გეთქვა...

    

    ილა - შენ საიდან იცი?

    

    ოლა - ჩიტმა მომიტანა ამბავი.

    

    ილა - რომელმა ჩიტმა?

    

    ოლა - ემანდ, კუნელის ბუჩქებში რო ყვითელნისკატა შაშვი ცხოვრობს, იმანა.

    

    ილა - კარგი მაშინა...

    

    ოლა - ილიკო, შვილო, აემ პაპაანთ პატრაბიჭის მამა-პაპა იყვნენ მოსულები ჩვენთანა.

    

    ილა - აემ პაპაანთ პატრაბიჭსა პაპა ხო აფხაზეთში მოუკლეს რუსებმა და საფლავიც აღარ დარჩა...

    

    ოლა - და ცხინვალთან კიდე ალყაში მოქცეულმა მაგისმა მამამა ჯერ ხომ ოციოდე მებრძოლი მაინც მოუკლა შეტევაზე წამოსულ რუსებსა და მერე, ტყვია-წამალი რო გამოელია, სათავისო ყუმბარით აიფეთქა თავი, რომ ცოცხლად არ დანებებოდა იმ მტარვალებსაო...

    

    ილა - ჰო, მამა-პაპის საფლავებიც კი აღარ დარჩა აემ საცოდავ პაპაანთ ბიჭსა...

    

    ოლა - შეწირულები არიან ეგენი, შეწირულები ამ ჩვენ ქვეყანასა...

    

    ილა - ეჰ, რამთვენია მაგათნაირი შეწირული... მამები აფხაზეთში წვანან, შვილები - სამაჩაბლოში, და შვილიშვილები?

    

    ოლა - შვილიშვილები უნდა გადარჩნენ, აემ ჟიკჟიკობა ღამის მადლმა უნდა გადაარჩინოს... უნდა გადარჩეს ჩვენებიანთ პაპაანების ოჯახი... და ეს გვთხოვეს, რომ მიგვიხედოს ჩვენ პატრაბიჭსაო...

    

    ილა - ნუ აურიე, ქალო, შენა... როდის აქეთ არიან პაპაანები თქვენებიანთი?

    

    ოლა - მაშ, თქვენებიანთია? აკი ვიძახი, რომ მეფე ერეკლეზე უწინდელ ხანაში ჩამოგვასალეს ფხოველში მთიდანა მეთქი. და ეგ პაპააანებიც მთიდან არიან, მთიდანა...

    

    ილა - მთიდანა კი არა, ის არ გინდა კიდევა?..

    

    ოლა - მაშ, საიდანა, ილავ?

    

    ილა - ეეე, ოლავ, შენ რო გისმინო, სუ თქვენებიანთია ყველა და ჩემებიანი აღარავინ არი...

    

    ოლა - მეფე ერეკლეზე უწინ ჩამოვსახლდით მთიდანა მეთქი, რამდენჯერ უნდა გითხრა.

    

    ილა - მაშინ ეგრე დაწერე, ილიკო, რო უთვისტომო პაპაჩემისა და ფხოვლელი ბებია ოლას ლაპარაკი შამომესმა თქო...

    

    ოლა - სუ ჭკვიანები გყავდათ შენი თამადობითა, რათა უთვისტომო?

    

    ილა - ეგრე იყო საჭირო, აბა, მაშ, როგორა?..

    

    ოლა - წადი, ილიკო, წადი, რას უსმენ ამ პაპაშენსა... ამან ხო მარტო ქალების დევნა იცის და მეტი არაფერი... წადი და, როგორც შენ გინდა, იგრე მოჰყევი ამ ჟიკჟიკობა ღამისა...

    

    ილა - წადი, კაცო, წადი, წაიყვა ეს შენი ცოლიცა და დედაცა, მინამ ეს სანთლები ჩამქრალა.

    

    ოლა - ალბათ, შორიდან გვიყურებს პაპაანთ პატრაბიჭი და ელოდება თქვენ წასვლასა, რო აეს კვერცხები და პასკა წაიღოს...

    

    ილა - უსაფლავო მკვდრები ჰყავთ, შვილო, მაგათა, უსაფლავო... და მიგვიხედე აემ ბალღსა...

    

    ოლა - ჟიკჟიკობა ღამის მადლო და ბედისწერავ, შენ დაიფარე პაპაანების პატრაბიჭი...

    

  
    ილიკო - აი, ვუსმენ და ვუსმენ გაფაციცებული, ვუსმენ და ვიმახსოვრებ 2008 წლის რუსეთ-საქართველოს აგვისტოს ომის შემდეგ დამდგარ ჟიკჟიკობა ღამისას, რომ მერე მოვყვე... (პაუზა). მოვყვები, როგორ არ მოვყვები, ისე მოვყვები, როგორც ამათ ილაპარაკეს, მაგრამ... (პაუზა). ძალიან მინდა, მაინც იმ ობოლ ცრემლზე მოყოლილი გამომივიდეს, რომლითაც ადამიანები ხანდახან მეტი ვხდებით ხოლმე საკუთარ თავზე... (პაუზა). ჟიკჟიკობა ღამის მადლი შეგვწეოდეს ცოცხლებსაც და მკვდრებსაც...

